
En nda ngat'a tse'e Jesucristo jotsa'en
Kitsi'indu
SAN MATEO

Xuta chingare Jesucristo
Lc. 3:23-38

1Kui= xujunbi xi ndibat'a ja'enre xuta chingare Jesucristo.
Jesucristoja'enintjere David xija'bajeja'enintjere Abraham.

2 Abraham, kui xi kuan na'enre Isaac. 'Ba Isaac, kui xi kuan
ngani na'enre Jacob. 'Ba Jacob, kui xi kudn na'enre Juda ko
nts'e.

3Jud4, kui xi kudn nganina'enre Fares ko Zara 'ba Tamar xi
kudn nare. 'Ba Fares, kui xi kudn na'enre Esrom. 'Ba Esrom,
kui xi kudn na'enre Aram.

4'Ba Aram, kui xi kudn na'enre Aminadab. 'Ba Aminadab,
kui xi kudn na'enre Naason. 'Ba NaasOn, kui xi kuan na'enre
Salmon.

5 Salmon, kui xi kudn na'enre Booz 'ba Rahab xi kuan nare.
Booz, kuixi kuanna'enre Obed 'ba Rut xi kudn nare. 'Ba Obed,
kui xi kuadn na'enre Isai.

6 'Ba Isai, kui xi kudn na'enre rey David. 'Ba David, kui
xi kudn na'enre Salomén 'ba nare kui xi kudn chjunre Urias
tsakaifiu.

7'Ba Salomon, kui xi kuan na'enre Roboam. 'Ba Roboam,
kui xi kudn na'enre Abias. 'Ba Abias, kui xi kuan na'enre Asa.

8'Ba Asa, kui xi kudn na'enre Josafat. 'Ba Josafat, kui xi kuan
na'enre Joram. 'Ba Joram, kui xi kudn na'enre Uz{as.

9'Ba Uzias, kui xi kudnna'enre Jotam. 'Ba Jotam, kui xi kudn
na'enre Acaz. 'Ba Acaz, kui xi kuan na'enre Ezequias.

10'Ba Ezequias, kui xi kudn na'enre Manasés. 'Ba Manasés,
kui xi kuan na'enre Amén. 'Ba Amodn, kui xi kudn na'enre
Jostas.

11 'Ba Josias, kui xi kudn na'enre Jeconias ko nts'e, kui xi
tjindu nixtjin nga xuta Israel kichani nangi Babilonia nga
tjindu'fiu.

12 'Ba jaskan nga je xuta Israel je kichani nga tjindu'fiu
nangi Babilonia, Jeconias kudn na'enre Salatiel. 'Ba Salatiel,
kui xi kuan na'enre Zorobabel.

13'Ba Zorobabel, kui xi kuan na'enre Abiud. 'Ba Abiud, kui
xi kudn na'enre Eliaquim. 'Ba Eliaquim, kui xi kudn na'enre
Azor.

141Ba Azor, kuixi kudn na'enre Sadoc. 'Ba Sadoc, kui xi kuan
na'enre Aquim. 'Ba Aquim, kui xi kuan na'enre Eliud.

15'Ba Eliud, kui xi kuan na'enre Eleazar. 'Ba Eleazar, kui xi
kudn na'enre Matan. 'Ba Matan, kui xi kudn na'enre Jacob.

16 'Ba Jacob, kui xi kudn na'enre Kuse. 'Ba Kuse, kui xi kuan
xi'inre Maria xi kudn nare Jesus xi Cristo 'mi.

17 'Ba 'batsa'en tefiujun ka'a xuta chinga ja'a jendibani
Abraham ka'nda David. 'Ba jaskan 'ba nde tefiujun ka'a xuta
chinga ja'a jendibani David ka'nda nga kichani nga tjindu'fiu
xuta Israel nangi Babilonia. 'Ba jaskan nga je kichani nga
tjindu'fiu xuta Israel nangi Babilonia, 'ba nde ngitefiujun ka'a
xuta chinga ja'a ngani ka'nda nga kitsin Cristo.

Jotsa'en kitsin Jesucristo
Lc. 2:1-7

18 'Bi= kudn nga Kkitsin Jesucristo: Maria xi kudn nare Jesus
xi tijiiangire kjua Kuse nga kuixanko. Tunga kionga Kje tjin-
dukojin xinkjin, Maria kis'eya'more ki'ndi, ki'ndi xi kitsjare
Isennixtjintsjere Na'enchana.

19 Ba Kuse xi xi'inre kuan, jngu xuta xi tsje tijfia inimare.
Ngat'a bi mejénre sik'axki chjunre, tusa kuamejénre nga tafi
sik'ejfia ngani.

20 'Ba kionga je 'bitsa'en Kkitsikja'etsjen Kuse, jngu ankjere
Na'enchana kuatsejenre ngaya nijfiare 'ba kitsure:

—Kuse xi ntjere David, bi kuin nga kuenikue Maria chjunri.
Ngat'a ki'ndi xi kui tjiya'more, kui xi kitsjare Isennixtjintsjere
Na'enchana.

21'Bas'erejnguki'ndixi'in, 'baJesusk'uin_riki'ndiu. Ngat'a
kui= xi sik'angi naxinandare ngat'are jere.

22 'Ba kuén ngayéje kibi, tuxi k'uetjusunni ngayéje xi kitsu
Na'enchana nga kitsikinchja nchja chinga profeta:

23 Chjun xungu s'eya'more jngu kindji,
jngu ki'ndi xi'in s'ere,

'ba Emanuel k'uin ki'ndiu.

Ja'en xi tsunire: Na'enchana tijfia ngajinna.

24'Ba kionga je ja'are Kuse nga kitsa'e chinire, 'ba kitsa'en
jo kitsure ankjere Na'enchana 'ba tsik'ejfiako chjunre.

25 Tunga bi kitsiko ka'nda nga kitsin ki'ndiu, 'ba Jesus
kitsure ja'enre.

2

Nganchja chjine fa'ekutsejenre ki'ndi chi Jestis

1Jesus kitsin Belén, naxinanda chi xi tijfia ngajinre nangi
Judea, nixtjin ngarey Herodes tjinre xa. 'Ba kuinixtjinbiuja'e
naxinanda Jerusalén nchja chjine xi kut'aya ngat'are nifiu xi
jendibani ngituts'ian.

2'Ba tsiningiya:

—¢Na=fiu tijfia reyre xuta judio xi je Kitsin? Ngat'a ka'nda
nangini fia tju tsu'biu, Kkji'yee nifiure 'ba kjua'enichji_ri
ki'ndiu.

3'Ba kionga rey Herodes kjint'e kibi, 'fiu kuafore ko ngatsi'i
xuta naxinanda Jerusalén ngayeje.

4 'Ba 'batsa'en rey Herodes kinchjare ngatsi'i xi ngakure
na'mi ko nchja chjine tse'e kjuatexumo, 'ba tsiningiyare fia
tsin Cristo.

5'Ba nchjabiu kitsure:

—Ngajin Belén, naxinanda chi xi tijfia ngajinre nangi
Judea. Ngat'a xuta chinga profeta 'ba=tsa'en kitsi'indu enre
Na'enchana:
6'Ba ji Belén,
naxinanda chi xi tijfia ngajinre nangire xuta Juda,
bi ichi tetsju ngisai
ngajinre naxinanda ya'e xi tse'e xutaxare xuta Juda.

Ngat'a ngajinri k'uetjujin jngu xutaxa,
xi sikuenda xutana xi tse'e Israel.

7'Ba 'batsa'en Herodes kinchjat'axinre nchja chjinebiu 'ba
tsiningiyare mé fa nixtjin kuatsejen nifiu.

8'Ba kionga je jako, kitsikasen Belén 'ba kitsure:

—Tangiun 'ba nda tinyisjo ki'ndiu. 'Ba kionga je kuasjainu,
ndek'enu nijmi, tuxi ko an kuitsichjini_ra.

9'Ba kionga nchja chjinebiu je yasen fiojon en xi kitsure rey
Herodes, kitsa'en nganindiya. 'Ba nifiu xi tsabe nangire fia tju
tsu'biu, xijanda tjentitjunre ka'nda nga tsakasen'fiu kixire fia
kjijfia ki'ndiu.

10'Ba kionga nchjabiu tsabe kui nifiubiu, 'fiu kuatsjare.

11'Ba 'batsa'en ja'as'en ni'yo 'ba tsabe kimdiu ko Maria xi
nare mani. Tsikinyakunch'int'are ki'ndiu nga kitsichjire, 'ba
kiskjex'a kaxare nga Kkitsjare kjuatjo ki'ndiu. Kitsjare oro ko
tjingusja xi 'fiu chjire 'ba ko ngijngu tsajmi xi nda jen xi mirra
'mi.

12 'Ba ngat'a ngaya nijfiare je kik'inyatitjunre nga bi nde
kjua'ani fia tijiia Herodes, kui kjua kja'e ndiya kiskjebeni
nchja chjinebiu nga kiji ngani nangire.

Nga xichare Jestus fiko nangi Egipto

13 'Ba kionga je kiji nchja chjinebiu, jngu ankjere
Na'enchana kuatsejenre Kuse ngaya nijfiare 'ba kitsure:

—Tisetjen 'ba chjube ki'ndiu ko nare 'ba tiyukue nangi
Egipto. 'Ba kio teni ka'nda nga an xin nganira nga kjuendibai,
ngat'a Herodes kuangisjai ki'ndiu, tuxi sik'enni.

14'Ba 'batsa'en Kuse tsisetjen, kiskjebe ki'ndiu ko nare, 'ba
ngajfiu 'etjuko nga kiji nangi Egipto.

15'Ba kio tsik'ejfia ka'nda nga k'en Herodes.

'Ba kudn tuxi k'uetjusunni enre Na'enchana xi kitsu nga
kitsikinchja xuta chinga profeta: “Nangi Egipto kinchjani_ra
Ki'ndina.”

Nga Herodes tsik'en ki'ndi xi'in

16 Kionga Herodes tsabe nga nchja chjinebiu 'ejiiure, 'fiu
kuastire 'ba kitsja kjua'fiu nga kjuinik'en ngatsi'i ki'ndi xi'in
xi tjin Belén ko xi tjin ngandai naxinando. Kitsik'en ngatsi'i xi
tjinre ka'nda j6 nu, ngat'a 'exki nixtjin xi kitsu nchja chjinebiu
nga tsabe nifiu.

17 'Ba 'ba=tsa'en 'etjusunni enre Na'enchana xi kitsi'indu
xuta chinga profeta Jeremias nga kitsu:
18 Kjinu'yare nangi Ramd jndare jngu chjun,
xi tikji'ndaya 'ba 'fiu titsine.
Raquel=xi tikji'ndat'a ki'ndi nistire,
'ba bi nde mejénnire nga kjuinije kakun,
ngat'a je jesun ki'ndi nistire.

Xichare Jesus fiko naxinanda Nazaret

19 'Ba kionga je k'en Herodes, jngu ankjere Na'enchana
kuatsejenre Kuse ngaya nijfiare nangi Egipto 'ba kitsure:

20 _Tisetjen, chjube kindiu ko nare 'ba t'inko ngani nangire
xuta Israel, ngat'a je jesun nchja xi mejénre sik'en ki'ndiu.

21'Ba 'batsa'en Kuse tsisetjen, kiskjebe ki'ndiu ko nare, 'ba
jendiba ngani nangire xuta Israel.

22 Tunga kionga Kuse kjint'e en nga Arquelao tibatexuma
nangi Judea nga'ndere Herodes xi na'enre mani, kitsakjun
nga kuaje kio. Tunga kitsa'e chini titjunre nga kik'inyare nga
kuaje nangi Galilea.

23'Ba 'batsa'en kik'ejfia naxinanda xi Nazaret 'mi. 'Ba kudn
tuxi k'uetjusunni enre Na'enchana xi kinchja nchja chinga
profeta, nga Jesus xi k'uin xuta tse'e Nazaret.

3

Nga Juan Bautista be'etitjun nijmi ngat'are Jesus
Mr. 1:1-8; Lc. 3:1-9, 15-17; Jn. 1:19-28

1'Ba kui nixtjinbiu, Juan Bautista ja'etsikja'axtiuya enre
Na'enchana nga'nde t'axin xi tjin Judea.

2'Ba kitsu:

—Tik'antjaiyo kjuafa'etsjennu 'ba ndiba ngafiu ngixkun
Na'enchana, ngat'a je tjimatifia nixtjin kionga kui kuatex-
uma.

3 Ngat'are Juan kinchja xuta chinga profeta Isafas nga
'bitsa'en kitsi'indu:

Tjinu'yare jndare jngu xuta xi 'fiu nchja nga'nde t'axin:
“T'enda_ru 'ba kixi chju'i_ru ndiyare Na'enchana.”

4'Ba Juan yaja najfiu xi kuandakoni ntsjare chakameyu 'ba
ko jngu tjiuxinjnde tikjakonire. 'Ba naxkajndi ko ntsjenre
tjiuchusera xi tjin ngijfia kjine.



SAN MATEO 3:5 5 SAN MATEO 3:17

5'Ba'etju xutare naxinanda Jerusalén ko ngatsi'i xuta xi tjin
nangi Judea 'ba ko ngatsi'i xuta xi tjin ngandai ndaje Jordan
nga ja'ekasen fojonre Juan.

6'Ba kisatenda ngajin ndaje Jordan, kionga je ye'e nijmi je
xi tjinre.

7 Tunga kionga Juan tsabe nga ne nkjin xuta fariseo ko
nchja saduceo inyafa'e nga mejénre nga satenda, kitsure:

—Jun ntjere tjiuye, ¢'ya= xi 'ba kitsunu nga kuiyu ngat'are
kjuastire Na'enchana xi je tijfia tifia?

8 Tusa ngat'are xi si'on takutsijion nga je kjinik'antjaiyo
kjuafa'etsjennu 'ba nga je ja'e ngafiu ngixkun Na'enchana.

9 Bi yojonu 'bejfiujin_ru nga kuixiun: “Na= xi ntjere Abra-
ham.” Ngat'a 'ba xinkixi nuu nga ka'nda kui ndiojobi
Na'enchana kuanre sa'en ntjere Abraham.

10 Je tijflanda hachare Na'enchana nga kuate jamare yo.
Meni ngayéje ya xi bi nda tu tsja, stisun 'ba xanikja'ajin ndi'u.

11 An ko nanda batenda_nuu tuxi Xxianire nga je
kjinik'antjaiyo kjuafa'etsjennu 'ba nga je jendiba ngafiu
ngixkun Na'enchana. Tunga xi ndiba jaskanre an, kui= xi
ngisa tjinre kjua'fiu, ka'nda an bi bakinna kua'atuntsjaa
jndere. Kui ko Isennixtjintsjere Na'enchana 'ba ko ndi'i
kuatendaninu.

12 Kui jo=ni xuta xi tsitsje trigo. Kitjunre ntsja tsajmi xi
basen ntjokoni, tuxi k'uejfiat'axinni trigo 'ba k'uejfiat'axin
xtjere. 'Ba 'batsa'en kuinyatjo trigo ni'yare fia minyatjo, 'ba
kuaka xtjere ngajin ndi'i xi bi 'boya —Kkitsu Juan.

Nga satenda Jestis
Mr. 1:9-11; Lc. 3:21-22

13 'Ba 'batsa'en Jesus 'etju nangi Galilea 'ba ja'ekun Juan
ndaje Jordan, tuxi kui kuatendani.

14 Tunga Juan bi kitsikjain nga titjunre 'ba kitsure:

—An= xi ji kuatendanaa tsakaifiu. ¢JOtsa'en nga an
tendibachunnaa nga kuatendara?

15 'Ba Jesus kitsingojore:

—Tu 'bara ngat'e nganda'e, ngat'a nda= tjin nga sik'etjusan
ngayéje xi mejénre Na'enchana.

'Ba 'batsa'en kitsikjain Juan.

16 Kionga je kisatenda Jesus, nga 'etjujin nando, kitju'i
ngank'a 'ba tsabe Isennixtjintsjere Na'enchana joni jngu nise
tiba nga jendibajennere.

17'Ba kjinu'yare jngu jnda ngank'a xi kitsu:

—Kui=bi xi Ki'ndina xi 'fiu tsimijian, xi 'fiu tsja mana
ngat'are.

4

Nga chut'ayako Jestis
Mr. 1:12-13; Lc. 4:1-13
1 'Ba jaskan Isennixtjintsjere Na'enchana kiko Jesus
nga'nde t'axin, tuxi xut'ayakoni ngat'are chanayiu.
2'Ba kio tsik'ejfia kjindia yachan nixtjin 'ba yachan nistjen,
'ba jaskan kuabojore.
3'Ba 'batsa'en chanayiu ja'ekut'ayako 'ba kitsure:
—Tsa kjuakixi nga Ki'ndire Na'enchana kudin, 'ba sji nga
ndiojobi ngatjama nifiuxtila.
4Tunga Jesus kitsure:

_—'Ba=tsa'en kua'indut'a enre Na'enchana: “Bi tu nifiuxtila
xi k'uendukunnire xuta, tusa ngayéje enre Na'enchana.”

5'Ba 'batsa'en chanayiu kiko Jesuis naxinanda tsje Jerusalén
'ba kitsikasensun nga'ndere ningu fia ngisa nk'a.

6'Ba kitsure:

—Tsa kjuakixi nga Ki'ndire Na'enchana kudin, tikintjaingi
yojoringa'e. Ngat'a 'ba=tsa'en kua'indut'a enre Na'enchana:
Na'enchana k'uexare ankjelere nga sikuendari.

Ko ntsja subanginiri,
tuxi nijnguu ndiojo satengini ndsakui.
7'Ba Jesus kitsure:

—'Ba nde tsa'en_ kua'indut'a enre Na'enchana: “Bi
chut'ayakuai Na'enchana xi Nairi.”

8'Ba 'batsa'en chanayiu kiko ngani ngijfiachaxi 'fiunk'a. Kio
yakure ngayéje naxinanda xi tjin ngasun'ndio 'ba kjuaje xi
tjinre nga jngu jngu naxinando.

9'Ba kitsure:

—Sja yejera kibi tsa kuisenkunch'int'anaa nga sichjinaa.

10 Tunga Jesus kitsure:

—Tisent'axinnaa, Satands, ngat'a 'ba=tsa'en kua'indut'a
enre Na'enchana: “Tichji_ri Na'enchana xi Nairi, 'ba tu kui
tajngu ti'axat'a_ri.”

11 'Ba 'batsa'en chanayiu tsakasent'axinre Jesus. 'Ba ja'e
ankjelere Na'enchana nga ja'ekatesinre kui.

Nga b'etuts'inre xare Jests
Mr. 1:14-15; Lc. 4:14-15

12 Kionga Jesus kjint'e nga Juan kjiya nduya, kiji ngani
nangi Galilea.

13 Ba Nazaret 'etjuni nga kik'ejfia Capernaum, naxinanda
xi tijfiandai ndachikun fia tsik'endu xuta xi ntjere Zabul6n ko
xintjere Neftali.

14 'Ba kudn tuxi 'etjusunni enre Na'enchana xi kitsi'indu
xuta chinga profeta Isafas:

15 Nangire xuta xi ntjere Zabuldn,

ko nangire xuta xi ntjere Neftali,
nangi xi tifiare ngandai ndachikun,

xi tijfia Xingunda ndaje Jordan,

nangi Galilea,

fia 'ba nde tjindu xuta xi bi tse'e Israel.
16Xj tjindu fia jfiu,

kui= xi je tsabe jngu ndi'i je.

Xi tjindungi nk'ianre kjuabeya,
kui=xi je kuatsejenre jngu ndi'i.

17 Ba tsaka'anire kui nixtjinbiu Jesus kitsikja'axtiuya enre
Na'enchana. 'Ba kitsu nga jako xuta:

—Tik'antjaiyo kjuafa'etsjennu 'ba ndiba ngafiu ngixkun
Na'enchana, ngat'a je tjimatifia nixtjin kionga Kui kuatex-
uma.

Kionga Jesus nchjare xutare xi tjun
Mr. 1:16-20; Lc. 5:1-11

18 Kionga Jesus tsu'ba ndai ndachikun Galilea, tsabe j6
nchja xi nts'e mani, kui xi Simo6n xi 'ba nde Pedro 'mi 'ba ko
Andrés. Xi inyakanikja'a na'ya tire ngajin nando, ngat'a kui
tsuba tjiuti.

19'Ba Jesus kitsure:

?]un na'en, ndetjennginu 'ba an sa'en_nuu nchja xi 'beku
xuta.

20 'Ba ndekuini chubabiu nchjabiu 'endu na'ya tire 'ba
kitjenngi Jesus.

21'Ba ngubachire Jesus tsabe ngani j6 nchja xi 'ba nde nts'e
mani xi Santiago ko Juan xi kindire Zebedeo. Tjinduyako
ngaya barku na'enre nga inyakjuya na'ya tire. 'Ba Jesus
kinchjare nchjabiu.

22 'Ba ndekuini chubabiu nchjabiu 'ejfia barku ko na'enre
'ba kitjenngifani Jesus.

Nga Jesus bakuya 'ba tsinda nkjin xuta
Lc. 6:17-19
23 'Ba Jesus tsak'ajme ngayéje naxinanda xi tjin nangi
Galilea. Yakuya ngaya ni'ya sinagoga xi tjin kio, 'ba Kkit-
sikja'axtiuya en ndare Na'enchana nga Na'enchana xi batex-
uma, 'ba kitsinda ngayéje chi'in xi kunre xuta ko fia kjinere.
24'Ba 'batsa'en kjint'e en ngat'are Jesus ngatsi'i xuta xi tjin
nangi Siria. 'Ba ja'eko ngatsi'i xuta xi inyafesun ngajinre, xi
sefesun ngat'are nkjin kuya chi'in, xi kjine yojore, xi tjindu-
jinre isennixtjin xi bi nda, xi inyafatse, 'ba ko xi bi ma fi. 'Ba
Jesus kitsinda ngatsi'i xutabiu.
25 'Ba kitjenngi Jesus nkjin xuta xi jendibani nangi Galilea,
nangi Decdpolis, naxinanda Jerusalén, nangi Judea, 'ba ko
nangi xi tjin xingunda ndaje Jordan.

Nga bakuya Jests ngijfiacha

1 Kionga Jesus tsabe nga tjimafiajan nkjin xuta, tsijin
jngu ngijfiacha 'ba kio tsek'ejfia tuxi kuakuyanire. 'Ba
kuafiajant'are xutare.

Z2'Ba 'batsa'en Jesus kitsu nga yakuyare:

3 —Ndaxure xuta Xi X'an mare yojore, ngat'a fia batexuma
Na'enchana kui= tse'e kuan.

4 'Ndaxure xuta xi kji'nda, ngat'a kui= xi sakure kjuaje
kakun.

5’Ndaxure xuta Xi nima 'baxje yojore, ngat'a kui= tse'e kuan
ngasun'ndio.

6 'Ndaxure xuta xi 'fiu mejénre nga kixi kuan ngixkun
Na'enchana joni tsa bojore 'ba xindare, ngat'a kui= xi kuaski.

7'Ndaxure xuta xi fa'animare xuta xi kja'ere, ngat'a kui= xi
'ba nde xanima kakun.

8 'Ndaxure xuta xi tsje tijfia inimare, ngat'a kui= xi skue
Na'enchana.

9 "Ndaxure xuta xi baseko nga s'ere kjuaxiu fia tjin
kjuachan, ngat'a kui= xi ki'ndire Na'enchana k'uinre.

10 'Ndaxure xuta xi tsjengicha tu kjuare nga kixi tjin xi
inyatsa'en, ngat'a fia batexuma Na'enchana kui= tse'e kuan.

11 '"Ndaxunu jun kionga ch'o kuetsunu xuta 'ba tsjen-
ngikenu 'ba kuetsujun kuetsut'anu en ndesu nga tu kjuana=
ninij.

12 Tusa tsja ngatjas'enu 'ba 'fiu titsja_ru yojonu, ngat'a ne
je chji xi xuntsjo ngank'aa. Ngat'a 'ba=nde kuata'en nchja
chinga profeta xi tjun kis'e nga kuanre jun.

Nga Jesus 'ejfia chuba naxa ko ndi'u
Mr. 9:50; Lc. 14:34-35
13 °Jun jo=ni naxare ngasun'ndio. Tunga tsa xaja jndare
naxo, ¢jotsa'en kuaxtia ngani? Ngu je kuan tsajmi xi tume
chjire. Tu ngandetsian xanikja'a ngisa 'ba kio kuinyane xuta.
14’Tun jo=nindi'ire ngasun'ndio. Jngu naxinanda xi tijfiasun
jngu tjengi, bi ma s'ejfia'mo.
15 'Ba kionga baka ndi'i xuta, bi ngi kaxa 'bejflangi. Tusa
'bejfiank'a, tuxi tsitsejennire ndi'u xuta xi tjindu ngaya ni'yo.
16 'Ba jun, 'ba tsa'en ngatatsitsejen ndi'inu ngixkun xuta,
tuxi skueni mé= xi nda tefio'on 'ba sichjire Na'ennu xi tijfia
ngank'aa.

Nga bakuya Jestis ngat'are kjuatexumare Na'enchana

17°Bi nikja'etsjion tsa an ja'ek'ejfiat'axian kjuatexumo ko
xi yakuya nchja chinga profeta. Bi ja'ek'ejfiat'axian, tusa
ja'etsik'etjusaan.

18 Ngat'a 'ba xinkixi_nuu. Yejerafiu tjin ngisa ngank'aa
ko t'anangiu nijnguu letra 'ba nijnguu punto xi kua'indut'a
kjuatexumo xja'axinre ka'nda nga kuajngu yeje.

19'Ba mani, tsa tjin xi bi sik'etjusun ninga tu jngu kjuatexu-
machixikua'indut'a kjuatexumo 'ba tsa 'ba tsa'en kuakuyare
xuta xiyak'a ngayeje, kui=xi'ba nde ngisa ichi kuan fia batex-
uma Na'enchana. Tungatsatjinxisa'enjo tsukjuatexumo 'ba
tsa 'ba tsa'en kuakuyare xuta xi yak'a ngayeje, kui= xi 'ba nde
je kuan fia batexuma Na'enchana.

20 Ngat'a 'ba texin_nuu. Tjinnere nga ngisa nda sik'etjusun
ngiso mé=xi Na'enchana mejénre nga ko mare chjine kjuatex-
uma ko xuta fariseo. Tsa bi 'ba si'on, nifiajanni kjuitjas'ion fia
batexuma Na'enchana.

Nga bakuya Jestis nga kunni tsa ch'o k'uin_ra xingia
Lc. 12:57-59

21'Je kjinu'yo nga 'bi kik'inre xuta xi kis'e nixtjin kuatse jan:
“Binik'en. 'Ba tsa tjin xi sik'en xuta, kui= xi si'anre kjua.”

22 Tunga an 'ba texin_nuu nga tu'yafiu xi kuastike nts'e,
kui=xi si'anre kjua. 'Ba tu'yafiu xi ch'o kuetsure nts'e, kui= xi
si'anre kjua ngixkun xutaxa. 'Ba tu'yafiuxi “chikun” kuetsure
nts'e, kui= xi 'bakore kjua'a kjuanima nga'nde fia ndi'i bi
'boya.

23°'Ba mani, tsa chjeri teba'e altare Na'enchana 'ba tsa kio
kjua'etsjenri nga tjinre kjua nts'é ngat'a tsiji,

24 t'ejfie chjeri ngankjain alto 'ba titjunfara tik'endakuai
kjua nts'é. 'Ba 'batsa'en ndeka'e ngani chjeri ya'a.

25°Ta'a fani t'endakuai kjua xi tifik'endakori kjua yejerafiu
nga tjenko ngisai ngaya ndiyo, tuxi bi singantsjaniri ngaya
ntsja juez. Ngat'a tsa singantsjari ngaya ntsja juez, Xi juez
singantsja nganiri ngaya ntsja xi tsikuenda nduyo 'ba kui xi
kuayari nduyo.

26 Kjuakixi= xi texinra. Bi k'uetji kio ka'nda nga k'uechji
ngayéje ton xi tjenri.

Nga bakuya Jesus ngat'are kjuachajngi

27°Te kjinu'yo nga kik'inre xuta nixtjin kuatse jan: “Bi fie'en
kjuachajngi.”

28 Tunga an Xin_nuu nga tu'yafiu xi skutsejen'a jngu chjun
'ba sikja'etsjen nga sisinre inimare, kui= xi je kitsa'enko
kjuachajngi chjunbiu ngajin inimare.

29 "Ba mani tsa xkuin xi kixi xi titsa'en nga si'en je, tusa
'naxje 'ba chanikja'at'axin. Ngat'a ngisa= nda ni ngat'ari
tsa chaja jngu ka'a yojori, tu 'ba= ni tsa ngayéje yojori
xanikja'ajin ngajin ndi'i nga'nde fia fa'a kjuanima xuta.

30 'Ba tsa ndsai xi kixi xi titsa'en nga si'en je, tusa tichatjin
'ba chanikja'at'axin. Ngat'a ngisa= nda ni ngat'ari tsa chaja

jngu ka'a yojori, tu 'ba= ni ni tsa ngayéje yojori xanikja'ajin
ngajin ndi'i nga'nde fia fa'a kjuanima xuta.

31 "Ba 'ba nde kik'inre xuta ngayeje nixtjin kuatse jan:
“Xuta xi sik'ejfia chjunre tjinnere nga sjare jngu xujun xi
kuetsu nga je kitsikjet'a kjuabixanre.”

32 Tunga an xin_nuu. Tsa jngu xuta sik'ejfia chjunre 'ba
tsa chjunre bi kitsa'en kjuachajngi, kui= tsa'en nga sa'en
kjuachajngi chjunre. 'Ba tsa kja'e xuta kuixanko ngani chjun
xi kitsik'ejfia xi'inre, kui xutabiu 'ba nde tsa'en kjuachajngi.

Nga bakuya Jesus nga kun ni nga nik'axki ngat'are
Na'enchana

3371Ba 'ba nde je kjinu'yo nga kik'inre xuta xi kis'e nixtjin
kuatse jan: “Bi tu chuba nik'axki ngat'a tse'e Na'enchana
'ba tusa kuiyunengai en xi k'uin_ri. Tusa tik'etjusin mé= xi
k'uin_ri Na'enchana.”

34 Tunga an xin_nuu niflajanni nik'axkiu ngat'are
Na'enchana. Ninga bi nik'axkiu ngat'are ngank'aa, ngat'a
kio= yaxile fia batexuma kui.

35'Ba ninga bi nik'axkiu ngat'are t'anangiu, ngat'a kio= fia
sejiiasun ndsaku. 'Ba ninga bi nik'axkiu ngat'are naxinanda
Jerusalén, ngat'a kio= fia naxinandare Rey xi 'fiu je.

36Ninga bi nik'axkiu ngat'are nindaku, ngat'a nijngut ntsja
ku manu nijmo asa nitibo.

37'Ba nga xiubo, “jun” tixun tsa 'ba tjin, 'ba “junjun” tixun
tsa bi 'ba tjin. Ngat'a en xi s'ejun s'et'a, kui= xi ndibanire
chanayiu.

Nga bakuya Jestis nga kun ni nga si'onngojo nganire xuta
Lc. 6:29-30
3871Ba nde je kjinu'yo nga kik'inre xuta nixtjin kuatse jan:
“Tsa tjin xi si'onre xinkjin, kui= xi si'anngojo nganire, jngu
tuxkun tsa jngu tuxkun 'ba jngu nde'fiu tsa jngu nde'fiu.”
39Tunga an xin_nuu nga ta'e'nde_ru xi ch'o sikonu. Tsa tjin
xiko'ot'are tsa kixiri, ta'e'ndefa_ri ngate'ere xi skjun ngayeje.
40 Tsa tjin xi mejénre nga ko kjua kjua'ari chingari, ta'e_ri
ko chingantsjari ngayeje.
41Tsa tjin xi k'ueneri nga jngu kilémetro k'uikue ch'are, tusa
j6 kilémetro t'ikue.
42Ta'e_ritsa tjin xi skui'ari tsajmiri, 'ba xi skueyari tsajmiri,
bi'bechja'nde_ri.

Nga bakuya Jesus nga tjinnere nga simijdan xuta xi yak'a
Lc. 6:27-28, 32-36
43 "Ba=nde je kjinu'yo nga kik'inre xuta xi kis'e nixtjin
kuatse jan: “Timején amiguri, 'ba ngatamastiche xi stikeri.”

44 Tunga an xin_nuu nga tusa timijon ka'nda xi stikenu.
Chja'a_ru Na'enchana nga ngatatsichikunta'en ngat'are xi
nchjabojonu, nda tiko xi stikenu, 'ba chja'a_ru Na'enchana
ngat'are xi ch'o tsikonu 'ba xi tjenngikenu.

45 'Ba ti'on tuxi kuanfiu ki'ndire Na'ennu xi tijiia ngank'aa.
Ngat'a kui= xi tsikasenre tsu'bire ngatsi'i xuta ninga tsa nda
xuta asa bi nda xuta. 'Ba tsika'are tsi ngatsi'i xuta ninga tsa
kixi asa bi kixi.

46 Ngat'a tsa tu kui sa simijion xi tsimejénnu, ¢ngu mé= xi
kuejennu? Ka'nda xi kjebechjintjai tsajmi ngat'are Roma 'ba
tsa'en.

47 'Ba tsa tu amigunu sa sitenda_ru, ¢ngu mé= xi
tefia'ani_ru? Ka'nda xuta xi tu tjin 'ba tsa'en.

48 Niki xuta kixi fani ngatjamo, jotsa'en kixi Na'ennu xi tijfia
ngank'aa.

6

Nga bakuya Jesus ngat'are nga nda kuetsuba
1’Chutsejen_ru yojonu jo tefio'on ngixkun Na'enchana. Bi
tu ngixkun xuta nda fio'on, tsa tuxi skueninu. Ngat'a tsa 'ba
si'on, tume chji sjanu Na'ennu xi tijfia ngank'aa.

2'Ba mani, kionga kuisekue xuta xi na'en chunre, bi nijmi
'be ngat'are kibiu jotsa'en tsa'en xuta j6 nkjain xi tjun tsikjane
tjio ngaya ni'ya sinagoga 'ba ngaya ndiyo, tuxi nda skueni
xuta. Kjuakixi= xi xin_nuu nga kui je kisakure chjire.

3Tunga ji, kionga temisekue xuta xi na'en chunre, bi ngat-
jabe ndsai skjun mé-=xi titsa'en ndsai kixi.

4Tusa tiseko'mai. 'Ba Na'enri xi be ngayéje xi tefia'an'mai,
kui sjangojo nganiri chjiri.

5"Ba kionga xuko Na'enchana, bi 'ba fio'on joni xuta jo
nkjain xi matsjare minya nduju ngaya ni'ya sinagoga 'ba ko
fia bakjanki ndiyo kionga fako Na'enchana, tuxi skueni xuta.
Kjuakixi= xi xin_nuu nga kui je kisakure chjire.

6 Tunga ji, kionga xukuai Na'enchana, tjas'en fia 'mo chun
'ba t'echje xuntjari, 'ba chuko'mai Na'enri. 'Ba Na'enri xi be
mé=xi tefia'an'mai, kui sjangojo nganiri chjiri.

7'Ba kionga xukuai Na'enchana, bi nichjen ndekui nde
mani en xi tsajain ndiyare jotsa'en xuta xi bi judio xi
tsikja'etsjen nga 'batsa'en ngisa nda kjuint'e naire tu ngat'are
nga 'fiu tsé nchja.

8 Ngu bi 'ba fio'on jun jotsa'en xutabiu. Ngat'a Na'ennu je
kui tjun be mé=xi machjennu kionga kje chja'ajin_ru.

9'Ba mani, 'bitsa'en chuko Na'enchana:

Na'enni xi teni ngank'aa,
ngatja'yakun ja'enri.

10Ngatjama nga'e jngu nga'nde xi batexumai.
Ngatjama ngasun t'anangiu jotsa'en ji mejénri,
jo tjima ngank'aa.

11Ta'enii nifiu xi machjenni kui nixtjinbi.

12 Tichat'anii je xi tefie'een,

jotsa'en jin nichat'a_ri xi ch'o tsikoni.

13Bi ba'e'nde nga xut'ayakoni.

Tusa t'ejfiat'axinnii xi ch'o.

Ngat'a ji xi batexumai,

'ba ji xi tjinri kjua'fiu,

'ba ji xi tjinri kjuaje xi bi kjuet'a.

'Ba ngatjama.

14'Ngat'a tsa sichat'a_ru xuta xi ch'o tsikonu, 'ba=nde tsa'en
sichat'anu Na'ennu xi tijfia ngank'aa.

15 Tunga tsa bi sichat'a_ru xuta xi ch'o tsikonu, 'ba=nde bi
sichat'anu jenu Na'ennu.

16"'Ba kionga kuetsuba kjindio, bi si 'bio nkjon jotsa'en xuta
jé nkjain. Ngat'a kui= xi ch'o be'e nkjain, tuxi skueni xuta nga
tjiindu kjindia. Kjuakixi= xi xin_nuu nga je kisakure chjire.

17 Tunga ji, kionga kueni kjindie, tusa tsja tsa'en t'ejen 'ba
nda chunkjain,

18 tuxi bi skueni xuta nga teni kjindie. Tu Na'enri sani
skue, xi tijfia fia 'ma. 'Ba Na'enri xi be mé=xi tefia'an'mai, kui
sjangojo nganiri chjiri.

Nga bakuya Jestis ngat'are kjuanyino
Lc. 12:33-34

19Bi 'bejiiatjo tsajmi xi sinyinanu nga'e t'anangiu, fia tsik-
jetsun tjiuxabi 'ba fia tjuxa tsajmi 'ba fia chacheje bakjanngi
ni'ya 'ba fikocheje.

20 Tusa ngank'aa t'ejfiatjo xi sinyinanu, kiofia bi tsikjetsun
tjluxabi 'ba bi tjuxa tsajmi 'ba fia chacheje bi bakjanngi ni'ya
'ba fikocheje.

21 Ngat'a fia tijfia kjuanyinari, 'ba=nde kio tijfia inimari.

22 "Ba tuxkuin jo=ni jngu ndi'i xi tsitsejenre yojori. 'Ba
mani, tsa tuxkuin nda, ngayéje yojori matsejenre.

23Tunga tsa tuxkuin binda, ngayéje yojori tijiia jfiu. Ngu tsa
ndi'i xi tjin ngajinri jfiu, jne 'fiu jfiu fia teni!

24°'Nijnguud chu'nda ma tsa'exat'are j6 nai. Ngat'a jngu xi
kuastike 'ba xi ngijngu simején, asa jngu xi kixi sa'exat'are
'ba xi ngijngu siton. Kui kjuafiu bi kuan si'axat'ani_ru
Na'enchana ko kjuanyino.

Nga bakuya Jesus nga Na'enchana tsikuenda ki'ndire

Lc. 12:22-31

25 ’Kui kjuafiu 'ba xin_nuu nga bi nikjo ngat'are mé= xi
machjennu nga kuetsubakun nga'e ngasun'ndebi, mé= xi

xXino asa mé= xi s'iu. 'Ba nde bi nikjo ngat'are mé= xi mach-
jenre yojonu, mé=najfiuxixojo. Ngat'a kjuabenichunnu, kui=
Xingisa chjire nga ko mare xichine. 'Ba yojonu, kui= xi ngisa
chjire nga ko mare najfu.

26 Chutsejen'o tjiunise xi tutjen ngank'aa. Kui bi 'bentje,
ninga bi 'beku ntje, ninga bi minyaku ntje ngaya ni'yare.
Tunga Na'ennu xi tijila ngank'aa tsikjén. 'Ba jun, ¢a bi ngisa
chji_runga ko mare tjiunisio?

27Ninga 'fiu sikjo ngat'anu, bi kuannu k'uetjun_ru ngijngu
hora ngisa kjuabenichunnu.

28 "Ba ¢anflu mafoninu ngat'are najfiunu? Chutsejen'o
jotsa'en mank'a naxu ngi ngijio. Bi tsa'exa 'ba bi tsinda
nachjun.

29 Tunga an xin_nuu nga ninga rey Salomon xi 'fiu nyina
kudn nixtjin kuatse jan, bi 'ba kun najfiu tsakaja joni naxu.

30 Tsa Na'enchana tsja tsikun ngijfia xi tjin nganda'e 'ba xi
nyujunni kuiti, ¢a bi ngisa sjanu najfiu xi x0jo jun xi ngisa 'fiu
chji_runga ko mare naxu? jjun Xi chuba makjainnu!

31 'Ba mani, bi nikjo tsa kuixun: “¢Mé= xi xina?”, “¢mé= xi
s'ia?” asa “¢mé=najfiu xi xaja nganda'e?”

32 Ngat'a ngayéje kibi, kui= xi mangisjai xuta xi bi judio,
'ba Na'ennu xi tijfia ngank'aa je be nga machjennu ngayéje
tsajmibi.

33 Tunga titjun tinyisjo nga si'on jotsa'en mejénre
Na'enchana fia batexuma 'ba xi kixi tjin ngixkun, 'ba sakunu
ngayéje tsajmibi ya'a.

34 1Ba 'batsa'en, bi nikjo_ru yojonu mé= xi kuan nyujunni,
ngat'a nyujunni saku'nde nganinu nga sikjo. Ngayéje nixtjin
tjinre kjuastire.

7

Nga bakuya Jestis nga kun ni nga fia'an_ra kjua xingia
Lc. 6:37-38,41-42

1°Bi nika'anijjiun je xuta xi yak'a, tuxi bi skaninejeninu
Na'enchana.

2 Ngat'a jotsa'en sika'anijiun je xuta xi yak'a, 'ba=nde
tsa'en skaninejenu Na'enchana. 'Ba chuba xi sichjon nga
k'uechubo, ndekui sichubakoninu Na'enchana.

3 ;Anfiu ji techut'ani xtje xi kjingi xkun nts'é 'ba bi yachisu
xi kjingi tsiji techut'ai?

4Tsayachisuxikjingi tuxkuin, ¢j6 tsa'en kuan k'uin_rints'é:
“Ta'e'ndena nga k'uaxjengia xtje xi kjingi tuxkuin”?

5iXuta j6 nkjain! Tjimaxjengifari yachisu xi kjingi tuxkuin,
tuxinda kuatsejenniri nga kjui'naxjengi xtje xi kjingi tuxkun
nts'é.

6 'Bi ba'e_ru tjiunafio tsajmi xi tsje, 'ba bi chanikjo'o
ngixkun tjiuchingo ndiojo tsjakun xi 'fiu chji, tuxi bi kuase-
neni tjiuba ndiojonu xi tsjakun, 'ba tuxi bi siku'beni 'ba
skjankonu tjiubabiu.

Nga bakuya Jests nga xja'a_ra Na'enchana mé= xi nda
Lc. 11:9-13; 6:31
7’Chjo'o, 'ba Na'enchana sjanu. Tinyisjo, 'ba kuasjainu.
Tikjanio xuntjo, 'ba stju'inu.
8 Ngat'a ngatsi'i xuta xi mi'a, kui= xi xuntsja. 'Ba xi mangis-
jai, kui= xi masjaire. 'Ba xi tsikjane xuntjo, kui= xi tju'ire.
97:A tjin ngajinnu xi tu ndiojo= tsjare ki'ndire, kionga
mi'are nifiuxtila?
10'Ba tsa tjiuti skui'are, ¢a tu tjiuye tsjare?
11Ka'nda jun xi ch'okun manu ba'e_ru xi nda ki'ndinu. 'Ba
j6 fani Na'ennu xi tijfia ngank'aa, ¢a bi ngisa sjare mé=xi nda
xuta xi skui'are?
12'Ba mani tsu'ba, jotsa'en nga jun mejénnu sikonu xuta,
'ba=nde tsa'en tiko jun ngayeje. Ngat'a kio tjinnu kjuatexumo
'ba ko xi yakuya nchja chinga profeta.

Nga 'bejfia kusun Jesus ngat'are xuntja xkju
Lc. 13:24

13 'Tjas'ion xuntja xkju. Ngat'a teya= xuntja 'ba mate'nde=
ndiya xi fi fia chaja xuta, 'ba= ne nkjin xi kio fa'as'en.

14 Tunga xkju= xuntja 'ba nt'e= ndiya xi fi fia k'uendukun
xuta, 'ba ne chuba xi masjaire xuntjabiu.

15 'Tikuendo yojonu ngat'are profeta ndesu. Kui xi
fa'ekunnu nga tsimafia yojore joni chutsanga xi bi ts'en,
tunga ngajin inimare ts'en=joni tjiundsejen xi ma tsixinu.

16 Xjafiu j6 kun nchjabiu kionga xio mé= xi sa'en. Ngat'a
mé-=xi tsa'en xuta, kui jo=ni tu xi bajare jngu yantje. ;A ngijiia
na'ya xi bajare uva? ¢A yana'ya xi bajare tu higo?

17 Ngayéje ya xi nda, kui= xi bajare tu xi nda. 'Ba ya xi bi
nda, kui= xi bajare tu xi bi nda.

18Jngu ya xi nda, bi ma bajare tu xi bi nda. 'Ba jngu ya xi bi
nda, bi ma bajare tu xi nda.

19 'Ba ngayéje ya xi bi bajare tu xi nda, kui= xi stisun 'ba
xanikja'ajin ndi'u.

20'Ba mani, xiafiu profeta ndesu kionga xio ture.

21’Bi ngatsi'i xuta xi tsuna: “Ji Na'en, ji Na'en”, kjua'as'en
fia batexuma Na'enchana. Tu kui sani xi tsik'etjusun jotsa'en
mejénre Na'enna xi tijfia ngank'aa, kui= xi kjua'as'en kio.

22 Kionga je kjua'e nixtjinbiu, ne nkjin xi kuetsuna: “Ji
Na'en, ji Na'en, kik'e_nii nijmi ngat'are ja'enri joni nchja
chinga profeta, 'ba ko ja'enri kji'naxjee isennixtjin xi bi nda,
'ba nga ko ja'enri kjifie'een ne nkjin kjuakun.”

23Tunga an singojo_ra xutabiu: “Nifiajanni tsa'bexkun_nuu.
Tusa tinyant'axinnu jun xi ch'o kjifio'on.”

Nga 'bejfia kusun Jesus ngat'are jo nchja xi kitsinda ndaba
Lc. 6:47-49; Mr. 1:22

24"Ba mani, ngatsi'i xuta xi inyant'e enbi 'ba sik'etjusun,
kui=xi singusunkuaa joni xuta nkjin kakun xi kitsinda ndaba
ngasun naxi.

25 'Ba 'batsa'en tsa'a tsiu, 'ba kuaje ndajio, 'ba ntjo ye'ere
ni'yo nga mejénre skanits'in. Tunga bi kiskanits'in ngat'a
ngasun naxi= kuanda.

26 Tunga ngatsi'i xuta xi inyant'e enbi 'ba bi sik'etjusun,
kui= xi singusunkuaa joni xuta xi tsajainre kjuafa'etsjen xi
kitsinndasun ndaba ngasun tsumi.

27 'Ba 'batsa'en tsa'a tsiu, 'ba kuaje ndajio, 'ba ntjo ye'ere
ni'yo nga mejénre skanits'in. 'Ba kiskanits'in 'ba jekjua yeje
ni'yabiu.

28 'Ba kionga Jesus je kinchja yeje enbi, 'fiu kuakunre
ngatsi'i xuta ngat'are jotsa'en yakuya.

29 Ngat'a yakuya joni tsa xa nk'a tjinre. 'Ba bi 'batsa'en
yakuya joni chjine kjuatexumo.

8

Jesus tsinda jngu xuta xi chi'in fe'ndujun kunre
Mr. 1:40-45; Lc. 5:12-16
1 Kionga Jesus jendejen ngani ngijfiacho, ne nkjin xuta
jendetjenngi.
2 Ba kio ja'ekun Jesus jngu xuta xi chi'in fe'ndujun kunre
'ba tsakasenkunch'int'are 'ba kitsure:
—Jina'en, tsa mejénri, kuan sitsjenaa nga xja'axinnaa chi'in
xi kunna.
3'Ba Jesus kitsu nga yanere ntsja xi tji'mio:
—Mejénna. Ngatamatsje ngani.
'Ba ndekui ni chubabiu kuanda chi'in fe'lndujun xi kunre
xutabiu.
4'Ba 'batsa'en Jesus kitsure:
—Tu'yd 'be_ri nijmi. Tusa t'ikaku_ri yojori na'miu 'ba ta'e
chje jotsa'en yatexuma Moisés, tuxi 'ba tsa'en skuekixini xuta
nga je kuandai.

Nga tsinda Jests jngu chu'ndare xi ngakure chasoldadu
Lc. 7:1-10
5Kionga ja'as'en Jesus naxinanda Capernaum, ja'ekun jngu
ngakure chasoldadu nga ja'ekets'are jngu kjuanda.
6'Ba kitsure:
—Ji na'en, chu'ndana tji'me nga kjijiia ni'vana. Bi nde ma
fini 'ba ne 'fiu onre.

7'Ba Jesus kitsure:

—An-= Kjuitsindaa.

8 Tunga xi ngakure chasoldadu kitsu:

—Na'en, bi bakinna nga ni'yana kuitjas'en. Tu t'exasai 'ba
chu'ndana kuanda.

9Ngat'a 'ba=nde an, tjin= xi batexumana 'ba 'ba=nde tjinna
chasoldadu xi batexuma_ra. Kionga jngu xin_ra: “T'in”, ngu
fi. 'Ba kionga kja'ere xin_ra “Jabi”, ngu ndiba. 'Ba tsa jngu
chu'ndana xin_ra: “Ti'en tsajmibi”, ngu tsa'en.

10'Ba kionga Jesus Kkjint'e en xi kitsu xutabiu, tu 'ba=kudnre
'ba kitsure xuta xi tjenko:

—Kjuakixi=xixin_nuu. Nisajnguu xuta xi tse'e Israel 'bia xi
'bitsa'en makjainre jotsa'en makjainre xutabi.

11 'Ba xin_nuu nga ne nkjin xuta kjuendibani tufia
nga'ndefiu nga k'uendut'ako yamixa nga fatjen kuakjenko
Abraham ko Isaac 'ba ko Jacob fia batexuma Na'enchana.

12 Tunga xuta xi tjinni nga tse'e kuan fia batexuma
Na'enchana, kui= xi satetsojo ngandetsian fia jiiu chun,
nga'nde fia ski'nda xuta 'ba fia kuajnga nde'fiu.

13'Ba 'batsa'en Jesus kitsu nganire xi ngakure chasoldadu:

—T'in ngani ni'yari, 'ba 'ha ngatjama jotsa'en mankjainri.

'Ba ndekuini chubabiu kuanda chu'ndare chasoldadu.

Nga tsinda Jesus nachi'yare Pedro 'ba ko nkjin xuta xi sefe-

n
Mr. 1:29-34; Lc. 4:38-41

14 '‘Ba kionga Jesus ja'as'en ndaba Pedro, tsabe nga

nachi'yare Pedro tikjijfiasun nachan nga kunre chi'in nt'ai.

15 'Ba 'batsa'en kitsiko ntsja chjunbiu, 'ba kitjuxinre
chi'inre, 'ba tsisetjen 'ba 'eyare xichine xuta xi echukun.

16 'Ba kionga je kua'fia, ja'echanit'are Jesus nkjin xuta xi
tjindujinre isennixtjin xi bi nda. 'Ba tu kui en xi kitsu kui
ts'axje isennixtjin xi bi nda, 'ba kitsinda ngatsi'i xuta xi
sefesun,

17'Ba kudn tuxi 'etjusunni enre Na'enchana xi kitsu profeta
Isafas: “Kui= xi kiko chi'inna 'ba ja'axin fia kjinena.”

Nga fako Jesus nchja xi mejénre kuetjenngi
Lc. 9:57-62

18 Kionga Jesus tsabe nga nkjin xuta kitsendaire, 'batsa'en
'exa nga kjua'axtiu xingunda ndachikun.

19 'Ba 'batsa'en Kitsitifiat'are jngu chjine kjuatexuma 'ba
kitsure:

—Maestru, an kjuitjenngira nitufia fia k'uin.

20'Ba Jesus kitsure:

—Tjiuba xi tjin ngi ngijiio tjinre ngijo fia fik'enduya, 'ba
tjiunise xi tutjen ngank'aa tjinre ndaba. Tunga Ki'ndire Xuta
xi'iun, tsajainre nga'nde fia tsikja'aya.

su

21'Ba ngijngu xutare Jesus kitsu ngani:

—Na'en, ta'e'ndena nga titjunfara kuik'eyanijian na'enna.

22'Ba Jesus kitsingojore:

—Ndetjenngina. T'ejfie mik'ion nga kui ngat'eyanijin
mik'en xinkjin.

Jesus tsik'exiu ntjo'fiu ko ndachikun
Mr. 4:35-41; Lc. 8:22-25

23'Ba 'batsa'en Jesus ja'as'en barku, 'ba ko xutare ngayeje.

24 'Ba kionga tjenjin ndachikun ta'a jendiba jngu ntjo'fiu,
ka'nda tsindiure nando niki ya'mo barku. Tunga Jesus
kjijiiafe.

25'Ba 'batsa'en kint'e xutare nga kitsikja'are 'ba kitsure:

—iNa'en, tik'anginii! iJe tetiungijndia!

26 'Ba Jesus kitsingojore:

—¢Anfiu tekunfiu? jA tsa'en chuba makjainninu!

'Ba 'batsa'en Jesus tsisetjen 'ba jatiko ntjo ko ndachikun, 'ba
kis'exiu.

27'Ba nchjabiu kuakunre 'ba kitsure xinkjin:

—¢'Ya= tsé xutabi nga ka'nda ntjo 'ba ko ndachikun
tsik'etjusunnire?

Jests tsinda jé nchja xi tjindujinre isennixtjin xi bi nda
Mr. 5:1-20; Lc. 8:26-39

28'Ba kionga Jesus echu xingunda ndachikun, nangire xuta
tse'e Gadara, kio kitsitifiat'are Jesus jo nchja xi tjindujinre
isennixtjin xi bi nda. Kui tjindu ngajin tsju 'ba ne ts'en
ngayeje, kui kjua tu'ya nde manikakun fa'a ndiyabiu.

29'Ba nchjabiu kitsu nga kiskji'ndaya:

—JiJesus, Ki'ndire Na'enchana, imé= Xi tjinri ngat'a tsajain?
(A tjen ja'enikja'anii kjuanima kionga kje fechujin nixtjin?

30'Ba ngubare nkjin tjiuchinga inyakjine xka ngijiia.

31'Ba isennixtjinbiu 'ets'are Jesus nga kitsu:

—Tsa kui'naxjejinnii nga'e, tusa ta'endenii nga
kuitjas'enjin_ri tjiuchingo.

32'Ba Jesus kitsure:

—Tangiun.

'Ba 'batsa'en isennixtjinbiu 'etju ngajinre nchjabiu 'ba
ja'as'enjinre tjiuchingabiu. 'Ba tu mangatsanga ngatsi'i
tjluchingo nga kitsikintjai yojore fia nk'a chun ngandai
ndachikun, 'ba kio jesun ngajin nando.

33'Ba nchja xi inyatsikuenda tjiuchingo, tsanga. 'Ba kionga
echu ngajin naxinando, ye'e yeje nijmi mé xi kudn 'ba mé xi
kuénre nchja xi tjindujinre isennixtjin xi bi nda tsakaifiu.

34Ba 'batsa'en ngatsi'i xutare naxinando kikun Jesus. 'Ba
kionga je ja'ekun, 'ets'are nga ngat'etjujin ngani nangibiu.

9

Nga tsinda Jesus jngu xuta xi bi ma fi
Mr. 2:1-12; Lc. 5:17-26

1 'Ba 'batsa'en Jesus ja'as'en jngu barku nga ja'axtiu
ndachikun, 'ba echu ngani naxinandare.

21Ba kio ja'ekun Jesus nchja xi ya'ank'angi jngu xuta xi bi
ma fi, xi kjiyare kuxta. 'Ba kionga Jesus tsabe kjuamakjainre
nchjabiu, kitsure xi tji'mio:

—Titsja_ri takuin, ki'ndina. Je kuachat'ari jeri.

3 'Ba yak'a chjine kjuatexuma 'bitsa'en Kkitsikja'etsjen:
“¢Jotsa'en ma kakun xutabi nga bi bekun Na'enchana nga
'bitsa'en tinchja?”

4 Tunga Jesds be= mé= xi inyatsikja'etsjen nchjabiu 'ba
kitsure:

—¢Anfiu 'bi ch'o tsa'en tenikja'etsjenfiu?

5 ;Nére xi ngoj6 enbi bi na'en tjinre nga xian? ;A kio=nga
xian: “Je kuachat'ari jeri”? ¢Asa kio=nga xian: “Tisetjen 'ba
titjajme”?

6 Tunga mejénna nga xio nga Ki'ndire Xuta xi'iun tjinre
kjua'fiu nga'e ngasun'ndebi, nga kuan sichat'are jere xuta.

'Ba 'batsa'en kitsure xuta xi bi ma fi:

—Tisetjen, chjube kuxtari 'ba t'in ngani ni'yari.

7'Ba 'batsa'en xi tji'mio tsisetjen 'ba kiji ngani ndaba.

8'Ba kionga xutankjiun tsabe kibiu, kitsakjun 'ba kitsichjire
Na'enchana, ngat'a kitsikasen ngajinre xuta jngu xi tjinre
kjua'fiu xi 'batsa'en je.

Nga Jesus nchjare Mateo
Mr. 2:13-17; Lc. 5:27-32
9'Ba kionga Jesus je 'etjuni kio, tsabe jngu xuta xi Mateo 'mi,
xi tijia nga'nde fia tjubechjintjai tsajmi, 'ba kitsure:
—Ndetjenngina.
'Ba 'batsa'en Mateo tsisetjen 'ba kitjenngi Jesus.
10'Ba 'bi kuan kionga Jesus tikjen ndaba, nkjin nchja xi kje-
bechjintjai tsajmi ko xuta je ja'e. Kui xi fiatjen tsik'endut'ako
Jesus ko xutare t'a yamixo.
11'Ba kionga xuta fariseo tsabe kibi, kitsure xutare Jesus:
—¢Anfiu maestrunu kjenkoni nchja xi kjebechjintjai tsajmi
ko xuta je?
12 Tunga kionga Jesus kjint'e kibi, kitsure:
—Xuta xi nda bi chjineki machjenre, tu kui sani xi sefesun.
13 Tanginchut'ayo 'ba ngatjamanu jé tsunire enre
Na'enchana xi 'bitsa'en kua'indut'a: “Kjuanima kakun xi
mejénng, bi chje.” Ngat'a bi ja'ekinchja_ra xuta xi kixi, tu
xXuta je sani.

Nga tsuya Jesus kjia'afiu k'uendu kjindia xutare
Mr. 2:18-22; Lc. 5:33-39

14'Ba 'batsa'en xutare Juan ja'ekun Jesus 'ba tsiningiyare:

—¢Anfiu jin ko xuta fariseo ne kjit'a betsuba kjindiani 'ba
xutari bi 'bendu kjindia?

15'Ba Jesus kitsingojore:

—¢éA ma ba s'ere xuta xi tjindu ngajin kjuabixan kionga
tijfiajin ngisare xi xi'iun? Tunga kjua'e nixtjin nga xja'axinre
xi xi'iun, 'ba kio=nga k'uendu kjindia.

161Ba ni'ya 'bextiuyakoni jngu najfiu chinga ko ichi najfiu
xatse xi kje fa'ekujin. Ngat'a najfiu xatsio fa'eku 'ba 'betijnda
najfiu chingd, 'ba 'ba=tsa'en ngisa tse tijnda.

17'Ba nde ni'yd minya binu xatse ngaya jngu chitsa tjiuxin
chinga. Ngat'a tsa 'ba sa'en, stijnda= chitsa tjiuxinbiu 'ba
tisten binu 'ba kjuekjuakjin chitsa tjiuxinbiu. Kui kjuafiu
chitsa tjiuxin xatse xinyani binu xatse, 'ba 'batsa'en nda
xinyatjo ngojoé tsajmibiu.

Nga Jestus tsinda jngu ki'ndi chjun ko jngu chjun
Mr. 5:21-43; Lc. 8:40-56

18 Yejerafiu 'ba titsu Jesus, tukjia'a ja'e jngu xutaxa xi
tsakasenkunch'int'are 'ba kitsure:

—Ki'ndi chjunna sa'e fa k'en. Tunga tsa k'uikjane_ri ndsai,
k'uejfiakun ngani.

19'Ba 'batsa'en Jesus tsisetjen 'ba kiko xutare nga kitjenngi
Xutabiu.

20'Ba kio= Kkitsitifia ngastun Jesus jngu chjun xi kuatejé nu
tjinre nga 'bakjanre jin 'ba kitsiko ndai najfiu xi yaja.

21 Ngat'a ja'ba je 'bitsa'en kitsikja'etsjen ngajinre: “Tsa tu
ichifani ndai najfiure sikua, kuanda=ngafia.”

22 Tunga Jesus Kkitsiku'be 'ba kiskutsejen'a chjunbiu 'ba
kitsure:

—Tsja t'e_ri takuin, ki'ndina. Kjuamakjainri je kitsindari.

'Ba ndekuini chubabiu kuanda chjunbiu.

23 'Ba kionga Jesus echu ndaba xutaxabiu, tsabe nchja
Xi inyatsikjane tjio ko xutankjiun xi si'a inyatsa'en nga in-
yakji'nda.

24'Ba Jesus kitsure:

—Tinyat'axiun. Ngat'a bi kijfiak'en ki'ndi chjunbi. Tu
tikijfiafe sani.

'Ba xuta xi kuafiajan kio tu tsejnuke=.

25'Ba kionga je kji'naxje xuta, Jesus ja'as'en fia kjijiia ki'ndi
chjunbiu. Kiskjebe ntsja 'ba ki'ndi chjunbiu tsisetjen ngani.

26 'Ba ngatsi'i xuta xi tjin nangibiu kjint'e en ngat'are xi
kudn.

Nga tsinda Jestis jo xuta ka

27 Kionga Jesus ti'betju kio, Kitsjenngire j6 xuta ka xi
kiskji'ndaya tjenngi 'ba kitsure:

—Jintjere David, chanima kakunni.

28 1Ba kionga Jesus ja'as'en ndaba, kio ja'ekun xuta kabiu.
'Ba Jesus tsiningiyare:

—:A makjainnu nga kuanna sa'aan mé= xi mejénnu?

'Ba nchjabiu kitsu:

—Jun, na'en.

29'Ba 'batsa'en Jesus kitsiko tuxkun nchjabiu 'ba kitsure:

—Ngatjama tsu'ba jotsa'en jun makjainnu.

30 'Ba nchjabiu kuatsejen nganire. 'Ba 'batsa'en Jesus 'fiu
'enere nga kitsure:

—Tu'ya 'be_ru nijmi kibi.

31Tunga kionga nchjabiu 'etju, ye'e tsi'ire nijmi xuta xi tjin
nangibiu ngat'are Jesus.

Nga tsinda Jests jngu xuta xi bi ma nchja

32 Kionga inya'betju nga'ndebiu xuta xi ka tsakaifiu, ja'e
xuta xi ja'ekanire Jesus jngu xuta xi bi ma nchja ngat'a
tijfiajinre isennixtjin xi bi nda.

33 'Ba kionga Jesus ts'axje isennixtjin xi bi nda, kinchja
ngani xuta nimo.

'Ba xutankjiun kuakunre 'ba kitsure xinkjin:

—Nisafiajanni 'yare ngajinre xuta Israel jngu tsajmi xi 'ba
kji'i.

34Tunga xuta fariseo kitsu:

—Kui xutabi ma 'baxje isennixtjin xi bi nda ngat'a xi
ngakure isennixtjin xi bi nda kitsjare kjua'fiu.

Nga fa'animare xuta Jestis

35'Ba Jesus tsak'ajme ngayéje naxinanda ya'e ko naxinanda
chi xi kio tjin 'ba yakuya ngaya ni'ya sinagogare. 'Ba Kkit-
sikja'axtiuya en nda xi tsuyana nga Na'enchana xi batexuma,
'ba kitsinda ngayéje kuya chi'in xi kunre xuta ko fia kjinere.

36 'Ba kionga Jesus tsabe xutankjiun, ja'animare, ngat'a
kjimafore 'ba kjinikumare joni chutsanga xi tsajainre xi
tsikuenda.

37'Ba kio Kkitsure xutare:

—Xuta xi tjin, jo=ni jngu tsujmi ntje xi 'fiu tse, tunga chuba
mani chu'nda.

38 'Ba 'batsa'en tsu'ba chja'a_ru xi tse'e tsujmintjio, nga
ngatatsikasen ngisa chu'nda tuxi k'uefiajanni.

10

Nga tsja xare Jests apOstol xi tejo
Mr. 3:13-19; Lc. 6:12-16

1'Ba meni Jesus kinchjare xutare xi tej6 'ba kitsjare kjua'fiu
tuxi k'uaxjeni isennixtjin xi bi nda 'ba tuxi sindani ngayéje
kuya chi'in xi kunre xuta ko fia kjinere.

2'Bi kik'in nchja chinga apostol xi tejd: xi titjun Simén xi 'ba
nde kji'yaxkunre Pedro, 'ba ko Andrés xi nts'e mani; Santiago
ko Juan xi ki'ndire Zebedeo;

3 Felipe ko Bartolomé; Tomds, Mateo xi kiskjebechjintjai
tsajmingat'are Roma; Santiago ki'ndire Alfeo, 'ba ko Tadeo;

4 Simén xi mako nchja cananista 'ba ko Judas Iscariote xi
jaskan kitsingantsja Jesus.

Nga Jesus tsuyare nchja chinga apdstol jotsa'en sikja'axtiuya
enre Na'enchana
Mr. 6:7-13; Lc. 9:1-6

5 'Ba 'batsa'en Jesus kitsikasen nchja xi tejo 'ba kitsuyare
mé=xi tjinnere nga sa'en. Kitsure:

—Bi mangiun nangi fia tsajain xuta xi tse'e Israel. 'Ba
nijnguu naxinanda xi tse'e Samaria bitjas'ion.

6 Tusa tangiun fia tjindu xuta xi tse'e Israel xi kichaja joni
chutsanga xi kit'axin tajngu.

7 Tangiun 'ba t'e_ru nijmi nga je tjimatifia nixtjin kionga
Na'enchana kuatexuma.

8 Tindo xuta xi inyafesun, tikja'aya_ru xuta xi je jesun,
titsjio xuta xi kunre chi'in fe'ndujun, 'ba 'maxio isennixtjin
xi bi nda xi tjindujinre xuta. Xi tu kika'ekjuatjonu, 'ha=nde
tsa'en ta'e kjuatjo ngani_ru xuta xi yak'a.

97Bi ch'o ton xi oro ni ninga xi plata ninga kja'e ngisa ton
ngaya chitsanu.

10 'Ba bi ch'o chitsa nga kuangiun, ninga j6 nga najfiu,
ninga jnde, ninga yanise. Ngat'a xi tsa'exa tjinre ndiyare nga
kua'ere mé=xi machjenre.

11"1Ba kionga kjuechu nitufiare naxinandafiu, tijnyisjo jngu
xuta xi nda xuta 'ba tetsubo ndaba ka'nda nga k'uetju ngafiu
naxinandabiu.

12 'Ba kionga kuitjas'ion ni'yo, 'bitsa'en tite'ndo: “Ngat-
jas'enu kjuaxiu.”

13 'Ba tsa nda xuta xi kio tjindu, kui sakure kjuate'ndanu
xi tse'e kjuaxiu. Tunga tsa bi nda xuta, ku'be=nganinu kju-
ate'ndanu xi tse'e kjuaxiu.

14'Ba tsa tjin xi bi skjebetjonu asa bi kuinya fiojon ennu, tusa
t'etjuni'yabiu asa naxinandabiu, 'ba t'etsujmio chojo ndsaku.

15'Ba xinkixi_nuu, kionga kjua'e nixtjin nga kuanre kjua
ngasun'ndio, kui naxinandabiu ngisa= tse kjuanima kjua'a
nga ko mare naxinanda Sodoma ko naxinanda Gomorra.

Nga tsuya Jesus nga sjengicha nchja chinga ap0stol

16 'Tenijin kakun. An tetsikasen_nuu joni chutsanga nga-
jinre tjiundsejen. Ngu nkjinkakun ngatjamo tsu'ba joni tji-
uye, 'ba indakjua ngatjamo joni tjiunise xi paloma 'mi.

17 Tikuendantsjo yojonu, ngat'a tjin= xi singantsjanu ngaya
ntsja xutaxa 'ba kuajanu ngaya ni'ya sinagogare.

18 'Ba tu ngat'ana= nini kuekonu ngixkun chikun 'ba
ngixkun xuta xi bi Israel tse'e.

19 Tunga kionga kuangantsjo, bi nikjo ngat'are mé= en xi
kuixun asa j6tsa'en kjuinukjuo. Ngat'a kui chubabiu kua'enu
en xi kjuinukjuo.

20 Ngat'a bi jun fa xi kjuinukjuo, tusa Isennixtjintsjere
Na'ennu xi kuinchjantjainu.

21 ’Xuta xi tjin nts'e singantsja nts'e nga kjuinik'en, 'ba
xi na'en ma singantsja ki'ndire, 'ba xi ki'ndi ma ndekui
skjankoni xichare 'ba sa'en nga kjuinik'en.

22 'Ba tu ngat'ana= nini kuastike tsi'inu xuta. Tunga xi
xukjuakore ka'nda nga kjuet'a, kui= xi k'uangi.

23'Ba kionga xuta xi tjin jngu naxinanda sjenngikenu, tusa
tiyu 'ba tangiun kja'e naxinanda. Ngat'a xinkixi_nuu. Nde kje
fet'aninu nga tetsumo ngayéje naxinanda xi tjin nangire xuta
xiIsrael tse'e kionga kjua'e ngani Ki'ndire Xuta xi'iun.

24°Tngu xuta xi kut'aya bi ngisa nk'a ngisa nga ko mare xi
bakuyare, 'ba jngu chu'nda bi ngisa nk'a ngisa nga ko mare
naire.

25 Nda-= tjin tsa xi kut'aya kuanire kuan joni xi bakuyare.
'Banda=tjintsa chu'ndo kuanire kuan joninaire. Tsana'enre
ki'ndiu chanayi Beelzebu kik'inre, ¢a bi ngisa ch'o k'uinre
ki'ndire?

Nga tsuya Jesus 'yd= xi tjinnere nga kjuikuncha
Lc. 12:2-9

26 'Ba mani, bi kun_ru xutabiu. Ngat'a tsajain tsajmi
Xi tijiatjo xi bi xiare, 'ba tsajain tsajmi xi tijia'mo xi bi
s'ejfiatsejen.

27Xi texin_nuu fiajiiu, fia tsejen t'e ngafiu nijmi. 'Ba ensen xi
tenu'yo nga tenchjaa, kui xi ngatsja ni'ya tinyo nga t'etsi'i_ru
nijmi xuta.

28 1Ba bi kun_ru xi tu yojo mare nik'en, tunga inima bi
mare nik'en. Tusa kui tikuncho xi kuanre sikasen inimanu
ko yojonu ngajin ndi'i xi bi 'boya.

29°; A bi satefia j6 tjiunise ki'ndi nga tu chuba ton xkua?
Tunga nijnguu tjiunise kuejen t'anangiu, tsa Na'ennu bi
mejénre.

30'Ba ka'nda ngayéje ntsja ku tjixkire Kui.

31 Kui kjuafiu bi kunfiu, ngat'a jun ngisa= chji_ru nga ko
mare nkjin tjiunise.

32 "Ba mani, ngatsi'i xi kuetsu ngixkun xuta nga tsa'an,
'ba=nde xian ngixkun Na'enna xi tijfia ngank'aa nga tsa'an
ngayeje.

33 Tunga tu'yafiu xi kuetsu ngixkun xuta nga bi tsa'an,
'ba=nde xian ngixkun Na'enna xi tijfia ngank'aa nga bi tsa'an
ngayeje.

Nga tsuya Jesus nga tu ngat'are kui kuakjanya xuta
Lc. 12:51-53; 14:26-27

34 'Bi 'batsa'en nikja'etsjion, tsa kjuaxiu ja'ek'ejiiaa nga-
sun'ndebi. Bi kjuaxiu ja'ek'ejfiaa, tusa kjuabixkjan.

35 Ngat'a ja'efia tuxi kuakjanyani xuta, jngu xi ki'ndi xi'in
ma kuastike na'enre, 'ba jngu xi ki'ndi chjun ma kuastike
nare, 'ba xi kja'nda ma kuastike nachi'yare.

36'Ba ndekui ni xi s'endu ngaya jngu ni'ya kuastike xinkjin.

37"Xingisa 'fiu tsimején na'enre asa nare nga ko mare an, bi
bakinre nga xutana kuan. 'Ba xi ngisa 'fiu tsimején nistire nga
ko mare an, bi bakinre nga xutana kuan.

38'Ba xibi kua'a krure 'ba kjuendetjenngina, bi bakinre nga
xutana kuan.

39 Xi sichjire kjuabenichunre nga'e ngasun'ndebi, bi
sakure kjuabenichun xi kjuakixi. Tunga xi ngisa sichjina
nga ko mare kjuabenichunre nga'e ngasun'ndebi, sakure
kjuabenichun xi kjuakixi.

Ngatsuya Jesus ngat'are chji xi kua'ere xuta
Mr. 9:41

40 Xuta xi kjebetjonu, an xi kjebetjona. 'Ba xi kjebetjona,
'ba=nde kjebetjo xi kitsikasenna.

41 Xi skjebetjo jngu profeta tu ngat'are nga jngu profeta
kudn xutabiu, kui= xi kua'ere chjire joni jngu profeta. 'Ba xi
skjebetjo jngu xuta kixi tu ngat'are nga kixi xutabiu, kui= xi
kua'ere chjire joni jngu xuta kixi.

42'Ba tu'ya xi sjare jngu vaso nanda nch'an tufiare xutabi
tu ngat'are nga xutana, 'ba xinkixi_nuu nga kua'ere chjire
xutabiu.

11

Nga fako Jesus xutare Juan Bautista

Lc. 7:18-35

1'Ba kionga Jesus je jet'are nga kitsuyare xutare xi tejé
mé= xi tjinnere nga sa'en, 'ba 'batsa'en kikakuya 'ba Kkit-
sikja'axtiuya enre Na'enchana ngajin naxinanda xi tjin
nga'ndebiu.

2 'Ba Juan kjint'e en ngaya nduyo ngat'are mé= xi titsa'en
Cristo. 'Ba 'batsa'en kitsikasen yak'a xutare,

3 tuxi skuiningiyanire:

—¢Aji= nixitechuya_ri? ¢Asa kja'e= xi xuya_ri?

41Ba Jesus kitsingojore:

—Tangiun 'ba tik'in_ru Juan mé=xi tenu'yo 'ba te'yo nga'e.

5 Xuta ka inyamatsejen nganire. Xi bi ma fi ma fi ngani. Xi
chi'in fe'ndujun kunre inyamatsejen ngani ngat'are chi'inre.
Xi xtaya inyant'e=ngani. Xi je jesun inyafa'aya nganire. Xuta
xinima inyafa'axtiuyare en ndare Na'enchana.

6 iNdaxure xuta xi bi s'ejfiujinre ngat'ana 'ba kuasent'axin!

Nganchja Jesus ngat'are Juan Bautista

7'Ba kionga je inyafi ngani xutare Juan, Jesus 'etuts'inre nga
kinchja ngat'are Juan, 'ba kitsure xutankjiun:

—_iMé= xi tsanginchutsejen_ru nga'nde t'axin? ¢A jngu
yanaxu xi titsiteya ntjo?

8 Tsa bi kui, ngu, ¢mé=xi tsanginchutsejen_ru? ;A jngu xuta
xi yaja najfiu xi tsja kji'i? Tunga xi baja najfiu xi tsja kun, kui=
Xi tjindu ndaba rey.

9 Tunga, {mé= xa 'etjufiu? ;Asa tsanginchutsejen_ru jngu
profeta? Jun, kui. 'Ba xin_nuu nga Juan xi ngisa je ngisa nga
ko mare nchja chinga profeta xi yak'a.

10Ngat'are Juan nga 'bitsa'en kua'indut'a enre Na'enchana:
An tetsikasentitjunra xi ya'a enna.

Kui xi k'uendatitjun ndiyari.

11 Kjuakixi= xi xin_nuu. Nijngu xuta xi tjin ngasun'ndebi
ngisa je ngisa nga ko mare Juan Bautista. Tunga kui xi ngisa
ichi 'yare fia batexuma Na'enchana ngisa= je ngisa nga ko
mare Juan.

12''"Nda ni nga ye'e nijmi Juan Bautista enre Na'enchana
ka'nda nganda'e 'fiu timixkjanya fia batexuma Na'enchana,
'ba xuta xi fa'a ko kjua'fiu, kui= xi inyatsitse'e kio.

13 Ngayéje xi yakuya nchja chinga profeta ko xi kua'indut'a
kjuatexumo, kui= xi kitsutitjun ngat'a tse'e nixtjin kionga
kuatexuma Na'enchana ka'nda nga 'etuts'inre nga ye'e nijmi
Juan.

14'Ba tsa mejénnu kuakjainnu ion, Juan= xi Elias xi tjinnere
nga kjua'e.

15Xi tjin fiojon, ngatasen fiojon.

16°; Tunga mé= xi singusunkua xuta xi tjin nganda'e? Jo=ni
nchja nisti xi 'bendu ndetsin 'ba tsure xinkjin nga kji'ndaya:

17“Kjinikjaneri son xi nda tsu, 'ba bi kjicho. 'Ba kijndari son
xi ba tsu, 'ba bi kichi'ndo.”

18 Ngat'a kionga ja'e Juan, 'echjonre yojore nga tsakjen 'ba
nga kits'i binu, 'ba xuta kitsu: “Isennixtjin xi bi nda tijfiajinre.”

19'Ba jaskan ja'e ngani Ki'ndire Xuta xi'iun, kui xi nda kjen
'ba 'bi binu, 'ba xuta 'bi kitsu nganire: “Kui xutabi tse kjen
'ba 'fiu 'bi binu, jngu xuta xi nda ya'a nchja xi kjebechjintjai
tsajmi ngat'are Roma ko xuta je.” Tunga kjuankjin kakunre
Na'enchana makixiya ngat'are mé=xi tsa'en —Kkitsu Jesus.

Nga bakuya Jesus ngat'are xuta xi bi kjint'e enre
Lc. 10:13-15

20 'Ba 'batsa'en Jesus 'etuts'inre nga jatiko xuta xi tjindu
naxinanda fia je ngisa 'fiu kitsa'en kjuakun, ngat'a xutabiu
bi kitsik'antjaiya kjuafa'etsjenre nga ja'e ngani ngixkun
Na'enchana. 'Ba kitsure:

21 —iNimaxuni ngat'anu jun, xuta xi tse'e Corazin! jNimaxuni
ngat'anu jun, xuta xi tse'e Betsaida! Ngat'a tsa xuta Xi tse'e
Tiro ko xi tse'e Siddn tsabe kjuakun xi kudn ngajinnu, jeru
nda'e kitsik'antjaiyani kjuafa'etsjenre nga ja'e ngani ngixkun
Na'enchana 'ba tsakaja najfiu kjue 'ba 'e'a chojo nindaku.

22Tunga an xin_nuu. Nixtjin nga kuanre kjua ngasun'ndio,
ngisa=tse kjuanimaxjo'o nga ko mare xuta xi tse'enaxinanda

Tiro ko xi tse'e naxinanda Sidon. o
23'Ba jun xuta xi tse'e Capernaum, tsa manu nga stunitjion

ka'nda ngank'a, tusa Na'enchana sik'etukajennu ka'nmda
nga'nde fia kjua'a kjuanima xuta 'ba fia bi 'boya ndi'i. Ngat'a
tsa naxinanda Sodoma tsabe kjuakun xi kuén ngajinnu, tojo
tijiiaru 'nda nganda'e tsakaifiu.

24Tunga an xin_nuu. Kionga kjua'e nixtjin nga kuanre kjua
ngasun'ndio, ngisa=tse kjuanima xjo'o nga ko mare xutatse'e
Sodoma —Kitsu Jesus.

Nganchjare Jests xuta nga kjua'ekun
Lc. 10:21-22

25 'Ba kui nixtjinbiu 'bi kitsu Jesus:

—An tetsjara kjuanda, Na'en xi tse'e ngank'aa 'ba ko
t'anangiu. Ngat'a kik'ejfiatsejen_ri xuta xi bi mare xujun mé-=
xi kik'ejfia'mo_ri xuta nkjin kakun 'ba xi mankjinre mé-= xi
tjin.

26Jun Na'en, ngat'a 'ba=tsa'en kuatsjari.

27 'Ngayéje xi tjin je kitsingantsjana Na'enna. 'Ba tu'yd
bexkun Ki'ndiu, tu Na'en sani xi bexkun. 'Ba nde ni'ya
bexkun xi Na'en, tu Ki'ndiu sani xi bexkun. 'Ba xuta xi
mejénre kuakutsejenre Ki'ndiu 'ya=xi Na'en, kui xi skuexkun
Na'en.

28 Ndechunnu ngatsi'u xi tifejndanu nga tefia'axo 'ba xi

kich'anijiun ch'a, 'ba an sikja'ejndanu.

29 Ngisa ngi'nde teko yojonu ngat'ana 'ba ngatjamo xu-
tana, ngat'a tsjejndafia 'ba nima= kjiya kakuan, 'ba kuasjainu
nga'nde fia sikja'aya inimanu.

30Ngat'a bi na'en tjinre nga ngi'nde kueko yojonu ngat'ana
'ba nga xutana kuon, 'ba ch'a xi sika'anu kijna —kitsu Jesus.

12
Nga nchja Jesus ngat'are nixtjin nga nikja'aya
Mr. 2:23-28; Lc. 6:1-5

1 Kui nixtjinbiu kionga nixtjin nga xutu, Jesus ko xutare
ja'ajin nga'nde fia kji'i tsujmintje. 'Ba 'batsa'en xutare kuabo-
jore 'ba 'etuts'inre nga kiskjet'o xujmare trigo 'ba kiskine.

2 'Ba yak'a xuta fariseo nga tsabe mé= xi inyatsa'en nch-
jabiu, 'bi kitsure Jesus:

—Chutsejen. Xutari inyatsa'en mé= xi bi ma fia'an nixtjin
nga nikja'aya.

3'Ba Jesus kitsure:

—¢A Kje 'bexkiyajiun fia kua'indut'a mé= xi kitsa'en David,
kionga kui 'ba ko xi tjenko kuabojore?

4 Ngu ja'as'en nga'nde tsjere Na'enchana 'ba kiskine
nifiuxtila tsje xi tjindu kio, nifiuxtila Xi bi tixa'ndere nga kui
skine ninga nchja xi tjenko, xi tu na'miu ma kjine.

5 ;'Ba a kje 'bexkiyajiun fia kua'indut'a xujun kjuatexumo
ngat'are na'mixi tjinre xa ngaya ningu? Kui xi tsa'exa nixtjin
nga nikja'aya 'ba tume je tjinre.

6'Ba xin_nuu nga nga'e tijfia ngajinnu jngu xi ngisa je ngisa
nga ko mare ningu.

7 Tunga kje mankjinnu enre Na'enchana xi 'bitsa'en
kua'indut'a: “Kjuanima kakun xi mejénna, bi chje.” Tsa
mankjinnu ion, bi tu chuba xanineje_ru xi tsajainre je.

8Ngat'a Ki'ndire Xuta xi'iun batexumare ka'nda nixtjin nga
nikja'aya —Kkitsu Jesus.

Nga tsinda Jesus jngu xuta xi ja'eku ntsja
Mr. 3:1-6; Lc. 6:6-11

9'Ba 'batsa'en Jesus ja'as'en ni'ya sinagogare nchjabiu.

10 'Ba kio= tijfia jngu xuta xi ja'eku ntsja. 'Ba 'batsa'en
nchjabiu tsiningiyare Jesus, tuxi kuan kuangini:

—¢A tixa'nde nga sindai nixtjin nga nikja'aya?

11'Ba Jesus kitsingojore:

—Tu'yani jun xi jngututu mani chutsangare, 'ba tsa tji-
ubabiu kuintjaiya ngaya jngu ngojo nixtjin nga nikja'aya, ¢a
bi fi 'ba 'baxje?

12Ngu ¢a bi ngisa chjire jngu xuta nga ko mare jngu chut-
sanga? 'Bamani, tixa'nde nga fia'an mé=xinda tjin nixtjinnga
nikja'aya.

13'Ba 'batsa'en Jesus kitsure xuta xi ja'eku ntsja:

—Tjente ndsai.

'Ba kui yejente ntsja, 'ba kuanda joni ntsja xi ngijngu.

14 Tunga kionga =xuta fariseo 'etju nga'ndebiu
kuafiajant'axin 'ba joyare jotsa'en kuan sik'enni Jesus.

Nga tsinda Jesus nkjin xuta ngandai ndachikun

15 Tunga Jesus je be mé= xi mejénre sa'en nchjabiu, kui
kjua 'etjuni nga'ndebiu. 'Ba nkjin xuta kitjenngi, 'ba kitsinda
ngatsi'i xi sefesun.

16 'Ba tsi'are xuta nga tu'ya ngate'ere nijmi ngat'are kui.

17 Kitsu kibi tuxi k'uetjusunni enre Na'enchana xi kitsu
xuta chinga profeta Isaias, kionga kitsu:
18 Kui=bi xi chu'ndana xi je ja'ajian,
Xi tsimijaan 'ba xi tsja mare inimana ngat'are.
Kui xi sja_ra Isennixtjinna,
'ba sikja'axtiuyare xi bi judio,
ngat'are xi kixi tjin.
19Bi skjosi 'ba ninga bi ski'ndaya,
'ba ni'ya kjuint'e jndare ngaya ndiyo.
20 Bi skjet'o jngu yanaxu xi je kits'okja,
'ba bi sik'oya ndi'i xi tu titju'ndisa,
ka'nda nga sijngu xi kixi tjin.
21'Ba xuta xi bi judio skunre ngat'are kui.

Nganchja Jesus ngat'are chanayi Beelzebti
Mr. 3:19-30; Lc. 11:14-23;12:10

22 'Ba 'batsa'en ja'ekun Jesus xuta xi ja'eko jngu xuta xi
tijiiajinre isennixtjin xi bi nda xi ka 'ba bi ma nchja. 'Ba Jesus
kitsinda xutabiu, 'ba kuatsejenre 'ba kudn kinchja ngani.

23'Ba xutankjiun kuakunre 'ba kitsure xinkjin:

—¢A kui= tsé xutabi xi Ntjere David xi techuya_ra?

24'Ba kionga xuta fariseo kjint'e mé= xi inyatsu xuta, kitsu:

—Kui xutabi 'baxje isennixtjin xi bi nda ko kjua'fiure
chanayi Beelzebt, xi ngakure isennixtjin xi bi nda.

25 Tunga Jesus be= mé= xi inyatsikja'etsjen nchjabiu, kui
kjua kitsunire:

—Joni nitufiare nangi fia batexuma jngu rey. Tsa skjanko
xinkjin xuta xi tjin kio, ndekui sikixuyani xinkjin. 'Ba tsa
ngayéje naxinanda asa xuta xi tjin ngaya jngu ni'ya kuastike
xinkjin, ngu bi tsé kuanre.

26 'Ba nde 'ba= tsa'enni ngat'are chanayiu. Tsa ndekui
Satands k'uaxjeni yojore, ndekui tikjankoni yojore. 'Ba tsa 'ba
sa'en, /jotsa'en xukjuanire nga kuatexuma?

27 'Ba tsa ngat'are kjua'fiure chanayi Beelzebu te'baxjefia
isennixtjin xi bi nda, ngu ¢'ya= tse'e kjua'fiu xi 'baxjekoni
isennixtjin xi bi nda xi tjennginu? Ngu ndekui nchjabiu
bakutsejenni nga bi kixi tetsubo.



SAN MATEO 12:28 28 SAN MATEO 12:41

28 Tunga tsa ko Isennixtjintsjere Na'enchana te'baxjekuaa
isennixtjin xi bi nda, kui xi tsunire nga je ngajinnu tijiia
kjua'fiure Na'enchana nga tibatexuma.

297; A tjin= xi kuan kjua'as'en ndaba jngu xuta xi 'fiu taja 'ba
kjua'are tsajmi xi tjinre? Tjinnere nga tjun kue'fiu nga kuan
kjua'are mé=xi tjinre ndaba xuto.

30°Xi bi an makona, kui= xi 'bejfiana kjuana'en. 'Ba xi bi
minyakona, kui= xi tsitsojoba.

31’Kui kjua xin_nuu nga kuachat'are xuta ngayéje jere ko
ngayéje en ch'o tsu xi kuinchja. Tunga bi kuachat'are xi ch'o
tsa'en kuinchja ngat'are Isennixtjintsjere Na'enchana.

32 'Ba xi kuinchjakjanta'en Ki'ndire Xuta xi'iun, kui= xi
'ba nde kuachat'are. Tunga xi ch'o tsa'en kuinchja ngat'are
Isennixtjintsjere Na'enchana, kui xi bi kuachat'are ninga
nixtjin nganda'e ninga xi sa'e ndiba.

33'Tsa ture yo nda, tjinnere nga kuixun nga nda yo ngayeje.
'Ba tsa ture binda, tjinnere nga kuixun nga bi nda yo ngayeje.
Ngat'a ture bakutsejen j6 kun yo.

34Jun ntjere tjiuye, ¢jétsa'en kuan kuixun xi nda tsa ndejun
ch'okunfiu? Ngat'a xi tjin ngajin inimare xuta, kui= xi 'betju
ts'a,

35 Jngu xuta xi nda 'baxje en xi nda ngajinre kjunda xi
tijiiatjo ngajin inimare. 'Ba jngu xuta xi ch'okun 'baxje en xi
ch'o ngajinre kjuach'okun xi tijfiatjo ngajin inimare.

36 'Ba an xin_nuu. Kionga kjua'e nixtjin nga kuanre kjua
ngasun'ndio, kio= sja kuenda xuta ngat'are nga jngu jngu en
xi tume chjire xi kinchja nga'e ngasun'ndebi.

37Ngat'a ndekui ni en xi kjinukjuai sa'enri kjua, tsa tjinri je
asa bi tjinri je —kitsu Jesus.

Nganchja Jests ngat'are xuta xi mejénre skue kjuakun
Mr. 8:12; Lc. 11:29-32

38 1Ba 'batsa'en yak'a chjine kjuatexuma ko xuta fariseo
kitsure Jesus:

—Ji maestru, mejénnj Xie jngu kjuakun xi ji si'en, xi kuakut-
sejen nga Na'enchana kitsikasenri.

39 Tunga Jesus kitsure:

—iA tsa'en ch'okunni 'ba bi kixi inya ngixkun Na'enchana
xXuta Xi tjin nganda'e! Xi inyami'a nga skue jngu kjuakun,
tunga tu kui= xi kuata'en xuta chinga profeta Jonds nixtjin
kuatse jan, tu kui sani kjuakunbiu xi s'ejfiatsejenre.

40 Ngat'a jotsa'en jan nixtjin 'ba jan nistjen tsik'ejfiaya Jonas
ngaya ngats'a tjiuti jio, 'ba=nde tsa'en jan nixtjin 'ba jan
nistjen s'eyanijin Ki'ndire Xuta xi'iun.

41 Xuta xi tsik'endu Ninive kuisetjenko xuta xi tjin
nganda'e, kionga kjua'e nixtjin nga kuanre kjua ngasun'ndio.

'Ba kui= xi skanineje xuta xi tjin nganda'e, ngat'a
kui= xi kitsik'antjaiya kjuafa'etsjenre 'ba jendiba ngani
ngixkun Na'enchana kionga Jonas kitsikja'axtiuyare enre
Na'enchana. Tunga xi tijfia nga'e ngisa= je ngisa nga ko mare
Jonas.

42 'Ba reina xi yatexuma nangi Saba 'ba=nde kuisetjenko
xuta xi tjin nganda'e, kionga kjua'e nixtjin nga kuanre
kjua ngasun'ndio. 'Ba kui= xi skanineje xuta xi tjin
nganda'e, ngat'a kui=xi 'fiu kjin jendibani nga ja'ekasen fiojon
kjuafa'etsjenre Salomon. Tunga xi tijiia nga'e ngisa= je ngisa
nga ko mare Salomon.

43 ’Kionga jngu isennixtjin xi bi nda 'betukajinre jngu
xuta, 'hajmesun nga'nde kixi nga mangisjai nga'nde fia kuan
sikja'aya 'ba bi masjaire.

44'Ba kio tsu: “Tusa kjuingafiani'yana fia'etjaa.” 'Ba kionga
fa'e ngani, je kjitiya ndaba nga fa'as'en ngani, 'ba kis'echa 'ba
je nda chun.

45 1Ba kio fikja'a yatu ngisa isennixtjin xi bi nda xi ngisa
ch'okun ngisa nga ko mare kui, 'ba ngatsi'i fa'as'enjinre xuto.
'Ba xutabiu ngisa ch'okun ma nga ko mare ngatitjunre. 'Ba
'ba=nde kuanre xuta ch'okun xi tjin nganda'e ngayeje —kitsu
Jesus.

Nga tsuya Jesus 'yd= xi nare 'ba 'ya= xi nts'e
Mr. 3:31-35; Lc. 8:19-21
46 'Ba kionga Jesus tifako ngisa xutankjiun, kio ja'e nare ko
nts'e 'ba tsikinya ngandetsin nga mejénre kjuako tsakaifiu.
471Ba tjin xi kitsure Jesus:
—Nari ko nts'é inya ngandetsian. Mejénxure kjuakori.
48 _;'Ya= xi nana 'ba 'yad= xi nts'ia? —kitsure xuta xi
echukore ion.
491Ba kio yaku ko ntsja xutare 'ba kitsu:
—Kui=bi xi nana 'ba xi nts'ia.
50 Ngat'a tu'yafiu xi sik'etjusun jotsa'en mejénre Na'enna xi
tijia ngank'aa, kui= xi nts'ia, xi ndichjaa 'ba xi nana —kitsu
Jesus.

13

Nga Jests 'bejiia kjuakusun ngat'a tse'e xuta xi kjejndi xujma
Mr. 4:1-9; Lc. 8:4-8
1 'Ba ndekuini nixtjinbiu Jesus 'etju ni'yare 'ba kik'ejfia
ngandai ndachikun,
2 'ba ne nkjin xuta kuafiajant'are. Kui kjua kik'ejfiayanire
jngu barku, 'ba ngatsi'i xutankjiun tsikinya ndai nando fia
kixi chun.

3 'Ba nga ko kjuakusun 'ejfiare nga yakuyare nkjin kuya
tsajmi, 'ba kitsu:

—Jngu xuta Kkiji nga kikjejndi xujma.

4 'Ba kionga je tikjejndi xujma, masen xujmare tsixu ndai
ndiyo. 'Ba ja'e tjiunisio 'ba kiskine.

5'Ba ngimasen xujmare tsixujin ndiojo fia bi tse nangi tjin.
'Ba ta'a jesu xujmo, ngat'a bi 'fiu nanga nangiu.

6 Tunga kionga 'etju tsu'biu, kitsichjanre 'ba kixi, ngat'a bi
'fiu nanga kiji jamare.

7 'Ba ngijngu ka'a xujma tsixu ngajin na'ya. 'Ba na'yo
kuank'a 'ba bi kitsja'ndere nga nda kuacha xujmabiu.

8 Tunga ngijngu ka'a tsixu fia nda nangi 'ba nda chan Kkitsja.
Tjin xujmo xi kitsja jngu sientu, 'ba tjin xi kitsja yachute ko te,
'ba tjin xi kitsja kate.

9Xi tjin fiojon, ngatasen fiojon —Kitsu Jesus.

Nga tsu Jesus dnfiu kjuakusun 'bejfiani
Mr. 4:10-12; Lc. 8:9-10

10'Ba kio xutare Kitsitifiat'are Jesus 'ba kitsure:

—¢Anfiu kjuakusun nichjenni kionga chukue xuta?

11'Ba Jesus kitsingojore:

—Jun je kitsa'e'ndenu nga kuankjinnu mé= xi 'mo tijfia
ngat'are fia batexuma Na'enchana. Tunga xuta xi yak'a bi
kitsa'e'ndere nga kuankjinre kibiu.

12 Ngat'a xi tjinre, ngisa= tse kua'e ngisare 'ba ngisa tse
s'ere. Tunga xi tsajainre, kui= xi stukja'axinre ka'nda xi
tjinchire.

13 Kui= kjua kjuakusun tsichjenfia kionga fakua xutabiu.
Ngat'a ninga inyakutsejen'a mé=xi tsa'an, bi machuyare. 'Ba
ninga inyant'e mé= xi xian, bi basen fiojon ni mankjinjinre.

14Ngat'a nga 'ba tsa'en xutabiu 'betjusun enre Na'enchana
xi kitsu xuta chinga profeta Isaias:

Ninga nda kuinya fiojon, bi kuankjinnu,

'ba ninga nda xutsijon, bi kuachuyanu.
15Ngat'a je kuataja inimare xutabi,

'ba kuaxtaya 'ba 'echja tuxkun,

tuxi bi skueni 'ba bi kuint'eni,

'ba tuxi bi kuankjinnire,

tsa chjen sik'antjaiya inimare 'ba an sindaa.

16"Tunga jun, jndaxure Xkun ko fiojon! Ngat'a xkun be='ba
fiojén nt'e=.

17 Kjuakixi= xi xin_nuu nga nkjin profeta ko xuta kixi
xi kis'e nixtjin kuatse jan kuamejénre tsabe mé= xi te'yo
nganda'e, tunga bi tsabe. 'Ba kuamejénre yasen fiojon mé= xi
tenu'yo nganda'e, tunga bi kjint'e.

Nga tsuya Jestis mé= xi tsunire kjuakusun ngat'a tse'e xuta xi
kjejndi xuyjma
Mr. 4:13-20; Lc. 8:11-15

18 'Bamani tsu'ba, tasen fiojon jo tsunire kjuakusun ngat'a
tse'e xuta xi kjejndi xujma.

19 Kionga tjin xi nt'e 'ba bi mankjinre enre Na'enchana xi
tsuya nga kui= xi batexuma, 'batsa'en ndiba chanayiu 'ba
fa'axin en xi je kis'entjejin inimare. Kui jo=ni xujma xi tsixu
ndai ndiyo.

20'Ba xujma xi tsixu ngajin ndiojo, kui joni xuta xi nt'e ion
'ba ta'a tsja tsa'en kjebe.

21 Tunga ngat'a bi 'fiu tjinre jama ngajin inimare, bi kixi
minya. 'Ba kionga tu kjuare ion nini fa'a kjuanima 'ba
tsjenngicha ngutjunfani tsichaja kjuamakjainre.

22 'Ba xujma xi tsixu ngajin na'yo, kui joni xuta xi kjebe
ion, tunga tsajmi xi tjin ngasun'ndebi 'fiu tsikjo 'ba kjuanyino
'bonachare. 'Ba 'batsa'en bi tixa'ndere nga nda kuacha ion
ngajin inimare xutabiu 'ba bi tsja chan ya'a.

23 Tunga xujma xi tsixu ngajin nangi fia nda chun, kui joni
xuta xi nt'e ion 'ba mankjinre 'ba nda chan tsja. Tjin xi tsja
jngu sientu, 'ba tjin xi tsja yachute ko te, 'ba tjin xi tsja kate
—Kkitsu Jesus.

Nga Jesus 'bejfia kjuakusun ngat'a tse'e trigo ko ngijfia xi bi
nda
24'Ba 'batsa'en Jesus 'ejfia ngani kjuakusunbi:

—Na batexuma Na'enchana nde 'ba=nire joni jngu xuta xi
nda xujma 'entje ngijfiare.

25 Tunga kionga kjiyufe xuta, kio ja'e xuta xi stike 'ba 'entje
ngajin trigore ngijiia Xi bi nda 'ba sa'e kiji ngani.

26'Ba kionga kuank'a trigo 'ba kis'ere tu, 'ba nde kio kji'yare
ngijiia xi bi ndo ngayeje.

27Ba kio chu'ndare xi naire trigo ja'e 'ba kitsure: “Na'en,
¢a bi xujma nda xi kik'entje ngijfiari? Ngu, ¢fid jendibanire
ngijfiaxi binda?”

28'Ba xi naire kitsure: “Jngu xuta xi stikena xi 'ba kitsa'en.”
'Ba chu'ndare kitsu nganire: “¢A mejénri nga kuechjune?”

29 Tunga kui kitsure: “Janjain, ngat'a tsa xjunio ngijfia xi bi
ndo, tu ko jamare trigo stjuneya.

30 Tusa janda fiatjen ngatamacha 'nda nga kjuechu chanre.
Kui nixtjinbiu xin_ra xi kuekja'a tsujmi ntjio nga tjun ngata-
funeya ngijiia xi bi ndo 'ba kua'fiu tuxi kuakani. 'Ba sa'e
ngataminyatjo trigo ngaya ni'yana.”

Nga Jesus 'bejfia kjuakusun ngat'a tse'e xujma mostaza ko
na'yu sanre nifiuxtila
Mr. 4:30-32; Lc. 13:18-21

31 'Ba 'batsa'en ngijngu kjuakusun 'ejfia ngani Jesus, 'ba
kitsu:

—Na batexuma Na'enchana nde 'ba=nire joni jngu xujma
mostaza xi kiskjebe jngu xuta 'ba 'entje ngijfiare.

32 'Ba kui xujmabi ngisa= ichi ngisa nga ko mare ngayéje
xujma xi tjin. Tunga kionga je mank'a, kui= xi ngisa je ma
ngisa nga ko mare ngayéje tsujmi ntje xi kis'entje. Ka'nda
jngu ya mani ya'a, 'ba ka'nda tjiunisio ma fa'etsinda ndaba
nga'a tjiare.

33'Ba nde 'ejfia ngani kjuakusunbi:

—Na batexuma Na'enchana nde 'ba=nire joni jngu chjun xi
kiskjebe ichi na'yu san 'ba kitsik'atjijinko 'fiu tsé na'yu. 'Ba
'batsa'en tsijin ngayéje na'yu —kitsu Jesus.

¢Anfiu kjuakusun tsichjenni Jestis?
Mr. 4:33-34
341Ba=tsa'en jako Jesus xutankjiun. Ngayéje en xi yakuyare
ko kjuakusun kitsichjen, 'ba bi yakuyare tsa bi ko kjuakusun
'ejRiare.
35 'Ba kudn tuxi 'etjusunni enre Na'enchana xi kitsu nchja
chinga profeta nga kitsu:
Ko kjuakusun kuinchjafia,
'ba xian mé=xi 'mo tjindu,
'nda nga kuanda ngasun'ndio.

JO tsunire kjuakusun ngat'a tse'e trigo ko ngijfia xi bi nda

36 'Ba kionga Jesus je kitsikixant'a xutankjiun, ja'as'en nd-
aba, 'ba kio xutare kitsitifiat'are 'ba kitsure:

—T'inyachini jé tsunire kjuakusun ngat'a tse'e ngijfia xi bi
nda xi kis'e ngajin trigo.

37'Ba Jesus kitsingojore:

—Xuta xi 'bentje xujma xi ndo, kui= Ki'ndire Xuta xi'iun.

38 'Ba nga'nde fia s'entje, kui ngasun'ndebi. 'Ba xujma xi
ndo, kui= xuta xi tse'e fia batexuma Na'enchana. 'Ba ngijfia
xi bi ndo, kui= xuta xi tse'e chanayiu.

39'Ba xuta stike xi 'entje ngijfia xi bi nda, kui chanayiu. 'Ba
nixtjinre chon, kui nixtjin kionga kjue ngasun'ndio. 'Ba xuta
xi kuekja'a tsujmintjio, kui= ankjele.

40 'Ba joni ko ngijfia xi bi nda s'eku 'ba s'etsojojin ndi'i,
'ba=nde kuan kionga kjue ngasun'ndio.

41'Ba Ki'ndire Xuta xi'iun sikasen ankjelere fia batexuma
'ba skja'axin ngayéje xi tsikajngije ko ngatsi'i xi bi nt'e enre
Na'enchana.

42'Ba k'uetsojojin fia 'fiu tjima ndi'i, kiofia xuta ski'nda 'ba
fia kuajngaya nde'fiu.

43'Ba 'batsa'en xuta xi kixi kua'na=joni tsu'biu kiofia batex-
uma Na'enre. Xi tjin fiojon, ngatasen fojon.

Nga Jestis 'bejfia kjuakusun ngat'a tse'e jngu tsajmi xi 'flu
chjire xi tijfia'mo
44"Na batexuma Na'enchana nde 'ba=nire joni jngu tsajmi
Xi 'fiu chjire xi tijfia'mo jngu nga'nde. Xi kuasjaire jngu xuta,
'ba nde kio='ejfia'mo ngani. 'Ba 'fiu tsja kis'ere ngat'are kibiu
'ba kikatefia yeje xi tjinre 'ba ko tonbiu tsatse nga'ndebiu.

Nga Jesus 'bejiia kjuakusun ngat'a tse'e ndiojo xi tsja kji'i
45"'Ba nde fia batexuma Na'enchana nde 'ba=nire joni jngu
xuta xi batefia tsajmi xi timangisjai ndiojo xi tsja kun.
46'Ba kionga je kuasjaire jngu xi 'fiu chjire, kikatefia ngayéje
xi tjinre 'ba ko tonbiu tsatse ndiojobiu.

Nga Jesus 'bejiia kjuakusun ngat'a tse'e na'ya ti

47"'Ba nde fia batexuma Na'enchana nde 'ba=nire joni jngu
na'ya ti xi kichanikja'ajin ndachikun 'ba kiskaya ngayéje
kuya ti xi tjin.

48 'Ba kionga je kitse na'yo, meni xi tsuba tjiuti 'baxjejin
ngandai nando, kiofia 'bendu 'ba kja'ajin xi nda 'ba minya
nisin 'ba 'betsojo xi bi nda.

49 'Ba=nde kuan kionga kjue ngasun'ndio ngayeje. Kjua'e
ankjele nga sik'endut'axinre xuta ch'okun ko xi kixi.

50 'Ba 'batsa'en xi ch'okun k'uetsojojin fia 'fiu tjima ndi'i,
kiofia xuta ski'nda 'ba kuajngaya nde'fiu.

51 ;A je kuankjinnu ngayéje kibi? —kitsure Jesus nga
tsiningiyare.

—Jun —Kkitsu xutare.

52'Ba Jesus kitsure:

—'Bamani nga jngu jngu chjine kjuatexuma xi kisakuyare
ngat'are fla batexuma Na'enchana, nde 'ba=nire joni jngu
xXuta xi tjinre jngu ni'ya je, fia tjindutjore tsajmi xi 'fiu chjire.
'Ba ngajin tsajmibiu 'baxje xi xatse ko xi chinga.

Nga bakuya Jests naxinanda Nazaret
Mr. 6:1-6; Lc. 4:16-30

53 'Ba kionga Jesus je jet'are nga yakuya kjuakusun, 'etju
nga'ndebiu.

54 'Ba kionga je echu ngani fia nangire, 'etuts'inre nga
yakuya ngaya ni'ya sinagogare xuta xi tjin kio. 'Ba xuta tu
kuakunre, 'ba tsure xinkjin:

—:Na kikja'anire xutabi kjuankjinkakun? ¢N&= sakunire
kjua'fiu tuxi tsa'enni kjuakun?

55 ;A bi tsa ki'ndire chjine yo kibi? ¢A bi nare xi Maria 'mi?
¢Abints'e mani Santiago ko Kuse ko Simdn 'ba ko Judas?

56 ;A bi nga'e tjindujinna ndichja ngayeje? Ngu, ;fia=
kikja'anire kjuankjinkakun ko kjua'fiubiu?

57Kui kjua kuach'onire ngat'are kui. Tunga Jesus kitsure:

—Tufafiu 'yakun jngu profeta, tunga fia nangire fa 'ba fia
ndaba, tu'ya bekun.

58 'Ba bi nkjin kjuakun kitsa'en Jesus kio, ngat'a bi kuak-
jainre ngat'are kui xuta xi tjin kio.

14

Jotsa'en k'en Juan Bautista
Mr. 6:14-29; Lc. 9:7-9

1'Ba kui nixtjinbiu Herodes xi tjinre xa nangi Galilea 'ba
nde Kkjint'e ngat'are mé-= xi titsa'en Jesus.

2'Ba kitsure nchja xi tsa'exat'are:

—Juan Bautista= kibiu. Je ja'aya nganire ngajinre mik'en,
kui= kjua tjinnire kjua'fiu nga tsa'en kjuakun.

3Ngat'a Herodes ja'ba je 'exa nga kjinduba Juan 'ba kis'e'fiu
'ba kis'eya nduya. Tu kjuare Herodia= nini nga 'ba kitsa'en.
Kui xi chjunre Felipe, xi nts'e mani Herodes.

4Ngat'a Juan 'bi tsure Herodes:

—Bi tixa'nderi nga kuenikue chjunre nts'é.

5 'Ba Herodes kuamejénre nga sik'en Juan tsakaifiu, tunga
tsakjun nga 'ba sa'en, ngat'a naxinando tsu nga Juan jngu
profeta.

6 Tunga kionga ts'axje s'ire Herodes nga kichu nu, ki'ndire
Herodia kite ngixkun ngatsi'ixija'e s'ibiu, 'ha Herodes 'fiu tsja
kudnre,

7 Kui kjuafiu kitsik'axkini ngat'are Na'enchana nga sjare
kindi chjunbiu tumefiu xi skui'are.

8'Ba ja'ba je tjun inya'a nare nga kitsure:

—Ngaya jngu tiba t'eyana nindaku Juan Bautista 'ba ta'ena.

9 'Ba 'batsa'en rey Herodes kuabare, tunga ngat'a je
kitsik'axki ngat'are Na'enchana ngixkun ngatsi'i nchja xi
tsik'endut'ako yamixo, kui kjua 'exani nga kua'ere ki'ndi
chjunbiu mé- xi tjimi'a.

10 Ngu kitisin Juan Bautista ngaya nduyo.

11 'Ba ngaya jngu tiba kis'eya nindaku Juan 'ba kitsa'ere
kindi chjunbiu, 'ba kui kitsja nganire nare.

12 'Ba xutare Juan ja'ekja'a yojore 'ba kik'eyanijin, 'ba
jaskan kike'ere nijmi Jesds mé xi kuan.

Nga Jesus tsikjén on mi xuta
Mr. 6:30-44; Lc. 9:10-17; Jn. 6:1-14

13 1Ba kionga Jesus kjint'e mé xi kudn, tsik'ejiiayare jngu
barku 'ba kiji tajngu jngu nga'nde t'axin 'ba fia kjin. Tunga
kionga naxinando kjint'e nga je tifi Jesus, 'batsa'en 'etju nan-
gibiu 'ba kiji ndsakuni nga kitjenngi.

14 'Ba kionga Jesus 'etukajen barku, tsabe xutankjiun 'ba
ja'animare 'ba kitsinda xi inyafesun.

15 'Ba kionga je tjima'fia, xutare Jesus Kitsitifiat'are 'ba kit-
sure:

—Ne t'axin nga'e, 'ba je ne ngixun ngayeje. Tusa tikixant'ai
xutankjiun 'ba ngatji naxinanda xi tjindu tifia nga'e, tuxi
kuatseni xi skine.

16 Tunga Jesus kitsingojore:

—Bi machjen nga kuaje. Tusa jun ta'e_ru xi skine.

17'Ba xutare kitsu nganire:

—Tunga tu 6n chi ma sani nifiuxtila xi kich'ee 'ba j6 tjiuti.

18'Ba Jesus kitsu:

—Ndekonu nga'e.

19 'Ba kio kitsure xutankjiun nga ngat'endujin xka ngijfio,
'ba kiskjebe nga 6n nifiuxtilo 'ba ngojoé tjiutiu. 'Ba kiskutse-
jennk'a 'ba Kkitsjare kjuanda Na'enchana, 'ba sa'e kitsixkua
nifiuxtilo 'ba kitsjare xutare, tuxi sika'bisunnire xutankjiun.

20'Ba ngatsi'i tsakjen ka'nda nga nda kitsere. 'Ba kio 'eku xi
xi ts'angiu, 'ba tejd nisin kudn ngisa.

21 'Ba 6nru mi kudn xuta xi'in xi kiskine nifiuxtilo, kja'ere
yanchjin 'ba ko ki'ndi nisti.

Nga tsu'basun Jests ndachikun
Mr. 6:45-52; Jn. 6:16-21

22 'Ba ta'a Jesus 'exare xutare nga kuijin ngaya barku tuxi
kuajetitjunni xingunda ndachikun, yejerafiu titsikixant'a xu-
tankjiun.

23 'Ba kionga Jesus je kitsikixant'a xuta, tsijin jngu nindu
tuxi kuikjako tajnguni Na'enchana. 'Ba tojo kio tijfia tajngu
nga kuajiu.

24'Ba kui chubabiu, jeru masen ndachikun tjejin barku. 'Ba
tsindiure nando titsiteya, ngat'a ntjo 'batsa'en tibe'e jotsa'en
inyafi.

25 'Ba kionga je tjis'e isen, Jesus tsu'basun ndachikun nga
kint'e xutare.

26 'Ba kionga xutare tsabe nga ndibasun ndachikun, 'fiu

kitsakjun, 'ba 'bi kitsu nga kiski'ndayakun:

—iJngu isennixtjin ndiba kio!

27Tunga ta'a Jesus kitsure:

—iTi'fiu kakun! jAn=fia! jBi kun!

28 'Ba 'batsa'en Pedro kitsure:

—Tsa kjuakixi nga ji, Na'en, t'exanaa nga kjuisaan nando
nga kjuint'era.

29 —Jabi, tsu'ba —Kkitsu Jesus.

'Ba 'batsa'en Pedro 'etukajen ngaya barku 'ba kisun nando
nga kint'e Jesus.

30 Tunga kionga tsabe nga 'fiu tjima ntjo, kitsakjun. 'Ba
kionga je titiungijndiu, 'bi kitsu nga kiski'ndaya:

—iNa'en, tik'anginaa!

31'Ba ta'a Jesus kitsuba ntsja Pedro, 'ba kitsure:

—iAtsa'en chuba makjainniri! ;Anfiujé jan kikjaniinimari?

32'Ba kionga ja'as'en ngaya barku, kis'exiu ntjo.

33 'Ba xi tjinduya barku tsikinyakunch'int'are Jesus 'ba
kitsure:

—Kjuakixi= nga ji xi Ki'ndire Na'enchana.

Nga tsinda Jesus xuta xi sefesun xi tjin nangi Genesaret
Mr. 6:53-56
34'Ba kionga je ja'axtiu ndachikun, echu nangi Genesaret.
35 Ba xuta xi kio tse'e tsabexkun Jesus, 'ba nde ye'e tsi'ire
nijmi naxinanda xi kio tjindundaire 'ba ja'ekore ngatsi'i xi
inyafesun.
36 'Ba 'ets'are tsa sja'ndere nga siko tetjun najfiure. 'Ba
ngatsi'i xi kitsiko najfiure Jesus kuanda.

15

Nga bakuya Jests ngat'are mé= xi tsijndire xuta ngixkun
Na'enchana
Mr. 7:1-23

1 'Ba 'batsa'en yak'a xuta fariseo ko chjine kjuatexuma
Xi jendibani naxinanda Jerusalén Kitsitifiat'are Jesus, 'ba 'bi
kitsure nga tsiningiyare:

2 —; Anfiu bi tsik'etjusunni xutari kjuachinga xi yakuyana
xuta chingana? Ngat'a bi titjun banejun ntsja nga kjen.

3'Ba Jesus kitsingojore:

—'Ba jun, ¢anfiu bi nik'etjusunfiu kjuatexumare
Na'enchana, nga tusa kjuachingare xuta chinganu
nik'etjusun?

4 Ngat'a enre Na'enchana 'bitsa'en kua'indut'a: “Chakuin
na'enri ko nari”, 'ba “Xi ch'o kuetsure na'enre asa nare, kui xi
tjiinnere nga kjuinik'en.”

5 Tunga jun mixun nga tsa tjin xi kuetsure na'enre
asa nare: “Bi kuan kuasekora, ngat'a ngayéje xi tjinna
xi kuan kuasekonira tsakaifiu, je 'ejfiat'axian tuxi sjani_ra
Na'enchana”,

6 tsa tjin xi 'ba kuetsu, bi nde tjinnenire nga kuaseko
na'enre asa nare. 'Ba 'ba=tsa'en miyunio kjuatexumare
Na'enchana tu ngat'are kjuachinganu.

7 iXuta j6 nkjain! Xuta chinga profeta Isaias kixi= kinchja

ngat'a tsojon kionga kitsu:

8 Kui xutabi tu ts'a bekunnina,

tunga inimare Kjin tjindu ngat'a tsa'an.
9 Tumé chjinire chje xi tsjana,

ngat'a tu kjuatexumare xuta= bakuya.

10'Ba 'batsa'en Jesus kinchjare xutankjiun 'ba kitsure:

—Tasen fiojon 'ba ngatamankjinnu.

11 Bi kui xi fa'as'en nga'a ts'a xuta xi tsijndire ngixkun
Na'enchana, tusa xi 'betjuni ts'a, kui= xi tsijndire.

12'Ba 'batsa'en xutare Kitsitifiat'are Jesus 'ba kitsure:

—¢A 'yani nga xuta fariseo kuach'ore ngat'are en xi kisji?

13'Ba Jesus kitsingojore:

—Ngayéje tsujmi ntje xi bi kis'entje ngat'are Na'enna xi tijfia
ngank'aa, stjune ka'nda ko jamare.

14 Ngu bi nisin_ru nchjabiu. Tu xuta ka= kui= xi baku
ndiyare xuta ka. 'Ba tsa jngu xuta ka kuaku ndiyare ngijngu
xuta ka, ¢a bi tu jngu ngojo kuixuya ngojo?

15'Ba Pedro kitsu:

—'Ba t'innii jo tsunire kionga kisji nga bi kui xi fa'as'en
nga'a ts'a xuta xi tsijndire ngixkun Na'enchana.

16 'Ba Jesus kitsure:

—¢A tojo kje mankjiinnu jun ngayeje?

17 ; A bi 'yo nga ngayéje xi fa'as'en nga'a ts'a xuta, kui xi fi
ngaya ngats'a 'ba sa'e 'betju ngani?

18 Tunga xi 'betju ts'a xuta, kui= xi ndibani ngajin inimare,
'ba kui= xi tsijndire xuta ngixkun Na'enchana.

19 Ngat'a ngajin inimare xuta= ndibanire nga ch'otsa'en
tsikja'etsjen, 'ba nga tsik'en xinkjin, nga tsa'en chajngi, nga
tsiskako yojore, nga tsa'en cheje, nga nchja en ndesu, 'ba nga
ch'o tsure xinkjin.

20 Kui= xi tsijndire xuta ngixkun Na'enchana. Tunga tsa
kuakjen ninga bi kuanejun ntsja, bi kui xi tsijndire xuta
ngixkun Na'enchana.

Nga Jesus tsinda ki'ndi chjunre jngu chjun xi bi tse'e Israel
Mr. 7:24-30

21 Nga Jesus 'etju kio, kijit'axin nangi fia batexumare naxi-
nanda Tiro ko nangi fia batexumare naxinanda Sidon.

22 'Ba jngu chjun xi kio tijfia, xi ntjere xuta xi jendibani
nangi Canadn, kitsitifiat'are 'ba 'bi kitsu nga kiski'ndaya:

—iJi na'en, ntjere David, ngatjas'eri kjuanima kakun
ngat'ana! iKi'ndi chjunna ne 'fiu ti'benere jngu isennixtjin xi
binda!

23 Tunga Jesus nijnguu en kitsingojore. 'Ba 'batsa'en xutare
kitsitifiat'are 'ba kitsure:

—Tusa 'ba t'in_ri chjunbiu nga ngatji, ngat'a tikji'ndaya
tjenngina.

24'Ba Jesus kitsingojore:

—Kitsikasenna Na'enchana nga tu kui sa kjuikuan xuta xi
tjin ngajinre xuta tse'e Israel, xuta xi kichaja joni chutsanga
xi tsakasent'axin tajngu.

25 'Ba 'batsa'en ja'e chjunbiu 'ba tsakasenkunch'int'are
Jesus 'ba kitsu:

—iNa'en, tisekochina!

26 'Ba Jesus kitsu:

—Bi nda tjin tsa xja'are nifiuxtilare ki'ndiu 'ba kua'ere tjiu-
nafio.

27'Ba chjunbiu kitsu:

—Jun na'en, tunga ka'nda tjiunafio kjine xi xi bixungi ngi
yamixare naire.

28'Ba 'batsa'en Jesus kitsingojore 'ba kitsu:

—iA tsa'en 'fiu makjainniri, na! 'Ba ngatjama jotsa'en nga ji
mejénri.

'Ba ndekuini chubabiu kuanda ki'ndi chjunre chjunbiu.

Nga tsinda Jests nkjin xuta xi sefesun

29 'Ba Jesus 'etju nga'ndebiu 'ba echu ndai ndachikun
Galilea, 'ba 'batsa'en tsijin jngu nindu 'ba kio tsik'ejfia.

30'Ba nkjin xuta ja'ekun Jesus xi ja'eko xuta xi kututjun kun
ndsaku, xi ka, xi nim4, xi kututjun ntsja, 'ba ko nkjin ngisa xi
inyafesun. 'Ba 'endut'a tifiare Jesus, 'ba kui kitsinda ngatsi'i.

31'Ba kui= kjua kuakunnire xutankjiun, nga tsabe nga ma
inyanchja xuta xi nim4, nga inyamanda xi kututjun kun ntsja,
nga ma inyafi xi kututjun kun ndsaku, 'ba nga inyamatsejen
nganire xuta xi ka. 'Ba xutankjiun kitsikixiya nga tjinre
kjuaje Na'enre xuta Israel.

Nga Jesus tsikjén fiujun mi xuta
Mr. 8:1-10

32'Ba Jesus kinchjare xutare 'ba kitsure:

—Fa'anima=na xutabi, ngat'a je jan nixtjin tjinre nga tjin-
dukona nga'e 'baje binde tjinnire xichine. 'Ba bi mejénnanga
k'uete kjindia, ngat'a tsa chjen ngaya ndiyo kueyaya.

33 Tunga xutare kitsingojore:

—¢Joni nga'nde kibi kiofia tu'ya tjin, fid=fiu sakuna xi chine
'ba kua'era 'ba tuku kji'i xuta?

34'Ba Jesus tsiningiyare:

—¢J0 tjin nifiuxtila kich'o?

'Ba xutare Kitsingojo:

—Yatu 'ba j6 jan tjiuti.

35'Ba meni Jesus 'exa nga xutankjiun ngat'endu t'anangiu.

36 'Ba kiskjebe nga yatu nifiuxtilo 'ba ko tjiutiu, 'ba kitsjare
kjuanda Na'enchana, 'ba sa'e kitsixkua 'ba kitsjare xutare, 'ba
xutare kitsjare xutankjiun.

37 'Ba kiskine tsi'i ka'nda nga nda kitsere. 'Ba kionga je
kiskja'afiajan xkua xi ts'angi, yatu nisinya Kitsere.

38 'Ba xi kiskine nifiuxtilo fiujun mi xuta xi'in, 'ba kja'ere
yanchjin ko nisti ki'ndi.

39 'Ba kionga Jesus je Kkitsikixant'a xutankjiun, ja'as'en
ngani ngaya barku 'ba kiji nangi Magdala.

16

Nga xuta fariseo ko xuta saduceo mi'a jngu kjuakun
Mr. 8:11-13; Lc. 12:54-56

1'Ba xuta fariseo ko xuta saduceo ja'e tuxi skut'ayakoni
Jesus. 'Ba tsi'are nga sa'en jngu kjuakun xi kuakutsejen nga
Na'enchana kitsikasen.

2Tunga Jesus kitsingojore:

—Kionga mangixun, mixun: “Nda= chun kuan, ngat'a chun
tsjetsje ngank'aa.”

3 'Ba nga tajfiu, mixun ngafiu: “Ch'o chun kuan nganda'e,
ngat'a yufi inya ngank'aa.” Mankjinnu mé= xi matsejen
ngank'aa, tunga, ¢anfiu bi kjimankjinninu xi tis'ejfiatsejen
nganda'e?

4 Xuta xi tjin nganda'e inyami'a nga mejénre skue jngu
kjuakun, ngat'a ch'okun 'ba bi kixi inya ngixkun Na'enchana.
Tunga tume kuakure tu kui sani xi kuata'en profeta Jonds
nixtjin kuatse jan, kui kjuakunbiu xi s'ejfiatsejenre —kitsu
Jesus 'ba tsakasent'axinre xutabiu.

Nga Jesus 'bejia kjuakusun ngat'a tse'e na'yu sanre xuta
fariseo ko xuta saduceo
Mr. 8:14-21
5'Ba kionga xutare ja'axtiu xingunda ndachikun, kichiya-
jinre nga tsaka'a nifiuxtila.
6'Ba Jesus kitsure:
—Chutsijon 'ba tikuendo yojonu ngat'are na'yu sanre xuta
fariseo ko xuta saduceo.
7'Ba xutare jonijmiko xinkjin 'ba kitsu:
—Ngat'a kichiyajinna nga kich'a nifiuxtila kui= kjua 'ba
titsuni.
81Ba Jesus tsabe mé=xi inyatsure xinkjin 'ba kitsure:
—¢Anfiu te'mini_ru xingiu nga bi kich'o nifiuxtila? jA tsa'en
chuba makjainninu!
9 ;A tojo kje mankjinnu? ¢A bi fa'etsjennu nga 6n nifiuxtila
yakjanyaa ngajinre 6n mi xuta 'ba j6 tjin nisin kjinitsio
xkuare?



SAN MATEO 16:10 40 SAN MATEO 16:23

10 ;'Ba a bi fa'etsjennu nga yatu nifiuxtila yakjanyaa nga-
jinre fivjun mi xuta 'ba jo tjin nisinya kjinitsio xkuare?

11,76 tjinnire nga bi mankjinnu nga bi ngat'are nifiuxtila
nga tenchjaa? Tunga chutsejen_ru yojonu na'yu sanre xuta
fariseo ko xuta saduceo —Kkitsu Jesus.

12 'Ba 'batsa'en xutare kuankjinre xi Jesus titsu, nga bi
ngat'are na'yu sanre nifiuxtila xi tjinnere nga sikuenda yo-
jore, tu kui xi bakuya xuta fariseo ko xuta saduceo.

Nga tsu Pedro nga Jests= xi Cristo
Mr. 8:27-30; Lc. 9:18-21
13 'Ba kionga Jesus echu nangi xi tijiiandaire Cesarea, fia
tjinre xa Filipos, tsiningiyare xutare:
—¢J6 tsu xuta, 'ya=xi Ki'ndire Xuta xi'iun?
14'Ba xutare kitsingojore:
—Tjin xi tsu nga Juan Bautista= 'ba tjin xi tsu nga Elias. 'Ba
tjin yak'a xi tsu nga Jeremias asa kja'e ngijngu profeta.
151Ba Jesus kitsu nganire:
—'Bajun, ¢j6 mixun nga 'yd=nifia an?
16 'Ba 'batsa'en Simo6n Pedro kitsingojore:
—Ji=ni xi Cristo, Ki'ndire Na'enchana xi tijiiakun.
17'Ba Jesus kitsure:
—iNdaxuri, Simon, ki'ndire Jonas! Ngat'a bi xuta nga-
sun'ndebi 'ejfiatsejenri kibiu, tu Na'enna xi tijfia ngank'aa.
18 'Ba an xinra nga k'uinri Pedro, 'ba ngasun ndiojobiu
sindaa ninguna; 'ba nga'fiure kjuabeyo bi kuan sa'enre xuta

xitsa'an. . ]
19 'Ba sjara llavere fia batexuma Na'enchana. 'Ba ngayéje

xi k'uechja'nde nga'e ngasun'ndebi, 'ba=nde s'echja'nde
ngank'aa. 'Ba ngayéje xi kua'e'nde nga'e ngasun'ndebi,
'ba=nde kua'e'nde ngank'aa.

20 'Ba kio Jesus 'fiu 'enere xutare nga tu'ya ngate'ere nijmi
nga kui xi Cristo.

Nga be'e nijmi Jesus nga kueya
Mr. 8:31-9:1; Lc. 9:22-27
21'Ba ka'nda kui nixtjinbiu tsaka'anire Jesus nga ye'ekixire
nijmi xutare nga tjinnere nga kuaje Jerusalén, 'ba nga ne
tse kjuanima kjua'axtiu ngaya ntsja nchja chingare naxi-
nando ko xi ngakure na'mi 'ba ko chjine kjuatexuma, 'ba
nga kjuinik'en, 'ba nga xi majanni nixtjin kjua'aya nganire
ngajinre mik'en.
22'Ba kio Pedro kikot'axin Jesus 'ba 'etuts'inre nga jatiko 'ba
kitsure:
—iNa'en, Na'enchana ngat'ejfiat'axin ngayéje kibiu! jTumé
kuanri!
23 Tunga Jesus kitsiku'beya 'ba kitsure Pedro:

—iTisent'axinnaa, Satands! Ji xi te'bejfianag kjuana'en.
Ngat'a bi nikja'etsjen mé= xi tse'e Na'enchana, tusa mé= xi
tse'e xuta ngasun'ndebi.

24'Ba 'batsa'en kitsure xutare:

—Tsa tjin xi mejénre sjenngina, ngatatsichiyajin yojore ko
mé=ximejénre 'bangata'anijin krure 'ba ngatjandetjenngina.

25 Ngat'a xi mejénre sik'angi tajngu yojore nga k'uejfiakun,
kui= xi tusa kueya. Tunga xi kueya tu kjuana ni, kui= xi tusa
sakure kjuabenichun.

26 Ngat'a, ¢mé= xXi sa'enire xuta tsa sa'en ngayéje xi tjin
ngasun'ndio, 'ba tsa sichaja inimare? ¢'Ba jo tjin kuan
k'uechjintjai inimare xuta?

27Ngat'a Ki'ndire Xuta xi'iun kjua'eko kjuajere Na'enre 'ba
kjua'eko ankjelere, 'ba kio k'uechjire xuta mé=xikitsa'en nga
jngu jngu.

28 Kjuakixi= xi texin_nuu. Nga yak'a xi inya nga'e bi kueya
ka'nda nga skue nga kjua'ekatexuma Ki'ndire Xuta xi'iun.

17

Nga Jesus 'bantjaiya isenre
Mr. 9:2-13; Lc. 9:28-36

1Kionga je ja'a jon nixtjin, Jesus kikot'axin Pedro ko San-
tiago 'ba ko Juan xi nts'e mani Santiago 'ba tsijin jngu nindu
nk'a.

2'Ba kio ngixkun nchjabiu, Jesus ts'antjaiya isenre. Nkjain
tsa'na joni tsu'biu, 'ba najfiure tiba xu xu kuan joni ndi'i.

31Ba kio nchjabiu tsabe nga Moisés ko Elias inyafako nijmi
Jesus.

4'Ba 'batsa'en Pedro kitsure Jesus:

—Na'en, jd ndani nga nga'e tetsuba! Tsa mejénri, sindaa jan
ni'ya ki'ndi nga'e, jngu xi tsiji ko jngu xi tse'e Moisés 'ba ko
jngu xi tse'e Elias.

5'Ba yejerafiu tinchja Pedro, jngu yufi xi 'na ja'etsink'ianre
nchjabiu, 'ba ngajin yufibiu 'etjujin jngu jnda xi kitsu:

—Kui=bi xi Ki'ndina xi 'fiu tsimijaan 'ba xi tsja tjinna ngat'a
tse'e. Tasen fiojon_ru Kui.

6'Ba kionga kjint'ere jndabiu xutare, kitsikindi nkjain 'nda
t'anangiu 'ba 'fiu kitsakjun.

7'Ba 'batsa'en Jesus kitsitifiat'are 'ba kitsiko, 'ba kitsure:

—Tisetjion 'ba bi kun.

8 'Ba kionga kiskjenitjen ngani nkjain nchjabiu, tu'ya nde
tsabeni. Tu Jesus tajngu sejfia ya'a.

9 'Ba kionga je inyandibajen ngani nindu, Jesus 'enere
nchjabiu, 'ba kitsure:



SAN MATEO 17:10 42 SAN MATEO 17:22

—Tu'ya 'be_ru nijmi mé=xi kji'yo, ka'nda nga Ki'ndire Xuta
xi'iun kjua'aya nganire ngajinre mik'en.

10'Ba xutare Jesus tsiningiyare:

—¢Anfiu chjine kjuatexuma tsuni nga Elfas tjinnere nga tjun
kjua'e?

11'Ba Jesus kitsingojore:

—Kjuakixi= nga Elias tjun kjua'e 'ba nga kui k'uenda
ngayéje.

12 Tunga an xin_nuu nga Elias je ja'e, tunga xuta bi
tsabexkun, tusa kitsiko jotsa'en kui kuamejénre. 'Ba 'ba=nde
tsa'en Ki'ndire Xuta xi'iun kjua'a kjuanima ngaya ntsja
Xutabiu.

13 'Ba 'batsa'en xutare kuankjinre nga ngat'are Juan
Bautista= kinchja nga 'ba kitsu.

Nga tsinda Jests jngu chana'en xi tijiajinre isennixtjin xi bi

nda
Mr. 9:14-29; Lc. 9:37-43

14'Ba kionga ja'e ngani fia inya xutankjiun, jngu xuta kitsi-
tifiat'are Jesus 'ba tsakasenkunch'int'are, 'ba kitsure:

15 —Na'en, ngatja'animachiri ki'ndina, ngat'a tjin= nixtjin
nga 'mexkjuen 'ba fatse 'ba ne 'fiu fa'a kjuanima. 'Ba nkjin
ndiya kajin ndi'i asa nanda.

16 'Ba ja'eko_ra xutari, tunga bi kudnre kjininda.

17'Ba meni Jesus kitsingojo:

—iXutaxitjin nganda'e tsajainre kjuamakjain 'ba xtan koni!
¢Kjia'd= 'nda kuatejfiajin_nuu? ¢Kjia'd= 'nda xukjuako_nuu?
Ndekonu ki'ndibiu nga'e.

18 'Ba Jesus jatiko isennixtjin xi bi ndo, 'ba 'etjukajinre
ki'ndibiu. 'Ba ndekuini chubabiu kuanda.

19 'Ba 'batsa'en xutare Jesus Kitsitifiat'are 'ba
tsiningiyat'axinre:

—¢Anfiu bi kudn kjinaxjeni jin isennixtjinbiu?

20'Ba Jesus kitsure:

—Ngat'a ne chuba makjainnu, 'ba xinkixi_nuuy, tsa tjinch-
inu kjuamakjain ninga tu ichisa joni xujma mostaza, kuan
k'uin_ru nindubi: “Texin nga'e 'ba kja'e nga'nde t'in”, 'ba
nindu kuetukaxin. 'Ba tume na'en kuannu tsa 'ba tsa'en
kuakjainnu.

21 Tunga isennixtjin joni kibi bi tu chuba 'betju. Kio=nga
chukua Na'enchana 'ba nga betsuba kjindia, kio=nga 'betju.

Nga be'e ngani nijmi Jests nga kueya

Mr. 9:30-32; Lc. 9:43-45
22'Ba kionga Jesus tsu'bako xutare nangi Galilea, kitsure:
—Ki'ndire Xuta xi'iun kuangantsja ngaya ntsja xuta,

23'pba kjuinik'en. Tunga xi majanni nixtjin kjua'aya nganire
ngajinre mik'en.
'Ba xutare 'fiu kuabare nga 'ba kitsu Jesus.

Nga Jestus 'bechjintjai ningu

24'Ba kionga Jesus ko xutare echu naxinanda Capernaum,
xuta xi kjebechjintjai ningu xi kjijfia naxinanda Jerusalén
kitsitifiat'are Pedro, 'ba tsiningiyare:

—¢A bi'bechjintjai ningu maestruri?

25 'Ba Pedro kitsingojo:

—Jun, 'bechjintjai.

'Ba kionga Pedro ja'as'en ni'ya fia tijfia Jesus, Jesus tjun
kitsure:

—¢J6 sji ji, Simdén? Rey Xi tjin ngasun'ndebi, ¢'vd= xi
tsik'echjintjai? ¢A xi tujngu naxinandare, asa xuta xi kja'ere?

26 'Ba Pedro kitsingojore:

—Xuta xi kja'ere.

'Ba Jesus kitsu ngani:

—Ngu, xi tujngu naxinandare tume 'bechji, tsu'ba.

27 Tunga tuxi bi ch'o kuanire nchjabiu, tusa t'in ngandai
ndachikun 'ba chanikja'ajin tsitin. Tjiuti xi tjun skat'a, chju'i
ts'a. 'Ba kio kuasjairi jngu ton xi kuan k'uechjintjaini j6 xuta.
Chjube tonbiu 'ba t'ik'echjintjai ngat'ari 'ba ngat'ana.

18

Nga tsu Jesus 'yd= xi ngisa chjire fia batexuma Na'enchana
Mr. 9:33-37; Lc. 9:46-48

1'Ba ndekuini nixtjinbiu xutare Jesus Kkitsitifiat'are 'ba
tsiningiyare:

—¢'Ya=xingisa chjire fia batexuma Na'enchana?

2 'Ba Jesus kinchjare jngu ki'ndi chi 'ba kitsikasen nga-
masenre xutabiu,

3'ha kitsure:

—Kjuakixi= xi xin_nuu. Tsa bi si'indo inimanu 'ba
sik'antjaiyo yojonu joni jngu chi'ndi chi, bi kuitjas'ion fia
batexuma Na'enchana.

4 Kui kjuafiu, tu'yafiu xi k'uaxjenima yojore joni chi'ndi
chibi, kui= xi ngisa chjire fia batexuma Na'enchana.

5'Ba xi skjebetjo ngat'ana jngu chi'ndi chi joni kibi, kui xi
an tikjebetjona.

Ngabakuya Jesus ngat'are xuta xi tsikajngije xuta xi kja'ere
Mr. 9:42-48; Lc. 17:1-2
6 ’'Ba tu'yafiu xi sikajngi je jngu chi'ndi chi joni kibi xi
makjainre ngat'ana, tusangisa ndaningat'are tsa s'et'a ngisin
jngu ndiojo tse 'ba xanikja'ajin fia nanga ndachikun.

7 iNimaxuni xuta xi tjin ngasun'ndebi, ngat'a tjin= mé= xi
tsikajngi je! Ngat'a s'entsjai mé= xi sikajngi je xuta. Tunga,
inimaxuni Xuta xi sikajngi je xuta xi kja'ere!

8 "'Ba mani, tsa ndsai asa ndsakui tsikajngijeri, tusa
tichatjin 'ba chanikja'at'axin. Ngat'a ngisa= ndani ngat'ari
tsa kutu ntsja asa kutu ndsaku tetsji nga kuitjas'en fia
k'uendukunntsjai xuta, 'ba bi ngojo ndsai asa ngojé ndsakui
xanikja'ajinri ngajin ndi'i fia bi 'boya.

9 'Ba tsa tuxkuin xi tsikajngijeri, tusa 'maxje 'ba
chanikja'at'axin. Ngat'a ngisa= ndani ngat'ari tsa tu jngusa
tuxkuin kuitjas'en fia k'uendukunntsjai xuta, 'ba bi ngojo
tuxkuin xanikja'ajinri ngajin ndi'i fia bi 'boya.

Nga 'bejiia kusun Jesus ngat'are chutsanga xi kichaja
Lc. 15:3-7

10"T'ejin kakun. Bi 'maxjengiu jngu chi'ndi chi joni kibi. Ngu
xin_nuu nga ankjelere ki'ndibiu xi tjindu ngank'aa, kui= xi
tjinduntsjai ngixkun Na'enna xi tijfia ngank'aa.

11 Ngat'a Ki'ndire Xuta xi'iun ja'etsik'angi xi je kichaja
tsakaifiu.

12776 mixun jun? Tsa jngu xuta tjinre jngu sientu chut-
sanga, 'ba tsa jngu chajare, ¢a bi sik'endu xi yachute ko
yachan fiajan ngajin ngijfio 'ba kuekangisjai xi kichajo?

13Kjuakixi= xi xin_nuu. Tsa kuasjaire xi kichajo, ngisa=tsja
kuanre ngat'are kui, nga ko mare xi yachute ko yachan fiajan
xi bi kichajo.

14 'Ba nde tsa'en bi mejénre Na'ennu xi tijfia ngank'aa nga
nijngud ki'ndi chi joni kibi xaja.

Nga bakuya Jests ngat'are kjuanichat'a
Lc. 17:3

15°'Ba tsa nts'é ch'o tsikori, t'ichin 'ba chuko nijmi tajngui
'ba 'ba t'in_ri nga bi nda tjin mé= xi titsa'en. 'Ba tsa kjuint'e
enri, je nda kich'a ngani nts'é.

16 Tunga tsa bi kjuint'e enri, t'ikue jngu asa jé xuta xi
kja'ere, tuxi 'batsa'en s'eni j6 asa jan xi sikixiya mé=xi kuan.

17 Tunga tsa 'ba nde bi kjuint'e enre xutabiu, t'e_ri nijmi
ngatsi'i Xi mafiajan ningu. 'Ba tsa 'ba nde bi kjuint'e enre xi
mafiajan ningu, tu ngatja'yanijoni xuta xi bi tse'e Israel asa xi
kjebechjintjai tsajmi.

18 "Ba xinkixi_nuy, mé= xi Kk'uechja'ndio nga'e
ngasun'ndebi, 'ba=nde s'echja'mde ngank'aa. 'Ba xi
kua'e'ndio nga'e ngasun'ndebi, 'ba=nde kua'e'nde ngank'aa.

19Ba 'ba nde xin_nuu. Tsa j6 kuon xi tujngu kjiyuju kakian
nga'e ngasun'ndebi ngat'are mé= xi mejénnu 'ba xja'a_ru
Na'enna xi tijfia ngank'aa, kui= xi sjanu mé=xi xjo'o.

20 Ngat'a fia j6 asa jan xuta kuafiajan ngat'are ja'enna, kio=
tesiaan ngamasenre xutabiu —Kkitsu Jesus.

21'Ba 'batsa'en Pedro Kitsitifiat'are Jesus 'ba tsiningiyare:

—Na'en, ¢j6 tjin ndiya sichat'a_ra nts'ia, tsa ch'o sikona? ¢A
ka'nda yatu ndiya?

22'Ba Jesus kitsingojore:

?Bi texinra tsa yatu ndiya, tusa yachute ko kan ndiya xi
yatu.

Nga 'bejiia kusun Jesus ngat'are chu'nda xi bi kitsichat'are xi
tujngu chu'nda ma

23'Ba Jesus kitsu:

—'Ba mani, fia batexuma Na'enchana, ningusunkofia joni
jngu rey xi kuamejénre kitsa'enko kuenda chu'ndare.

24 'Ba kionga je ti'betuts'inre nga titsa'en xki, ja'enikasen
ngixkun jngu xi 'fiu tsé tjenre tse'e.

25 Tunga xutabiu tsajainre ton xi k'uechjini xi tjenre.
'Ba 'batsa'en xi naire 'exa nga satefia xutabiu, chjunre, ko
ki'ndire, 'ba ko ngayéje xi tjinre, tuxi 'batsa'en kuachjini xi
tjenre.

26 'Ba 'batsa'en chu'ndabiu tsakasenkunch'in ngixkun
naire 'ba 'ets'are: “Na'en, ngatjas'echiri kjuaje kakun
ngat'ana. K'uechji yejera tonri”, kitsure.

27 'Ba rey ja'animare chu'ndare 'ba kitsure: “Je bi nde
tjenniri tsa'an.” 'Ba Kkitsik'ejfiandai.

28 Tunga kionga 'etju chu'ndabiu nga'ndebiu, kio kisatejin
kja'e chu'nda xi tu jngu chu'nda ma xi tjenchire tse'e. Xi
yastisin 'ba kiskanijndusin 'ba kitsure: “jT'echji tonna xi
tjenri!”

29 'Ba 'batsa'en tsakasenkunch'int'are chu'nda xi tu jngu
chu'nda ma, 'ba 'ets'are: “Ngatjas'echiri kjuaje kakun
ngat'ana. K'uechjiyejera tonri”, kitsure.

30 Tunga xi ngijngu bi kuakjainre. Tusa nduya 'ete ka'nda
nga k'uechji ngayéje xi tjenre.

31'Ba kionga chu'nda xi yak'a tsabe kibi, 'fiu on kuan kakun
'ba ye'ere nijmi naire mé xi kuan.

32 'Ba 'batsa'en kinchja nganire naire chu'ndabiu 'ba 'bi
kitsure: “Chu'nda ch'okun, an nimé kiskjebechjira ton xi
tjenri tsa'an, tu ngat'are nga kik'ets'anaa.

33 Ngu, ¢a bi 'ba nde tjinnere nga ja'animari tsakaifiu
chu'nda xi tu jngu chu'nda mo, jotsa'en ja'animara ji?”

34 'Ba 'fiu sti kudnre naire. 'Ba kitsingantsja chu'ndabiu
ngaya ntsja nchja xi tsikuenda nduya, ka'nda nga k'uechji
ngayéje ton xi tjenre.

35 'Ba Jesus kitsu ngisa:



SAN MATEO 19:1 46 SAN MATEO 19:12

—'Ba=nde sikonu Na'enna xi tijfia ngank'aa, tsa bi ko
ngayéje inimanu sichat'a_ru nts'io nga ch'o sikonu.

19

Nga bakuya Jests ngat'are nga tsik'endu xinkjin xuta
Mr. 10:1-12; Lc. 16:18

1Kiongaje 'bakitsuJesus, 'etju nangi Galilea 'ba kijinga'nde
xi tjin nangi Judea, 'ba echu xingunda ndaje Jordan.

2'Ba '"fiu nkjin xuta kitjenngi, 'ba kio kitsinda xi inyafesun.

3'Ba yak'a xuta fariseo Kitsitifiat'are Jesus, 'ba tsiningiyare
tuxi skut'ayakoni, 'ba kitsure:

—¢A ma jngu xuta tsik'ejfia chjunre tume kjuafiu?

4'Ba Jesus kitsure:

—¢iA kje 'bexkiyajiun enre Na'enchana fia kua'indut'a
jotsa'en Na'enchana kitsinda xuta ka'nda nga tuts'inre? 'Bi
tsa'en kua'indut'a: “Xi'in ko chjun kitsinda.”

5 'Ba nde kua'indut'a fia kitsu: “Kui= kjuafiu jngu xuta
k'uejfiani na'enre ko nare 'ba k'uejfiako chjunre. 'Ba ngojo tu
jngu sani kuan.”

6 'Ba bi nde j6 mani ya'a, tu jngu sani. 'Bamani, xi
Na'enchana je 'e'fiu, bi xuta ngasun'ndebi ngatakjejnda.

7'Ba xutabiu tsiningiya ngani:

—Tunga tsa 'batsa'en tijfia, ¢dnfiu Moisés Kkitsja'ndeni nga
jngu xuta kuan skjenitjenni jngu xujun xi tsu nga Kitsikjet'a
kjuabixanre, 'ba 'batsa'en kuan sik'ejfia chjunre?

81Ba Jesus kitsure:

—Ngat'a taja= inimanu, kui= kjuafiu Moisés kitsijo'oni nga
kuan sik'ejfio chjunnu. Tunga bi 'ba tsa'en kis'enda ka'nda
nga tuts'inre.

9 Ngu an xin_nuu. Tsa jngu xuta sik'ejfia chjunre 'ba tsa
chjunre bi chajngi kitsa'ent'are, 'ba kja'e chjun k'uejfiako
ngani, kui= xi kjuachajngi titsa'ent'are chjunre. 'Ba tsa kja'e
xuta kuixanko ngani chjun xi kitsik'ejfia Xi'inre, kui xutabiu
xi 'ba nde kjuachajngi titsa'en.

10'Ba xutare kitsure:

—Tsa 'batjin ngat'are xuta xi tjinre chjun, tusa nda tjin tsa
bi kuixanko.

11'Ba Jesus kitsure:

—Bingatsi'i xuta mankjinre kibi, tu kui sani xi Na'enchana
je kitsjare nga kuankjinre.

12 Ngat'a tjin= xuta xi je 'batsa'en kitsin nga bi kuan kuixan.
'Ba tjin= xi xuta 'ba kitsiko. 'Ba tjin=xi'bechja'ndere yojore tu
ngat'are fia batexuma Na'enchana. Xi kuan kuankjinre kibi,
ngatamankjinre.

Nga Jesus tsichikunta'en ki'ndi nisti
Mr. 10:13-16; Lc. 18:15-17

13 'Ba 'batsa'en ja'eko ki'ndire xuta, tuxi Jesus kuanenire
ntsja 'ba kjuako Na'enchana ngat'are kui, tunga xutare Jesus
jatiko xuta xi inyafa'eko ki'ndire.

14'Ba 'batsa'en Jesus kitsu:

—Ta'e'nde_ru nisti ki'ndiu nga ngatjendekunna, 'ba bi
'bechja'nde_ru. Ngat'a xuta xi 'ba kun joni ki'ndi nisti, kui=
Xi tse'e fia batexuma Na'enchana.

15 'Ba kionga Jesus je yanere ntsja ki'ndi nistiu, 'etju
nga'ndebiu.

Nga fako nijmi Jesus jngu chana'en nyina
Mr. 10:17-31; Lc. 18:18-30

16 'Ba 'batsa'en jngu chana'en Kitsitifiat'are Jesus, 'ba kit-
sure:

—Maestru, ¢mé= xi tjinnere nga nda sa'aan, tuxi kuan
s'enina kjuabenichun xi bi fet'a?

17'Ba Jesus kitsingojore:

—¢Anfiu an techjaningiyaninaa ngat'are xi nda? Xi nda tu
jngu ma sani. Tunga tsa mejénri s'eri kjuabenichun xi bi fet'a,
tik'etjusin xi kua'indut'a kjuatexumo.

18 _; Ndre fiu? —Kitsu chana'enbiu.

'Ba Jesus kitsure:

—Binik'en. Bifie'en kjuachajngi. Bi cheje fie'en. Bi nukjuai
en ndesu ngat'are xuta xi kja'ere.

19 Chakuin na'enri ko nari. 'Ba timején xingi jofatsa'en
nimején yojori.

20 —Ngayéjebiu je Kkitsik'etjusaan —kitsu chana'enbiu—.
¢Mé=xi chaja ngisana?

21'Ba Jesus kitsingojore:

—Tsa mejénri kuain jotsa'en mejénre Na'enchana, t'in 'ba
tatefie ngayéje xi tjinri 'ba ta'e_ri xuta nima, 'ba 'batsa'en s'eri
kjuanyina ngank'aa. 'Ba sa'e ndetjenngina.

22 Tunga kionga chana'enbiu kjint'e enbiu, tu ndusin
kis'ere nga Kkiji, ngat'a ne nyina.

23'Ba 'batsa'en Jesus kitsure xutare:

—Kjuakixi= xi xin_nuu. Ne na'en tjinre tsa jngu xuta nyina
kjua'as'en fia batexuma Na'enchana.

24 'Ba xin ngani_nuu nga tusa bi na'en tjinre nga jngu
chakameyu kjua'as'en nts'anre nindu, nga jngu xuta nyina
kjua'as'en fia batexuma Na'enchana.

25 'Ba kionga xutare Kkjint'e kibiu, niki 'fiu= kuakunre, 'ba
kitsu:

—Tsa 'batjin, ¢'ya= xi kuanre kjuinik'angi tsu'ba?

26 'Ba Jesus kiskutsejen'a xutabiu, 'ba kitsure:

—Xuta nifiajanni kuanre 'ba sa'en, tunga Na'enchana
tumefiu mare fia'an.

27'Ba 'batsa'en Pedro kitsure:

—Jin je kik'ejiia yejee xi tjinni 'ba tjenngiri nganda'e. Ngu,
¢mé=xi sakuni?

28 'Ba Jesus kitsingojore:

—Kjuakixi= xi xin_nuu. Tu'yafiu xi tjenkona nganda'e,
kionga kjua'e nixtjin nga kuaxatse ngayéje xi tjin 'ba nga
kuakutsejen Ki'ndire Xuta xi'iun kjuajere nga Kk'uejfia
nga'nde fia sa'enre kjua xuta, 'ba nde kui nixtjinbiu kuetsubo
nga'nde xi tejé mani nga si'an_ru kjua ntjere xuta tse'e Israel
Xitejé ka'a mani.

29 'Ba tu'yafiu xi tu ngat'ana 'ejfia a ndaba= a nts'e= a
ndichja= a na'enre= a nare= a ki'ndire asa nangi xi tjinre, kui
xutabiu ngijngu sientu ka'a ngisa xi 'ejfia kua'ere, 'ba 'ba nde
sakure kjuabenichun xi bi fet'a.

30 Tunga nkjin= xuta xi tjun ma nganda'e, kui= xi fet'ani
kuan. 'Ba nkjin= xuta xi fet'ani nganda'e, kui= xi tjun kuan.

20

Nga 'bejiia kusun Jesus ngat'a tse'e nchja xi kitsa'exa ngajin

fla tintje uva
1'Ba Jesus kitsu:

—Ngat'a fia batexuma Na'enchana, nde 'ba=nire joni jngu
xuta xi tse nangi tjinre. Xi tajfiu 'etju, nga kikajngi chu'nda,
tuxi sa'exajinni fia tintjere uva.
2 'Ba kionga je kis'endakore chu'nda nga k'uechjire jotjin
jenre xuta nga jngu nixtjin, kitsikasen fia tintjere uva.
3'Ba mejen chuba fiajan nga tajfiu, xutabiu kiji ngani fia ma
ndetsin 'ba tsabe kja'e xuta xi kio inya, xi tsajainre xajin.
4 'Ba kitsure: “Tusa tangin fia'axo ngajin fia tintjena uva
ngayeje, 'ba nda tjin k'uechji_nuu”, kitsure nchjabiu. 'Ba kui
kiji.
5 'Ba nde kiji ngani xutabiu mejen nga nyusen, 'ba mejen
chuba jan nga kuangixun, 'ba nde 'ba= kitsa'en ngani.
6 'Ba je mejen chuba 6n nga kuangixun kiji ngani fia ma
ndetsin, 'ba kio tsabe kja'e xuta xi tsajainre xajin. 'Ba kitsure:
“Jun na'en, ¢dnfiu i kafa'afiu nixtjin nga bi kafia'axo?”
7'Ba nchjabiu kitsu: “Ngat'a tu'ya titsja xani.” 'Ba kui kitsure:
“Tusa tangin fia'axo ngajin fia tintjena uva ngayeje.”
8 'Ba kionga je kuajfiu, xi naire uva jako xuta xi kutsejenre
chu'ndo 'ba kitsure: “Nukjua_ri chu'ndo 'ba t'echji_ri nixtjin
xi katsa'exa. T'etuts'inni_ri xi jaskan kafa'as'en 'ba tikjet'ani
xi tjun kafa'as'en.”

9'Baja'e chu'ndaxija'as'en je mejen chuba 6n nga kuangixun
'ba kuachjire nga jngu jngu jotjin jenre xuta nga jngu nixtjin.
10 'Ba kionga ja'e chu'nda xi tjun ja'as'en, kitsikja'etsjen nga
ngisa tse kua'ere. Tunga jotjin jenre xuta nga jngu nixtjin
kika'ere nga jngu jngu ngayeje.

11'Ba kionga je kiskjebechji, josiko xi naire uva.

12 'Ba kitsure: “Nchjabi xi kafet'ani nga kafa'as'en, tu jngu
hora= katsa'exasa. Tunga nde ngusun tjin kik'echjini_ri joni
jin xi tsa'a nixtjin kachukjuakoni xa ko ndaba.”

13 Tunga xi naire xo 'bitsa'en Kkitsingojore chu'nda xi 'ba
titsure: “Amigu, tumé tekja'ara. ¢A bi 'batsa'en kas'endanina
nga 'batjin k'uechjira jotjin jenre xuta nga jngu nixtjin?
14Ngu chjube tonri 'ba t'in. Mején=na nde 'batjin k'uechjini_ra
xi jaskan kafa'as'en jotjin te'bechjira ji.

15 ;A bi tjinna ndiyare nga sikua tonna jotsa'en mejénna? ;Asa
maxinri ngat'a nda= fia xuta?”

16 Ngu xi fet'ani ma nganda'e, kui xi tjun kuan. 'Ba xi tjun ma
nganda'e, kui= xi fet'ani kuan ngani —kitsu Jesus.

Nga Jesus be'e nijmi xi majdnni ndiya nga kueya
Mr. 10:32-34; Lc. 18:31-34

17'Ba kionga Jesus tjenya ndiya xi fini naxinanda Jerusalén,
kinchjat'axinre xutare xi tejo, 'ba kitsure:

18 _Tasen fiojon. Jun je te'yo nga mangian naxinanda
Jerusalén fia Ki'ndire Xuta xi'iun kuangantsja ngaya ntsja xi
ngakure na'mi ko nchja chjine kjuatexuma. Kui= xi k'uexa
nga kjuinik'en

19'ha singantsjare xuta xi bi tse'e Israel, xi sisubare, kuajare
'ba kuat'a kru. Tunga xi majanni nixtjin kjua'aya nganire
ngajinre mik'en.

Nganare Santiago ko Juan mi'are jngu kjuanda Jests

Mr. 10:35-45 ] o
20 'Ba kio Kkitsitifiat'are Jesus nare ki'ndire Zebedeo 'ba

tjenko nchja nistire, 'ba tsakasenkunch'int'are Jesus tuxi
skui'anire jngu kjuanda.

21'Ba Jesus kitsure:

—¢Mé=xi mejénri?

'Ba chjunbiu kitsu:

—Kionga kuatexumai, ta'e'nde nga jngu ki'ndina ngat'ejfia
ngate kixiri 'ba jngu ngate skjunri.

22'Ba Jesus kitsingojore:

—Jun bi 'yo mé=xi chjo'o. ¢A kuannu kuitjaxtiu kjuanima xi
an kjua'axtia?

'Ba nchjabiu kitsingojo:

—Jun. Kuanni.

23'Ba Jesus kitsure:

—Kjuakixi= nga kuitjaxtiu kjuanima xi an kjua'axtia.
Tunga tsa ngate kixina asa ngate skjunna kuetsubo, bi an
'bakona nga sja_nuuy, tu kui= xuta xi Na'enna je 'endare
nga'ndebiu kua'ere.

24'Ba kionga xutare xi ngitio kjint'e kibiu, kuastike xuta xi
jo.
25 Tunga Jesus kinchjare 'ba kitsure:

—]Jotsa'en jun je 'yo nga xi ngakure xuta xi bi Judio 'fiu
mejenre xutare, 'ba xi batexuma ko kjua'fiure tsa'en nga
kjuinik'etjusun enre.

26 Tunga ngajinnu bi 'ba kuan. Tusa xi mejénre nga xiakun
ngajinnu, tjinnere kuatesinre xi yak'a.

27 'Ba xi mejénre nga tjun kuan ngajinnu, tjinnere kuan
chu'ndare xi yak'a.

28 Ngat'a ninga Ki'ndire Xuta xi'iun bi ja'e tuxi satesinnire.
Tusa ja'ekatesinre xuta 'ba tuxi sjani yojore nga k'uechjintjai
nkjin xuta.

Nga tsinda Jests jo xuta ka
Mr. 10:46-52; Lc. 18:35-43
29 Nga inya'betju Jerico Jesus ko xutare, 'fiu nkjin xuta
kitjenngi.
30 'Ba j6 xuta ka xi tjindu ndai ndiyo, nga kjint'e nga Jesus
tifa'a kio, kiski'ndaya:
—iNa'en, ntjere David, ngatja'animari ngat'ani!
31 'Ba xutankjiun jatiko, tuxi xiu k'uenduni, tunga ngisa=
'fiu kiski'ndaya ngisa:
—iNa'en, ntjere David, ngatja'animari ngat'ani!
32'Ba 'batsa'en Jesus tsakasen'fiu 'ba kinchjare nchjabiu, 'ba
kitsure:
—¢Mé=xi mejénnu nga sa'aan ngat'anu?
33'Ba nchjabiu kitsingojore:
—Na'en, mejénni nga kuatsejen nganini.
34 'Ba Jesus ja'animare nchjabiu 'ba kitsiko tuxkun. 'Ba
ndekuini chubabiu kuatsejenre 'ba kitjenngi Jesus.

21

Nga Jesus fa'as'en naxinanda Jerusalén
Mr. 11:1-11; Lc. 19:28-40; Jn. 12:12-19
1'Ba kionga je inyatsitifiat'are naxinanda Jerusalén 'ba
echu Betfagé, nga'nde xi tjindut'are tjenngi ya Olivo, 'ba kio
Jesus kitsikasen jé xutare,
Z'ha kitsure:
—Tangiun naxinanda chi xi tijfia nguba kio. Kio xio jngu
naburra xi kjit'a'fiu ko ki'ndi burrure. Chjundo 'ba ndekonu
nga'e.

3'Ba tsa 'ya=xi jo kuetsunu, 'bi t'in_ru: “Na'ennaxu sichjen,
'ba ta'a sja ngani.”

4'Ba kudn tuxi 'etjusunni enre Na'enchana fia xuta profeta
'bi kitsu:
5'Ba t'in_ru naxinanda Sion:
“Chutsijon, je ndibakunnu Reynu,
xi inda kjiya inimare 'ba tijfiakjare jngu chaburru,
jngu ki'ndi burru, ki'ndire tjiunaxin xi ba'anijin ch'a.”

6Ba 'batsa'en ngojé xutare Kkiji 'ba kitsa'en mé= xi kitsure
Jesus.

7'Ba 'batsa'en ja'eko naburra ko ki'ndi burrure, 'ba yanere
najfiure 'ba tsik'ejfiakjare Jesus.

8'Ba nkjin xuta inyabayujuya ndiyo najfiure, 'ba tjin xi tsate
tjiare ya 'ba yayuju ngaya ndiyo.

9'Ba ngatsi'i xuta xi tjen titjun ko xi tjenngi, kiski'ndaya:

—iNgatjas'ere kjuaje ntjere David!  jNgatatsichikunta'en
Na'enchana xi ndibani ngat'are ja'enre! iNgatjas'e kjuaje
ngank'aa!

10'Ba kionga Jesus ja'as'en naxinanda Jerusalén, kuakunre
ngatsi'i naxinando, 'ba kitsu:

—¢'Ya=tsé kibi?

11'Ba xutankjin xi tjenko Jesus kitsu:

—Xuta chinga profeta Jesus, xuta xi tse'e Nazaret.

Nga 'baxje Jesus xuta xi inyabatefia tsajmi ndetsinre ningu
Mr. 11:15-19; Lc. 19:45-48; Jn. 2:13-22

12'Ba Jesusja'as'en ndetsinre ningu 'ba ts'axje ngatsi'i xi kio
inyabatefia ko xi inyabatse, 'ba tso'otsakjan yamixare nchja
xiinyatsik'antjaiya ton ko yaxilere xi inyabatefia paloma.

13'Ba kitsure:

—'Bitsa'en kua'indut'a enre Na'enchana: “Ni'yana, kui= xi
kuan ni'ya fia xuta ma fakona.” Tunga jun, ngijore chacheje
kjifio'on.

141Ba kitsitifiat'are Jesus ndetsinre ningu xuta ka ko xi bima
fi, 'ba kui kitsinda.

15 Tunga xi ngakure na'miu ko nchja chjine kjuatexuma
kuastire nga tsabe kjuakun xi kitsa'en Jesus 'ba nga kjint'e
jndare nisti ki'ndi xi inyakji'ndaya ndetsinre ningu nga iny-
atsu: “iNgatjas'ere kjuaje ntjere David!”

16 'Ba nchjabiu kitsure Jesus:

—¢A tenu'ya=ni mé= xi inyatsuri nisti ki'ndiu?

'Ba Jesus kitsingojore:

—Jun, tent'efia. 'Ba ¢a Kkje 'bexkiyajiun enre Na'enchana fia
kua'indut'a kibi? 'Bi tsa'en kua'indut'a:

Son xi 'betju ts'a nisti ki'ndi ko ki'ndixu,
kui son xi 'endare Na'enchana tuxi sichjinire.

17 'Ba 'batsa'en Jesus tsakasent'axinre 'ba 'etjujin naxi-
nando 'ba kiji Betania fia ja'are nistjen.

Nga Jesus ch'o tsure ya higuera xi tsajainre tu
Mr. 11:12-14, 20-26

18 'Ba nga tajfiu kionga Jesus tifi ngani ngajin naxinando,
kuabojore.

19'Ba nga tsabe jngu ya higuera xi sejfia ndai ndiyo, kiji fia
sejiia, tumé tu kuasjai'are, tu suba xka= yajare. 'Ba 'batsa'en
kitsure ya higuerabiu:

—iNifiajan nde ngatjas'eniri tu!

'Ba ta'a kixi yabiu.

20 'Ba kionga xutare tsabe mé xi kudn, tu kuakunre, 'ba
tsiningiyare Jesus:

—¢J0 kudnnire nga ta'a kixi ya higuerabiu?

21'Ba Jesus kitsingojore:

—Kjuakixi= xi xin_nuu. Tsa makjainnu 'ba bi jé jan kjuo
kakun, bi tu kibi xi kitsikuaa ya higuera kuannu si'aan, ka'nda
kui nindubi kuan k'uin_ru: “Texin kio 'ba chanikja'ajin yojori
ndachikun”, 'ba 'ba= kuan ya'a.

22 Tsa makjainnu, sakunu tumefiu xi xja'a_ru Na'enchana
kionga xuko.

Nga miningiyare xuta xa Jesus 'yd= xi kitsjare kjua'fiu
Mr. 11:27-33; Lc. 20:1-8

23 'Ba Jesus ja'as'en ngani ndetsinre ningu, 'ba kionga
tibakuya kio, kitsitifiat'are xi ngakure na'miu ko nchja chin-
gare naxinando, 'ba kitsure:

—:Mé= kjua'fiu xi tjinri nga ma 'ba tefie'en? 'Ba ¢'ya= xi
kitsjari kjua'fiubiu?

24'Ba Jesus kitsingojore:

—'Bande an skuiningiya_nuu jngu tsajmi, 'ba tsa singojonu,
'ba nde an xin_nuu 'ya xi kitsjana kjua'fiu nga 'bi tsa'aan.

25,;'Y4=xi kitsikasen Juan Bautista nga ja'ekatenda xuta? ;A
Na'enchana, asa xuta ngasun'nde?

'Ba 'batsa'en joyare nchjabiu kibiu, 'ba kitsure xinkjin:

—Tsa kuixan nga Na'enchana kitsikasen, ngu kui
kuetsu=na: “¢'Ba dnfiu bi kuakjainninu xi kitsu Juan?”

26'Ba tsa kuixan nga xuta kitsikasen, ngu kjuendene tsi'ina
naxinando, ngat'a ngatsi'i tsu= nga Juan jngu profeta.

27'Ba 'bitsa'en kitsingojore Jesus:

—Bi 'yee.

'Ba nde Jesus kitsingojore:

—Ninga an bi 'ba xin_nuu 'yé4-= xi kitsjana kjua'fiu nga 'bi
tsa'aan.

Nga'bejfia kusun Jestis ngat'a tse'e xuta xi tjinre jo ki'ndi xi'in

28'Ba Jesus tsiningiya ngisare:

—¢JO mixun jun ngat'are kibi? Jngu xuta kis'ere jé ki'ndi
xi'in. 'Ba Kkitsitifiat'are xi titjun, 'ba kitsure: “Na'enna,
t'ifia'axai fa tjintjena uva nganda'e.”

29 'Ba ki'ndire kitsingojore: “Bi mejénna kjuia.” Tunga
jaskan kitsik'antjaiya kjuafa'etsjenre 'ba Kkiji.

30 'Ba Kkitsitifiat'a nganire ki'ndire xi ngijngu 'ba nde 'ba=
kitsu nganire jo kitsure xi titjun. Tunga kui kitsu: “Jo'o na'en,
sa'e kjuia.” Tunga bi kijini.

31'Bamani, ¢fidre ngojé kitsa'en xi mejénre na'enre?

'Ba nchjabiu kitsu:

—Xi tjun.

'Ba Jesus kitsure:

—Kjuakixi= xi xin_nuu nga nchja xi kjebechjintjai tsajmi
ngat'are Roma ko yanchjin ska, kui tjun kjua'as'en fia batex-
uma Na'enchana nga ko mare jun.

32 Ngat'a Juan Bautista ja'ekakuyanu mé= xi kixi tjin, 'ba
jun bi kuakjainnu. Tunga nchja xi kjebechjintjai tsajmi ko
yanchjin sko, tusa kui kuakjainre. 'Ba jun, ninga Kkji'yo
ngayéje kibiu, bi Kkjinik'antjaiyo Kkjuafa'etsjennu 'ba kuak-
jainnu.

Nga 'bejfia kusun Jesus ngat'a tse'e nchja xi tsa'exako uva
Mr. 12:1-12; Lc. 20:9-19

33'Ba Jesus kitsu:

—Tasen fojon ngijngu kjuakusun: Jngu xuta nyina 'entje
uva, 'ba 'ench'are, 'ba kiskju'ngi jngu nga'nde fia sits'iungi
uva, 'ba kiskjenitjen jngu torre, tuxi kuan sikuenda yejeni
nga'ndebiu.

"'Ba sa'e kitsikeyare nga'ndio nchja xi mare tsa'exako uva
'ba kui kjin kiji.

34'Ba kionga je echu chanre, xutabiu kitsikasen chu'ndare,
tuxi skui'anire nchja xi tsa'exako uvare chan xi 'bakore.

35Tunga nchjabiu kitsuba nchja chu'ndare xutabiu. Jngu xi
ye'ere, 'ba jngu kitsik'en, 'ba jngu ye'ere ndiojo.

36 'Ba ngisa nkjin chu'ndare xutabiu kitsikasen ngani nga
ko mare nga tuts'inre, tunga nde 'ba= kitsiko ngani nchjabiu.

37°Ngu xi kudnfiu kitsikasen ki'ndire xutabiu, 'ba 'bitsa'en
kitsikja'etsjen: “Skuekun nchjabiu ki'ndina.”

38 Tunga kionga nchjabiu tsabe nga titsitifiat'are ki'ndire
xutabiu, 'bi kitsure xinkjin: “Kui=bi xi xuntsja yeje xi tjinre
na'enre. Tusa sik'ian, tuxi tsajan kuanni xi xuntsja.”

39 'Ba 'batsa'en kitsuba nchjabiu ki'ndire xutabiu 'ba
kikot'axin nga'nde fia tintje uva 'ba kitsik'en.

40 "Ba mani, kionga kjua'e xi naire fia tjintje uva, ¢mé= xi
siko xuta xi tsa'exako uva? —Kkitsu Jesus.

411Ba kui kitsingojore:

—Bi kjua'animare nga sik'en nchja ch'okunbiu. 'Ba kja'e
xuta sikeya nganire nga'nde fia tintjere uva, xi sjare chan xi
'bakore kionga kjuechu chanre.

421Ba Jesus kitsure:

—¢A kje 'bexkiyajiun enbi xi kua'indut'a enre Na'enchana?
Ngu 'bi tsu:

Ndiojo xi nchja chjinexjo ts'axjengi,

kui= xi je kuan ndiojo titjun.

Na'enchana xi 'ba kitsa'en,

'ba tu makun=na nga 'yafia.

43 Kui= kjuafiu 'ba texinni_nuu. Xja'anu fia batexuma
Na'enchana, 'ba kua'e=re nga'ndebiu xuta xi kja'ere xi sja tu.
44 'Ba ngat'are ndiojo xi nchja enre Na'enchana, tsa tjin xi
skasun ndiojobiu, niki kuaxkua. 'Ba xi kuejenere ndiojobiu,
niki kuaxi —kitsu Jesus.

45 'Ba kionga xi ngakure na'miu ko xuta fariseo Kkjint'e
kjuakusun xi kitsu Jesus, kuankjinre nga ngat'are kui tinchja.

46 'Ba kuamejénre kitsuba tsakaifiu, tunga kitsakjunke xu-
tankjiun, ngat'a xutankjiun tsu nga Jesus jngu profeta.

22

Nga Jesus tsu kjuakusun ngat'a tse'e jngu s'i kjuabixan

1'Ba 'batsa'en kinchja ngani Jests nga 'ejiiare kjuakusun
xuta, 'ba kitsure:

2 _Na batexuma Na'enchana nde 'ba=nire joni jngu rey xi
ts'axje jngu s'i kionga tsixan ki'ndire.

3'Ba 'batsa'en kitsikasen chu'ndare nga kuekinchjare xuta
xi kitsikjint'e. Tunga xutabiu bi kuakjainre jendiba.

4'Ba nde kja'e chu'ndare kitsikasen ngani, 'ba kitsure: “'Ba
t'in_ru xuta xije Kitsikjint'ia, nga je tijiandana Xi chine 'ba nga
je kafesun tjiundija ya'ena 'ba ko ki'ndi ndijana xi je nda kun.
Je tijfianda yeje. 'Ba t'in_ru nga ngatjendiba s'iu.”

5 Tunga xi kjinikjint'e bi kuenda kitsa'en. Jngu xi tu ngijfia=
kiji, 'ba xi ngijngu tu tsajmi= kikatseya,

6 'ba tjin xi tu chu'ndare rey kitsuba 'ba Kkitsi'onre 'ba
kitsik'en.

7 Kionga kjint'e rey mé xi kudn, 'fiu kuastire 'ba 'exare
chasoldadure nga kitsik'en xuta xi 'ba kitsa'en 'ba yaka naxi-

nandare. ) - )
8 'Ba 'batsa'en kitsure rey chu'ndare: “Je tijiianda s'i tse'e

kjuabixan, tunga xi kitsikjint'ia bi 'bakore nga kjua'e.
9 'Bamani tsu'ba, tangiun fia bakjanki ndiyo 'ba tu'ya xi
skajiun 'ba t'in_ru ngatjendiba s'iu.”

10 'Ba 'batsa'en kiji chu'ndabiu fia bakjanki ndiyo. 'Ba
kikotsi'i xi kisatejin, xi nda ninga xi bi nda. 'Ba 'batsa'en
kitsitse xuta nga'nde fia tji'betju s'i kjuabixon.

11"Ba kionga ja'as'en rey tuxi skueni xuta xi kjinikjint'e, kio
tsabe jngu xuta xi bi yaja najfiu tse'e kjuabixan.

12 'Ba kitsure: “Ji na'en, ¢j6 tsa'en tsitjas'enni nga'e tsa bi
kicheje najfiu tse'e kjuabixan?” Tunga kui tu xiu= tsik'ejfia.

13 'Ba 'batsa'en rey kitsure nchja xi inyabatesin yamixo:
“T'e'fiu ndsaku ko ntsja xutabiu 'ba chanikjo'o ngandetsian fia
jiiu chun, nga'nde fia ski'nda xuta 'ba fia kuajnga nde'fiu.”

14 Ngat'a nkjin= mani xi nikjint'e, tunga tu chuba mani xi
tukja'ajin.

Nga bakuya Jesus 'yd= xi tjinnere nga s'echjire
Mr. 12:13-17; Lc. 20:20-26

15'Ba 'batsa'en xuta fariseo kik'endako xinkjin, tuxi sa'enni
nga kuinchja Jesus jngu en xi kuan kuangi.

16 'Ba kitsikasen xuta xi tse'e nchjabiu ko yak'a xutare
Herodes xi 'bi ja'etsure:

—Maestru, 'yva=ni nga kjuakixi= xi sji 'ba nga ko kjuakixi
bakuye ndiyare Na'enchana 'ba nga bi kuenda fie'en mé-= xi
tsu xuta, ngat'a bi tu isenre xuta 'mini_ri.

17Kuikjua 'bat'inni, ;jé sji? ¢A tixa'nde nga k'uechjintjai_ra
xuta ngaku romano asa bi tixa'nde?

18 Tunga Jesus je be mé=kjuafa'etsjen ch'o xi ya'a nchjabiu,
'ba kitsure:

—Xuta j6 nkjain, ¢4nfiu an techut'ayakoninu?

19 Takunu jngu ton xi machjintjaini tsajmi.

'Ba 'hatsa'en ja'ekore nchjabiu jngu ton denario.

20'Ba Jesus tsiningiyare:

—¢'Ya= tse'e isen xi kjit'a nga'e 'ba 'ya= tse'e ja'en xi
kua'indut'a?

21'Ba nchjabiu kitsure:

—Tse'e xuta ngaku romano.

'Ba 'batsa'en Jesus kitsure:

—Ngu, ta'e_ru xuta ngaku romano xi kui tse'e, 'ba ta'e_ru

Na'enchana xi tse'e kui.
22'Ba kionga nchjabiu kjint'e kibi, tu kuakunre 'ba kiji.

Nga bakuya Jesus ngat'a tse'e kjuafa'aya
Mr. 12:18-27; Lc. 20:27-40
23'Ba ndekuini nixtjinbiu, yak'a xuta saduceo ja'ekun Jesus.
Kui= nchjabiu tsu nga mik'en bi nde fa'ayanire. 'Ba 'bitsa'en
tsiningiyare:
24 _Ji na'en, Moisés 'bi kitsu nixtjin kuatse jan: “Tsa tjin
xi kueya 'ba bi s'ekore ki'ndi chjunre, nts'e= tjinnere nga

k'uejfiako ngani chjun k'anbiu, tuxi sjanire ki'ndi nts'e xi
k'ion.”

25 Ngu kis'e nga'e ngajinni yatu nchja xi nts'e mani. Xi
titjun tsixan 'ba k'en. Ngat'a bi kis'ere ki'ndi, chjun k'anre
tsik'ejfiako ngani nts'e.

26 Tunga nde k'en ngani nts'e xi majéni, xi majanni ngayeje,
ka'nda xi mayatuni.

27'Ba jaskan k'en chjunbiu ngayeje.

28 Ngu, nixtjin nga kjua'aya nganire xuta ngajinre mik'en,
¢fdre nga yatu nchjabiu kuan xi'inre chjunbiu? Ngat'a
ngatsi'i tsik'enduko.

29'Ba Jesus kitsingojore:

—Tjijflunu, ngat'a bi'yo mé=xikua'indut'a enre Na'enchana
ninga kjua'fiure kui.

30 Ngat'a kionga kjua'aya nganire xuta ngajinre mik'en, bi
nde kuixanni ninga bi nde sikixanni ki'ndire ngayeje. Ngu
joni ankjele xi tjindu ngank'aa kuan.

31 Tunga ngat'are nga kjua'aya nganire xuta ngajinre
mik'en, ¢a kje 'bexkiyajiun mé=xi tsu enre Na'enchana? Nga
kitsu:

32 “An= fia Na'enre Abraham, Na'enre Isaac 'ba Na'enre
Jacob.” 'Ba Na'enchana bi Na'enre mik'en kudn, tu tse'e sani
xi tjindukun.

33 1Ba kionga xutankjiun kjint'e kibi, tu kuakunre jotsa'en
yakuya Jesus.

Nga bakuya Jests fidre kjuatexuma xi ngisa tjun tijfia
Mr. 12:28-34

34 1Ba 'batsa'en kuafiajanko xinkjin xuta fariseo nga kjint'e
nga tu xiu= Kitsik'endu nchja saduceo Jesus.

35 1Ba jngu xi ndekuini nchjabiu, xi 'fiu be kjuatexuma,
tsiningiyare Jesus tuxi skut'ayakoni, 'ba 'bitsa'en tsiningi-
yare:

36 _Maestru, ¢fidre kjuatexuma xi ngisa tjun tijfia ngajinre
ngayéje kjuatexuma?

37'Ba Jesus kitsingojore:

—“Timején Na'enchana xi Na'enri ko ngayéje inimari, ko
ngayéje yojori, 'ba ko ngayéje kjuafa'etsjenri.”

38 Kui= kjuatexumabi xi ngisa tjun tijiia.

39'Ba xi majoni nde 'ba=tsa'en tjun tijfiani, xi tsu: “Timején
xingi jotsa'en nimején yojori.”

40 Ngojo kjuatexumabi, kio= ndibanire ngayéje xi tsu kjua-
texumo ko xi kitsi'indu nchja chinga profeta.

Nga miningiya Jests 'yd= ntje ndibanire Cristo
Mr. 12:35-37; Lc. 20:41-44
41'Ba kionga nchja fariseo inya ngisa,

42Jesus tsiningiyare:

—¢J6 mixun jun ngat'are Cristo? ;'Ya= ntje ndibanire?

'Ba nchjabiu kitsingojo:

—Ntjere David.

431Ba 'hatsa'en Jesus kitsure:

—Ngu, ¢adnfiu David kitsuni nga Cristo xi Na'enre mani,
nga kitsikinchja Isennixtjintsjere Na'enchana? Ngat'a David
kitsu:
44Na'enchana kitsure Na'enna:

“Teni ngate kixina,

ka'nda nga xi bi nda ya'ari ngi ndsakui sik'endaa.”

45 Ngu, ¢jotsa'en ntjere David kjuendibani Cristo nga ndekui
David Na'enna tsure?

46 'Ba ni'ya kuan kitsingojore Jesus. 'Ba tsaka'anire kui
nixtjinbiu ni'yd nde kudnni kakun nga tsiningiya ngisare
Jesus.

23

Nga baneje Jesus xuta fariseo ko chjine kjuatexumo
Mr. 12:38-40; Lc. 11:37-54; 20:45-47

1'Ba 'batsa'en Jesus kitsure xutankjiun ko xutare:
2 —Chjine kjuatexuma ko xuta fariseo, kui= xi tjinre xa
nganda'e joni Moisés nixtjin kuatse jan, ngat'a kui= xi tsuya
kjuatexumo.
3 'Bamani tsu'ba, tik'etjusun 'ba ti'on ngayéje xi kuetsunu.
;Funga bi 'ba fio'on jotsa'en kui, ngat'a bi tsik'etjusun mé= xi

su.

4'Baba'fiuch'axina'enre ngakana, xi bima ch'anijin tajngua,
'ba basun tjiare xuta. Tunga kui ni 'bi=tjin ntsja tsik'akore.
5 Tusa tsa'en yeje tsajmi tuxi xuta skueni jotsa'en bekun
Na'enchana. 'Bamani tsiteya ngisa kaxa fia bayuya xujun
xi kua'indut'a enre Na'enchana 'ba 'bet'a stjen ko tjiare, 'ba
tsinduju ngisa ntsja'are najfiure.
6'Ba matsjare 'bendu ngande xi ngisa nda fia tjimajngus'i 'ba
matsjare 'bendusun yaxile xi inyatitjun ni'ya sinagoga.
7 'Ba matsjare nga nda nite'ndare ngajin ndetsin 'ba nga
maestru k'uinre ngayeje.

8 'Tunga jun, bi ba'e'ndio nga maestru kuetsunu xuta,
ngat'a tu jngu ma sani maestrunu, 'ba nts'io chubo ngatsi'u.

9'Ba tu'yd na'en 'mi_ru nga'e t'anangiu, ngat'a tu jngu ma
sani Na'ennu, xi tijiia ngank'aa.

10 Ninga bi ba'e'ndio nga nai kuetsunu xuta, ngat'a tu jngu
ma sani nainu, xi Cristo.

11 Xi mejénre nga xiakun ngajinnu, kui= xi tjinnere nga
sa'exat'are xi yak'a.

12 Ngat'a xi tu kui tajngu nk'a 'baxje yojore, kui= xi
kjui'naxjenima. 'Ba xi k'uaxjenima yojore, kui= xi sakure
kjuaje.

13 iNimaxuni ngat'anu, chjine kjuatexuma ko xuta fariseo,
xij6 nkjon! Ngat'a 'bechja'ndefiu tuxi xuta bi kjua'as'enni fia
batexuma Na'enchana. 'Ba ninga jun bi bitjas'ion, 'ba ninga
biba'e'nde_ru xuta xi mejénre kjua'as'en.

14 *iNimaxuni ngat'anu, chjine kjuatexuma ko xuta fariseo,
Xi jo nkjon! Ngat'a chja'a_ru ni'yare yanchjin k'on 'ba tuxi
k'ue'mota'enfiu yojonu 'fiu tsé chuko Na'enchana. Tu kjuare
kibiu 'fiu tsé kjuanima kuitjaxtiu.

15’|Nimaxuni ngat'anu, chjine kjuatexuma ko xuta fariseo,
xi j6 nkjon! Ngat'a fenu nga betsumo ngasun'ndio ko
ndachikun nga minyisjo xuta xi kuan kuakjainre jotsa'en
makjainnu. 'Ba kionga je masjaijngunu, fio'on nga kui
xutabiu ngisa 'fiu sa'en ngisa mé= xi tse'e chanayiu nga ko
mare jun.

16 ’iNimaxuni ngat'anu, jun xuta ka xi baku ndiya_ru xuta!
Xi mixun: “Tsa tjin xi sik'axki ngat'are ningu, bi tjinnere nga
sik'etjusun enre. Tunga xi sik'axkingat'are ton xi oronixi tjin
ngaya ningu, kui= xi tjinnere nga sik'etjusun enre.”

17 Jun xuta chikun 'ba ka. ¢Néare xi ngisa chjire? ¢A ton xi
oro ni=, asa ningu fia tijiia Na'enchana xi tsichikunta'en ton
Xioro ni?

18 'Ba nde mixun: “Tsa tjin xi sik'axki ngat'are altar, kui bi
tjinnere nga sik'etjusun enre. Tunga xi sik'axki ngat'are chje
Xi tijfiasun altar, kui= xi tjinnere nga sik'etjusun enre.”

19 Jun xi xuta ka kuon. ;Ndre xi ngisa chjire? ;A chje=, asa
altar fia Na'enchana tsichikunta'en chje=?

20 'Bamani tsu'ba, xi tsik'axki ngat'are altar, kui= xi je
titsik'axki ngat'are altar ko xi kio tjindusun.

21 'Ba xi tsik'axki ngat'are ningu, kui= xi je titsik'axki
ngat'are ningu ko Na'enchana xi kio tijfia.

22 'Ba xi tsik'axki ngat'are ngank'aa, kui= xi titsik'axki
nga'nde fatsa'en kjua Na'enchana ko Na'enchana xi kio tijfia.

23 \Nimaxuni ngat'anu, chjine kjuatexuma ko xuta fariseo,
xi jo nkjon! Ngat'a ba'e_ru Na'enchana jngu ka'a tsu-
jmi ntje xi tsjare jnda xi chine joni menta, anis, 'ba ko
comino jotsa'en kua'indut'a kjuatexumo; tunga nichiyajinfiu
xi ngisa chjire xi 'ba nde bakuya kjuatexumo: nga kixi kuon
ngixkun Na'enchana, nga s'enu kjuanima kakun, 'ba nga
kixi kuakjainnu enre Na'enchana. Ki=bi xi tjinnere kjifio'on
tsakaifiu, 'ba bi kjinichiyajiun nga si'on xi kja'ere.

24 Xuta ka xi baku ndiya_ruxuta. Xi nika'angiu tjiunatse 'ba
tusa chakameyu tjujion.

25’|Nimaxuni ngat'anu, chjine kjuatexuma ko xuta fariseo,
xi j6 nkjon! Ngat'a jun jo=ni tasa ko tiba xi tu ngandetsinre
jejun, tunga ngajin kjuafa'etsjennu kitse kjuacheje 'ba ko nga
bi 'bechja'nde_ru mé= xi mejénre yojonu.

26 Xuta fariseo ka, titjun taneye ngaya taso, 'ba 'batsa'en
kuatsje ngastun ngayeje.

27’iNimaxuni ngat'anu, chjine kjuatexuma ko xuta fariseo, xi
jo nkjon! Ngat'a jun jo=ni tsju xi tiba kjinik'iya, xi tsja tsa'en
'yare ngasunnk'are, tunga ngayare kitse nindare mik'en ko
ngayéje xi jndi.

28 Jun= xi 'ba kun, xi ngixkun xuta tsje minyo, tunga ngajin
inimanu kitse kjuajonkjain ko kjuach'okun.

29’iNimaxuni ngat'anu, chjine kjuatexuma ko xuta fariseo,
xijé nkjon! Xi nindo tsjure profeta 'ba nindachun tsjure xuta
kixi xi kis'e nixtjin kuatse jan.

30'Ba sa'e mixun: “Tsa fiara tsiketsuba nixtjin nga tsik'endu
xuta chingana, biru fia kudan xuta xi tsikinyako nga kitsik'en
nchja chinga profeta.”

31Nga 'ba mixun, nde jun='beta'enfiu nijmi yojonu nga jun
xi ntjere xuta xi kitsik'en nchja chinga profeta.

32Ngu, tusa tikjet'o mé=xi nchja chinganu 'etuts'inre.

33’{Jun tjiuye ko ntjere tjiuye! ¢J6tsa'en kuan kuiyufiu nga bi
kuangiun ngajin ndi'i xi bi 'boya?

34 Kui kjuafiu, an sikasenni_nuu nchja chinga profeta ko
nchja nkjikakun ko chjine kjuatexuma. Tunga yak'a sik'ion
'ba k'uet'o kru, 'ba yak'a kjua_ru ngaya ni'ya sinagoganu 'ba
sjengicho xki naxinanda fia kui kuaje.

35 Tuxi jun x'anijinfiu jinre xuta kixi xi je kitisten ngasun
t'anangiu. Ch'anira jinre Abel, ka'nda tse'e Zacarias ki'ndire
Berequias, xi jun kjinik'ion t'a altar xi kjijfia ngankjain ningu.

36 'Ba xinkixi_nuu, nga ngayéje kibi skane=re xuta xi tjin
nganda'e.

Nga Jesus kji'nda ngat'are Jerusalén
Lc. 13:34-35
37 ’jJun xuta tse'e Jerusalén, xi nik'ion nchja chinga pro-
feta 'ba 'be_ru ndiojo xuta xi nikasennu! A tu nkjin
ndiya kuamejénna nga sik'enduku_nuu jotsa'en tjiuxa'ndo
nga 'bendungits'u ki'ndire, tunga bi kuakjainnu!
38 Ngu nganda'e, je kjuinikumare ni'yanu.
39 Ngat'a 'ba xin_nuu nga ba'anire nganda'e, bi nde xian-
inu ka'nda nga kuixun: “Ngatjatsichikunta'en Na'enchana xi
ndiba ngat'are ja'enre.”

Nga be'e nijmi Jesus mé= xi kuan nga kjue ngasun'ndio
Mr. 13:1-23; Lc. 21:5-24; 17:22-24

INgaJesus 'etjuningu, 'ba kionga je tifi, xutare kitsitifiat'are
'ba yakure xjore ningu.

2'Ba Jesus kitsure:

—¢Ate'yafiu ngayéje kibi? Ngu 'ba xinkixi_nuu nga nijnguu
ndiojo s'ejfiasunre ngijngu ndiojo. Kuixuya yeje.

3'Ba kionga Jesus tijfia tjenngi ya Olivo, xutare Kitsitifiat'are
tuxi skuiningiya t'axinnire 'ba kitsure:

—'Ba t'innii kjia'afiu nga 'ba kuan 'ba mé= chuba xi s'e nga
kjua'e=, 'ba nga kjue ngasun'ndio.

41Ba Jesus kitsure:

—Chutsejen_ru yojonu nga tu'ya ngat'ejiiunu.

5 Ngat'a ne nkjin xi ya'a ja'enna kjua'e 'ba kuetsu: “An= fia
xi Cristo”, 'ba ne nkjin xuta k'uejfiure.

6 'Ba kjuinu'yafiu en nga i nga jaan tjin kjuachan 'ba nga
xuta kue'e nijmi ngat'are kjuachan xi tjima, tunga bi kun.
Ngu tjinne=re nga 'ba kuan, tunga kje kjuejin ngasun'ndio
ya'a.

7 Ngat'a naxinanda skjanko kja'e naxinanda, 'ba chikun
skjanko kja'e chikun. 'Ba tuchufia= nga'nde s'e kjindia ko
chon.

8 Tunga ngayéje kibi tu kui= xi sa'e 'betuts'inre kjuanima xi
s'e.

9 "Ba kuangantsjafiu tuxi si'onninu 'ba sik'ennu, 'ba tu
kjuanna= nini nga ngatsi'i xuta ngasun'ndio kuastikenu.

10 'Ba kui nixtjinbiu ne nkjin xi sichaja kjuamakjainre, 'ba
singantsja 'ba kuastike xinkjin ngayeje.

11'Ba nde s'e nkjin profeta ndesu xi k'uejfiure nkjin xuta.

12'Ba nkjin xuta bi nde simejénni xinkjin, ngat'a ngisa= 'fiu
s'e xi kjuach'o.

13 Tunga xi xukjuakore ka'nda nga kjuet'a, kui= xi k'uangi.

14 'Ba en ndare Na'enchana kjua'axtiuya ngayéje
ngasun'ndio, meni ngatsi'i naxinanda xi tjin skueni nga
Na'enchana xi batexuma, 'ba kio kjue ngasun'ndio ya'a.

15''Bamani kionga xio nga sasen nga'nde tsjere Na'enchana
tsajmi xi ch'otjin 'ba xi sikjekjua jo kitsu xuta chinga profeta
Daniel (xi ti'bexkiya enbi, ngatamankjinre),

16 ngu kui nixtjinbiu, ngatsi'i xi tjindu nangi Judea
ngatanga fia tjin nindu.

17 'Ba xi tjindu ngatsja ndaba, bi ngat'etukajen tuxi
kjua'ek'axjeni tsajmire.

18 1Ba xi ngijfia titsa'exa, bi nde ngatjendibani ndaba tuxi
kjua'ekja'ani najfiure.

19'Ba jnimaxuni yanchjin xi titsuya'more ki'ndi asa xi tjinre
ki'ndi xi sa'e baki kui nixtjinbiu!

20 Chja'a_ru Na'enchana jun nga bi nixtjinre nch'an ninga
bi nixtjin nga nikja'aya nga 'ba ngatjama.

21 Ngat'a 'fiu tsé kjuanima s'e kui nixtjinbiu joni xi kje
nisa jngu ndiyajin s'e ka'nda nga Na'enchana kitsinda nga-
sun'ndio ka'nda nganda'e, 'ba xi nifiaja nde s'eni.

22 'Ba tsa Na'enchana bi sichuba kui nixtjinbiu, tu'ya
k'uangi. Tunga je kitsichuba tu kjunda tse'e xuta xi je
kiskja'ajin.

23°1Ba tsa tjin xi kuetsunu kui nixtjinbiu: “Chutsijon, nga'e
tijia Cristo”, asa kuetsunu: “Ngajaan tijfia”, bi ngatamak-
jainnu.

24 Ngat'a nkjin= kjua'e xi cristo 'ba xi profeta kuetsure
yojore tunga bikui ni. 'Ba sa'en nkjin kuya chuba ko kjuakun
tuxi k'uejiiunire Xuta, 'ba ka'nda xuta xi Na'enchana je ja'ajin
tsa kuan.

25TJun je 'ba texintitjun_nuu mé-= xi kuan.

26 Ngu, tsa 'bi k'uinu: “Ngajaan tijfia Cristo nga'nde t'axin”,
bi mangiun. 'Ba tsa k'uinu: “Nga'e tijiia ngaya ni'yo”, bi
ngatamakjainnu.

27 Ngat'a jo ma nga bama 'nda ngituts'ian 'ba matsejen
ka'nda fia ntjai tsu'biu, 'ba= kuan nga kjua'e Ki'ndire Xuta
xi'iun.

28 Na kjijfia mik'en, kio= mafiajan tjiunike.

Nga kjua'e Ki'ndire Xuta xi'tun
Mr. 13:24-37; Lc. 21:25-33; 17:26-30, 34-36

29°Tungata'a kionga je kjua'a nixtjin tse'e kjuanima, tsu'biu
s'ejfiu, 'ba so bi nde sjani ndi'ire, 'ba nifiu kuixungi ngank'aa,
'ba nga'fiu xi tjin ngank'aa kjuatse.

30 'Ba meni kuatsejen ngank'aa mé= xi kuakutsejen nga je
tjindiba Ki'ndire Xuta xi'iun, 'ba kio= ski'ndayakun ngatsi'i
xuta xi tjin ngasun'ndio, 'ba skue Ki'ndire Xuta xi'iun nga
tjindibajin yufi ko 'fiu tsé kjua'fiu ko kjuaje.

31 'Ba sikasen ankjelere kionga 'fiu kjuane tjio, tuxi
sikinyakuni xuta xi je kiskja'ajin xi tjindu nitu fiafiu, ka'nda
nga'nyukjinre ngasun'ndebi 'ba ka'nda nga'nyukjinre
ngank'aa.

32 'Ngatjamanu kjuakusun ngat'a tse'e ya higo. Kionga je
'betju nganire nts'en tjiare yo 'ba kja'e xka 'betju nganire, je
'yo nga nixtjinre chundaba matifia.

33'Ba nde 'ba tsa'enni kionga je xio nga 'ba tjima, ngatja'yo
nga Ki'ndire Xuta xi'iun je sejfiaxtiu xuntja ni'ya.

34 'Ba xinkixi_nuu nga 'ba= kuan ngayéje xi texian kionga
kje fesunjin xuta xi tjin nganda'e.

35Ngank'aa 'ba ko t'anangiu kjuet'a, tunga enna bi kjuet'a.

36 "Tunga mé= nixtjin 'ba mé= chuba nga 'ba kuan, tu'ya
be, ninga ankjele xi tjindu ngank'aa 'ba ninga Ki'ndire
Na'enchana. Tu Na'enchana sani xi be.

37716 kuén nixtjin nga tsik'ejiia Noé, 'ba= kuan nga kjua'e
ngani Ki'ndire Xuta xi'iun.

38 Ngat'a kui nixtjinbiu, kionga kje ba'ajin tsi'fiu xi kitsikje-
sun xuta, tu inyakjen 'ba inya'bi 'ba inyabixan 'ba inyatsik-
ixan ki'ndire xuta, ka'nda nga Noé ja'as'en barku.

39 Bi tsabe xuta mé= xi kuan ka'nda nga tsa'a tsi'fiu 'ba kio
kitsikje ngatsi'i. 'Ba 'ba=nde kuan kionga kjua'e Ki'ndire Xuta
xi'fun.

40'Ba kui nixtjinbiu j6 xuta xi inyatsa'exa ngijfia, jngu stjube
'ba jngu s'ejfia.

411Ba j6 yanchjin xi tu jngu natsi inya'bo, jngu stjube 'ba
jngu s'ejiia.

42 'Tetsubachun tsu'ba, ngat'a bi 'yo kjia'afiu kjua'e
Na'ennu.

43 Ngatja'yo kibi: Tsa jngu xuta be jéfa chun nga jfiu kjua'e
chacheje ndaba, k'uejfiakun 'ba bi sja'nde tsa chacheje kuak-
jangi ndaba.

44 'Ba kui kjuafiu, tetsubando jun ngayeje, ngat'a Ki'ndire
Xuta xi'iun kjua'e kionga jun bi techuya_ru.

Ngajestus 'bejfia kjuakusun ngat'a tse'e chu'nda xi kixi 'ba ko
xi bi kixi fiko xare
Lc. 12:41-48
457;1Y4= chu'nda xi kixi fiko xare 'ba xi nkjikakun, kui= xi
naire kitsike'nda nga kui xi sjare xichine chu'nda xi yak'a nga

chubare fa? ] ] ) _ o
46 {Ndaxure chu'nda xi 'ba titsa'en kionga kjua'e xi naire!

471Ba xinkixi_nuu nga naire sik'enda ngayéje xi tjinre.

48 Tunga tsa chu'nda ch'okun, 'ba tsikja'etsjen nga naire
k'uandaya ngisare nga kjua'e,

49'pba sa'e kuajare chu'nda xi yak'a, 'ba skine 'ba k'uiko xuta
ch'i;

50'ba nixtjin nga bi skuyare 'ba chuba xi bi be, kjua'e naire
chu'ndabiu.

51'Ba naire 'fiu sikja'a kjuanima 'ba ngusun siko joni xuta
j6 nkjain. 'Ba kio ski'nda 'ba kuajnga nde'fiu.

25

Nga Jesus 'bejiia kjuakusun ngat'a tse'e yanchjin xungu xi te
mani
1°'Ba kui nixtjinbiu nga kuatexuma Na'enchana nde 'ba=
kuanni joni yanchjin xungu xi te xi kiskjebe ndi'ire xi mach-
jenre aseti nga kikuyare xi'in xi kuixan.

2 On xi chikun, 'ba 6n xi nkjikakun.

3Xi chikun nga kiskjebe ndi'ire, bi tsaka'a ngisa aseti.

4 Tunga xi nkjikakun, tsaka'a ngisa aseti nga kiskjebe
ndi'ire, tuxi kuinya ngisanire ndi'ire.

5 'Ba ngat'a xi xi'iun tji'bandayare, kui kjua ngatsi'i
kuanijfianire 'ba tsakjayufe.

6'Ba jeru mején masen nistjen, tjin xi kiski'ndaya nga kitsu:
“{Je ndiba xi xi'iun! jT'etju nga xjubetjo!”

7 'Ba 'batsa'en tsisetjen yanchjin xungubiu 'ba 'endunda
ndi'ire.

8 'Ba xi chikun kitsure xi nkjikakun: “Ta'echinii asetinu,
ngat'a je tji'bo ndi'ini.”

9 Tunga xi nkjikakun kitsure: “Janjain, ngat'a tsa chjen, bi
kuannini ninga jun ngayeje. Tusa tanginkinda_ru yojonu fia
satefia.”

10'Ba kionga xi chikun inyafikatse aseti, tukjia'a ja'e sani xi
xi'iun. 'Ba xi tjindunda ja'as'enko fia tjima s'i tse'e kjuabixan,
'ba kis'echja xuntja ni'yo.

11'Bajaskan ja'e yanchjin xungu xi ngi 6n, 'ba kitsu: “iNa'en,
Na'en, chju'inii xuntjo!”

12 Tunga xi xi'iun kitsure: “Kjuakixi= xi xin_nuu nga bi
'bexkun_nuu.”

13"Bamani tetsubachun tsu'ba, ngat'a bi 'yo mé=nixtjin 'ba
mé=chuba nga kjua'e Ki'ndire Xuta xi'iun.

Nga Jestus 'bejfia kjuakusun ngat'a tse'e chu'nda xi
kjinike'nda ton

14"Ba 'ba nde kuan nga kuatexuma Na'enchana, jo=ni jngu
xuta xije mejen kuaje kja'e nangi, 'ba kinchjare chu'ndare 'ba
kitsike'nda ton xi tjinre kui.

15°Jngu xi kitsingantsja 6n mi ton, 'ba jngu kitsingantsja jé
mi, 'ba jngukitsingantsja jngu mi. Kitsingantsjangajngujngu
jotsa'en nga kuanre sa'exako tonre. 'Ba 'batsa'en kui Kkjin kiji.

16 Chu'nda xi kjiningantsja 6n mi ton kitsa'exako tonbiu 'ba
ngijngu ka'a 'bakji'i kejensunre.

17'Ba xi j6 mi kjiningantsja 'ba nde jé mi kitsa'ensun ngisa.

18 Tunga xi jngu mi kjiningantsja kiskju'ngi nangiu 'ba
'eyanijin tonre naire.

19 ''Ba kionga je ja'a nkjin nixtjin, ja'e ngani naire
chu'ndabiu 'ba kitsa'enko kuenda.

20 Xi 6n mi ton kjiningantsja kui tjun ja'e, 'ba ngi 6n
kitsjasun ngisare naire 'ba kitsure: “Na'en, 6n mi ton
kjinike'ndanaa, 'ba nga'e tijfia ngi'on xi kitsa'ensun ngisaa.”

21'Ba meni naire kitsure: “Nda tjin, jngu=ni chu'nda xi nda
'ba xi kixi fiko xare. Kixi= k'ikue xachi xi kitsjare, kui kjuafiu
nganda'e ngisa= tse sike'ndara. Tjas'en 'ba titsjai joni nairi.”



SAN MATEO 25:22 64 SAN MATEO 25:37

22 'Ba 'ba nde jaskan ja'e xi kjiningantsja jé6 mi ton 'ba
kitsu: “Na'en, j6 mi ton kjinike'ndanaa, 'ba nga'e tijfia ngijo
xi kitsa'ensun ngisaa.”

23 'Ba naire kitsure: “Nda tjin, jnguni chu'nda xi nda 'ba
xi kixi fiko xare. Kixi= k'ikue xachi xi kitsjare, kui kjuafiu
nganda'e ngisa= tse sike'ndara. Tjas'en 'ba titsjai joni nairi.”

24Tunga 'ba nde ja'e xi jngu mi ton kjiningantsja 'ba kitsu:
“Na'en, 'befia nga jnguni xi 'fiu mejenre xuta, 'ba nga ji
michja'e chan xi bi ji kik'entje 'ba 'bekui fia bi ji kichjujndi.

25 Kui kjuafiu kitsakjunfia 'ba kik'eyanijian tonri ngajin
nangiu. Tunga nga'e tijfia xi tsiji.”

26 'Ba naire kitsure: “Jngu= ni chu'nda ch'okun 'ba xi tse'é.
Tsa 'ye nga fikja'aa chan xi bi an 'bentjia 'ba nga 'bekua fia bi
an kjejndia,

27 tsa tusa k'ikori tonna nchja xi tse'e banco. Meni kionga
ja'aa, kixuntsjaa tonna 'ba ko kindire tsakaifiu.”

28 'Ba meni kitsure xutabiu nchja xi kio inya: “Chja'd_ru
tonre xi jngu mi, 'ba ta'e_ru xi te mi mani tse'e.

29Ngat'a xi tjinre ngisa= tse kua'e ngisare 'ba ngisa tse s'ere.
Tunga xi tsajainre, tusa stjukja'are ka'nda xi ichi tjinre.

30'Ba chu'ndabi xi tumé chjire, chanikjo'o ngandetsian fia
jfiu chun, fia ski'nda xuta 'ba fia kuajnga nde'fiu.”

Nga Jesus tsuya jotsa'en si'anre kjua xuta

31"Ba kionga Ki'ndire Xuta xi'iun kjua'e, kjua'e ko kjuajere
ko ngatsi'i ankjelere 'ba kio k'uejfiasun nga'nde fia kuakutse-
jen kjuajere.

32'Ba ngatsi'i xuta xi tjin ngasun'ndio kuafiajan ngixkun kui,
'ba sikinyat'axinre xinkjin jotsa'en xi tsikuenda chutsanga
nga tsikinyat'axinre natendsu.

33 'Ba ngate kixire sikinya chutsango 'ba ngate skjunre
sikinya natendsu.

34 'Ba rey kuetsure xi inya ngate kixire: “Jabiu jun, xi je
kitsichikunta'ennu Na'enchana. Ngataxuntsjo nga'nde fia
kui batexuma, nga'nde xi kis'endanu 'ndani nga ngasun'ndio
kitsa'en.

35 Ngat'a nga kuabojona, kitsa'enuu xi chine. Nga kuaxin-
dana, kitsa'enuu nanda. Nga tsu'basaan nanginu, kichju-
betjonuu ni'yanu.

36 'Ba nga tsajainna najfiu, kitsa'enuu najfiu xi tsakajaa.
Nga tebeyaa, ja'eketsuba'ndanuu. 'Ba nga kis'eyaa nduya,
tsangichutsejennuu.”

37 'Ba kio xuta kixi kuetsu: “Na'en, ¢kjia'dfiu kji'yari nga
kuabojori 'ba kitsa'eri xi chine, asa nga kuaxindari 'ba
kitsa'eri nanda?

38 'Ba ¢kjia'dfiu Kji'yari nga nangin tsutjasin 'ba kichju-
betjori ni'yani, asa nga tsajainri najfiu 'ba kitsa'eri najfiu xi
xeje?

39'Ba ¢kjia'afiu kji'yari nga tebeye asa nga kis'eye nduya 'ba
tsangichutsejenri?”

40 'Ba rey singojore: “Kjuakixi= xi xin_nuu. Jotsa'en nda
kjiniko tu'ya nts'ia xi tjindu nga'e, an xi 'ba kjinikonuu.”

41 "Ba 'batsa'en rey kuetsu nganire xi tjindu ngate
skjunre: “Tinyat'axinnuu, xi 'bakore kjuach'o xi tsikasennu
Na'enchana. Tangiun nga'nde fia bi 'boya ndi'i fia kis'endare
chanayiu ko ankjelere.

42 Ngat'a nga kuabojona, bi kitsa'enuu xi chine. 'Ba nga
kuaxindana, bi kitsa'enuu nanda.

43 Nga tsu'basaan nanginu, bi kichjubetjonuu ni'yanu. 'Ba
nga tsajainna najfiu, bi kitsa'enuu najfiu xi kuajaa. 'Ba nga
tebeyaa 'ba nga kis'eyaa nduya, bi tsangichutsejennuu.”

44 'Ba 'batsa'en kui 'ba nde kuetsure: “Na'en, ¢kjia'dfiu
kji'yari nga kuabojori, nga kuaxindari, nga tsutjasin nangini,
nga tsajainri najfiu, nga tebeye, asa nga kis'eye nduya, 'ba bi
tsikisekori?”

451Ba 'batsa'en rey singojo nganire: “Kjuakixi= xi xin_nuu.
Jotsa'en bi nda kjiniko tu'yafiu ngajinre xutabi, ninga an 'ba
kjinikonuu.”

46 'Ba kui xutabiu kuaje fia kjua'antsjai kjuanima xuta,
tunga xuta kixi sakure kjuabenichun xi bi fet'a.

26

Nga xutaxo foyare nga suba Jestis
Mr. 14:1-2; Lc. 22:1-2; Jn. 11:45-53
1Kionga Jesus je yakuya ngayéje kibiu, 'bi kitsure xutare:
2 —Je 'yo nga j6 nixtjin chaja ngisa nga k'uetju s'i pascua, 'ba
Ki'ndire Xuta xi'iun kuangantsja tuxi s'et'ani kru.
3 'Ba kui nixtjinbiu na'mi titjun ko nchja chingare naxi-
nando kuafiajan ngantja ndaba na'mi titjun Caifés.
4 'Ba kio joyare jotsa'en k'uejfiure Jesus tuxi kuan skanine-
jeni 'ba sik'en.
5 Tunga 'bi kitsure xinkjin:
—Bingajin s'iu kjuinduba, tuxi bi si'a sa'enni naxinando.

Nga Jesus s'estejunre nanda xi ixi jen
Mr. 14:3-9; Jn. 12:1-8
61Ba kionga Jesus tijfia naxinanda Betania ndaba Simoén xi
xuta fe'ndujun 'mire,
7 kitsitifiat'are jngu chjun xi ya'a jngu lameta xi alabastro
nini xi kitse nanda xi ixi jen 'ba xi 'fiu chji. 'Ba yejerafiu nga
Jesus tijfiat'a yamixo, chjunbiu 'estejunre nindaku nandabiu.

8'Ba nga xutare Jesus tsabe kibiu, kuakjanre 'ba kitsu:

—¢Anfiu kitistentonni nandabiu?

9 Ngat'a kudan 'fiu chji kich'ani tsakaifiu tsa kisatefia 'ba
kuan kua'ere xuta nima tonre.

10 Tunga Jesus tsabe mé= xi inyatsu, 'ba kitsure:

—¢Anfiu jun tenistini_ru chjunbi? Nda= tjin xi kitsikona.

11 Ngat'a xuta nima tu i= k'uendujinntsjainu, tunga an bi
nga'e kuatejfiajinntsjai_nuu.

12Ngat'a nga 'estejunna nanda xi ixi jen chjunbi, je 'ejfianda
yojona, tuxi s'eyanijinfia.

13 'Ba xinkixi_nuu nga nitufia nga'ndere ngasun'ndio fia
kjua'axtiuya en ndare Na'enchana, 'ha=nde kjuinukjua mé=
xi kitsa'en chjunbi 'ba 'ba=tsa'en kjuinikja'etsjenya.

Nga Judas tsingantsja Jesus
Mr. 14:10-11; Lc. 22:3-6
14'Ba jngu xutare Jesus xi tejo, xi Judas Iscariote 'mi, kikun
na'mi titjun
15 'ha kitsure:
—¢Mé=xi kua'enuu tsa singantsja_nuu Jesus?
'Ba nchjabiu 'endako xinkjin 'ba kitsjare kate ton xi plata

ni.
16 'Ba tsaka'anire kui nixtjinbiu nga Judas tsangisjai ndiya
jofatsa'en kuan singantsjani Jesus.

Nga kjenko xutare Jestis
Mr. 14:12-25; Lc. 22:7-23; Jn. 13:21-30; 1 Co. 11:23-26

17 Nixtjin nga 'betuts'inre s'i pascua, nga chine nifiuxtila xi
tsajainre na'yu san, xutare Jesus kitsitifiat'are 'ba kitsure:

—¢Na=fiu mejénri nga kuek'endai xi xina s'i pascua?

18 'Ba kui kitsure:

—Tangiun ngajin naxinando 'ba tangiun ndaba kui xutabiu
'ba 'bi t'in_ru: “Maestru tsu: Je tjimatifia chubana, 'ba ni'yari
kjuik'axjia s'i pascua nga ko xutana.”

19'Ba xutare kitsa'en xi kitsure, 'ba 'enda xi skine s'i pascua.

20'Ba nga je kuajfiu, Jesus tsik'ejfiat'ako yamixo ko xutare xi
tejo.

21'Ba kionga je inyakjen, 'bi kitsure:

—'Ba fa xinkixi_nuu nga jngufiu jun xi singantsjana.

22'Ba xutare 'fiu kuafore 'ba 'etuts'inre nga tsiningiyare nga
jngu jngu:

—Na'en, ¢a an fa?

23'Ba Jesus kitsingojore:

—Jngu xi ndekui tiba tsika'nyijinni nifiuxtilare ko an, kui= xi
singantsjana.

24 Ngat'a 'ba= kuanre Kindire Xuta xi'iun jotsa'en
kua'indut'a enre Na'enchana ngat'are kui. Tunga, jnimaxuni

xuta xi singantsja! Tusa ngisa nda kudnre tsa bi Kitsin
tsakaifiu.

25'Ba Judas xi singantsja, tsiningiyare:

—¢A an=fia, maestru?

—Jixije 'ba kisji —kitsure Jesus.

26 'Ba nga inyakjen, Jesus kiskjebe nifiuxtilo 'ba kionga je
kitsjare kjuanda Na'enchana, kitsijoya 'ba kitsjare xutare, 'ba
kitsure:

—Chjubio 'ba chino, kui=bi xi yojona.

27 'Ba kiskjebe=ni jngu chutsin 'ba kionga je Kitsjare
kjuanda Na'enchana, kitsjare xutare, 'ba kitsu:

—T'iu ngatsi'iu xi inya chutsinbi.

28 Ngat'a kui=bi xi jinna, xi tse'e kjua xatse xi ti'bendakoni
Na'enchana ko xutare. Kui xi tistenntjaire nkjin xuta, tuxi
kuachat'anire jere.

29 'Ba an xin_nuu nga bi nde k'uifia binu, ka'nda nga
kjua'e nixtjin nga k'ui ngafiaa ko jun binu xatse fia batexuma
Na'enna.

Nga Jests tsuyatitjun nga Pedro kuetsu nga bi xutare kudn

kui
Mr. 14:26-31; Lc. 22:31-34; Jn. 13:36-38

30'Ba kionga je kise jngu son xi tse'e Na'enchana, kiji tjengi
tse'e ya Olivo.

31'Ba Jesus kitsure xutare:

—Kui nistjenbi ngatsi'u sichajafiu kjuamakjainnu ngat'a
tsa'an. Ngat'a 'bi=tsa'en kua'indut'a enre Na'enchana:
“Sik'en=fia xi tsikuenda chutsango, 'ba kui tuchufia=
k'uetsumaba.”

32 Tunga nga kjua'ayana ngajinre mik'en, kjuititjun_nuu
nangi Galilea.

33'Ba Pedro kitsure:

—Nisi ngatsi'i sichaja kjuamakjainre ngat'ari, an nifiajanni
sichajaa.

34'Ba Jesus kitsingojore:

—'Ba fa xinkixira nga ndekuini nistjenbi, kionga kje
kji'ndajin chaxicho, ji je jan ndiya kisji nga bi xutana kudin.

35'Ba Pedro kitsu ngani:

—Bi xian nga bi xutari kudn, nisi tjinnere nga kueyakora.

'Ba ngusun kitsu ngatsi'i xutare.

Nga Jesus fako Na'enchana jngu nga'nde fia Getsemani 'mi
Mr. 14:32-42; Lc. 22:39-46
36 'Ba Jesus echu ko xutare jngu nga'nde fia Getsemani 'mi,

'ba kitsure: ) ] )
—Tetsubo nga'e yejerafiu tefikjakuaa Na'enchana kio yo.

37'Ba kiko Pedro ko ngojé kindire Zebedeo, 'ba 'etuts'inre
nga 'fiu ba kis'ere 'ba kuafore.

38 Ba kitsure xutare:

—Kjuaba kitsejin inimana joni tsa kui xi je sik'enna. Tet-
subo nga'e 'ba tetsubachunkonu.

39 'Ba 'batsa'en Jesus kiji ngubachire 'ba kio yejen tsindi
nkjain 'nda t'anangiu, 'ba kitsu nga jako Na'enchana:

—Na'en, tsa kuan k'uejfiat'axinnaa kui kjuanimabi,
t'ejlat'axinnaa. Tunga bi ngatjama xi an mejénna, tusa xi
ji mejénri.

40 'Ba jaskan Jesus jendiba ngani fia tjindu xutare, 'ba
kjiyufe nga echu. 'Ba kitsure Pedro:

—:Anijngud chuba kichukjuanu nga tsiketsubachunkonu?

41 Tetsubachun 'ba chuko Na'enchana, tuxi bi
xut'ayakoninu. Inimanu je tijfianda, tunga yojonu inda ngisa.

42 'Ba Jesus kiji ngani xi majoni ndiya, 'ba 'bitsa'en jako
Na'enchana:

—Na'en, tsa bi kuan stukja'axinna nga kjua'axtia
kjuanimabi, ngatjama jotsa'en ji mejénri.

43 'Ba nga ja'e ngani fia tjindu xutare, nde kiyufe=ngani,
ngat'a nijfio inya'bechja tuxkun.

44 'Ba kui kitsik'endu 'ba kikjako ngani Na'enchana xi
majanni ndiya, 'ba ndekuini en kinchja ngani.

451Ba 'batsa'en jendiba ngani fia tjindu xutare, 'ba kitsure:

—¢iAtojo tetsjujiiafe=fiu 'ba tenikja'aya=fiu? Je ja'e chubanga
Ki'ndire Xuta xi'iun kuangantsja ngaya ntsja xuta je.

46 Tisetjion, tangian nde. Chutsijon, je ndiba tifia xi titsin-
gantsjana.

Nganduba Jesus
Mr. 14:43-50; Lc. 22:47-53; Jn. 18:2-11
47 'Ba nde sa'e= tinchja=ni Jesus kionga ja'e Judas, jngu
xutare xi tejo. 'Ba tjenko nkjin xuta xi ya'a kicha ko ya. Xi
kitsikasen na'mi titjun ko nchja chingare naxinando.
48 Ba Judas inya'atitjun nchjabiu 'ba kitsure:
—Xik'uendsu'aa nga site'nda_ra, kui=biu 'ba ndubo.
491Ba ta'a kitsitifiat'are Jesus 'ba kitsure:
—'Nda na'en, maestru.
'Ba 'endsu'a.
50'Ba Jesus kitsingojore:
—Amigu, tijngui xa xi ja'eni.
'Ba kio nchja xi yak'a kitsitifiat'are Jesus 'ba kitsuba.
51 Tunga jngu xuta xi tjenko Jesus ts'axje kichare, 'ba
tsatet'a fiojon chu'ndare na'mi titjun.
52'Ba Jesus kitsure:
—Ch'atjai kichari nga'ndere. Ngat'a ngatsi'i xi kicha kjanni,
'ba=nde kicha kueyani.

53 ¢A bi 'ye nga kuan skui'a_ra Na'enna nkjin mi ankje, 'ba
kui sikasenfani nganda'e?

54Tungatsa 'basa'aan, ¢jotsa'en k'uetjusunni xi kua'indut'a
enre Na'enchana? Ngat'a 'ba=tsa'en kua'indut'a nga tjinnere
nga 'ba kuan.

55'Ba Jesus tsiningiyare nchjabiu:

—¢Anfiu ko kicha ko ya kich'afiu nga ja'echja'anuuy, joni tsa
jngu chacheje kudn? Nyujun, nyujun tsakatejfiajinntsjai_nuu
nga yakuya ndetsinre ningu, 'ba bi kjindubanuu.

56 Tunga ngayéje kibi tjima, tuxi k'uetjusunni enre
Na'enchana xi kitsi'indu nchja chinga profeta.

'Ba 'batsa'en tsanga ngatsi'i xutare Jesus 'ba Kkitsik'ejfia
tajngu.

Nga fia'anre kjua Jesus ngixkun xutaxa titjun judio
Mr. 14:53-65; Lc. 22:54-55, 63-71; Jn. 18:12-14, 19-24

57 'Ba nchja xi kitsuba Jesus ndaba Caifas kiko xi na'mi
titjun. Na je kuafiajan chjine tse'e kjuatexuma ko nchja chin-
gare naxinando.

581Ba Pedro kjin kitjenngi Jesus ka'nda nga echu ngandetsin
ndaba na'mi titjun. Ja'as'en 'ba kio tsik'ejfiajinre nchja xi kio
tsikuenda, tuxi skueni mé= xi kuan.

59'Ba na'mi titjun ko ngatsi'i xutaxa tsangisjai jngu xuta xi
kuinchja en ndesu ngat'are mé-= xi kitsa'en Jesus, tuxi kuan
si'annire kjua 'ba kjuinik'en.

60 Tunga bi kuasjaire, ninga ja'e nkjin xuta xi kinchja en
ndesu ngat'are kui. Tunga tuchan ja'e j6

61 xi 'bi kitsu:

—Kui xutabi kitsu: “An kuan=na sikixuyaa ningure
Na'enchana 'ba jan nixtjin skjenitjen ngafiaa.”

62'Ba 'batsa'en na'mi titjun tsisetjen 'ba tsiningiyare Jesus:

—¢A tumé singuaje ngat'are mé=xi inyabanejeri?

63 Tunga Jesus xiu tsik'ejfia. 'Ba na'mi titjun kitsure:

—Ngat'are Na'enchana xi tijfiakun te'benera nga sji xi kjuak-
ixi. 'Ba t'innii tsa ji xi Cristo xi Ki'ndire Na'enchana.

64'Ba Jesus kitsure:

—Jixije 'bakisji. 'Ba an xin_nuu nga 'ndani nganda'e xXiafiu
Ki'ndire Xuta xi'iun nga k'uejfia ngate kixire Na'enchana xi
tjinre kjua'fiu 'ba nga yufi kjuendejinni ngank'aa.

65'Ba kio na'mi titjun 'ejnda najfiu xi yaja tuxikji'yanire nga
'fiu ch'o kis'ere inimare, 'ba kitsu:

—iJe ch'o kitsure Na'enchana xutabi! ¢Jotsa'en kuachjen
ngisana xi skaninejere? Jun je kjinu'yo nga ch'o kitsu ngat'a
tse'e Na'enchana nga 'ba kitsu.

66 476 mixun jun?

'Ba nchjabiu kitsingojo:

—Tjin=re je 'ba kjuabeya machjenre.

67 'Ba 'batsa'en 'etiajun nkjain Jesus 'ba ye'ere, 'ba tjin xi
tso'ojin nkjain.

68 'Ba nga inyatsure:

—Ji xi Cristo, tsa profeta kudin, 'ba t'inni 'ya= xi ye'eri.

Nga Pedro tsu ngani nga bi xutare Jests kudn
Mr. 14:66-72; Lc. 22:56-62; Jn. 18:15-18, 25-27

69 'Ba yejerafiu nga Pedro tijfia ngandetsin ndaba na'mi
titjun, kio kitsitifiat'are jngu chjun chu'ndare 'ba kitsure:

—Kao tsé ji tsutjakuai Jesus xi tse'e Galilea.

70 Tunga Pedro 'e'mota'en yojore ngixkun ngatsi'i xi kio
tjindu 'ba kitsu:

—Bi 'bia mé=xi te'mi_ri.

71'Ba kiji ngani fia tijfia xuntja ngandetsian, fia kja'e chjun
chu'nda tsabe ngani 'ba ye'ere nijmi xi yak'a:

—Ko xutabiu tsak'ajmeko Jesus tse'e Nazaret.

72 'Ba nde 'e'mota'en ngani yojore Pedro, ka'nda kit-
sik'axki= ngat'are Na'enchana nga kitsu:

—iBi 'bexkuan xutabiu!

73 'Ba sangutjun, xuta xi kio tjindu Kkitsitifiat'are Pedro 'ba
kitsure:

—Kjuakixi jngu=ni xi kui nchjabiu. Ngat'a jotsa'en nukjuai
kui baku nga kui= ni.

74 'Ba 'batsa'en Pedro 'etuts'inre nga ch'o kitsu nga kit-
sik'axki ngat'are Na'enchana 'ba kitsu:

—iBi 'bexkuan xuta xi te'mi_ru!

'Ba ndekuini chubabiu kiski'nda chaxicho.

75'Ba kio Pedro ja'etsjenre mé=xi Jesus kitsure: “Kionga kje
kji'ndajin chaxicho, ji je jan ndiya kisji nga bi xutana kudin.”
'Ba kui 'etju nga'ndebiu, 'ba 'fiu kiski'nda.

27

Nga Pilato ningantsjare Jesus
Mr. 15:1; Le. 23:1-2; Jn. 18:28-32
1'Ba kionga je kis'e isen, ngatsi'i xi ngakure na'mi ko nchja
chingare naxinando joyare jotsa'en kuan kjuinik'enni Jesus.
2'Ba tji'fiure nga kiko 'ba kitsingantsjare Pilato, xuta ngaku
Romano.

Nga tsik'en yojore Judas
3'Ba Judas, xi kitsingantsja Jesus, nga tsabe nga 'exa xutaxo
nga kjuinik'en, 'fiu on kudnre 'ba kikani nganire xi ngakure
na'miu ko nchja chingare naxinando nga kate tonbiu xi plata

ni. .
4'Ba kitsure:

—Je kiskjejia ngat'a kitsingantsjafia jngu xuta xi tsajainre je
nga kjuinik'en.

Tunga nchjabiu kitsingojore:

—'Ba jin, ¢mé= kuendani kibiu? Tu kuenda tsiji.

5'BakioJudas 'etsojoya ton ngaya ningu 'ba kiji nga kiskani-
jndusin yojore.

6'Ba xi ngakure na'miu 'efiajan tonbiu, 'ba kitsure xinkjin:

—Kui tonbi jinre xuta= Kkis'engini, 'ba kjuatexumo bi
tsja'nde nga k'ueya kaxa tse'e ton chje.

7 'Ba 'endako xinkjin nchjabiu nga ko kui tonbiu ku-
atse jngu nangi xi xu'bare xuta xi Tsinda Tiji 'mi, tuxi kio
s'eyanijinni xuta xi xin ndibani.

8 Kui kjuafiu Nga'nde Jin 'mini nangibiu ka'nda nganda'e.

9 'Ba 'batsa'en 'etjusun enre Na'enchana xi kitsu profeta
Jeremias: “Kiskjebe nchjabiu nga kate ton xi plata ni, chji xi
'enda nchja xi tse'e Israel nga 'ba tjin chjire xutabiu.

10Ba ko kui tonbiu tsatseni xu'bare xuta xi Tsinda Tiji 'mi,
jofatsa'en kitsuna Na'enchana.”

Nga Jesus fia'anre kjua ngixkun Pilato
Mr. 15:2-5; Lc. 23:3-5; Jn. 18:33-38

11 Ngu Jesus sejfia ngixkun xuta titjun Pilato, 'ba kui
'bitsa'en tsiningiyare:

—¢Aji= nireyre xuta judio?

'Ba Jesus Kkitsingojore:

—Jixije 'ba kisji.

12 'Ba kionga xi ngakure na'miu ko nchja chingare naxi-
nando inyabaneje, Jesus nijnguu en kinchja.

13 Ba kio Pilato kitsure:

—¢A bi tenu'ye mé=xi inyatsu ngat'ari?

14 Tunga Jesus nijnguu en kitsingojore. Kui kjua tu 'ba=
kuénkjinnire xuta titjun.

15 'Ba xuta titjun je ngare nga ngajin xki s'i pascua
tsik'ejfiandai jngu xuta nduya xi naxinando skui'a.

16 'Ba kui nixtjinbiu tijfia nduya jngu xuta xi bexkun tsi'i
xuta ngat'a ch'o kitsa'en, xi Barrabds 'mi.

17'Bamani, kionga je kuafiajanni xuta, Pilato tsiningiyare:

—¢'Ya= xi mejénnu nga sik'ejfiandai_nuu? ¢A Barrabas=, asa
Jesus xi Cristo 'mi=?

18 Ngat'a Pilato kuankjinre nga tu kjuaxinkakun= nga
kjiningantsjare Jesus.

19 'Ba nga Pilato tijflasun nga'nde fia tsa'en kjua, ja'ek'inre
en xi kitsikasen chjunre: “Bi ji nungijin kjua yojori ngat'are
xutabiu xi tumé je tjinre. Ngat'a sa'e ngajfiu ne ch'otsa'en
kaba'e chinina ngat'are kui.”

20 Tunga xi ngakure na'miu ko nchja chingare naxinando,
inya'a xuta xi kio kuafiajan, nga skui'a nga kjuinik'ejfiandai=re
Barrabds, 'ba nga kjuinik'en Jesus.

21'Ba xuta titjun tsiningiya nganire:

—¢Néare ngoj6 nchjabi mejénnu nga sik'ejfiandaa?

'Ba xutankjiun Kkitsu:

—Barrabas.

22'Ba Pilato tsiningiya nganire:

—¢'Ba mé-=xi sikua Jesus xi Cristo 'mi?

'Ba ngatsi'i kitsu:

—iKru tjat'ai!

23 Tunga Pilato kitsu nganire:

—Ngu, ¢mé=Kkjua xi ch'o tjin xi kitsa'en kui?

Tunga xutankjiun ngisa 'fiu kiski'ndaya 'ba kitsu:

—iKru tjat'ai!

24'Ba Pilato tsabe nga tumé tisaku ndiyare, nga tusa 'fiu in-
yakji'ndaya ngisa xutankjiun nga inyamakjanre. Kui kjuafiu
kiskjebeni nanda 'ba yanejun ntsja ngixkun xutankjiun 'ba
kitsu:

—Bi kuenda tsa'an ngat'are jinre xutabi, tu kuenda tsojon.

25'Ba ngatsi'i xuta kitsingojo:

—Jin ko ki'ndini ngatamajeni ngat'are jinre xutabi.

26 'Ba 'batsa'en Pilato Kkitsik'ejfiandaire Barrabds, 'ba sa'e
'exa nga s'ere Jesus, 'ba kitsingantsja tuxi s'et'ani kru.

27'Ba meni chasoldadure xuta titjun kiko Jesus ni'ya masen
Xi pretorio 'mi, 'ba sa'e kinchja tsi'ire chasoldadu xinkjin nga
tsikinyandai tsi'ire.

Z81Bats'axjere najfiure Jesus 'ba kitsik'ejfiaxte jngu najfiuini.

29'Ba kitsinda jngu corona xi na'ya ni 'ba 'esun nindaku, 'ba
ntsja kixi kitsika'a jngu yant'e joni yanise. 'Ba tsinyakunch'in
ngixkun 'ba tsejnuke nga kitsure:

—'Nda na'en, reyre xuta judio.

30 'Ba nde 'etiajunre, 'ba ndekuini ya xi ya'a tso'ontjai
nindaku.

31'Ba jaskan nga je 'batsa'en tsejnuke, ja'axinre najfiu ini
xi kitsik'ejfiaxte, 'ba kitsikaja ngani xi najfiure fa Jesus. 'Ba
'etjuko tuxi kuat'ani kru.

Ngas'et'a kru Jests
Mr. 15:21-32; Lc. 23:26-43; Jn 19:17-27
32 'Ba kionga je 'etju kio, kisatejin jngu xuta xi Simo6n 'mi
xi nangi Cirene tse'e. Xi chasoldadu kitsika'akjua'fiu krure
Jesus.
33 'Ba meni echu nga'nde xi Gdlgota 'mi. (En xi tsunire:
nga'ndere nindaku mik'en.)

34 'Ba Jesus kitsa'ere binu xi ko tsajmi sja ts'atjijin, tunga
kionga je kiskut'a, bi kits'ini.

35 'Ba kionga Jesus je yat'a kru, chasoldadu Kkitsiskaya
najfiure Jesus tuxi skueni fidre xi k'uakore 'ba kitsik'abire
xinkjin.

36 'Ba sa'e kio tsik'endu tuxi sikuendani.

37'Ba ngasun nindaku kis'et'a jngu yate fia kua'indut'a mé=
kjua tjinik'enni. 'Ba 'bitsa'en kua'indut'a yatio: “Kibi=xi Jesus
Xireyre xuta judio.”

38 'Ba fiatjen kis'et'ako kru Jesus jé chacheje, jngu ngate
kixire 'ba jngu ngate skjunre.

39 'Ba xuta xi kio inyafa'a ch'o inyatsure Jesus nga inyat-
sik'atji nindaku:

40 i xi sikjekjuai ningu 'ba nga jan nixtjin xjunitjen ngani
tsakaifiu, ngu tsa Ki'ndire Na'enchana kudin, tik'angi yojori
'ba t'etukajent'ai kru.

41 'Ba 'ba=nde tsa'en inyabejnuke xi ngakure na'miu ko
chjine kjuatexuma 'ba ko nchja chingare naxinando nga
inyatsure xinkjin:

42 _Kui xutabi kitsik'angi= kja'e xuta, tunga bi mare
nik'angi tajngu yojore. Ngat'etukajent'a kru nganda'e tsa kui
xXireyre xuta tse'e Israel, tuxi'batsa'en kuakjainnina ngat'are
kui.

43 'Nu makjainre ngat'are Na'enchana, ngu jNa'enchana
ngatatsik'angi nganda'e tsa kjuakixi nga 'fiu tsimején! Ngat'a
'ba= kitsuna nga kui xi Ki'ndire Na'enchana.

44 'Ba chacheje xi fiatjen kis'et'ako kru, 'ba nde ch'o inyat-
sure.

Nga 'me Jestus
Mr. 15:33-41; Lc. 23:44-49; Jn. 19:28-30

45'Ba 'nda nga nyusen 'ba ka'nda chuba jan nga kuangixun,
ngayéje ngasun'ndio kis'ejfiu.

46'Banga je mején chuba jan Jesus 'fiu kiskindaya, 'ba kitsu:

—Eli, Eli, ;lama sabactani? (En xi tsunire: Ji Na'en, ji Na'en,
¢anfiu kjinikumaninaa?)

471Ba yak'a xuta xi kio inya kjint'ere 'ba kitsure xinkjin:

—Profeta Elias tinchjare kui.

48 'Ba ta'a, jngu xuta xi kio sejfia tsangatsanga nga Kkit-
sika'nyi jngu tsanga ko binu san. 'Ba jngu yanaxu 'eku 'ba
kitsitifiat'are Jesus tuxi k'uini tsakaifiu.

49 Tunga xi yak'a kitsu:

—:iMé=Tfa'anni? Xutsijan tsa Elias kjua'ek'ajent'a kru.

50'Ba Jesus, 'fiu kiski'ndaya ngani 'ba k'en.

51 'Ba j6 ya kudn najfiu xi kitjenchja nga'nde xi 'fiu tsje
tse'e ningu, jendibajenni 'nda ngank'are ka'nda ngi'ndere
nga kitijndajen. 'Ba nangiu jatse, 'ba naxi tsakjan.

52 Ba tsjure mik'en kitju'i, 'ba nkjin xuta xi kuakjainre
ngat'a tse'e Na'enchana ja'aya nganire.

53'Ba'etju tsjure, kionga je ja'aya nganire Jesus, 'ba ja'as'en
naxinanda tsje Jerusalén fia nkjin xuta yakure yojore.

54'Ba kionga xi ngakure chasoldadu 'ba ko xi fiatjen inya nga
inyatsikuenda Jesus tsabe nga jatse nangiu 'ba ko ngayéje xi
kudn, 'fiu kitsakjun 'ba kitsu:

—Kjuakixi=nini nga kui xutabi Ki'ndire Na'enchana.

55 'Ba kio inya nkjin yanchjin xi kjin inyakutsejen xi 'nda
nangi Galilea jendetjengini Jesus nga tsikinyako.

56'Ba xiinya ngajinre yanchjinbiu Maria Magdalena, Maria
nare Santiago ko Kuse, 'ba ko nare ki'ndire Zebedeo.

Nga s'eyanijin Jesus
Mr. 15:42-47; Lc. 23:50-56; Jn. 19:38-42
57'Ba kionga je tjima'fia, ja'e jngu xuta nyina xi Kuse 'mi xi
tse'e nangi Arimatea. Xi 'ba nde xutare Jesus kuan.
58 'Ba meni Kuse kikun Pilato 'ba tsi'are yojore Jesus. 'Ba
Pilato 'exa nga kua'ere.
59 'Ba Kuse kiskjebe yojo, 'ba jngu najiiu xi tjibe kji'i 'ba xi
tsjekoni yaxtejun.
60'Ba kio jngu tsju xatse xi kui tse'e yajfiaya, xi kiskju'ngit'a
naxiu. 'Ba kionga je kiskanitikja jngu ndiojo tse xi
'echjaxtiukoni tsju, Kiji.
61'Ba Maria Magdalena 'ba ko Maria xi ngijngu ngankjain
tsju tsik'endu.

Nga chasoldadu inyatsikuenda ngatja tsju

62'Ba nga kuanyujun, kionga je ja'a nixtjin nga s'enda mé=
xi machjen s'i pascua, xi ngakure na'miu ko nchja fariseo
kikun Pilato,

63 'ba kitsure:

—Na'en, fa'etsjenni nga 'bi kitsu xuta ndesubiu nga tijfia
ngisa: “Nga je kjue jan nixtjin, kjua'aya nganina ngajinre
mik'en.”

64 'Bamani tsu'ba, t'exai nga nda ngatamakuenda tsju
ka'nda nga kjue nixtjin xi majanni. Tsa chjen ngajfiu kjua'e
xutare 'ba kuekocheje yojore, 'ba sa'e kuetsure xuta nga je
ja'aya nganire ngajinre mik'en. Tsa 'ba sa'en nchjabiu, en
ndesu xi jaskan ngisa= ch'o ngisa nga ko mare xi tjun.

65 'Ba Pilato kitsure:

—Teko chasoldadu 'ba nda tikuendo tsju jotsa'en nga ngisa
nda kuannu.

66 'Ba meni nchjabiu kiji 'ba 'enere sello ndiojo xi tjich-
jakoni tsju 'ba kio kitsikinyaxtiu chasoldadu.

28
Nga Jesus fa'aya nganire ngajinre mik'en
Mr. 16:1-8; Lc. 24:1-12; Jn. 20:1-10

1 'Ba kionga ja'a nixtjin nga nikja'aya, nga tjis'e isen
'betuts'inre semana, Maria Magdalena ko Maria xi ngijngu
kikutsejen tsju.

2 'Ba tukjia'a kudn jngu chon xi 'fiu, ngat'a jngu ankjere
Na'enchana jendejenni ngank'aa nga ja'ekja'axin ndiojo xi
tixtiuchjakoni tsju 'ba kio tsik'ejfiasun.

3'Ba ankjebiu 'fiu 'na chu'a joni ndi'i nga ba'na, 'ba najfiure
tiba xu xu kji'i joni nch'an.

4'Ba chasoldadu 'fiu kitsakjun nga tsabe ankjebiu. Se jatse=
'ba joni xi jesun tsa'en kis'endu.

5'Ba meni ankjebiu kitsure yanchjinbiu:

—Bi kun. 'Befia nga Jesus xi kiset'a kru teminyisjo.

6 Bi nde nga'e tijfiani, je ja'aya nganire ngajinre mik'en
jotsa'en nga kitsu. Ndechutsijon nga'nde fia kis'ejfia.

7 Tunga tanginfafiu 'ba 'bi tik'in_ru xutare: “Je ja'aya
nganire ngajinre mik'en, 'ba kui tifititjunnu nangi Galilea.
'Ba kio xio.” Je kixin_nuu en xi tjinni nga 'ba xin_nuu.

81Ba ta'afani 'etju yanchjinbiu fia tijfia tsju, inyatsakjukoni
'ba nde 'fiu tsja titsubakonire ngayeje. 'Ba tu mangatsanga
nga kike'ere nijmi xutare Jesus.

9 'Ba nga inyafi, kio kisatejin Jesus 'ba kitsite'ndare. 'Ba
kitsitifiat'are 'ba kitsubakja ndsaku nga kitsichjire.

10'Ba 'batsa'en Jesus kitsure:

—Bikun, 'ba tik'in_ru nts'ia nga ngatji nangi Galilea, 'ba kio
skuena.

Nga chasoldadu be'e nijmi mé xi kudn

11 'Ba yejerafiu nga inyafi yanchjinbiu, yak'a chasoldadu
kiji ngajin naxinando nga kike'ere nijmi xi ngakure na'miu
ngayéje xi kuan.

12 'Ba xi ngakure na'miu kuafiajanko nchja chingare naxi-
nando 'ba 'endako xinkjin. 'Ba tse ton kitsjare chasoldadu

13'ba 'bi kitsure:

—'Bitixun: “Sa'e ngajfiunga tetsjujfiafee, xutare Jesus kafa'e
'ba kafikocheje yojore.”

14 'Ba tsa xuta titjun kjuint'e kibiu, jin= 'yee jotsa'en xuko
nijmi kui. 'Ba bi kjua skajiun.

15'Ba meni chasoldadu kiskjebe ton 'ba 'ba kitsa'en jotsa'en
kik'inre. 'Ba kui enbi xi tojo chuba nijmi ngisa ngajinre xuta
judio ka'nda nixtjin nganda'e.



SAN MATEO 28:16 76 SAN MATEO 28:20

Nga Jesus tsja xare xutare
Mr. 16:14-18; Lc. 24:36-49; Jn. 20:19-23

16 'Ba meni xutare xi tejngu kiji nangi Galilea, nindu fia
Jesus kitsure.

17'Ba nga tsabe Jesus, kitsichjire, ninga tjin xi j6 jan kjiyuju
kakun tsa kui.

18'Ba Jesus kitsitifiat'are 'ba kitsure:

—Na'enchana je kitsjana kjua'fiu nga kuatexuma yejia
ngank'aa 'ba ko t'anangiu.

19 'Bamani tsu'ba, tangiun 'ba ti'on xutana ngatsi'i
naxinanda xi tjin ngasun'ndio. Tatendo nga ko ja'enre
Na'enchana, ko Ki'ndiu 'ba ko Isennixtjintsjere Na'enchana.

20 'Ba takuya_ru nga ngatatsik'etjusun ngayéje xi je
'ene_nuu. 'Ba kuatejfiakontsjai nuu ka'nda nga Kkjue
ngasun'ndio.

Ennda ngat'a tse'e Jesucristo jotsa'en
Kitsi'indu
SAN MARCOS

Juan Bautista tsuya nga kjua'e Jesucristo
Mt. 3:1-12; Lc. 3:1-9, 15-17; Jn. 1:19-28

1 'Bitsa'en 'betuts'inre en nda xi ngat'a tse'e Jesucristo,
Ki'ndire Na'enchana.

2'Bitsa'en kua'indut'a xujunre xuta chinga profeta Isaias:
An tetsikasentitjunra xutana xi be'eya nijmi.

Kui xi k'uejiiandatitjun ndiyari.

3Jndare xuta xi 'fiu nchja nga'nde t'axin:

“T'enda_ru 'ba kixi chju'i_ru ndiyare Na'enchana.”

4 'Ba kui= kjuafiu ja'eni Juan Bautista nga'nde t'axin tuxi
yatendani xuta 'ba tuxi ye'eyanire nijmi xuta nga tjin-
nere sik'antjaiya kjuafa'etsjenre 'ba satenda, meni nga
kuachat'anire jere.

5'Ba 'etju ngatsi'i xuta xi tjin nangi Judea ko ngatsi'i xutare
naxinanda Jerusalén nga ja'ekasen fiojonre Juan. 'Ba kionga
je ye'e nijmi ngat'are je xi tjinre, Juan yatenda ngajin ndaje
Jordan.

6'Ba najfiu xi yaja Juan ntsjare chakameyu kuandakoni, 'ba
ko jngu tjiuxinjnde tikjakonire. 'Ba naxkajndi ko ntsjenre
tjluchusera xi tjin ngijfia kjine.

7'Ba kionga be'eyare nijmi, tsu:

—Jaskanre an ndiba jngu xuta xi ngisa tjinre kjua'fiu tu'bani
ko an xi ka'nda an bi bakinna nga sikindia 'ba skjendaa na'fiu
jndere.

8 An tebatenda_nuu ko nanda; tunga kui ko Isennix-
tjiintsjere Na'enchana kuatendanu.

Jesus satenda 'ba chanayiu kut'ayako
Mt. 3:13-17;4:1-11; Lc. 3:21-22;4:1-13

9 'Ba 'bi kudn kui nixtjinbiu nga Jesus 'etjuni naxinanda
Nazaret, naxinanda xi tijfiajin nangi Galilea, 'ba echu fia tijiia
Juan. 'Ba Juan yatenda ngajin ndaje Jordén.

10 'Ba kionga ti'betukajin nando, Jesuds tsabe nga
kitju'i ngank'aa, 'ba nga Isennixtjintsjere Na'enchana
ti'betukajennere joni jngu tjiunise tiba.

11'Ba jngu jnda kjinu'yanire ngank'aa xi tsu:

—Ji= ni xi ki'ndina xi tsimijaan. Ne tsja tjinna ngat'a tsiji.

12 'Ba jaskan, Isennixtjintsjere Na'enchana kiko nga'nde
t'axin.

13'Ba kio tsik'ejfia yachan nixtjin ngajinre tjiuba ts'en, 'ba
chanayiu kiskut'ayako. 'Ba ankjere Na'enchana ja'ekatesinre
Jesus.

Jests 'betuts'inre xare nangi Galilea
Mt. 4:12-17; Lc. 4:14-15

14 'Ba jaskan nga Juan kis'eya nduya, Jesus echu nangi
Galilea, 'ba kio kitsikja'axtiuya en ndare Na'enchana.

15 _Nixtjinbi xi kik'innu je kuajngu 'ba kjuatexumare
Na'enchana je tijfia tifia. Tik'antjaiyo kjuafa'etsjennu, 'ba
ngatamakjainnu ngat'a tse'e en ndare Na'enchana —Kkitsure
Jesus.

Jests nchjare Aujun xuta xi tsuba tjiuti
Mt. 4:18-22; Lc. 5:1-11

16 'Ba tifa'a Jesus ngandai ndachikunre Galilea, kionga
tsabe Simodn 'ba ko nts'e xi Andrés 'mi. 'Ba na'ya tire in-
yakanikja'ajin nando, ngat'a kui nchjabiu xi ti= tsuba.

17'Ba Jesus kitsure:

?]un na'en, ndetjennginu. An sa'en_nuu nchja xi 'beku
xuta.

18 'Ba ndekuini chubabiu nchjabiu 'endu na'ya tire 'ba
kitjenngi.

19'Ba kio nguba chire Jesus tsabe Santiago 'ba ko nts'e Juan,
ki'ndire Zebedeo, xi tjinduya barku nga inya'’bendunda na'ya

re.
20 'Ba tukjuan kinchja=re, 'ba nchjabiu kitsik'ejfia na'enre
Xi Zebedeo 'mi ngaya barku ko chu'ndare 'ba kitjenngi Jesus.

Jesus tsinda jngu xuta xi tijfigjinre jngu isennixtjin xi bi nda
Lc. 4:31-37

21 'Ba jaskan Jesus ko xutare ja'e naxinanda Capernaum.
'Ba kionga nixtjin nga nikja'aya, Jesus ja'as'en ni'ya sinagoga
'ba 'etuts'inre nga yakuya.

22'Ba tu kuakun=re xuta jotsa'en yakuyare joni tsa xa nk'a
tjinre, 'ba bi joni nchja chjine kjuatexuma.

23'Ba ngaya ni'ya sinagoga tijfla jngu xuta xi isennixtjin xi
bi nda tijfiajinre, Xi kitsu nga kiski'ndaya:

24 _Ji Jesus tse'e Nazaret, ¢mé= xi tjinri ngat'a tsajain?
¢A ja'enikjekjuanii? 'Be=fig 'yd= ni ji. Ji= ni xuta tsjere
Na'enchana.

25 Tunga Jesus jatiko isennixtjinbiu 'ba kitsure:

—iXiu teni 'ba t'etukajin_ri xutabi!

26 'Ba isennixtjinbiu xi bi nda se 'etsujmeyare xutabiu, 'ba
niki 'fiu= kiski'ndaya nga 'etukajinre.

27'Ba ngatsi'i xuta tu kuakun=re, 'ba tsiningiyare xinkjin:

—:iMé= kibi? Kja'e tsa'en bakuya xutabi, joni tsa xa
nk'a tjinre. jKa'nda isennixtjin xi bi nda 'bexa=re 'ba
tsik'etjusunre!

28 'Ba ne xati kji'yare ngat'a tse'e Jesus ngayéje nangi
Galilea.

Jesus tsinda nachi'yare Simon Pedro 'ba ko ne nkjin xuta xi
sefesun

Mt. 8:14-17; Lc. 4:38-41

29 'Ba kionga 'etju ni'ya sinagoga, Jesus kiji ko Santiago 'ba
ko Juan ndaba Sim6n ko Andrés.

30'Ba nachi'yare Simén nachan tikijfiasun nga nt'ai kunre.
'Ba ta'a kik'ere nijmi Jests.

31 1Ba kui kitsitifiat'are 'ba kiskjebe ntsja nga kitsikisetjen.
'Ba ndekuini chubabiu kitukja'axinre chi'in nt'aire chjunbiu.
'Ba sa'e kitsikjén xuta xi echukun.

32 'Ba kionga je tjima'fia, kionga je kintjai tsu'biu,
echuchanire Jesus ngatsi'i xuta xi sefesun ko xi tjindujinre
isennixtjin xi bi nda.

33'Ba nkjin xuta xi tjindu Capernaum ja'e 'ba kuafiajanxtiu
xuntja ni'yo.

34 'Ba Jesus ne nkjin xuta kitsinda xi kja'e kjuanga chi'in
kunre, 'ba ne nkjin isennixtjin xi bi nda ts'axjejin. 'Ba ngat'a
isennixtjinbiu bexkun 'ya=fiu kui, kui= kjuafiu Jesus bi kit-
sja'ndenire nga kinchja.

Jests 'betju nga fitsikja'axtiuya enre Na'enchana
Lc. 4:42-44
35Kionga je tjis'e isen, kionga jfiu chun ngisa, tsisetjen Jesus
'ba 'etju nga kiji jngu nga'nde t'axin nga kikjako Na'enchana.
36 'Ba kio Simdn 'ba ko nchja xinkjin kikangisjai Jesus.
37'Ba kionga kuasjaire nde, kitsure:
—Ngatsi'i xuta inyamangisjairi.
38 Tunga Jesus kitsingojore:
—Tangian kja'e nga'nde xi tjindu tifia, tuxi 'ba nde kio
sikja'axtiuyani_ra enre Na'enchana; ngat'a tu kui xa 'etjufia.
39'Ba kiji ngayéje ni'ya sinagoga xi tu tjin nangi Galilea, nga
titsikja'axtiuya enre Na'enchana, 'ba ne nkjin isennixtjin xi
binda ti'baxje.

Jestus tsinda jngu xuta xi chi'in fe'ndujun kunre
Mt. 8:1-4; Lc. 5:12-16

40'Ba kio jngu xuta xi chi'in fe'ndujun kunre ja'etsitifiat'are
Jesus 'ba tsakasenkunch'int'are 'ba 'ets'are:

—Tsa mejénri kuan sitsjenaa nga xja'axinnaa chi'in xi
kunna.

41 'Ba Jesus ja'animare xutabiu, 'ba kitsure nga yanere
ntsja:

—Mejénna. Ngatamandai.

42 'Ba ndekuini chubabiu, kitukja'axinre chi'inre, 'ba
kuanda.

43 'Ba ta'a kitsikixant'a Jestus xutabiu, 'ba 'fiu 'enere nga
kitsure:

44 _Tu'y4 'be_rinijmi; tu t'in 'ba tikaku_riyojorina'miu. 'Ba
t'ikue kjuatjo xi baku nga je kuatsjejin jotsa'en kitsu Moisés,
tuxi 'batsa'en skuekixini xuta nga je kuanda ngani.

45 Tunga kionga kui xutabiu kiji, 'etuts'inre nga ye'ere
nijmi ngatsi'i xuta mé xi tu kuan. 'Ba kui= kjuafiu Jesus bi
nde nda kuan ja'as'enni naxinando, tu kiofia tsajain xuta
'bejfia. Tunga 'etjuni xuta xi kja'e kjuanga nangi tse'e nga
ja'ekutsejenre.

2

Jests tsinda jngu xuta xi bi ma fi
Mt. 9:1-8; Lc. 5:17-26

1'Ba jaskan, kionga je ja'a jo jan nixtjin, Jesus ja'e ngani
naxinanda Capernaum; 'ba Kjint'e xuta nga je tijfia ngani
ndaba.

2'Ba tukjia'a ne nkjin xuta kuafiajan, ka'nda ngantja ni'yo bi
nde kis'eni nga'nde; 'ba Jesus yakuyare enre Na'enchana.

3'Ba kio, ja'e fiujun xuta xi yank'angi jngu xuta xi bi ma fi.

4Tunga bi kuan echukat'are Jesus, ngat'a ne nkjin xuta tjin.
Kui kjuafiu ngatsja ni'ya fia tijfia Jesus kiskje'ikjani, 'ba kio
ts'ajenni xuta xi tji'mio nga kjiya kuxta.

5'Ba kionga Jesus tsabe kjuamakjain xi tjinre nchjabiu, kio
kitsure xuta xi tji'mio:

—Jiki'ndina, je kuachat'ari jeri.

6 Tunga yak'a chjine kjuatexuma xi tjindu kio, 'bitsa'en
kitsikja'etsjen:

7 “¢Jotsa'en ma kakun xutabi nga 'bitsa'en tinchja? Bi
tjlbekun Na'enchana, ngat'a tu Na'enchana sani xi mare
tsichat'aje.”

8 Tunga ta'a fani kuankjinre Jests mé xi inyatsikja'etsjen
nchjabiu, 'ba tsiningiyare:

—¢Anfiu 'batsa'en tenikja'etsjenfiu?

9 ¢Méfiu xi ngisa bi na'enre nga xin_ra xuta xi bi ma fiu?
¢(Angaxin_ra: “Je kuachat'ari jeri”, asa nga xin_ra: “Tisetjen,
chjube kuxta xi tetsjujfiaye 'ba titjajme”?

10 Tunga mejénna nga xio nga Ki'ndire Xuta xi'iun tjinre
kjua'fiu kui ngasun'ndebi nga sichat'a je.

'Ba kio kitsure xuta xi bi ma fiu:

11 —Ji xinra, tisetjen, chjube kuxtari 'ba t'in ni'yari.

12'Ba xuta xi tji'mio ta'a tsisetjen, 'ba kiskjebe kuxtare nga
'etjuni kio ngixkun ngatsi'i xuta. 'Ba ngatsi'i tu kiskutse-
jen'akun='ba Kkitsichjire Na'enchana nga kui xi tjinre kjua'fiu.
'Ba inyatsure xinkjin:

—Kje nisa jngu ndiyajin 'ya tsajmi joni kibi.

Jesus nchjare Levi
Mt. 9:9-13; Lc. 5:27-32

13 Ba jaskan Jesus 'etju ngani nga kiji ngandai ndachikun;
'ba ne nkjin xuta ja'ekun, 'ba 'etuts'inre nga yakuyare.

14'Ba kionga Jesus tifa'a kio, tsabe Levi xi ki'ndire Alfeo, nga
tijfia nga'nde fia tjubechjintjai tsajmi, 'ba Kitsure:

—Ndetjenngina.

'Ba Levi tsisetjen 'ba kitjenngi.

15'Ba 'ba kuan nga Jesus tikjen ndaba Levi, ne nkjin xuta xi
kjebechjintjai tsajmi ko xuta je tjindut'ako yamixa Jesus 'ba
ko xutare; ngat'a ne nkjin mani xuta xi tjenngire.

16 'Ba chjine kjuatexuma xi tse'e nchja fariseo tsabe kionga
Jesus inyakjenko xuta je 'ba ko xuta xi kjebechjintjai tsajmi.
'Ba jako xutare Jesus, 'ba tsiningiyare:

—¢Anfiu nchja xi kjebechjintjai tsajmi 'ba ko xuta je tik-
jenkoni chamaestrunu?

17'Ba Jesus kjint'ere, 'ba kitsure:

—Xuta xi nda bi chjine ki machjenre, tu kui sani xi sefesun.
Bi xuta xi kixi ja'ekinchja_ra, tu kui sani xuta xi tjinre je.

Jests tsuya kjia'afiu nga ma beni kjindia
Mt. 9:14-17; Lc. 5:33-39

18'Ba jngu ndiya, kionga xuta xi tjenngire Juan 'ba ko nchja
fariseo tjindu kjindia, yak'a xuta ja'ekjeningiyare Jesus:

—Jina'en, xuta xi tjenngire Juan 'ba ko nchja fariseo tjindu
kjindia. ; Anfiu xutari bi 'bendu kjindianini?

19 —;Ama 'bendu kjindia xuta xi kjinikjint'e jngu kjuabixan,
tsa xi xi'un kio tijfiako ngisa? —Kkitsingojore Jesus—. Yejerafiu
Xi Xi'un tijfiako, bi kuan k'uendu kjindia.

20 Tunga kjua'e jngu nixtjin kionga stukja'are xi'un; kionga
kjua'e nixtjinbiu kio= k'uendu kjindia.

21"'Ba ni'y4 'bendayanda jngu xutji chinga ko chuba najfiu
xatse; ngat'a najfiu xatsio kje fa'ekujin 'ba 'betijnda xutji
chingg, 'ba ngisa= tse tijnda.

22'Ba nde ni'ya 'beya binu xatse jngu chitsa xi tjiuxin ni xi
chinga; ngat'a binu xatsio k'uetijnda, 'ba ne tse binu tisten 'ba
kjuekjua= chitsa tjiuxinbiu ngayeje. 'Ba kui= kjuafiu chitsa
tjiuxin xatse k'ueyafia binu xatse —Kkitsu Jesus.

Jesus bakuya ngat'a tse'e nixtjin nga nikja'aya
Mt. 12:1-8; Lc. 6:1-5

23 'Ba jngu nixtjin nga nikja'aya Jesus 'ba ko xutare set-
suma ngajin fia kji'i tsujmi ntje. 'Ba kionga ja'a kio, xutare
'etuts'inre nga tsate xujmare trigo.

24'Ba nchja fariseo tsiningiyare:

—¢Anfiu xutari inyatsa'enni mé xi bi tixa'nde nga ma nixtjin
nga nikja'aya?

25 Tunga Jesus kitsure:

—¢A kje 'hexkiyajiun mé= xi kitsa'en David jngu nixtjin nga
kui 'ba ko xuta xi tjenko kuana'enre 'ba kuabojore?

26 'Ba kui nixtjinbiu nga Abiatar na'mi titjun kuén, David
ja'as'en nga'nde tsjere Na'enchana, 'ba kiskine nifiuxtila tsje,
xi tu na'miu ma Kkjine; 'ba kitsjare xuta xi tjenko ngayeje.

27'Ba kitsu ngisare Jesus:

—Nixtjin nga nikja'aya tu kjuanda tse'e= xuta nga
kis'endare, bi tsa nixtjiun kis'endare xuta.

28 'Ba kui= kjuafiu Ki'ndire Xuta xi'iun batexumanire
ka'nda nixtjin nga nikja'aya.

3

Jesus tsinda jngu xuta xi ja'eku ntsja
Mt. 12:9-14; Lc. 6:6-11

1'Ba kio Jesus ja'as'en ngani ni'ya sinagoga; 'ba kio tijfia
jngu xuta xi ja'eku ntsja.

2 'Ba nchjabiu inyakutsejenre Jesus tuxi skueni tsa sinda
xutabiu nga nixtjin nga nikja'aya, 'ba tuxi kuan kuangini.

3'Ba Jesus kitsure xuta xi ja'eku ntsja:

—Tisetjen 'ba tisen ngamasenre kio.

4'Ba jaskan tsiningiyare nchja xi yak'a:

—_(Mé xi tixa'nde nga fia'an nga nixtjin nga nikja'aya, a
tsajmi xi nda= asa xi ch'o? (A sik'angifia jngu xuta, asa
sik'enfia?

Tunga nchjabiu xiu tsik'endu.

5 'Ba Jesus ko kjuasti kiskutsejen'a nchja xi inyandaire, 'ba
ba kis'ere ngat'a tse'e nga titsujfiu ngisare.

—Tjente ndsai —kitsure xuta xi ja'eku ntsja.

'Ba xutabiu yejente ntsja, 'ba kuanda.

6Tunga ta'a 'etju nchja fariseo 'ba kuafiajant'are nchja tse'e
Herodes nga tsangisjai ndiya jotsa'en kuan sik'enni Jesus.

Jestus tsinda nkjin xuta ngandai ndachikun

7'Ba jaskan Jesus kikot'axin xutare ndai ndachikun, 'ba ne
nkjin xuta xi jendibani nangi Galilea kitjenngi.

8 'Ba kionga kjint'e mé xi tu titsa'en Jesus, ne nkjin xuta
xi tse'e nangi Judea, tse'e naxinanda Jerusalén, tse'e nangi
Idumea, tse'e xingunda ndaje Jordan 'ba ko tse'e ngandaire
naxinanda Tiro ko naxinanda Sid6n ja'ekutsejenre.

9 'Ba kui= kjuafiu Jesus 'exare xutare nga ngat'ejiiandare
jngu barku, tuxi bi kuastinnenire xutankjiun xi kuafiajan kio.

10 Ngat'a ne nkjin xuta je kitsinda, kui kjuafiu xi sefesun se
inyakanikja'ane=re yojore tuxi kuan sikoni.

11 'Ba kionga isennixtjinnkjin xi bi nda tsabe Jesus,
tsikinyakunch'int'are 'ba tsu nga kji'ndaya:

—iJi=ni xi Ki'ndire Na'enchanal!

12Tunga Jesus jatiko isennixtjinbiu nga bi kuetsu nga kui xi
Ki'ndire Na'enchana.

Jesus kja'ajin xutare xi tejo
Mt. 10:1-4; Lc. 6:12-16

13'Ba jaskan Jesus kiji jngu ngijfiacha, 'ba kinchjare nchja xi
nda kisasenre. 'Ba kionga kuafiajan nchjabiu,

14 Jesus kiskja'ajin tejo nchja tuxi k'uajmekoni, 'ba tuxi
sikasenni nga sikja'axtiuya enre Na'enchana. Jesus Kits-
jaja'enre nchjabiu nga kui xi k'uin apostoles;

15 'ha kitsjare kjua'fiu tuxi k'uaxjejinni isennixtjin xi bi nda
ngajinre xuta.

16 Kui nga tejé nchjabiu xi kiskja'ajin Jesus: Simén, xi
kitsjaja'enre nga kui xi k'uin Pedro;

17 Santiago 'ba ko nts'e Juan, ki'ndire Zebedeo, xi Kkits-
jaja'enre Boanerges (ja'en xi tsunire: Ki'ndire Cho'on);

18 'ha ko Andrés, Felipe, Bartolomé, Mateo, Tomads, Santiago
xi ki'ndire Alfeo; Tadeo, ko Simén, xi mako nchja cananista,

19'ba ko Judas Iscariote, xi jaskan kitsingantsja Jesus.

Jestusnchja ngat'a tse'e chanayi Beelzebu

Mt. 12:22-32; Lc. 11:14-23;12:10

'Ba jaskan, Jesus ja'as'en ni'ya fia ti'bejiia,

20 'ba ne nkjin xuta kuafiajanne nganire, ka'nda bi kudn
kiskine chi nifiu.

21'Ba kionga kjint'e xinkjin Jesus, ja'ekja'a, ngat'a kitsu xuta
xiyak'a nga Jesus skare.

22'Ba chjine kjuatexuma xi jendibani naxinanda Jerusalén
kitsu nga chanayi Beelzebt, ngakure isennixtjin xi bi nda,
tijiiajinre Jesus 'ba nga kui kitsjare kjua'fiu tuxi k'uaxjejinni
isennixtjin xi bi nda.

23 'Ba kio Jesus kinchjare nchjabiu, 'ba 'ejiiare kui
kjuakusunbi:

—¢Jotsa'en ndekuini chanayiu kuan k'uaxjejinni yojore?

24'Ba tsa xuta xi tjindu jngu naxinanda fia batexuma jngu
rey ndekui jdya tjinnire yojore, bi tsé kuanre nga k'uendu.

25 'Ba tsa xuta xi tjindu ngaya jngu ni'ya ndekui jo ya
tjinnire yojore, bi tsé kuanre nga k'uendu xuta xi tjinduya.

26 'Ba nde tsa chanayiu kuakjanya yojore, 'ba tsa ndekui
skjankoni yojore, bi tsé kuanre nga k'uejfia. Je echukjet'a
nixtjinre.

27 "Ba tu'ya kuan kjua'as'en ndaba jngu xuta xi taja 'ba
skjebecheje tsajmire, tsa bi fara tjun kueta'fiu; 'ba tu 'ba=
tsa'en sa nga kuan skja'achejere tsajmire.

28 "Ba fa xinkixi_nuuy, nga Na'enchana sichat'a yejere jere
'ba tume en ch'o xi kuetsure Na'enchana xuta;

29 tunga xi ch'o kuetsure Isennixtjintsjere Na'enchana,
nifiajanni kuachat'are. Tu je= xuta je ngantsjai nixtjin —Kkitsu
Jesus.

30Ngat'a nchjabiu kitsu nga kui xi tijfiajinre jngu isennixtjin
Xi bi nda.

Jests tsuya 'yd= xi nare 'ba 'yd= xi nts'e
Mt. 12:46-50; Lc. 8:19-21

31 'Ba kio ja'e nare 'ba ko nts'e Jesus 'ba ngandetsiun
tsikinya 'ba tu 'exa nga kjuinukjuare Jesus.

32'Ba xuta xi tjindundaire Jesus kitsure:

—Nari ko nts'é 'ba ko ndichjai ngandetsian inya 'ba inya-
mangisjairi.

33 —;'Y4=xi nana 'ba 'y4=xi nts'ia? —Kkitsu Jesus.

34'Ba kio kiskutsejen'a xuta xi tjindundaire 'ba kitsu:

—Kui ngatsi'i xutabi xi nana 'ba ko xi nts'ia.

35 Ngat'a tu'yafiu xi tsik'etjusun enre Na'enchana, kui xi
nts'ia xi ndichjaa 'ba xi nana.

4

Jesus bakuya jngu kjuakusun ngat'a tse'e xuta xi kjejndi
xujma

Mt. 13:1-9; Lc. 8:4-8

1'Ba kio 'etuts'in nganire Jesus nga yakuyare xuta ndai
ndachikun, 'ba ne nkjin xuta kuafiajant'are. 'Ba kui= kjuafiu,
tsijinni barku xi tikijfiajin ndachikun 'ba tsik'ejfiayare, 'ba
ngatsi'i xutankjiun ngandai fia kixi chun tsikinya.

2 'Ba nga 'ejilare kjuakusun; 'etuts'inre nga yakuyare ne
nkjin tsajmi. 'Bi tsa'en yakuyare:

3 _Tasen fiojon enbi: Jngu xuta kiji nga kikjejndi xujma.

4 'Ba kionga je tikjejndi xujma, masen xujmare tsixu ndai
ndiyo; 'ba ja'e tjiunisio 'ba kiskine.

5'Ba ngimasen xujmare tsixujin ndiojo, fia bi tse nangi tjin;
'ba ta'a jesu ngat'a bi 'fiu nanga nangiu.

6 Tunga kionga 'etju tsu'biu, yaka 'ba Kkitsixi ngat'a bi 'fiu
nanga kiji jamare.

7 'Ba ngijngu ka'a xujma tsixu ngajin na'ya, 'ba kuank'a
na'yo 'ba bi kitsja'ndere nga nda kuacha xujmabiu, 'ba nimé
tu kitsja.

8 Tunga ngijngu ka'a xujmabiu tsixu fia nda nangi. 'Ba
jesu xujmabiu 'ba kuacha, 'ba ne nda chan Kkitsja; 'ba tjin
xujmabiu xi kitsja kate tu, tjin xi yachute ko te, 'ba tjin xi jngu
sientu tu kitsja.

9'Ba kitsu ngisa Jesus:

—Xi tjin fiojon, ngatasen fojon.

Jests tsuya dnfiu kjuakusun bakuyani
Mt. 13:10-17; Lc. 8:9-10

10 'Ba jaskan, kionga Jesus tsik'ejfia tajngu ko xuta xi
tsikinyat'a tifiare 'ba ko nga tejo xutare, nchjabiu tsiningiyare
mé xi tsunire kjuakusunbiu.

11'Ba Jesus kitsingojore:

—Jun, kitsa'e'ndenu nga kuankjinnu mé xi tji'mo ngat'are
fia batexuma Na'enchana; tunga kja'e xuta xi tjindu ngan-
detsin, ko kjuakusun sakuyanire;

12 tuxi nisi nda skutsejen, bi skueni, 'ba tsa ninga nda
kuasen fiojon, bi kuankjinre, tuxi 'ba tsa'en bi k'uantjaiyani
kjuafa'etsjenre 'ba bi kuachat'are jere.

Jests tsuya mé xi tsunire kjuakusun tse'e xuta xi kjejndi
xujma
Mt. 13:18-23; Lc. 8:11-15

13'Tun, ¢a bi mankjinnu j6 tsunire kjuakusunbiu? Tsa bi
mankjinnu jun, ¢jotsa'en kuankjinninu ngayéje kjuakusun xi
yak'a? —Kkitsure Jesus—.

14 Xuta xi kjejndi xujma xuta xi tsikja'axtiuya enre
Na'enchana tsinguyanire.

15 Tjin xuta xi joni xujma xi tsixu ngandai ndiyo: ngu nt'e
enbi, tunga ta'a ndiba chanayi 'ba kja'axin en xi je kis'entjejin
inimare.

16 'Ba yak'a xuta xi joni Xxujma xi tsixujin ndiojo: ngu nt'e
enbi 'ba ta'a tsja s'ere nga makjainre,

17 tunga bi nanga kiji jamare ngajin inimare 'ba bi tsé kixi
minya; kui= kjuafiu, nga tu ngat'are ion fa'axtiuni kjuanima
'ba tsjenngire xuta 'ba ngutjun fani tsichaja kjuamakjainre.

18'Ba tjin xuta xi joni xujma xi tsixujin na'ya: ngu nt'e enbi,

19 tunga ne 'fiu tsikja'etsjen ngat'are tsajmi xi tjinre nga-
sun'ndebi, 'ba kjuanyino 'bejfiure 'ba tu kui s'e yejere tsajmi
Xi mejénre. 'Ba ngayejebi inimare fa'as'enjin 'ba bi tsja'ndere
nga nda kuacha enbi ngajin inimare, 'ba bi tsja tu.

20 Tunga tjin yak'a xuta xi joni xujma xi tsixu fia nda nangi:
ngu kui xutabi nt'e enbi 'ba makjainre, 'ba ne nda chan tsja.

Tjin xi kate, xi yachute ko te, 'ba xi jngu sientu tu tsja nga jngu
jngu.

Jestus bakuya kjuakusun ngat'a tse'e ndi'i
Lc. 8:16-18

21'Ba Jesus kitsure ngayeje:

—¢A tjin= xi baka jngu ndi'i tuxi ngi'ndere jngu kaxa
k'uejfiayani asa ngi'ndere jngu nachan? ¢A bi tsa nga nk'a
chun s'ejiia ndi'i tuxi nda sitsejenni?

22 Ngat'a ngayéje xi tijfia'mo nganda'e kjua'e nixtjin nga
s'ejfiatsejen; 'ha xi bi matsejen nganda'e kjua'e nixtjinre nga
k'uetukatsejen.

23Xi tjin fiojon, ngatasen fiojon.

24'Ba Jesus kitsu nganire:

—'Nu nda tasen fiojon_ru mé xi tenu'yo. Ngat'a chuba xi
sichjon nga k'uechubo kja'e xuta, 'ha=nde kui xi sichubako
nganinu Na'enchana; 'ba ngisa= tse k'uesunnu.

25 Ngat'a xi tjinre, ngisa= tse kua'e ngisare; tunga xi tsa-
jainre, ka'nda stukja'are xi ichi tjinre.

Jesus bakuya kjuakusun nga mank'a xujma

26 'Nga ko fia batexuma Na'enchana —kitsu Jestus — nde
'ba=nire joni xuta xi 'bentje xujma ngajin nangiu;

27ngu nde 'ba=nire tsa tikijiiafe asa tijfiakun, a ngajfiu= asa
nga nixtjin=, xujmo fesu 'ba mank'a, nisi bi tjibe jotsa'en
tjiimank'a.

28 Ngat'a nangiu tsja tajngu chan; titjun xka chindere, 'ba
jaskan nts'enre, 'ba xi fet'ani s'ere tu xujmo;

29'pa kionga je kichji ture, kio xutabiu 'befiajan, ngat'a je=
ja'e nixtjinre chan.

Jesus bakuya kjuakusun ngat'a tse'e xujma mostaza
Mt. 13:31-32, 34-35; Lc. 13:18-19

30'Ba kitsu ngisare:

—_iMé xi mangusun fia batexuma Na'enchana, asa mé
kjuakusun sikjian an tuxi kuan singusunfia?

31 Kui jo=ni jngu xujma tse'e mostaza xi s'entjejin nangiu.
Ninga ngisa ichi kun tu'bani ko ngayéje xujma xi tjin nga-
sun'ndebi;

32 tunga, kionga je kis'entje, mank'a 'ba ngisa 'fiu je ma
tu'bani ko ngayéje ya xi 'bentje xuta, 'ba ne ya'e= ma
tjlare ka'nda tjiunise xi setsuma ngank'aa ma tsinda ndaba
ngi'ndere nk'ianre yabiu —Kkitsu Jesus.

33 'Ba ne nkjin kjuakusun joni kibi Kkitsichjen Jesus
nga yakuyare xuta. Yakuyare jotsa'en kuan ngisa nda
kuankjinre.

34 Bi fako tsa bi ko jngu kjuakusun, ninga xin tsuyanire
xutare jo tsunire kjuakusunbiu.

Jesus tsik'exiu ntjo ko ndachikun
Mt. 8:23-27; Lc. 8:22-25

35 Ba ndekuini nixtjinbiu, kionga je tjima'fia, Jesus kitsure
xutare:

—Tjian xingunda jan.

36'Ba 'batsa'en kitsik'endu xutankjiun 'ba xutare kiko Jesus
ngaya barku xi je tjinduya, 'ba=nde tjenngi ngisare kja'e
barku xi fiatjen tjen.

37 'Ba kio kudn jngu ntjo 'fiu xi niki kjenitjen= nando 'ba
tsindiure nando niki kitsiteya barku, 'ba ja'as'enntjai nanda,
'ba je mején kitse.

38 Tunga Jesus ngastun barku tsakjajfiafe, nga jngu najiiu
ngiku tikjijiia ngi ku; 'ba xutare kitsikja'are 'ba Kitsure:

—iNa'en! ;Anfiu bi kuenda tefia'anni ninga tetiungijndia?

39'Ba Jesus tsisetjen 'ba jatiko ntjo 'ba ndachikun kitsure:

—iXiu teni!

'Ba kis'exiu ntjo 'ba jfia kuachun.

40'Ba jaskan Jesus kitsure xutare:

—¢Anfiu ne tekunfiu? ;A tojo kje chunnuu?

411Ba se kitsakjun= nchjabiu, 'ba miningiyare xinkjin:

—¢'Ya= tsé xutabi, nga ka'nda ntjo 'ba ko ndachikun
tsik'etjusunnire?

)

Jests tsinda jngu xuta xi tijfiajinre isennixtjin xi bi nda
Mt. 8:28-34; Lc. 8:26-39
1'Ba 'batsa'en echu nangire xuta Gerasa, xi tijfia xingunda
ndachikun.
2 'Ba kionga Jesus 'etjukajen barku, tukjia'a kitsitifiat'are
jngu xuta xi 'etukajinni tsju xi tijfiajinre isennixtjin xi bi nda.
3 Ngat'a tsju 'bejfiajin 'ba ni'yad ma tsik'ejfia'fiu, nisi ko na'fiu
kicha s'e'fiukoni.
4Ngat'a je ne nkjin ndiya kiseta'fiukoni na'fiu kicha ndsaku
'ba ko ntsja, tunga batejntsu na'fiu kicha xi tji'fiuni ntsja, 'ba
kitsixi na'fiu kicha xi tji'fiukoni ndsaku, 'ha ni'yd tsa'enre.
5'Ba nga nixtjin ko nga nistjen 'bajmejin tsju 'ba ko ngajin
ngijfia, nga kji'ndaya 'ba nga ko ndiojo tsi'onkonire yojore.
6 Tunga nde sa'e= kjin tsabeni Jesus, mangatsanga kiji 'ba
tsakasenkunch'int'are,
7'ba 'fiu kiski'ndaya nga kitsure:
—Ji Jesus, Ki'ndire Na'enchana xi tijfia ngank'aa, ¢mé= xi
tjinri ngat'a tsa'an? 'Bets'ara nga bi kjuanima ba'enaa.
8'Ba 'ba tsa'en kinchja ngat'a Jesus ja'ba je 'bi kitsure:

—jiJi isennixtjin xi bi ndai, t'etukajin_ri xutabil!

9'Ba kio Jesus tsiningiyare:

—¢J6 'miri?

—Legidn 'mina, ngat'a ne nkjin mani —Kkitsu isennixtjin xi
bindo.

10 'Ba xutabiu 'fiu 'ets'are Jesus nga bi kja'e nangi xi kjin
sik'ete isennixtjin xi bi ndo.

11'Ba 'batsa'en tifiare nindu 'fiu nkjin tjiuchinga inyakjen,

12'ha isennixtjin xi bi ndabiu tsi'are Jesus:

—Tikasennii fia tjindu tjiuchinga, 'ba ta'e'ndenii nga kuit-
jas'enjin_ri.

13 'Ba Jesus kitsja'ndere isennixtjinbiu, 'ba 'etukajinre
xutabiu 'ba tjiuchingabiu ja'as'enjinre. Jéru mi mani
tjiuchingabiu, 'ba tsangatsanga jenya ka'mda fia tijfia
ndachikun, 'ba kio jesunjin.

14 'Ba nchja xi inyatsikuenda tjiuchingabiu tsangatsanga
nga kike'ere nijmi xuta xi tjin naxinando 'ba xi tjindundai
ngandaire. 'Ba xuta ja'ekutsejen tuxi skueni mé= xi kudn.

15 'Ba kionga xutankjin ja'e fia tijiia Jesus, tsabe xutabiu xi
kis'ejfiajinre isennixtjin xi bi nda xi Legion 'mi, nga je xiu tijiia,
'ba nga je yaja najfiure 'ba nga je nda tjinre; 'ba xutankjiun
kitsakjun.

16 'Ba nchja xi tsabe mé= xi kudnre xutabiu xi kis'ejfiajinre
isennixtjin xi bi nda 'ba ko tjiuchingo ye'ere nijmi xuta xi
yak'a.

17 Ba 'batsa'en xutankjiun 'ets'are nga Jesus ngatetukajin
kui nangibiu.

18 'Ba kionga Jesus tifa'as'en ngani barku, xutabiu xi
kis'ejfiajinre isennixtjin xi bi nda 'ets'are nga ngatatsja'ndere
nga kuetjenngi.

19 Tunga Jesus bi kitsja'ndere.

—Tusa ni'yari t'in, ko xingi, 'ba t'e_ri nijmi mé= xi kitsa'en
ngat'a tsiji Na'enchana, 'ba jotsa'en ja'animari —kitsure Jesus
Xutabiu.

20 'Ba 'batsa'en kiji xutabiu, 'ba 'etuts'inre nga ye'e nijmi
naxinanda xi tjin nangi Decdpolis mé= xi kitsa'en Jesus ngat'a
tse'e; 'ba ngatsi'i xuta xi tjin kio tu kuakunre.

Jesus tsinda ki'ndi chjunre Jairo 'ba ko chjun xi kitsiko
najfiure

Mt. 9:18-26; Lc. 8:40-56

21 'Ba kionga Jesus jendibaya ngani barku xingunda
ndachikun, kui ngando tsik'ejfia, 'ha kio ne nkjin xuta
kuafiajant'are.

22'Ba kio ja'e jngu xuta xi Jairo 'mi xi jngu ngaku tse'e ni'ya
sinagoga; kionga tsabe Jesus, tsakasenkunch'int'are

23'ba 'fiu 'ets'are, nga kitsure:

—Na'en, ki'ndi chjunna je mején kueya; ndekjane_ri ndsai
kindina, tuxi kuandani 'ba k'uejfiakunni.

24 'Ba kio kiko Jesus; 'ba ne nkjin xuta kitjenngi, se
inya'be'nyu'fiundaire.

25 'Ba ngajinre xutankjiun tjenjinre jngu chjun xi kuatejo
nu tjinre nga 'bakjanre jin.

26 Xi je ne tsé kjuanima ja'axtiu ngaya ntsja nkjin chjineki,
'ba je kitsikje ngayéje xi tjinre; 'ba ni'bi= tjin tsakaseko, tusa
ngisa 'fiuma chi'inre.

27 'Ba kionga chjunbi kjint'e en ngat'are Jesus, ja'etjenngi
ngajinre xutankjiun 'ba ngastun Kkitsitifiat'anire, 'ba tu
najfiure kitsiko sa.

28 Ngat'a 'bitsa'en kitsikja'etsjen: “Nisi tu najfiure sikosaa,
kuanda=iia.”

29'Ba tukjia'a, kitikjayare jinre; 'ba se tsejen kuanre yojore
ngaje kuanda chi'inre.

30 Tunga Jesus ta'a tsabe nga nga'fiu 'etukajin yojore, 'ba
kitsiku'be ngajinre xutankjiun 'ba tsiningiya:

—¢'Ya=xi kitsiko najfiuna?

31 —Te'yani nga xutankjiun ti'be'yu'fiuri, ;anfiu “'Ya= xi kit-
siko najfiuna” tesjini? —Kkitsure xutare.

32Tunga Jesus tojo tikutsejen ngandaire tuxi skueni 'ya= xi
kitsiko.

33 Ba kio chjunbiu, kionga je tsabe mé= xi kudnre, se tifat-
sekun= nga kikasenkunch'int'are Jesus, 'ba ye'ekixire nijmi
mé=xi kuan.

34'Ba Jesus kitsure:

—Ji, ki'ndina, tu ngat'are kjuamakjainri nga je kuandai.
Ngatjas'eri kjuaxiu nga t'in, 'ba ngatamandai ngat'are
chi'inri.

35'Ba nde sa'e=tinchjani Jesus, nga tukjia'a ja'e yak'a nchja
xi jendibani ndaba xuta ngakure ni'ya sinagoga.

—Je k'en ki'ndi chjunri. Bi nde minyasiyani_ri maestru —
kitsure.

36 Tunga Jesus bi kitsisinre nchjabiu, 'ba kitsure xuta xi
ngakure ni'ya sinagoga:

—Bi kuin; tu ngatamakjain saniri.

37 'Ba bi kitsjamde Jests nga nkjin xuta kuetjenngi, tu
Pedro=, Santiago, 'ba ko Juan xi nts'e Santiago sa.

38 'Ba kionga echu ndaba xuta xi ngakure ni'ya sinagoga,
tsabe nga ne si'a inyatsa'en xuta nga inyakji'nda 'ba nga 'fiu
inyakji'ndaya.

39Tesus ja'as'en 'ba kitsu:

—¢Anfiu 'ba tuku Kji'i si'a tefia'anfiu 'ba techi'ndayakofiu?
Ki'ndi chjunbi bi k'en, tu tikijfiafe sani.

40'Ba kio xuta xi tjindu kio tsejnuke Jesus. Tunga kui ts'axje
tsi'i xutabiu, 'ba tu na'enre= ko nare 'ba ko xuta xi tjeko sa xi
ja'as'en fia tikijfia ki'ndi chjunbiu.

411Ba kio kiskjebe ntsja 'ba kitsure:

—Talita cum. (En xi tsunire: ki'ndi chjun, ji texinra, tiset-
jen.)

42 'Ba ndekuini chubabiu ki'ndi chjun, xi tejé nu tjinre,
tsisetjen 'ba tsak'ajme. 'Ba xuta xi tjindu kio tu kuakun=re.

43 Tunga Jesus 'fiu 'enere nga tu'ya kue'ere nijmi mé= xi
kudn, 'ba nde kitsu nga kua'ere xi chine ki'ndi chjunbiu.

6

Jestus kiji naxinanda Nazaret
Mt. 13:53-58; Lc. 4:16-30

1'Ba Jesus 'etjuni kio 'ba kiji nangire, 'ba kitjenngi xutare.

2'Ba kionga ja'e nixtjin nga nikja'aya, Jesus 'etuts'inre nga
yakuya ni'ya sinagoga. 'Ba nkjin xuta kjint'ere Jesus, 'ba tu
miningiyakun=re xinkjin:

—¢Nafiu kikja'anire xutabi ngayéje tsajmi xi bakuya? ;Mé=
kjuankjinkakun xi kitsa'ere, 'ba ko kjuakun xi tsa'en?

3 ¢A bi tsa chjine yo kibi, kindire Mario, Xi nts'e mani San-
dio, Kusio, ko Judo, 'ba ko Sim6n? ¢A bi tsa nde i tjindujinnina
ndichja ngayeje?

Kui= kjuafiu ch'o kudnnire ngat'a tse'e 'ba bi kuamejénre nga
kuakjainre.

4Tunga Jesus kitsure:

—Ngayéje nga'nde 'yvaxuta= jngu xuta profeta, tunga fia
nangire, ngajinre xinkjin 'ba ninga fia ni'yare bi 'yakunre.

5 'Ba bi kuén kitsa'en jngu kjuakun kio, tu chuba xuta xi
yanere ntsja xi inyafesun 'ba kitsinda.

6'Ba Jesus tu kutsejenkuun nga xutabiu bi kuamejénre nga
kuakjainre ngat'a tse'e kui. 'Ba Jesus fikakuya nga'nde xi
tjindundai kio.

Jests tsikasen nga tejo xutare
Mt. 10:5-15; Lc. 9:1-6
7'Ba Jesus kinchjare nga tejé xutare, 'ba 'etuts'inre nga jo
jo kitsikasen, 'ba kitsjare kjua'fiu nga k'uaxje isennixtjin xi bi
nda.
8'Ba kitsure nga tumé kua'a ngaya ndiyo, tu jngu sa yanise.
'Ba nga bi kuan kueko nifiuxtila, chitsa, 'ba ninga ton.
9 'Ba nga kuan kuaya jndere, tunga bi kuan kua'a ngijngu
nga najhure.
10'Ba kitsure:
—'Ba tufiafiu nga kuitjas'ion jngu ni'ya, tetsubo kio ka'nda
nga k'uetjufiu nga'ndebiu.



SAN MARCOS 6:11 91 SAN MARCOS 6:24

11 'Ba tsa jngu nga'nde bi stukja'atjo ninga bi kuasen
flojonnu xuta xi tjindu kio, tusa t'etju nga'ndebiu 'ba t'etsujmio
chojore ndsakd, joni jngu chuba nga kui xutabiu tjinre je.

12 'Ba kio 'etju xutare, 'ba ye'eyare nijmi xuta nga ngatat-
sik'antjaiya kjuafa'etsjenre.

13 'Ba nkjin isennixtjin xi bi nda ts'axjejinre xuta, 'ba nkjin
xuta xi inyafesun kitsinda nga kitsikajunre aseti.

Meé xi kudn kionga k'en Juan Bautista
Mt. 14:1-12; Lc. 9:7-9
14'Ba xuta ngaku xi titjun Herodes 'ba nde kjint'e en ngat'a
tse'e Jesus, ngat'a ne nkjin nga'nde nda 'yare ja'enre Jesus. 'Ba
yak'a xuta kitsu:
—Kui Juan Bautista xi je ja'aya nganire, 'ba kui= kjuafiu
tjinnire nga'fiu nga titsa'en ngani kjuakun.
15'Ba kja'e xuta kitsu:

—Kui Elias,

'Ba xuta xi yak'a kitsu:

—Kui jngu xuta profeta joni ngasa'e.

16 Tunga Herodes, kionga kjint'e kui enbi, kitsu:

—Kui Juan. An 'exa nga kitisin, 'ba nganda'e je ja'aya
nganire.

17Nga tu kjuare chjun Herodia= nini, nga Herodes 'exa nga
kjinduba Juan, 'e'fiy, 'ba kiskanis'en nduya. Chjun Herodia,
chjunre Felipe kuan tsakaifiu, xi nts'e Herodes, tunga Herodes
tsixanko ngani chjunbiu.

18 Ngat'a Juan ja'ba je kitsure Herodes:

—Kjuatexumo tsu nga bi kuan chjunre nts'é kuenikue.

19'Ba tu kjuabiu= nini nga chjun Herodia kuastike Juan 'ba
kuamejénre kitsik'en tsakaifiu, tunga bi kuén j6 kitsa'ennire;

20 ngat'a Herodes be= nga Juan jngu xuta kixi, tsje ko ni.
Kui= kjua kitsakjunkeni 'ba tsikuenda. 'Ba kionga Herodes
nt'ere Juan, ka'nda bi be mé= xi sa'en, tunga tsja mare nga
basen fiojonre.

21 Tunga tuchan ja'e nixtjin nga chjun Herodia kisaku ndi-
yare kionga kichu nu Herodes. Kui= nixtjinbiu ts'axje jngu s'i
'ba tsakjenko xutaxare ngatsi'i ngakure chasoldadu ngayeje
'ba ko xuta nyina xi 'fiu 'yaxkunre nangi Galilea.

22 'Ba ki'ndi chjunre chjun Herodia ja'as'en nga'nde fia
inyakjen 'ba kite. '"Nu kuatsjare Herodes 'ba ko xi tjindut'a
yamixo jotsa'en kite. 'Ba Herodes kitsure ki'ndi chjunbiu:

—Chja'ana tume xi mejénri, 'ba sjara.

23 'Ba kitsja'enre nga sjare tume xi skui'are, nisi masen
naxinanda fia batexuma.

24'Ba kui ki'ndi chjunbiu 'etju, 'ba tsiningiyare nare:

—¢Mé=xi skui'a_ra?

'Ba nare kitsingojore:

—Nindaku Juan Bautista chja'a_ri.

25 'Ba ki'ndi chjunbiu tukjuan ja'as'en ngani fia tijfia xuta
ngaku xi titjun, 'ba kitsure:

—Nganda'e fani nga mejénna nga kua'enaa nindaku Juan
Bautista ngaya jngu tiba.

26'Ba Herodes ne ba kis'ere; tunga ngat'aja'ba je kitsja enre
ngixkun xi tu kitsikjint'e, tjinnere kitsjare xi tsi'a.

27'Ba tukjuan 'exare jngu chasoldadu nga kuekatesin Juan.

28'Ba chasoldadu kiji nduyo, tsatesin Juan, 'bajngutiba 'eya
nindaku. 'Ba kitsjare kindi chjunbiu, 'ba kui kitsja nganire
nare.

29'Ba kionga xutare Juan kjint'e nga je k'en, ja'ekja'a yojore
'ba kik'eyanijin.

Jests tsikjén on mi xuta
Mt. 14:13-21; Lc. 9:10-17; Jn. 6:1-14

30 'Ba jaskan, kuafiajan ngani nga tejo xutare kiofia tijfia
Jesus 'ba ye'ere nijmi mé=xi tu kitsa'en, 'ba xi yakuya.

31'Ba Jesus kitsure:

—Jabiu, tjintaja jngu nga'nde fia jfia chun, tuxi
sikja'ayachifia.

Ngat'a ne nkjin xuta i fi i ndiba tsa'enni, ka'nda kui bi
saku'ndere nga kjen.

32 1Ba 'batsa'en Jesus ko xutare ja'as'en jngu barku 'ba kiji
jngunga'nde t'axin.

33 Tunga 'fiu nkjin xuta tsabexkun Jesus, 'ba tsabe fia kiji.
'Ba kio ne nkjin xuta 'etjuni nga'nde xi tjindu kio, 'ba tsan-
gatsanga Kkiji fia tifi Jesus. 'Ba xutankjiun tu kui tjun echuni
tu'bani ko Jesus.

34'Ba kionga Jesus 'etukajenni barkubiu, tsabe xutankjiun
'ba ja'animare, ngat'a 'ba tsa'en tjindu joni chutsanga xi tsa-
jainjinre nai. 'Ba Jesus 'etuts'inre nga yakuyare nkjin tsajmi.

35'Ba kionga kuangixun, xutare kitsitifiat'are 'ba kitsure:

—Na'en, je kuangixun, 'ba nga'e ne t'axin.

36 Tikaxant'ai xutankjinbi, tuxi ngatjikatseni mé= xi skine
nga'nde xi tjindundai nga'e.

37Tunga Jesus Kitsure:

—Ta'e_ru jun xi skine.

'Ba kui kitsingojo:

—¢A mejénri nga kuekindai nifiuxtila xi ngusun tjin chjire
chjina nga jo sientu nixtjin fia'axa, tuxi kua'eni_ra xi chine?

38 —;J6tjin nifiuxtila tjinnu? Tangichutsejen_ru —Kkitsu Jesus.

'Ba kionga je tsabe, kitsure:

—On nifiuxtila 'ba j6 tjiuti.

39 'Ba Jesus 'exare nga kuetsik'enduku xutankjiun ngajin
ndiji xkjuion;
40 'ha tjin xi jngu sientu 'ba tjin xi yachute kitsik'enduku

ninj.

41'Bajaskan Jesus kiskjebe nga 6n nifiuxtilo 'ba ngojo tjiutiu.
'Ba kiskutsejen ngank'aa 'ba kitsjare kjuanda Na'enchana,
'ba kitsixkua nifiuxtilo 'ba kitsjare nga jngu jngu xutare, tuxi
sika'binire ngatsi'i xutankjiun. 'Ba nde Kkitsika'bire ngojo
tjiutiu ngayeje.

42'Ba ngatsi'i tsakjen ka'nda nga kitsere;

43'pa kiskja'afiajan xie xi ts'angi tse'e tjiutiu ko nifiuxtilo 'ba
tejo nisin kitse ngisare.

44'Ba 6n mi kudn xuta xi'in xi tsakjen.

Jesus tsu'basun nanda
Mt. 14:22-27; Jn. 6:16-21

45'Ba ta'a, Jesus 'exa nga xutare ngatja'as'en barku 'ba nga
tjun ngatji xingunda ndachikun fia tijfia naxinanda Betsaida,
yejerafiu kui titsikixant'a xutankjiun.

46 'Ba kionga je kitsikixant'a xutankjiun, Jesus tsijin jngu
nindu nga kikjako Na'enchana.

47 'Ba kionga je kuajfiu, nga je masen ndachikun tjensun
barku, Jesus, xi tsik'ejfia tajngu fia kixi chun,

48tsabe nga na'en inyatsunginifia barku, ngat'a 'fiu tibe'ere
ntjo. Kionga je tjis'e isen, Jesus tifisun ndachikun nga kitjen-
ngi xutare. 'Ba je mejénre nga tu kjua'at'are tsakaifiu,

49kionga tsabe xutare nga ndachikun tsu'basun Jesus. 'Ba
kitsikja'etsjen nga jngu=ru isen xi tsabe 'ba kiski'ndaya;

50 ngat'a ngatsi'i tsabe 'ba kitsakjun. Tunga ta'a jako 'ba
kitsure:

—iJun, na'en, ngatama'fiu kakun; an= fia, bi kun!

51 'Ba kio Jesus ja'as'en barku, 'ba kis'e xiu ntjo. 'Ba tu
kuakunre xutare

52 ngat'a kje mankjinjinre kjuakun xi kitsa'en Jesus ngat'a
tse'e nifiuxtilo, ngat'a tojo titsujfiu ngisare.

Jesus tsinda xuta xi sefesun nga'nde xi Genesaret 'mi

Mt. 14:34-36

53 'Ba kionga Jesus 'ba ko xutare je ja'axtiunda ndachikun,
echu nga'nde xi Genesaret 'mi, 'ba barkure ngandai
ndachikun 'et'a'fiu.

54 'Ba kionga je 'etukajen barku, ta'a fani tsabexkun xuta
nga Jesus= xi 'etukajen.

55 'Ba kio tsangatsanga nga Kkiji ngayéje nga'nde xi tjin
kionga ye'ere nijmi xuta fia tijfia Jesus. 'Ba kionga kjint'e,
xutabiu 'etuts'inre nga ja'eko xi sefesun xi kjiyuya nijfia.

56 'Ba tu fiafiu nga fa'as'en Jesus, a naxinanda chi=, a naxi-
nanda je= asa ngijfia=, tuchuba tsikayuju xinkjin xi inyafesun
kiofia tsa'en ndetsin. 'Ba 'bets'are Jesus nga nisi tu tetjun
najfiure siko sa; 'ha manda ngatsi'i xi tu tsiko najfiure.

7

Jesus bakuya mé-= xi tsijndire xuta ngixkun Na'enchana
Mt. 15:1-20 ) B . )
1 'Ba kio nchja fariseo 'ba yak'a chjine kjuatexuma xi

jendibani naxinanda Jerusalén kitsitifiat'are Jesus.

2'Banchjabiu tsabe nga yak'a xutare Jesus bi banejun ntsja
nga kjen. Ngu tsunire nga bi inyatsik'etjusun kjuachingare
tse'e judio nga banejun ntsja nga kjen.

3 (Ngat'a nchja fariseo 'ba ngatsi'i xuta judio tsik'etjusun
kjuachingare nga tjunfara nda banejun ntsja 'ba sa'e kjen.

4 'Ba kionga je fa'eni ndetsin, bi kjen kio 'mda nga je
tsik'etjusun kjuachingare nga banejun ntsja. 'Ba nkjin
kjuachinga tjin ngisare xi tsik'etjusun, joni nga banejun
chutsinre, tijire, ko tikure xi kicha ni 'ba ko nachanre.)

5 'Ba kui= kjuafiu, nchja fariseo 'ba ko chjine kjuatexuma
tsiningiyare Jesus:

—Na'en, ¢4nfiu xutari bi tsik'etjusunni kjuachingare xuta
chingana, nga bi banejun ntsja nga kjen?

6Ba Jesus kitsingojore:

—Jun, jxuta xi jo nkjon tjin! Kjuakixi= xi kitsu xuta chinga
profeta Isaias ngat'a tsojon, kionga 'bitsa'en kitsi'indu:

Kui= xutabi tu ts'a bekunnina,

tunga inimare kjin tjindu ngat'a tsa'an.

7Tumé chjinire nga bekunnina,

ngat'a tu kjuatexumare xuta= bakuya.

8 Ngat'a jun xin 'bejfio kjuatexumare Na'enchana tuxi
kjuachingare xuta kuetjenngifiu.

9'BaJesus kitsure ngayeje:

—Tuxi sik'ejiiakunfiu kjuachinganu, 'bejfiat'axinfiu kjuatex-
umare Na'enchana.

10 Ngu Moisés kitsu: “Chakuin na'enri 'ba ko nari”, 'ba “Xi
ch'o kuetsure na'enre asa nare, kjuinik'en”.

11 Tunga jun bixun=fiu nga jngu xuta kuan kuetsure
na'enre asa nare: “Bikuan kuasekora, ngat'a ngayéje xi tjinna
Corban kudn” (en xi tsunire: tsajmixije tse'e Na'enchana joni
chje);

12 'ba tsa tjin xi 'ba kuetsu, bi nde ba'e'ndeni_ru nga

kuaseko na'enre asa nare.
13 'Ba= tsa'en, jun miyuniu enre Na'enchana ngat'are

kjuachinga xi kis'ejfianu 'ba xi nikja'axtiuya ngani_ru xingiu.
'Ba nkjin tsajmi joni kibi fia'an ngiso.

14'Ba jaskan Jesus kinchja nganire xutankjiun, 'ba kitsure:

—Tasen fiojonnu ngatsi'u, 'ba ngatamankjinnu:

15 Tumé xi ndibani ngandetsian xi fa'as'ejin yojore xuta
Xi tsijndire ngixkun Na'enchana. Tu kui sani xi 'betukajin
inimare xi tsijndire.

16 Xi tjin fiojon, ngatasen fiojon.

17 'Ba kionga Jesus kitsik'endu xuta 'ba ja'as'en ndaba,
xXutare tsiningiyare ngat'a tse'e en xi yakuya.

18'Ba Jesus kitsure:

—¢A 'ba=nde jun bi mankjinnu ngayeje? ¢A bi 'yo nga tumé
xi ndibani ngandetsian xi fa'as'enjin yojore xuta xi tsijndire
ngixkun Na'enchana?

19 Ngat'a bi ngajin inimare fa'as'en, tu ngaya ngats'a sani,
'ba jaskan 'betukajin ngani yojore.

Nga ko enbi kitsuni nga tsajain xi ma chine xi ma tsijndire
xuta ngixkun Na'enchana.

20'Ba kitsu ngayeje:

—Tu kui xi 'betukajin inimare xuta xi tsijndire ngixkun
Na'enchana,

21 Ngat'a inimare xuta= 'betukajinni: kjuafa'etsjen xi bi
nda, kjuachajngi xi tse'e xi'in ko jngu chjun xi kje bixanjin,
kjuacheje, nga tsikjesun xuta,

22 kjuachajngi, xi tsimején yeje tsajmi, kjuach'okun,
kjua'bejfiu, xi mangisjai kjuatsjare yojore, kjuaxinkakun,
kjuandesun, kjuank'atakun, 'ba ko xi bi tsikja'etsjen titjun
mé=xi tsa'en.

23 Ngayéje kjuach'obi inimare= 'betukajinni, 'ba kui= xi
tsijndire xuta ngixkun Na'enchana.

Jesus tsinda jngu chjun xi bi tse'e Israel
Mt. 15:21-28

24'Ba Jesus 'etjuni kio 'ba kiji nga'nde xi Tiro 'mi 'ba ja'as'en
jngu ni'ya. 'Ba bi kuamejénre nga tjin xi skue nga kio tijfia;
tunga bi kuén tsik'ejfia'mo.

25 Ta'a kjint'e ngat'are Jesus jngu chjun xi tjinre jngu
kimdi chjun xi tjinre jngu isennixtjin xi bi nda; 'ba kui
kikasenkunch'int'are Jesus.

26'Ba chjunbiu bi tse'e Israel, nangi xi Sirofenicia 'mi kitsin.
'Ba 'ets'are Jesus nga ngato'oxjejinre isennixtjin xi bi nda
ki'ndire.

27Tunga Jesus kitsure:

—Ta'e'nde_ri nisti kindiu nga nda fara ngatatsere, ngat'a
bi nda tjin nga xja'are nifiuxtilare tu 'bani nga ki'ndi nafia
kua'ere.

28 Tunga chjunbiu kitsingojore:

—Jo'o, na'en; tunga ka'nda tjiunafio kjine t'ia xi tsikixungi
nisti kimdiu ngi yamixo.

29'Ba Jesus kitsure:

—T'inrandai, tu ngat'are nga 'ba tsa'en kjinukjuai, isennix-
tjin xi bi nda je 'etukajinre ki'ndi chjunri.

30 'Ba kionga chjunbiu echu ngani ndaba, tsabe kindire
ngasun nachanre, tunga bi nde tijfiajinnire isennixtjin xi bi
nda.

Jests tsinda jngu xuta xi xtaya 'ba tsakjan
31'Ba jaskan Jesus 'etju ngani nangi xi Tiro 'mi, 'ba ja'axtiu
nangi Sidén 'ba echu ndachikun Galilea ko nangi xi Decdpolis
.

i.
321Ba kio ja'echanire jngu xuta xi xtaya 'ba xi tsakjankoni,
'ba kichja'are nga ngatanere ntsja.

33 'Ba Jesus kikot'axin kiofia tjindu xutankjiun, 'ba kiska-
nis'en najma ndsa fiojon xuta xtayabiu. 'Ba ko ndatiare Jesus
kitsiko najenre xuta tsakjon.

34 'Ba jaskan Jesus kiskutsejen ngank'aa 'ba ja'atsere, 'ba
kitsure xutabiu:

—Efata. (En xi tsunire: jNgatatju'il)

35 'Ba ndekuini chubabiu ficjon xuta xtayo tsix'a, 'ba na-
jenre kuanda 'ba nda kinchja.

36 'Ba Jesus kitsure xuta nga tu'ya ngate'ere nijmi mé= xi
kuan; tunga ngisa= tu kitsa'en, ngisa= '"fiu ye'e nijmi.

37'Ba xuta niki 'fiu= kuakunre, 'ba tsure xinkjin:

—Kui ngayéje nda tsa'en 'ba ka'nda tsa'en nga xi xtaya ma
nt'e 'ba xi tsakjan ma nda nchja.

8

Jesus tsikjén fiujun mi xuta
Mt. 15:32-39

1Jngu nixtjin kionga 'fiu nkjin xuta kuafiajan ngani'ba tumé
tjinre mé-= xi skine, Jesus kinchjare xutare 'ba kitsure:

2 —Ne fa'animana xutankjinbi, ngat'a je jan nixtjin nga
tjindukona nga'e 'ba bi nde tjinnire mé-= xi skine.

3 'Ba tsa k'uete kjindia ndaba, kuanre tsa kua'inda ngaya
ndiyo, ngu ne kjin jendiba yak'ani.

41Ba xutare kitsingojore:

—¢Tunga d kuechja'afia xi chine xi kuanire xutankjiun nga
jngunga'nde t'axin joni nga'e nga tu'ya tjindu?

5'Ba Jesus tsiningiyare:

—¢JOtjin nifiuxtila tjinnu?

—Yatu mani —kitsingojo xutare.

6 'Ba Jesus 'exa nga xutankjiun ngat'endu t'a nangiu.
Kiskjebe nifiuxtila xi yatu 'ba kionga je Kkitsjare kjuanda
Na'enchana, Kkitsixkua 'ba Kkitsjare =xutare, 'ba kui
kitsika'bisunre xutankjiun.

7 'Ba nde tjinjore tjiuti ngayeje.  'Ba Jesus Kitsjare
kjuanda Na'enchana ngat'a tse'e tjiutiu, 'ba 'exa nga
ngatatsika'bisunre xutankjiun ngayeje.

8 'Ba ngatsi'i tsakjen ka'nda nga kitsere, 'ba kionga
kiskja'afiajan xkua xi ts'angi, yatu nisin kuén.

9'Ba je mején fiujun mi mani xuta xi tsakjen. 'Bajaskan Jesus
kitsikixant'a xutankjiun

10'pba ja'as'en jngu barku ko xutare 'ba kiji jngu nga'nde xi
Dalmanuta 'mi.

Nchja fariseo mi'are Jests nga sa'en jngu chuba
Mt. 16:1-4; Lc. 12:54-56
11 'Ba ja'e nchja fariseo 'ba 'etuts'inre nga josiko Jesus.
'Ba tuxi skut'ayakoni, tsi'are nga sa'en jngu chuba tuxi
kuakuchuyani nga ngat'are Na'enchana jendibani.
12'Ba Jesus 'fiu ja'atsere 'ba kitsu:
—¢Anfiu xuta xi tjin nganda'e jngu chuba mi'ani? 'Ba
xinkixi_nuu nga bi kua'ere xuta xi tjin nganda'e jngu chuba.
13 'Ba 'batsa'en kitsik'endu kui xutabiu, 'ba ja'as'en ngani
barku 'ba xingunda ndachikun Kiji.

Jesus 'bejfia jngu kjuakusun ngat'a tse'e na'yu sanre nchja

fariseo
Mt. 16:5-12

14 'Ba xutare Jesus kichiyajinre nga tsaka'a nifiuxtila; tu
jnguchi nifiuxtila ya'a ngaya barku.

15'Ba Jesus kitsure:

—Chutsijon, 'ba tikuendo yojonungat'are na'yu sanre nchja
fariseo 'ba ko tse'e Herodes.

16 'Ba xutare inyafako nijmi xinkjin ngat'a kuankjinre nga
kui kjua nga tsajainre nifiuxtila.

17 'Ba Jesus kuankjinre xi inyatsure xinkjin xutare, 'ba
kitsure:

—¢Anfiu techuba nijmifiu nga tsajainnu nifiuxtilajin? ;A Kje
machu'yajinnu 'ba a ninga kje mankjinjinnu? ;A ne tijiiunu?

18 Tjin= xkun. ¢A bi machu'yanu? 'Ba tjin= fiojon. ¢A bi
nu'yo? ¢A binde fa'etsjenninu?

19Kionga kitsika'bia 6n nifiuxtila ngajinre 6n mi xuta, ¢jotjin
nisin kjinitsio ko xkuare xi ts'angi?

'Ba xutare Kitsingojo:

—Tejo nisin.

20 —'Ba kionga kitsika'bia yatu nifiuxtila ngajinre fiujun mi
xuta, ¢jotjin nisin kjinitsio ko xkuare xi ts'angi?

—Yatu nisin —Kkitsingojo.

21'Ba 'batsa'en Jesus kitsure:

—¢A kje mankjinjinnu?

Jesus tsinda jngu xuta ka naxinanda Betsaida

22 'Ba jaskan Jesus ko xutare echu naxinanda Betsaida; 'ba
kio ja'echanire jngu xuta ka, 'ba kis'ets'are nga ngatatsiko.

23 'Ba Jesus kiskjebe ntsja xuta ko, 'ba 'etukajinko naxi-
nando. 'Ba kitsika'nyi xkun ko ndatiare 'ba yanere ntsja 'ba
tsiningiyare:

—¢A je matsejenri tsajmi?

24'Ba xuta ko kiskutsejenndaire, 'ba kitsu:

—]Je 'bia xuta, tunga joni ya xi setsuma matsejenna.

25'Ba Jesus yane nganire ntsja xkun, 'ba xutabiu nda kiskut-
sejen, 'ba kuanda, 'ba je ne nda kuatsejen yejere.

26'Ba 'batsa'en Jesus 'ete ndaba, 'ba kitsure:

—Binde bitjas'enjinni naxinando nganda'e.

Pedro tsunga Jestis xi Mesias
Mt. 16:13-20; Lc. 9:18-21
27'Ba jaskan Jesus ko xutare kiji nga'nde xi tjin Cesarea fia
ba’g[exuma Felipe. 'Ba kionga tjenya ndiyo, Jesus tsiningiyare
xutare:
—¢JO tsu xuta nga 'ya-nifia an?
28'Ba kui kitsingojo:
—Tjin xi tsu nga ji= ni Juan Bautista, 'ba tjin xi tsu nga ji= ni
Elias, 'ba yak'a xi tsu nga jngu ni profeta.
29'Ba Jesus tsiningiyare:
—Tunga jun, ¢j6 mixun nga 'yd=nifia an?
'Ba Pedro kitsingojo:
—Ji=ni Mesias.
30'Ba Jesus 'fiu 'enere nga tu'ya ngate'ere nijmi kibi.

Jests be'e nijmi nga kueya 'ba nga kjua'aya nganire
Mt. 16:21-28; Lc. 9:22-27
31'Ba Jesus 'etuts'inre nga ye'ere nijmi xutare nga Ki'ndire
Xuta xi'iun ne tse kjuanima kjua'axtiu, 'ba nga k'uaxjengi
xuta chingare naxinando, xi ngakure na'mi 'ba xuta chjine
kjuatexuma. Kitsure nga kjuinik'en, tunga nga kjua'aya
nganire xi majanni nixtjin.
32 Kibi nda kitsuyare. 'Ba kio Pedro kikot'axin Jesus 'ba
'etuts'inre nga jatiko.
33 Tunga Jesus kitsiku'beya 'ba kiskutsejen'a xutare, 'ba
jatiko Pedro nga kitsure:
—iTisent'axin ngat'ana chanayi!, ngat'a bi ninkjin_ri takuin
tsajmi xi tse'e Na'enchana, tu xi tse'e xuta ngasun'ndebi=.
34 1Ba jaskan Jesus kinchjare xutare 'ba ko xutankjiun xi
tjenngire, 'ba Kitsure:
—Tsa 'yafiu xi mejénre kuan xutana, ngatatsichiyajin yojore
'ba ngata'anijin krure 'ba ngatjandetjenngina.



SAN MARCOS 8:35 99 SAN MARCOS 9:12

35 Ngat'a xi mejénre sik'angi yojore, sichaja; tunga xi sichaja
yojore ngat'ana an 'ba ngat'are en nda xi tsik'angi, kui= xi
sik'angi.

36 ;Jotsa'en kuachjenre xuta tsa sa'en ngayéje ngasun'ndio
'ba tsa sichaja kjuabenichunre?

37'Ba nde ¢jotjin k'uechji ngat'are kjuabenichunre xuta?

38 'Ba tsa tjin xi masubare ngat'ana 'ba ko ngat'are enna
ngixkun xuta xi tjin nganda'e, xuta xi bi nt'ere Na'enchana
'ba xi xuta je, 'ba=nde Ki'ndire Xuta xi'iun kuasubare ngat'a
tse'e kui xutabiu kionga kjua'e ngani nga ko kjuajere Na'enre
'ba ko ankjele tsjere.

9
1Jesus 'ba nde kitsure:
—'Ba xinkixi_nuu, nga yak'a xuta xi tjindu i bi kjuesun 'nda
nga skue nga kjua'e fia batexuma Na'enchana ko kjua'fiu.

Kionga ts'antjaiya isenre Jestis
Mt. 17:1-13; Lc. 9:28-36

Z'Bajon nixtjin jaskan nde, Jesus tsijun jngu nindu nk'a nga
tu Pedro, Santiago 'ba ko Juan kiko sa. 'Ba ngixkun kui, Jesus
ts'antjaiya isenre.

3 'Ba se 'ma kis'e najfiure 'ba ngisa 'fiu tiba kis'e nga ninga
nkjin ndiya kjue bi 'ba s'e.

4'Ba tsabe Elias ko Moisés, nga inyafako nijmi Jesus.

5'Ba Pedro kitsure Jesus:

—Na'en, j4 nda ni nga nga'e tetsuba! Jan ni'ya sindai: jngu
Xi tsiji, 'ba jngu xi tse'e Moisés 'ba jngu xi tse'e Elias.

6 Ngat'a xutare inyatsakjun, 'ba Pedro bi be mé= xi kuetsu.

7'Ba kio kuatsejen jngu yufi 'ba kitsink'ianre, 'ba ngajin
yufibiu 'etju jngu jnda xi kitsu:

—Kui=bi xi ki'ndina xi 'fiu mejénna; tasen fiojon_ru kui.

8 'Ba ndekuini chubabiu, kionga kiskutsejenndaire, tu'ya
nde tsabekoni Jesus, tu kui tajngu sejfia ngisa.

9 'Ba yejerafiu nga inya'betukajen nindu, Jesus Kkitsure
xutare nga tu'yd ngate'ere nijmi mé= xi tsabe ka'nda nga
Ki'ndire Xuta xi'iun kjua'aya nganire ngajinre mik'en.

10 'Bamani xutare 'ejin kakun suba kjua'mobiu, nisi
miningiyare xinkjin mé= xi tsunire nga kjua'aya nganire
ngajinre mik'en.

11'Ba tsiningiyare Jesus:

—¢Anfiu tsuni chjine kjuatexuma nga tjinnere Elias tjun
kjua'e?

12'Ba kui kitsingojore:

—Kjuakixi= nga Elias tjun kjua'e, 'ba nga kui k'uejfianda
yeje. Tunga ¢a bi 'batsa'en kua'indut'a enre Na'enchana nga
Ki'ndire Xuta xi'iun tse kjuanima kjua'a 'ba xiaton?

13 Tunga an Xin_nuu nga je ja'e Elias, 'ba nga xuta Kkitsiko
jotsa'en nga kuamejénre, jo tsu enre Na'enchana ngat'are kui.

Jesus tsinda jngu chana'en xi tjinre jngu isennixtjin xi bi nda
Mt. 17:14-21; Lc. 9:37-43

14'Ba kionga ja'e ngani fia tjindu xutare xi yak'a, tsabe nga
'fiu nkjin xuta kitsendaire; 'ba yak'a chjine tse'e kjuatexuma
inyafosiko.

15'Ba kionga xutankjiun tsabe nga je ja'e Jesus, ngatsi'i 'fiu
kuakunre 'ba mangatsanga kiji nga kitsite'ndare.

16 'Ba Jesus tsiningiyare:

—:Mé= xi techubasiko kui?

17'Ba jngu xi kio sejfiajinre xutankjiun kitsu:

—Ji na'en, nga'e ja'ekora ki'ndina, ngu jngu isennixtjin
tijfiajinre xi bi tsja'ndere nga nchja.

18'Ba nitu fiafiu isennixtjinbiu kjebe, kanikja'at'a t'anangiu,
'ba ndaxu 'baxje ts'a, 'ba majngaya nde'fiu 'ba s'ejiiataja. 'Ba
je tsi'a_ra xutari nga ngat'axjejinre isennixtjinbiu, tunga bi
kuanre.

19'Ba Jesus kitsingojo:

—iXuta Xi tjin nganda'e xi tsajainre kjuamakjain! ¢Kjia'a=fiu
'nda kuatejfiako_nuu? ¢Kjia'd=fiu 'nda xukjuako_nuu?
Ndekonu nga'e chana'enbiu.

20 'Ba 'batsa'en kichanire chana'enbiu ngixkun Jesus.
Tunga kionga isennixtjinbiu tsabe Jesus, ta'a kitsa'en nga
'etsujmeyare chana'enbiu 'ba kiska t'anangiu, 'betikjakoni
'ba 'etju ndaxu ts'a.

21'Ba Jesus tsiningiyare na'enre chana'enbiu:

—¢Kjia'd=fiu 'nda 'ba manire?

'Ba na'enre Kkitsingojo:

—'Ndani nga ki'ndji;

22 'pa nkjin ndiya isennixtjinbiu kanikja'ajin ndi'i 'ba ko
nanda, tuxi sik'enni. Tunga tsa kuan xi si'en, ngatja'animari
ngat'ani 'ba tisekoni.

23'Ba Jesus kitsure:

—¢Jotsa'en tsa “kuan xi si'en”? Ngayéje ma ngat'are kui xi
makjainre.

24'Ba tukjia'a kiski'ndaya na'enre chana'enbiu:

—iMakjainna an; tisekona nga ngatamakjain ngisana!

25 'Ba kionga tsabe Jesus nga 'fiu nkjin xuta inyamafiajan,
jatiko isennixtjin xi bi nda, 'ba kitsure:

—Ji isennixtjin xi bi ba'e'nde_ri nga nchja 'ba xi kitsix-
taya, an xinra t'etukajin yojore chana'enbi, 'ba bi nde bhit-
jas'enjinni_ri.

26 'Ba isennixtjinbiu kiski'ndaya, 'ba kitsa'en nga 'fiu
'etsujmeya nganire chana'enbiu 'ba 'etukajin yojore. 'Ba
kitsik'ejfia chana'enbiu joni Xije k'en, 'ba nkjin xuta kitsu nga
jeK'en.

27 Tunga Jesus kiskjebe ntsja, 'ba kiskjenitjen; 'ba
chana'enbiu tsakasen nduju.

28 'Ba jaskan Jesus ja'as'en jngu ni'ya, 'ba xutare
tsiningiyat'axinre Jesus:

—¢Anfiu jin bi kudn kji'naxjenii isennixtjinbiu?

29'Ba Jesus kitsingojore:

—Jngu isennixtjin joni kibi bi tu chuba 'betju, tu kio=nga
chukua Na'enchana.

Jesus be'e ngani nijmi nga kueya

Mt. 17:22-23; Lc. 9:43-45

30'Ba kionga je kijini kio, ja'axtiu nangi Galilea. 'Ba Jesus bi
kuamejénre nga tjin xi skue,

31ngat'a tibakuyare xutare. Tsure:

—Ki'ndire Xuta xi'iun kuangantsja xuta, 'ba sik'en; tunga xi
majdanni nixtjin, kjua'ayare.

32 Tunga xutare bi mankjinre mé= xi tsure, 'ba tsakjun nga
miningiyare.

Jesus bakuya 'yd= xi tjun sejfia ia batexuma Na'enchana
Mt. 18:1-5; Lc. 9:46-48

33'Ba echu naxinanda Capernaum. 'Ba kionga je tjinduya
ni'ya, Jesus tsiningiyare xutare:

—¢iMé=xi techubasini_ru ngaya ndiyo?

34Tunga tu xiu= tsik'endu, ngat'a ngaya ndiyo inyafosi nga
'ya=xi tjun sejfia ngajinre.

35 'Ba Jesus tsik'ejfia 'ba kinchjare nga tejo xutare, 'ba
kitsure:

—Tsa tjin Xi mejénre tjun kuan ngajinnu, tusa ngataxjenima
yojore, 'ba chu'ndare ngatsi'i ngatjama.

36 'Ba jaskan kiskjebe jngu ki'ndi 'ba kitsikasen ngajinre
kui, 'ba tsakank'a 'ba kitsure xutare:

37 —Kui xi kjebetjo ngat'ana jngu ki'ndi joni kibi, an kje-
betjona; 'ba kui xi kjebetjona an, bi tu an kjebetjona, 'ba=nde
kjebetjo kui xi kitsikasenna.

Jesus bakuya nga 'yd= xi bi stikena fa, tijfiakona
Lc. 9:49-50; Mt. 10:42
38'Ba Juan kitsure:

—Na'en, je kji'yee jngu xuta xi 'baxje isennixtjin xi bi
nda nga tsichjen ja'enri 'ba jin kik'echja'nde_ri, ngat'a bi fia
tjenkona.

39 Tunga Jesus kitsingojo:

—Bi 'bechja'nde_ru; ngat'a tsajain xi sa'en jngu kjuakun
nga tsichjen ja'enna, xi jaskan kuan ch'o tsa'en kuinchja
ngat'ana an.

40 Kui= xi bi stikena, ko fia tijfiakona.

41 'Ba tu'yafiu xi sjanu ninga tu jngu vaso nanda ngat'a
xutana= fiy, 'ba xinkixi_nuu nga sakure chjire.

Jesus bakuya ngat'are xuta xi tsikajngije xuta xi yak'a
Mt. 18:6-9; Lc. 17:1-2

427'Ba tu'yafiu xi sikajngije jngu ki'ndi chibi xi makjainre
ngat'ana, ngisa= nda kuanre nga xanikja'ajin ndachikun ko
jngu ndiojo tse xi tji'fiut'a ngisin.

43 'Ba tsa ndsai sikajngijeri, tusa tichatjin; ngisa= nda ni
kutu ntsja tetsji nga kuitjas'en ngank'aa, 'ba tu'bani tsa tjinri
ngojd ndsai 'ba tsa k'uikisen nga'nde fia fa'a kjuanima xuta,
kiofia bi 'boya ndi'i.

44 Kiofia bi fesun tjiuchindu 'ba nga bi 'boya ndi'i.

45 'Ba tsa ndsakui sikajngijeri, tusa tichatjin; ngisa= ndani
kutu ndsaku tetsji nga kuitjas'en ngank'aa, 'ba tu'bani tsa
tjinri ngojo ndsakui 'ba tsa nga'nde fia fa'a kjuanima xuta
xanikja'ajinri.

46 Kiofia bi fesun tjiuchindu 'ba nga bi 'boya ndi'i.

47'Ba tsa xkuin sikajngijeri, tusa 'naxje; ngisa= nda ni nga
kat'a tetsji nga kuitjas'en fia batexuma Na'enchana tu'bani
tsa tjin ngojd tuxkuin 'ba tsa nga'nde fia fa'a kjuanima xuta
xanikja'ajinri,

48 kiofia bi fesun tjiuchindu 'ba nga bi 'boya ndi'i.

49 ’Ngat'a ngatsi'i kuatsje ko ndi'i jotsa'en matsje yojo nga
maxtiani.

50 'Ba naxo nda; tunga tsa bi nde xtiani, ¢jotsa'en kuaxtia
ngani? 'Ba ngatjas'e ngajinnu naxa nga jngu jnguu, 'ba ko
kjuaxiu tetsubako xingiu.

10

Jesus bakuya ngat'are kjuabixon

Mt. 19:1-12; Lc. 16:18

1'Bajaskan Jesus 'etju naxinanda Capernaum, 'ba kiji nangi
XiJudea 'mi'bakonangixitjin xingunda ndaje Jordan. 'Bakio
kuafajant'a nganire xutankjiun, 'ba 'etuts'inre nga yakuya
nganire xuta jotsa'en ngantsjai.

2 'Ba yak'a xuta fariseo Kitsitifiat'are Jesus tuxi
skut'ayakoni, 'ba tsiningiyare:

—c¢A ba'e'ndere jngu xuta xi'in sik'ejfia chjunre?

3'Ba Jesus kitsure:

—¢Mé=xi kitsunu Moisés nga si'on?

41Ba kitsingojo:

—Moisés kitsja'nde nga kuan sik'ejfia chjunre kionga jngu
xujun xi je Kkitsikjet'a kjuabixanbiu sjare.

5Tunga Jesus kitsure:

—Moisés kitsi'indu kjuatexumabi ngat'a ne taja tjindu ini-
manu.

6 Tunga kionga Na'enchana kitsa'en ngasun'ndebi, “xi'in

'ba chjun kitsa'en”.

7 “Kui kjuafiu xi xi'un sik'ejfiani na'enre 'ba ko nare 'ba
k'uejfiako chjunre,

8'ba ngojé tu jngu sani xuta kuan.” Bi nde j6 mani ya'a, tu
jngu sani xuta.

9'Ba kuikjuafiuxi Na'enchana je 'e'fiu, bi xuta ngasun'ndebi
sikixuya.

10 'Ba kionga je tjinduya ngani ndaba, xutare tsiningiya
nganire ngat'are kjuabi.

11'Ba Jesus kitsure:

—Xi sik'ejfia chjunre 'ba kja'e kuixanko, kjuachajngi tsa'en
ngat'are chjun tjunre;

12 'ba tsa xi chjun sik'ejfia xi'inre 'ba kja'e kuixanko,
'ba=nde kjuachajngi tsa'en ngat'are xi'inre.

Jests tsichikunta'en ki'ndi nistiu
Mt. 19:13-15; Lc. 18:15-17

13'Baja'echanire Jesus ki'ndi nisti, tuxi sichikunta'enni nga
kuanere ntsja; tunga xutare jatiko xi inyafa'eko.

14'Ba kionga Jesus tsabe kibi, kuastire 'ba kitsure xutare:

—Ta'e'ndio nga nisti ki'ndiu Kkjua'ekunna, bi
'bechja'nde_ru, ngat'a fia batexuma Na'enchana kui xi joni
nisti tse'e.

15 Kjuakixi= xi xin_nuu, xi bi skjebetjo nga Na'enchana nga
kui= xi batexuma jotsa'en jngu ki'ndi kjebetjo mé= xi ba'ere,
nifiajanni kuan kjua'as'en kio.

16 'Ba Jesus tsakank'a nisti ki'ndiu 'ba kitsichikunta'en, nga
yanere ntsja.

Jesus fakoya chana'en xi nyina
Mt. 19:16-30; Lc. 18:18-30

17 'Ba kionga Jesus 'etjuni kio, nga tifiya ndiyo, mangat-
sanga ja'e jngu chana'en xi tsakasenkunch'int'are Jesus 'ba
tsiningiyare:

—Ji maestru xi ndai, ¢mé= xi sa'aan tuxi s'enina
kjuabenichun xi bi fet'a?

18 'Ba Jesus kitsingojo:



SAN MARCOS 10:19 104 SAN MARCOS 10:32

—¢Anfiu xuta nda 'mininaa? Tsajainjin xuta xi nda, tu
Na'enchana sani.

197e 'ye mé= xi tsu kjuatexumo: “Bi sik'en; bi si'en kjuacha-
jngi; bi si'en cheje; bi en ndesu kjuinukjuai ngat'are xi yak'a;
'ba bi k'uejiii; 'ba chakuin na'enri ko nari.”

20 _Na'en, je kitsik'etjusaan ngayéjebiu kamdani nga ki'ndia
—kitsu chana'enbiu.

21'Ba Jesus kiskutsejen'a ko kjuanimejen, 'ba kitsingojore:

—Ngijngu tsajmi chaja ngisari: t'ikatefie ngayéje xi tjinri 'ba
xuta xi nima ta'e_ri, 'ba 'batsa'en s'eri kjuanyina ngank'aa;
'ba jaskan ndibali, 'ba ndetjenngina.

22 'Ba chana'enbiu kuabare nga kjint'e kibi, 'ba ba kis'ere
nga kiji, ngat'a ne 'fiu nyina.

23'Ba Jesus kiskutsejenndaire, 'ba kitsure xutare:

—iA tsa'en na'en kuanire xuta xi nyina nga kjua'as'en fia
batexuma Na'enchana!

24 'Ba xutare tu kitsik'etsubakun= en xi kitsu Jesus; tunga
kui kitsu nganire:

—Jun ki'ndina, ja tsa'en na'ennire nga bitjas'ian fia batex-
uma Na'enchana!

25 Ngisa= bi na'en kuanre nga jngu chakameyu kjua'as'en
nts'are nindu, tsa jngu xuta nyina kjua'as'en fia batexuma

Na'enchana. o
26 'Ba ngisa 'fiu kitsik'etsubakun xutare, 'ba miningiyare

xinkjin:

—Ngu ¢'ya xi kuanre kjuinik'angi tsu'ba?

27'Ba Jesus kiskutsejen'a, 'ba kitsingojore:

—Bi mare tsik'angi yojore xuta, tunga Na'enchana mare;
ngat'a ma yejere Na'enchana.

28 'Ba kio Pedro kitsure:

—Jin kjinik'ejfia yejenii mé=xi tjinni, 'ba tsetjenngiri.

29 'Ba Jesus kitsu:

—Kjuakixi= xi xin_nuuy, tsa 'yafiu xi tu kjuana 'ba ko en
ndare Na'enchana 'ejfiani ndaba, a nts'e, a ndichja, a nare, a
na'enre, a ki'ndi nistire, asa nangire,

30nganda'e kui ngasun'ndebi jngu sientu ngisa ni'ya, nts'e,
ndichja, na, ki'ndi ko nangi sakure. 'Ba nde sjenngicha. 'Ba
nixtjin xi ndiba kjuabenichun xi bi fet'a sakure.

31 Tunga nkjin xuta xi titjun ma nganda'e, xi fet'ani= kuan;
'ba nkjin xuta xi fet'ani ma nganda'e, kui xi titjun kuan.

Jests tsuya ngani nga kueya 'ba nga kjua'aya nganire
Mt. 20:17-19; Lc. 18:31-34
32Kionga inyafi ndiya naxinanda Jerusalén, tjun Jesus tjen.
'Ba xutare kiskutsejenkun, 'ba xuta xi yak'a ko kjuakun tjen-
ngire. 'Ba Jesus kinchjat'axin nganire nga tejé xutare, 'ba
'etuts'inre nga ye'ere nijmi mé=xi kuata'en.

33'Ba kitsure:

—Tasen fioj6n, naxinanda Jerusalén temangian, kiofia
Ki'ndire Xuta xi'iun kuangantsja ngat'are xuta ngakure na'mi
'ba ko xuta chjine tse'e kjuatexuma, kui xi k'uexa nga
kjuinik'en 'ba singantsjare xuta xi bi tse'e Israel.

34 Kui= xi kuejnuke, k'uetiajunre, kuajare 'ba sik'en; tunga
kionga kjue jan nixtjin, kjua'aya nganire.

Santiago ko Juan mi'are jngu kjuanda Jestis
Mt. 20:20-28

35 'Ba Santiago ko Juan, ki'ndire Zebedeo, Kitsitifiat'are
Jesus 'ba kitsure:

—Maestru, mejénnj nga sik'etjusunnii kjuanda xi xja'ari.

36 'Ba Jesus tsiningiyare:

—:iMé=xi mejénnul nga sa'aan ngat'a tsojon?

37'Ba kitsingojore:

—Kionga je kuatexumai ko kjuaje, ta'e'ndenii nga jngu xi
k'uejfia ngate_ri xi kixi 'ba jngu xi k'uejiia ngate_ri xi skjun.

38 Tunga Jesus Kitsure:

—Bi'yojun mé=xichjo'o. ;A kuannu s'iu nda sja xi k'uia an?
¢Asa kuannu satendo ko kjuanima jotsa'en satendaa an?

39 —Kuan=nj —Kkitsingojo ngojo.

'Ba Jesus kitsure:

—S'iu nda sja xi k'uia an, 'ba satendo ko kjuanima jotsa'en
satendaa;

40tunga tsa ngate kixina asa ngate skjunna kuetsubo, bi an
'bakona nga sja_nuuy, tu kui= xuta xi je kis'endare nga'ndebiu
kua'ere.

41'Ba kionga xi ngite xutare kjint'e enbi, kuastike Santiago
'ba ko Juan.

42Tunga Jesus kinchjare, 'ba kitsure:

—Jun 'yo nga xi ngakure xuta xi bhi tse'e Israel 'fiu
mejenre xutare, 'ba xi batexuma ko kjua'fiure tsa'en nga
kjuinik'etjusun enre.

43 Tunga ngajinnu jun bi 'ba kuan. Tusa, xi mejénre nga
titjun kuan ngajinnu, tjinnere kui kuatesinre xi yak'a;

44'ba xi mejénre nga titjun kuan ngajinnu, tjinnere kui kuan
chu'ndare xi yak'a.

45 Ngat'a Ki'ndire Xuta xi'iun bi ja'e nga satesinre, tusa kui
ja‘(%katesinre Xuta, 'ba tuxisjaniyojore ngak'uechjintjai nkjin
xuta.

Jestus tsinda xuta ka xi Bartimeo 'mi
Mt. 20:29-34; Lc. 18:35-43

46 'Ba echu naxinanda Jericé. 'Ba jaskan kionga Jesus ko

xutare inya'betjuni kio, nkjin xuta tjenngire. 'Ba jngu xuta

ka xi Bartimeo 'mi, ki'ndire Timeo, ngandai ndiyo tijfia nga
tjimi'a ton chje.

47 Ba kionga kjint'e nga je ndiba tifia Jesus tse'e Nazaret,
'etuts'inre nga kiski'ndaya:

—iJi Jesus, ntjere David, chanima kakunnaa!

48 'Ba nkjin xuta jatiko tuxi k'uejfiaxiuni, tunga tu ngisa= 'fiu
kiski'ndaya:

—iJi, ntjere David, chanima kakunnaa!

491Ba kio Jesus tsakasen'fiu, 'ba kitsure:

—Nukjua_ru.

'Ba kjinukjuare xuta ko 'ba kik'inre:

—Titsja_ri yojori, 'ba tisetjen, ngat'a tinchja=ri.

50 'Ba xuta ko kiskanikja'a tjiutsanga chajare, 'ba jngu fani
kiskjink'a nga Kkitsitifiat'are Jesus.

51'Ba Jesus tsiningiyare:

—¢Mé=xi mejénri nga sa'aan ngat'a tsiji?

'Ba xuta ko kitsingojo:

—Na'en, mejénna kuatsejen nganina.

52'Ba Jesus kitsure:

—Kuan k'uin; tu ngat'are kjuamakjainri, je kuandai.

Ndekuini chubabiu xuta ko kuatsejenre, 'ba kitjenngi Jesus
ngaya ndiyo.

11

Jesus fa'as'en naxinanda Jerusalén
Mt. 21:1-11; Lc. 19:28-40; Jn. 12:12-19

1 Kionga je matifiare naxinanda Jerusalén, echu fia tjindu
Betfagé ko Betania, nga'nde xi tjindut'are tjenngi tse'e Ya
Olivo. 'Ba jaskan Jesus kitsikasen j6 xutare.

2'Ba kitsure:

—Tangiun nga'nde xi tijfia nguba kio, 'ba kionga kuitjas'ion,
xiafiu jngu ki'ndi burru xi tjita'fiu, Xi kje nisa 'yajin 'bejfiakjare.
Chjundo 'ba ndeko.

3 'Ba tsa 'ya xi skuiningiyanu d&nfiu 'ba tefia'anfiu,
“Na'ennaxu sichjen 'ba ta'axu sja nganiri”, t'in_ru.

4 'Ba kiji xutare nde, 'ba tsabe jngu ki'ndi burru xi sejfiaya
ndiyo, tjita'fiut'a jngu xuntja ni'ya, 'ba kiskjenda.

5'Ba yak'a xi tjindu kio tsiningiyare:

—¢Mé= xi tefio'on? ¢ Anfiu ki'ndi burru techjundafia?

6 Ba kui kitsingojo jotsa'en kitsure Jesus; 'ba kitsa'e'ndere
nga kiko.

7'Ba 'batsa'en ja'ekore Jesus kindi burru, 'ba yasunre tjiut-
sanga chajare 'ba Jesus tsak'ejfiakjare.

8 Ba 'fiu nkjin xuta bayuju tjiutsanga chajare ngaya ndiyo,
'ba yak'a xi tsatet'a tjiare ngijiia 'ba yayuju ndiyo.

9 'Ba 'fiu kiski'ndaya xuta xi tjentitjun, 'ba ko xi tjenngire,
nga inyatsu:

—iNgatjas'e kjuaje! iNgatatsichikunta'en Na'enchana kui xi
ndibani ngat'are ja'enre!

10 {Ngatatsichikunta'en kjuatexumare xi ndiba, kjuatexuma
tse'e xuta chingana David! iNgatjas'e kjuaje ngank'aa!

11 'Ba Jesus ja'e naxinanda Jerusalén, 'ba ja'as'en fia ma
ndetsin ningu; 'ba kionga je kiskutsejenndaire ngayéje xi tjin,
'etju ngani, ngat'a je kuangixun. 'Ba Kkiji Betania ko ngatejd
xutare.

Jesus ch'o tsure ya higo xi tsajainre tu
Mt. 21:18-19

12 'Ba kionga kuanyujun, kionga je 'etjuni Betania, Jesus
kuabojore.

13Ba kjin tsabe jngu ya higo xi tjinre xka; 'ba kitsitifiat'are
tuxi skueni tsa tjinre tu. Tunga kionga echu fia sejfia yabiu,
tumé kisakure, tu suba xka=ngat'a bi nixtjinre tu higo ya'a.

14'Ba 'batsa'en kitsure ya higobiu:

—Nifiajan nde ngatakjineni turi xuta.

'Ba xutare kjint'e mé=xi kitsu.

Jests 'baxje xuta xi inyabatefia tsajmi fla ma ndetsinre ningu
Mt. 21:12-17; Lc. 19:45-48; Jn. 2:13-22

15 1Ba kionga ja'e naxinanda Jerusalén, Jesus ja'as'en fia
ma ndetsinre ningu 'ba 'etuts'inre nga ts'axje xi inyabatefia
tsajmi kio 'ba ko xi inyabatse. Tso'otsakjan yamixare xi
tsik'antjaiyare ton xuta, 'ba ko xi inyabatefia nise xi paloma
'mi;

16 'ba ni'ya nde kitsja'ndenire nga kjua'axtiu ko tsajmi fia
ma ndetsinre ningu.

17'Ba yakuya, nga kitsu:

—Enre Na'enchana tsu: “Ni'yana kui= xi kuan ni'ya kiofia
xuta xXi tjin ngasun'ndebi ma fakona”, tunga ngijore chacheje
kjifio'on jun nga'ndebi.

18'Ba kionga kjint'e enbi, ngakure na'miu 'ba ko xuta chjine
kjuatexuma tsangisjai jotsa'en kuan sik'enni Jesus, ngat'a
ne inyatsakjunre. Ngu ngatsi'i xuta kutsejenkun jotsa'en
bakuya kui.

19 'Ba kionga je kuajfiu, Jesus ko xutare 'etjuni naxinanda
Jerusalén.

Kixiya higo xi ch'o kitsure Jesus
Mt. 21:20-22
20'Ba nga tajfiu nga kuanyujun, ja'at'a tifiare ya higobiu 'ba
tsabe nga je kixi ka'nda jamare.
21'Ba kio Pedro ja'etsjenre mé= xi kuan, 'ba kitsure Jesus:
—Na'en, chutsejen, je kixi ya higo xi ch'o kik'in_ri.

22 'Ba Jesus kitsingojo:

—Ngatamakjainnu ngat'a tse'e Na'enchana.

23 Kjuakixi= xi texin_nuuy, nga tu'yafiu xi kuetsure nindubi:
“Chjunitjen yojori, 'ba chanikja'ajin yojori ndachikun”, kuan
jotsa'en nga kuetsure tsa bi j6 jan kuaja inimare nga mak-
jainre nga kuan jotsa'en nga titsu.

24 Kui kjuafiu 'ba xinni_nuu nga ngayéje xXi jun xjo'o nga
xuko Na'enchana, ngatamakjainnu nga je kisakunnu, 'ba

sakunu. ) o
25 'Ba kionga techuko Na'enchana, tichat'a_ru xingiu tsa

mé=xi tjinnu ko kui, tuxi Na'enchana xi tijiangank'aa 'bande
sichat'aninu jenu ngayeje.

26 Tunga tsa bi sich'at'a_ru xuta xi ch'o tsikonu, 'ba=nde bi
sichat'anu jenu Na'ennu.

Chjaningiyare Jesus 'yd= xi kitsjare kjua'fiu
Mt. 21:23-27; Lc. 20:1-8

27 'Ba jaskan Jesus ko xutare ja'e ngani naxinanda
Jerusalén. Yejerafiu Jesus tsu'ba fla ma ndetsinre ningu,
kitsitifia ngakure na'miu, ko xuta chjine kjuatexuma 'ba ko
xuta chingare naxinando,

28'pa tsiningiyare:

—¢Mé= kjua'fiu xi tjinri nga 'bi tefie'en? 'Ba ¢'ya xi Kitsjari
kjua'fiu nga ma 'bi tefie'en?

29'Ba Jesus kitsingojore:

—'Ba nde skuiningiya_nuu tu jngusa tsajmi ngayeje; tingo-
jonuy, 'ba an 'ba xin_nuu mé=Kkjua'fiu tjinna nga 'bi tsa'aan.

30 ;'Y4= xi kitsikasen Juan Bautista nga ja'ekatenda, a
Na'enchana asa xuta=? Tingojonu.

31'Ba kui jonijmiko xinkjin:

—Tsa “Na'enchana kitsikasen” kuixan, kui kuetsu=na “s'Ba
anfiu bi kuakjainninu ngat'a tse'e?”

32'Ba ¢j6 kuixan tsa xuta kitsikasen?

Ngat'a kitsakjunke xuta naxinando, ngungatsi'i kuakjainre
nga Juan kuan jngu profeta.

33'Ba 'bitsa'en kitsingojore Jesus:

—Bi 'yee.

'Ba 'batsa'en Jesus Kkitsingojo:

—'Ba ninga an bi 'ba xin_nuu mé kjua'fiu tjinna nga 'bi
tsa'aan.

12

Jestus 'bejiia kjuakusun ngat'a tse'e nchja ch'okun xi
tsa'exako uva
Mt. 21:33-46; Lc. 20:9-19

1'Ba Jesus 'etuts'inre nga 'ejfia kjuakusun:

—Jngu xuta 'entje tsujmi ntje xi uva 'mi, 'ba 'ench'are; 'ba
kiskju'ngijngu nga'nde fia sits'iungi uva, 'ba kiskjenitjen jngu
torre nk'a tuxi sikuenda yejeni.

"'Ba jaskan kitsikeyare nangiu nchja xi mare tsa'exako uva,
'ba kui xin kiji.

2'Ba kionga echu chanre tu, kui kitsikasen jngu chu'ndare
tuxi kueki'anire nchjabiu chan xi 'bakore.

3 Tunga nchjabiu kitsuba chu'ndabiu 'ba ye'ere, 'ba tu
tjejen ntsja nga kitsikasen.

4 'Ba kio xi naire nangiu Kkitsikasen ngani ngijngu
chu'ndare; tunga nchjabiu kitsi'onre nindaku chu'ndabiu,
'ba ch'o Kkitsure.

5 'Ba kja'e kitsikasen ngani, 'ba kibi kjinik'en. 'Ba jaskan
nkjin chu'ndare kitsikasen; tjin xi kisatere 'ba yak'a xi
kjinikjesun.

6 "Ba tu ngijngu xuta tijfia ngisare, kui xi ki'ndire fa, xi
'fiu mejénre. 'Ba xi fet'ani kui kitsikasen, nga kitsikja'etsjen:
“Nchjabiu skuekun= ki'ndina.”

7 Tunga nchja xi tsa'exako uva kitsure xinkjin: “Kibi= xi
saku yejere tsajmi xi tjinre na'enre; tusa sik'ian, tuxi tsajan
kuanni mé-= xi sakure.”

8 'Ba 'batsa'en kitsuba, 'ba kitsik'en 'ba kiskanikja'a t'axin
yojore fia tjintje tsujmi ntje uvabiu.

97'Ba, ¢j6 mixun jun? ;Mé= xi sa'en Xi naire nangiu? Ngu
kjua'etsikjesun nchjabiu, 'ba kja'e xuta sikeyare nangiu.

107; A kje 'bexkiyajiun enre Na'enchana? Nga tsu:

Ndiojo xi chjine xjo ts'axjengi,
kui= xi je kuanni ndiojo titjun.
11 Na'enchana xi 'bi kitsa'en, 'ba tu makun=na fia nga 'ya.

12 'Ba kio xuta titjun kuamejénre kitsuba Jesus, ngat'a be=
nga Jesus 'ejfia kjuakusunbi ngat'a tse'e kui. Tunga tsakjunke
xutankjiun, 'ba kitsik'ejfia tajngu Jesus 'ba kiji.

Jests bakuya ngat'a tse'e kjua'bechjintjai
Mt. 22:15-22; Lc. 20:20-26

13 'Ba kjinikasen fia tijfia Jesus yak'a nchja fariseo 'ba ko
xutare Herodes, tuxi sikinchjani Jesus en xi kuan kuangini.

14'Ba kui nchjabiu ja'etsure:

—Jina'en, jin 'ya=ni nga kjuakixi= xi sji nga bi tu enre xuta
'mini_ri 'ba nga bi tu isenre xuta 'mini_ri ngayeje, ngat'a
bakuye nga ko kjuakixi ndiyare Na'enchana. ¢A tixa'nde asa
bi tixa'nde nga k'uechjintjai_ra fia xuta ngakure Romano? ¢A
k'uechji=fia, asa bi k'uechja?

15 Tunga Jesus be=ni kjuajo nkjainre nchjabiu, 'ba kitsure:

—¢Anfiu chen te'bejfianinuu? Jngu ton ndenario ndekonu,
tuxi skutsejenni_ra.

16'Ba ja'echanire jngu ton, 'ba Jesus kitsure:

—¢'Ya= tse'e isen xi kjit'a nga'e, 'ba 'ya= tse'e ja'en xi
kua'indut'a?

'Ba nchjabiu kitsingojo:

—Tse'e xuta ngaku Romano-=.

17'Ba kio Jesus kitsure:

—Ngu ta'e_ru xuta ngaku Romano xi kui tse'e, 'ba ta'e_ru
Na'enchana xi tse'e kui.

'Ba tu kiskutsejenkun= nchjabiu jotsa'en kitsingojo ngani
Jesus.

Jesus bakuyare xuta ngat'a tse'e kjuafa'aya
Mt. 22:23-33; Lc. 20:27-40

18 Ba kio yak'a nchja saduceo ja'ekun Jesus. Kui= nchjabiu
tsu nga mik'en bi nde fa'ayanire; 'ba tsiningiyare Jesus:

19 _Jina'en, 'ba tsa'en kitsi'indu xujunna Moisés: “Tsa jngu
xi'in xi je tsixanko chjun kueya, 'ba tsa bi kis'ekore ki'ndji,
jngu nts'e xuta xi k'ion kuixanko ngani chjun k'anbiu tuxi
sjanire ki'ndi nts'e xi k'ion.”

20Ngu jngundiyakis'e yatu nchja xi nts'e mani. Xi ma titjun
tsixan, tunga k'en 'ba bi kis'ere ki'ndi.

21'Ba kio xi majoni tsixanko ngani chjunbiu, tunga 'ba nde
k'en ngani ngayeje 'ba bi kis'e nganire ki'ndi; 'ba nde 'ba=nde
kuan ngani ko xi majanni.

22'Ba nga yatu 'ba= kudn tsi'ire, nijnguu kis'ere ki'ndi. 'Ba
jaskan 'ba nde k'en chjunbiu ngayeje.

23 Ngu, nixtjin nga kjua'aya nganire xuta, ¢'ya= tse'e kuan
chjunbi ngat'a ngayatu tsixanko?

24'Ba Jesus kitsingojore:

—Jun tjijfiunu, ngat'a bi 'yo mé= xi kua'indut'a enre
Na'enchana ninga kjua'fiure Na'enchana.

25 Kionga mik'ion kjua'ayare, bi nde kuixanni ninga bi nde
sikixanni ki'ndi nistire, ngu joni ankjele xi tjindu ngank'aa
kuan.

26 Tunga ngat'are nga kjua'aya nganire xuta, ¢a Kkje
'bexkiyajiun xujun xi kitsi'indu Moisés ngat'a tse'e ya na'ya
na'enre Abraham, na'enre Isaac 'ba ko tse'e Jacob.”

27 'Ba Na'enchana bi na'enre mik'en kudn, tu tse'e sani xi
tjindukun; 'ba kui= kjuafiu ne 'fiu titsujfiuninu —kitsu Jesus.

Jesus bakuya fidre kjuatexuma xi ngisa tjun tijfia
Mt. 22:34-40
28'Ba ja'e jngu chjine kjuatexuma, 'ba kjint'e nga nchjabiu
inyafoyanire xinkjin, 'ba kionga je tsabe nga Jesus nda kitsin-
gojore, kitsitifiat'are Jesus 'ba tsiningiyare:

—Ngajinre ngayéje kjuatexuma, ¢;fidre kjuatexuma xi ngisa
tjun tijiia?

29'Ba Jesus kitsingojore:

—Kjuatexuma xi tijfia titjun yejere ngayéje, kui xi tsu:
“Tasen fojon, xuta naxinanda Israel, xi Naina kui xi
Na'enchana mani xi tu jngututu ma sani.

30 Timején Na'enchana xi Na'enri ko ngayéje inimari, ko
ngayéje yojori, ko ngayéje kjuafa'etsjenri 'ba ko ngayéje
nga'fiuri”

31'Ba kjuatexumabi kui= xi majdni: “Timején xingi jotsa'en
nimején yojori.” Tsajain kja'e kjuatexuma xi ngisa tjun tijiia
tu'bani nga ko kibi.

32'Ba chjine kjuatexuma kitsure:

—Jun nde, na'en, 'ba= tjin. Kjuakixi= xi sji, nga tu jngututu
mani Na'enchana, 'ba nga nde tsajainni xi kja'ere.

33 'Ba nga fia simijian Na'enchana ko ngayéje inimana, ko
ngayéje kjuafa'etsjenna, 'ba ko ngayéje nga'fiuna, 'ba nga
simijian xingia jotsa'en nimijdan yojona, kui= xi ngisa chjire
tu'bani ko ngayéje kjuatjo xi ngasun altar ti.

34 'Ba kionga Jesus tsabe nga chingabiu nda Kkitsingojo,
kitsure:

—Bikjin teni_ri fia batexuma Na'enchana.

'Ba ni'yd nde manikakun nga miningiya ngisare.

Jesus miningiya 'yd ntje ndibanire Cristo
Mt. 22:41-46; Lc. 20:41-44
35 'Ba kionga tibakuya Jesus ngajin ndetsinre ningu,
tsiningiya:
—¢Anfiu chjine kjuatexuma tsuni nga ntjere David ndibani
Cristo?
36 Ngu ndekuini David kitsu, kionga Isennixtjintsjere
Na'enchana kitsikinchja:
Na'enchana kitsure Na'enna an:
“Teni ngate kixina,
ka'nda nga xi bi nda ya'ari ngi ndsakui sik'endaa.”
37'Ba ¢jotsa'en Cristo ntjere David kjuendibani, nga ndekuini
David na'enna tsure?
'Ba xutankjiun tsja tjinre nga inyabasen fiojonre Jesus.

Jesus baneje chjine kjuatexuma
Mt. 23:1-36; Lc. 11:37-54; 20:45-47

38'Ba Jesus kitsu ngisa nga yakuya:

—Chutsejen_ru yojonu ngat'a tse'e chjine kjuatexuma, ngu
matsjare 'betsuma ko najfiu nduju 'ba matsjare nga ko kjuax-
uta nikja'ayare ngajin ndetsin.

39 'Ba matsjare nga 'bendusun yaxile xi tjun inya ni'ya
sinagoga 'ba nga'nde xi ngisa nda chun kja'ajin nga jngu s'i,

40 'ba kui xi kja'are ni'yare yanchjin k'an 'ba, tuxi
k'ue'mota'en yojore, 'fiu tsé fako Na'enchana. Kui kjua ne
tsé kjuanima kjua'axtiuni.

Jesus bakuya ngat'a tse'e ton chje
Lc. 21:1-4
41 ngu ndiya Jesus tsek'ejfia ngankjain nkjin kaxa fia xinya
ton chje nga tikutsejen jdtsa'en inyaminya tonre xuta kio. 'Ba
'fiu tsé ton inyaminya nkjin xuta nyina.
42'Ba kio ja'e jngu chjun k'an xi nima 'ba 'eya ngaya jngu
kaxabiu jo6 ton xkua xi chuba Kkjiya.
431Ba kio Jesus kinchjare xutare 'ba kitsure:
—'Ba xinkixi nuu nga kui chjun k'an nimabi ngisa= tsé
kitsja tu'bani ko ngatsi'i xi 'eya ton kaxa ton chjebi.
44 Ngu ngatsi'i tu kui xi 'bangire tsja, tunga chjunbi, ngajin
kjuanimare, je kitsja yeje xi machjenre nga k'uejfiakun.

13

Jesus be'e nijmi nga kuixuya ningu

Mt. 24:1-2; Lc. 21:5-6

1 'Ba kionga Jesus 'etjuni ngajin ndetsinre ningu, jngu
xXutare kitsure:

—iNa'en, chutsejen, 4 tuku kunni ni'ya ya'ebi 'ba ko ndiojo
ya'e xi kuandani!

2'Ba Jesus kitsingojore:

—¢A techutsejen'a=ni ni'ya ya'e xi 'bi kun? Ngu nijnguud
ndiojo nde s'enduxjonenire xinkjin. kuixungi yeje.

Jests bakuya mé= xi tjun kuan kionga kjue ngasun'ndio
Mt. 24:3-28; Lc. 21:7-24; 17:22-24
3 'Ba jaskan kiji tjenngi tse'e Ya Olivo, xi tijfia ngubare
ningu. 'Ba Jesus tsik'ejfia, 'ba Pedro, Santiago, Juan, 'ba ko
Andrés tsiningiyat'axinre:
4 —'Ba t'innii, ¢kjia'd nga 'bi kuan, 'ba mé= chuba xi s'e
kionga je k'uetjusun yeje kibi?
5 'Ba Jesus 'etuts'inre nga kitsure:
—Chutsejen_ru yojonu, nga tu'ya ngat'ejfiunu.
6 Ngat'a ne nkjin xi kjua'e ko ja'enna 'ba kuetsu: “An= fia xi
Cristo”; 'ba nkjin xuta k'uejfiure.
7'Ba kionga jun kjuinu'yo nga i nga jaan tjin kjuachan,
'ba kionga xuta kue'e nijmi kjuachan xi tjima, bi kun, ngat'a
tjiinne=re nga 'ba kuan; tunga kje kjuejin ngasun'ndebi ya'a.
8 Ngat'a naxinanda skjanko kja'e naxinanda, 'ba chikun
skjanko kja'e chikun; 'ba ne nkjin nga'nde s'e chon, 'ba ko
kjindia. Ngayéjebi tu kui= xi sa'e 'betuts'inre kjuanima xi s'e.
9°'"Nde jun chutsejenni_ru yojonu; ngat'a ngixkun xutaxa=
kuinikasennu, 'ba kuajanu ngaya ni'ya sinagoga. 'Ba nga tu

ngat'a tsa'an= nini ngixkun chikun 'ba ngixkun rey kueki-
sion, tuxi sikixifiu ngat'a tsa'an.

10 Ngu tjinnere kjuinikja'axtiuya farani titjunre enre
Na'enchana ngatsi'i naxinanda xi tjin.

11 'Ba kionga xuta kjua'ekja'anu 'ba nga ngixkun xutaxa
singantsjanu, bi nikjo mé= en xi kuixun. Tusa tixun mé-
en xi kua'enu kui chubabiu; ngat'a bi jun kjuinukjuo, tu
Isennixtjintsjere Na'enchana xi kuinchja.

12'Ba xi nts'e fo singantsja nts'e nga kjuinik'en, 'ba xi na'en
ma singantsja ki'ndire; 'ba xi ki'ndi ma ndekui skjankoni
xichare 'ba sa'en nga kjuinik'en.

13 'Ba tu ngat'ana= nini kuastike tsi'inu xuta; tunga xi
xukjuakore ka'nda nga kjuet'a, kui xi k'uangi.

14"Kjua'e xi ch'otjin xi sa'en nga tu jaan xiare nga'ndetsjere
Na'enchana, 'ba xio nga sejfia fia bi 'hakore nga sasen ¢'ba xi
ti'bexkiya kui enbi ngatamankjinre?, kui nixtjinbiu ngatsi'i xi
tjindu nangi Judea ngatanga fia tjin nindu.

15'Ba ngatsi'i xi tjindu ngatsja ndaba, bi ngat'etukajen nga
kjua'as'en ndaba tuxi kjua'ekja'ani mé=xi tjinre;

16 'ha xi ngijfla titsa'exa, bi ngatjendiba ndaba tuxi
kjua'ekja'ani najfiure.

17 iNimaxunini yanchjin xi titsuya'more asa inyatsikaki
ki'ndire kui nixtjinbiu!

18 Chja'a_ru jun Na'enchana nga bi nixtjinre nch'an nga 'ba
ngatjama;

19 ngat'a 'fiu tsé kjuanima s'e kui nixtjinbiu joni xi kje
nisafiajanni 'yare, 'ndani nga Na'enchana kitsinda kui nga-
sun'ndebi ka'nda nganda'e, 'ba xi nifiajani nde s'eni.

20 'Ba tsa Na'enchana bi sichuba kui nixtjinbiu, tu'ya
k'uangi; tunga je kitsichuba nixtjinbiu Na'enchana nga tu
kjuanda tse'e xuta xi je kiskja'ajin.

21 ’Kui nixtjinbiu tsa tjin xi kuetsunu: “Chutsijon, nga'e
tijiia Cristo”, asa kuetsunu: “Chutsijon, ngajaan tijfia”, bi
ngatamakjainnu.

22 Ngat'a nkjin= kjua'e xi Cristo kuetsure yojore tunga bi kui
ni. 'Ba kjua'e xi profeta kuetsure yojore tunga bi kui ni; 'ba
kui sa'en nkjin chuba ko kjuakun tuxi k'uejfiunire xuta, 'ba tsa
kuan, ka'nda xi je Na'enchana kiskja'ajin.

23 Tunga chutsejen_ru yojonu jun ngat'a je 'ba texin-
titjun_nuu ngayejebi.

Nixtjin nga kjua'e ngani Ki'ndire Xuta xi'iun
Mt. 24:29-35,42-44; Lc. 21:25-36
24°Tunga kui nixtjinbiu, kionga je kjua'a kjuanimabiu, s'e
jfiu tsu'biuy, 'ba na'enso bi nde sjani ndi'ire,

25 'pa nifiu kuixungini ngank'aa, 'ba nga'fiu xi tjin ngank'aa
kjuatse.

26 'Ba kio xiare Ki'ndire Xuta xi'iun, nga tjindibajin yufi ko
'fiu tsé kjua'fiu 'ba ko kjuaje.

27 'Ba kio sikasen ankjelere, nga sikinyaku xuta xi je
kiskja'ajin ngayéje ngasun'ndio, ka'nda nga'nyukjinre nga-
sun'ndebi 'ba ka'nda nga'nyukjinre ngank'aa.

28 'Ngatjamanu kjuakusun ngat'a tse'e ya higo: Kionga je
'betju nganire nts'en tjiare yo, 'ba kja'e xka 'betju nganire, je
'yo nga nixtjinre chundaba matifia.

29 'Ba nde 'ba= tsa'ennire, kionga je xio nga 'ba tjima,
ngatja'yo nga Ki'ndire Xuta xi'iun je sejfiaxtiu xuntja ni'ya.

30'Ba xinkixi_nuuy, nga k'uetjusun yeje mé=xi texian kionga
kje fesunjin xuta xi tjin nganda'e.

31Ngank'aa 'ba ko t'anangiu kjuet'a, tunga enna bi kjuet'a.

32°Tunga mé= nixtjin 'ba mé= chuba nga 'ba kuan, tu'ya
be, ninga ankjele xi tjindu ngank'aa, 'ba ninga Ki'ndire
Na'enchana. Tu Na'enchana sani xi be.

33 Ba kui= kjuafiu, tetsubachunfiu, 'ba nda tikuendo yo-
jonu, ngat'a bi 'yo kjia'd=fiu nga 'bi kuan.

34 Joni jngu xuta xi je mejen kuaje kja'e naxinanda, 'ba
kionga 'betju ndaba tsike'nda xuta chu'ndare nga ngatat-
sikuenda ndaba, 'ba nga jngu jngu chu'ndare jngu xa ts-
jare, 'ba tsure chu'ndare xi tsikuenda xuntja ni'yo nga
ngat'ejiiakun.

35 1Ba kui= kjuafiu tetsubachunfiu, ngat'a bi 'yo kjia'd= nga
kjua'e xi naire ni'yo, a nga tjima'fia=, a nga masen nistjen=, a
kio=nga kji'nda chaxicha, asa kio=nga je tjis'e isen.

36 Tetsubachun, tuxi bi tetsjujiiafefiu kionga tukjia'a kjua'e
Xinaire.

37 Mé xi texin_nuu jun, 'ba= xin tsi'i_ra: Tetsubachun —
kitsu Jesus.

14

Kionga chubayare nga kjuinduba Jestis
Mt. 26:1-5; Lc. 22:1-2; Jn. 11:45-53
1'Ba tu ngij6=nixtjin chaja ngisa nga s'eya s'i pascua kionga
chine nifiuxtila Xi tsajainre na'yu san. 'Ba ngakure na'mi 'ba
ko chjine kjuatexuma inyamangisjai ndiyare jotsa'en kuan
suba'moni Jesus, 'ba sik'en.
2Ngu tsure xinkjin:
—Bingajinre s'iu kjuinduba, tuxi bi sisi'ani xutankjiun.

Jngu chjun 'bestenjunre nanda xi ixi jen Jesus
Mt. 26:6-13; Jn. 12:1-8

3 'Ba kionga Jesus tijfia naxinanda Betania, nga ndaba
Simon, xi xuta chi'in fe'ndujun 'mire; yejerafiu Jesus tijfiat'a
yamixo, ja'e jngu chjun xi ya'a jngu lameta xi alabastro nini.
Kui=1lametabiu kjitse nanda xi suba naxu nardo 'bejunire 'ba
xi ne chjire. 'Ba chjunbiu yakjan lameto 'ba kio 'estenjunre
nindaku Jesus nandabiu.

4'Ba yak'a xuta xi tjindu kio kuakjanre, 'ba kitsure xinkjin:

—¢Anfiu tu 'ba tsa'en kitistentonni nandabi?

5 Kui kjua nga ts'axtiu jan sientu ton denario chjire
tsa kisatefia tsakaifu, 'ba kuan kitsa'ere xuta nima tonbiu
tsakaifiu,

'Ba jatiko chjunbiu.

6 Tunga Jesus kitsu:

—Bi 'ba 'mi_ru; ¢dnfiu tenistini_ru? Nda= tjin mé-= xi Kkit-
sikona.

7 Ngat'a xuta nima tu i= tjindujinntsjainu, 'ba kuan
kuiseko tu kjia'afiu nga mejénni; tunga an bi nga'e ku-
atejfiajinntsjai_nuu.

8 Kui= chjunbiu kitsa'en= mé= xi kudn xi kitsa'en; nde
nganda'e=ni je Kkitsikja'ajnda ixi titjun yojona ngat'a
s'eyanijin=fia.

9'Ba fa texinkixi_nuuy, nitu fiafiu nga'ndere ngasun'ndio fia
kjua'axtiuya en ndare Na'enchana, 'ba=nde kjuinukjua mé-=
xi kitsa'en chjunbi, 'ba 'batsa'en kjuinikja'etsjenya —kitsu
Jesus.

Judas tsingantsja Jestis
Mt. 26:14-16; Lc. 22:3-6
10 'Ba Judas Iscariote, jngu xutare xi tejo, kikun ngakure
na'miu tuxi singantsjanire Jesus.
11'Ba kionga na'miu kjint'ere, se kuatsja=re, 'ba kitsure nga
sjare ton. 'Ba Judas 'etuts'inre nga tsangisjai mé= fa chuba xi
ngisa nda nga singantsja Jesus.

Jesus kjen ko xutare
Mt. 26:17-29; Lc. 22:7-23; Jn. 13:21-30; 1 Co. 11:23-26
12 Nixtjin nga 'etuts'inre s'i pascua kionga chine nifiuxtila xi
tsajainre na'yu san 'ba nga nik'en chutsanga tse'e s'iu, xutare
Jesus tsiningiyare:
—¢Nafiu mejénri nga kuek'endai xi xina nga s'i pascua?
13'Ba kio Jesus kitsikasen j6 xutare 'ba kitsure:
—Tangiun naxinanda jan. 'Ba kio skajiun jngu xuta xi jngu
nisa nanda ya'a. Kui= tangintjenngiu.
14 'Ba kiofia kjua'as'en, 'ba t'in_ru xi naire ni'yo: “'Bi
titsu Naini: ;Nére nga'ndefiu nga kuakjenkua xutana kionga

151Ba kio kui kuakunu jngu nga'nde teya xi je tijfianda 'ba xi
ngank'are ni'yo tijfia. Kio t'endo xi xina.

16 'Ba xutare 'etju 'ba kiji naxinanda jan. 'Ba 'ba fa tsa'en
kuasjaire jotsa'en ja'ba je kitsure Jesus. 'Ba kio 'enda xi
skinejfiu s'i pascua.

17 'Ba kionga je tjima'fia, Jesus 'ba ko nga tejo xutare ja'e
nga'ndebiu.

18'Ba yejerafiu kionga inyakjent'a yamixo, Jesus kitsu:

—'Ba fa xinkixi_nuu nga jngu fiu jun xi fatjen tikjenkona,
kui= xi singantsjana.

19 'Ba xutare kuabare, 'ba 'etuts'inre nga tsiningiyare nga
jngu jngu:

—c¢A an=nfa?

20 —Jngu xi tejé mafiu, kui= xi ndekuini tiba titsika'nyijinni
nifiuxtilare nga ko an —kitsingojore Jesus—.

21 Ngat'a tjinnere 'ba kuanre Ki'ndire Xuta xi'iun jotsa'en
kua'indut'a enre Na'enchana ngat'are kui. Tunga nimaxuni
xi singantsja kui. Tusa ngisa nda kudnre tsa bi kitsin.

22 'Ba yejerafiu inyakjenjiiu, Jesus kiskjebe nifiuxtilo 'ba
kionga je kitsjare kjuanda Na'enchana, kitsijoya 'ba Kitsjare
xXutare nga titsu:

—Chjubio. Yojona=hi.

23'Bajaskan kiskjebe=ni jngu chutsin. 'Ba kionga je kitsjare
kjuanda Na'enchana, kitsjare xutare ngayeje. 'Ba ngatsi'i
kits'i.

24'Ba Jesus kitsure:

—Kibi= xi jinna xi tse'e kjua xatse xi ti'hendakoni
Na'enchana ko xutare. Kui= xi ne nkjin xuta tistenntjainire.

25Ba fa xinkixi_nuu nga bi nde binu k'uifia ka'nda nixtjin
nga binu xatse k'uia fia batexuma Na'enchana.

Jesus be'e nijmi nga Pedro kuetsu nga bi xutare kudn
Mt. 26:30-35; Lc. 22:31-34; Jn. 13:36-38

26'Bakionga je kise jngu son xitse'e Na'enchana, kiji tjenngi
tse'e Ya Olivo.

27'Ba Jesus kitsure xutare:

—Ngatsi'u sichajafiu kjuamakjainnu ngat'a tsa'an; ngat'a
'ba=tsa'en kua'indut'a enre Na'enna: “Sik'ian xi tsikuenda
chutsango, 'ba kui tuchufia k'uetsumaba.”

28 Tunga kionga kjua'ayana an, Kjuititjun_nuu nangi
Galilea.

29 'Ba Pedro kitsure;

—Nisi ngatsi'i sichaja kjuamakjainre, an bi sichajaa.

30'Ba Jesus kitsingojore:

—'Ba fa xinkixira nga ndekuini nistjenbi, kionga kje
kji'ndajin chaxicha xi majdni ndiya, ji je jdn ndiya kisji nga bi
xutana kudin.



SAN MARCOS 14:31 117 SAN MARCOS 14:44

31 Tunga Pedro tojo 'ba= kitsu ngisa:
—Nisi tsa kueyakora, bi xian tsa bi xutari kudn.
'Ba 'ba= kitsu ngatsi'i xutare ngayeje.

Jests fako Na'enna fia Getsemani 'mi
Mt. 26:36-46; Lc. 22:39-46

32'Ba jaskan echu jngu nga'nde xi Getsemani 'mi.

—Tetsubo nga'e yejerafiu an tefikjakuaa Na'enchana —
kitsure Jesus xutare.

33'Ba Jesus kiko Pedro, Santiago 'ba ko Juan, 'ba 'etuts'inre
nga 'fiu ba kis'ere 'ba 'fiu kuafore.

34'Ba kitsure xutare:

—Kjuaba kitsejin inimana joni tsa kui xi je sik'enna. Tet-
subo nga'e, 'ba tetsubachun.

35 'Ba 'batsa'en Jesus kiji ngubare, 'ba kio tsak'ejfia tsindi
'nda t'anangiu, 'ba tsi'are Na'enchana tsa kuan kjua'at'axinre
chuba nga kjua'a kjuanima.

36 Kionga Jesus tifako Na'enchana tsu:

—Abb4 Na'en, ji xi mari fia'an yeje tsajmi; tik'ejfiat'axinnaa
kjuanimabi, tunga ngatjama jotsa'en mejénriji, 'ba bijotsa'en
mejénna an.

37 'Ba jaskan Jesus jendiba ngani fia tjindu xutare, 'ba
kjiyufe nga echu; 'ba kitsure Pedro:

—Simdn, ¢a tetsjujfiafe=ni? ¢A nijnguu chuba kichukjuari
nga tsikenichin?

38 Tetsubachun 'ba chja'a_ru kjuanda Na'enchana, tuxi bi
xut'ayakoninu. Inimanu je tijianda=, tunga yojonu inda ngisa.

39'Ba kio Jesus kikjako ngani Na'enchana, 'bha ndekuini en
kinchja ngani.

40 'Ba kionga jendiba ngani nde, je kjiyufe ngani xutare
ngat'a nijfio inya'bechja tuxkun. 'Ba bi nde beni mé= xi
singojore.

41 'Ba 'batsa'en, ja'e ngani Jesus xi majanni ndiya, 'ba Kkit-
sure:

—¢A tojo tetsjujfiafe=fiu 'ba tenikja'aya=fiu? Ngat'e nde, je
ja'e chuba nga Ki'ndire Xuta xi'iun kuangantsjare xuta je.

42 Tisetjion, tangian nde. Chutsijon, je ndiba tifia xi sin-
gantsjana an.

Kionga fa'echja'a Jestis
Mt. 26:47-56; Lc. 22:47-53; Jn. 18:2-11
43 'Ba nde sa'e= tinchjani Jesus kionga tukjia'a ja'e Judas,
jngu xutare xi tejd, 'ba ja'e ne nkjin xuta xi kitsikasen nchja
ngakure na'miu, ko chjine kjuatexuma 'ba ko xuta chinga. 'Ba
xutankjiun kicha= ko ya=ya'anga ja'e.
44'Ba Judas ja'ba je inya'a titjun nchjabiu nga kitsure:
—Kui xi k'uendsu'aa, kui=biu; nda tjindubo nga kueko.

45'Ba kionga ja'e, tu Jesus fani kitsitifiat'are.

—Na'en —Kkitsure 'ba 'endsu'a.

46 Ba kio xutankjiun kitsuba'fiu Jesus.

47 Tunga jngu xutare Jesus xi sejfia kio ts'axje kichare 'ba
tsatet'a fiojon chu'ndare na'mi titjun.

48 Ba Jesus tsiningiyare xutankjiun:

—¢Anfiu ko kicha ko ya kich'afiu nga ja'echja'anuuy, joni tsa
jngu chacheje kuaan?

49Nyujun nyujun tsakatejfiajinntsjai_nuu nga yakuya ngajin
ndetsinre ningu, 'ba nifiajanni kjindubanuu. Tunga 'bi tjima
tuxi k'uetjusunni jotsa'en kua'indut'a enre Na'enchana.

50'Ba ngatsi'i xutare Jesus tsanga 'ba kitsik'ejfia tajngu.

51 Tunga jngu chana'en xi tjenngire, tu jngu najfiu
ts'atjijunre yojore, 'ba kui xi kitsuba nchjabiu;

52 tunga chana'enbiu kitsuntjin najfiure, 'ba tu tsanga
kjisti=.

Jesus ngixkun xuta xa titjun Judio
Mt. 26:57-68; Lc. 22:54-55, 63-71; Jn. 18:12-14, 19-24

53 'Ba 'batsa'en kichani Jesus ngixkun na'mi titjun; 'ba kio
kuafiajan ngatsi'i ngakure na'miu, tse'e xuta chingo 'ba ko
tse'e chjine kjuatexumao.

541Ba Pedro kjin kitjenngini Jesus ka'nda ngandetsin ndaba
na'mi titjun, 'ba nchja xi tsikuenda kio tsik'ejfiajinre. 'Ba kio
kitsi'isure yojore t'a ndi'u.

55'Ba kiongakure na'miu 'ba ngatsi'i xuta xo tsangisjai jngu
xuta xi skaninejere Jesus, tuxi sjani en nga kjuinik'en; tunga
bi kuasjaire.

56 Ngat'a ninga nkjin xi inyakaninere en ndesu Jesus, bi
kjimangusun enre.

57 'Ba yak'a tsikinya nduju 'ba kiskaninere en ndesu, nga
inyatsu:

58 —Jin kjinu'ya_ri nga kitsu xutabi: “An sikixuya=fia
ningubi xi tu xuta kitsinda, 'ba jan nixtjin skjenitjen ngafiaa
jngu xi bi xuta tsinda.”

59 Tunga ninga 'ba= tsa'en kjimangusun enre.

60 'Ba kio na'mi titjun tsisetjen ngamasenre ngatsi'i, 'ba
tsiningiyare Jesus:

—¢A tumé singuaje ngat'are mé= xi inyakaninejeri?

61 Tunga Jesus xiu tsik'ejfia, 'ba nijnguu en kitsingojo. 'Ba
na'mi titjun tsiningiya nganire:

—¢A ji= ni Cristo, xi Ki'ndire Na'enchana?

62 'Ba Jesus kitsingojo:

—Jun, an=1fia. 'Ba xia=fiu Ki'ndire Xuta xi'iun nga tijiiangate
kixire Na'enchana xi tjinre kjua'fiu, 'ba nga yufi kjuendiba-
jinni ngank'aa.

63 'Ba kio na'mi titjun 'ejnda najfiure tuxi kji'yanire nga 'fiu
ch'o kis'ere inimare, 'ba kitsu:

—¢Jotsa'en kuachjen ngisana xi skaninejere?

64Je kjinu'yo nga ch'o kitsu ngat'a tse'e Na'enchana xutabi;
¢j6 mixun?

'Ba ngatsi'i kuangusun enre nga Jesus tjinre je 'ba nga
tjiinnere kueya.

65 'Ba yak'a nchjabiu 'etuts'inre nga 'etiajunre Jesus, 'ba
'e'mo nkjain 'ba ye'ere.

—Ji xi profeta 'mi_ri yojori, 'ba t'innii, ¢'yd= xi ye'eri
nganda'e nde? —kitsure.

'Ba nchja xi tsikuenda kio nkjain Jesus tso'ojin.

Pedro tsu nga bi xutare Jestis kudn
Mt. 26:69-75; Lc. 22:56-62; Jn. 18:15-18, 25-29

66 'Ba nga Pedro tijfia ngi ni'yo, ja'e jngu chjun chu'ndare
na'mi titjun;

67 'ba kionga chjunbiu tsabe Pedro nga t'a ndi'u tijfia nga
titsi'isure yojore, kitsure nga kiskutsejen'a:

—Ji'ba=nde Jesus tse'e Nazaret tsikitjajmekue ngayeje.

68 Tunga Pedro 'e'mota'en yojore, nga kitsu:

—Junjun. Bi 'bexkuan, 'ba bi mankjinna mé- xi tes;ji.

'Ba Pedro 'etjuuni kio 'ba kiji fia tijfia Xuntja ngandetsin. 'Ba
kio kiski'nda jngu chaxicha.

69 'Ba chjun chu'ndabiu tsabe ngani Pedro 'ba 'etuts'inre
nga ye'ere nijmi xuta xi yak'a:

—Kui xutabi jngu xi tsak'ajmeko jmibiu.

70Tunga Pedro nde 'e'mota'en ngani yojore. 'Ba sangutjun,
xuta xi tjindu kio nde 'ba= kitsu nganire:

—Kjuakixi= nga Jesus tsikitjajmetjenngi_ri, ngat'a Galilea
tsiji ngayeje.

71 'Ba 'batsa'en Pedro 'etuts'inre nga ch'o kitsu, nga kit-
sik'axki ngat'are Na'enchana:

—Bi 'bexkuan xuta xi te'mi_ru —Kkitsu.

72 'Ba ndekuini chubabiu kiski'nda ngani xi majéni ndiya
chaxicho. 'Ba kio Pedro ja'etsjenre mé=xi ja'ba je kitsu'inre
Jesus nga kitsure: “Kionga Kje kji'ndajin chaxicha xi majoni
ndiya, ji je jdn ndiya kisji nga bi xutana kudin.” 'Ba kionga
Pedro ja'etsjenre enbi, kiski'nda.

15
Jestis chaninejere ngixkun Pilato
Mt. 27:1-2,11-31; Lc. 23:1-5, 13-25; Jn. 18:28-19:16
1 Kionga je kis'e isen, kionga je joyare nga kuafiajant'are
xinkjin ngakure na'miu ko xuta chingare naxinando, ko

chjine kjuatexuma 'ba ko ngatsi'i xuta xa xi yak'a, tjita'fiure
nga kiko Jesus 'ba kitsingantsjare Pilato.

Z2'Ba Pilato tsiningiyare Jesus:

—¢A ji= ni reyre xuta judio?

—Jije 'ba kisji —Kkitsingojore Jesus.

3'Ba ne nkjin tsajmi kiskaninejere ngakure na'miu.

41Ba kui= kjuafiu Pilato tsiningiya nganire:

—¢A bisinguaje? ¢J0 sji ngat'a tse'e nga 'ba tuku kji'i tsajmi
Xiinyabangiri?

5 Tunga Jesus nijngud en kitsingojo ngisa; 'ba kui= kjuafiu
Pilato tu 'ba= kudnnire.

6 'Ba xki nu xki nu nga s'i pascua, Pilato tsik'ejfiandai jngu
xuta xi kjiyuya nduya, xi skui'a xuta naxinanda.

7'Ba kui nixtjinbiu jngu xuta xi Barrabas 'mi kjiya nduya ko
nchja xi fatjen kiskjanko Roma 'ba kitsik'en xuta.

8'Ba kio ja'e xutankjiun 'ba 'etuts'inre nga tsi'are Pilato nga
ngatatsa'en jotsa'en ngantsjai nga s'i pascua.

9'Ba Pilato kitsingojore:

—¢A mejénnu nga reyre xuta judio sik'ejfiandai_nuu?

10"Ba 'ba kitsu Pilato ngat'a kuankjinre nga ngakure na'miu
tu kjuaxin kakun= nini nga kitsingantsja Jesus.

11Tungangakure na'miuja'bajeinya'a xutankjiun nga tusa
Barrabas skui'are nga sik'ejfiandaire.

12'Ba Pilato kitsingojore:

—iMé=xi mejénnu nga sikua xuta xi reyre xuta judio 'mi_ru?

13 —iKru tjat'ai! —kitsu nga inyakji'ndaya xutankjiun.

14 _Tunga ¢mé= kjua xi ch'otjin xi kitsa'en kui? —Kkitsingojo
Pilato.

Tunga xutankjiun ngisa 'fiu kiski'ndaya 'ba kitsu:

—iTjat'ai kru!

15 'Ba Pilato mejénre nga tsja s'ere xutankjiun, kui= kjuafiu
Barrabas kitsik'ejfiandainire; 'ba jaskan 'exa nga s'ere Jesus 'ba
kitsingantsja nga set'a kru.

16 'Ba kio chasoldadu kiko Jesus ngajin ndetsinre ni'ya
masen Xi ni'ya pretorio 'mi, 'ba kinchjare xinkjin xi yak'a.

17 'Ba ngatsi'i kitsikaja Jesus jngu najfiu nduju kudn, 'ba
kitsinda corona xi na'ya nini xi 'esunre nindaku.

18'Ba jaskan 'etuts'inre nga kitsite'ndare:

—i'Nda na'en, xi reyre xuta judio!

19 'Ba ko jngu yanaxu tso'ontjainire nindaku Jesus, 'ba
'etiajunre 'ba tsikinyaku'nchin joni tsa bekun.

20'Ba jaskan nga je 'batsa'en tsejnuke Jesus, ts'axje nganire
najiiu kudnbiu 'ba nde najfiure= kitsikaja ngani. 'Ba 'etjuko
tuxi kuat'ani kru.

Jesus s'et'a kru
Mt. 27:32-44; Lc. 23:26-43; Jn. 19:17-27

21 'Ba jngu xuta xi tse'e Sirene xi Simén 'mi, xi na'enre
Alejandro ko Rufo, jendibani ngijfia; 'ba kionga tifa'a kio,
kitsa'ene kjua'fiure tuxi k'uanijinkoni krure Jesus.

22 1Ba kio kiko Jesus jngu nga'nde fia Golgota 'mi. (En xi
tsunire: nga'ndere nindaku mik'en.)

23 'Ba kitsa'ere binu xi ko mirra ts'atjijin nga k'ui tsakaifiu,
tunga Jesus bi Kkits'i.

24 'Ba 'batsa'en kiset'a kru. 'Ba chasoldadu kitsiskayani
najfiure Jesus, tuxi skueni fidre xi k'uakore. 'Ba 'batsa'en
kitsika'bire xinkjin najfiure Jesus.

25'Ba chuba fiajan nga tajiiu nga kiset'a kru.

26 'Ba jngu yate kua'indut'a mé= kjua kjinik'enni. “Reyre
xuta judio” tsu xi kua'indut'a yatebiu.

27 'Ba j6 chacheje fiatjen kiset'ako kru Jesus, jngu ngate
kixire 'ba jngu ngate skjunre.

28 'Ba kuajngu enre Na'enchana xi tsu: “'Batsa'en xiakun
joni xuta xi bi nda tsa'en.”

29 'Ba xuta xi inyafa'a kio ch'o inyatsure Jesus nga inyat-
sik'atji nindaku:

—¢A ji= ni xi sikjekjue ningu 'ba nga jan nixtjin xjunitjen
ngani?

30 Tik'angi yojori 'ba t'etukajent'ai kru —Kkitsure.

31'Ba 'ba=nde tsa'en tsejnuke ngakure na'miu 'ba ko chjine
kjuatexumo ngayeje, nga inyatsure xinkjin:

—Kui kitsik'angi kja'e xuta, tunga bi mare tsik'angi yojore.

32Ngat'etukajent'a krunganda'e tsa kui xi Cristo, 'ba tsa kui
Xireyre xuta tse'e Israel tuxi xiafia 'ba kuakjainnina.

'Ba nchja xi kjiyut'ako kru Jesus 'ba=nde ch'o kitsure.

Jotsa'en k'en Jestis
Mt. 27:45-56; Lc. 23:44-49; Jn. 19:28-30

33 'Ba kionga kuanyusen, kuajfiu ngayéje ngasun'ndio
ka'nda nga chuba jan nga kuangixun.

34'Ba ndekuini chubabiu 'fiu kiski'ndaya Jesus:

—Eloi, Eloi, ¢lama sabactani? —kitsu. (En xitsunire: JiNa'en,
jiNa'en, ¢&nfiu kjinikumaninaa?)

35'Ba yak'a xuta xi inya Kio, kjint'e 'ba kitsure xinkjin:

—Tasen fiojon, profeta Elias tinchjare.

36'Ba 'batsa'en tsangatsanga jngu xuta xi sejfia kio, 'ba jngu
tsanga kitsika'nyini ko binu xi je san, 'ba jngu yanaxu 'eku 'ba
kitsitifiat'are Jesus tuxi k'uini, nga kitsu:

—Tejfio; xutsijan tsa Elias kjua'ek'ajent'a kru.

37Tunga Jesus 'fiu kiski'ndaya, 'ba k'en.

38 1Ba j6 ya kudn najfiu xi kitjenchja nga'nde xi 'fiu tsje
tse'e ningu, jendibajenni 'nda ngank'are ka'nda ngi'ndere
nga kitijndajen.

39'Ba ngakure chasoldadu xi ngankjain Jesus sejiia, kionga
tsabe jotsa'en k'en, kitsu:

—Kjuakixi= nini nga kui xutabi Ki'ndire Na'enchana.

40 'Ba=nde kio inya yak'a yanchjin xi kjin inyakutsejenni;
'ba xi inya ngajinre yanchjinbiu Maria Magdalena=, Maria
nare Kuse ko Santiago xi ma ki'ndiu, 'ba ko Salomé.

41Kui=yanchjinbikitjenngi Jesus 'ba tsikinyako kui, kionga
tijiia nangi Galilea. 'Ba=nde inya ngisa nkjin yanchjin kio xi
fatjen ja'eko Jesus naxinanda Jerusalén.

Kionga kis'eyanijin Jesus
Mt. 27:57-61; Lc. 23:50-56; Jn. 19:38-42

42'Ba kui nixtjinbiu nga s'endunda tsajmi xi machjen s'iu,
ngat'a je matifia nixtjin nga nikja'aya. 'Ba kionga je tjima
ngixun,

43ja'e Kuse tse'e Arimatea. Kui=jngu ngakure xuta xa xi 'ba
nde tikuyare nixtjin kionga kuatexuma Na'enchana. 'Ba kui
'enere yojore nga kikun Pilato 'ba tsi'are yojore Jesus.

441Ba tu 'ba= kudnre Pilato nga ngutjun fani k'en Jesus, 'ba
kinchjare ngakure chasoldadu 'ba tsiningiyare tsa je k'en.

45 'Ba kionga je ngakure chasoldadu ye'ere nijmi nga je
k'en, Pilato kitsingantsjare yojore Jesus Kuse.

46 'Ba kio Kuse tsatse jngu najiiu tjibe, 'ba ko najfiubiu
kitsik'atjijunniyojore Jesus kiongaje ts'ajent'a kru. 'Bajaskan
kik'eyanijin jngu tsju xi tixa xi kuandat'a naxiu, 'ba kiskani-
tikja jngu ndiojo tse xi 'extiuchjakoni tsju.

47 'Ba Maria Magdalena, 'ba ko Maria, nare Kuse nde, in-
yakutsejen fia kis'ejfia yojore Jesus.

16

Jestus fa'ayare ngajinre mik'en
Mt. 28:1-10; Lc. 24:1-12; Jn. 20:1-10
1'Ba kionga je ja'a nixtjin nga nikja'aya, Maria Magdalena,
ko Maria nare Santiago, 'ba ko Salomé, tsatse nanda xi ixi jen
tuxi kuetsikajunni yojore Jesus.
2'Ba nixtjin xi 'betuts'innire semana, kionga 'fiu tajfiu ngisa,
kiji fia tijiia tsjure Jesus, nde sa'e="etjuni tsu'biu.
3 —;Y&= tsé xi skja'axinna ndiojobi xi tijfiaxtiuchja tsjure? —
inyatsure xinkjin.
4 Tunga kionga kiskutsejen, tsabe nga kui ndiojobiu xi ne
'"fiu tse je tijiiat'axin.

5'Ba kionga ja'as'en tsjure Jesus, ngate Kkixire tsju tsabe jngu
chana'en xi yaja najfiu nduju xi tiba kji'i; 'ba yanchjinbiu
kitsakjun.

6 Tunga chana'enbiu kitsure:

—Bi kun; Jesus tse'e Nazaret xi teminyisjo xi kiset'a kru, bi
nga'e tijfia. Je ja'ayare. Chutsijon nga'nde fia kjinikajfia.

7Tunga tangik'e_ru nijmi xutare, 'ba ko Pedro: “Kui= tifi-
titjunnu nangi Galilea; 'ba kio xio kui jotsa'en nga ja'ba je
kitsunu Jesus.”

8 'Ba kio mangatsanga 'etju yanchjinbiu tsju, ngat'a se
inyafatsekun=. 'Ba tu'ya ye'ere nijmi ngat'a inyatsakjun.

Jests matsejenre Maria Magdalena

Jn. 20:11-18

9 'Ba jaskan nga ja'ayare Jesus, kionga tajfiu nixtjin xi
'betuts'inre semana, titjun Maria Magdalena kuatsejenre, xi
ts'oxjejinre yatu isennixtjin xi bi nda.

10 'Ba Maria Magdalena kike'ere nijmi xuta xi fatjen
tsik'etsumako Jesus, xi ba tjindu 'ba inyakji'nda.

11 Tunga kionga kjint'e xutabiu nga Jesus tijfiakun, 'ba nga
chjunbiu kitsitsejenre yojore, bi kuakjainre.

Jests tsitsejenre yojore jo xutare
Lc. 24:13-35
12'Bajaskan kja'e tsa'en, kitsitsejenre yojore Jesus jo xutare
xi ngijfia inyafi.
13'Ba kui ja'eke'e nganire nijmi xuta xi yak'a; tunga kui bi
kuakjain nganire ngayeje.

Jests 'bexare xutare
Mt. 28:16-20; Lc. 24:36-49; Jn. 20:19-23

14'Ba jaskan tuchan Jesus kitsitsejen nganire yojore ngate-
jngu xutare, yejerafiu tjindut'a yamixo; 'ba Jesus jatiko ngat'a
bikuakjainre 'ba titsujfiu ngisare, ngat'a bi kuakjainre mé= xi
ye'ere nijmi xuta xi ja'ba je tsabe nga ja'ayare kui.

15'Ba Jesus kitsure:

—Tangiun ngayéje ngasun'ndio, 'ba t'e_ru nijmi en ndare
Na'enchana ngatsi'i xuta xi tjin.

16 Xi kuakjainre 'ba satenda, kui= xi k'uangi; tunga xi bi
kuakjainre, kui= xi xaninejere.

17 'Ba xi kuakjainre sa'en= kjuakunbi: Nga ko ja'enna
k'uaxje isennixtjin xi bi nda; 'ba kja'e en kuinchja ngayeje;

18'ha subaya ntsja tjiuye, 'ba tsa k'ui tsajmi xi sik'enre, tumé
sikore; 'ba kuanere ntsja xuta xi sefesun 'ba kuanda —kitsu
Jesus.

Jesus mijin ngank'aa
Lc. 24:50-53

19'Ba jaskan nga Na'enna Jesus jako xutare, tsijin ngank'aa,
'ba ngate kixire Na'enchana tsik'ejfia.

20 'Ba xutare Jesus 'etju, nga Kkitsikja'axtiuya en ndare
Na'enchana jo kji'i ngasun'ndio. 'Ba Na'enna tsakaseko, 'ba
kittsa'en kjuakun, tuxi xianire nga kjuakixi= en xi inyatsu
xutare.

En nda ngat'a tse'e Jesucristo jotsa'en
Kitsi'indu
SAN LUCAS

Lucas tsi'indure Tedfilo

1Ngu "fiu nkjin xuta kuamejénre tsja fani tsa'en si'indu mé=
xi Na'enna kitsa'en ngajinni,

Zjo fa tsa'en yakuyani xi 'ndani nga tuts'inre ko fa tuxkun
tsabenii 'ba xi kitsa'exare nga kitsikja'axtiuya enre Na'enna.

3 'Ba jaskan nga je nda tsiningiya yajaa jo fa kuan 'ndani
nga tuts'inre, nda= tjin ngat'ana ngayeje nga tsja fani tsa'en
si'indura kui tsajmibi ji xuta chinga Tedfilo,

4tuxi nda xiani ngat'are kjuakixi xi je kisakuyari.

Nga s'eya nijmi nga Juan Bautista tsin

5 Nixtjin nga Herodes reyre nangi Judea kudn, 'ba nde kio
tijfia jngu na'mi xi Zacarias 'mi, Xi tu jngu xutare Abias. 'Ba
chjunre Elisabet 'mi, jngu xi ntjere Aaroén.

6 'Ba ngojo 'fiu nda kixi ngixkun Na'enchana, 'ba tsajain
xi kiskaninejere, ngat'a 'fiu nda tsik'etjusun yeje enre ko
kjuatexumare Na'enchana.

7 Tunga bi tjinre ki'ndi, ngat'a Elisabet 'ndi=; 'ba je ne
chinga koni ngojo ngayeje.

8 Ngu jngu nixtjin nga Zacarias ko xi fiatjen tsa'exa ts'akore
nga sa'exa joni na'mi ngixkun Na'enchana,

9 'ha jotsa'en je ngare na'mi, tu Zacarias fa ts'akore nga
kui xi kjua'as'en nga'nde tsjere ningu nga kuakare tjingusja
Na'enchana.

10'Ba yejerariu titi tjingusja, ngatsi'i xutankjiun inya ngan-
detsin ningu nga inyafako Na'enchana.

11'Ba kio, Zacarias kuatsejenre jngu ankjere Na'enchana, xi
sejfia nduju ngate kixire yamixa fia tisun tjingusja.

12 'Ba Zacarias tu 'ba= kudnre nga tsabe ankje, 'ba 'fiu kit-
sakjun.

13 Tunga ankje kitsure:

—Zacarias, bi kuin, ngat'a Na'enchana je kjint'e nga
kichukue, 'ba chjunri Elisabet s'ere jngu ki'ndi xi'in xi tsiji xi
Juan k'uin_ri.

14 'Ba 'fiu tsja kuanri, 'ba nde 'fiu nkjin xuta kuatsjare
ngayeje nga tsin,

15 ngat'a ki'ndiri 'fiu je kuan ngixkun Na'enchana. Bi k'ui
binu ninga xan 'ba tse Isennixtjintsjere Na'enchana ngajinre
kui kionga Kje tsinjin.

16 'Ba sa'en nga 'fiu nkjin xuta xi naxinanda Israel tse'e
kjua'e ngani ngixkun Na'enchana xi Naire mani.

17 'Ba kui sejfiajinre isennixtjinre 'ba ko kjua'fiure profeta
Elias. Kui kuajetitjunre Na'enna, 'ba sa'en nga xi xicha ma
ko xi ki'ndi ma nda kua'a ngani xinkjin, 'ba nga xi xtan
sik'antjaiya kjuafa'etsjenre tuxi kuanire sik'etjusun. 'Ba
'bitsa'en sik'ejfianda naxinando nga skjebetjo Na'enna —kitsu
ankje.

18'Ba Zacarias tsiningiyare ankjebiu:

—¢Jotsa'en skuekixifia kibiu? Ngat'a je ne chingaa, 'ba
chjunna ngayeje.

19'Ba ankjebiu kitsingojore:

—An Gabriel= fia, 'ba ngixkun Na'enchana tejfiaa; 'ba kui
kitsikasenna nga kjuakora ji 'ba xinra en xi nda.

20Enna k'uetjusun nixtjin nga tjinnere nga 'ba kuan. Tunga
ngat'a bi kuakjainri en xi kixinra, kuanima=ni 'ba bi kuan
kuinukjuai 'nda nga kuan yeje kibi.

211Ba yejerafiu, xutankjiun inya ngandetsin ningu nga in-
yakuyare Zacarias 'ba tu 'ba= kjimare nga tji'handayare nga
tjii'betju.

22 Tunga kionga tukjia'a 'etju, 'ba bi ma fako xuta xi kio
tjindu; 'ba 'batsa'en kuankjinre nga tjin xi kuatsejenre ngaya
nga'nde tsjere ningu, ngu tu chuba= tsa'enre ko ntsja nga
fako. 'Ba tojo bi kudn kinchja.

23 'Ba nga Zacarias je Kitsijngu xare joni na'mi, kiji ngani
ndaba.

24 'Ba bi 'fiu nkjin nixtjin ja'a, 'ba Elisabet xi chjunre
kis'eya'more ki'ndji, 'ba 6n sa bi 'etju ndaba. 'Ba kitsu:

25 “Na'enna 'bi kitsa'en ngat'ana nga ja'animara, tuxi
kjua'axinni kjuasuba xi tjin'inna ngat'are xi yak'a.”

Nga jngu ankje be'e nijmi nga tsin Jesucristo

26Kiongajeja'ajonsa, Na'enchanakitsikasen ankje Gabriel
jngu naxinandare nangi Galilea xi Nazaret 'mi.

27'Ba kui kikun jngu chjun xungu xi Maria 'mi xi je tijfiangi
kjua nga kuixanko jngu xuta xi Kuse 'mi, xi ntjere rey David.

28'Ba ankje ja'as'en nga'nde fia Maria tijiia, 'ba kitsure:

—Tsite'ndara ji xi je kisakuri kjuandare Na'enchana. Kui=
tijiakori. {Ndari ji ngajinre ngatsi'i yanchjin!

29'Ba nga Maria tsabe ankjebiu 'ba kjint'e enre, kuakunre
'ba miningiyare yojore mé= xi tsunire kjuate'ndabiu.

30'Ba meni ankjebiu kitsu nganire:

—Maria, bi kuin. Ngu je kisakuri kjuanda ngixkun
Na'enchana.

31 Nganda'e nde ki'ndi s'eya'mori: s'e=ri jngu kindi xi'in,
'baJesus k'uin_ri ja'enre.

32 Kui jngu xuta xi 'fiu je kuan, 'ba Ki'ndire Na'enchana xi
tijia ngank'aa kK'uinre. Na'enchana sa'en nga kui rey kuan
jonirey David xi xuta chingare.

33'Ba kuatexumantsjaire naxinandare Jacob, 'ba kjuatexu-
mare bi kjuet'a —kitsu ankjebiu.

34'Ba Maria tsiningiyare ankjebiu:

—¢Jotsa'en kuanni kibi? Ngu bi tjinna xi'in.

35'Ba ankjebiu kitsingojore:

—Isennixtjintsjere Na'enchana Kkjuendejenneri, 'ba
kjua'fiure Na'enchana xi tijfia ngank'a kue'mori ko nk'ianre.
Kui kjuafiu ki'indi xi tsin tsje kuanni, 'ba Ki'ndire Na'enchana
'uin.
36'Ba nde Elisabet, xi xingi, s'ere jngu ki'ndi ngayeje, ninga
je chinga. Kui xi 'ndi kik'inre tsakaifiu je jon sa nga kui
tji'yamore ki'ndi.

37Ngat'a tumé na'enre ngat'are Na'enchana.

38 Ba 'batsa'en Maria kitsu: B )
—An chu'ndare Na'enchana= fia. Ngatjama ngat'ana

jotsa'enjije kik'innaa.
'Ba kionga je 'bi kitsu Maria, ankjebiu kiji ngani.

Nga Marta fikun Elisabet

39 Kui nixtjinbiu, Maria tsik'ejfianda 'ba 'fiu kitsa kiji jngu
naxinandare nangi Judea xi tijfiajin ngijfiacha.

40'Ba ja'as'en ndaba Zacarias 'ba kitsite'ndare Elisabet.

41 'Ba nga Elisabet kjint'e kjuate'ndare Maria, ki'ndiu
kitsiteya ngaya ngats'a, 'ba kui kitse Isennixtjintsjere
Na'enchana ngajinre.

42'Ba meni ko jngu jnda xi 'fiu, kitsu:

—iNa'enchana ngisa 'fiu kitsichikunta'enri ko mare ngatsi'i
yanchjin xi yak'a, 'ba kitsichikunta'en ki'ndi xi s'eri!

43 Tunga, ¢'vd= nina an, nga nare Xuta chingana
kjua'ekunna?

44 Ngat'a nga kjint'ia kjuate'ndari, ta'a ki'ndina kitsiteya ko
kjuatsja ngajinna.

45 ;A ndaniri ji xi kuakjainri nga kuajngu en xi Na'enchana
kitsuri!

46'Ba meni Marfa kitsu:

Nga ko fani inimana tsichji_ra Na'enchana,

47'ba tsitsjaa ngat'a tse'e Na'enchana xi tsik'angina.

48 Ngat'a je ja'animara, an xi chu'nda nimare kudn,

'ba 'ndani nganda'e xuta kuetsuntsjaina:

“A ndaniri ji.”

49 Ngat'a xi 'fiu tjinre kjua'fiu 'ba xi tsje je kitsa'en tsajmi ya'e
ngat'ana.

50 Kui fa'animare xuta xi bekun,

xi kis'e ko xi tjin ko xi s'e.
51Yakutsejen kjua'fiure nga kitsa'en tsajmi ya'e,
'ba kitsitsojoya xuta xi nk'a 'baxje yojore.
52Ja'axinre kjua'fiure xi rey,
'ba nk'a kitsik'endu xi nima.
53 Ko xi nda Kkitsitsere xi tsajainre xi chine,
'ba xi nyina tu tjejen ntsja nga 'ete.
54 Tsakaseko naxinanda Israel, xi xuta chu'ndare,
'ba bi kichiyajinre nga kjua'animare
55jotsa'en kitsuyatitjunre xuta chingana
Abraham ko ntje xi jaskan s'ere
kitsu Maria.

56 'Ba Maria janru sa tsik'ejfiako Elisabet, 'ba jaskan Kkiji
ngani ndaba.

Nga tsin Juan Bautista

57 Kionga je echu nixtjin nga Elisabet s'ere ki'ndi, kis'ere
jngu ki'ndi xi'in.

58 'Ba kionga xi ndai ni'yare ko xi xinkjin kjint'e nga
Na'enchana ja'animare Elisabet, 'ba nde Kkitsitsjako.

59'Ba xi majinni nixtjin, kuafiajan tsi'i nga kitsa'en circun-
cidar ki'ndiu, 'ba kuamejénre nga ja'enre na'enre kua'a, nga
Zacarias k'uin.

60 Tunga nare kitsu:

—Junjun. Juan kK'uin.

61'Ba kik'inre:

—Tunga ni'ya xi xingi 'ba 'mi.

62 'Ba 'batsa'en tu chuba= kitsa'enre nga tsiningiyare
na'enre ki'ndiu, tuxi skueni mé=ja'en sjare.

63 'Ba Zacarias tsi'a jngu yate chi tuxi si'induni 'ba 'bitsa'en
kitsi'indu: “Juan k'uin.” 'Ba ngatsi'i xi kio inya tu 'ba= kudnre.

64 'Ba ndekuini chubabiu Zacarias kuan kinchja ngani 'ba
'etuts'inre nga kitsichjire Na'enchana.

65 'Ba ngatsi'i xi tjindu tifia ndaba kuakunre, 'ba ngayéje
nga'nde tse'e Judea kji'yare mé=xi kudn.

66 'Ba ngatsi'i xi nt'ere enbi 'ejin kakun, 'ba 'bitsa'en
miningiyare yojore: “;'Yd= tsé kuan ki'ndibi kionga
kuachinga? Ngat'a kjua'fiure Na'enchana tijfia ngajinre.”

XiseZacarias o B _
67 'Ba Zacarias, xi na'enre kindiu, kitse ngajinre Isennix-
tjintsjere Na'enchana xi kitsikinchja joni jngu profeta nga
tsu:
68 Ngatjanichjire Na'enchana, Na'enre xutare Israel,

ngat'a je ja'etsindai naxinandare.
697e kitsikasenna jngu
Xi tjinre kjua'fiu nga sik'angina,

jngu xi ntjere David
xi kitsa'exat'are kui.
7070 kitsu nixtjin kuatse jan
nga kitsikinchja profeta tsjere
"1nga sik'angina ngat'are xi tjenngikena
'ba ngat'are kjua'fiure ngatsi'i xi stikena,
72nga kjua'animare xuta chingana,
'ba nga bi sichiyajin 'entsje xi je 'endako.
73 'Ba kui=bi xi kitsu nga kitsjare ts'a Abraham xi xuta chin-
gana,
74nga sindaina ngat'are xi tjenngikena,
tuxi bi kjuikunfia nga si'axat'a_ra,
75 nga ko kjuatsje 'ba ko kjuakixi kuetsuba ngixkun kui jotjin
nixtjin kika'ena.
76'Ba ji, ki'ndi china,
profetare Na'enchana xi tijfia ngank'aa k'uinri.
Ngat'a ji k'uintitjun_ri Na'enna
nga k'uendai ndiyare.
77K'ue_ri nijmi naxinandare 'ya xi sik'angi,
kionga kuachat'are jere.
78 Ngat'are kjuanima kakun jere Na'enchana,
titsikasenjenna ngank'aa
jngu ndi'i xi sitsejenna.
79 Sitsejenna xi tetsuba fia jiu chun,
ngi nk'ianre kjuabeyo,
'ba sikasen ndiyana nga sakuna kjuaxiu
kitsu Zacarias.
80 'Ba ki'ndiu ngisa machinga 'ba ngisa kis'ere kjua'fiu
inimare. 'Ba nangi t'axin tsik'ejfia 'nda nixtjin nga yakure
yojore naxinandare Israel.

2

Ngatsin Jesucristo
Mt 1:18-25 ;
1 'Ba kui nixtjinbiu xuta ngaku César Augusto 'exa nga

ngatukja'aya xki ngatsi'i xuta xi tjin ngasun'ndio.

2 Kui= xkibi xi tjun kitukja'aya kionga Cirenio xuta titjunre
nangi Siria kuan.

3'Ba ngatsi'i xuta kiji nangire tuxi kuet'ani xujun yojore.

4Tu kjuare kibi, Kuse 'etju Nazaret, naxinanda chire nangi
Galilea, 'ba kiji Belén, naxinanda xi tijia ngajinre nangi
Judea. Ngat'a rey David kio kitsin, 'ba Kuse ntjere David=.

5 'Ba kio kik'et'a xujun yojore, fiatien ko Maria, chjun xi
tijfiangire kjua nga kuixanko. 'Ba Maria je tji'yamore ki'ndi.

6'Ba 'ba kudn kionga je tjindu Belén, echu nixtjin nga Maria
s'ere ki'ndi.

7'Ba kitsin ki'ndire xi titjun, 'ba 'extejin ko najfiu 'ba kit-
sikajfia fia kjen tjiuba, ngat'a bi kisakure nga'nde ngaya ni'ya
fla ma nikja'aya.

Nga fa'ekun ki'ndi chi Jestis nchja xi tsikuenda chutsanga

8 'Ba ngajin ngijfia xi tifiare Belén tjindu xuta xi inyat-
sikuenda jfiu chutsangare.

9 'Ba tukjia'a kuatsejenre jngu ankjere Na'enchana, 'ba
kjuajere Na'enchana tsa'nandaire; 'ba 'fiu kitsakjun.

10 Tunga ankjebiu kitsure:

—Bi kun, ngat'a ja'ekonu jngu en xi nda, xi 'fiu kuatsjare
ngatsi'i xuta.

11 Ngat'a kjuanda tsojon nga katsin nangire David jngu xi
sik'angi xuta. Kui xi Cristo xi Na'enna.

12Ba joni jngu chuba 'bitsa'en xio kindiu: kuasjainu nga
kjixtejin najfiu 'ba Kkjijfia fia kjen tjiuba —kitsu ankjebiu.

13 'Ba ndekuini chubabiu 'fiu nkjin ankje xi jendibani
ngank'aa kuatsejent'are ankjebiu xi inyatsichjire
Na'enchana nga inyatsu:

14 iNgatjas'ere kjuaje Na'enchana xi tijfia ngank'aa!
i'Banga'e t'anangiu ngatjas'ere kjuaxiu ngajinre
xuta xi tsitsja kjuandare kui!

15'Ba nga ankjele je kiji ngani ngank'aa, xi tsikuenda chut-
sanga kitsure xinkjin:

—Tjian Belén, tsu'ba. Tangichutsejen_ra xi kudn, xi
Na'enchana je kitsuyana.

16'Ba ta'a kiji, 'ba kuasjaire nga'nde fia tjindu Maria ko Kuse
'ba ko ki'ndiu xi tikijfia fia kjen tjiuba.

17'Ba kionga je tsabe, ye'ere nijmi mé= xi kik'inre ngat'are
ki'ndiu.

18 'Ba ngatsi'i xi kjint'ere kuakunre ngat'are xi kitsu xi
tsikuenda chutsanga.

19 Tunga Maria 'bejfiatjo ngayéje kibi ngajin inimare, 'ba
nda tjinjin kakunre.

20 'Ba jendiba ngani xi tsikuenda chutsanga nga je
inya'baxje Na'enchana 'ba inyasekonire ngat'are ngayéje
xi tsabe 'ba xi kjint'e. Ngu 'ba fa kuan jotsa'en kik'inre.

Nga fichani ki'ndi chi Jesus ningure naxinanda Jerusalén
21 Xi majinni nixtjin, kudn circuncidar ki'ndiu, 'ba Jesus
kik'in ja'enre, ndekuini ja'en xi ankjebiu kitsu kionga kje
s'eya'mojin ngats'a nare.
22 'Ba kionga je kuajngu nixtjin nga tjinnere nga tsitsje
yojore jo tsu kjuatexumare Moisés, kiko ki'ndiu naxinanda
Jerusalén, tuxi kuakunire ngixkun Na'enchana.

23 1Bj kitsa'en ngat'a kjuatexumare Na'enchana 'bitsa'en
kua'indut'a: “Ngatsi'i ki'ndi xi'in xi titjun tsin tse'e=
Na'enchana kuan.”

24 'Ba kiko chje jo tsu kjuatexumare Na'enchana, ngat'a
'bitsa'en kua'indut'a: “Jngu nga tiu'u asa jo tunifia ki'ndi.”

25 Ba kui nixtjinbiu naxinanda Jerusalén tijiia jngu xuta
xi Simedn 'mi. Jngu xuta xi kixi 'ba nda bekun Na'enchana
xi kuyare xi sindai naxinanda Israel. 'Ba Isennixtjintsjere
Na'enchana tijfiajinre kui.

26 'Ba ja'ba je ye'ere nijmi nga bi kueya tsa kje bejin Cristo
xi Na'enchana sikasen.

27 'Ba Isennixtjintsjere Na'enchana Kkitsikasen Simeon
ningu. 'Ba kionga xichare ki'ndi Jesus ja'eko ningu
tuxi kuakunire ngixkun Na'enchana jotsa'en kua'indut'a
kjuatexumo,

28 Simeo6n kiskjebe ki'ndiu ngaya ntsja 'ba Kitsichjire
Na'enchana 'ba kitsu:
29Na'en, nganda'e an xi chu'ndari tu 'ba fa nda ma kueya,
ngu je kjinik'etjusin mé=xi ja'ba je kik'innaa,
30ngat'a ko tuxkuaan je tsa'bia xi sik'angi xuta,
31xi kik'endai ngixkun ngatsi'i xuta t'anangiu.
32Kui jo=ni ndi'i
Xi sitsejenre xuta xi bi Israel tse'e,

'ba ngat'are kui s'ere kjuaje xutari
xiIsrael tse'e.

331Ba xichare Jesus tu kuakun=re nga kjint'e xi Simedn tsu
ngat'a tse'e ki'ndiu.

34'Ba 'batsa'en Simedn kitsichikunta'en, 'ba kitsure Maria,
nare Jesus:

—Kui ki'ndibi je kitukja'ajin tuxi skjenitjenni 'ba sikixuni
nkjin xuta xi Israel tse'e. Kuakutsejen ndiyare Na'enchana
'ba nkjin xuta kuach'oke enre,

35 meni nga s'ejfiatsejenni kjuafa'etsjen xi ndibajin inimare
nga jngu jngu xuta. 'Ba ngayéje kibiu kuan ngat'ari joni jngu
kicha nduju xi kjua'axtiukja inimari —kitsu Simeon.

36'Ba nde kio tijfiajngu profetisa xi Ana 'mi, ki'ndire Fanuel,
Xi ntjere Aser. Jngu chjun xi je ne chinga. Ki'ndi nga tsixan,
'ba yatu nu tsik'ejfiako xi'inre,

37 'ba je tjinre yachute ko katefiujun nu nga tijfia k'an.
Nifiajanni 'betju ningu. 'Ba nga nixtjin nga nistjen tsichjire
Na'enchana nga 'bechjonre inimare nga fako kui.

38 'Ba ndekuini chubabiu ja'e Ana 'ba 'etuts'inre nga kit-
sjare kjuanda Na'enchana, 'ba jako ngat'a tse'e ki'ndi Jesus
ngatsi'i xi inyakuyare kjuandaire naxinanda Jerusalén.



SAN LUCAS 2:39 132 SAN LUCAS 3:1

39 'Ba jaskan nga je Kkitsik'etjusun ngayéje xi kua'indut'a
kjuatexumare Na'enchana, xichare Jesus kiji ngani Nazaret,
fla naxinandare fa xi tijfiajin nangi Galilea.

40 'Ba ki'ndiu machinga 'ba ngisa s'ere nga'fiu, 'ba ngisa
mankjin kakun ngayeje, 'ba kjuandare Na'enchana tijiiako
kui.

Nga ki'ndi Jesus fako chjine kjuatexumo ngaya ningu

41'Ba xki nu, xki nu xichare Jesus fi naxinanda Jerusalén,
nga 'betju s'i pascua.

42 'Ba kionga Jesus je tjinre tejé nu, ngatsi'i kiji Jerusalén
jotsa'en fintsjai xuta judio kui s'ibiu.

43 'Ba kionga je jet'a s'ibiu, jendiba ngani ndaba, tunga
ki'ndi Jesus tsik'ejfia Jerusalén, ninga bi tsabe xichare nga 'ba
kitsa'en.

44 Ngu inyatsikja'etsjen nga Jesus fi ngajinre xuta xi yak'a,
'ba jngu nixtjin je semaya ndiyo. Tunga kionga tsangisjai
ngajinre xinkjin ko xi bexkun,

45 bi kuasjaire. 'Ba 'batsa'en Kkiji ngani Jerusalén nga
kikangisjai.

46 'Ba xi majanni nixtjin kuasjaire ndetsinre ningu. Kio
tijiajinre chjine kjuatexumo nga tibasen fojonre 'ba tji-
miningiyare tsajmi.

47 'Ba ngatsi'i xi nt'ere kiskutsejenkun=re ngat'are
kjuankjinkakunre 'ba jotsa'en tsingojo kui.

48 'Ba kionga xichare tsabe, kuakunre. 'Ba nare kitsure:

—Na'enna, ¢anfiu 'bi kjinikoninii? Na'enri ko an ne 'fiu
tjimafonii nga teminyisjairi.

49 'Ba Jesus kitsure:

—¢Anfiu minyisjaininuu? ¢A bi je 'yo nga xare Na'enna
tjinni nga sa'aan?

50 Tunga kui bi kuankjinre xi kitsure.

51 'Ba 'batsa'en jendeko ngani xichare Nazaret, fia Kkit-
sik'etjusun yejere xichare. 'Ba nare 'bejfiatjo ngayéje kibi
ngajin inimare.

52 'Ba Jesus janda machinga nga mankjin kakun 'ba nga
tjimank'a, 'ba ngisa tsitsjangat'are kjuandare Na'enchana 'ba
ngat'are xuta.

3

Nga Juan Bautista tsikja'axtiuya enre Na'enchana nga'nde
o

in
Mt. 3:1-12; Mr. 1:1-8; Jn. 1:19-28

1'Ba je tjio'on nu nga tibatexuma xuta ngaku Tiberio César,

'ba Poncio Pilato xuta titjunre nangi Judea kudn. 'Ba Herodes

xuta titjunre nangi Galilea kudn, 'ba nts'e xi Felipe 'mi xuta

titjunre nangi Iturea ko nangi Traconite kudn, 'ba Lisania
xuta titjunre nangi Abilinia kudén,

2 'ba Anés ko Caifds kui xi na'mi titjunre xuta xi Israel
tse'e. Kui nixtjinbiu Na'enchana jako Juan, ki'ndire Zacarias,
nga'nde t'axin.

3 Ba 'batsa'en Juan ja'a ngayéje ngamnde xi tjindu tifiare
ndaje Jordan, titsure xuta nga tjinnere nga sik'antjaiya
kjuafa'etsjenre 'ba kjua'e ngani ngixkun Na'enchana 'ba sa-
tenda, tuxi kui sichat'anire jere.

4 'Ba kudn jotsa'en profeta Isaias kitsi'indut'a enre

Na'enchana fa tsu: )
Jndare xuta xi 'fiu nchja nga'nde t'axin:

“T'enda_ru 'ba kixi chju'i_ru ndiyare Na'enchana.

5Ngayéje kunga tse'nyu,

'ba ngayéje nindu 'ba xkundu kuakjansun, tuxi sjengusunni.
'Ba ndiya tsitin s'e kixi,

'ba singasun ndiya xi nk'ajun nk'at'a chun.

6'Ba ngatsi'i xuta skue

xi Na'enchana tsikasen nga sik'angina”

kitsu Isafas.

7 'Ba Juan tsure xutankjiun xi inyafa'e nga mejénre nga
satenda:

—iJun ntjere tjiuye! ;'Ya=xi 'ba kitsunu nga kuiyu ngat'are
kjuastire Na'enchana xi je tijfia tifia?

8 Tusa ti'on mé= xi kuakutsejen nga je kjinik'antjaiyo
kjuafa'etsjennu 'ba nga je ja'e ngafiu ngixkun Na'enchana.
Bi 'bitsa'en nikja'etsjion ngajin inimanu: “Na= xi ntjere
Abraham.” Ngat'a 'ba xinkixi_nuu nga ka'nda kui ndiojobi
Na'enchana kuanre sa'en ntjere Abraham.

9 Hachare Na'enchana je tijfiandare nga kuate jamare yo.
Meni ngayéje ya xi bi nda tu tsja, stisun 'ba xanikja'ajin ndi'u.

10'Ba 'batsa'en xutankjiun tsiningiyare Juan:

—:iMé=Xitjinnere nga si'een ya'a?

11'Ba Juan kitsingojore:

—Xi tjinre jo chinga, jngu ngatatsjare xi nimé tjinre. 'Ba xi
tjinre xichine, 'ba nde ngatatsjare xi tsajainre.

12'Ba nde Kkitsitifia yak'a xi kjebechjintjai tsajmi ngat'a tse'e
Roma, tuxi satendani, 'ba tsiningiyare Juan:

—Maestru, ¢mé=xi si'een jin?

13'Ba Juan kitsure:

—Ti'on xi kjuakixi.  Bi ngisa tse chjubechjiu jotjin
Xjubechjiu.

14'Ba nde yak'a chasoldadu tsiningiyare:

—'Ba jin, ¢mé=xisi'een?

'Ba Juan kitsingojore:

—Bi chja'a_ru tonre xuta ninga bi fangiu tsajmi xi bi
kitsa'en tsa tuxi 'batsa'en sakuninu tonre; tusa ngatjamaninu
jotjin machjinu.

15 'Ba ngatsi'i xuta 'fiu mejénre skue Cristo 'ba tsikja'etsjen
nga ta'a kjua'e, 'ba 'batsa'en miningiyare yojore tsa Juan xi

kui,
16 Tunga Juan kitsingojore ngatsi'i:

—An ko nanda batenda_nuu, tunga xi kjua'e, ngisa tjinre
kjua'fiu nga ko mare an, xi bi bakinna nga skjendaa na'fiu
jndere. Kui ko Isennixtjintsjere Na'enchana 'ba ko ndi'i
kuatendaninu.
17 Kui jo=ni xuta xi tsitsje trigo. Kitjunre ntsja yare xi 'beku
xtje, tuxi k'uejfiat'axinni trigo 'ba k'uejiiat'axin xtjere. 'Ba
'batsa'en kuinyatjo trigo ni'yare fia minyatjo, 'ba kuaka xtjere
ngajin ndi'i xi bi 'boya.

18 1Bj tsa'en Juan fakoya xuta 'ba kitsjare nkjin ngisa kja'e
kjuatexuma nga tsikja'axtiuya en ndare Na'enchana.

19'Ba nde jatiko xuta titjun Herodes ngat'a tijfiako Herodia,
chjunre nts'e xi Felipe 'mi, 'ba ngat'are ngayéje xi ch'o xi je
kitsa'en.

20'Ba Herodes kitsa'en ngisa kjuach'obi xi ngisa ch'o nga ko
mare xi je kitsa'en nga Juan kiskanis'en nduya.

Nga satenda Jestis
Mt. 3:13-17; Mr. 1:9-11
21 'Ba 'ba kuan kionga Juan tibatenda ngatsi'i, 'ba nde
Jesus kisatenda. 'Ba yejerafiu Jesus tifako Na'enchana, kitju'i
ngank'aa.
22 'Ba Isennixtjintsjere Na'enchana jendibajennere joni
jngu nise tiba. 'Ba jngu jnda kjinu'yanire ngank'aa xi tsu:
—Jiniki'ndina xi tsimijaan. Ne tsja tjinna ngat'a tsiji.

Xuta chingare Jesucristo
Mt. 1:1-17
23 Jesus tjinrure kate nu kionga 'etuts'inre xare. Jotsa'en
kji'yare nga ki'ndire Kuse kudn. 'Ba Kuse ki'ndire Eli kuan.

24'Ba Eli ki'ndire Matat kuan. 'Ba Matat ki'ndire Levi kudn.
'Ba Levi ki'ndire Melqui kuéan. 'Ba Melqui ki'ndire Jana kudan.

'Ba Jana ki'ndire Kuse kudn.

25 1Ba Kuse ki'ndire Matatias kuadn. 'Ba Matatias ki'ndire
Amods kuadn. 'Ba Amoéds ki'ndire Nahum kuan. 'Ba Nahum
ki'ndire Esli kudn. 'Ba Esli ki'ndire Nagai kuan.

26 'Ba Nagai ki'ndire Maat kudn. 'Ba Maat ki'ndire Matatias

kudn. 'Ba Matatias ki'ndire Semei kudn. 'Ba Semei ki'ndire
José kudn. 'Ba José ki'ndire Juda kudn.

27 'Ba Jud4 ki'ndire Johanan kudn. 'Ba Johandan ki'ndire

Resa kuan. 'Ba Resa Kki'ndire Zorobabel kudn. 'Ba Zorobabel
ki'ndire Salatiel kudn. 'Ba Salatiel ki'ndire Neri kuan.

28 'Ba Neri ki'ndire Melqui kudn. 'Ba Melqui ki'ndire Adi
kudan. 'Ba Adi ki'ndire Cosam kudn. 'Ba Cosam Ki'ndire
Elmodam kuén. 'Ba Elmodam ki'ndire Er kuan.

29'Ba Er ki'ndire Jesus kuén. 'Ba Jesus ki'ndire Eliezer kuan.
'Ba Eliezer ki'ndire Jorim kudn. 'Ba Jorim ki'ndire Matat kuan.

30 'Ba Matat ki'ndire Levi kudn. 'Ba Levi ki'ndire Simeodn
kuadn. 'Ba Simeon ki'ndire Judd kuan. 'Ba Juda ki'ndire
Kuse kuan. 'Ba Kuse ki'ndire Jondn kuan. 'Ba Jondan ki'ndire
Eliaquim kuan.

31 'Ba Eliaquim ki'ndire Melea kudn. 'Ba Melea ki'ndire
Mainan kuan. 'Ba Mainan ki'ndire Matata kudn. 'Ba Matata
ki'ndire Natdn kudn._ ) o

32 'Ba Natén ki'ndire David kudn. 'Ba David ki'ndire Isai
kuan. 'Ba Isai ki'ndire Obed kuan. 'Ba Obed ki'ndire Booz
iu@n. 'Ba Booz ki'ndire Sélah kuan. 'Ba Sélah ki'ndire Nahason

udn.

.33 'Ba Nahason ki'ndire Aminadab kuan. 'Ba Aminadab
ki'ndire Admin kuan. 'Ba Admin ki'ndire Arni kudan. 'Ba Arni
ki'ndire Hesron kuan. 'Ba Hesron ki'ndire Fares kuan. 'Ba
Fares ki'ndire Judd kuén.

34 'Ba Juda ki'ndire Jacob kudn. 'Ba Jacob ki'ndire Isaac
kudn. 'BaIsaacki'ndire Abraham kudn. 'Ba Abraham ki'ndire
Térah kuan, 'Ba Térah ki'ndire Nahor kuan. .

35'Ba Nahor ki'ndire Serug kudn. 'Ba Serug ki'ndire Ragau
kudn. 'Ba Ragau ki'ndire Péleg kudn. 'Ba Péleg ki'ndire Eber
kudn, 'Ba Eber kindire Sélah kudn,

36 'Ba Sélah ki'ndire Caindn kudn. 'Ba Caindn ki'ndire Ar-
faxad kudn. 'Ba Arfaxad ki'ndire Sem kuén. 'Ba Sem Ki'ndire
Noé kudn. 'Ba Noé ki'ndire Ladmec kuén.

37 'Ba Lamec_ki'ndire Matusalén kudn. 'Ba Matusalén
kindire Henoc kudn. 'Ba Henoc ki'ndire Jéred kudn. 'Ba Jéred
lﬁi'r}dire Mahalaleel kuan. 'Ba Mahalaleel ki'ndire Caindn

udn.

38Ba Caindn ki'ndire Ends kudn. 'Ba Ends ki'ndire Set kudn.
‘11361, Set ki'ndire Adan kuan. 'Ba Adan ki'ndire Na'enchana

uén.

4

Nga chut'ayako Jestis
Mt. 4:1-11; Mr. 1:12-13
1'Ba Jesus, kitse ngajinre Isennixtjintsjere Na'enchana,
'etjujin ndaje Jorddan, 'ba Isennixtjintsjio kiko nga'nde t'axin.
21Ba kio tsik'ejfia yachan nixtjin, 'ba chanayiu kiskut'ayako.
'Ba nimé kiskine kui nixtjinbiu ngayeje, 'ba jaskan kuabojore.
3'Ba 'batsa'en chanayiu kitsure:
—Tsa kjuakixi nga Ki'ndire Na'enchana kudin, 'ba sji nga
kui ndiojobi ngatjama nifiuxtila.
4'Ba Jesus kitsingojore:

_—'Ba=tsa'en kua'indut'a enre Na'enchana: “Bi tu nifiuxtila
xi k'uendukunnire xuta, tusa machjenre ngayéje enre

Na'enchana.”

5 'Ba 'batsa'en chanayiu kiko ngani jngu nindu nk'a, 'ba
ngutjun fani yakure ngayéje naxinanda xi tjin ngasun'ndio.

6'Ba kitsure:

—Sja'ndera nga kuatexumari ngayéje naxinandabi ko
ngayéje kjuachan xi tjinre. Ngat'a an je kitsa'ena 'ba kuan
sja_ra tu'ya xi mejénna.

7Tsa kuisenkunch'int'anaa nga sichjinaa, tsiji kuan ngayéje
tsajmibiu —kitsu chanayiu.

8'Ba Jesus kitsingojore:

—'Ba=tsa'en kua'indut'a enre Na'enchana: “Tichji_ri
Na'enchana xi Nairi, 'ba tu kui tajngu ti'axat'a_ri.”

9'Ba 'batsa'en chanayiu kiko Jesus naxinanda Jerusalén 'ba
kiko nga'ndere ningu fia ngisa nk'a. 'Ba kitsure:

—Tsa kjuakixi nga Ki'ndire Na'enchana kudin, tikintjaingi
yojoringa'e.

10 Ngat'a 'ba=tsa'en kua'indut'a enre Na'enchana:
Na'enchana k'uexare ankjelere
nga sikuendari.

11 Ko ntsja subanginiri,
tuxi nijnguu ndiojo satengini ndsakui.

12'Ba Jesus kitsingojore:

—'Ba nde tsa'en tsu fia kua'indut'a enre Na'enchana: “Bi
chut'ayakuai Na'enchana, xi Nairi.”

13 'Ba kionga chanayiu bi nde kuasjainire j6tsa'en
skut'ayako ngisa Jesus, tsakasent'axinre ka'nda nga kuan
skut'ayako ngani.

Nga 'betuts'inre xare Jests
Mt. 4:12-17; Mr. 1:14-15
14 'Ba Jesus ja'e ngani nangi Galilea nga kitse ko kjua'fiure
Isennixtjintsjere Na'enchana, 'ha ngatsi'i xuta xi tjindu tifiare
kio nchja nijmi ngat'a tse'e.
15'Ba Jesus bakuya xki ni'ya sinagoga xi kio tjin, 'ba ngatsi'i
nk'a kitsik'ejfia.
Nga tijfia Jesus naxinanda Nazaret
Mt. 13:53-58; Mr. 6:1-6
16'Ba Jesus ja'e ngani naxinanda Nazaret fia kuachinga. 'Ba
jotsa'en ntsjai nga xutu ja'as'en ni'ya sinagoga, 'ba tsakasen
nduju nga 'exkiya enre Na'enchana.

17 'Ba kika'ere nga 'exkiya enre Na'enchana xi kitsi'indu
rofeta Isaias. 'Ba nga je kiskjendaya, kuasjaire nga'nde fia
su:

18Isennixtjintsjere Na'enchana tijfia ngajinna,
ngat'a je 'ejiiat'axinna

tuxi xi nima sikja'axtiuyani_ra en xi nda.
Na'enchana je kitsikasenna,

tuxi kue'eni_ra nijmi xuta xi tjindu'fiu nga kuandai,
'ba nga skjex'angia tuxkun xi ka,

'ba nga sik'ejfiandaa xi tji'yaton;

19'ba nga k'ueya nijmi_ra xuta

nga nganda'e kuakutsejen Na'enchana kjuandare.

20'Ba kui kitsik'atjijun ngani xujun 'ba kitsjare xi tsikuenda
xujunre ni'ya sinagoga 'ba tsik'ejfia ngani. 'Ba ngatsi'i xi kio
tjindu tu kui fa ni kiskutsejen'a.

21'Ba Jesus 'etuts'inre nga kinchja 'ba kitsure:

—Nganda'e fa je kuajngu enre Na'enchana kionga teminya
nojon.

22'Ba ngatsi'i nda nchja ngat'a tse'e Jesus 'ba tu inyakutse-
jenkun ngat'are en nda xi 'betju ts'a, 'ba tsure xinkjin:

—¢ A bi tsa xutabi xi kindire Kuse?

23'Ba Jesus kitsure:

—'Ba kuan tsa k'uinnu jo tsu en chingabi xi tsu xuta:
“Chjineki, tinda tajngui yojori”, 'ba 'ba nde: “Ti'en nga'e xi
nangiri fa ngayéje xi kjinu'yee nga kjifie'en Capernaum.”

24'Ba Jesus kitsu ngisa:

—'Ba xinkixi_nuu nga nijngud profeta nda chjubetjo fia
nangire fa.

25 Ba kjuakixi nga 'fiu nkjin yanchjin k'an tjin naxinanda
Israel nixtjinre profeta Elias, kionga kis'echja ngank'aa 'ba
jdn nu masen bi tsa'a 'ba 'fiu tsé kjindia kis'e ngayéje nangire
Israel ngayeje.

26 Ninga 'ba kudn, Elias bi kjinikasen ngat'are yanchjin
k'anbiu xi tse'e naxinanda Israel, tusa kjinikasen ngat'are
jngu xi tse'e Sarepta, naxinanda xi tijfia tifiare naxinanda
Sidon,

27'Ba nde nixtjinre profeta Eliseo, 'fiu nkjin xi sefe'ndujun
tjin naxinanda Israel ngayeje. Tunga nijngud kuanda
ngat'are kui, tu Naaman sani, xi tse'e nangi Siria —Kkitsu Jesus.

28'Ba kionga kjint'e enbi, ngatsi'i xi tjinduya ni'ya sinagoga,
'fiy kuastire.

29 'Ba tsisetjen 'ba tso'oxjejin naxinando Jesus, 'ba kiko 'nda
fia tjenjen chun nindu fia kuandasun naxinandare, tuxi kio
sikintjaingini.

30 Tunga Jesus ja'ajin masenre xutankjiun 'ba kiji.

Nga Jests tsinda jngu xuta xi tijfiajinre jngu isennixtjin xi bi
nda
Mr. 1:21-28

31'Ba Jesus kiji Capernaum, naxinanda xi tijfiajinre nangi
Galilea. 'Ba nga nixtjin nga nikja'aya yakuyare xuta enre
Na'enchana.

32 'Ba tu kuakunre xuta jotsa'en yakuyare, ngat'a en xi
nchja tjinre kjua'fiu.

33'Ba ngaya ni'ya sinagoga tijfia jngu xuta xi tijiiajinre isen-
nixtjin xi bi nda xi kitsu nga kiski'ndaya:

34 _Ji Jesus tse'e Nazaret, ¢mé= xi tjinri ngat'a tsajain?
(A ja'enikixuya=ni? 'Befia 'ya= ni ji. Ji= ni xuta tsjere
Na'enchana.

35 Tunga Jesus jatiko isennixtjinbiu 'ba kitsure:

—iXiu teni, 'ba t'etukajin_ri xutabi!

'Ba 'batsa'en isennixtjiun kiskanikja'a t'anangiu xutabiu
ngamasenre ngatsi'i xi yak'a, 'ba bi kitsi'onre nga 'etju nga-
jinre.

36 'Ba ngatsi'i xuta tu kuakun=re 'ba tsure xinkjin:

—:Mé=en kibi? Xutabi tjinre kjua'fiu ko nga'fiu nga 'hexare
isennixtjin xi bi nda nga k'uetju, 'ba 'betju.

37 'Ba kji'yare ngat'a tse'e Jesus ngayéje nga'nde xi tjin-
dundai kio.

NgaJesustsindananyi'yare Simon Pedro 'ba ko ne nkjin xuta
Xi sefesun
Mt. 8:14-17; Mr. 1:29-34

38 1Ba Jesus tsisetjen 'ba 'etju ni'ya sinagoga 'ba kiji ndaba
Simon. 'Ba nanyi'yare Simon 'fiu tji'me nga kunre chi'in nt'ai,
'ba kichja'are Jesus nga kuaseko.

39 Ba Jesus tsik'ejfia tsindinere chjunbiu 'ba jatiko chi'in
nt'o, 'ba kitjuxinre, 'ba ta'a fani tsisetjen 'ba kitsikjén xuta xi
echukun.

40 'Ba kionga je kintjai tsu'biu, ngatsi'i xuta xi tjinre xi
inyafesun xi kunre kja'e kjuanga chi'in, ja'ekore Jesus. 'Ba
Jesus yanere ntsja nga jngu jngu xi inyafesun, 'ba kitsinda.

41 'Ba nde nkjin xuta xi 'etjujinre isennixtjin xi bi nda xi
kitsu nga kiski'ndaya:

—iJi=ni xi Ki'ndire Na'enchana!

Tunga Jesus fatiko 'ba bi kitsja'ndere nga kuinchja, ngat'a
be=nga kui xi Cristo.

Nga Jesus fi kja'e naxinanda nga fitsikja'axtiuya enre
Na'enchana
Mr. 1:35-39
42'Ba nga je kis'e isen, Jesus 'etjujin naxinando, 'ba kiji jngu
nga'nde t'axin. 'Ba xutankjiun tsangisjai. 'Ba kionga echu fia
kui tijfia, kuamejénre sik'ejfia'fiu, tuxi bi kuajeni.
43 Tunga Jesus kitsure:
—'Ba=nde tjinnere nga sikja'axtiuya_ra kja'e naxinanda en
nda xi tsu nga Na'enchana je kuatexuma nganda'e. Ngat'a tu
kui xa kjinikasennina.

44 'Ba 'batsa'en Jesus Kkiji nga Kkitsikja'axtiuya enre
Na'enchana xki ni'ya sinagoga xi tjin nangire xuta Judio.

)

Nga Jesus nchjare Pedro ko nchja xi tjenko
Mt. 4:18-22; Mr. 1:16-20

1'Bi kudn kionga Jesus sejiiandai ndachikun tse'e Genesaret,
xutankjiun ti'be'nyu'fiu kui tuxi kjuint'eni enre Na'enchana.

2 'Ba Jesus tsabe jo barku xi kjiyundai ndachikun, 'ba xi
tsuba tjiuti kio 'etukajenni nga yane na'ya tire.

3'BaJesus ja'as'en jngu barkubiu, xi tse'e Simdn, 'ba tsi'are
nga ngatatsikjinchire ngando. 'Ba tsik'ejfia ngaya barku, 'ba
'nda kio yakuyanire xuta.

4'Ba kionga je jet'are nga yakuya, kitsure Simon:

—T'inkue barku fia ngisa nanga nando, 'ba Kkio
chanikja'ajiun na'ya tinu tuxi sakuninu tjiuti.

5'Ba Simon kitsingojore:

—Na'en, je kafia'axai tsa'a nistjen 'ba nijnguu kaxuntsjai.
Tunga mé ji 'ba te'minaa, skanikja'ajinfara na'yo.

6 'Ba kionga nchjabiu je 'ba kitsa'en, 'fiu nkjin tjiuti kix-
untsja ka'nda na'yo je mejen kitijnda.

7'Ba 'batsa'en tu chuba= kitsa'enre nchja xinkjin xi tjin-
duya barku xi ngijngu, tuxi kjua'ekasekoni. 'Ba nchjabiu
jendiba, 'ba 'fiu kitsitse ngojo barkubiu 'ba tu ngichuba
kichaja ngisare nga stiungijndiu.

8 Nga tsabe kibi, Simo6n Pedro tsakasenkunch'in ngixkun
Jesus, 'ba kitsure:

—Tisent'axinnaa Na'en, ngat'a jngu= fia xuta je.

9'Bi kitsu Simén ngat'a kui ko ngatsi'i xi tjenko kuakunre tu
kjuare nga 'fiu nkjin tjiuti kitsuba.

10 'Ba nde kjimare Santiago ko Juan, ki'ndire Zebedeo, xi
fatjen tsa'exa Simon. Tunga Jesus kitsure Simon:

—Bi kuin. 'Ndani nganda'e bi tjiuti k'uekui, tusa xuta
k'uekui xi ngat'a tsa'an.

11'Ba kionga je ja'eko barku fia je nangi, 'endu yeje xi tjinre
'ba kitjenngi Jesus.

Nga Jesus tsinda jngu xuta xi kunre chi'in fe'ndujun
Mt. 8:1-4; Mr. 1:40-45
12'Ba kionga Jesus tijfia jngu naxinanda chi, ja'e jngu xuta
xi 'fiu kunre chi'in fe'ndujun. 'Ba nga tsabe Jesus, kitsikindi
'nda t'anangiu 'ba 'ets'are:
—Ji na'en, tsa mejénri, kuan sitsejunnaa nga xja'axinnaa
chi'in xi kunna.
13'Ba meni Jesus kitsure nga yanere ntsja xi tji'mio:
—Mejénna. Ngatamatsje ngani.

'Ba ndekuini chubabiu kitjuxinre chi'in fe'ndujun xi kunre

Xutabiu. )
14'Ba Jesus 'enere xutabiu:

—Tu'yd 'be_rinijmi. Tut'in sani 'ba tikaku_ri yojori na'miu.
'Ba t'ikue kjuatjo xi baku nga je kuatsjejin jotsa'en kitsu
Moisés, tuxi 'batsa'en skuekixini xuta nga je kuanda ngani.

15 Tunga ngisa 'fiu nu'yare ngat'a tse'e Jesus, 'ba 'fiu nkjin
xuta mafiajan tuxi kuasen fiojonnire 'ba tuxi kui sindani chi'in

xi kunre. ] )
16 Tunga Jesus fi nga fikjako Na'enchana nga'nde t'axin.

Nga Jesus tsinda jngu xuta xi bi ma fi
Mt. 9:1-8; Mr. 2:1-12

17 'Ba jngu nixtjin nga Jesus tibakuya, 'ba nde kio tjindu
yak'a nchja fariseo ko yak'a chjine kjuatexumo xi jendibani
ngayéje naxinanda chi tse'e Galilea, xi tse'e Judea, 'ba ko
naxinanda Jerusalén. 'Ba kjua'fiure Na'enchana Kkis'ejfiatsejen
ngajinre Jesus nga tsinda xi sefesun.

18'Ba kio ja'e yak'a xuta xi kjiyare kuxta jngu xi bi ma fi. 'Ba
mejénre kjua'as'enko ni'yo tsakai 'ba sikajfia ngixkun Jesus.

19 Tunga bi masjaire jotsa'en kjua'as'enni, tu kjuare xu-
tankjiun. 'Ba 'batsa'en tsijin ngasun nk'a ni'yo, 'ba ts'axjextiu
jngu ka'a fia kisate ni'yo, 'ba kio ts'ajenni ko kuxtare xi tji'mio
ngamasenre xutankjiun 'ba kitsikajfia ngixkun Jesus.

20'Ba kionga Jesus tsabe kjuamakjainre nchjabiu, kitsure xi
tji'mio:

—Je kuachat'ari jeri amiguna.

21 'Ba 'batsa'en chjine kjuatexumo 'ba ko xuta fariseo
'etuts'inre nga 'bitsa'en kitsikja'etsjen: “¢'Ya=kibi xi bi bekun
Na'enchana nga 'batsa'en tinchja? Tu Na'enchana sa xi mare
nichat'are jere xuta.”

22 Tunga Jesus tsabe mé= xi inyatsikja'etsjen, 'ba tsiningi-
yare:

—¢Anfiu 'batsa'en nikja'etsjenfiu jun?

23 Nére xi ngisa bi na'enre kuixan: ¢A nga kuixan: “Je
kuachat'ari jeri”? ¢Asa nga kuixan: “Tisetjen 'ba titjajme”?

24 Tunga mejénna nga xio nga Ki'ndire Xuta xi'iun tjinre
kjua'fiu kui ngasun'ndebi nga sichat'a je.

'Ba 'batsa'en kitsure xi bi ma fiu:

—Jixinra, tisetjen, chjube kuxtari 'ba t'in ni'yari.

25 'Ba ngixkun xutankjiun ta'a tsisetjen xi tji'mio 'ba
kiskjebe kuxta xi kjijfiayaa tsakai, 'ba titsichjire Na'enchana
nga kiji ngani ndaba.

26 'Ba ngatsi'i kuakunre 'ba kitsichjire Na'enchana, 'ba niki
inyatsakjun= nga 'bi kitsure xinkjin:

—Kjuakun xi kjuakixi= kji'ya nganda'e.

Nga Jesus nchjare Levi
Mt. 9:9-13; Mr. 2:13-17

277Jaskan nga je kudn kibi, Jesus 'etju 'ba tsabe jngu xuta xi
kjebechjintjai tsajmingat'are Roma xi Levi 'mi. Tijilanga'nde
fia tjubechjintjai tsajmi. 'Ba Jesus kinchjare 'ba kitsure:

—Ndetjenngina.

28'Ba 'batsa'en Levi tsisetjen, 'ejfia yeje xi tjinre 'ba kitjen-
ngi Jesus.

29'Bats'axje jngu s'ije ndaba ngat'are Jesus; 'ba ko 'fiu nkjin
xi kjebechjintjai tsajmi ngat'are Roma, fiatjen ko kja'e ngisa
xuta, tjindut'ako yamixo.

30 Tunga xuta fariseo ko chjine kjuatexumo xi tujngu mako
xinkjin josiko xutare Jesus, 'ba kitsure:

—¢Anfiu ko xuta xi tjinre je 'ba ko xi kjebechjintjai tsajmi
Natjen ninchjakonifiu 'ba 'yukofiu?

31'Ba Jesus kitsingojore:

—Xinda bi chjineki machjenre, tu kui sani xi sefesun.

32 Bi xuta xi kixi ja'ekinchja_ra, tu kui sani xi tjinre je,
tuxi sik'antjaiyani kjuafa'etsjenre 'ba kjua'e ngani ngixkun
Na'enchana.

Nga Jesus chjaningiyare ngat'are nga beni kjindia
Mt. 9:14-17; Mr. 2:18-22

33'Ba 'batsa'en nchjabiu kitsure Jesus:

—Xutare Juan 'ba ko xi tse'e nchja fariseo ne Kkjit'a 'bendu
kjindia 'ba fako Na'enchana, tunga xi tsiji tu kjenntsjai 'ba
'bintsjai.

34'Ba Jesus kitsingojore:

—¢A kuan jun sik'endu kjindio xuta xi kjinikjint'e jngu s'i
kjuabixan yejerafiu xi Xi'iun tijfiajin ngisare?

35 Tunga kjua'e jngu nixtjin kionga stukja'are xi xi'iun, 'ba
kionga kjua'e nixtjinbiu, kio=nga k'uendu kjindia.

36'Ba nde 'ejfiare kui kjuakusunbi:

—Ni'ya batet'achi jngu xutji xatse tuxi k'uextiuyani jngu
xutji chinga. Ngat'a tsa 'ba sa'en, tsikjekjua= xutji xatsio; 'ba
nde najfiu xatse chu bi nda fa'akjare ko xi chingo.

37 'Ba nde ni'yd minya binu xatse jngu tjiuxin chinga.
Ngat'a binu xatsio k'uetijnda tjiuxin chingd, 'ba binu titsen
'ba kjuekjua tjiuxiun ngayeje.

38'Ba kui= kjuafiu binu xatse xinyani tjiuxin xatse.

39 'Ba tsajain xi 'bi binu xi je chinga 'ba sa'e jaskan
kuamejénre xi xatse, ngat'a tsu: “Xi je chinga ngisa nda 'yu.”

6

Nga Jesus bakuya ngat'a tse'e nixtjin nga nikja'aya
Mt. 12:1-8; Mr. 2:23-28

1'Ba 'bi kudn jngu nixtjin nga xutu, kionga Jesus tifa'ajin
nga'nde fia kji'i tsujmi ntje, xutare tsate natinre trigo 'ba
kitsufeya ntsja 'ba kiskine xujmare.

2'Ba yak'a nchja fariseo kitsure:

—¢Anfiu fia'anfiu jun mé= xi bi tixa'nde nga si'an nixtjin nga
nikja'aya?

3'Ba Jesus kitsingojore:

—¢A kje 'bexkiyajiun jun fia kua'indut'a mé= xi kitsa'en
David jngu ndiya kionga kui 'ba ko xi tjenko kuabojore?

4 Ngu ja'as'en nga'nde tsjere Na'enchana 'ba kiskjebe
nifiuxtila tsje xi tjindu kio, 'ba kiskine, 'ba Kitsjare nchja xi
tjenko ngayeje. Ninga bi tixa'ndere nga kui skine, ngat'a tu
na'miu ma Kjine kui nifiuxtilabiu.

5'Ba Jesus kitsu ngisare:

—Ki'ndire Xuta xi'iun batexumare ka'nda nixtjin nga
nikja'aya.

Nga Jesus tsinda jngu xuta xi ja'eku ntsja
Mt. 12:9-14; Mr. 3:1-6

6 'Ba 'bi kudn nga kja'e nixtjin xutu ngani, Jesus ja'as'en
ni'ya sinagoga 'ba yakuya. 'Ba kio tijfia jngu xuta xi ja'eku
ntsja kixi.

7 'Ba chjine kjuatexumo 'ba ko nchja fariseo inyakutse-
jen'more Jesus, tuxi skueni tsa sinda xutabiu nga nixtjin nga
nikja'aya 'ba 'batsa'en kuan kuangini.

8 Tunga Jesus be= mé= xi inyatsikja'etsjen nchjabiu, 'ba
kitsure xuta xi ja'eku ntsja:

—Tisetjen 'ba tisen ngamasenre kio.

'Ba xutabiu tsisetjen 'ba tsakasen ngamasenre.

9'Ba Jesus kitsure xi yak'a:

—Jngu en skuiningiya_nuu, ¢Mé= xi tixa'nde nga fia'an nga
nixtjin nga nikja'aya, a Xi nda= asa xi ch'o? ;A sik'angifia jngu
Xuta, asa sik'enfia?

10 'Ba sa'e kiskutsejen'a xi inyandaire, 'ba kitsure xuta xi
ja'eku ntsja:

—Tjente ndsai.

'Ba 'ba kitsa'en xutabiu, 'ba kuanda ngani ntsja.

11 Tunga xi yak'a 'fiu kuastire 'ba joyare jo siko Jesus.

Nga Jesus fa'ajin nga tejo apOstoles
Mt. 10:1-4; Mr. 3:13-19
12 'Ba nga je ja'a kui nixtjinbiu, Jesus kiji jngu nindu nga
kikjako Na'enchana. 'Ba tsa'a nistjen jako.
13 'Ba kionga je kis'e isen, kinchjare xutare, 'ba tej6 ja'ajin
Xi apOstoles kitsure.

14 Kibi= ja'enre xi tejo: Simoén xi 'ba nde Pedro Kitsure,
Andrés xi nts'e Simon, Santiago, Juan, Felipe, Bartolomé,

15 Mateo, Tomads, Santiago xi ki'ndire Alfeo, Simén xi mako
nchja xi mejénre sindai naxinanda Israel,

16 ko Judas xi ki'ndire Santiago, 'ba ko Judas Iscariote xi
jaskan kitsingantsja Jesus.

Nga Jesus bakuyare 'ba tsinda 'fiu nkjin xuta
Mt. 4:23-25
17 'Ba Jesus jendibajen ngani nindu ko nchjabiu, 'ba
tsakasen'fiu jngu nga'nde ngasun. 'Ba kio kuafiajan 'fiu nkjin
xi 'betsuma tjenngi 'ba ko 'fiu nkjin xi jendibani ngayéje
nga'nde xitse'e nangi Judea ko nga'nde xi tjin ngandaire nax-
inanda Jerusalén 'ba ko nga'nde xi tjindu tifiare naxinanda
Tiro ko naxinanda Sidén. Kui xutabiu ja'ekinya fiojonre Jesus
'ba tuxi kuandani ngat'are chi'in xi kunre.
18'Ba xiinyafa'a kjuanima ngat'are isennixtjin xi bi nda, 'ba
nde manda ngayeje.
19 'Ba ngatsi'i xuta mejénre siko Jesus, ngat'a kjua'fiu xi
'betju ngajinre kui tsinda ngatsi'i.

Nga Jesus bakuya 'yd-= xi ndare ngixkun Na'enchana
Mt. 5:1-12

20'Ba Jesus kiskutsejen'a xutare, 'ba kitsure:

—Ndaxunu jun xi nimo, ngu tsojon fia batexuma
Na'enchana.

21'Ndaxunu jun xi nganda'e bojonu, ngu jaskan tsenu.

’Ndaxunu jun xi nganda'e chi'ndo, ngu jaskan kuejnu.

22’Ndaxunu jun kionga xuta kuastikenu, 'ba ko'oxjenu, 'ba
ch'o kuetsunu 'ba k'uaxjengi ja'enu joni jngu xuta ts'en, tu
kjuare Ki'ndire Xuta xi'iun= nini.

23Kionga 'ba kuan, fiutitsjo, 'fiu ngatjas'enu kjuatsja, ngat'a
jun sakunu tsajmi xi 'fiu chjire ngank'aa. Ngu xuta chingare
xutabiu 'ba nde tsa'en ch'o kitsiko nchja chinga profeta nix-
tjin kuatse jan.

24'Tunga jnimaxufiu jun xXi nyino, ngu je kika'enu kjuats-
janu!

25 ’iNimaxufiu jun Xi nganda'e Kkitsenu, ngu jaskan
kuabojonu!

’iNimaxufiu jun xi nganda'e bejnu, ngu jaskan kuabanu 'ba
xi'ndo!

26’;Nimaxufiu jun kionga ngatsi'inda kuinchja ngat'anu, ngu
xuta chingare xutabiu 'ba=nde nda kinchja ngat'are nchja
chinga profeta ndesu xi kis'e nixtjin kuatse jan!

Nga Jesus bakuya nga simijdan xi stikena
Mt. 5:38-48; 7:12

27'Tunga jun xi minya fiojon Xin_nuu: Timijén xi stikenu 'ba
nda tiko xi betonnu.

28 Chja'a_ru Na'enchana nga ngatatsichikunta'en xi ch'o
tsunu, 'ba t'ets'antjo xi ch'o tsikonu.

29 Tsa 'yafiu xi ko'ot'a jngu tsari, ta'e_ri xi ngijngu ngayeje.
'Ba tsa 'yafiuxi kjua'ari chingantsjari, ta'e'nde_ri nga ngatjiko
ko chingari.

30 Tu'yafiu xi skui'ari tsajmi xi tsiji, ta'e_ri. 'Ba xi skja'ari xi
tsiji, tojo 'mi_ri.

31 'Ba jotsa'en mejénnu nga sikonu xuta, 'ba nde tiko kui
ngayeje.

32°Ngu tsa nimijion tu kui sa xi tsimejénnu jun, ¢;mé= xi
kuejennu? Ka'nda xuta xi tjinre je 'ba nde tsa'en ngayeje.

33 'Ba tsa nda niko tu kui sa xi nda tsikonu, ¢;mé= xi kue-
jennu? Ka'nda xuta xi tjinre je 'ba nde tsa'en ngayeje.

34'Ba tsa nikeya_ru tu kui sa xi bere kakun nga sja nganinu,
¢mé=xi kuejennu? Ka'nda xuta xi tjinre je tsikeyare xinkjin,
tuxi sakunire ngijngu ka'a 'ba kji'i ngani.

35 Tunga jun, timijon xi stikenu 'ba nda tiko, 'ba tikeya_ru
'babichuyongasjanganinu. 'Ba'batsa'en ngisa tse kuejennu,
'ba ki'ndire Na'enchana xi tijfia ngank'aa kuon. Ngat'a kui
tjinre kjuanda ngat'a tse'e xi bi tsja kjuanda 'ba xi ch'okun.

36 Kui kjua ngatja'animaninu xuta xi yak'a, jotsa'en
Na'ennu fa'animare.

Nga Jesus bakuya nga bi si'an_ra kjua xi yak'a
Mt. 7:1-5

37 'Bi fia'an_ru kjua xuta xi yak'a, meni Na'enchana bi
sa'enninu kjua ngayeje. Bi chanineje_ru xuta xi yak'a, meni
Na'enchana bi sikaninejeninu ngayeje. Tichat'a_ru xuta,
meni 'ba nde Na'enchana sichat'aninu ngayeje.

38 Ta'e_ru xi yaka, 'ba 'ba nde Na'enchana sjanu
ngayeje. Nda sitse chitsanu nga sjanu, sitse tsjan tsjan,
xi k'uetsujmeyare, 'ba xi niki tistenntjai. Ngat'a chuba xi
sichjon nga k'uechubo, ndekui sichubakoninu Na'enchana.

39'Ba 'ba nde 'ejiiare kui kjuakusunbi:

—¢A kuan jngu xi ka kuaku ndiyare ngijngu xi ka? ¢A bi tu
jngu ngojo kuixuya ngojo?

40 Jngu xuta xi kut'aya bi ngisa nk'a ngisa nga ko mare
chjine xujunre, tunga nga je kjuet'are ngayéje kjuachjinere,
'ba=nde kuangusun joni chjine xujunre.

41; Anfiu ji techut'ani xtje xi kjingi xkun nts'é 'ba bi yachisu
Xi kjingi tsiji techut'ai?

42 Tsa bi te'ye yachisu xi kjingi tsiji, ¢jotsa'en kuan k'uin_ri
nts'é: “Nts'ia, ta'e'ndena nga k'uaxjengia xtje xi kjingi
tuxkuin”? jXuta j6 nkjain! Ti'naxjengifari yachisu xi kjingi

tuxkuin, tuxi nda kuatsejenniri nga kjui'naxjengi xtje xi
kjingi tuxkun nts'é.

Nga Jests bakuya nga nga jngu jngu kuya ya 'yare ngat'are

ure
Mt. 7:17-20; 12:33-35
43’Jngu ya xi nda, bi bajare tu xi bi nda. 'Ba jngu ya xi bi
nda, bi bajare tu xi nda.
44 Nga jngu kuya ya 'yare ngat'are tu xi bajare Ngat'a bi
nga]m ngijfiana'ya s'e tu higo, 'ba ninga ngajin na'ya ntsje s'e

T Jngu xuta xi nda 'baxje en xi nda ngajinre kjuanda xi
tijfiatjo ngajin inimare. 'Ba jngu xuta xi ch'okun 'baxje en xi
ch'o ngajinre kjuach'okun xi tijfiatjo ngajin inimare. Ngat'a
mé-= xi kitsejin inimare xuta, kui xi 'betju ts'a.

Nga Jests 'bejfia kjuakusun ngat'a tse'e jo nchja xi kitsinda

daba
Mt. 7:24-27

46’; Anfiu'mininuu: “Na'en, Na'en,” 'ba binik'etjusun enna?

471Ba xin_nuu 'ya= xi mangusun xuta xi ndiba ngat'ana 'ba
nt'e enna 'ba tsik'etjusun.

48 Kui jo=ni jngu xuta xi tsinda ndaba, xi 'fiu nanga titjun
yakjan 'ba ngasun ndiojo kitsindasun tuts'in. 'Ba kionga
kuaje ndajio, 'fiu ja'esatet'are ni'yo. Tunga bi kitsiteya, ngat'a
nda= kuanda ni'yo.

49 Tunga kui xi nt'e enna 'ba bi tsik'etjusun mangusun=
joni jngu xuta xi tu ngasun t'anangiu tsindasun ndaba nga bi
kiskjennitjen tuts'in. 'Ba kionga ndajio 'fiu ja'esatet'are, ta'a
tsixuya 'ba niki jekjuakjin —Kkitsu Jesus.

7

Nga Jesus tsinda chu'ndare jngu ngakure chasoldadu
Mt. 8:5-13

1Kionga Jesus jet'are nga tifako xutankjiun, kiji naxinanda
Capernaum.

2 'Ba kio tijiia jngu ngakure chasoldadu xi tse'e Roma xi
tjinre jngu chu'nda xi 'fiu tsimején. Kui chu'ndabiu tji'me 'ba
mejen kueya.

3 Ba kionga ngakure chasoldadu kjint'e ngat'a tse'e Jesus,
kitsikasen yak'a nchja chingare naxinanda judio, tuxi
k'uets'anire Jesus nga kuetsinda chu'ndare.

4Ba 'batsa'en kui echukun Jesus 'ba 'fiu 'ets'are ngat'are
chasoldadu, 'ba kitsure:

—Xutabiu bakin=re nga kuisekue.

5 Ngat'a tsimejénna xi judio kudan 'ba ka'nda kui suba
kitsindana ni'ya sinagoga nga'e naxinandani.

6 'Ba Jesus kiko nchjabiu. Tunga kionga je tifia echu nd-
aba, chasoldadu kitsikasen yak'a xi nda ya'a, tuxi kuetsunire
Jesus:

—Na'en, bi nisti_ri yojori, ngat'a bi bakinna nga ni'yana
kuitjas'en.

7 Kui kjuafiu bi kuanni takuaan nga ja'ekun subara. Tu
t'exasai 'ba chu'ndana kuanda.

8Ngat'a 'ba=nde an, tjin= xi batexumana 'ba 'ba=nde tjinna
chasoldadu xi batexuma_ra. Kionga jngu xin_ra: “T'in”, ngu
fi. 'Ba kionga kja'ere xin_ra: “Jabi”, ngu ndiba. 'Ba tsa jngu
chu'ndana xin_ra: “Ti'en tsajmibi”, ngu tsa'en.

9'Ba kionga Jesus kjint'e kibi, tu 'ba=kudnre 'ba kitsiku'beya
nga jako xutankjiun xi tjenngire, 'ba kitsure:

—Kjuakixi= xi xin_nuu. Nisa jngukjinjin xuta xi tse'e Israel
'bia xi 'bitsa'en makjainre jotsa'en makjainre xutabi.

10 'Ba kionga ja'e ngani xi kjinikasen, tu je nda ngani
chu'ndo nga tsabe.

Nga Jesus tsikja'ayare ki'ndire jngu chjun k'an
11'Ba jaskan kibi, Jesus kiji jngu naxinanda chi xi Nain 'mi.
Tjenko xutare 'ba ko 'fiu nkjin xuta.
12'Ba kionga je echu tifiare xuntjare naxinanda chu, tsabe
nga inyafik'eyanijin jngu mik'en xi ki'ndi jngututure jngu
chjun k'an. 'Ba 'fiu nkjin xuta xi kio tse'e tjenko chjunbiu.
13'Ba kionga Na'enna Jesucristo tsabe chjunbiu, ja'animare
'ba kitsure:
—Bi chi'ndai.
141Ba kitsitifiat'are kaxo 'ba yanere ntsja. 'Ba xi yank'angi
tsikinya'fiu. 'Ba Jesus kitsure mik'ion:
—Chi'ndj, ji texinra. iTisetjen!
15 'Ba 'batsa'en xi je mik'en tsakaifiu tsik'ejfia kixi 'ba
'etuts'inre nga kinchja, 'ba Jesus kitsingantsjare nare.
16 'Ba ngatsi'i xuta kitsakjun 'ba kitsichjire Na'enchana nga
kitsure xinkjin:
—Jngu profeta je je kuatsejen ngajinna.
'Ba 'ba nde Kkitsu:
—Na'enchana je ja'ekaseko naxinandare.
17'Ba kjinu'yare mé=xi Jesus kitsa'en jo kji'i nangi Judea 'ba
jo kji'i nangi xi tjindundaire.
Nga Jesus fako xutare Juan Bautista
Mt. 11:2-19
18'Ba 'ba nde Juan kjint'e ngayéje kibi, ngat'a xutare ye'ere
nijmi. 'Ba 'batsa'en kinchjare j6 xi xutare
19 'ha kitsikasen fia tijfia Jesus, tuxi skuiningiyanire: “¢A ji=
ni Cristo xi tjinnere nga kjua'e? ;Asa kja'e xi xuya_ri?”
20'Ba kionga nchjabiu ja'e fia tijfia Jesus, kitsure:

—Juan Bautista katsikasenni nga xjaningiyari: “¢A jixu
Cristo xi tjinnere nga kjua'e? ¢Asa kja'exu xuya_ri?”

21 'Ba ndekuini chubabiu Jesus kitsinda 'fiu nkjin xuta xi
kunre chi'in 'ba xi inyafa'a kjuanima 'ba xi tjindujinre isen-
nixtjin xi bi nda, 'ba nkjin xi ka kitsitsejenre.

22'Ba Jesus kitsure:

—Tangink'in_ru Juan mé-=xije kji'yo 'ba xije kjinu'yo nga'e.
T'e_ru nijmi nga xi ka be=, 'ba xi bi ma fi ma fi ngani, 'ba xi
sefe'ndujun matsjejun chi'inre. Xi xtaya nt'e, xi mik'en fa'aya
nganire, 'ba xi nima nikja'axtiuyare en ndare Na'enchana.

23 {'Ba ndaxure xuta xi bi sichaja kjuamakjainre ngat'ana!

24'Ba kionga xutare Juan je kiji, Jesus 'etuts'inre nga kinchja
ngat'a tse'e Juan 'ba kitsure xutankjiun:

—:iMé= xi tsanginchutsejen_ru nga'nde t'axin? ¢A jngu
ndaje xi titsiteya ntjo?

25Tsa bikui, ngu, ;mé=xi tsanginchutsejen_ru? ¢Ajngu xuta
xi yaja najfiu xi tsja kji'i? Tunga xi baja najfiu xi tsja kun 'ba
Xi tsja tsa'en tjindu, kui xi tjindu ndaba rey.

26 Ngu, ¢mé= xi tsanginchutsejen_ru? ¢A jngu profeta? Jun,
kui. 'Ba xin_nuu nga Juan Xi ngisa je ngisa nga ko mare jngu
profeta.

27 Ngat'are Juan= nga 'bitsa'en kua'indut'a enre
Na'enchana:

An tetsikasentitjunra xi ya'a enna.

Kui xi k'uendatitjun ndiyari.

28'Ba xin_nuu. Nijngu xuta xi tjin ngasun'ndebi ngisa je ngisa
nga ko mare Juan. Tunga kui xi ngisa ichi 'yare fia batexuma
Na'enchana ngisa= je ngisa nga ko mare Juan —Kkitsu Jesus.

29 'Ba kionga xutankjiun kjint'ere kibi, kanda ko xi kje-
bechjintjai tsajmi ngat'are Roma Kkitsikixiya nga Na'enchana
kixi tsa'en kjua. Ngat'a je kisatenda kionga Juan yatenda

xuta.
30 Tunga nchja fariseo 'ba ko chjine kjuatexumo bi kisa-

tenda ngat'are Juan, 'ba 'bitsa'en 'echjonre yojore kjuanda xi
kua'ere ngat'are Na'enchana tsakaifiu.

31'Ba Jesus kitsu ngani:

—Ngu, ¢mé=xi singusunkuaa xuta xi tjin nganda'e? ¢'Ya=fiu
joni kui?

32 Kui jo=ni nchja nisti xi 'bendu ndetsin 'ba tsure xinkjin
nga kjilmdaya: “Kjinikjaneri son xi nda tsu, 'ba bi kjicho. 'Ba
kijndari son xi ba tsu, 'ba bi kichi'ndo.”

33 Ngat'a kionga ja'e Juan Bautista, 'echjonre yojore nga
kiskine nifiuxtila 'ba nga Kits'i binu, 'ba jun mixun: “Isennix-
tjin xi bi nda tijiiajinre.”

34 'Ba jaskan ja'e ngani Ki'ndire Xuta xi'iun, xi nda kjen
'ba 'bi binu, 'ba tusa mixun=ngo: “Kui xutabi tse kjen 'ba 'fiu

'bi binu, jngu xuta xi nda ya'a nchja xi kjebechjintjai tsajmi
ngat'are Roma ko xuta xi tjinre je.”

35Tunga kjuankjin kakunre Na'enchana makixiya ngat'are
'ya= xi kjebetjo —kitsu Jesus.

Nga Jesus fi ndaba jngu xuta fariseo

36 'Ba jngu xuta fariseo Kkitsikjint'e Jesus nga kuekjineko
nifiu, 'ba Jesus kuakjainre 'ba kiji ndaba 'ba tsik'ejfiat'a
yamixo.

37 'Ba ndekuini naxinandabiu tijfia jngu chjun xi tse je
tjiinre. 'Ba kionga kjint'e nga Jesus kuakjen ndaba xuta
fariseo, ja'eko jngu lameta xi alabastro kuandakoni xi kjitse
nanda xi nda jen.

38 'Ba Kkitsitifiat'are ngastun Jesus 'ba ja'ek'ejfiat'a ndsaku,
nga tikji'mda. 'Ba 'etuts'inre nga yanejunkoni ndaxkun. 'Ba
ndekuini ntsja ku kitsixijunkoni ndsaku Jesus, 'ba 'endsu'a,
'ba tso'ojunre nanda xi nda jen.

39 1Ba kionga xuta fariseo xi Kkitsikjint'e Jesus tsabe kibi,
'bitsa'en kitsikja'etsjen: “Tsa kjuakixi nga kui xutabi jngu
profeta, skue=ru 'ya= xi 'ba titsiko 'ba 'ya= chjun kuén kui,
ngat'a kui chjunbi 'fiu tsé je tjinre.”

40'Ba 'batsa'en Jesus kitsure xuta fariseo:

—Simon, tjin= jngu en xi xinra.

'Ba xutabiu kitsingojore:

—'Ba t'inna, na'en.

411Ba Jesus kitsu:

—J6 xuta kitjenre tonre jngu xuta xi tsikeya. Jngu xi kitjenre
On ciento denario, 'ba xi ngijngu yachute.

42 'Ba kionga bi kudn 'echji nganire ngat'a tsajainre ton,
'batsa'en kitsichat'are ngojé mé= xi tjenre. Ngu 'ba t'inna,
¢fidre ngojobi xi ngisa 'fiu tsimején xi tsikeya?

43'Ba Simon kitsingojore:

—Kui=ru xuta xi ngisa tse kitsichat'are.

'Ba Jesus kitsure:

—'Ba=tjin xi sji.

44 'Ba 'batsa'en Jesus kiskutsejen'a chjunbiu, 'ba kitsure
Simon:

—¢A te'yani chjunbi? An ja'as'ian ni'yari 'ba bi kika'ena
nanda xi kuanejunfia ndsakua. Tunga chjunbi, ndaxkun
yanejunkoni 'ba ntsja ku kitsixijunkoni.

45 Bi kik'endsu'anaa nga kjinite'ndanaa kionga ja'as'ian
ni'yari, tunga chjunbi ka'nda nga ja'as'ian bi tifet'are nga
ti'lbendsu'a ndsakua.

46 Bi tsichujunnaa aseti nindakua, tunga chjunbi nanda xi
nda jen tso'ojunre ndsakua.

47Kui kjua xinnira nga 'fiu tsé jere je kuachat'are, ngat'a 'fiu
tsé kjuanimejen yaku. Tunga xuta xi chuba nichat'are, chuba
kjuanimejen baku.

48 1Ba jaskan kitsure chjunbiu:

—Je kuachat'ari jeri.

49 'Ba xi tsik'endut'ako yamixo 'etuts'inre nga 'bi kitsure
xinkjin:

—¢Ya=xutabi, nga ka'nda je tsichat'a?

50'Ba Jesus kitsu ngisare chjunbiu:

—Ngat'are kjuamakjainri je ts'angi. Ngatjas'eri kjuaxiu.
T'inrandai.

8

Nga Jesus bakuya jngu kjuakusun ngat'a tse'e xuta xi kjejndi
xujma

1'Ba jaskan kibi, Jestus tsak'ajme ngayéje naxinanda ya'e ko
naxinanda chi xi kio tjin, 'ba kitsikja'axtiuya en nda xi tsuya
jotsa'en batexuma Na'enchana. 'Ba tjenko nga tejo apo0stoles

2'ha ko yak'a yanchjin ngayeje xi kitsinda ngat'are chi'in
xi kunre 'ba ko xi ts'axjejinre isennixtjin xi bi nda. Tjenjinre
yanchjinbiu Maria xi 'ba nde Magdalena 'mi, xi 'etukajinre
yatu isennixtjin xi bi nda,

3ko Juana, chjunre Chuza, xuta xi tsa'exat'are rey Herodes,
ko Susana 'ba ko nkjin ngisa yanchjin xi tsakaseko nga kitsja
mé-=xi tjinre.

4'Ba 'fiu nkjin xuta jendibani kja'e kjuanga naxinanda tuxi
ja'ekinya fojonnire Jesus. 'Ba Jesus yakuyare jngu kjuakusun
'ba kitsu:

5 —Jngu xuta kiji nga kikjejndi xujmare. 'Ba kionga tikje-
jndi, masen tsixundai ndiyo. 'Ba tsikisenne. 'Ba ja'e tjiunisio
'ba kiskine xujmabiu.

6'Ba ngimasen xujmare tsixujin ndiojo fia bi tse nangi tjin.
'Ba kionga xujmabiu kiska, kixi tu kjuare nga bi 'nyi'nde.

7 'Ba ngijngu ka'a xujma tsixu ngajin na'ya. 'Ba na'yo xi
fatjen kuantjeko bi kitsja'ndere nga nda kuacha xujmabiu.

8 Tunga ngijngu ka'a tsixu fia nda nangi 'ba kuantje 'ba nda
chan kitsja, ka'nda jngu ciento xujma nga jngu tu.

Kibi kitsu Jesus, 'ba kitsu ngisa ko jnda xi 'fiu:

—Xi tjin fiojon, ngatasen fojon.

Nga Jestus tsuya anfiu tu ko kjuakusun bakuyani
Mt. 13:10-17; Mr. 4:10-12
9'Ba kionga xutare tsiningiyare jo tsunire kjuakusunbiu,
10Jesus kitsure:
—Jun je kitsa'e'ndenu nga kuankjinnu mé= xi 'mo tijiia
ngat'are fia batexuma Na'enchana. Tunga xuta xi yak'a,

fakofia nga ko kjuakusun, meni ninga skutsejen bi skue, 'ba
ninga kuasen fiojon bi kuankjinre.

Nga Jests tsuya jo tsunire kjuakusun ngat'a tse'e xi kjejndi
xujma
Mt. 13:18-23; Mr. 4:13-20

11'Ba Jesus kitsu:

—'Bi= tsunire kjuakusunbiu. Xujmo, jo=ni enre
Na'enchana.

12 Xujma xi tsixundai ndiyo, jo=ni xuta xi nt'e ion tunga
ndiba chanayiu nga kja'axin en xi je tijiiajin inimare xutabiu,
tuxi bi kuakjainnire 'ba k'uangi.

13'Ba xujma xi tsixu ngajin ndiojo, jo=ni xuta xi nt'e ion 'ba
tsja tsa'en kjebe. Tunga bi 'fiu tjinre jama. Tu chuba nixtjin
makjainre, 'ba kionga chut'ayako, tsichaja kjuamakjainre 'ba
basent'axin.

14 'Ba xujma xi tsixu ngajin na'yo, jo=ni xuta xi nt'e ion,
tunga jotsa'en tifa'a nixtjiun, 'fiu tsikja'etsjen ngat'are tsajmi
xi tjinre ngasun'ndebi 'ba mejénre kjuanyino ko kjuatsja xi
tjinre. 'Ba ngayéje kibi bi tsja'nde nga nda kuacha ion ngajin
inimare xutabiu, 'ba bi tsja chan ya'a.

15 Tunga xujma xi tsixu fla nda nangi, jo=ni xuta xi nda 'ba
kixi tijfia inimare. Nt'e enre Na'enchana 'ba 'bejfiatjo ngajin
inimare. Ko kjuatsejnda tsja chan xi nda, ngat'a kixi sejfia.

Nga Jesus bakuya kjuakusun ngat'a tse'e ndi'u
Mr. 4:21-25

16 'Ba Jesus kitsure ngayeje:

—Tsajain xi baka jngu ndi'i 'ba 'benere jngu tsajmi asa
ngi'ndere jngu nachan 'bejfia. Tusa nga nk'a chun 'bejfia, tuxi
matsejennire xuta xi fa'as'en ni'yo.

17 Ngat'a ngayéje xi tijfia'mo nganda'e, kjua'e nixtjin nga
k'uetukatsejen. 'Ba ngayéje xi bi matsejen nganda'e, kjua'e
nixtjin nga xiare 'ba s'ejfiatsejen.

18'Bameni, nda tjinu'yo. Ngat'a xi tjinre, ngisa=tse kua'ere.
Tunga xi tsajainre, ka'nda mé- xi tse'e tsure stukja'are.

Nga Jesus tsu 'yd= xi nare ko nts'e
Mt. 12:46-50; Mr. 3:31-35
19 'Ba kio nare ko nts'e Jesus ja'ekun, tunga bi kudn echu
ka'nda fia kui tijfia, ngat'a kitse xutankjiun.
20'Ba tu nijmi= kik'ere Jesus:
—Nari ko nts'é ngandetsian inya 'ba mejénxure skueri.
21 Tunga Jesus kitsingojo:
—Tu'yahu xi basen fiojon enre Na'enchana 'ba tsik'etjusun,
kui= xi nana ko xi nts'ia.

Nga Jesus tsik'exiu tsi'fiu
Mt. 8:23-27; Mr. 4:35-41

22Tngu nixtjin Jesus kitsure xutare:

—Tjian xingunda ndachikun.

'Ba 'batsa'en ja'as'en jngu barku 'ba kiji.

23 'Ba yejerafiu nga inyafa'axtiunda, Jesus kis'efe. 'Ba kio
kuanjin ndachikun jngu ntjo'fiu, 'ba nando tifa'as'enntjai
barku. 'Ba je stiungijndiu tsakaifiu.

24'Ba 'batsa'en kitsikja'are Jesus, 'ba kitsure:

—iNa'en, na'en! jJe tetiungijndia!

'Ba Jesus tsisetjen 'ba jatiko ntjo ko tsindiure ndachikun.
'Ba kis'exiu ntjo 'ba jfia kuachun.

25'Ba Jesus kitsure xutare:

—¢Anfiu bi chunni_nuu?

'Ba xutare kitsakjun 'ba kuakunre 'ba tsiningiyare xinkjin:

—iYa= tsé xutabi nga ka'mda ntjo ko ndachikun
tsik'etjusunre nga fako?

Nga Jesus tsinda jngu xuta xi tjindujinre isennixtjin xi binda
Mt. 8:28-34; Mr. 5:1-20

26 'Ba kio echu nangire xuta Gerasa. Kui nangibi tijfia
xingunda ndachikun, ngankjain nangi Galilea.

27'Ba kionga Jesus 'etukajen barku, Kitsitifiat'are jngu xuta
xi kio tse'e 'ba xi tjindujinre isennixtjin xi bi nda. Xi je nda'e
binde bajani najfiu ninga bi nde 'bejfiayani ni'ya. Tusa ngajin
tsju 'bejfia.

28 'Ba kionga tsabe Jesus, tsakasenkunch'int'are nga 'fiu
kiski'ndaya, 'ba kitsu:

—Ji Jesus, Ki'ndire Na'enchana xi tijfia ngank'aa, ¢mé= xi
tjinri ngat'a tsa'an? Te'bets'ara nga bi ba'enaa kjuanima.

29 'Ba kitsu isennixtjin xi bi nda, ngat'a Jesus je 'exare nga
ngat'etukajinre xutabiu. Je nkjin ndiya isennixtjin xi bi nda
batexuma ngajin yojore xutabiu, 'ba nisi s'e'fiu tsjan tsjan
ndsaku ko ntsja 'ba xuta tsikuenda, tunga xutabiu Kkjejntsu
mé=xi s'e'fiukonij, 'ba isennixtjin xi bi nda fiko nga'nde t'axin.

30'Ba kio Jesus tsiningiyare:

—¢J6 'miri?

'Ba kui kitsingojo:

—Legion 'mina.

'Bi kitsu ngat'a 'fiu nkjin isennixtjin xi bi nda tjindujinre.

31 'Ba isennixtjin xi bi nda 'ets'are Jesus nga bi ngatat-
sikasen nga'nde fia ba'entsjaire kjuanima.

32 'Ba kio tifiare nindu 'fiu nkjin tjiuchinga inyakjen ngijfia.
'Ba 'batsa'en isennixtjin xi bi nda 'ets'are Jesus nga ngatat-
sja'ndere nga ngatja'as'en ngajinre kui, 'ba Jesuskitsja'ndere.

33 'Ba isennixtjin xi bi nda 'etukajinre xutabiu 'ba
ja'as'enjinre tjiuchingo. 'Ba tjiuchingo tsangatsanga jenya
ka'nda ndachikun 'ba kio kitiungijndiu.

341Ba kionga xi inyatsikuenda tjiuchingo tsabe mé=xi kuén,
tsanga 'ba kike'ere nijmi xuta xi tjin naxinando ko xi tjin-
dundai ngandaire.

35 'Ba xuta kikutsejenre mé= xi kudn. 'Ba kionga echu fia
tijfia Jesus, tsabe xuta xi 'etjujinre isennixtjin xi bi nda nga
tijiiat'a ndsaku Jesus nga je yaja ngani najfiure 'ba nga je nda
tjin nganire. 'Ba kio kitsakjun.

36'Ba xi tsabe mé=xi kudn, ye'ere nijmi xuta xi yak'ajotsa'en
kuanda xuta xi tjindujinre isennixtjin xi bi nda tsakaifiu.

37 'Ba ngatsi'i xuta xi tse'e nangi Gerasa 'ets'are Jesus nga
ngatji kio, ngat'a 'fiu kitsakjun. 'Ba 'batsa'en Jesus ja'as'en
barku 'ba kiji ngani xingunda ndachikun.

38 1Ba xuta xi je 'etjujinre isennixtjin xi bi nda 'ets'are nga
kuetjenngi Jesus. Tunga Jesus bi kitsja'ndere 'ba kitsure:

39 —Tusa t'in ngani ni'yari 'ba t'e nijmi ngayéje xi
Na'enchana je kitsa'en ngat'a tsiji.

'Ba 'batsa'en xutabiu kiji 'ba ye'e yejere nijmi ngatsi'i xi
tjindu ngajin naxinando mé-=xi kitsa'en Jesus ngat'a tse'e.

Nga Jesus tsinda ki'ndire Jairo ko jngu chjun xi tji'me
Mt. 9:18-26; Mr. 5:21-43

40 Kionga Jesus je ja'e ngani xingunda ndachikun, xu-
tankjiun tsja tsa'en kiskjebetjo, ngat'a ngatsi'i inyakuyare.

41 'Ba kio ja'e jngu xuta xi Jairo 'mi, xi ngakure ni'ya
sinagoga. Kui xutabi tsakasenkunch'int'a ndsaku Jesus 'ba
'ets'are nga ngatji ndaba,

42ngat'a ki'ndi chjun jngututure xi tjinre tejé nu je mejen
kueya.

'Ba yejerafiu Jesus tifi, xutankjiun xi tjenngire 'fiu
inya'be'nyu'fiundaire.

43 'Ba ngajinre xutankjiun tjenjinre jngu chjun xi kuatejo
nu 'bakjanre jin. 'Ba je kitsikjeya ngat'are chjineki ngayéje xi
tjinre, 'ba nijngud kuanre kitsinda.

44 Kui chjunbiu kitsitifiat'a ngastun Jesus 'ba kitsiko ndai
najfiure, 'ba ta'a kitikjayare jiun.

451Ba Jesus tsiningiya:

—¢'Ya= xi kitsikona?

'Ba kionga tu'y4 kitsikixiya, Pedro kitsure:

—Na'en, xutankjiun inya'be'nyu'fiuri 'ba inyatsunginifiari.

46 Tunga Jesus kitsu ngani:

—Tjin= xi kitsikona, ngat'a tsejen kudnna nga 'etjujin
kjua'fiu ngajinna.

47 'Ba kionga chjunbiu tsabe nga bi kuan k'uejfia'mo, niki
'fiu= titsakjun nga ja'ekasenkunch'int'are Jesus. 'Ba ngixkun
ngatsi'i xuta kitsuya mé= kjua kitsikoni najfiure Jesus 'ba
jotsa'en ta'a kuanda.

48 1Ba Jesus kitsure:

—Ji, ki'ndina, tu ngat'are kjuamakjainri nga je kuandai.
Ngatjas'eri kjuaxiu. T'inrandai.

49Ba kionga Jesus tinchja ngisa, ja'e jngu xuta xi jendibani
ndaba xi ngakure ni'ya sinagoga 'ba 'bi kitsure:

—Je k'en ki'ndiri. Bi nde minyasiyani_ri maestru.

50 Tunga kionga Jesus Kkjint'e enbiu, kitsure xi ngaku:

—Bi kuin. Tu ngatamakjain saniri ngat'are Na'enchana 'ba
kuanda ki'ndiri.

51'Ba kionga echu ndaba xi ngaku, Jesus bi kitsja'nde nga
kja'e kjua'as'enko ngisa ngaya ni'yo, tu Pedro sani ko Juan ko
Santiago ko na'enre 'ba ko nare ki'ndi chjunbiu.

52 Ngatsi'i xuta xi kuafiajan kio inyakji'nda 'ba kjima'onre
ngat'are ki'ndi chjunbiu. Tunga Jesus kitsure:

—Bi chi'ndo. Ni'ndichiu bi kjijfiak'en; tu tikijfiafe sani.

53'Ba ngatsi'i tu tsejnuke=, ngat'a be= nga je kjijfiak'en.

54 'Ba 'batsa'en Jesus kitsuba ntsja ki'ndi chjunbiu 'ba 'fiu
kinchja nga kitsure:

—Ni'ndichi, tisetjen.

55'Ba kuija'aya nganire 'ba ta'a tsisetjen. 'Ba Jesus 'exa nga
ngata'ere xichine.

56 'Ba xichare ki'ndi chjunbiu niki kuakunre, tunga Jesus
'exa nga ni'ya ngate'ere nijmi mé=xi kudn.

9

Nga Jesus tsikasen xutare xi tejo nga sikja'axtiuya enre
Na'enchana
Mt. 10:5-15; Mr. 6:7-13
1'Ba kio Jesus 'eku xutare xi tejé 'ba kitsjare nga'fiu ko
kjua'fiu tuxi kuan ko'oxjeni ngayéje kuya isennixtjin xi bi nda
'ba tuxi sindani chi'in xi kunre xuta.
2Kitsikasen nga kueke'e nijmi jotsa'en Na'enchana kuatex-
uma 'ba nga sinda xi inyafesun.
3'Ba kitsure:
—Tumé ch'o ngaya ndiyo: ninga yanise, ninga chitsa, ninga
nifiuxtila, ninga ton, ninga jé nga najfiu.
4 'Ba nitufiare ni'ya xi kuitjas'ion, kio tetsubo ka'nda nga
k'uetju ngafiu nangibiu.
5 'Ba tsa tjin nangi fia bi stukja'atjo, tusa t'etju kio 'ba
t'etsujmio chojore ndsaku, joni jngu chuba nga tjinre je xuta
xi tjindu kio —kitsu Jesus.

6 'Ba 'batsa'en nchjabiu 'etju 'ba kiji ngayéje naxinanda
ki'ndi xi tjin kio. Inyatsikja'axtiuya en ndare Na'enchana 'ba
inyatsinda xi inyafesun.

Ngant'e Herodes ngat'a tse'e Jesus
Mt. 14:1-12; Mr. 6:14-29

7'Ba xutaxa Herodes kjint'e ngayéje xi titsa'en Jesus, 'ba bi
be mé- xi sikja'etsjen. Ngat'a yak'a kitsu nga Juan je ja'aya
nganire ngajinre mik'en,

8 'ba yak'a kitsu nga profeta Elias je ja'e ngani, 'ba yak'a
kitsu nga je ja'aya nganire ngajinre mik'en jngu profeta xi
tsik'ejfia nixtjin kuatse jan.

9Tunga Herodes kitsu:

—An 'exa nga Kkitisin Juan. Tunga, ¢'va= kibi xi nt'ia en
ngat'a tse'e? —kitsu Herodes 'ba kuamejénre skue Jesus.

Nga Jesus tsikjén on mi xuta
Mt. 14:13-21; Mr. 6:30-44; Jn. 6:1-14

10'Ba kionga je ja'e ngani nchja chinga apdstol, ye'e yejere
nijmiJesus mé=xikitsa'en. 'Ba Jesus kikot'axin suba nchjabiu
jngunga'nde xi tifiare naxinanda xi Betsaida 'mi.

11 Tunga kionga xuta tsabe fia kiji, kitjenngi. 'Ba Jesus nda
kiskjebetjo xutabiu 'ba yakuyare ngat'are jotsa'en batexuma
Na'enchana 'ba kitsinda xi inyafesun.

12'Ba kionga je tjimangixun, xutare xi tejd Kitsitifiat'are 'ba
kitsure:

—Tusa tikixant'ai xuta, meni ngatafitsikja'aya 'ba
ngatafikangisjai xichine naxinanda kindi ko nga'nde xi
tjindundai nga'e, ngat'a kui ngamdebi tumé tjin.

13 Tunga Jesus kitsure:

—Tusa ta'e_ru jun xi skine.

'Ba kui kitsingojo:

—Tunga tu On chi nifiuxtila kich'ee 'ba j6 chi tjiuti. ¢Asa
mejénri nga kuekindai xichine ngat'are ngatsi'i xutankjiun?

14 Ngu 6nru mi mani nchja xi inya kio. Tunga Jesus kitsure
xutare:

—'Ba t'in_ru nga ngat'endustin xki yachute.

15'Ba xutare kitsik'etjusun 'ba kitsik'endu ngatsi'i.

16 'Ba 'batsa'en Jesus kiskjebe nga 6n nifiuxtila ko ngojé
tjlutiu.  'Ba kiskutsejen ngank'aa 'ba Kkitsjare kjuanda
Na'enchana ngat'are kui, 'ba kitsixkua 'ba kitsjare xutare,

tuxi kui sika'bisunnire xuta. _
17 '‘Ba ngatsi'i kiskine ka'nda nga nda kitsere. 'Ba 'eku

xkuare nifiuxtila Xi ts'angi, 'ba tej6 nisin kuén.

Nga Pedro tsu nga Jests xi Cristo
Mt. 16:13-19; Mr. 8:27-29

18 JTngu nixtjin kionga Jesus tifakot'axin Na'enchana, 'ba
xutare tjinduko, 'ba 'batsa'en tsiningiyare:

—¢JO tsu xuta nga 'ya=nfia an?

19'Ba xutare kitsingojo:

—Tjin xi tsu nga Juan Bautista= ni. 'Ba yak'a tsu nga Elias=
ni, 'ba yak'a tsu nga je ja'aya nganire ngajinre mik'en jngu
profeta xi tsik'ejfia nixtjin kuatse jan.

20'Ba Jesus tsiningiyare:

—'Bajun, ¢j6 mixun nga 'ya=fia an?

'Ba Pedro kitsingojore:

—Ji= ni Cristo xi tse'e Na'enchana.

Nga Jesus tsuyatitjun nga kueya
Mt. 16:20-28; Mr.8:30-9:1

21 Tunga Jesus 'fiu 'enere xutare nga ni'ya ngate'ere nijmi
kibi.

22'Ba kitsure xutare:

—Ki'ndire Xuta xi'iun tjinnere nga ne tse kjuanima
kjua'axtiu. 'Ba Kkjui'naxjengi ngat'are xuta chingare
naxinando, ko xi ngakure na'mi 'ba ko chjine kjuatexuma,
'ba kjuinik'en, tunga xi majanni nixtjin kjua'aya nganire
ngajinre mik'en.

23'Ba kio jako ngatsi'i xuta, 'ba kitsure:

—Tsa tjin xi mejénre kuan xutana, ngatatsichiyajin yojore
'ba nyujun nyujun ngatja'anijin krure 'ba ngatjandetjenng-
ina.

24 Ngat'a xi mejénre sik'angi yojore, sichaja; tunga xi sichaja
yojore tu kjuana ni, kui= xi sik'angi.

25 Ngat'a, ¢mé= xi sa'enire xuta tsa sa'en ngayéje xi tjin
ngasun'ndio, 'ba tsa sikjekjua asa sichaja yojore?

26 Ngat'a tsa tjin xi kuasubare ngat'ana 'ba ko ngat'are
enna, 'ba=nde Ki'ndire Xuta xi'iun kuasubare ngat'a tse'e kui
xutabiu kionga kjua'e ngani ko kjuajere, ko kjuaje xi tse'e
Na'enchana ko xi tse'e ankjele tsje.

27 'Ba xinkixi_nuu nga yak'a xi inya nga'e bi kjuesun 'nda
nga skue jotsa'en batexuma Na'enchana.

Nga Jesus 'bantjaiya isenre
Mt. 17:1-8; Mr. 9:2-8
28Jinru nixtjin jaskan nga je 'batsa'en jako, Jesus kikot'axin
Pedroko Juan 'ba ko Santiago 'ba tsijin jngu nindu nga kikjako
Na'enchana.
29 'Ba yejerafiu tifako Na'enchana, isenre nkjain Jesus
ts'antjaiya 'ba se 'na kis'e najfiure 'ba 'fiu tiba kudn.
30 'Ba j6 xuta kuatsejen xi inyafako nijmi Jesus, Moisés ko
Elias.

31'Ba kitse ngandaire kjuajere Na'enchana 'ba inyafo nijmi
ngat'are kjuabeya xi Jesus tjinnere nga sijngu naxinanda
Jerusalén.

321Ba Pedro 'ba ko xinkjin 'fiu nijnare, tunga tsik'endukun
'ba tsabe kjuajere Jesus 'ba ngojé xuta xi inya ko kui.

331Ba kionga ngojo6 xutabije inyaminyat'axinre Jesus, Pedro
kitsure:

—Na'en, ja ndani nga nga'e tetsuba! Tusa sindai jan ni'ya
chi, jngu xi tsiji, jngu xi tse'e Moisés 'ba jngu xi tse'e Elias.

Tunga Pedro bi be mé-xi titsu.

34 'Ba yejerafiu tinchja Pedro, jngu yufi ja'etsink'ianre kui
ko nchja xi inyako, 'ba kitsakjun kionga ja'anere yufibiu.

35'Ba ngajin yufibiu kjinu'yare jngu jnda xi kitsu:

—Kui=bi xi ki'ndina xi kiskja'ajian. Tasen fiojon_ru kui.

36'Ba kionga je kjinu'yare jndabiu, tsabe nga Jesus tsik'ejfia
tajngu. 'Ba xiu tsik'endu nchjabiu ngat'are kibiu, 'ba kui
nixtjinbiu ni'ya ye'ere nijmi ngat'are mé= xi tsabe.

Nga Jesus tsinda jngu chana'en xi tijfiajinre isennixtjin xi bi

nda
Mt. 17:14-21; Mr. 9:14-29

37 Nga kuanyujun, kionga jendejen nindu, 'fiu nkjin xuta
ja'ekja'aya ndiya Jesus.

38 1Ba kio jngu xuta xi tjenjinre xutankjiun 'fiu kinchja 'ba
kitsure Jesus:

—Maestru, 'bets'ara nga chutsejen'achi ki'ndina. Ngat'a tu
kui jngututu ki'ndi xi tjinna.

39Tngu isennixtjin xi bi nda kjebere 'ba tsa'en nga kji'ndaya
'ba 'betsujmeyare ka'nda nga 'betju ndaxu ts'a. '"Nu ch'o tsiko
'ba bi mejénre suntjin.

40'Ba je ka'bets'a_ra xutaringa k'uaxje isennixtjin xi bi ndo,
tunga bi kudnre.

411Ba Jesus kitsingojo:

—jXuta Xi tjin nganda'e tsajainre kjuamakjainjin 'ba
xtankoni! ¢Kjia'd= 'nda tjinnere nga kuatejfiajin_nuu 'ba
xukjuako_nuu? Ndekona ki'ndiri nga'e.

42'Ba kionga chana'enbiu titsitifiat'are Jesus, isennixtjin xi
bi ndo kiskanikja'at'a t'anangiu 'ba se 'etsujmeya=re. Tunga
Jesus jatiko isennixtjin xi bi ndo 'ba kitsinda chana'enbiu 'ba
kitsja nganire na'enre.

43 'Ba ngatsi'i niki kuakunre kjuajere Na'enchana.

Nga Jesus tsu ngani nga tjinnere nga kueya
Mt. 17:22-23; Mr. 9:30-32
'Ba yejerafiu ngatsi'i xuta inyamakunre mé=xi Jesus tsa'en,
'bi kitsure xutare:

44 _Nda tasen fiojon mé= xi xin_nuu. Ki'ndire Xuta xi'iun
kuangantsja xuta.

45 Tunga xutare bi kuankjinre mé= xi tsure, ngat'a bi
kitsa'e'ndere nga kuankjinre. 'Ba tsakjun nga mi'are Jesus
nga ngatatsuyare kibiu.

Nga Jesus tsu 'yd= xi ngisa nk'a
Mt. 18:1-5; Mr. 9:33-40

46 'Ba kio xutare 'etuts'inre nga josiko xinkjin 'ba jonijmi
ngat'are 'yd= xi ngisa nk'a kuan ngajinre.

47Tunga Jesus kuankjinre mé-= xi inyatsikja'etsjen inimare
nchjabiu, 'ba kiskjebe jngu ki'ndi chi 'ba Kkitsik'ejfiat'are yo-
jore.

48 1Ba kitsure:

—Xi skjebetjo ki'ndibi ngat'a tsa'an, an kjebetjona. 'Ba xi
skjebetjona an, 'ba=nde kjebetjo xi kitsikasenna. Kui kjuafiu
xingisa tumé chjire manu, kui= xi ngisa nk'a.

491Ba Juan kitsure:

—Maestru, kji'yee jngu xi 'baxje isennixtjin xi bi nda nga ko
ja'enri. Tunga kik'echja'nde_ri, ngat'a bi jngu xi tjenkona fia.

50'Ba Jesus kitsingojore:

—Bi 'bechja'nde_ru, ngat'a xi bi stikena, fia- basekona.

Nga Jesus tsuyare Santiago 'ba ko Juan

51 'Ba kionga je matifia nixtjin nga Jesus tjinnere nga
kuenijin ngani ngank'aa, 'fiu ye'e kakun nga kiji naxinanda
Jerusalén.

52'Ba kitsikasentitjun yak'a nchja xi tjenngire. 'Ba nchjabiu
kiji jngu naxinanda chi xi tijfiajinre nangi Samaria, tuxi kika-
jnginire nga'nde fia kuan sikja'aya Jesus.

53 Tunga xuta xi tjin kio, bi kiskjebetjo, ngat'a be= nga Jesus
'fiu mejénre kuaje naxinanda Jerusalén.

54 'Ba kionga xutare Santiago 'ba ko Juan kjint'e ngat'are
kibi, kitsure Jesus:

—Na'en, ¢a mejénri nga kuixiin nga ngat'etukajen ndi'i
ngank'aa, tuxi sikjeni xutabi?

55 Tunga Jesus kitsiku'beya 'ba kitsuyare nchjabiu.

56 'Ba sa'e kiji kja'e naxinanda chi.

Nga Jesus fako nchja xi mejénre kuetjenngi
Mt. 8:19-22
57Yejerafiu inyafi ndiyo, jngu xuta kitsure Jesus:
—Na'en, an kjuitjenngira nitufia nga k'uin.
58'Ba Jesus kitsure:
—Tjiuba xi tjin ngi ngijiio tjinre ngijo fia fikinyatjo, 'ba
tjiunise xi tutjen ngank'aa tjinre ndaba. Tunga Ki'ndire Xuta
xi'iun, tsajainre nga'nde fia kuan sikja'aya nindaku.

59'Ba 'batsa'en kitsu nganire ngijngu xuta:

—Ndetjenngina.

Tunga xutabiu kitsingojore:

—Na'en, ta'e'ndena nga titjunfara kuik'eyanijian na'enna.

60'Ba Jesus kitsingojore:

—T'ejfie mik'ion nga kui ngat'eyanijin mik'en xinkjin.
Tunga ji t'in, 'ba t'e nijmi nga je tibatexuma Na'enchana.

61'Ba ngijngu kitsure:

—Na'en, kuitjenngira, tunga titjunfara ta'e'ndena nga kuit-
sikixant'aa xi tjindu ni'yana.

62 'Ba Jesus kitsingojore:

—Xi titsuba kicha xi bakjan nangiu 'ba kutsejen ngastun,
tumé chjire fia batexuma Na'enchana.

10

Nga Jesus tsikasen xi yachute ko kan jo

1 'Ba jaskan kibi, Na'enna ja'ajin ngiyachute ko kan jé
xuta xi kja'ere ngayeje, 'ba jojo jojo kitsikasentitjun ngayéje
naxinanda 'ba nga'nde fia tjinnere kuaje kui.

2'Ba kitsure nchjabiu:

—Xuta xi tjin, jo=ni jngu tsujmi ntje xi 'fu tse, tunga chuba
mani chu'nda. 'Ba 'batsa'en tsu'ba chja'a_ru xi tse'e tsujmi
ntjio, nga ngatatsikasen ngisa chu'nda tuxi k'uefiajanni.

3Tangiun jun 'ba tenijin kakun nga an tetsikasen_nuu joni
chutsanga ngajinre tjiundsejen.

4 Bi ch'o ton, ninga chitsa, ninga jnde. 'Ba bi bisen'fiu nga
site'nda_ru xuta ngaya ndiyo.

5'Ba kionga kuitjas'ion jngu ni'ya, tite'ndatitjun 'ba tixun:
“Ngatjas'e kjuaxiu ni'yabi.”

6 'Ba tsa tjin kio xuta xi bakinre nga s'ere kjuaxiu, kui
sakure kjuaxiu xi tebo'o. Tunga tsa bi bakinre, ku'beya
nganinu kjuaxiu xi tebo'o.

7 'Ba janda tetsubo kui ni'yabiu, 'ba chino 'ba t'iu mé= xi
kua'enu. Ngu xi tsa'exa bakin=re nga sakure chjire. Bi xki
ni'ya mangiun.

8'Ba kionga kuitjas'ion jngu naxinanda, tsa tjin kio xuta xi
nda skjebetjonu, chino mé-= xi k'ueyanu.

9 'Ba tindo xuta xi inyafesun kio 'ba 'ba t'in_ru: “Je tijfia
tifianu jun fia batexuma Na'enchana.”

10 Tunga tsa kuitjas'ion jngu naxinanda 'ba xuta xi tjin kio
binda skjebetjonu, tangiun ngaya ndiyo 'ba t'in_ru:

11 “Ka'nda chojore naxinandanu xi je tsakajun ndsakui,
'betsujmee joni jngu chuba ngat'a tsojon. Tunga ngatja'yo
kibi, nga je tijfia tifia fia batexuma Na'enchana.”

12'Ba xin_nuu. Kionga kjua'e nixtjin nga kuanre kjua nga-
sun'ndio, kui naxinandabiu ngisa= tse kjuanima kjua'axtiu
nga ko mare naxinanda Sodoma.

Nga Jesus nchja ngat'a tse'e xuta xi bi nt'e enre
Mt. 11:20-24
3’{Nimaxuni ngat'anu jun, xi Corazin tsojon! {'Ba nimaxuni
ngat'anu jun, xi Betsaida tsojon! Ngat'a tsa xuta xi tse'e
Tiro ko xi tse'e Siddn tsabe kjuakun xi kuan ngajinnu, jeru
nda'e kitsik'antjaiyani kjuafa'etsjenre 'ba ja'e ngani ngixkun
Na'enchana. 'Ba tsakaja najfiu kjue 'ba tsik'endujin chojo
nga'i tuxi kuakuni nga ba tjinre ngajin inimare.
14 Tunga nixtjin nga kuanre kjua ngasun'ndio, ngisa= tse
kjuanima kuitjaxtiu nga ko mare xuta xi tse'e naxinanda Tiro

ko xi tse'e naxinanda Sid6n. L
15 Ba jun xi Capernaum tsojon, tsa manu nga stjunitjion

ka'nda ngank'aa, tusa Na'enchana sik'etukajennu ka'nda
nga'nde fia kjua'a kjuanima xuta 'ba fia bi 'boya ndi'i.

16 'Ba kitsu nganire xutare:

—Xuta xi basen fojonnu, an basen fojonna. 'Ba
xi tsikasent'axinnu, an tsikasent'axinna. 'Ba Xxi
tsikasent'axinna, tsikasent'axiin xi kitsikasenna.

Nga fa'e ngani xi yachute ko kan jo

17'Ba 'fiu tsja inyamare nchja xi yachute ko kan jé nga ja'e
ngani. 'Ba kitsure Jesus:

—Na'en, ka'nda isennixtjin xi bi nda tsik'etjusunni kionga
nukjuai ja'enri.

18'Ba Jesus kitsure:

—Jun. Ngu tsa'bia nga chanayi Satanas kiska joni ndi'i
cho'on nga jendibani ngank'aa.

19 An je kitsjanu kjua'fiu xi ngisa 'fiu tu 'bani ko xi tjinre
xi stikenu. Kuan kuiyunio tjiuye ko chanuya, 'ba tumé kuan
si'onnu.

20 Tunga bi ngatjamatsjanu tsa isennixtjin xi bi ndo
tsik'etjusun ennu. Tusa ngatjamatsjanu nga je ja'ennu
kua'indut'a ngank'aa.

Nga tsitsja Jesus
Mt. 11:25-27;13:16-17
21 '‘Ba ndekuini chubabiu Jesus Kkitsejinre kjuatsja xi
jendibani ngat'are Isennixtjintsjere Na'enchana 'ba kitsu:
—An tetsjara kjuanda, Na'en, Na'en xi tse'e ngank'aa 'ba ko
t'anangiu. Ngat'a kik'ejfiatsejen_ri xuta xXi bi mare xujun mé=
xi kik'ejfia'mo_ri xuta nkjin kakun 'ba xi mankjinre mé- xi
tjin. Jun, Na'en, ngat'a 'ba=tsa'en kuatsjari.
22 'Ngayéje xi tjin je kitsingantsjana Na'enna. 'Ba tu'yd
be 'ya= ni Ki'ndiu, tu Na'en sani xi be. 'Ba tu'ya be 'yd= ni

Na'en, tu Ki'ndiu sani xi be. 'Ba xuta xi mejénre kuakutsejenre
Ki'ndiu 'ya=xi Na'en, kui= xi skuexkun Na'en.

23'Ba kio Jesus kitsiku'beya 'ba kiskutsejen'a xutare 'ba 'bi
kitsut'axinre:

—Ndaxure xi be mé=xi jun te'yo.

24 Ngu an xin_nuu nga 'fiu nkjin profeta ko rey xi kis'e
nixtjin kuatse jan kuamejénre tsabe mé= xi te'yo nganda'e,
tunga bi tsabe. 'Ba kuamejénre yasen fiojon mé= xi tenu'yo
nganda'e, tunga bi kjint'e.

Nga Jests 'bejfia kjuakusun ngat'a tse'e xuta xi tse'e Samaria
xinda xuta

25 Jngu nixtjin jngu chjine kjuatexuma tsisetjen tuxi
skut'ayakoni Jesus, 'ba tsiningiyare:

—Maestru, ¢mé= xi tjinnere nga sa'aan tuxi s'enina
kjuabenichun xi bi fet'a?

26 'Ba Jesus kitsingojore:

—:Mé=xi kua'indut'a kjuatexuma? ¢Mé= xi 'bexkiye?

27'Ba chjine kjuatexuma kitsingojo:

—“Timején Na'enchana xi Na'enri ko ngayéje inimari,
ko ngayéje yojori, ko ngayéje nga'fiuri 'ba ko ngayéje
kjuafa'etsjenri.” 'Ba: “Timején xingi jotsa'en nimején yojori.”

28'Ba Jesus kitsure:

—Je nda kjiniguaje. Tsa si'en kibi, s'e=ri kjuabenichun.

29 Tunga chjine kjuatexuma mejénre yaku nga Kixi sejfia
ngixkun Na'enchana, 'ba tsiningiya nganire Jesus:

—'Ba ¢'ya=xi xingia?

30'Ba 'batsa'en Jesus kitsingojore:

—Jngu xuta 'etju naxinanda Jerusalén nga tifijenya ndiya
xi fi Jericd. 'Ba yak'a nchja cheje kisatejin, 'ba kui kiskjebe
ka'nda najfiu xi yaja 'ba ye'ere ka'nda nga kitsik'enya, 'ba Kiji.

31 'Ba tu kio fa, jngu na'mi jendibajen ndiyabiu ngayeje,
tunga kionga tsabe xuta xi kio tikijfia, ja'a xi ngijngu ngatere
ndiyo.

32 1Ba nde ja'e nga'ndebiu jngu xuta levita ngayeje. 'Ba
kionga tsabe xuta xi kio tikijfia, ja'a xi ngijngu ngatere ndiyo.

33Tunga jngu xuta xi tse'e Samaria xi tifa'a ndiyabiu ja'e fia
tikijfia kui, 'ba kionga tsabe, ja'animare.

341Ba kitsitifiat'are 'ba kitsikire fia onre ko aseti 'ba ko binu,
'ba yaxtejun najfiu. 'Ba kitsik'ejfiakjare tjilunaxin xi tjenko 'ba
kiko ni'ya fia tsikja'aya xuta xi xin inyafi, 'ba kio kuakuenda.

35Nga kuanyujun, kionga je tifi xuta xi tse'e Samaria, ts'axje
j6 ton denario 'ba Kkitsjare xuta xi tse'e ni'yo, 'ba kitsure:
“Tikuendachi xutabi. 'Ba ngayéje xi sikjeya ngisai, kionga
kjua'e ngafiaa k'uechjira.”

36 Nda tjin tsu'ba —kitsu Jesis—. ¢ Nare ngajan nchjabi mari
jinga xinkjin xuta xi kisatejin chacheje?

37'Ba kui kitsu:

—Xuta xi ja'animare kui.

'Ba Jesus kitsu ngani:

—T'in 'ba 'ba nde ti'en ngayeje.

Nga Jesus fikun Marta ko Maria

38 Ba Jesus janda kiji 'ba echu jngu naxinanda chi. 'Ba kio
jngu chjun xi Marta 'mi kiskjebetjo ngaya ndaba.

39 'Ba Marta tjin jngu ndichja xi Maria 'mi, xi tsik'ejfiat'a
ndsaku Jesus nga tibasen fiojonre mé= xi titsu.

40 Tunga Marta, bi tjima'are ngat'are xa xi tjin i tjin janre.
'Ba kitsitifiat'are Jesus, 'ba kitsure:

—Na'en, ¢a bi techutsejen nga ndichjaa ti'bene tajnguna
ngayéje xo? 'Ba t'in_ri nga ngatasekochina.

41 Tunga Jesus kitsingojore:

—Marta, tjimafo=ri 'ba tjimandusinri ngat'are 'fiu nkjin
tsajmi xi tefie'en.

42 Tunga tu jngu sani xi 'fiu machjen, 'ba Maria ja'ajin kui,
'ba tu'yé kjua'are.

11

Nga Jesus bakuya jotsa'en chukua Na'enchana
Mt. 6:9-15;7:7-11

1 Jngu nixtjin Jesus tifako Na'enchana jngu nga'nde; 'ba
kionga je jet'are, jngu xutare kitsure:

—Na'en, takuyanii jotsa'en chukua Na'enchana, jotsa'en
Juan yakuyare xutare.

2'Ba Jesus kitsure:

—Kionga xuko Na'enchana, tixun:
Na'en, ngatja'yakun ja'enri.
Ngatjama nga'e jngu nga'nde xi batexumai.
3 Ta'enii nifiu Xi nyujun nyujun machjenni.
4Tichat'anii jeni,
ngat'a jin 'ba nde nichat'a_ri ngatsi'i xi ch'o tsikoni.
'Ba bi ba'e'nde nga xut'dyakon;.

5'Ba Jesus 'ba nde kitsu ngisa ngayeje:

—Tsa tjin ngajinnu jngu xi ngamasen nistjen kjua'ekun
amigure 'ba 'bi kuetsure: “Amigu, tikeyana jan nifiuxtila,

6 ngat'a ja'ekunna jngu amiguna xi kjin jendibani 'ba tsa-
jainna xi sja_ra xi skine.”

7Tsa 'ba sa'en, xuta xi ngijngu xi tijfla ngaya ndaba singo-
jore: “Binistinaa. Je tichja xuntjo, 'ba an ko ki'ndina je tetsju
yijii. Bi nde ma bisetjenfia nga sjara mé=xi techja'anaa.”

8 An xin_nuu, ninga tsa bi kuisetjen nga sjare mé= xi
timi'are xutabiu ngat'a amigure mani, tunga Kkuisetjen=
ngat'a 'fiu si'a titsa'en xutabiu, 'ba sjare ngayéje xi machjenre.

9Ba an 'ba nde xin_nuu ngayeje: Chjo'o, 'ba Na'enchana
sjanu. Tinyisjo, 'ba kuasjainu. Tikjanio xuntjo 'ba stju'inu.

10 Ngat'a ngatsi'i xi mi'a, kui= xi xuntsja. 'Ba xi mangisjai,
kui= xi masjaire. 'Ba xi tsikjane xuntjo, kui= xi tju'ire.

117¢A tjin ngajinnu jngu na'en xi tu tjiuye sjare ki'ndire,
kionga skui'are tjiuti?

12'Ba tsa chjo skui'are, ¢a tu chanuya sjare?

13Tsa ka'nda jun xi ch'okun manu ba'e_ru xi nda ki'ndinu,
jofani Na'ennu xi tijiia ngank'aa ngisa sjare Isennixtjintsjere
xuta xi skui'are —Kkitsu Jesus.

Nga Jesus nchja ngat'a tse'e chanayi Beelzebu
Mt. 12:22-30; Mr. 3:19-27

14 Ba jngu nixtjin Jesus ti'baxje jngu isennixtjin xi bi nda
xi kitsinimd jngu xuta, 'ba kionga isennixtjin xi bi ndo je
'etjukajinre xutabiu, kudn kinchja ngani. 'Ba xutankjiun 'fiu
kuakunre.

15 Tunga tjin yak'a xi 'bi kitsu:

—Xutabi ma 'baxje isennixtjin xi bi nda ngat'a Beelzebu xi
ngakure isennixtjin xi bi ndo kitsjare kjua'fiu.

16 'Ba tuxi skut'ayakoni Jesus, kja'e xuta tsi'are nga sa'en
jngu kjuakun xi kuakutsejen nga Na'enchana kitsikasen.

17 Tunga Jesus be= mé= xi inyatsikja'etsjen nchjabiu, kui
kjua kitsunire:

—Joni nitufiare nangi fia batexuma jngu rey. Tsa skjanko
xinkjin xuta xi tjin kio, ndekui sikjekjuani mé=xi tjin nangire.
'Ba tsa xuta xi tjin ngaya jngu ni'ya kuastike xinkjin, ngu bi tsé
kuanre.

18 'Ba nde 'ba= tsa'enni ngat'are chanayiu. Tsa ndekuini
Satands k'uaxjeni yojore, ¢jotsa'en tsé xukjuanire nga kuatex-
uma? 'Ba texian, ngat'a temixun=fiu nga chanayi Beelzebu
kitsjana kjua'fiu tuxi ma 'baxjefiaa isennixtjin xi bi nda.

19'Ba tsa kjua'fiure chanayi Beelzebu te'baxjekofia isennix-
tjin xi bi nda, jotsa'en nga temixun, ¢'ya= tse'e kjua'fiu xi
'baxjekoni isennixtjin xi bi nda xi tjennginu? Ngu ndekui
nchjabiu bakutsejenni nga bi kixi tetsubo.

20 Tunga tsa kjua'fiure Na'enchana te'baxjekofia isennix-
tjin xi bi nda, kui xi tsunire nga je ngajinnu tijiia kjua'fiure
Na'enchana nga tibatexuma.

21°1'Ba kionga jngu xuta xi 'fiu taja tjindare yojore ko kicha
nga titsikuenda ndaba, ngu, tu'ya kuan siko mé= xi tjinre.

22Tunga tsa ngijngu xi ngisa 'fiu taja nga ko mare kui kjua'e
'ba sa'enre, kjua'are kicha xi tjima'fiut'a kakun xutabiu, 'ba
kuekja'a mé- xi tjin ngaya ndaba, 'ba kuakjanya.

23°Xi bi an makona, kui= xi stikena. 'Ba xi bi minyakona,
kui= xi 'betsojoba.

Nga isennixtjin xi bi nda fa'e ngani nga'ndere

Mt. 12:43-45

24 "Ba kionga jngu isennixtjin xi bi nda 'betukajinre jngu
xuta, 'hajmesun nga'nde kixi nga mangisjai nga'nde fia kuan
sikja'aya. 'Ba kionga bi masjaire, tsu: “Tusa Kjui ngafia
ni'yana fia 'etjufia.”

25 'Ba kionga fa'e ngani, be nga je kis'echa 'ba je nda chun
nga fa'as'en ngani.

26 'Ba kio fikja'a ngiyatu isennixtjin xi bi nda xi ngisa
ch'okun ngisa nga ko mare kui, 'ba ngatsi'i fa'as'enjinre
xutabiu. 'Ba xutabiu ngisa ch'okun ma nga ko mare
ngatitjunre.

27 Yejerafiu Jesus titsu kibi, jngu chjun xi s'ejfiajinre xu-
tankjiun kitsu nga kiski'ndaya:

—iNdaxure chjun xi kitsjari kjuabenichun 'ba kitsikakiri!

281Ba Jesus kitsingojore:

—Tusa, jndaxure xi basen fojon enre Na'enchana 'ba
tsik'etjusun!

Nga Jesus nchja ngat'a tse'e xuta xi mejénre skue kjuakun
Mt. 12:38-42; Mr. 8:12

29 'Ba kionga je ngisa 'fiu inyamafiajan ngisa xuta, Jesus
'etuts'inre nga kitsu:

—Xuta xi tjin nganda'e ch'okun. Inyami'a nga skue jngu
kjuakun, tunga tu kui= xi kudnre xuta chinga profeta Jonas
nixtjin kuatse jan, tu kui sani kjuakunbiu xi s'ejfiatsejenre.

30 Ngat'a jotsa'en kudnre Jonds Kis'ejfiatsejen kjua'fiure
Na'enchana ngajinre naxinanda Ninive, 'ba=nde mé= xi
kuanre Ki'ndire Xuta xi'iun s'ejfiatsejen kjua'fiure Na'enchana
ngajinre xuta xi tjin nganda'e ngayeje.

31'Ba reina xi yatexuma nangi Saba 'ba=nde kuisetjen ko
xuta xi tjin nganda'e, kionga kjua'e nixtjin nga kuanre kjua
ngasun'ndio. 'Ba kui= xi skanineje xuta xi tjin nganda'e,
ngat'a 'fiu= kjin jendibani nga ja'ekasen fiojon kjuafa'etsjenre
Salomon. Tunga xi tijfia nga'e ngisa= je ngisa nga ko mare
Salomon.

32 'Ba xuta xi tsik'endu Ninive kuisetjen ko xuta xi
tjin nganda'e, kionga kjua'e nixtjin nga kuanre Kkjua
ngasun'ndio. 'Ba kui= xi skanineje xuta xi tjin nganda'e,
ngat'a Kkitsik'antjaiya kjuafa'etsjenre 'ba ja'e ngani
ngixkun Na'enchana kionga Jondas kitsikja'axtiuyare enre

Na'enchana. Tunga xi tijfia nga'e ngisa= je ngisa nga ko mare
Jonas.

Nga Jests nchja ngat'a tse'e ndi'i xi tsitsejenre yojona
Mt. 5:15; 6:22-23

33'Tsajain xi baka jngu ndi'i 'ba 'bejfia'mo asa 'bejfiangi jngu
kaxa. Tusa 'bejfia nk'a, tuxi kuatsejennire xuta xi kjua'as'en
ni'yo.

34 1Ba tuxkuin jo=ni jngu ndi'i xi tsitsejenre yojori. 'Ba
mani, tsa tuxkuin nda, ngayéje yojori matsejenre. Tunga tsa
tuxkuin bi nda, ngayéje yojori tjijfiu=re.

35 Chutsejen_ri nga ndi'i xi tjin ngajinri bi xi jfiu ngatjama.

36'Bamani, tsa ngayéje yojori tjinre ndi'i 'ba nimé xi jfiu tjin,
kuatsejenntsjai joni jngu ndi'i xi 'fiu ti nga tsitsejenri —Kkitsu
Jesus.

Nga Jesus bangi xuta fariseo ko chjine kjuatexuma
Mt. 23:1-36; Mr. 12:38-40; Lc. 20:45-47

37'Ba kionga Jesus je jet'are nga kinchja, jngu xuta fariseo
kitsikjint'e nga kuekakjenko ndaba. 'Ba Jesus ja'as'en ndaba
xutabiu 'ba tsik'ejfiat'a yamixo.

38'Ba xuta fariseo tu 'ba= kudnre, kionga tsabe nga Jesus bi
yanejun titjun ntsja nga kuakjen jo tsu kjuachingare.

39'Ba Na'enna Jesucristo Kkitsure:

—Jun xixuta fariseo kuon, junjo=nitasa ko tiba xi tungasun
nk'are jejun, tunga kitse ngajin kjuafa'etsjennu kjuacheje ko
kjuach'okun.

40 ;xuta xtan! ¢A bi'yo nga xi kitsa'en ngandetsiun, ndekui
kitsa'enni ngaya?

41 Tunga ta'e kjuatjo_ru xuta nima xi tjin ngajin inimanu,
'ba 'batsa'en kuatsjekjinfiu ngixkun Na'enchana.

42’iNimaxuni ngat'anu xuta fariseo! Ngat'a ninga ba'e_ru
Na'enchana diezmore ngayéje kuya tsujmi ntje xi tsjare
jnda xi chine joni menta ko ruda, tunga nichiyajinfiu nga
kixi kuon ngixkun Na'enchana 'ba nga s'enu kjuanimejenre
Na'enchana. Ki=bi xi tjinnere si'on tsakaifiu, 'ba bi sichiya-
jlun nga si'on xi yak'a.

43 iNimaxuni ngat'anu xuta fariseo! Ngat'a 'fiu matsjanu
nga 'betsubasun yaxile xi inyatitjun ni'ya sinagoga, 'ba 'fiu
matsjanu nga nda nite'ndanu ngajin ndetsin ngayeje.

44’Nimaxuni ngat'anu! Ngat'a jun jo=ni tsju xi bi 'yare, xi
xuta minyane ninga bi be —kitsu Jesus.

451Ba 'batsa'en jngu chjine kjuatexuma kitsure:

—Na'en, nga 'ba sji, 'ba=nde ch'o mani jin ngayeje.

46 1Ba Jesus kitsu:

—iNimaxuni ngat'anu jun ngayeje chjine kjuatexuma!
Ngat'a nika'anijinfiu xuta ch'a xi bi xukjuakore. Tunga
jun, nijnguu najma ndso niko.

47°|Nimaxuni ngat'anu! Ngat'a jun nindo tsjure nchja chinga
profeta xi xuta chinganu kitsik'en.

48'Ba 'batsa'en bakukixiu nga tjijngu kakun jo kitsa'en xuta
chinganu. Ngat'a kui kitsik'en nchja chinga profeta 'ba jun
nindo tsjure.

49 ’Kui kjuafiu Na'enchana xi mankjinre ngayéje xi tjin 'bi
kitsuni: “Sikasen_ra nchja chinga profeta ko apdstol xutabiu,
'ba yak'a xi sik'en 'ba yak'a xi sjenngike.”

50 'Ba Na'enchana sijere kuenda xuta xi tjin nganda'e
ngat'are jin xi 'esten ngatsi'i nchja chinga profeta ka'nda nga
kuanda ngasun'ndio 'ba ka'nda nganda'e.

51 Ch'anira jinre Abel, ka'nda tse'e Zacarias xi kjinik'en
ngamasen ndetsin 'nda fia tijfia altar ko ningu. Kui kjua
xinni_nuu nga sijere kuenda xuta xi tjin nganda'e ngat'are
ngayéje kibiu.

52 ’iNimaxuni ngat'anu jun chjine kjuatexuma! Ngat'a je
kjinitsojon llave xi kje'ikoni xuntja fia tijfia kjuafa'etsjen.
Tunga ni jun bitjas'ion ninga bi ba'e'nde_ru xuta xi mejénre
kjua'as'en —Kkitsu Jesus.

53 'Ba kionga Jesus kitsu kibi, 'fiu kuastire chjine kjuatex-
umo ko xuta fariseo. 'Ba tsaka'anire nixtjinbiu nga 'et'asire
Jesus 'ba tsiningiyare ngat'are nkjin kuya tsajmi.

54 'Ba kiskutsejenxinre tsa Jesus kuinchja jngu en xi bi
'batjin, tuxi kuan kuangini.

12
Nga Jesus nchja ngat'a tse'e kjuajo nkjain

1 'Ba kionga 'fiu nkjin mi xuta je kuafiajan ka'nda
inya'be'nyu'fiu xinkjin, Jesus 'etuts'inre nga xutare tjun
jako, 'ba kitsure:

—Tikuendo yojonu ngat'a tse'e kjuajo nkjainre xuta fariseo.
Bi 'ba ngatjamo jo ma na'yu san nga tsisan xinkjin kionga
'batjijinre.

ZNgat'a tsajain xi 'mo tijfia xi bixiare, 'ba tsajain xi tijfia'mo
Xi bi s'ejiiatsejen.

3 Kui Kkjuafiu, ngayéje xi tsixun fia jiiu, nga nixtjin
kjuinu'yare. 'Ba ensen xi kik'in_ru xingiu, ka'nda ngatsja
ni'ya xi'ndaya nga kjuinu'yare.

Nga Jesus bakuya 'yd ngat'a tse'e kjuikuncha
Mt. 10:28-33; 12:32; 10:19-20

4’'Ba jun amiguna, xin_nuu nga bi kun_ru xi tu yojo mare

tsik'en, 'ba jaskan tumé nde tsiko ngisani.

5 Tusa xin_nuu 'yd= xi kjuikuncho. Tjikuncho xi jaskan
nga tsik'en yojo, tjinre kjua'fiu nga tsikasen nga'nde fia fa'a
kjuanima xuta 'ba fia bi 'boya ndi'u. Jun, kui= xi tjikuncho.

6°; A bi satefia 6n tjiunise ki'ndi nga tu j6 sa ton xkua? Tunga
Na'enchana nijngud tjiunisebiu chiyajinre.

7 'Ba ka'nda ngayéje ntsjare nindaku tjixkire kui. Kui
kjuafiu bi kunfiu, ngat'a jun ngisa= chji_ru nga ko mare nkjin
tjiunise.

8’1Ba xin_nuuy, ngatsi'i xi sikixiya ngixkun xuta nga tsa'an,
'ba=nde Ki'ndire Xuta xi'iun sikixiya ngixkun ankjelere
Na'enchana nga tse'e ngayeje.

9 Tunga tsa tjin xi bi sikixiya ngixkun xuta nga tsa'an,
'ba=nde bi sikixiyaa ngixkun ankjelere Na'enchana nga
tsa'an ngayeje.

10 "Ba ngatsi'i xi ch'o kuetsure Ki'ndire Xuta xi'iun,
kuachat'are.  Tunga xi ch'o kuetsure Isennixtjintsjere
Na'enchana, bi nde kuachat'anire.

11"1Ba kionga kuechaninu nga kuannu kjua ni'ya sinagoga
asa ngixkun chikun asa ngixkun xutaxa, bi nikjo ngat'are
jétsa'en kjuinukjuantjo yojonu asa mé= en xi kuixun.

12 Ngat'a kui chubabiu Isennixtjintsjere Na'enchana
kuakuyanu mé= en xi machjen nga kuixun —Kkitsu Jesus.

Nga Jesus nchja ngat'a tse'e xuta xi 'fiu mejénre kjuanyina
13Ba kio jngu xuta xi sejiiajinre xutankjiun kitsure:
—Maestru, 'ba t'in_ri nts'ia nga ngatakjanyakona mé= xi

'ejfia na'enni.

14 Tunga Jesus Kkitsure:

—Na'en, ¢'ya= xi kitsja xana nga juez kuan ngajinnu, asa
jngu xuta xi kuakjanya mé=xi tjinnu?

15'Ba kitsu ngisare xuta xi kio inya:

—Chutsijon 'ba tikuendo yojonu. Bi nimijion mé=xi tjinre
xuta xiyak'a. Nisi '"fiu nkjin tsajmi tjinre jngu xuta, bi tsajmire
xi sik'ejiiakunre.

16 'Ba Jesus 'ejiiare jngu kjuakusun, 'ba kitsu:

—Kis'e jngu xuta nyina Xi 'fiu nda chan kitsja nangire.

17 'Ba 'bitsa'en kitsikja'etsjen: “;Mé= xi sa'aan? Ngat'a
tsajainna nga'nde fia k'uejfiatjaa chan xi kisakuna.”

18 'Ba 'batsa'en xutabiu kitsu: “Kui=bi xi sa'aan. Sikixuyaa
ni'ya fia minyatjaa chan, 'ba kja'e xi ngisa= 'fiu ya'e sinda
ngafiaa. 'Ba kio kuinyatjaa channa 'ba ko ngayéje xi tjinna.

19'Ba sa'e xin_ra yojona: Ne tsé tsajmi inyatjona, 'ba nkjin=
nu kuanre. Sikja'aya 'ba kuechia 'ba s'ia 'ba sitsjakua nga-
sun'ndio.”

20 Tunga Na'enchana kitsure: “Xuta xtan, kui nistjenbi
kueye. 'Ba xi inyatjori, ¢'ya=tse'e kuan?”

21 'Ba= mare xuta xi nga'e ngasun'ndio 'bendutjo kjuany-
ina, tunga nima= nini ngixkun Na'enchana —Kkitsu Jesus.

Nga Jesus bakuya nga Na'enchana tsikuenda ki'ndire
Mt. 6:25-34

22'Ba sa'e kitsure xutare:

—Kui kjuafiu 'ba xin_nuu nga bi nikjo ngat'are mé= xi
machjennu nga kuetsubachun nga'e ngasun'ndebi, mé= xi
xino. 'Ba nde bi nikjo ngat'are mé=xi machjenre yojonu, mé=
najfiu xi x0jo.

23Ngat'a kjuabenichunnu, kui= xi ngisa chjire nga ko mare
xichine. 'Ba yojonu, kui= xi ngisa chjire nga ko mare najfiu.

24 Chutsejen_ru kjuakusun ngat'a tse'e tjiundia. Kui bi
'bentje, ninga bi minyaku chan, 'ba nde tsajainre ni'ya fia
minyatjo xichinere. Tunga Na'enchana tsikjén. 'Ba jun, ¢a bi
ngisa chji_ru nga ko mare tjiunisio?

25 'Ba ninga tsa 'fiu sikjo ngat'anu, bi kuannu k'uetjun_ru
ngijngu nda ngisa kjuabenichunnu.

26 Ngu tsa bi manu fia'an mé= xi ichi, ¢dnfiu mafoninu
ngat'are tsajmi xi yak'a?

27 *Chutsejen_ru kjuakusun ngat'a tse'e jotsa'en mank'a
naxu. Bitsa'exa 'ba bi tsinda nachjun. Tunga an xin_nuu nga
ninga rey Salomon xi ngisa 'fiu nyina kudn nixtjin kuatse jan,
bi 'ba kun najfiu tsakaja joni naxu.

28 Tsa Na'enchana tsja tsikun naxu xi tjin nganda'e ngijfia
'ba xi nyujunni kuiti, ¢a bi ngisa sjanu najfiu xi xo0jo jun xi
ngisa 'fiu chji_runga ko mare naxu? jjunxi chuba makjainnu!

29 'Ba mani, bi nikjo nga kuinyisjo mé= xi xino asa mé= xi
s'iu.

30 Ngat'a ngatsi'i xuta xi tjin ngasun'ndio mangisjai
tsajmibi, 'ba Na'ennu je be nga machjennu tsajmibiu.

31 Tusa tinyisjo nga si'on jotsa'en mejénre Na'enchana fia
batexuma, 'ba sakunu ngayéje tsajmibi ya'anifiu.

Nga Jesus bakuya ngat'a tse'e kjuanyino
Mt. 6:19-21

32'Ba Jesus kitsure:

—Jun xi ki'ndi chutsangana xin_nuu, bi kun. Ngat'a
Na'ennu tsja tjinre nga tsja'nde nga kuatexumako fia tibatex-
uma.

33 Tatefio mé= xi tjinnu 'ba ta'e_ru xuta nima. Tsa 'ba
si'on, sakunu chitsa xi bi machinga, 'ba ko kjuanyina xi bi
fet'a ngank'aa, fia chacheje bi ma fechu ninga tjiuxabi bi ma
tsikjekjua.

34 Ngat'a fia tijfia kjuanyinanu, 'ba=nde kio tijfia inimanu.

35°Chojo najfiunu tuxi tetsubandafiu 'ba nda titikoni ndi'inu.

36 'Ba ngatjamo joni chu'nda xi inyakuyare xi naire xi nd-
aba kjuabixan kafi, meni kionga xi naire kjua'e ngani ndaba
'ba sikjane xuntja ni'ya, chu'ndabiu ta'a skje'ire.

37 Ndaxure chu'nda xi tjindukun kionga kjua'e xi naire.
Kjuakixi= xi Xin_nuu nga xi naire k'uekungi najfiu tjiare 'ba
sik'endut'a yamixare nga k'ueyare xichine.

38 Ndaxure chu'ndabiu, tsa tjindukun kionga kjua'e xi
naire, ninga tsa masen nistjen asa tsa je tjis'e isen.

39 Ngatja'yo kibi: Tsa xuta xi tse'e ni'yo be jé fa chun kjua'e
chachejendaba, bisja'ndere nga chachojo kuakjanngi ndaba.

40 'Ba=nde tetsubandantsjo jun ngayeje, ngat'a Ki'ndire
Xuta xi'iun kjua'e kionga jun bi techuya_ru.

Nga Jesus 'bejiia kjuakusun ngat'a tse'e chu'nda xi kixi fiko
xare
Mt. 24:45-51

41'Ba Sim6n Pedro tsiningiyare Jesus:

—Na'en, kjuakusunbi xi te'bejfianij, ¢a tu jin= kik'innii, asa
ngatsi'i xuta?

42'Ba Na'enna Jesucristo kitsure:

—¢'Ya= ngakure chu'nda xi kixi fiko xare 'ba xi nkjin kakun,
kui=xinaire sik'enda nga kui xi sjare xichine chu'nda xi yak'a
nga chubare fa?

43 iNdaxure chu'nda xi 'ba titsa'en kionga kjua'e naire!

441Ba xinkixi_nuu nga naire sik'enda ngayéje xi tjinre.

45 Tunga tsa chu'ndabiu 'bitsa'en sikja'etsjen: “Naina
k'uandaya=ngisare nga kjua'e”, 'ba sa'e kuajare chu'nda ko
yanchjin chu'nda xi yak'a, 'ba kuakjen 'ba k'ui 'ba kuach'i;

46 'ha nixtjin nga bi skuyare 'ba chuba xi bi be, kjua'e ngani
naire chu'ndabiu. 'Ba naire 'fiu sikja'a kjuanima 'ba ngusun
siko joni xuta xi bi makjainre ngat'a tse'e Na'enchana.

47 "Ba chu'ndabiu xi be mé= xi mejénre xi naire tunga bi
'bejfianda ninga bi tsik'etjusun mé= xi mejénre xi naire, nkjin
ndiya s'ere.

48Tunga chu'nda xi bi be mé=xi mejénre xi naire 'ba kitsa'en
mé= xi machjen nga kuanre kjua, kui= xi chuba ndiya s'ere.
Kui xi tse kitsa'ere, tse xja'are; 'ba nde kui xi tse kuangantsja,
'ba=nde ngisa tse xja'are.

Nga Jesus tsu nga xuta tsakjanya ngat'are kui
Mt. 10:34-36; 16:1-4; 5:25-26; Mr. 8:11-13
49’An ja'ek'ets'ia ndi'i xi tsitsje ngasun'ndio 'ba 'fiu mejénna
nga kuiti tsakaifiu —kitsu Jesus—.
50Tunga tjinnere nga kjua'axtia jngu kjuanima xi ne 'fiu, 'ba
'fiu tjimafona ka'nda nga kjua'e nixtjin nga k'uetjusun kibiu.
51 ;A nikja'etsjenfiu nga kjuaxiu ja'ek'ejfiaa ngasun'ndebi?
Xin_nuu nga junjun, tusa ja'ekakjanyaa xuta.

52 Ngat'a ch'anira nganda'e tsa én mani xuta xi tjinduya
ngaya jngu ni'ya, kuakjanya: xi jdn mani skjanko xi jé mani,
'ba xi j6é mani skjanko xi jdn mani.

5376 ya s'e. Xi na'en ma kuastike ki'ndi xi'inre; 'ba xi kindi
xi'in ma kuastike na'enre; xi na ma kuastike kindi chjunre;
xi ki'ndi chjun ma kuastike nare; xi nachi'ya ma kuastike
kja'ndare; 'ba xi kja'nda ma kuastike nachi'yare.

54'Ba Jesus 'ba nde kitsure xutankjiun:

—Kionga 'yo nga ndiba yufi, mixun: “Kua'a tsi”, 'ba 'ba ma.

55'Ba kionga tsejen manu jngu ntjo sje, mixun: “Kuasje”, 'ba
'ba ma.

56 {Xuta xi jo nkjon! Mankjinnu mé= xi matsejen ngank'aa
ko t'anangiu. Tunga, ¢anfiu bi kjimankjinninu xi tis'ejfiatsejen
nixtjin nga tetsuba?

57’Bi machjen nga jngu juez kuetsunu mé= xi kixi ngixkun
Na'enchana —kitsu ngisa Jesus—.

58 Kionga ji ko xi tibangiri temangiu ngixkun xutaxa,
t'endakue kjua yejerafiu nga tjenko ngisai ngaya ndiyo, tuxi
bi kuekoniri ngixkun juez. Ngat'a tsa ngixkun juez kuekori,
Xijuez singantsja nganiri ngaya ntsja xi tsikuenda nduyo 'ba
kui kuayari nduyo.

59'Ba xinra nga bik'uetji kio ka'nda nga k'uechji ngayéje ton
Xi tjenri.

13

Nga Jesus bakuya nga xuta tjinnere sik'antjaiya
kjuafa'etsjenre 'ba kjua'e ngani ngixkun Na'enchana

1'Ba kui nixtjinbiu kio inya xi ye'ere nijmi Jesus mé= xi
kuata'en yak'a xuta xi tse'e Galilea. Xutabiu inyatsa'en tjiuba
xi kjuatjo tse'e Na'enchana. 'Ba Pilato 'exa nga kjinik'en
xutabiu. 'Ba kio ts'atjijinre jinre tjiuba ko xi tse'e xutabiu.

2'Ba Jesus kitsu:

—¢iA nikja'etsjenfiu nga 'ba kuata'en xutabiu kui kjua ngisa
tse je tjinnire nga ko mare ngatsi'i xuta xi yak'a xi tse'e
Galilea?

3 An xin_nuu nga junjun —kitsu Jesus —. 'Ba jun, tsa
bi sik'antjaiyo kjuafa'etsjennu 'ba kjua'e ngafiu ngixkun
Na'enchana, 'ba=nde tsa'en kueyo ngatsi'u ngayeje.

4'Ba ngat'a tse'e xi tjio'on jan jesun kionga torre tse'e Siloé
kiskanere, ¢a nikja'etsjenfiu nga 'ba kuanre xutabiu kui kjua
ngisa tse je tjinnire nga ko mare ngatsi'i xuta xi yak'a xi tse'e
naxinanda Jerusalén?

5 An xin_nuu nga junjun. 'Ba jun, tsa bi sik'antjaiyo
kjuafa'etsjennu 'ba kjua'e ngafiu ngixkun Na'enchana,
'ba=nde tsa'en kueyo ngatsi'u ngayeje.

6'Ba Jesus 'ejfia kjuakusunbi, 'ba kitsu:

—Jngu xuta tjintjejinre jngu ya higo ngajin fia tjintjere uva,
'ba kikutsejenre tsa yabiu je yajare tu higo, tunga nijnguu
kuasjaire.

7 'Ba meni jako xuta xi tsikuenda fia tjintjere uva, 'ba
kitsure: “Je jan nu tjinre nga fa'ekangisjaa ture ya higobi,
'ba nijngud masjaina. Tichasin, ngat'a tu kjuatjo= titsikjengi
nga'fiure nangiu.”

8 'Ba xi tsikuenda fia tjintjere uva kitsingojore: “Na'en,
ta'e'ndena nga ngatasen ngisa nubi. Kuakjanndai_ra tuts'in
'ba kuinyangi_ra nangi jma.

91Ba tsa sja tu nu xi ndiba, nda tjin. Tunga tsa bi sja, kuan
stisun.”

Nga Jesus tsinda jngu chjun nixtjin nga nikja'aya

10 Jngu nixtjin nga nikja'aya, Jesus tibakuya enre
Na'enchana ngaya jngu ni'ya sinagoga.

11'Ba kio tijfia jngu chjun xi kuatjio'on jan nu tjinre nga
tji'me. Jngu isennixtjin xi bi nda kitsitsitinre 'ba bi nde ma
basen kixini.

12'Ba kionga Jesus tsabe chjunbiu, kinchjare 'ba kitsure:

—Na, je kuandai ngat'are chi'in xi kunri.

13 'Ba Jesus yanere ntsja chjunbiu, 'ba ndekuini chubabiu
tsakasenkixi ngani 'ba 'etuts'inre nga Kkitsichjire Na'enchana.

14 Tunga xi ngakure ni'ya sinagoga kuastire, ngat'a Jesus
kit:[sinda chjunbiu nga nixtjin nga nikja'aya. 'Bi kitsu nga jako
xuta:

—Jon nixtjin tjin nga ma fia'axa. Ngu Kkui nixtjinbiu ndibo
nga kuando, 'ba bi nixtjin nga nikja'aya.

15'Ba Jesus kitsingojore:

—iXutaxij6é nkjon! ¢Abichjundo tjiuba xi tjinnu nga nixtjin
nga nikja'aya, nga menik'iu nanda?

16 'Ba chjunbi xi ntjere Abraham kudn, xi je tjio'on jan nu
tjinre nga chanayi Satanas tjita'fiure nga kitsja chi'inre, ¢a bi
machjen nga xjunda ninga tsa nixtjin nga nikja'aya?

17'Ba kionga Jesus je kitsu kibi, kuasubare ngatsi'i xuta xi
stike. Tunga ngatsi'i xutankjiun kuatsja yeje kjuakun xi Jesus
tsa'en.

Nga Jesus 'bejiia kjuakusun ngat'a tse'e xujma mostaza ko
na'yu sanre nifiuxtila
Mt. 13:31-33; Mr. 4:30-32
18'Ba kio Jesus kitsu:
—¢ Mé=xi mangusun fia batexuma Na'enchana? 'Ba ¢mé=xi
singusunkuaa?

19Jo=ni jngu xujma mostaza xi kiskjebe jngu xuta 'ba 'entje
ngijiiare. 'Ba kuank'a xujmo 'ba jngu ya kudn, 'ba tjiunise xi
tutjen ngank'aa ja'etsinda'a ndaba tjiare yo.

20'Ba Jesus kitsu ngani:

—¢Mé=xi singusunkuaa fia batexuma Na'enchana?

21 Jo=ni na'yu sanre nifiuxtila xi kiskjebe jngu chjun 'ba
kitsik'atjijinko 'fiu tsé na'yu. 'Batsa'en tsijin ngayéje na'yu.

Nga Jestus 'bejiia kjuakusun ngat'a tse'e xuntja xi xkju
Mt. 7:13-14,21-23

22 'Ba kionga Jesus tifi naxinanda Jerusalén, ja'axtiu naxi-
nanda ya'e ko naxinanda chi nga tibakuya enre Na'enchana.

23'Ba jngu xuta tsiningiyare:

—Na'en, ¢a chuba mani xi k'uangi?

24'Ba Jesus kitsure:

—T'e_ru kakun nga kuitjas'ion xuntja xkju.  Ngat'a
xinkixi_nuu nga ne nkjin mani xi kuamejénre kjua'as'en
kio, tunga bi kuanre.

25 'Ba kionga xi naire ni'yo kuisetjen 'ba k'uechja xuntjo,
jun xi tenyo ngandetsian sikjanio xuntjo, 'ba kuixun: “Na'en,
chju'inii xuntjo.” Tunga kui kuetsunu: “Bi 'bexkun_nuu. Bi
'bia fia tsojon.”

26 'Ba kio kuixun: “Natjen kjininchja 'ba Kji'ya, 'ba ngaya
ndiyani kikakuye enre Na'enchana.”

27 Tunga 'bi kuetsunu: “Je 'ba kixin_nuu nga bi
'bexkun_nuu 'ba bi 'bia fid tsojon. Tinyat'axiun ngatsi'u,
jun xi ch'o kjifio'on.”

28 Kio xi'ndo 'ba kuijndo nde'fid nga xio Abraham ko Isaac
ko Jacob 'ba ko ngatsi'i nchja chinga profeta xi tjindu fia
batexuma Na'enchana. 'Ba jun, xin kjuinik'endunu.

29 'Ba kjuendibani xuta nitufia nga'ndefiu 'ba k'uendut'a
yamixa xi kjijiia fia batexuma Na'enchana.

30 'Ba chutsijon, tjin xuta xi jaskan ma nganda'e xi tjun
kuan, 'ba tjin xuta xi tjun ma nganda'e xi jaskan kuan.

Nga Jesus kji'nda ngat'are naxinanda Jerusalén
Mt. 23:37-39 . o ;
31 'Ba ndekuini chubabiu yak'a xuta fariseo ja'ekun Jesus,

'ba kitsure:

—T'etji nga'e 'ba xin t'in, ngat'a Herodes mejénre sik'enri.

32'Ba Jesus kitsure:

—'Bi tangink'in_ru xuta mafiabiu: “Chutsejen, nganda'e 'ba
nyujunni k'uaxjia isennixtjin xi bi nda 'ba sindaa xuta, 'ba xi
majdanni nixtjin kjuet'ana.”

33 Tunga tjinnere nga janda kjuia nganda'e ko nyujunni
'ba ko jngini, nga tefia naxinanda Jerusalén. Ngat'a bi kuan
kueya xin naxinanda jngu profeta.

34 jJun xuta tse'e Jerusalén, xi nik'ion nchja chinga pro-
feta 'ba 'be_ru ndiojo xuta xi nikasennu! A tu nkjin
ndiya kuamejénna nga sik'enduku_nuu jotsa'en tjiuxa'ndo
nga 'bendungits'u ki'ndire, tunga bi kuamejénnul!

35 Ngu nganda'e, je kjuinikumare ni'yanu. 'Ba an 'ba
xXin_nuu nga bi nde xianinu ka'nda nga kuixun: “jNgatjat-
sichikunta'en Na'enchana xi ndiba ngat'are ja'enre!”

14

Nga Jesus kjen ndaba jngu xuta fariseo

1'Ba 'ba kuén jngu nixtjin nga nikja'aya, Jesus kikakjen
ndaba jngu ngakure xuta fariseo, 'ba xutabiu nda inyakutse-
jen'a.

2'Ba 'ba nde kio tijfia ngixkun Jesus jngu xuta xi tjinre chi'in
ske.

3'Ba 'batsa'en Jesus jako chjine kjuatexuma ko xuta fariseo,
'ba tsiningiyare:

—¢A tixa'nde nga ninda xuta xi tji'me nixtjin nga nikja'aya,
asa bi tixa'nde?

4Tunga nchjabiu xiu tsik'endu. 'Ba meni Jesus yanere ntsja
Xi tji'mio 'ba kitsinda 'ba kitsikasen ngani ndaba.

5'Ba jako ngani nchjabiu, 'ba kitsure:

—Tsa ki'ndinu asa tjiundijanu kuintjaiya ngaya jngu ngojo
nixtjin nga nikja'aya, ¢a bi ta'a me'naxjo?

6'Ba nchjabiu bi kitsingojore, ngat'a bi be jo= kuetsu.

7 'Ba kionga Jesus tsabe jotsa'en xuta xi kuafiajan kio
inyafa'ajin yaxile xi inyatitjun nga inya'bendut'a yamixo,
'bitsa'en jakoya:

8 —Tsa tjin xi sikjint'eri jngu s'ire kjuabixan, bi benisin yax-
ile xi sejiia titjun. Ngat'a kuanre kjua'e ngijngu xi kjinikjint'e,
Xingisa 'fiu titjun nga ko mare ji,

9'ba xi kitsikjint'eri kjua'etsuri: “Ta'e_ri nga'nderi xutabi.
'Ba 'batsa'en kuasuba=ri nga k'uikeni nga'nde xi fet'ani.

10Tusa kionga kjuinikjint'eri jngu s'i, teni nga'nde xi fet'ani,
tuxi kionga skueri xi Kitsikjint'eri, kjua'etsuri: “Amigu,
teni jngu nga'nde xi tijfiatitjun” 'Ba 'batsa'en sakuri kjuaje
ngixkun ngatsi'i xi k'uendut'akori yamixo.

11 Ngat'a tu'yafiu xi tu kui tajngu nk'a 'baxje yojore, kui=
Xi kjui'naxjenima. 'Ba xi 'baxjenima yojore, kui= xi sakure
kjuaje —Kkitsu Jesus.

12'Ba Jesus 'ba nde jako xi kitsikjint'e, 'ba kitsure:

—Kionga sikint'e xuta nga kuechikue nga nyusen asa
ngajiiu, bi nikjint'e nchja xi nda ya'ari ninga nts'é ninga
xingi ninga xuta nyina xi tjindut'a tifiari. Ngat'a tsa 'ba si'en,

”

kui nchjabiu sikjint'e nganiri 'ba 'batsa'en k'uetjusun mé= xi
kitsa'e_ri.

13Tusa kionga kjui'naxje jngu s'i, tikjint'e xuta nima ko xuta
xi tsajain ntsja ko xuta xi bi ma fi 'ba ko xuta ka,

14'ha 'batsa'en nda s'eri. Ngat'a xutabibi kuanre sja nganiri
mé= xi kua'eri, tunga kuachjiri nixtjin kionga kjua'aya
nganire ngajinre mik'en xuta xi kixi kitsa'en nga tsik'endu —
kitsu Jesus.

tNga Jesus 'bejfia kjuakusun ngat'a tse'e s'i je xi ts'axje jngu
xuta

15 'Ba kionga jngu xuta xi 'ba nde tijfiat'ako Jesuis yamixo
kjint'e kibi, kitsure:

—iNdaxure xuta xi kuakjen fia batexuma Na'enchana!

16 'Ba meni Jesus jako xutabiu, 'ba kitsure:

—Jngu nixtjin jngu xuta ts'axje jngu s'i je 'ba ne nkjin xuta
kitsikjint'e.

17'Ba kionga je echu chuba nga kuakjen, xutabiu kitsikasen
jngu chu'ndare tuxi kuetsunire xi kitsikjint'e: “Jabiu, ngat'aje
tijiianda ngayéje xichine.”

18 Tunga ngatsi'i kitsije kakunre. Xitjun kitsure: “Biru kuan
kjuia. Sa'e fa tsatsia jngu nangi 'ba tjinnere nga kjuikutse-
jen_ra. Te'bets'ara nga tije kakunnaa.”

19 1Ba kja'e xuta kitsure: “Biru kuan kjuia. Sa'e fa tsat-
sia 6n nga tjiundija xi bakjan nangi 'ba tefikut'ayakofa_ra.
Te'bets'ara nga tije kakunnaa.”

20 'Ba ngijngu kitsure: “Biru kuan kjuia ngat'a sa'e fa
tsixan.”

21'Ba chu'ndabiu jendiba ngani 'ba ye'e yejere nijmi naire
kibi. 'Ba 'batsa'en xi naire ni'yo kuastire, 'ba kitsure: “Kitsa
t'in ngajin naxinando 'ba ngayéje ndiya xi tjinre, 'ba ndekue
nga'e xuta nima ko xuta xi tsajainre ntsja ko xuta ka 'ba ko xi

bima fi.” o o
221Ba jaskan chu'ndabiu kitsure: “Na'en, je kitsik'etjusaan

jotsa'en Kisji, tunga tjin= ngisa nga'nde.”

23 'Ba 'batsa'en xi naire kitsu nganire chu'ndare: “T'in
ngaya ndiyant'io 'ba nga'nde ki'ndi xi tjindundai nga'e 'ba
t'ene_ri xuta nga ngatja'as'en nga'e, tuxi tseni ni'yana.

24 Ngat'a an xin_nuu nga nijnguu xi tjun kjinikjint'e skine
xichinena.”

Nga Jesus bakuya ngat'a tse'e chji xi s'engire xi kuetjenngi
25 'Ba nkjin xuta tjenngire Jesus, 'ba kui kitsiku'beya nga
kitsure:
26 —Tsa tjin xi mejénre kjuendetjenngina tjinnere nga ngisa
simejénna nga ko mare na'enre ko nare, chjunre ko ki'ndire,

nts'e ko ndichja asa yojore ngayeje. Tsa tsajain, bi kuan
xutana kuan.

27'Ba ngatsi'i xi bi kua'anijin krure 'ba kuendetjenngina, bi
kuan xutana kuan.

28 Tsa jngu xi tijfla ngajinnu mejénre sinda jngu torre, ¢a
bi tjun k'uejfia nga sa'en xKki jé tjin kjueyare, tuxi skueni tsa
tjinre ton xi machjenre nga sijngu torrebiu?

29 Ngat'a tsa sinda tuts'in xjo 'ba jaskan bi kuanre sijngu
torrebiu, ngu ngatsi'i xuta xi skue nga 'ba sa'en, k'uejnuke.

30 'Ba kuetsure xinkjin: “Kui xutabiu 'etuts'inre kui xabi,
tunga bi kudnre Kitsijngu.”

31 'Ba tsa jngu rey Xi tjinre te mi chasoldadu mejénre
kuekjanko kja'e rey, ¢a bi tjun k'uejfia nga sikja'etsjen tsa
xukjuakore nga skjanko rey xi ngijngu xi ndeko kan mi

chasoldadu? _ ] ] ]
32'Ba tsa bere kakun nga bi xukjuakore, ngu sikasen xuta xi

ya'a en nga k'uets'are kjuaxiu rey xi ngijngu, kionga kjin tjen
ngisa.

33'Bamani, tu'yafiu xi tijfia ngajinnu xi bi k'uejfia ngayéje xi
tjinre, bi kuan xutana kuan.

Nga Jesus 'bejfia kjuakusun ngat'a tse'e naxo
Mt. 5:13; Mr. 9:50
34 'Ba naxo nda, tunga tsa chaja xi xtiare, ¢jo tsa'en
kuachjen ngisa?
35Ngu je kuan tsajmi xi tumé chjire. Bi nde kuachjennire
nangi, ninga fia s'entje ntje. Tu xanikja'a ngisa. Xi tjin fiojon,
ngatinya fiojon —Kkitsu Jesus.

15

Nga Jests 'bejfia kjuakusun ngat'a tse'e chutsanga xi kichaja
Mt. 18:10-14

1'Ba nkjin xi kjebechjintjai tsajmi ngat'are Roma ko xuta xi
tjinre je kikinyat'a tifiare Jesus nga kikasen fiojonre.

2 Tunga xuta fariseo ko chjine kjuatexuma kinchjastita'en
Jesus, 'ba tsure xinkjin:

—Kui xutabi kjebetjo xuta xi tjinre je 'ba kjenko.

3'Ba meni Jesus 'ejfia kjuakusunbi, 'ba kitsure:

4 —Tsa tijfia ngajinnu jngu xi tjinre jngu sientu chutsanga,
'ba tsa jngu sichaja, ¢a bi sik'endu xi yachute ko yachan
fiajan ngajin ngijiio 'ba kuekangisjai xi kichaja ka'nda nga
kuasjaire?

5'Ba kionga kuasjaire, tsja s'ere nga kuasun tjiare.

6'Ba nga kjuechu ndaba, kuinchjare nga kuafiajan nchja xi
nda ya'a 'ba ko xi tjindut'a tifiare, 'ba kuetsure: “Titsjakonu,
ngat'a je kuasjai nganina chutsanga xi kichajana.”

7'Ba xin_nuu nga 'ba nde tsa'en ngisa s'e ngisa kjuatsja
ngank'aa ngat'are jngu xuta xi tjinre je xi kitsik'antjaiya
kjuafa'etsjenre 'ba ja'e ngani ngixkun Na'enchana nga ko
mare yachute ko yachan fajan xuta Kkixi xi bi tjinnere
nga sik'antjaiya kjuafa'etsjenre 'ba kjua'e ngani ngixkun
Na'enchana.

Nga Jesus 'bejfia kjuakusun ngat'a tse'e ton xi kichaja

8"Ba tsa jngu chjun tjinre te ton xi plata nini 'ba tsa jngu
chajare, ¢a bi kuaka jngu ndi'i 'ba k'uecha ndaba, 'ba tafi tafi
kuangisjai ka'nda nga kuasjai nganire tonre?

9 'Ba kionga kuasjaire, kuinchjare nga kuafiajan yanchjin
xi nda ya'a 'ba ko yanchjin xi tjindut'a tifiare, 'ba kuetsure:
“Titsjakonu, ngat'a je kuasjai nganina ton xi kichajana.”

10 'Ba xin_nuu nga 'ba nde tsa'en s'e kjuatsja ngajinre
ankjelere Na'enchana ngat'are jngu xuta xi tjinre je
xi tsik'antjaiya Kkjuafa'etsjenre 'ba fa'e ngani ngixkun
Na'enchana.

Nga Jesus 'bejiia kjuakusun ngat'a tse'e ki'ndi xi kitsikje mé=
xikitsa'ere

11'Ba Jesus kitsu ngisa:

—Jngu xuta kis'ere jo ki'ndi xi'in.

12'Ba xi ngisa ki'ndiu kitsure na'enre: “Na'en, ta'ena mé=xi
'bakona.” 'Ba xutabiu yakjanyare ki'ndire mé= xi tjinre.

13'Bakionga jeja'ajojan nixtjin, xi ngisa ki'ndiu yatefia yeje
xikitsa'ere. 'Ba ko ton xi kisakure kiji jngu nangi t'axin xi kjin.
Kio kitsikjeya yeje tonre nga kitsa'enjun kitsa'ent'a.

141Ba kionga je kitsikje yeje tonre, kio nangibiu kis'e jngu
kjindia xi ne 'fiy, 'ba kuana'enre kui ngayeje.

15 'Ba kio kikajngit'are xa jngu xuta xi tijiia nangibiu, 'ba
xutabiu kitsikasen fia inya tjiuchingare, tuxi sikjenni.

16 'Ba kuamejénre nga sitse ngats'a ko xi inyakjine tji-
uchingo, tunga tu'ya kitsjare.

17 Tuchan kitsikja'etsjen: “jA tu nkjin mani nchja xi tsa'exa
ndaba na'enna xi 'bangire xichine, 'ba an nga'e tebeyaa
kjindia!

18 Tusa kjuikun ngafiaa na'enna 'ba 'bi xin_ra: Na'en, je
tsajngijia ngixkun Na'enchana 'ba ngixkuin.

19Je bi nde 'ba k'innina nga ki'ndiri k'uin ngisanaa. Tusa tu
tikona joni jngu chu'ndari.”

20'Ba 'batsa'en 'etju nga kikun ngani na'enre.

"'Ba kionga kjin ndiba ngisa, na'enre tsabe 'ba ja'animare
'ba tsangatsanga nga kitsubakja ki'ndire 'ba 'endsu'a.

21 'Ba kio kitsure na'enre: “Na'en, je tsajngijia ngixkun
Na'enchana 'ba ngixkuin. Je bi nde 'ba k'innina nga ki'ndiri
k'uin ngisanaa.”

22 Tunga na'enre jako chu'ndare, 'ba 'bi kitsure: “Kitsa
ndeko najfiu Xi ngisa nda 'ba tikajo ki'ndina, 'ba nde t'eya_ru
najma ntsja jngu xtungu, 'ba tjaya_ru jnde ngayeje.

23'Ba ndeko ki'ndi ndija xi nda kji'i 'ba tik'ion. 'Ba sinchja
'ba kjuinaxjia s'i.

24 Ngat'a ki'ndina kibi joni tsa k'en 'ba je ja'aya nganire.
Kui kichaja tsakaifiu 'ba je kuasjai ngani.” 'Ba 'etuts'inre nga
kitsa'en kjuatsja.

25 'Yejerafiu ki'ndi xi ngisa chingd ngijfiaa tsu'ba kui. 'Ba
kionga jendiba 'ba ja'e tifia ndaba, kjint'ere nga tifane son 'ba
nga inyate xuta.

26 'Ba kio kinchjare jngu chu'nda 'ba tsiningiyare mé= xi
tjima.

27 'Ba chu'ndo kitsure: “Nts'é= kafa'e ngani, 'ba na'enri
ka'bexa nga kanik'en ki'ndi ndija xi nda kji'iu, ngat'a nda kji'i
nga kakjebetjo ngani ki'ndire.”

28 1Ba kuastire ki'ndi xi ngisa chingd, 'ba bi kuamejénre
ja'as'en ndaba. 'Ba meni na'enre 'etju nga kikets'are tuxi
kjua'as'enni.

29 Tunga kui kitsure na'enre: “Je 'ye j6 kuatjin nu
tetsa'exat'ara, 'ba ngantsjai tsik'etjusaan enri, 'ba nisa fiajanni
ba'ena jngu natendsu chi tuxi sitsjakofia nchja xi nda ya'ana.

30 Tunga nga kafa'e ki'ndiri kibi, xi kitsikjeyako yanchjin
ska mé=xi kitsa'e_ri, kanik'en_ri ki'ndi ndija xi nda kji'iu.”

31'Ba na'enre kitsingojore: “Ki'ndina, ngantsjai tenikonaa
ji, 'ba ngayéje xi tjinna tsiji.

32 Tunga nganda'e tjinnere nga kjuimaxjia s'i 'ba sitsja,
ngat'a nts'é jo=ni tsa k'en 'ba je ja'aya nganire. Kui kichaja
tsakaifiu 'ba je kuasjai ngani.”

16

Nga Jests 'bejfia kjuakusun ngat'a tse'e ngakure chu'nda xi

bi kixi kiko xare
1'Ba Jesus jako xutare 'ba 'bi kitsure:

—Tsik'ejhia jngu xuta nyina xi kis'ere jngu ngakure chu'nda xi
tsikuenda tsajmire. 'Ba kik'inre nga chu'ndabiu titsikje mé=
Xi tjinre.
2'Ba meni kinchjare chu'ndabiu 'ba kitsure: “;Anfiu 'ba tsuni
en xi tent'ia ngat'ari? Tikasennaa kuendare xa xi tefie'en,
ngat'a bi nde ji sikuendani mé=xi tjinna.”
3 'Ba 'bitsa'en kitsikja'etsjen chu'ndabiu: “¢Mé= xi sa'aan
nganda'e nde? Ngat'a naina tikja'ana xana. Bi xukjuakona
tsa kuakjaan nangiu, 'ba kuasuba=na tsa ton skui'asaan.
4 Je 'bia mé= xi sa'aan, tuxi s'enina amigu xi skjebetjona
ndaba, kionga xja'ana xana.”

5'Ba meni kinchjare nga jngu jngu nchja xi tjenre tse'e naire.
'Ba tsiningiyare xi tjun ja'e: “¢J6 tjin tjenri tse'e naina?”

6 'Ba xutabiu kitsingojore: “Jngu sientu barril aseti.” 'Ba
chu'ndabiu kitsure: “Jun"in xujun xi kua'indut'a xkire mé=
xi tjenri 'ba tenifani 'ba tu yachute t'et'asai.”

7'Ba sa'e 'bi kitsu nganire kja'ere: “'Ba ji, ¢jo tjin tjenri?” 'Ba
xutabiu kitsu: “Jngu sientu kuxta trigo.” 'Ba chu'ndabiu kitsu
ngani: “Jun'un xujunbi xi kua'indut'a xkire mé= xi tjenri.
Tusa tu yachute ko kate t'et'asai.”

81Ba xi naire tsabexkun nga chu'nda ch'okunbiu tjinre kjua-
mafia nga 'ba kitsa'en. Ngat'a xuta xi bi xutare Na'enchana
ngisa= tse kjuamafia tjinre nga 'bendako kjua xinkjin nga ko
mare xutare Na'enchana.

97'Ba an xin_nuu —kitsu Jesus—. Tichjon kjuanyina xi tjin
ngasun'ndebi, tuxi ngatjas'eninu xuta xi nda kua'anu. 'Ba
'batsa'en, kionga kjue kjuanyino, s'e xi skjebetjonu nga'nde
xi bi fet'a.

10 'Xi kixi fiko nga tsik'etjusun mé= xi ichi, kui= xi 'ba
nde kixi fiko nga tsik'etjusun mé= xi tse. 'Ba xi bi kixi fiko
nga tsik'etjusun mé= xi ichi, kui= xi 'ba nde bi kixi fiko nga
tsik'etjusun mé- xi tse.

11'Bamani, tsa bi kixi kueko nga sikuendo kjuanyina xi tjin
ngasun'ndebi, ¢'ya= xi sja'ndenu nga sikuendo kjuanyina xi
kjuakixikjin?

12'Ba tsa bi kixi kueko nga sikuendo xi kja'e tse'e xuta, ¢'ya=
Xi sjanu xi tsojon kuan?

13°Nijngu chu'nda ma tsa'exat'are j6 nai. Ngat'a jngu xi
kuastike 'ba xi ngijngu simején, asa jngu xi kixi sa'exat'are
'ba xi ngijngu siton. Kui kjuafiu bi kuan si'axat'ani_ru
Na'enchana ko kjuanyino.

14 Tunga xuta fariseo, xi 'fiu mejénre ton, tsejnuke Jesus
kionga kjint'e ngayéje kibi.

15 'Ba kio Jesus jako xuta fariseo, 'ba kitsure:

—Jun= xi nda 'naxjio yojonu ngixkun xuta, tunga
Na'enchana be= jotsa'en tjindu inimanu. Ngat'a xi nda
'baxje xuta, kui= xi 'baxjengi Na'enchana.

16 'Mé xi kua'indut'a kjuatexumo ko mé= xi yakuya nchja
chinga profeta yatexuma ka'mda nixtjin nga ja'e Juan
Bautista. 'Ba ch'anire kui nixtjinbiu tis'eya nijmi nga
Na'enchana xi tibatexuma, 'ba ngatsi'i xuta inya'benere
yojore nga mejénre kjua'as'en fia batexuma.

17°Tunga ngisa bi na'en tjin nga xaja nangibi ko ngank'aa
nga ko mare nga xaja jngu letrachi tse'e kjuatexuma.

18 "Tu'yafiu xi sik'ejiia chjunre 'ba k'uejfiako kja'e chjun,
kui= xi tsa'ent'are kjuachajngi chjunre. 'Ba xi k'uejfiako

ngani chjun xi kitsik'ejfia xi'inre, kui= xi 'ba nde tsa'ent'are
kjuachajngi.

Nga Jesus 'bejiia kjuakusun ngat'a tse'e xuta nyino ko Ldzaro

19°Tsik'ejfia jngu xuta nyina xi baja najfiu xi 'fiu chji ko najfiu

xi tsjakun, 'ba nyujun nyujun 'baxje s'i xi 'fiu nda ma —kitsu
Jestus—.

20 'Ba nde kio tsik'ejfla jngu xuta nima xi Lazaro 'mi, xi
kitsejunre tse 'ba xi fajiiaxtiu xuntja ndaba xuta nyino.

21Kui xuta nimabiu 'fiu kitsu kakun nga skine t'ia xi bixungi
?gi yamixare xuta nyino, 'ba ka'nda tjiunafio fa'ekumajun

sere.

22'Ba 'ba kudn nga k'en xuta nimo 'ba ankjele kiko nga'nde
fia tijila Abraham. 'Ba 'ba nde k'en xuta nyino ngayeje 'ba
kis'eyanijin.

23'Ba kionga xuta nyino tifa'a kjuanima nga'nde fia fa'axtiu
kjuanima xuta 'ba fia bi 'boya ndi'i, kiskutsejennk'a 'ba kjin
tsabe Abraham 'ba nga Lézaro tijfiat'are.

24'Bameni 'fiukinchja, 'ba kitsure Abraham: “Jina'en Abra-
ham, ngatja'animari ngat'ana. T'ikasen Lazaro nga ngatat-
sika'nyi tjunchi najma ntsja 'ba ngatja'etsika'nyi najenna,
ngat'a ne 'fiu fefa'aa kjuanima nga'e ngajin ndi'ibi.”

25 Tunga Abraham 'bi kitsure: “Ki'ndina, tikja'etsjen nga
tsja tsa'en tsikeni ngasun'ndio, 'ba Ldzaro ja'a kjuanima.
Tunga nganda'e tisakure kjua'fiukakun nga'e, 'ba ji temitjaxti
kjuanima.

26 'Ba ndaire kibi, jngu xanga jfiu xi 'fiu je tikijfia nga-
masenna. 'Ba meni xi tjindu nga'e xi mejénre kuaje jan bi ma
fa'axtiu. 'Ba nde xi tjindu jan bi ma fa'axtiu nga kjua'e nga'e
ngayeje.”

27 "Ba sa'e xuta nyino kitsu nganire: “Ngu, te'bets'ara,
na'en, nga tikasenchi Lazaro ndaba na'enna,

28 ngat'a 6n mani nts'ia. Ngatjike'ere nijmi, tuxi bi ko kui
kjua'eni nga'nde kibi fia fa'axtiu kjuanima xuta.”

29 Tunga Abraham Kkitsure: “Nts'é tjinre kjuatexumare
Moisés ko xujun xi kitsi'indu nchja chinga profeta. Kui
ngatate sinre.”

30 'Ba xuta nyino kitsu nganire: “Junjun, na'en Abraham.
Tunga tsa tjin xi kjua'aya nganire ngajinre mik'en 'ba kuekun
nts'ia, sik'antjaiya kjuafa'etsjenre 'ba kjua'e ngani ngixkun
Na'enchana.”

31 Tunga Abraham kitsingojore: “Tsa bi inyabatesinre mé=
xi Kkitsi'indu Moisés ko nchja chinga profeta, 'ba nde bi
kuakjainre nisi tjin xi kjua'aya nganire ngajinre mik'en.”



SAN LUCAS 17:1 179 SAN LUCAS 17:13

17

Ngajestusbakuyangat'atse'e xuta xi tsa'ennga xuta xiyak'a
majngije
Mt. 18:6-7,21-22; Mr. 9:42

1'Ba kio Jesus jako xutare, 'ba kitsure:

—'Ba s'entsjai mé=xi sa'en nga xuta majngije, tunga jnimaxuni
xi sa'en nga xuta xi yak'a kuajngije!

2Ngisa= nda kuanre xi 'ba sa'en tsa sjen'bangit'a ngisin jngu
ndiojo tse 'ba xanikja'ajin ndachikun, kionga kje tsa'enjin nga
kuajngije jngu ki'ndi chi joni kibi.

3Tikuendo yojonu.

"Tsa nts'é timajngije ngat'ari, chukoye nga bi nda titsa'en.
'Ba tsa sik'antjaiya kjuafa'etsjenre 'ba kjua'e ngani ngixkun
Na'enchana, tichat'a_ri.

4Tsa yatu ndiya ch'o sikori nga jngu nixtjin 'ba yatu ndiya
kjua'etsuri: “Sik'antjaiyafia kjuafa'etsjenna. Tichat'anaa”,
tsa 'ba kuetsuri, tichat'a_ri —kitsu Jesus.

5'Ba apostoles Kitsure Jesus:

—Tisekonii tuxi ngisa kuakjain ngisanini.

6'Ba Na'enna Jesucristo kitsure:

—Tsa tjinchinu kjuamakjain ninga tu ichi sa joni xujma
mostaza, kuan k'uin_ru yabi: “Chjuneye yojori nga'e 'ba
t'ik'entjejin yojori ndachikun”, 'ba yabiu sik'etjusunnu.

Nga Jestus 'bejfla kjuakusun ngat'a tse'e chu'nda xi
tsik'etjusun xare

7'Ba Jesus kitsu ngisare xutare:

—Tsa jngu ngajinnu tjinre jngu chu'nda xi kafikakjan
nangiu asa tjiuba kafitsikuenda, 'ba kionga je fa'eni ngijia
chu'ndabiu, ¢a tsu=re: “Ndekenit'ai yamixo”?

8Junjun. Tusa tsure: “T'endai xi skinaa 'ba t'ekungi chinga
tjiari nga t'eyana xichine ko nanda xi k'uia, 'ba jaskan kuan
sinchje 'ba s'iji.”

9 'Ba ninga bi tsjare kjuanda chu'ndare kionga je kit-
sik'etjusun xa xi 'exare.

10'Ba nde tsa'en ko jun, kionga je kjinik'etjusun ngayéje xa
xi 'exanu Na'enchana, tixun: “Na= chu'nda xi tumé chjire,
ngat'a tu kui kjinik'etjusan mé=xi kis'enena.”

Nga Jesus tsinda te nchja xi kunre chi'in fe'ndujun
11'Ba kionga tifi Jestis naxinanda Jerusalén, ja'ajin masenre
nangi Samaria ko nangi Galilea.
12 'Ba kionga je kuatifiat'a jngu naxinanda chi, kisatejin te
nchja xi kunre chi'in fe'ndujun xi kjint'a tsikinya
13nga kiski'ndaya, 'ba kitsure:
—JiJesus, maestru, ngatja'animari ngat'a tsajain.

141Ba kionga Jesus tsabe nchjabiu, kitsure:

—Tanginkaku_ru yojonu na'miu.

'Ba kionga inyafi nchjabiu, kuatsje chi'in xi kunre.

15 'Ba jngu xuta xi tjenjinre nchja xi te, kionga tsabe nga
je kuanda, jendiba ngani 'ba 'fiu kiski'ndaya nga kitsichjire
Na'enchana.

16 'Ba ja'ekasenkunch'int'are Jesus nga kitsikindi 'nda
t'anangiu 'ba kitsjare kjuanda. Kui xutabiu tse'e Samaria.

17'Ba Jesus tsiningiya:

—¢Abi tsa te mani nchja xi kuanda chi'in xi kunre? ¢Na kiji
Xingifiajan?

18 ; Anfiu tu kui tajngu xutabi xi bi tse'e Israel jendibani nga
ja'etsichjire Na'enchana?

19'Ba jako xutabiu, 'ba kitsure:

—Tisetjen 'ba t'in. Ngat'a kuakjainri, kui= kjua kuandani.

Nga Jesus bakuya ngat'a tse'e nixtjin nga kuatexuma
Na'enchana
Mt. 24:23-28, 36-41

20'Ba xuta fariseo tsiningiyare Jesus:

—cKjia'afiu kjua'e nixtjin nga kuatexuma Na'enchana?

'Ba Jesus kitsingojore:

—Kionga kuatexuma Na'enchana, bi tsejen xiare.

21 Ninga bi kuetsu xuta: “Nga'e tijfia”, asa: “Jaan tijfia”
Ngat'a je tibatexuma Na'enchana ngajinnu.

22'Ba kitsure xutare:

—Kjua'e= nixtjin nga kuamejénnu xio ninga tu jngu sa nix-
tjin kionga kuatexuma Ki'ndire Xuta xi'iun, tunga bi xio.

23 1Ba tjin= xi kuetsunu: “Nga'e tijiia”, asa: “Jaan tijfia”,
tunga bi mangiun 'ba ninga bi mangintjenngiu.

24 Ngat'a jotsa'en matsejen ndi'i cho'on ngank'aa nga
ba'na, nga matsejen 'nda ngituts'ian ka'nda fia ntjai tsu'biu,
'ba=tsa'en kuatsejen Ki'ndire Xuta xi'iun nixtjin kionga
kjua'e ngani.

25 Tunga tjinnere nga tjun tse kjuanima kjua'a, 'ba xuta xi
tjin nganda'e skueton.

26J6 kudn nixtjin nga tsik'ejfia Noé, 'ba= kuan nixtjin kionga
kjua'e ngani Ki'ndire Xuta xi'iun.

27 Kui nixtjinbiu inyakjen 'ba inya'bi xuta 'ba inyabixan
'ba inyatsikixan ki'ndire xuta. 'Ba inyatsa'en ka'nda nga ja'e
nixtjin nga ja'as'en Noé barku, 'ba tsa'a tsi'fiu 'ba jesunjin
nanda ngatsi'i xuta.

28 'Ba 'ba nde jo kudn nixtjin nga tsik'ejfia Lot, inyak-
jen 'ba inya'bi xuta, inyabatse tsajmi 'ba inyabatefia tsajmi,
inya'bentje 'ba inyatsinda ni'ya.

29 Tunga nixtjin nga 'etju Lot naxinanda Sodoma, jendiba-
jen ngank'aa ndi'i ko asufre 'ba tsixu t'anangiu, 'ba jesun
ngatsi'i xuta.

30 'Ba 'ba= kuan nixtjin kionga kuatsejen Ki'ndire Xuta
xi'iun.

31’Kui nixtjinbiu, xi tjindu ngatsja ndaba bi ngat'etukajen
tuxi kjua'ek'axjeni mé= xi tjindu ngaya ndaba. 'Ba xi ngijfia
titsa'exa, bi nde ngatjendibani ndaba.

32Tikja'etsjion mé=xi kuata'en chjunre Lot.

33 Tu'yafiu xi kuangisjai nga sik'angi yojore, kui= xi tusa
sichaja yojore. Tunga xi sichaja yojore, kui= xi tusa sik'angi
yojore.

34 "Ba an xin_nuu. Kui nistjenbiu jo xuta xi kjiyusun
ndekuini nachan, jngu xi stjube 'ba xi ngijngu s'ejfia.

35 'Ba j6 yanchjin xi fiatjen inya'bo, jngu xi stjube 'ba xi
ngijngu s'ejiia.

36'Ba j6 nchja xi sema ngijfia, jngu xi stjube 'ba xi ngijngu
s'ejfia —Kkitsu Jesus.

37'Ba nchjabiu tsiningiyare Jesus:

—Na'en, ¢fid=fiu 'ba kuan?

'Ba Jesus kitsingojore:

—Na kjijfia tjiluba mik'en, kio= mafiajan tjiunike.

18

Nga Jesus 'bejiia kjuakusun ngat'a tse'e chjun k'on ko juez
1'Ba Jesus 'ejfiare kui kjuakusunbi xutare, tuxi kuakuyanire
nga tjinnere kjuakontsjai Na'enchana, 'ba nga bi sikjere
kakun.

Z2'Ba kitsure:

—Kis'e jngu naxinanda fia tsik'ejfia jngu juez xi ninga bi
bekun Na'enchana 'ba ninga bi ndusinre ngat'a tse'e xuta.

3'Ba ndekuini naxinanda tsik'ejfia jngu chjun k'an xi tjinre
kjua ko ngijngu xuta. 'Ba chjunbiu fikun juez nga tsure: “Kixi
t'endai kjua xi tjinkona xuta xi stikena.”

4 Nkjin nixtjin ja'a nga bi 'endare kjua chjunbiu. Tunga
jaskan kitsikja'etsjen: “Ninga bi 'bekuan Na'enchana 'ba
ninga bi ndusinna ngat'a tse'e xuta,

5 tunga chjun k'anbi janda titsistina. Kui kjua tusa
kixi k'uendani_ra kjua, tuxi bi sikjeni kjuaje kakuan nga
kjua'ekunntsjaina.”

6'Ba Na'enna Jesucristo kitsu ngisare:

—Ngu, tasen fiojon mé=xi kitsu juez xi tsajainre kjuakixi.

7Ngu, ¢a bi 'ba nde Na'enchana kixi k'uendare kjua xuta
Xi ja'ajin, Xi nga nixtjin nga nistjen mi'are kjuanda? ¢A
sik'andaya= nga kuaseko?



SAN LUCAS 18:8 182 SAN LUCAS 18:19

8Ba xin_nuu nga ta'a k'uendare kjua xuta xi tse'e. Tunga
kionga kjua'e ngani Ki'ndire Xuta xi'iun, ¢a saku ngisare
ngasun'ndio xuta xi makjainre ngat'a tse'e Na'enchana?

Nga Jesus 'bejila kjuakusun ngat'a tse'e xuta fariseo ko xuta
xi kjebechjintjai tsajmi ngat'are Roma

9 'Ba Jesus 'ba nde ye'ere nijmi kjuakusunbi yak'a xuta xi
kixi tsure yojore 'ba 'baxjengi xi yak'a.

10'Ba kitsu:

—J6 nchja kikjako Na'enchana ningu, jngu xuta fariseo ko
jngu xuta xi kjebechjintjai tsajmi ngat'are Roma.

11 'Ba xuta fariseo xin tsakasen nduju nga 'bitsa'en jako
Na'enchana: “Na'en, tsjara kjuanda, ngat'a bi 'ba kuaan an
jotsa'en xuta xi yak'a, xi cheje tsa'en, xi ch'okun, xi kjuacha-
jngi tsa'ent'are chjunre. 'Ba ninga bi 'ba kuaan joni xutabiu
xi kjebechjintjai tsajmi ngat'are Roma.

12 An batejfia kjindia j6 ndiya xki semana, 'ba tsjara diezmo
ngayéje xi jenna”, kitsu xuta fariseo.

13 Tunga xuta xi kjebechjintjai tsajmi kjin tsakasen nduju
'ba ka'nda bi kudn kakun tsa ngank'aa skutsejennijin. Tusa
tso'ot'a nisinre nga 'bi kitsu: “Na'en, ngatja'animari ngat'ana
xi xuta je kudan.”

14 An xin_nuu —Kkitsu Jesus —, kionga xutabi kiji ngani
ndaba, je kuachat'are jere, tunga bi xuta fariseo. Ngat'a xi tu
kui tajngu nk'a 'baxje yojore, kui= xi kjuinaxjenima. 'Ba xi
k'uaxjenima yojore, kui= xi sakure kjuaje.

Nga Jesus tsichikunta'en ki'ndi nisti
Mt. 19:13-15; Mr. 10:13-16

15'Bande ja'echanire Jesus ki'ndi nisti, tuxi sichikunta'enni
nga kuanere ntsja; tunga xutare jatiko xi inyafa'eko.

16 Tunga Jesus kinchjare ki'ndi nistiu 'ba kitsure nchjabiu:

—Ta'e'ndio nga kindi nistiu kjua'ekunna, bi
'bechja'nde_ru, ngat'a fia batexuma Na'enchana kui= xi
joni nisti tse'e.

17 Ngat'a jngu ki'ndi ta'a kjebe mé= xi ba'ere. 'Ba kjuak-
ixi= xi xin_nuuy, tu'yafiu xi bi 'ba tsa'en skjebe kjuandare
Na'enchana nga kuakjainre nga kui xi batexuma, nifiajanni
kuan kjua'as'en fia batexuma= Na'enchana.

Nga Jesus fako nijmi jngu xuta nyina
Mt. 19:16-30; Mr. 10:17-31
18'Ba jngu xuta ngaku tsiningiyare Jesus:
—Ji Maestru xi ndai, ¢mé= xXi sa'aan, tuxi s'enina
kjuabenichun xi bi fet'a?
19'Ba Jesus kitsure:

—¢Anfiu xuta nda 'mininaa? Tsajainjin xuta xi nda, tu
Na'enchana sani.

20 Je 'ye mé= xi tsu kjuatexumo: “Bi si'en kjuachajngi; bi
sik'en; bi cheje si'en; bi en ndesu kjuinukjuai ngat'are xi
yak'a; chakuin na'enri ko nari.”

21'Ba xutabiu kitsu:

—Ngayéje kibiu tetsik'etjusaan 'ndani nga kindia.

22'Ba kionga Jesus kjint'e kibi, kitsure:

—Ngijngu tsajmi chaja ngisari: t'ikatefie ngayéje xi tjinri 'ba
xuta xi nima ta'e_ri, 'ba 'batsa'en s'eri kjuanyina ngank'aa;
'ba ndetjenngina.

23 Tunga kionga xutabiu kjint'e ion, 'fiu kuabare, ngat'a ne
'fiu nyina.

24'Ba kionga Jesus tsabe nga kuabare xutabiu, kitsure:

—iA tsa'en na'en kuanire xuta xi nyina nga kjua'as'en fia
batexuma Na'enchanal!

25 Ngisa= bi na'en kuanre nga jngu chakameyu kjua'as'en
nts'are nindu, tsa jngu xuta nyina kjua'as'en fia batexuma
Na'enchana.

26 'Ba xuta xi kjint'ere tsiningiyare:

—Ngu, ¢'ya= xi kuanre kjuinik'angi tsu'ba?

27'Ba Jesus kitsingojore:

—Méxibimaretsa'en xuta, kui=ximare tsa'en Na'enchana.

28'Ba Pedro kitsure:

—Na'en, jin kjinik'ejfia yejenii mé=xi tjinni, 'ba tsetjenngiri.

29'Ba Jesus kitsure:

—Kjuakixi= xi xin_nuuy, tsa 'yafiu xi 'ejfia ndaba, chjunre,
nts'e, xichare, asa ki'ndire, tuxi sja'ndeni nga Na'enchana
kuatexumare,

30 kui xi ts'axtiu kua'ere ngasun'ndebi, 'ba nixtjin xi sa'e
ndiba s'ere kjuabenichun xi bi fet'a.

Nga Jesus tsu ngani nga kueya
Mt. 20:17-19; Mr. 10:32-34

31'Ba Jesus jakot'axin xutare xi tejo, 'ba kitsure:

—Tasen fojon. Temangin=fia naxinanda Jerusalén fia
kuajngu yeje xi kitsi'indu nchja chinga profeta ngat'a tse'e
Ki'ndire Xuta xi'iun.

32 Ngat'a kuangantsjare xuta xi bi tse'e Israel, 'ba kui kue-
jnuke, ch'o siko, k'uetiajunre,

33 kuajare 'ba jaskan sik'en. Tunga xi majanni nixtjin
kjua'aya nganire ngajinre mik'en.

34Tunga xutare nimé kuankjinre, 'baninga bibe mé=ngat'a
tse'e xi titsu Jesus, ngat'a kis'ejfia'more kibiu.

Nga Jesus tsinda jngu xuta ka naxinanda Jerico
Mt. 20:29-34; Mr. 10:46-52



SAN LUCAS 18:35 184 SAN LUCAS 19:8

35'Ba kionga Jesus tifechutifia naxinanda Jericé, jngu xuta
ka tijfiandai ndiyo nga tjimi'a ton chje.

36 'Ba kionga xutabiu kjint'e nga nkjin xuta inyafa'a,
tsiningiya mé=xi tjima.

37'Ba kik'inre nga Jesus xi tse'e Nazaret tifa'a kio.

38'Ba meni kiski'ndaya nga kitsu:

—iJi Jesus, ntjere David, chanima kakunnaa!

39 'Ba xuta xi tjentitjun jatiko, tuxi k'uejfiaxiuni, tunga tu
ngisa= 'fiu kiski'ndaya nga kitsu:

—jiJi ntjere David, chanima kakunnaa!

401Ba kio Jesus tsakasen'fiu, 'ba 'exa nga kuechja'a xuta ko.
'Ba kionga je ja'e, Jesus tsiningiyare:

41 _;Mé=xi mejénri nga sa'aan ngat'a tsiji?

'Ba xuta ko kitsure:

—Na'en, mejénna kuatsejen nganina.

421Ba Jesus kitsure:

—Ngatjamatsejenri. Ngat'a kuakjainri, kui kjua kuandani.

43 'Ba ndekuini chubabiu xuta ko kuatsejen nganire 'ba
kitjenngi Jesus nga kitsichjire Na'enchana. 'Ba ngatsi'i xuta
xi tsabe kibi, 'ba nde kitsichjire Na'enchana ngayeje.

19

Nga Jesus fa'as'en ndaba Zaqueo

1 'Ba Jesus ja'as'en naxinanda Jericé 'ba 'etuts'inre nga
ja'ajin naxinando.

2'Bakio tijfiajngu xuta nyina xi Zaqueo 'mi, Xi jngu ngakure
nchja xi kjebechjintjai tsajmi ngat'are Roma.

3Kui mejénre skuexkun tsakaifiu 'yd=niJesus, tunga bi kuan
tsabe, ngat'a nkjin mani xuta, 'ba Zaqueo ne xtuba.

4'Ba meni tsangatsanga titjunre xutankjiun 'ba tsijun jngu
ya xi sicdmoro 'mi, tuxi skueni Jesus, ngat'a tjinnere nga kio
kjua'a.

5 'Ba kionga Jesus je tifa'a kio, kiskutsejennk'a fia kji'a
xutabiu, 'ba kitsure:

—Zaqueo, tetukajenfani, ngat'a ni'yari tjinnere nga
sikja'ayaa nganda'e.

6'Ba Zaqueo ta'a 'etukajen 'ba 'fiu tsja tjinre nga kiskjebetjo
Jesus ndaba.

7Tunga kionga xuta tsabe kibi, ngatsi'i 'etuts'inre nga kit-
sik'axki Jesus, 'ba kitsure xinkjin:

—Nga ndaba jngu xuta je kitsikja'aya.

8 Tunga Zaqueo tsakasen nduju nga jako Na'enna, 'ba kit-
sure:

—Na'en. Masen sja_ra Xuta nima mé-= xi tjinna. 'Ba tsa tjin
xije kitsa'ent'a_ra cheje, fiujun ka'a xi 'ba kji'i sja ngani_ra.

9'BaJesus kitsure:

—Xi naire ni'yabi je 'etukajin jere nganda'e ngat'a je 'yare
nga ntjere Abraham.

10 Ngat'a Ki'ndire Xuta xi'iun ja'ekangisjai 'ba ja'etsik'angi
xije kichaja tsakaifiu.

Nga Jests 'bejfia kjuakusun ngat'a tse'e chu'nda xi kitsa'ere
n

Mt. 25:14-30

11 'Ba kionga xuta inyaminya fiojon mé= xi tinchja Jesus,
inyatsikja'etsjen nga je mején kuatsejen jotsa'en Na'enchana
kuatexuma; ngat'a Jesus je tifechu tifia naxinanda Jerusalén.
Kui kjuafiu, kui 'ejfiani kjuakusunbi.

12'Ba kitsu:

—Tsik'ejfiajnguxuta xintjererey xikjin kiji kja'e nangi, tuxi
rey s'ianni 'ba jaskan kjua'e ngani.

13'Ba nga kje fijin, kinchjare te chu'ndare 'ba tse ton kitsin-
gantsja nga jngu jngu nchjabiu, 'ba kitsure: “Ti'axako tonbi
ka'nda nga kjua'e ngafiaa.”

14 Tunga xuta xi tse'e nangire kuastike xutabiu 'ba kit-
sikasentjenngi nchja xi ya'a en xi 'bi kuetsu: “Bi mejénni tsa
kui xutabi xi reyni kuan.”

15'Tunga rey kjifia'an 'ba jendiba ngani nangire. 'Ba kionga
je ja'e, 'exa nga kjuinukjuare chu'nda xi kitsingantsja ton,
tuxi skueni jo tjin kejensunre nga jngu jngu.

16 'Ba ja'e xi titjun, 'ba kitsure: “Na'en, tonri ngite ka'a je
kitsikejensun ki'ndire.”

17 'Ba xi rey kitsure: “Nda tjin, jngu ni chu'nda xi nda.
Ngat'a kixi= k'ikue xachi xi kitsjare, kui kjua sja'ndeira nga
kuatexumari te naxinanda.”

18 'Ba kio ja'e chu'nda xi majoni, 'ba kitsu: “Na'en, tonri
ngi'on ka'a je kitsikejensun ki'ndire.”

19'Ba xi rey kitsure: “Ji xi kuatexumari én naxinanda.”

20 "Ba kio ja'e ngijngu xi kitsu: “Na'en, nga'e tijfia ton xi
kjiningantsjanaa. Nda='ejfiatjaa ngajin jngu najfiu;

21ngat'a kitsakjunfia ngat'ari. Ngat'a ji jngu= ni xuta xi 'fiu
tjenre, 'ba chjube mé= xi bi ji kik'ejfie, 'ba 'bekui chan xi bi ji
kik'entje.”

22 'Ba xi rey kitsure: “Ji chu'nda ch'okun. Ko fani enre
ndsu'baisa'enrakjua. Je 'ye nga an jngu=fia xuta xi 'fiu tjenre,
'ba kjebia mé-= xi bi an 'ejfiaa, 'ba 'bekua chan xi bi an 'entjia.

23 Kui kjuafiu ¢anfiu bi kjinikja'as'enni tonna ngaya banco?
Ngat'a tsa 'ba kjifie'en, kionga ja'aa, kixuntsjaa tonna 'ba ko
ki'ndire tsakaifiu.”

24 'Ba xi rey kitsure nchja xi kio inya: “Chja'd_ru tonre
xutabi 'ba ta'e_ru xi te mani tse'e.”

to

25'Ba nchjabiu kitsure: “Na'en, tunga kui xutabiu je te ka'a
ton tjinre.”

26 'Ba xi rey kitsu: “An 'ba xin_nuu. Ngatsi'i xi tjinre ngisa=
tse kua'e ngisare, tunga xi tsajainre, tusa stjukja'are ka'nda xi
tjinchire.

27 'Ba ngat'a tse'e xi stikena, xi bi mejénre nga kuatex-
uma_ra, ndekonu nga'e 'ba ngixkuan tik'ion.”

Nga Jesus fa'as'en naxinanda Jerusalén
Mt. 21:1-11; Mr. 11:1-11; Jn. 12:12-19

28 'Ba kionga Jesus je 'ba kitsu, kijitjunre xutare nga janda
kiji naxinanda Jerusalén.

29'Ba kionga je kuatifiat'are naxinanda Betfagé ko Betania,
echu tjenngi xi Ya Olivo 'mi. 'Ba kio kitsikasen j6 xutare.

30'Ba kitsure:

—Tangiun naxinanda chi xi tijiia nguba kio, 'ba kionga
kuitjas'ion, xio jngu ki'ndi burru xi tjita'fiu, Xi kje nisa 'yajin
'bejfiakjare. Chjundo 'ba ndeko nga'e.

31 'Ba tsa tjin xi skuiningiyanu: “;Anfiu techjundafiu tji-
ubo?”, 'bi t'in_ru: “Na'ennaxu machjenre.”

32'Ba kiji xi kjinikasen, 'ba tsabe ki'ndi burru jofatsa'en nga
je kitsu Jesus.

33 'Ba yejerafiu inyakjenda ki'ndi burru, xi naire tsiningi-
yare:

—¢Anfiu techjundafit ki'ndi burru?

34'Ba kui kitsingojore:

—Na'ennaxu machjenre.

35 'Ba 'batsa'en ja'ekore Jesus kindi burru, 'ba yasunre
tjiutsanga chajare 'ba kitsik'ejfiakjare.

36'Ba jotsa'en Jesus tifi, xuta inyabayuju tjiutsanga chajare
ngaya ndiyo.

37 'Ba kionga je inyafechu fia fijenya tjenngi Ya Olivo,
ngatsi'i xi tjenngire Jesus 'etuts'inre nga kiski'ndaya nga tsja
titsubare 'ba nga inyatsichjire Na'enchana ngat'are ngayéje
kjuakun xi tu tsabe.

38'Ba inyatsu:

—iNgatatsichikunta'en Na'enchana rey xi ndibani ngat'are
ja'enre!  iNgatjas'e kjuaxiu ngank'aa, 'ba ngatjanichjire
Na'enchana ngank'aa!

39 Tunga yak'a xuta fariseo xi tjenjinre xutankjiun kitsure:

—Maestru, chjutikue xutari.

40 'Ba Jesus kitsingojore:

—'Ba xin_nuu tsa xutabi xiu k'uendu, 'ba=nde ndiojo
ski'ndaya.

41 'Ba kionga Jesus je echu tifiare naxinanda Jerusalén,
kiski'ndantjai nga tsabe naxinandabiu.

421Ba kitsu:

—iJun, xuta Jerusalén, tsa kuira nixtjinbi kuankjinnu mé=xi
tsja_nuu kjuaxiu! Tunga nganda'e tijfia'monu.

43 Ngu kjua'e nixtjin kionga xi stikenu k'uetinstundainu ko
xjo nga k'uechjanu, 'ba bi sja'ndenu tsa kuiyu.

44 'Ba niki sikjekjuakjinnu 'ba sik'en xuta xi tse'e nanginu.
'Ba nijnguu ndiojo nde s'enduxjonenire xinkjin. Ngat'a bi
kji'yo nixtjin nga Na'enchana ja'etsik'anginu.

Nga Jestus 'baxje xi inyabatefia tsajmi fia ma ndetsinre ningu
Mt. 21:12-17; Mr. 11:15-19; Jn. 2:13-22

45'Ba kio Jesusja'as'en flama ndetsinre ningu 'ba 'etuts'inre
nga ts'axje xi inyabatefia tsajmi.

46 'Ba kitsure:

—'Bitsa'en kua'indut'a enre Na'enchana: “Ni'yana, kui= xi
kuan ni'ya fia xuta ma fakona.” Tunga jun, ngijore chacheje
kjifio'on.

47 'Ba nyujun nyujun Jesus yakuya fia ma ndetsinre ningu.
'Ba xi ngakure na'miu ko chjine kjuatexuma 'ba ko xuta
chingare naxinando tsangisjai jotsa'en kuan sik'enni Jesus.

48 Tunga bi kisakure jo sa'enire, ngat'a ngatsi'i xuta 'fiu nda
inyaminya fiojonntsjai mé= xi Jesus titsu.

20

Nga chjaningiyare Jests 'yd xi kitsjare kjua'fiu
Mt. 21:23-27; Mr. 11:27-33

1 Jngu nixtjin yejerafiu Jesus tibakuya fia ma ndetsinre
ningu 'ba titsikja'axtiuyare xuta en ndare Na'enchana, kitsi-
tifiat'are xi ngakure na'miu ko chjine kjuatexuma 'ba ko xuta
chingare naxinando,

Z'ha kitsure:

—'Ba t'innii. ¢(Mé=Kkjua'fiu Xi tjinri nga 'bi tefie'en? 'Ba ¢'ya
xi kitsjari kjua'fiu nga ma 'bi tefie'en?

3'Ba Jesus kitsingojore:

—'Bande an skuiningiya_nuu jngu tsajmi. 'Ba tingojonu.

4 ;'Ya= xi kitsikasen Juan Bautista nga ja'ekatenda, a
Na'enchana, asa xuta=?

5'Ba nchjabiu jonijmiko xinkjin nga 'bi kitsu:

—Tsa kuixan nga Na'enchana Kkitsikasen, kui kuetsu=na:
“Ngu, ¢anfiu bi kuakjainninu mé-= xi kitsu Juan?”

6 'Ba tsa kuixan nga xuta kitsikasen, ngu ngatsi'i xuta
kue'ena ndiojo nga sik'enna, ngat'a makjainre nga Juan jngu
profeta kuan.

7'Ba 'bitsa'en kitsingojore Jesus:

—Bi 'yee 'ya=xi kitsikasen.

8'Ba 'batsa'en Jesus kitsu nganire:

—'Ba ninga an bi 'ba xin_nuu mé kjua'fiu xi tjinna nga 'bi
tsa'aan.

Nga Jesus 'bejiia kjuakusun ngat'a tse'e nchja ch'okun xi
tsa'exako uva
Mt. 21:33-44; Mr. 12:1-11

9 'Ba Jesus 'etuts'inre nga 'ejflare jngu kjuakusun xu-
tankjiun, 'ba kitsu:

—Jngu xuta 'entje uva. 'Ba kitsikeyare nangiu nchja xi mare
tsa'exako uva 'ba kui kjin kiji, 'ba 'fiu tsé ts'andayare.

10 'Ba kionga echu chanre tu, xi naire nangiu kitsikasen
jngu chu'ndare, tuxi kueki'anire nchjabiu nga sjare tu xi
'bakore. Tunga nchjabiu ye'ere chu'ndabiu 'ba tu tjejen ntsja
nga kitsikasen.

11 'Ba kio xi naire nangiu kitsikasen ngani ngijngu
chu'ndare; tunga nchjabiu 'ba nde ye'e nganire chu'ndabiu,
'ba ch'o kitsiko 'ba tu tjejen ntsja nga kitsikasen.

12 'Ba xi naire nangiu kitsikasen ngani ngijngu chu'ndare,
tunga nchjabiu 'ba nde kitsi'on nganire chu'ndabiu 'ba
ts'axje.

13"Tuchan xi naire nangiu 'bi kitsu: “¢Mé=xi sa'aan? Tusa
sikasian ki'ndi xi 'fiu tjona. 'Ba kuan kionga nchjabiu skue
ki'ndina, skuekun.”

14 Tunga kionga nchjabiu tsabe nga titsitifiat'are ki'ndire
Xi naire nangiu, 'bi kitsure xinkjin: “Kui=bi xi xuntsja yeje
xi tjinre na'enre. Tusa sik'ian, tuxi tsajan kuanni mé= xi
xuntsja.”

15 'Ba meni nchjabiu kikot'axin nga'nde fia tjintje uva
ki'ndire xi naire nangiu 'ba kitsik'en.

’'Ba mani, Xi naire nangiu, ¢Mé= xi siko nchjabiu?

16 Ngu kjua'etsikjesun nchjabiu 'ba kja'e xuta sikeya
nganire nga'nde fia tjintje uva —kitsu Jesus.

'Ba kionga xuta xi inya kio kjint'e kibi, kitsu:

—iNifiajanni 'ba ngatjama!

17Tunga Jesus kiskutsejen'a nchjabiu 'ba kitsure:

—Ngu, ¢j6 tsunire en xi kua'indut'a enre Na'enchana?
Ngat'a 'bitsa'en kua'indut'a: “Ndiojo xi nchja chjine xjo
ts'axjengi, kui= xi je kudnni ndiojo titjun.”

18 'Ba tu'yafiu xi skasun ndiojobiu, niki kuaxkua. 'Ba xi
kuijennere ndiojobiu, niki kuaxi —Kkitsu Jesus.

Nga Jesus bakuya ngat'a tse'e kjua'bechjintjai
Mt. 21:45-46; 22:15-22; Mr. 12:12-17
19 'Ba ndekuini chubabiu xi ngakure na'miu 'ba ko chjine
kjuatexuma kuamejénre kitsuba Jesus, ngat'a be= nga Jesus
'ejfia kjuakusunbi ngat'a tse'e kui, tunga kitsakjunke xu-
tankjiun.



SAN LUCAS 20:20 189 SAN LUCAS 20:35

20 'Ba kjinikasen fia tijfia Jesus yak'a nchja, tuxi kiskutse-
jen'monire. Kui xi kitsimafia yojore nga nda xuta kitsu, tuxi
sa'enni nga Jesus kuetsu jngu en xi bi 'ba tjin, 'ba 'batsa'en
kuan singantsjare gobernador tse'e Roma.

21'Ba kui nchjabiu kitsure:

—Maestru, 'ya=ni jin nga kjuakixi= xi sji ko xi bakuye 'ba
nga bi kabi fie'en kjua xuta. Tusa ko kjuakixi bakuye ndiyare
Na'enchana.

22 ; A tixa'nde asa bi tixa'nde nga k'uechjintjai_ra fia xuta
ngakure Romano? ¢A k'uechji=fia, asa bi k'uechja?

23 Tunga Jesus be= kjuamafiare nchjabiu, 'ba kitsure:

24 _Takunu jngu ton denario. ¢'Y4= tse'e isen xi kjit'a nga'e,
'ba 'ya=tse'e ja'en xi kua'indut'a tonbi?

'Ba nchjabiu kitsingojo:

—Tse'e xuta titjun César.

25 'Ba Jesus kitsure:

—Ngu, ta'e_ru César mé=xi kui tse'e, 'ba ta'e_ru Na'enchana
mé=xi tse'e kui.

26 'Ba nchjabiu bi kuan kitsa'en nga Jesus kuetsu jngu en
xi bi 'ba tjin ngixkun xutankjiun. Tusa kuakunre en xi
kitsingojo Jesus 'ba xiu tsik'endu.

Nga Jesus bakuya nga kjua'aya nganire xuta
Mt. 22:23-33; Mr. 12:18-27

27 Ba kio yak'a nchja saduceo ja'ekun Jesus. Kui nchjabiu
tsunga mik'en binde fa'ayanire; 'baja'ekiningiyare Jesus, 'ba
kitsure:

28 _Maestru, 'bitsa'en kitsi'indu xujunna Moisés: “Tsa jngu
xi'in xi je tsixanko chjun kueya, 'ba tsa bi kis'ekore ki'ndji,
jngu nts'e xuta xi k'ion kuixanko ngani chjun k'anbiu tuxi
sjanire ki'ndi nts'e xi k'ion.”

29 Ngu, tsik'endu yatu nchja xi nts'e mani. Xi matitjun
tsixan; tunga k'en, 'ba bi kis'ere ki'ndi.

30'Ba chjunbiu tsixanko ngani xi majoni, Xi 'ba nde k'en, 'ba
bi kis'ere ki'ndi ngayeje.

31'Ba chjunbiu tsixanko ngani xi majanni ngayeje, 'ba 'ba
kitsa'en ngatsi'i xi yak'a. Ngayatu jesun, 'ba bi kis'ere ki'ndi.

32'Ba jaskan 'ba nde k'en chjunbiu ngayeje.

33 'Bamani, nixtjin nga kjua'aya nganire xuta ngajinre
mik'en, ¢'y4=tse'e kuan chjunbi? Ngat'a ngayatu tsixanko.

34'Ba Jesus kitsure:

—Xuta xi tjin nixtjin nganda'e bixan 'ba tsikixan ki'ndire.

35 Tunga xuta xi Na'enchana sa'enre kjua nga 'hakore nga
k'uendukun nixtjin xisa'endiba, Xikjua'aya nganire ngajinre
mik'en, kui= xi bi nde kuixanni 'ba bi nde sikixanni ki'ndire,

36ngat'a bi nde kuan kueyani. Tusa k'uendu jotsa'en tjindu
ankjele, 'ba ki'ndire Na'enchana kuan, ngat'a ja'aya nganire
ngajinre mik'en.

37 Tunga ngat'a tse'e nga kjua'aya nganire xuta, ka'nda
Moisés 'ba nde 'ejiiatsejen nga kjua'aya nganire xuta ngajinre
mik'en, kionga Kkitsi'indu ngat'a tse'e ya na'ya xi titijin ndi'i.
Ngat'a 'bitsa'en kitsure Na'enchana: “Na'enre Abraham ko
Na'enre Isaac 'ba ko Na'enre Jacob.”

38 'Ba Na'enchana bi na'enre mik'en kudn, tu tse'e sani xi
tjir%dukun. Ngat'a ngixkun Na'enchana tjindukun= ngatsi'i
Xuta.

39'Ba kio yak'a chjine kjuatexuma kitsu:

—'Ba= tjin mé-= xi sji, maestru.

40'Ba bi nde mani kakun nga miningiya ngisare Jesus.

Nga Jesus miningiya 'yd ntje ndibanire Cristo
Mt. 22:41-23:36; Mr. 12:35-40; Lc. 11:37-54

411Ba 'batsa'en Jesus tsiningiyare:

—¢Anfiu tsuni xuta nga ntjere David ndibani Cristo?

42 Ngat'a ndekuini David 'bitsa'en Kkitsi'indut'a xujun
Salmos:

Na'enchana kitsure Xuta chingana:

“Teni ngate kixina

43ka'nda nga xi stikeri ngi ndsakui sik'endaa.”

44 Ngu, ¢jotsa'en Cristo ntjere David kjuendibani, nga
ndekuini David “Xuta chingana” tsure?

45 'Ba yejerafiu ngatsi'i xuta inyaminya fiojon, Jesus jako
xutare, 'ba kitsure:

46 _Tikuendo yojonu ngat'a tse'e chjine kjuatexuma. Ngu,
matsjare 'betsuma nga baja najfiu nduju 'ba matsjare nga ko
'fiu tsé kjuaxuta nikja'ayare ngajin ndetsin. 'Ba matsjare nga
'bendusun yaxile xi tjun inya ni'ya sinagoga 'ba nga'nde xi
ngisa nda kja'ajin nga jngu s'i.

47 'Ba kui xi kja'are ni'yare yanchjin k'an, 'ba sa'e 'fiu tsé
fako Na'enchana meni xuta xi kja'ere kuetsuni: “Ne nda
xuta.” Kui kjuafiu xutabiu ne tsé kjuanima kjua'axtiuni.

21

Nga Jesus bakuya ngat'a tse'e ton chje
Mr. 12:41-44
1 'Ba kionga Jesus kiskutsejen, tsabe xuta nyina xi in-
yaminya tonre ngaya kaxa xi tse'e ton chje.
2'Ba nde tsabe jngu chjun k'an nima xi 'eya kaxa tse'e ton
chje j6 ton xkua xi chuba kjiya.
3'Ba Jesus kitsu:



SAN LUCAS 21:4 191 SAN LUCAS 21:18

—Kjuakixi=xixin_nuungakui chjun k'an nimabi ngisa=tse
kitsja tu'bani ko ngatsi'i xi yak'a.

4 Ngu ngatsi'i xi yak'a tu kui xi 'bangire Kkitsja, tunga
chjunbi, ngajin kjuanimare, je Kkitsja yeje xi machjenre nga
k'uejfiakun.

Nga Jesus tsu mé= xi kuakutsejen nga kjue ngasun'ndio
Mt. 24:1-28; Mr. 13:1-23

5 'Ba yak'a xutare inyanchja ngat'a tse'e ningu, jotsa'en
tsjatsa'en Kkjifia'axako ndiojo xi tsjakun, 'ba nde ko tsajmi
tsjakun xi tiba'e kjuatjore Na'enchana. Tunga Jesus kitsu:

6 —Kjua'e= nixtjin nga ngayéje kibi xi jun techutsejen'o
kjuekjua. Kuixungi yeje 'ba nijngud nde ndiojo
s'enduxjonenire xinkjin.

7'Ba 'batsa'en nchjabiu tsiningiyare:

—Maestru, ¢kjia'd nga 'bikuan? 'Ba ¢mé=chuba xi s'e kionga
je K'uetjusun yeje kibi?

81Ba Jesus kitsu:

—Tikuendo yojonu nga tu'ya ngat'ejfiunu. Ngat'a ne nkjin
xuta kjua'e xi ja'enna sichjen, 'ba kuetsu: “An= fia xi Cristo”,
'ba: “Nixtjinbiu je matifia ya'a.” Tunga bi mangintjenngiu

ui.

9'Ba kionga jun kjuinu'yo nga tjin kjuachan 'ba nga tsajain
kjuaxiu ngajinre naxinanda xi tjin, bi kun, ngat'a tjinne=re
nga tjun 'ba kuan, tunga kje fa'ejin nixtjin nga kjue nga-
sun'ndebi ya'a.

10'Ba Jesus kitsu ngisare:

—Naxinanda skjanko kja'e naxinanda, 'ba chikun skjanko
kja'e chikun.

11'Ba nga i nga jaan s'e chon xi ne 'fiu ko kjindia 'ba ko
chi'in xi '"fiu. 'Ba kuatsejen ngank'aa chuba ya'e 'ba ko mé-
xi kuinyakunre xuta.

12'Tunga kionga kje majin ngayéje kibi, jun titjun subanu
xuta 'ba sjenngikenu. Singantsjanu ngaya ntsja xi ngakure
ni'ya sinagoga 'ba sikja'as'ennu nduya. 'Ba tu ngat'a tsa'an=
nini kuekonu ngixkun rey 'ba ngixkun gobernador.

13 'Ba kionga 'ba kuato'on, saku'ndenu nga k'ue_ru nijmi
nchjabiu ngat'a tsa'an.

14'Bi tsa'en tikja'etsjion nga bi tjinnere nga k'uendatitjun jé
kuixun tuxi kuinyakofiu yojonu.

15 Ngat'a an sja_nuu en ko kjuankjin kakun joétsa'en
kjuinukjuo meni nga xuta xi stikenu bi sa'ennu kionga xuko.

16'Ba ka'nda xichanu ko nts'io ko xingiu 'ba ko xuta xi nda
ya'anu singantsjanu 'ba yak'a xi tjin ngajinnu Kjuinik'en.

17'Ba tu ngat'ana= nini kuastike tsi'inu xuta.

18 Tunga nijngud ntsja ku chaja.

19 Kixi tinyo 'ba bi nikje_ru kakun, tuxi k'uangifiu!

20 "Ba kionga xio nga chasoldadu k'uetinstunndaire
naxinanda Jerusalén, ngatja'yo nga je kuatifia nixtjin nga
kjuekjua.

21 'Ba kui nixtjinbiu, xi tjindu nangi Judea ngatanga fia
tjin nindu, 'ba xi tjindu ngajin naxinanda Jerusalén ngat'etju
naxinando, 'ba xi tjindu ngijfiaa, bi nde ngatjendiba ngisani
ngajin naxinando.

22 Ngat'a kui nixtjinbiu sakure chjire xuta ngat'are mé= xi
bi nda kitsa'en, tuxi 'batsa'en kuajngu yejeni xi kua'indut'a
enre Na'enchana.

3 {Nimaxunini yanchjin xi kui nixtjinbiu tji'yamore ki'ndi
'ba xi inyatsikaki ki'ndire! Ngat'a tse kjuanima xi s'e nga-
sun'ndio, 'ba kjuastire Na'enchana kjua'enere naxinandabi.

24'Ba tjin xi kjuinufiare kicha, 'ba yak'a tji'fiu nga kuechani
ngayéje nangi xi tjin. 'Ba xuta xi bi tse'e Israel kuinyane
naxinanda Jerusalén 'nda nga kuajngu nixtjin xi kika'e'ndere
nga kuatexuma.

Kionga kjua'e ngani Ki'ndire Xuta xi'iun
Mt. 24:29-35, 42-44; Mr. 13:24-37

25 "Ba s'ere chuba tsu'biu, so 'ba ko nifiu. 'Ba nga'e,
t'anangiu, ngayéje naxinanda 'fiu sakjun 'ba bi skue mé= xi
sikja'etsjen ngat'a tse'e jotsa'en 'fiu kjuane ndachikun 'ba
jotsa'en 'fiu kuaje nk'a tsindiure nando.

26'Ba xuta kueyaya nga sakjun kionga skue mé=xi kuata'en
ngasun'ndio, ngu ka'nda nga'fiu xi tjin ngank'aa steya.

27'Ba kio xiare Ki'ndire Xuta xi'iun, nga tjindibajin yufi ko
'fiu tsé kjua'fiu 'ba ko kjuaje.

28'Ba kionga k'uetuts'inre nga 'ba kuan, tinyo 'ba chutsijon
ngank'aa, ngat'a je matifia nixtjin nga kuando —Kkitsu Jesus.

29'Ba Jesus 'ba nde 'ejiia jngu kjuakusun, 'ba kitsu:

—Chutsejen'o ya higo ko nitufiare ya Xi tjin.

30 Kionga je 'betuts'inre nga 'betjure nts'en, je 'yo nga
nixtjinre chundaba matifia.

31 'Ba nde 'ba= tsa'ennire kionga xio nga je 'ba tjima,
ngatja'yo nga je matifia nixtjin nga kuatexuma Na'enchana.

32 Kjuakixi= xi xin_nuu nga kuajngu yeje kibi kionga kje
fesunjin xuta xi tjin nganda'e.

33Ngank'aa 'ba ko t'anangiu kjuet'a, tunga enna bi kjuet'a.

34°'Tikuendo yojonu, 'ba bi ba'e'ndio tsa sitajajin inimanu
mé= xi ch'otjin joni kjuach'i ko kjuamafo ngat'a tse'e mé= xi
mejénre yojonu asa mé= xi tjin ngasun'ndio. Ngat'a tsa 'ba
si'on, kionga kjua'e nixtjinbiu, ta'a skanenu joni jngu chen.

35'Ba= tsa'en kui nixtjinbiu kjuendibanere ngatsi'i xuta xi
tjin ngasun'ndio.

36 Kui kjua tetsubandafiu jun, 'ba chukontsjo Na'enchana,
meningas'eninunga'fiu nga kuiyu ngayéje kjuanima xikuan,
'ba nga kixi kuinyo ngixkun Ki'ndire Xuta xi'iun —kitsu Jesus.

37'Ba nyujun nyujun Jesus yakuya fia ma ndetsin ningu, 'ba
nga majfiu fitsikja'aya tjenngi xi Ya Olivo 'mi.

38'Ba ngatsi'i xuta tajfiu tajfiu ja'e fla ma ndetsin ningu nga
fa'ekasen fiojonre Jesus.

22

Nga xutaxa foyare nga suba Jestis
Mt. 26:1-5, 14-16; Mr. 14:1-2, 10-11; Jn. 11:45-53

1'Ba je matifia s'i pascua, kionga xuta judio kjine nifiuxtila
Xi tsajainre na'yu san.

2 'Ba xi ngakure na'miu 'ba ko chjine kjuatexuma inya-
mangisjai ndiya jotsa'en kuan sik'en Jesus, ngat'a tsakjunke
xutankjiun.

3 Ba chanayi Satands ja'as'enjin inimare Judas xi 'ba nde
Iscariote 'mi, jngu xi tejé xutare Jesus.

4'Ba kui kikun xi ngakure na'miu ko xi ngakure chasoldadu
xi tsikuenda ningu, 'ba jonijmiko nchjabiu ngat'are jotsa'en
kuan singantsjare Jesus.

5'Ba nchjabiu kuatsjare 'ba 'endako Judas nga sjare ton.

6 'Ba Judas kuakjainre 'ba 'etuts'inre nga tsangisjai mé=
fa chuba xi ngisa nda nga singantsja Jesus kionga bi skue
xutankjiun.

Nga kjenko xutare Jestis
Mt. 26:17-29; Mr. 14:12-25; Jn. 13:21-30; 1Co. 11:23-26

7'Ba je ja'e nixtjin nga xuta judio kjine nifiuxtila Xi tsajainre
na'yu san, 'ba nga tsik'en chutsanga tse'e s'i pascua.

8'Ba Jesus kitsikasen Pedro ko Juan, 'ba kitsure:

—Tangink'endo xichine tse'e s'i pascua, meni nga fatjen
sinchjana.

9'Ba nchjabiu tsiningiyare:

—¢Na=fiu mejénri nga kuek'endai xi xina?

10'Ba Jesus kitsure:

—Kionga kuitjas'ion ngajin naxinando, kio skajiun jngu
xuta xi jngu nisa nanda ya'a. Tangintjengiu 'nda ni'ya fia kui
kjua'as'en,

11 'ba 'bi t'in_ru xi naire ni'yo: “Maestru tsuri: ¢Néare
nga'ndefiu nga kuakjenkua xutana kionga kuechji jiij s'i
pascua?”

12'Ba kio kui kuakunu jngu nga'nde teya xi je tijfianda 'ba xi
ngank'are ni'yo tijfia. Kio t'endo xi xina.

131Ba xutare kiji 'ba 'ba fa tsa'en kuasjaire jotsa'en ja'ba je
kitsure Jesus. 'Ba kio 'enda xi skine jfiu s'i pascua.

14'Ba kionga je echu chuba nga kuakjen, Jesus ko apdstoles
tsik'endut'a yamixo.

15 'Ba Jesus kitsure:

—jA tu 'flu= mejénna nga fiatjen skinaa ko jun xichine tse'e s'i
pascuabi, kionga kje fa'axtiujian kjuanima!

16 Ngat'a 'ba xin_nuu nga bi nde skinefia xi tse'e s'i pascua
'nda nga kuajngu j6 tsunire s'iu fia batexuma Na'enchana.

17 'Ba 'batsa'en kiskjebe chutsinbiu 'ba kionga je kitsjare
kjuanda Na'enchana, kitsu:

—Chjubio kibi 'ba tika'bisun_ru xingiu.

18 Ngat'a xin_nuu nga bi nde binu k'uifia ka'nda nixtjin nga
kuatexuma Na'enchana.

19 'Ba jaskan kiskjebe nifiuxtilo 'ba kionga je Kitsjare
kjuanda Na'enchana, kitsijoya 'ba kitsjare xutare, nga titsu:

—Kui=hi xi yojona, xi singantsja nga kueya nga tu kjuanda
tsojon. 'Ba ti'on, tuxi kjua'etsjenninu ngat'a tsa'an.

20 'Ba kionga je tsakjen, 'ba nde kiskjebe chutsinbiu, nga
titsu:

—Kui chutsinbi xi bakutsejen kjua xatse xi ti'bendakoni

Na'enchana ko xutare ngat'are jinna xi titsen nga tu kjuanda
tsojon nga s'enda kjuo.

21 "Tunga nganda'e, xuta xi singantsjana 'ba nde
tijiat'akona yamixabi.

22 Ngat'a 'ba= kuanre Ki'ndire Xuta xi'iun jotsa'en kis'enda
ngat'are kui, tunga jnimaxuni Xuta xi singantsja kui! —kitsu
Jesus.

23 'Ba 'batsa'en xutare 'etuts'inre nga tsiningiyare xinkjin
'ya=xi singantsja.

Nga Jesus tsu 'yd= xi ngisa tjun tijfia

24 'Ba kio xutare josiko xinkjin ngat'are 'ya= xi ngisa tjun
tijiia ngajinre.

25 Tunga Jesus kitsure:

—Rey xi batexuma naxinanda xi bi judio 'fiu batexumare
xutare. 'Ba nchja xi tjinre xa mejénre nga xuta kuetsure nga
nda inyatsa'en.

26 Tunga ngajinnu bi 'ba kuan. Tusa xi ngisa tjun tijfia
ngajinnu ngatatsa'en yojore joni tsa kui xi ngisa ki'ndi. 'Ba
xi batexuma ngatatsa'en yojore joni tsa kui xi chu'ndare xi
yak'a.

27 Ngu, ¢'va= xi ngisa tjun tijfia? ¢A xi 'bejfiat'a yamixo nga
kjine=, asa chu'nda xi 'beya xichine=? ¢A bi tsa xi 'bejfiat'a
yamixo? Tunga an tejfiajin_nuu joni chu'ndanu.

28 'Tun bi kjinikumanuu kionga kichut'ayakona.

29 Kui kjua sjani_nuu kjua'fiu nga kuatexumo, jotsa'en Kits-
jana Na'enna,

30 tuxi sinchjafiu 'ba s'iufiu t'a yamixana fia kuatexumaa,
'ba kuetsubasun yaxile fia si'an_ru kjua ntjere xuta Israel xi
tejo ka'a mani.

Nga Jesus tsutitjun nga Pedro kuetsu nga bi xutare kudn
Mt. 26:31-35; Mr. 14:27-31; Jn. 13:36-38

31'Ba Jesus kitsu:

—Simdn, chanayi Satands tsi'akjuanga k'uetsujmeyanujoni
ko trigo.

32 Tunga an je 'etsa_ra Na'enchana ngat'a tsiji, tuxi bi
sichajani kjuamakjainri. 'Ba kionga kjua'e ngani ngixkuan,
tisekue nts'é tuxi kixi kuinyantsjaini.

33 'Ba Simon kitsure:

—Na'en, tjijngu takuan nga kjuikora nduya 'ba ka'nda
kueyakora.

34'Ba Jesus kitsure:

—Pedro, an xinra, kionga kje kji'ndajin chaxicha nixtjin
nganda'e, ji je jdn ndiya kisji nga bi xutana kudin.

35'Ba sa'e tsiningiyare xutare:

—Kionga kitsikasen_nuu 'ba kixin_nuu nga bi x'o chitsa,
ninga ton ninga jnde, ¢a tjin= xi kichajanu?

'Ba nchjabiu kitsure:

—Tumé kichajani.

36'Ba Jesus kitsu nganire:

—Tunga nganda'e, xi tjinre chitsa, ngataba'a. 'Ba nde
ngataba'a tonre. 'Ba xi tsajainre kicha, ngatatefia najfiu
ndujure 'ba ngatatsejngu.

37 Ngu 'ba xin_nuuy, nga tjinnere nga k'uetjusun enbi xi
kua'indut'a enre Na'enchana ngat'a tsa'an: “'Ba kui xi 'ba
nde kis'exkijinre xuta ch'okun.” Ngat'a ngayéje xi kua'indut'a
ngat'ana tjinnere nga k'uetjusun.

38 'Ba nchjabiu kitsure:

—iNa'en, nga'e tjindu jo kicha!

'Ba Jesus kitsu ngani:

—Je kuén nde.

Nga Jesus fako Na'enchana
Mt. 26:36-46; Mr. 14:32-42
39'Ba sa'e Jesus 'etju 'ba kiji tjenngi Ya Olivo jotsa'en ntsjai.
'Ba nde xutare kitjenngi ngayeje.
40'Ba kionga je echu kio, Jesus kitsure:
—Chja'a_ru kjuanda Na'enchana, tuxi bi xut'ayakoninu.
41'Ba kitsikjint'are jo kji'i ma chanikja'a jngu ndiojo. 'Ba kio
tsakasenkunch'in 'ba jako Na'enchana,
421pa kitsure:

—Na'en, tsa mejénri k'uejfiat'axinnaa kui kjuanimabi,
t'ejfiat'axinnaa. Tunga bi ngatjama jotsa'en an mejénna, tusa
jotsa'en ji mejénri.

43 'Ba kuatsejen jngu ankje xi jendibajenni ngank'aa nga
ja'etsjare nga'fiu.

44'Ba kionga ne tse kjuanima tifa'axtiu Jesus, ngisa 'fiu jako
Na'enchana, 'ba nandubare tsixu t'anangiu joni tinre jin xi
tsifia,

45'Ba kionga je jet'are nga tifako Na'enchana, tsisetjen 'ba
jendiba ngani fia tjindu xutare. 'Ba kjiyufe nga echu ngat'a je
kitsikjejndare kjuabo.

46 1Ba Jesus kitsure:

—¢Anfiu tetsjujfiafefiu?  Tisetjion 'ba chja'a_ru kjuanda
Na'enchana, tuxi bi xut'ayakoninu.

Nga fa'enduba Jestis
Mt. 26:47-56; Mr. 14:43-50; Jn 18:2-11

47 'Ba yejerafiu tinchja Jesus, nkjin xuta ja'e. 'Ba Judas
Xi jngu xutare Jesus Xi tejo tjentitjunre xutankjinbiu. Kui
kitsitifiat'are Jesus 'ba 'endsu'a.

48 1Ba Jesus kitsure:

—Judas, ¢aningantsjani Ki'ndire Xuta xi'iun ko jngu ndsu'a?

49 'Ba kionga xutare xi inyandaire Jesus tsabe mé-= xi tjima,
tsiningiyare:

—Na'en, ¢a kicha= kuixkjankoni?

50'Bajnguxutare xis'ejfiakio yajare chu'ndare na'mi titjun,
'ba tsatet'a fiojon Kixi.

51Tunga Jesus kitsu:

—Je kuéan nde. Bi 'ba fio'on.

'Ba kitsiko fiojon chu'ndabiu, 'ba kitsinda.

52 'Ba sa'e Jesus jako xi ngakure na'miu ko xi ngakure
chasoldadure ningu 'ba ko nchja chingare naxinando xi
ja'etsuba, 'ba kitsure:

—¢Anfiu ko kicha ko ya kich'afiu nga ja'echja'anuu, joni tsa
jngu chacheje kuaan?

53 Nyujun nyujun tsakatejfiajinntsjai_nuu nga yakuya fia ma
ndetsinre ningu, 'ba nifiajanni kjindubanuu. Tunga tsojon
horabi, kionga xi jfiu batexuma.

Nga Pedro tsu nga bi xutare Jests kudn
Mt. 26:57-58, 69-75; Mr. 14:53-54, 66-72; Jn. 18:12-18, 25-27
54 'Ba sa'e nchjabiu kitsuba Jesus 'ba kiko ndaba na'mi
titjun. 'Ba Pedro kjin tjenngire.
55'Ba ngamasenre ngandetsin ni'yabiu nchjabiu 'etse ndi'i
'ba tsik'endundaire, 'ba Pedro 'ba nde tsik'ejfiajinre ngayeje.

56'Ba kio jngu chjun chu'nda tsabe kui nga tijfiat'a ndi'u, 'ba
nda kiskutsejen'a, 'ba kitsu:

—Kui xutabi 'ba=nde tsak'ajmeko Jesus.

57Tunga Pedro 'e'mota'en yojore nga Kkitsu:

—Na, bi 'bexkuan xutabiu.

58 'Ba sangutjun, ngijngu xuta tsabe ngani, 'ba kitsure:

—Ji'ba=nde makue nchjabiu ngayeje.

Tunga Pedro kitsu:

—Junjun, na'en, bi makua.

59'Baru tsa jngu horajaskan ngani, ngijngu xuta 'fiu si kitsu:

—Kjuakixi= nga Jesus tsak'ajmetjenngi, ngat'a 'ba=nde
Galilea tse'e ngayeje.

60 Tunga Pedro kitsu ngani:

—Na'en, bi 'bia mé=xi te'mi_ri.

'Ba ndekuini chubabiu, yejerafiu Pedro tinchja, ta'a
kiski'nda jngu chaxicha.

61'Ba 'batsa'en Na'enna Jesucristo kitsiku'be 'ba kiskutse-
jen'a Pedro, 'ba kio Pedro ja'etsjenre en xi ja'ba je kitsure:
“Kionga kje kji'ndajin chaxicha nixtjin nganda'e, ji je jan
ndiya kisji nga bi xutana kudin.”

62'Ba sa'e Pedro 'etju nga'ndebiu, 'ba 'fiu kiski'nda.

Nga nisubare Jests
Mt. 26:67-68; Mr. 14:65
63 'Ba xi inyatsikuenda Jesus inyabejnuke 'ba inyabajare.
64'Ba 'e'mo tuxkun, 'ba miningiyare:
—Ji xi profeta 'mi_ri yojori, 'ba t'innii, ¢'yd= xi yajari
nganda'e nde?
65 'Ba kitsure nkjin kuya en ch'otsu.

Nga Jesus fia'anre kjua ngixkun xutaxa judio
Mt. 26:59-66; Mr. 14:55-64; Jn 18:19-24
66 'Ba kionga je kis'e isen, kuafiajan nchja chingare naxi-
nando ko xi ngakure na'miu 'ba ko chjine kjuatexuma, 'ba
kiko Jesus fia mafiajan ngatsi'i xutaxa judio. 'Ba kio tsiningi-
yare:
67 —1Ba t'innii, ¢a ji= ni xi Cristo?
Tunga Jesus kitsure:
—Tsa xin_nuu nga kui= fia, bi kuakjainnu.
68'Ba tsa skuiningiya_nuu, bi singojonuu ninga bi kjuinun-
tjinnuu.
69 Tunga ba'anire nganda'e Ki'ndire Xuta xi'iun k'uejfia
ngate kixire Na'enchana xi 'fiu tse kjua'fiu tjinre.
70'Ba sa'e ngatsi'i tsiningiyare:
—¢Ajixu xi Ki'ndire Na'enchana kudin?
'Ba kui kitsure:
—Jun=suba je 'ba temixun.

71'Ba meni nchjabiu kitsu:
—¢A machjen ngisana xuta xi kuetsu mé= xi kitsa'en? Na=
suba je kjinu'ya en xi kitsu.

23

Nga Jesus fia'anre kjua ngixkun Pilato
Mt. 27:1-2, 11-14; Mr. 15:1-5; Jn. 18:28-38

1'Ba ngatsi'i xutaxa tsisetjen 'ba kiko Jesus ngixkun Pilato,
gobernador tse'e Roma.

2'Ba nga je tjindu ngixkun, 'etuts'inre nga kiskaninejere,
'ba kitsu:

—Kui xutabi kja'e ndiya tifiko naxinandani. Titsu nga
tichja'nde nga s'echjire xuta titjun César mé= xi machjintjai,
'ba nde titsu nga kui xi Cristo, jngu rey ngayeje.

3'Ba Pilato tsiningiyare Jesus:

—¢A ji= ni reyre xuta judio?

'Ba Jesus kitsingojore:

—Jije 'ba kisji.

4'Ba kio Pilato jako xi ngakure na'miu ko xutankjiun, 'ba

kitsure: _
—Nime je sakuna ngat'are xutabi.

5 Tunga nchjabiu a tu si kitsu:

—Jotsa'en kui tibakuya timinyasiyare xutankjiun ngayéje
nga'nde xi tjin nangi Judea. 'Etuts'inre nangi Galilea 'ba
ka'nda nga'e je ja'e nga 'ba titsa'en.

6'Ba kionga Pilato kjint'e kibi, tsiningiya tsa Jesus jngu xuta
tse'e Galilea kudn.

7'Ba kionga kik'inre nga Jesus ndibani nangi Galilea, fia ba-
texuma Herodes, 'batsa'en kitsikasen Jesus ngixkun Herodes,
xi 'ba nde tijfia naxinanda Jerusalén kui nixtjinbiu.

8 'Ba kionga Herodes tsabe Jesus, 'fiu tsja kudanre, ngat'a je
nda'e mejénnire skue. Ngat'a nkjin ndiya Kkjint'e ngat'a tse'e
Jesus, 'ba mejénre skue nga kui sa'en jngu kjuakun.

9'Ba tsé tsiningiyare, tunga nijnguu en kitsingojo Jesus.

10'Ba 'ba nde kio inya xi ngakure na'miu ko chjine kjuatex-
uma nga 'fiu inyakaninejere Jesus.

11 'Ba 'batsa'en Herodes ko chasoldadure joni tsajmi xi
tumé chjire kitsiko Jesus. 'Ba tsejnuke nga kitsikaja jngu
najfiu xi tsja kji'i joni xi baja rey, 'ba kitsikasen nganire Pilato.

12'Ba kui nixtjinbiu Herodes ko Pilato, xi nganda'efiu stike
xinkjin tsakaifiu, 'etuts'inre nga nda tsaka'a xinkjin.

Nga Pilato 'bexa nga kjuinik'en Jestis
Mt. 27:15-26; Mr. 15:6-15; Jn. 18:39-19:16

13 'Ba meni Pilato 'efiajan xi ngakure na'miu ko xutaxa 'ba

ko xutankjiun,

14'pba kitsure:

—Jun ja'ekonuu xutabi. Temixun nga timinyasiyare xu-
tankjiun. 'Ba ngixkun je tsiningiya_ra, 'ba bi kisakuna tsa
tjinre je xutabi ngat'are ngayéje xi tefangiu.

15 Ninga Herodes bi kisakut'are je. Kui kjua kitsikasen
nganina xutabi. Ngu, je te'yo nga tumé kitsa'en xutabi xi
'bakore nga kueya.

16 'Bamani, k'uexaa nga s'ere 'ba sa'e suntjian.

17 'Ba xki nu xki nu nga s'i pascua, Pilato tjinnere nga
tsik'ejfiandai jngu xuta xi kjiyuya nduya.

18 Tunga tu jngu Kkitsa'en jndare xutankjiun nga
kiski'ndaya, 'ba kitsu:

—iNgatjanik'en xutabiu! jTik'ejiandainii Barrabds!

19 Barrabds kis'eya nduya, ngat'a ngajin naxinanda
]ertusalén kiskjanko nchja xi tse'e Roma, 'ba Kkitsik'en jngu
xuta.

20 'Ba Pilato mejénre nga sik'ejfiandai Jesus, kui kjua jako
ngani xutankjiun.

21 Tunga xutankjiun ngisa 'fiu kiski'ndaya, 'ba kitsu:

—iTjat'ai kru xutabiu! iTjat'ai kru xutabiu!

22'Ba xi majanni ndiya Pilato jako ngani, 'ba kitsure:

—Ngu, ¢mé=Kkjua xi ch'otjin kitsa'en xutabi? Nimé tisakuna
xi 'bakore nga kueya. 'Bamani, k'uexaa nga s'ere 'ba sa'e
suntjian.

23 Tunga xutankjiun ngisa 'fiu si kitsa'en nga tsi'are Pilato
nga k'uet'a kru Jesus, ka'nda nga kjinisinre.

24 Kui kjua Pilato kitsjani enre nga k'uetjusunre mé= xi
inyami'a.

25'Ba meni kitsik'ejfiandai xuta xi xutankjiun ja'ajin, xuta xi
kjiyva nduya ngat'a kiskjanko nchja xi tse'e Roma 'ba kitsik'en
jngu xuta. 'Ba kitsingantsja Jesus, tuxi sikoni jotsa'en mejénre
xutankjiun.

Nga s'et'a kru Jests
Mt. 27:32-44; Mr. 15:21-32; Jn. 19:17-27
26 'Ba kionga Jesus inyafikat'a kru, kitsuba jngu xuta xi
tse'e nangi Cirene, xi Simo6n 'mi, xi ngijfia tjindibani. Kui xi
kitsika'anijin kru, 'ba kitjenngi Jesus.
27 'Ba nde nkjin xuta tjenngire ko yanchjin xi
inyakji'ndantjai Jesus ngat'a kjima'onre.
28 Tunga kitsiku'be Jesus 'ba kiskutsejen'a yanchjinbiu, 'ba
kitsure:
—Jun yanchjin Jerusalén, bi an chi'ndantjainuu. Tusa
chimdo ngat'a tsojon 'ba ngat'a tse'e kimdinu.

29 Ngat'a kjua'e= nixtjin nga 'bi kuetsu xuta: “Ndaxure
yanchjin xi 'ndi, xi nifiajanni kis'eya'more ninga bi kitsikaki
ki'ndi.”

30'Ba kio kuetsure nindu: “Tixuneni.” 'Ba kuetsure tjengiu:
“T'e'moni.”

31 Ngat'a tsa 'bi mata'en ya xkjuen, ngisa= tu kuata'en
kionga je kixi —Kkitsu Jesus.

32'Ba tjenko nchjabiu jé nchja ch'okun xi 'ba nde k'uet'ako
kru Jesus.

33 'Ba kionga je echu nga'nde xi Nindaku Mik'en 'mi, kio
yat'a kru Jesus ko ngojo nchja ch'okunbiu. Jngu ngate kixire
'ba jngu ngate skjunre.

34'Ba Jesus kitsu:

—Na'en, tichat'a_ri, ngat'a bi be mé=xi inyatsa'en.

'Ba chasoldadu kitsiskaya najfiure Jesus, tuxi xianire 'yd= xi
k'uakore 'ba sika'bire xinkjin.

35 'Ba kio inya xutankjiun nga inyakutsejen'a. 'Ba ka'nda
Xutaxa inyatsisubare Jesus, 'ba kitsu:

—Kui xutabi kitsik'angi xuta xi kja'ere. Ngatatsik'angi
tajngu yojore nganda'e tsa kjuakixi nga kui xi Cristo xi
Na'enchana ja'ajin.

36 'Ba chasoldadu 'ba nde inyatsisubare Jesus ngayeje. Kit-
sitifiat'are 'ba kitsjare binu san.

37'Ba inyatsure:

—Tsa ji xireyre xuta judio, tik'angi tajngui yojori.

38 'Ba nde kis'et'a ngasun nk'a ku Jesus jngu yate xi tsu:
“Kui=bi xi reyre xuta judio.”

39'Ba jngu xuta ch'okun xi fiatjen kjit'ako kru Jesus, 'bitsa'en
ch'o kitsure:

—Tsa ji xi Cristo, tik'angi tajngui yojori 'ba 'ba nde
tik'anginii jin.

40 Tunga xi ngijngu jatiko xutabiu, 'ba kitsure:

—¢iA bi kunye Na'enchana, ninga ndekuini kjuanima
temitja'axtiuni?

41 'Ba tjin= ndiyare nga temitja'axtia kjuanima fia, ngat'a
'ba fa ni tsa'en te'bechja jo kjifia'an. Tunga kui xutabi tumé
xi ch'otjin kitsa'en.

421Ba sa'e jako Jesus, 'ba kitsure:

—Jesus, tikja'etsjen ngat'a tsa'an kionga je kuatexumai.

43 Ba Jesus kitsure:

—Kjuakixi= xi xinra, nga nganda'e kuenikonaa ngank'aa,
nga'nde fia nda chun.

Nga 'me Jesus
Mt. 27:45-56; Mr. 15:33-41; Jn. 19:28-30

44 1Ba kionga je mején nyusen nixtjinbiu, kuajfiu ngayéje
ngasun'ndio ka'nda nga chuba jdn nga kuangixun.

45'Ba tsu'biu bi nde Kkji'yanire. 'Ba masen kitijndajen najfiu
xi kitjenchja nga'nde xi 'fiu tsje tse'e ningu.

46 'Ba Jesus 'fiu kiski'ndaya, 'ba kitsu:

—Na'en, ngaya ndsai te'bejfiaag inimana.

'Ba nga je 'ba kitsu, k'en.

47 'Ba kionga xi ngakure chasoldadu Romano tsabe mé= xi
kudn, kitsichjire Na'enchana, 'ba kitsu:

—Kjuakixi= nini nga kui xutabi jngu xuta xi kixi.

48 'Ba kionga ngatsi'i xutankjiun xi kio kuafiajan nga in-
yakutsejen'a, tsabe mé= xi kuan, 'fiu kjimabare nga kiji ngani
ndaba.

49Tunga ngatsi'i xuta xi bexkun Jesus kjin inya nga inyakut-
sejen mé= xi tjima. 'Ba 'ba nde kio inyajinre yanchjin xi
jendetjenngi 'nda nga 'etju nangi Galilea.

Nga s'eyanijin Jestis
Mt. 27:57-61; Mr. 15:42-47; Jn. 19:38-42
50 'Ba kio tijfia jngu xutaxa xi Kuse 'mi xi Arimatea tse'e,
naxinanda xi tijfia ngajinre nangi Judea. Xi nda xuta 'ba kixi
fiko yojore ngixkun Na'enchana.
51Xi 'ba nde tikuyare nixtjin nga kuatexuma Na'enchana
'ba xi bi tijngu kakun jo tsa'en joyare xutaxa xi yak'a 'ba nga
jo kitsa'en.
52'Ba kui kikun Pilato 'ba tsi'are yojore Jesus.
53'Ba kionga je ts'ajent'a kru, yaxtejun jngu najfiu tjibe 'ba
yajhiayajngutsjuxikitju'ngijngunaxi, ianisa'yajin s'eyanijin.
54 Kui nixtjinbiu xuta judio inya'benda xi skine s'i pascua,
'ba je ti'betuts'inre nixtjin nga nikja'aya.
55 'Ba yanchjin xi tjenko Jesus 'nda nangi Galilea kiji 'ba
tsabe tsju, 'ba kiskutsejen jdtsa'en kis'ejfia yojore Jesus.
56 'Ba jendiba ngani ndaba 'ba 'enda nanda xi ixi jen ko
tsajmi xi nda jen. 'Ba yanchjinbiu Kkitsikja'aya nixtjin nga
nikja'aya, jotsa'en tsu kjuatexumo.

24
Nga fa'ayare Jests ngajinre mik'en
Mt. 28:1-10; Mr. 16:1-8; Jn. 20:1-10
1'Ba 'fiu tajfiu nixtjin xi 'betuts'inre semana, yanchjinbiu
kiji ngani fia tijiia tsju 'ba ja'eko tsajmi xi nda jen xi 'enda.
2 'Ba kionga ja'e, tsabe nga je kitukja'axin ndiojo xi
kis'extiuchjani tsju.
3'Baja'as'en, tunga bi kuasjaire yojore Na'enna Jesus.
4 'Ba nga bi be mé= xi sikja'etsjen ngat'are kibi, tukjia'a
inyat'are jo nchja xi 'na kun najfiu yaja.

5'Ba fiu kitsakjun yanchjinbiu 'ba kitsikindi 'nda t'anangiu.
Tunga nchjabiu kitsure:

—¢Anfiu ngajinre mik'en teminyisjaifiu xi tijfiakun?

6Binga'e tijila. Je ja'ayare ngajinre mik'en. Tikja'etsjen_ru
yojonu mé-= xi kitsunu kionga tsik'ejfia nangi Galilea:

7“Ki'ndire Xuta xi'iun tjinnere nga kuangantsja ngaya ntsja
xuta xi tjinre je, 'ba s'et'a kru, 'ba xi majanni nixtjin kjua'aya
nganire ngajinre mik'en.”

8'Ba kio ja'etsjenre yanchjinbiu mé= xi kitsu Jesus.

9'Ba kionga je ja'eni tsju ye'ere nijmi ngayéje kibi xutare xi
tejngu ko ngatsi'i xuta xi yak'a.

10 Maria Magdalena ko Juana ko Maria xi nare Santiago 'ba
ko yanchjin xi yak'a xi tjenko, kui xi ja'eke'ere nijmi nchja
chinga apostol.

11 Tunga nchja chinga apdstol tu kjuaska kudnre en xi in-
yabe'ere nijmi yanchjinbiu, 'ba bi kuakjainre.

12 Tunga Pedro tsisetjen 'ba tsangatsanga nga kiji tsju. 'Ba
kionga kiskutsejenya tsju, tu najiiu xi kis'extejun yojore=
tsabe. 'Ba jendiba ngani ndaba nga tjimakun=re mé= xi kuan.

Nga Jesus fako nijmi jo xutare xi inyafi Ematis
Mr. 16:12-13

13 'Ba ndekuini nixtjinbiu j6 xutare Jesus inyafi naxinanda
chi xi Emaus 'mi, naxinanda xi tejnguru kilémetro mare nax-
inanda Jerusalén.

14'Ba nga inyafi, inyafako nijmi xinkjin ngat'are ngayéje xi
kudn.

15 'Ba yejerafiu inyafo nijmi, ndekui fani Jesus kitsitifiat'are
'ba fatjen kijiko ngaya ndiyo.

16 Tunga nchjabiu bi be 'yd= ni kui, ngat'a Na'enchana
'echja'ndere nga skuexkun.

17'Ba Jesus tsiningiyare:

—¢iMé=xi techuba nijmiko xingiu nga temangiun ndiyo?

'Ba nchjabiu ba tjinre nga tsikinya'fiu.

18 Ba kio xuta xi Cleofas 'mi kitsure:

—¢A tu ji sani xi ja'ekitjajme naxinanda Jerusalén xi bi be
mé-=xi kuan sa'e fa tifia nganda'e?

19'Ba Jesus tsiningiyare:

—iMé=xi kuan?

'Ba nchjabiu kitsure:

—Ngat'are xi kuata'en Jesus tse'e Nazaret. Kui xi kuan jngu
profeta xi kitsa'en kjuakun ya'e, 'ba ko en xi kis'ere kjua'fiu
yakuya ngixkun Na'enchana ko ngatsi'i xutankjiun.

20 Tunga xi ngakure na'miu ko xutaxa ni kitsingantsja, tuxi
kjuinik'enni, 'ba kis'et'a kru.

21'Ba jin kjinikja'etsjeen tsakaifiu nga kui= xi sindai naxi-
nanda Israel. Tunga je kuajan nixtjin nga 'ba kuén.

22 'Ba nde yak'a yanchjin xi tjin ngajinni kaminyakunni.
Ngu sa'e tajiia kafi tsju,

23 tunga bi kamasjaire yojore Jesus. 'Ba kafa'etsuni nga
ankjele kamatsejenre 'ba nga kui katsure nga tijiiakun Jesus.

24'Ba jaskan yak'a nchja xi tjin ngajinni 'ba nde kafi tsju 'ba
'ba fa tsa'en kabe jofa katsu yanchjinbiu, tunga bi kabe Jestus.

25 'Ba Jesus kitsure:

—iA chikunfiu 'ba taja koni inimanu nga bi nda makjainnu
ngayéje xi kitsu nchja chinga profeta!

26 ;A bi tjinnere nga kjua'axtiu kjuanima xi Cristo 'mi,
kionga kje sakujinre kjuajere?

27'Ba sa'e Jesus kitsuyare nchjabiu jé tsunire ngayéje xujun
enre Na'enchananga tinchja ngat'are kui. 'Etuts'innire xujun
xi kitsi'indu Moisés ka'nda nga kitsikjet'a ngayéje xujun xi
kitsi'indu nchja chinga profeta.

28'Ba kionga je kuatifiare naxinanda chi fia inyafi nchjabiu,
Jesus kitsa'en joni tsa kuaje ndiya.

29 Tunga nchjabiu 'enere nga k'uejfiako, 'ba kitsure:

—Tenikonii nga'e, ngat'a je kuangixun 'ba je tjima'fia.

Kui kjua Jesus kikoni, 'ba tsik'ejfiako nchjabiu.

30 'Ba kionga je tjindut'a yamixo, Jesus kiskjebe nifiuxtilo
'ba kitsjare kjuanda Na'enchana. 'Ba yakjanya 'ba kitsjare
nchjabiu.

31'Ba tukjia'a kitju'ingi xkun nchjabiu, 'ba tsabexkun Jesus.
'Ba ndekuini chubabiu Jesus kichajajin isen ngixkun nch-
jabiu.

32'Ba kitsure xinkjin:

—Kuiru kjua tsja kuannire inimana kionga tifakona ngaya
ndiyo, 'ba kionga titsuyana jé tsunire mé=xi kua'indut'a enre
Na'enchana.

33'Ba ndekuini chubabiu tsisetjen 'ba kiji ngani naxinanda
Jerusalén, 'ba kio tsabe nga kuafiajan xutare xi tejngu ko nchja
xi tjinduko.

34'Ba nga echu, kik'inre:

—Kjuakixi= nini nga je ja'aya nganire ngajinre mik'en
Na'enna 'ba je kuatsejenre Simon.

35'Ba sa'e ngoj6 nchjabiu ye'ere nijmi mé= xi kuanre ngaya
ndiyo 'ba jotsa'en tsabexkun Jesus nga yakjanya nifiuxtilo.

Nga Jesus matsejenre xutare
Mt. 28:16-20; Mr. 16:14-18; Jn. 20:19-23

36 'Ba yejerafiu inyafo nijmi xutare ngat'are kibi, Jesus
ja'ekasenjin masenre, 'ba kitsure:

—Ngatjas'enu kjuaxiu.

37Tunga xutare 'fiu kitsakjun, 'ba kitsikja'etsjen nga inyabe
jngu isennixtjin.

38'Ba Jesus tsiningiyare:

—¢Anfiu tekunfiu?  ¢Anfiu j6 jan tefafiu inimanu nga
'batsa'en tenikja'etsjion?

39 Kui= fia. Chutsejen'o ndsaa ko ndsakua. Tikonuu 'ba
chutsijon. Jngu isennixtjin tsajainre yojo ko ninda jotsa'en
jun te'yo nga tjinna an.

40'Ba kionga je 'ba kitsure, yakure ntsja ko ndsaku.

41 Tu kjuare nga 'fiu tsja kjimare nchjabiu 'ba inya-
makunkonire, kui kjua bi inyamakjainre. 'Ba meni Jesus
tsiningiyare:

—¢A tjinchinu xichina nga'e?

421Ba 'batsa'en kitsjachire tjiuti tsju,

43'ba Jesus kiskjebe 'ba kiskine ngixkun nchjabiu.

441Ba sa'e kitsure:

—Mé= xi kuata'aan, kui= xi kixin_nuu Kkionga
tsakatejfiajin_nuu. Kixin_nuu nga tjinnere nga k'uetjusun
ngayéje xi kua'indut'a ngat'a tsa'an xujun kjuatexumare
Moisés ko xujunre nchja chinga profeta 'ba ko xujun Salmos.

45 'Ba Jesus ju'imdere kjuafa'etsjenre nchjabiu, tuxi
kuankjinnire mé=xi kua'indut'a enre Na'enchana.

46 'Ba kitsure:

—'Bitsa'en kua'indut'a, nga xi Cristo tjinnere nga kjua'axtiu
kjuanima, 'ba xi majanni nixtjin kjua'aya nganire ngajinre
mik'en,

47 'ba nga ko Kkjua'fiure kjua'axtiuya ngat'a tse'e kui
ngayéje naxinanda xi tjin ngasun'ndio. X'ianre naxinanda
Jerusalén nga k'uere nijmi xuta nga tjinnere nga sik'antjaiya
kjuafa'etsjenre 'ba kjua'e ngani ngixkun Na'enchana, tuxi
kuachat'anire jere.

48 Jun xi kji'ya yojo kibi, 'ba jun= k'uio nijmi ngat'are kibiu.

49'Ba an sikasen_nuu mé-= xi kitsutitjun Na'enna nga sjanu.
Tunga tetsubo nga'e naxinanda Jerusalén ka'nda nga xuntsjo
kjua'fiu xi kjua'eni ngank'aa.

Nga Jesus mijin ngank'aa
Mr. 16:19-20
50 'Ba sa'e Jesus 'etjujinko xutare naxinando, 'ba kiko
ka'nda naxinanda Betania. 'Ba kiskjenitjen ntsja 'ba Kkit-
sichikunta'en.
51 'Ba yejerafiu titsichikunta'en, kitsikjinre nga kitjunitjen
ngank'aa.
52'Ba kionga xutare je kitsichjire Jesus, jendiba ngani naxi-
nanda Jerusalén, 'ba 'fiu tsja inyamare ngajin inimare.

53 'Ba nyujun nyujun fa'entsjai ningu nga tsichjire
Na'enchana.

Ennda ngat'a tse'e Jesucristo jotsa'en
Kitsi'indu
SAN JUAN

Enxi kudn yojo

1 Nga tuts'inre tsajmi je tijfia Ion, 'ba Ion Na'enchana
tsek'ejiiako, 'ba Ion kui= xi Na'enchana.

2 Kui=bi xi tsek'ejfiako Na'enchana 'ndani nga tuts'inre
tsajmi.

3 Tu ngat'are kui kuanda ngayéje xi tjin, 'ba tumé tsajmi
kuanda tsa bira ngat'are.

4 Ngajinre kui tjin kjuabenichun, 'ba kio ndibanire
kjuabenichun xi tsitsejenre xuta.

5 Ba'ma= fia jiiu ndi'u xi tsitsejenre xuta, 'ba xi jiiu bi
chukjuakore nga tsik'o ndi'u.

6Ja'e jngu xuta xi Juan 'mi xi Na'enchana kitsikasen.

7Kui xi ja'etsuyakixi ngat'are ndi'i xi tsitsejenre xuta, tuxi
kuakjainnire ngatsi'i xuta mé=xi ja'etsuya.

8Bi kui xi ndi'u. Tu ja'etsuyakixi sani ngat'are ndi'u.

9 Ndi'i xi kjuakixi fa 'ba xi tsitsejenre ngatsi'i xuta, kui= xi
ja'e ngasun'ndio.

10 Ja'ek'ejfia ngasun'ndio 'ba ngat'are= kui kuanda nga-
sun'ndio, tunga xuta ngasun'ndio bi tsabexkun.

117a'e nga'ndere fia tse'e, tunga xutare bi kiskjebetjo.

12 Tunga ngatsi'i xuta xi kiskjebetjo 'ba kuakjainre ngat'are
kui, kui xi kitsja'ndere nga kuan ki'ndire Na'enchana.

13 Kui xutabiu xi kitsin ngat'are Na'enchana. Bi Kkitsin
jotsa'en tsin xuta xi tjin, ninga bi jotsa'en tijfia ndiyare xuta,
ninga bi jotsa'en mejénre xuta.

14 'Ba Ion kudn yojo 'ba tsek'ejfiajinni nga kitse kjuanda ko
kjuakixi ngajinre. 'Ba kji'yee Kkjuaje xi tjinre, ngat'a kui= xi
Ki'ndi jngututure Na'enchana.

15 Juan kitsuyakixi ngat'are nga 'bi kitsu: “Ngat'are= kui
kinchjaa nga kixian: Xi jaskan ndiba nga ko mare an, kui xi
tjun nga ko mare an, ngat'a kui= xi ja'ba je tijfia”

16 'Ba mé= xi kisakuna ngatsi'a jendiba=ni kjuanda je xi
tse'e, kjuanda xki kjuanda.

17 Ngat'a ngat'are Moisés= kika'ena kjuatexumare
Na'enchana, tunga kjuandare ko kjuakixire Na'enchana
ngat'are Jesucristo= kisakuna.

18 Nisa 'yajin be j6 kji'i Na'enchana. Tu jngu sani Kindi
jngututure, xi tijfia fia tijia Na'enchana, kui= xi kitsuyana
ngat'are kui.

Juan tsuyakixi ngat'are Jesus
Mt. 3:11-12; Mr. 1:7-8; Lc. 3:15-17

19 1Bi tsa'en kinchja Juan nga kitsuyakixi ngat'are Cristo,
kionga xuta judio xi tjin naxinanda Jerusalén Kkitsikasen
na'mi ko xuta lebita nga tsiningiyare Juan 'yd= ni kui.

20'Ba kitsu xi kjuakixi Juan 'ba bi ts'onacha. 'Ba kitsu:

—Bi an xi Cristo.

21'Ba nchjabiu kitsu nga tsiningiya nganire:

—¢Ngu 'yd=niji? ¢A ji= ni xi Elfas?

—Bi an —kitsu Juan.

—¢Aji=nixuta chinga profeta xi tjinnere nga kjua'e? —kitsu
nchjabiu.

—Junjun —kitsu Juan.

22 —;Ngu 'ya= ni ji, tsu'ba? —Kkitsu ngani nchjabiu—. Ngat'a
tjiinnere nga kuangiko ngani_ri en kixi nchja xi kitsikasenni.
¢JO sjingat'a tsiji?

23'Ba Juan kitsu:

—Jotsa'en Kitsi'indu =xuta chinga profeta Isaias enre
Na'enchana: “An= fia jngu xuta xi tinchja nangi t'axin nga
titsu: Tjakixiu ndiyare Na'enna.”

24'Ba nchja xi kjinikasen ngat'are xuta fariseo,

25 kui= xi tsiningiyare Juan nga kitsure:

—Ngu tsa bi ji= xi Cristo, ninga Elias, ninga xuta chinga
profeta xi tjinnere nga kjua'e, ;dnfiu tebatendani xuta?

26'Ba Juan kitsu:

—Annanda tebatendakofia xuta. Tunga ngajinnu tjin= jngu
xi bi 'yo,

27xijaskan kjua'e nga ko mare an xi bi bakinna nga skjen-
daa na'fiu jndere.

28 Kibi kudn nga'nde xi Betania 'mi, nga'nde xi tijfia xin-
gunda ndaje Jorddn fia Juan tibatenda xuta.

29 'Ba nixtjin nga kuanyujun Juan tsabe Jesus nga titsi-
tifiat'are, 'ba kitsu:

—Chutsijon, kibi=xi chutsangare Na'enchana xifa'axin jere
xuta ngasun'ndio.

30 Ngat'are= kui kinchjaa nga kixian: “Xi jaskan ndiba nga
ko mare an, kui xi tjun nga ko mare an, ngat'a kui=xi ja'ba je
tijiia”

31Ninga an kje 'bejian 'ya=ni kui. Tunga tuxi s'ejfiatsejennire
xuta tse'e Israel ngat'are kui, kui kjuafiu ko nanda tebaten-
dafa xuta.

32'Ba 'bitsa'en kitsuyakixi Juan ngat'are Jesus:

—Tsa'bia Isennixtjintsjere Na'enchana joni jngu tjiunise
tiba xi jendibajen ngank'aa 'ba ja'ek'ejfiasunre.

33'Ba ninga an kje 'bejian 'y4=ni kui. Tunga xi kitsikasenna
nga ko nanda kuatendafia xuta, kui= xi kitsuna: “Xi xie
nga kjuendejenkun Isennixtjintsjena 'ba k'uejfiasunre, kui= xi
kuatenda xuta ko Isennixtjintsjena.”

34 An tsa'bia 'ba texinyakixia nga kui= xi Ki'ndire
Na'enchana —kitsu Juan.

Jests nchjare xutare xi tjun

35Kionga kuanyujun, kio inya ngani Juan ko jé xutare.

36'Ba kionga tsabe nga Jesus ja'a kio, Juan kitsu:

—Chutsijon, kibiu= xi chutsangare Na'enchana.

37'Ba ngojo6 xutare kjint'e mé= xi kitsu 'ba kitjenngi Jesus.

38 'Ba Jesus kiskutsejen ngastun 'ba tsabe nga tjenngire
nchjabiu, 'ba kitsure:

—¢ Mé=xi teminyisjo?

—Jirabi—kitsunchjabiu—, ;fid=fiuteni? (Rabi, en xi tsunire:
maestru.)

39 —_Ndechutsijon —kitsu Jesus.

'Ba 'batsa'en kiji nchjabiu 'ba tsabe fia tijfia Jesus. 'Ba
kio tsik'enduko nchjabiu kui nixtjinbiu, ngat'a je kuangixun.
Jeru mején chuba fiujun ya'a.

40 'Ba nchja xi jo xi kjint'e mé= xi kitsu Juan 'ba kitjenngi
Jesus, jngu xi Andrés 'mi, xi nts'e mani Simon Pedro.

41Xi tjun kikangisjai Simon xi nts'e mani 'ba kitsure:

—Je kuasjaini xi Mesias. (Mesias, en Xi tsunire: Cristo.)

42 'Ba 'batsa'en Andrés ja'eko nts'e nga ja'ekun Jesus, 'ba
Jesus kiskutsejen'a Simdn 'ba kitsure:

—Ji xi Sim0n, ki'ndire Juan. Tunga nganda'e Cefas k'uinri.
(Cefas, xi tsunire: Pedro.)

43 Nixtjin nga kuanyujun Jesds kuamejénre nga kuaje fia
tijia nangi Galilea 'ba 'batsa'en kikun Felipe. 'Ba kitsure:

—Ndetjenngina.

44Felipe jngu= xuta xi tse'e Betsaida, fia 'ba nde kio nangire
Andrés ko Pedro.

451Batsa'en Felipe kikun Natanael, 'ba kitsure:

—Je kuasjaini xutabiu xi Moisés Kitsi'indut'a ngat'are xujun
kjuatexumo 'ba xi nchja chinga profeta kitsi'indu ngat'are
ngayeje. Kui xi Jesus ki'ndire Kuse, jngu xuta xi tse'e Nazaret.

46 'Ba Natanael kitsu:

—:Ama 'betju ngajinre Nazaret tsajmi xi nda?

—Jabi 'ba ndechutsejen —kitsure Felipe.

47 Kionga Jesus tsabe nga Natanael ndibakun, kitsu
ngat'are:

—Kibi jngu= xuta xi Israel fa tse'e xi bi 'bonacha.

48 _;J6 tsa'en 'yaninaa? —kitsu Natanael.

—Tsa'bera kionga kje nchjajinri Felipe, kionga teningi ya
higuera —kitsingojore Jesus.

49 1Ba kitsu ngani Natanael:

—Maestru, ji= ni xi Ki'ndire Na'enchana 'ba ji= ni xi reyre
xuta Xi tse'e Israel.

50'Ba Jesus kitsure:

—¢A tu kui= kjua nga kixinra: “tsa'bera ngi ya higuera”, a
kui= kjuafiu kuakjainniri ngat'ana? Ngu ngisa= tse kjuakun
xia ngisai nga ko mare kibi.

51'Ba 'ba nde kitsure:

—Kjuakixi= mé= xi texin_nuu. Xiafiu nga stju'i ngank'aa
'ba nga ankjelere Na'enchana kuenijin 'ba k'uetuk'ajent'are
Ki'ndire Xuta xi'iun.

2
Kjuakun xi kitsa'en Jestis ngajin jngu kjuabixan

1 Nga kuangajngi kis'e jngu kjuabixan naxinanda Can4,
naxinanda xi tijila ngajinre nangi Galilea, 'ba kio kiji nare
Jesus.

2'Ba nde Jesus ko xutare kiji kjuabixon, ngat'a kjinikint'e
ngayeje.

3'Bakionga je je binu, 'batsa'en kitsure nare Jesus nga jako:

—Je bi nde tjinnire binu.

4_Na, ¢4nfiu an 'ba te'mininaa kibiu? Kje fechujin chubana
—Kkitsu Jesus.

5'Ba 'batsa'en nare Jesus kitsure nchja xi inyabatesin kio:

—Tik'etjusun ngayéje mé= xi kuetsunu —Kkitsure.

6'Ba kio tjindu jon tiji xi ndiojo kuandakoni. Kui xi tsichjen
xuta judio kionga tsitsje yojore ngixkun Na'enchana, jo tsu
kjuachingare. 'Ba nga jngu jngu tijibiu s'enru tsa yachute asa
yachute ko kan litro nanda.

7'Ba Jesus kitsure nchja xi inyabatesin kio:

—Titsio nanda tijiu.

'Ba nchjabiu 'fiu kitsitse tijiu,

8'ba 'batsa'en Jesus kitsu:

—Chuba chjubio 'ba tanginko_ru xuta xi kjinentsjare s'iu.

'Ba 'ba kitsa'en nchjabiu.

91Ba 'batsa'en xuta xi kjinentsjare s'iu kiskut'a nanda xi je
kudn binu, tunga bi be fia jendibanire. Tu kui sani nchja xi
inyabatesin kio xi be, ngat'a kui= xi ts'axje nando. Kui kjua
xuta xi kjinentsjare s'iu kinchjanire xi xi'iun.

10'Ba kitsure:

—Ngatsi'i xuta tjun binu xi nda tsja, 'ba kionga je 'fiu ka'bi
xuta, tu kui sani xi bi '"fiu nda tsja. Tunga ji, tojo tijhiatjo=ri
ka'nda nganda'e 'ba teba'e=ni binu xi 'fiu nda.

11 Kui kjuakunbiu xi tjun kitsa'en Jesus naxinanda Can4,
naxinanda xi tijfia ngajinre nangi Galilea. 'Batsa'en yakutse-
jen kjuajere, 'ba kuakjainre xutare ngat'are kui.

12'Ba jaskan nga je kudn kibiu, Jesus kiji naxinanda Caper-
naum nga tjenko nare ko nts'e 'ba ko xutare. 'Ba kio tsek'endu
j6 jan nixtjin.

Jesus 'baxje nchja xi inyabatefia tjiuba ningu
Mt. 21:12-13; Mr. 11:15-18; Lc. 19:45-46

13Kionga je timatifia s'i pascua xi 'baxje xuta judio, Jesus kiji
naxinanda Jerusalén.

14 'Ba fia ma ndetsinre ningu tsabe nchja xi inyabatefia
tjlundija ko chutsanga 'ba ko tjiunise tiba 'ba ko nchja xi
tjindu kionga inyatsik'antjaiya ton.

15 'Ba 'batsa'en Jesus kiskjebe na'fiu 'ba kitsinda jngu
na'fiu'ya 'ba ko kui ts'axje tsi'ikoni ngaya ningu chutsanga
ko tjiundija. 'Ba nde kiskanitsojo tonre nchja xi kio inyat-
sik'antjaiya ton 'ba tso'otsakjan yamixare.

16 'Ba kitsure nchja xi inyabatefia tjiunise tiba:

—iTji'naxjio tjiunisenu nga'e! iBi ndetsin fio'on ndaba
Na'enna!

17'Ba 'batsa'en ja'etsjenre xutare nga 'bitsa'en kua'indut'a
enre Na'enchana: “Tifengi nga'fiuna ngat'a 'fiu ts'axtiu tsimi-
jaan ni'yari.”

18'Ba 'batsa'en xuta judio tsiningiyare Jesus:

—iMé=Kjuakun xi tebakutsejennii nga tjinri kjua'fiu nga 'bi
tefie'en? —Kkitsure.

19'Ba Jesus kitsingojore:

—Tikjekjuo ningubi, 'ba an jan nixtjin skjenitjen ngafiaa.

20'Ba xuta judio kitsu ngani:

—Yachan jon nu kuandani ningubi. ¢Jdtsa'en jdn nixtjin
Xjunitjenni ji?

21Tunga ngat'are yojore Jesus= kinchja nga kitsu ningu.

22 Kui= kjuafiu, kionga je ja'aya nganire ngajinre mik'en,
ja'etsjenre xutare mé= xi Kkitsu 'ba kuakjainre en xi
kua'indut'a enre Na'enchana ko en xi kitsu Jesus.

23 'Ba kionga tijfia Jesus naxinanda Jerusalén ngajinre s'i
pascua, ne nkjin xuta kuakjainre ngat'are kui kionga tsabe
kjuakun xi kitsa'en.

24Tunga Jesus, bi kunre ngat'are xutabiu, ngat'a be=jé kun
ngatsi'i.

25 Bi kuachjenre tsa tjin xi kuetsuyare j6= kun xuta, ngat'a
be=j6 kun ngajin inimare.

3

Jesus fako nijmi Nicodemo

1Jngu xuta fariseo xi Nicodemo 'mi, xi 'ba nde ngakure xuta
judio,

2kui xi ngajfiu ja'ekun Jesus 'ba Kkitsure:

—Maestruy, 'ya=ni nga ji jngu maestru xi Na'enchana kit-
sikasen. Ngat'a tu'ya kuanre sa'en kjuakun xi tefie'en tsa bi
Na'enchana tijfia ngajinre.

3'Ba Jesus kitsu nganire:

—Kjuakixi= xi texinra. Xi bi tsin ngani ngijngu ndiya, kui bi
kuan skue fia batexuma Na'enchana.

4'Ba Nicodemo kitsu:

—¢J6tsa'en jngu xuta tsin ngani ngijngu ndiya kionga je
chinga? ;A kuan kjua'as'en xi majoni ndiya ngaya ngats'a
nare 'ba tsin ngani?

5Jesus kitsingojore:

—Kjuakixi= xi texinra. Xi bi tsinjin nanda 'ba ko Isennix-
tjintsjere Na'enchana, kui bi kuan kjua'as'en fia batexuma
Na'enchana.

6Ngatsi'ixitsin jotsa'en tsin xuta, kui xi tjindukun joni xuta.
'Ba ngatsi'i xi tsin ngat'are Isennixtjintsjere Na'enchana, kui=
xi Isennixtjintsjere Na'enchana tsik'endukun.

7Bimakunringat'are mé=xi kixinra, nga machjen=nga tsin
ngafiu ngijngu ndiya.

8 Ntjo fi= nitufia nga'nde nga mejénre, 'ba nu'ya_ri nga
fane. Tunga bi 'ye id ndibani 'ba fia tifi ngani. 'Ba=nde
tsa'en ngat'are ngatsi'i xuta xi tsin ngat'are Isennixtjintsjere
Na'enchana —Kkitsu Jesus.

9'Ba Nicodemo kitsu ngani:

—¢JO tjinnire Xi tesji?

10'Ba Jesus kitsure:

—Jixi chamaestrure xuta tse'e Israel. ¢A bi 'ye kibi?

11 Kjuakixi= xi texinra. Jin 'be=nii nijmi ngat'are mé=xi'yee
'ba mixun=nii ngat'are xi kji'yee, tunga jun bi makjainnu mé-
Xi mixiin.

12 Tsa bi makjainnu kionga fako nijmi_nuu ngat'are mé=
xi tjima ngasun'ndebi, ¢jotsa'en kuakjainnu tsa kjuako ni-
jmi_nuu ngat'are mé=xi tjima ngank'aa?

13 'Nisa'yajin mijin ngank'aa. Tu jngu sani Ki'ndire Xuta
xi'iun xi jendibajenni ngajaan.

14 'Ba jotsa'en kiskjenitjen Moisés tjiuye nangi t'axiun,
'ba=nde tsa'en tjinnere nga stjunitjen Ki'ndire Xuta xi'iun,

15 tuxi 'batsa'en s'enire kjuabenichun xi bi fet'a ngatsi'i
xuta xi kuakjainre ngat'are kui.

16 "Ngat'a Na'enchana 'fiu= kitsimején xuta tse'es nga-
sun'ndio ka'nda kitsja Ki'ndi jngututure, tuxi ngatsi'i xi
kuakjainre ngat'are kui bi chajani, tusa s'ere kjuabenichun
xi bi fet'a.

17 Ngat'a Na'enchana bi kitsikasen Ki'ndire ngasun'ndio

tuxi kuanejeni xuta. Tusa kitsikasen tuxi k'uangini ngat'are
kui.
18 °Xi kuakjainre ngat'are Ki'ndire Na'enchana, kui xi bi
skaneje. Tunga xi bi kuakjainre ngat'are kui, kui= xi je
kiskaneje ngat'a bi makjainre ngat'are Ki'ndi jngututure
Na'enchana.

19 1Bi= tsa'en s'eneje xuta. Ja'e ngasun'ndio ndi'i xi tsitse-
jenre xuta, tunga ngisa= 'fiu kuamejénre xuta xi jfiu nga ko
mare ndi'u, ngat'a bi nda tjin mé=xi inyatsa'en.

20 Ngat'angatsi'i xi ch'o inyatsa'en, kui=xi ch'oke be ndi'i xi
tsitsejenre 'ba bi tsitifiat'are, tuxi bi xianire mé=xiinyatsa'en.

21 Tunga xi inyatsa'en xi kixi tjin, kui= xi tsitifiat'are ndi'u,
tuxi xianire nga inyatsa'en jotsa'en mejénre Na'enchana.

Juan tsuyakixi ngani ngat'are Jests

22 Kja'e nixtjin ngani Jesus kiji ko xutare nangi Judea. 'Ba
kio tsek'ejfiako j6 jdn nixtjin nga yatenda xuta xi tjin kio.

23 'Ba nde Juan tibatenda xuta jngu nga'nde xi Enén 'mi,
nga'nde xi tijfiat'a tifiare Salim, ngat'a 'fiu tjin nanda kio, 'ba
ja'e xuta nga kisatenda.

24Ngu Juan kje s'eyajin nduya ya'a.

25 'Ba 'batsa'en nchja xi xutare Juan 'etuts'inre nga josiko
jngu xuta judio ngat'are jotsa'en tjinnere nga sitsje yojore
xuta ngixkun Na'enchana.

26'Ba 'batsa'en xutare Juan kikun 'ba kitsure:

—Maestru, xuta xi ja'ekunri xingunda ndaje Jordan xi
kjinukjuaingat'are, kui= xi 'ba nde tibatenda 'ba ngatsi'i xuta
inyafechukun.

27'Ba Juan kitsingojo:

—Tumé ma sakure xuta tsa bi ngank'aa kika'enire.

28 Tun= xi nda kjinu'yanu nga kixian, nga bi an xi Cristo, tu
kjinikasentitjun=na.

29Joni jngu kjuabixan. Xuta xi tibixanko xi chjun, kui= xuta
xixi'iun. 'Ba amigure xi xi'iun xi sejfiat'are 'ba tibasen fiojonre
mé-= xi titsu, kui= xi 'fiu tsja mare nga nt'ere jndare xi xi'iun.
'Ba nde 'ba=tsa'enni ko an nganda'e. Je tjijngu kjuatsjana.

30'Ba Juan kitsu ngisa:

—Machjen= nga kui ngisa nk'a ngatamijin ngisa, 'ba ngat-
jandejian an.

31°Xi ndibani ngank'aa, kui= xi ngisa je ngisa nga ko mare
tu'yvafiu. Xi ngasun'ndio tse'e, kui= xuta xi ngasun'ndio
nangire 'ba ngat'are xi tjima ngasun'ndio nchja. Xi ndibani
ngank'aa, kui= xi ngisa je ngisa nga ko mare tu'yafiu

32'ha titsuyakixi= ngat'are mé=xi tsabe 'ba xi kjint'e. Tunga
tu'ya makjainre ngat'are mé=xi titsu.

33 Tunga xi makjainre mé= xi titsu kui, kui= xi tsikixiya nga
Na'enchana xi tjinre kjuakixi.

34Ngat'a xi Na'enchana kitsikasen, enre Na'enchana nchja,
ngat'a Na'enchana kitsja yejere Isennixtjintsjere.

35 Na'enchana 'fiu= tsimején Ki'ndire, 'ba ngayéje xi tjin je
kitsingantsja ngaya ntsja.

36 Xi makjainre ngat'are Ki'ndiu, kui= xi tjinre
kjuabenichun xi bi fet'a. Tunga xi bi tsik'etjusunre enre
Kimdiu, kui xi bi s'ere kjuabenichun. Tusa kjuastire
Na'enchana tijfianere.

4

Jesus fako nijmi jngu chjun xi tse'e Samaria

1Xuta fariseo kjint'e en nga Jesus ngisa 'fiu tjin ngisare xuta
nga ko mare Juan 'ba nga ngisa 'fiu nkjin xuta tibatenda ngisa.

2 (Ninga bi Jesus fa xi tibatenda xuta. Tu xutare xi 'ba
inyatsa'en.)

3'Ba kionga Jesus tsabe mé= xi kjint'e xuta fariseo, 'batsa'en
'etju nangi Judea 'ba jendiba ngani nangi Galilea.

4'Ba tjinnere nga kjua'axtiu nangi Samaria.

5'Ba 'batsa'en ja'e Sicar, naxinanda xi tijfia ngajinre nangi
Samaria, naxinanda xi tijfiat'a tifiare xu'ba xi Jacob kitsjare
ki'ndire xi Kuse 'mi.

6 'Ba kio tijfia ngojo nandare Jacob, 'ba Jesus kik'ejfiat'a
ngojo nandabiu, ngat'a je jejndare nga tsu'ba ngaya ndiyo.
Jeru mején nyusen ya'a.

7'Ba kioja'e jngu chjun xi tse'e Samaria xi ja'ek'axje nanda.
'Ba Jesus kitsure:

—Ta'echinaa nanda xi k'uia.

8 Ngu kui chubabiu bi tjinduko xutare, ngat'a xichine=
kikatse ngajin naxinando.

9'Ba chjunbiu kitsure:

—¢JOtsa'en an techja'anaa nanda xi s'i, nga ji jngu xuta judio
kudin 'ba nga an jngu= fia chjun xi tse'e Samaria?

Chjunbiu kitsu kibi ngat'a bi nda ya'a xuta judio ko xuta xi
tse'e Samaria.

10'Ba Jesus kitsingojore:

—Tsa 'yari mé= xi Na'enchana tsja 'ba tsa 'yaxkuin 'ya-
Xi timi'ari nanda, ji xja'a_ri 'ba kui sja=ri nanda xi tsjare
kjuabenichun xuta.

11'Ba chjunbiu kitsu nganire:

—Ji na'en, tsajainri mé= xi kjui'naxjekoni nando, 'ba ne
nanga ngojo nando. Ngu, ¢fid k'uinchja'e nanda xi tsjare
kjuabenichun xuta?

12 ; A ngisa= je ngisai ji nga ko mare xuta chingana Jacob?
Kui xi 'ejfiana ngojo nandabi, xi ndekui kits'ini nandare 'ba
'ba nde kits'i ki'ndire ko tjiuba xi kis'ere.

13'Ba Jesus kitsure:

—Nitu 'ya xi k'ui nandabi kuaxinda= nganire.

14Tungaxik'uinandaxian tsjaa binde kuaxinda ngisanire.
Ngat'a nanda xi tsjaa, kui= xi kuan ngajin yojore xutabiu
joni jngu ngojo nanda fia ngantsjai 'betju tajngu nanda, 'ba
'batsa'en sjare kjuabenichun xi bi fet'a.

15 'Ba chjunbiu kitsu:

—Na'en, ta'ena nandabiu, tuxi bi nde kuaxinda ngisanina
'ba bi nde kjua'ek'exjefia nanda nga'e.

16 'Ba Jesus kitsu nganire:

—T'ichja'e xi'inri 'ba ndekue nga'e.

17 _Tsajainna xi'in —kitsu chjunbiu.

'Ba Jesus kitsure:

—Kjuakixi= xi tesji, nga tsajainri xi'in.

18 Ngat'a je 6n xi'in tsikenikue, 'ba xi tenikue nganda'e bi
xi'inri mani. Kjuakixi= xi kisji.

19'Ba chjunbiu kitsure:

—Na'en, xuta chinga profeta=ru kudin.

20 Xuta chingani kitsichjire Na'enchana nga'e nindubi.
Tunga jun mixun=fiu nga naxinanda Jerusalén= nga'nde fia
machjen nga sichjire Na'enchana.

21'Ba Jesus kitsure:

—Na, ngatjamakjainri mé= xi texinra. Kjua'e nixtjin kionga
bi nde kja'efiu nindubi 'ba bi nde kuanginfiu naxinanda
Jerusalén nga sichji_ru Na'enchana.

22 Jun bi 'yo 'ya= xi nichji_ru. Tunga jin 'ya=ni 'ya= xi
nichji_ri, ngat'a ngajinre xuta judio= ndibani xi sik'angi xuta.

23 Tunga je tifa'e nixtjin 'ba nganda'e= nga xuta xi tsichji
kjuakixire Na'enchana sichjire nga ko fani kjuakixi jotsa'en
kuakuyare Isennixtjintsjere Na'enchana. Ngat'a kui= xuta xi
'batsa'en mejénre Na'enchana nga sichjire.

24 Na'enchana, kui= xi Isennixtjin. Kui kjuafiu xi sichjire,
tjiinnere nga ko fani kjuakixi sichjire jotsa'en kuakuyare Isen-
nixtjintsjere Na'enchana —Kkitsu Jesus.

25'Ba chjunbiu kitsure:

—'Be=fia nga kjua'e Mesias (kui xi Cristo 'mi). 'Ba kionga kui
kjua'e, kuetsuya yejena j6 tsunire xi tjin.

26 _Kui= fia, xi tifakori —Kkitsu Jesus.

27'Ba kio ja'e ngani xutare, 'ba kuakunre nga Jesus tifako
nijmi jngu chjun. Tunga ni'ya kuan kakun tsiningiyare mé=
Xi mejénre asa mé=xi tifako nijmi chjunbiu.

28 'Ba 'batsa'en chjunbiu 'ejfia nisare 'ba kiji ngajin naxi-
nando nga kike'ere nijmi xuta 'ba kitsu:

29 _Ndechutsejen_ru jngu xuta xi kitsuna ngayéje xi tu je
kitsa'aan. Ngu tsa kui= ni xi Cristo.

30'Ba 'batsa'en 'etjutsi'i naxinando 'ba Kkiji fia tijfia Jesus.

31'Ba kionga chjunbiu Kkiji ngajin naxinando, xutare Jesus
inya'bets'are nga inyatsure:

—Maestru, tinchjachi.

32Tunga Jesus kitsure:

—Tjin=na xichine xi bi 'yo jun.

33'Ba 'batsa'en xutare tsiningiyakafiare xinkjin:

—¢A tjin=tsé xi ja'ekore xichine?

34'Ba Jesus kitsure:

—Xi chinena, kui= nga sa'aan jotsa'en mejénre xi Kit-
sikasenna 'ba nga sik'etjusaan xa xi tse'e.

35 ; A bi mixun jun: “Nujun sa chaja ngisa nga kjua'e chanre
tsujmi ntjio”? Tunga an xin_nuu: Chju'ingiu tuxkun 'ba
chutsijon. Xuta xi ndiba jan jo=ni chan xi je ja'e nixtjinre, 'ba
je kuan s'eku.

36 Xi 'beku chon, kui= xi machjire. 'Ba chan xi ti'beku, kui
Xi tsunire xuta xi s'ere kjuabenichun xi bi fet'a. 'Ba 'batsa'en
tujngu ngatatsitsja xi 'bentje 'ba xi 'beku chon.

37 Ngat'a kjuakixi= xi tsu en xi tsu: “Jngu xi 'bentje 'ba
kja'ere xi 'beku.”

38 An kitsikasen_nuu nga k'ueku chanre tsujmi ntje xi bi
jun kik'engiu kjuanima. Kja'e xi 'etuts'inre xo, tunga ko jun
texuntsjo nganda'e chjire xa xi kitsa'en —Kkitsu Jesus.

39 'Ba nkjin= xuta xi tse'e Samaria xi tjindu nga'ndebiu
kuakjainre ngat'are Jesus, ngat'a chjunbiu kitsu: “Kitsuna
ngayéje xi tu je kitsa'aan.”

40 'Bamani, kionga xuta xi tse'e Samaria ja'ekun Jesus,
tsi'are nga k'uejfiako kio. 'Ba jo nixtjin tsek'ejiia Jesus,

41'pa 'fiunkjin xuta kuakjain ngisare ngat'are en xi kinchja.

421Ba xutabiu kitsure chjunbiu:

—Nganda'e makjainni bi tu ngat'are en xi kisji. Ngat'a jin
fani xi je kjinu'ya_ri 'ba 'ya=ni nga kjuakixi= nga kui= xi
sik'angi xuta xi tse'e ngasun'ndio.

Jesus tsinda ki'ndire jngu xuta xi tsa'exat'are rey

43Kionga je ja'a jé nixtjin, Jesus 'etju kio 'ba kiji ngani nangi
Galilea.

44 Ngat'a Jesus kitsuyakixi nga jngu profeta bi 'yakun fia
nangire fa.

45 'Ba kionga echu nangi Galilea, xuta xi kio tse'e kiskje-
betjo, ngat'a tsabe ngayéje xi kitsa'en Jesus naxinanda
Jerusalén ngajinre s'iu. Ngat'a ko kui kiji s'iu.

46'Batsa'en echu nganiJesus Cand, nga'nde xi tijfiangajinre
nangi Galilea, fia nando Kkitsa'enni binu. 'Ba naxinanda
Capernaum tijfia jngu xuta xi tsa'exat'are rey xi 'fiu tji'me
ki'ndire.

47 Kionga kui kjint'e en nga Jesus 'etju nangi Judea 'ba
nga ja'e nangi Galilea, 'batsa'en ja'ekun Jesus 'ba 'ets'are nga
kuaje ndaba, tuxi sindani ki'ndire xi je mején kueya.

48 'Bamani Jesus kitsure:

—Tsa bi xio kjuakun ko chuba xi bakutsejen kjua'fiure
Na'enchana, bi kuakjainnu.

49 'Ba xi tsa'exat'are rey kitsure:

—Na'en, ti'en kjuanda, ndibafanichi nde'anire nga kje
'mejin ki'ndina.

50'Ba kio Jesus kitsure:

—T'in ngani ni'yari. Je nda ngani ki'ndiri.

'Ba xutabiu kuakjainre en xi kitsu Jesus 'ba Kiji.

51'Ba kionga je masen tjen ndiyo, kisatejin nchja chu'ndare
'ba kitsure:

—Je nda ngani ki'ndiri.

52 'Batsa'en xutabiu tsiningiyare nchja chu'ndare jé chun
'etuts'inre nga kuanda ngani ki'ndire, 'ba nchjabiu kitsingo-
jore:

—Chuba jngu nga kuangixun ngujfia'etjukajinre chi'in nt'ai
ki'ndiri.

53'Batsa'en na'enre ki'ndibiu ja'etsjenre nga kui= chubabiu
nga Jesus kitsure: “Je nda ngani ki'ndiri.” 'Ba xutabiu ko
ngatsi'i xi tjin ngaya ndaba kuakjainre ngat'are Jesus.

54 Kui kjuakunbi xi majéni xi kitsa'en Jesus, kionga 'etju
nangi Judea 'ba ja'e ngani nangi Galilea.

)

Jestus tsinda jngu xuta xi bi ma fi

1 Kja'e nixtjin ngani kionga xuta judio inya'baxje jngu s'i,
Jesus kiji naxinanda Jerusalén.

2'Ba kio tijfia jngu nga'nde fia inya nanda xi tifiare xuntjare
naxinando xi Xuntja Chutsanga 'mi. Kui nga'nde fia inya
nanda xi Betesda 'mi nga en hebreo. 'Ba 6n mani ngi ni'yare,

3 fia tjindu nkjin xuta xi sefesun: xuta ka, xi bi ma fi, 'ba ko
xi bi nda ndsaku. Kui xi inyakuyare nga steya nando.

4 Ngat'a tu sak'ua nga jngu ankjere Na'enchana fa'e ngajin
nga'ndebiu fia inya nanda 'ba tsiteyangire, 'ba xi tjun tsungi-
jin yojore ngajin nando kionga je kiteya, kui= xi manda tume
chi'in xi kunre.

5 'Ba kio kjijfiajinre xuta xi sefesun jngu xuta xi kuakan-
tjio'on jdn nu tjinre nga tji'me.

6'Ba kionga Jesus tsabe nga xutabiu tikjijfia kio 'ba 'ba nde
tsabe nga je nkjin nu tjinre nga tji'me, kitsure:

—:iAmejénri kuanda ngani?

7'Ba xuta xi tji'mio kitsu:

—Jina'en, tu'ya tjinna xi kuasekona, tsa sungijinna nando
kionga teya. 'Ba kionga sungijian yojona tsakaifiu, tu kja'e xi
tjun tsungijin yojore.

81Ba Jesus kitsure:

—Tisetjen, chjube nijfiari xi tetsjujfiasin 'ba t'in.

9 'Ba ndekuini chubabiu kuanda ngani xutabiu, 'ba ja'aya
nijiiare Xi tikjijiasun 'ba kiji. Tunga kui nixtjinbiu, nixtjin nga
nikja'aya=.

10 Kui kjuafiu xuta judio kitsunire xuta xi kuando:

—Xutu=nganda'e. Bi tixa'nderi nga x'e nijfiari.

11'Ba xutabiu kitsure:

—Xi kitsindana, kui xi 'ba kitsuna: “Chjube nijfiari xi tet-
sjujfiasin 'ba t'in.”

12'Ba nchjabiu tsiningiyare:

—¢'Ya=xi 'ba kitsuri: “Chjube nijfiari xi tetsjujfiasin 'ba t'in”?

13 Tunga xuta xi kuanda bi be 'ya= xi kitsinda, ngat'a Jesus

14'Ba jaskan Jesus kiskajin ngani xutabiu fia ma ndetsinre
ningu 'ba kitsure:

—Jina'en, je kuanda ngani nganda'e. Bi nde fia'anni je, tuxi
bi nde satet'aniri xi ngisa ch'o.

15'Ba 'batsa'en xutabiu kiji 'ba ye'ere nijmi xuta judio nga
Jesus= xi kitsinda.

16 'Ba kui kjuafiu xuta judio kitsjengikeni Jesus, ngat'a
tsa'en= kibi nixtjin nga nikja'aya.

17'Ba 'batsa'en Jesus kitsure nchjabiu:

—Na'enna titsa'exa ka'nda nganda'e, 'ba 'ba nde an
tetsa'exa.

18 Kui= kjuafiu xuta judio ngisa tsangisjai ndiyanire nga
mejénre sik'en Jesus, ngat'a bi tsa tu nixtjin nga nikja'aya
tjimangane, tunga 'ba=nde tsu nga Na'enchana xi na'enre 'ba
'ba=tsa'en ndekui tajngu joni Na'enchana kitsa'en yojore.

Jests tsuya ngat'are xare

19'Ba 'batsa'en Jesus kinchja 'ba kitsure nchjabiu:

—Kjuakixi= xi texin_nuu. Tumé ma tsa'en Ki'ndire
Na'enchana xi tu kuenda tse'e. Tu kui sani mé= xi tjibe nga
titsa'en Na'enre, kui= xi tsa'en kui ngayeje. Ngat'a ngayéje
mé-=xi tsa'en Na'en, ndekuinire xi tsa'en Ki'ndiu.

20 Ngat'a Na'en 'fiu= tsimején Ki'ndiu 'ba baku=re ngayéje
mé= xi tsa'en. 'Ba kuaku=re xa xi ngisa je ngisa nga ko mare
kibi, tuxi kuakunninu.

21 Ngat'a jotsa'en Na'en tsikja'ayare xuta ngajinre mik'en
'ba tsik'endukun ngani, 'ba=nde tsa'en Ki'ndiu tsik'endukun
xi mejénre sik'endukun.

22 Ngat'a bi Na'en xi tsa'enre kjua xuta. Tusa Ki'ndiu
kitsjare nga kui xi sa'enre kjua ngatsi'i xuta,

23 tuxi ngatsi'i xuta skuekunni Ki'ndiu jotsa'en bekun
Na'en. Xi bi bekun Ki'ndiu, 'ba=nde bi bekun Na'en xi kui
kitsikasen.

24 "Kjuakixi= xi texin_nuu. Xi kuasen fojon enna
'ba kuakjainre ngat'are xi Kkitsikasenna, kui= xi s'ere
kjuabenichun xi bi fet'a. 'Ba bi si'anre kjua ngat'are jere
xutabiu, ngat'a je ja'axtiu ngajinre kjuabeya 'ba ja'as'en fia
tjin kjuabenichun.

25 Kjuakixi= xi texin_nuu. Kjua'e= chuba 'ba nganda'e=
nga je ja'e chubabiu kionga mik'en kjuint'e jndare Ki'ndire
Na'enchana. 'Ba xi kjuint'e, kui= xi s'ere kjuabenichun.

26 Ngat'a jotsa'en tu ngat'a tse'e Na'enchana tijfia
kjuabenichun, 'ba=nde tsa'en kitsjanga tu ngat'a tse'e Ki'ndiu
k'uejiia kjuabenichun.

27'Ba Na'en kitsjare kjua'fiu Ki'ndiu tuxi sa'enire kjua xuta,
ngat'a kui= xi Ki'ndire Xuta xi'iun.

28 Bi makunnu kibi. Ngat'a kjua'e= chuba kionga kjuint'e
jndare Ki'ndiu ngatsi'i xuta xi kjiyunijin

29 'ba kuisetjen ngani. Xi nda kitsa'en, kui= xi kuisetjen
nga s'ere kjuabenichun. Tunga xi bi nda kitsa'en, kui= xi
kuisetjen nga si'anre kjua.

Jestis tsu mé= xi bakutsejen nga kika'ere kjua'fiu

30 "Tumé ma tsa'aan xi tu kuenda tsa'an. Jotsa'en nt'ia,
'ba=tsa'en tsa'aan kjua. 'Ba Kkixi tsa'aan kjua, ngat'a bi an
'baxje_ra kjua'fiu yojona. Tusa tsa'aan xi mejénre Na'en xi
kitsikasenna.

31Tsa an xinyakixia ngat'ana, bi ndiya chjubere en xi xian.

32 Tunga tjin= jngu xi tsuyakixi ngat'ana, 'ba 'be=fia nga
kjuakixi= en xi tsuyakixi ngat'ana.

33 Jun kjinikasion nchja xi kikiningiyare Juan, 'ba kui= xi
kitsuyakixi ngat'are mé= xi kjuakixi.

34 Tunga an bi machjenna tsa xuta kuetsuyakixi ngat'ana,
tunga te'bejiiatsejen_nuu kibiu, tuxi k'uangifiu.

35 Juan, jo=ni jngu ndi'i xi kiti 'ba Kkitsitsejen, 'ba jun
kuamejénnu nga Kkjinitsjajin ngutjun ndi'ire.

36 Tunga an tjinna xi tsuyakixi ngat'ana xi ngisa je ngisa nga
ko mare en xi kinchja Juan. Ngat'a xa xi kitsjana Na'enchana
nga sik'etjusaan 'ba xi tetsa'aan nganda'e, kui= xi 'ba nde
titsuyakixi ngat'ana 'ba tibakutsejen nga Na'enchana xi Kkit-
sikasenna.

37 'Ba Na'en xi kitsikasenna, kui= xi 'ba nde titsuyakixi
ngat'ana. Jun kje nu'yajin_ru jndare ninga kje 'yajiun j6 kji'i.

38 Ninga bi tijfiajin inimanu enre, ngat'a bi makjainnu
ngat'are xi kitsikasen.

39 Ne 'fiu chut'ayo enre Na'enchana, ngat'a manu nga
kio sakujinnu kjuabenichun xi bi fet'a. 'Ba ndekuini enre
Na'enchana xi 'ba nde titsuyakixi ngat'ana,

40 tunga bi mejénna fo'o ngat'ana, tuxi s'eninu
kjuabenichun.

41°Bi kjuajere xuta xi temangisjaa.

42 Tunga an 'bexkun_nuu 'ba 'befia nga bi nimijion
Na'enchana.

43 Ngat'a ja'e=fia ngat'are ja'enre Na'enchana, 'ba jun bi
techjubetjonuu. Tunga tsa kja'e kjua'e xi tu ja'enre ya'a sa,
tusa kui xjubetjo.

44 Kui kjuafiy, ¢j6 tsa'en kuakjainninu ngat'ana? Tsa nde
ngajinre xingiu mejénninu s'enu kjuaje 'ba bi minyisjo kjuaje
ngixkun Na'enchana xi jngututu.

45Binikja'etsjion tsa an kuaneje_nuu ngixkun Na'enchana.
Xi kuanejenu, Moisés= xi techuya_ru nga sakunu kjuanda
ngat'are.

46 Ngu tsa makjainnu mé= xi kitsi'indu Moisés, 'ha=nde
kuakjainnu ngat'ana, ngat'a Moisés kitsi'indu= ngat'ana.

47Tunga tsa bi makjainnu mé-=xikitsi'indu Moisés, ¢jotsa'en
kuakjainninu en xi tenchjaa? —kitsu Jesus.

6
Jests tsikjén 6n mi xuta
Mt. 14:13-21; Mr. 6:30-44; Lc. 9:10-17

1Kja'e nixtjin ngani Jesus kiji xingunda ndachikun Galilea,
xi'ba nde ndachikun Tiberias 'mi.

2 'Ba ne nkjin xuta tjenngire, ngat'a tsabe kjuakun xi
kitsa'en nga kitsinda xuta xi sefesun.

31[ 'Ba 'batsa'en Jesus tsijin jngu nindu 'ba kio tsek'ejfiako
xutare.

4Kui nixtjinbiu je tjimatifia s'i pascua xi 'baxje xuta judio.

5 Kionga Jesus kiskutsejen 'ba tsabe nga ne nkjin xuta
inyatsitifiat'are, kio jako Felipe 'ba kitsure:

—¢Na=fiu kuinda nifiuxtila xi skine xutankjiun?

6 Tunga tuxi skut'ayakoni Felipe nga 'ba kitsure, ngat'a be=
kui mé=xisa'en.

7'Ba 'batsa'en Felipe kitsu:

—Tsa jo sientu ton denario nifiuxtila kuinda, ninga tsa ichi
ichi kua'ere nga jngu jngu, bi kuanni.

8 'Ba 'batsa'en kinchja jngu xutare Jesus xi Andrés 'mi, xi
nts'e mani Simén Pedro 'ba kitsu:

9 —Nga'e sejfia jngu chi'ndi xi ya'a 6n nifiuxtila xi kuan-
dakoni cebada ko j6 tjiuti. Tunga, ¢j6tjin kuanire xutankjiun
kibiu?

10'Ba 'batsa'en Jesus kitsu:

—'Ba t'in_ru nga ngat'endu ngatsi'i xuta.

'Ba kui nga'ndebiu ne tjin xka ngijfia, 'ba tsek'endu ngajin
ngijfio jeru mején 6n mi xuta xi'in.

11'Ba 'batsa'en Jesus kiskjebe nifiuxtilo 'ba kitsjare kjuanda
Na'enchana 'ba kitsitsojosunre xuta xi tsik'endu kio. 'Ba 'ba
nde kitsiko tjiutiu ngayeje nga kitsjare jotjin mejénre xuta.

12'Ba kionga je nda kitsere xuta, 'batsa'en jako ngani xutare
'ba kitsure:

—T'eku xkua xi ts'angiu, tuxi tumé kjuetsunni.

13 'Ba 'batsa'en nchjabiu 'eku xkua xi ts'angire nifiuxtila
cebada xi 6n, 'ba tejo nisin kuan xkua xi ts'angire xuta.

14 'Ba kionga xutankjiun tsabe kjuakun xi kitsa'en Jesus,
'batsa'en 'ba kitsure xinkjin:

—Kjuakixi= nga kui xuta chinga profeta xi tjinnere nga
kjua'e ngasun'ndebi.

15 Tunga Jesus tsabe nga nchjabiu mejénre kueko kjua'fiu
nga rey sa'en. Kui kjua tsakasent'axin nganire nga kik'ejfia
tajngu nindu.

Jestus fisun ndachikun
Mt. 14:22-27; Mr. 6:45-52

16 Kionga je tjima'fla, xutare Jesus ja'ejen 'nda ndai
ndachikun.

17 'Ba kionga je kuajfiure nde, tunga tojo kje fa'etjenngijin
Jesus, ja'as'en barku, tuxi kjua'axtiukjani ndachikun nga
kuaje Capernaum.

18 'Ba tukjuan kudn jngu ntjo 'fiu xi niki kiskjenitjen
ndachikun.

19 Kionga je echu 6n asa jon kilémetro, kio tsabe nchjabiu
nga Jesus ndibasun ndachikun nga titsitifiat'are barku, 'ba
kitsakjun.

20 Tunga Jesus Kitsure:

—An= fia. Bi kun.

21 'Ba nchjabiu kuatsjare nga Jesus ja'as'en barku, 'ba
tukjia'a echu sani nangi fia inyafi.

Jesus tsuya fidre nifiuxtila xi kjuakixi

22 Nga kuanyujun xuta xi tsek'endu xingunda ndachikun
tsabe nga tu jngu sani barku xi 'etju kio 'ba nga Jesus bi
ja'as'en nga kiko xutare, ngat'a tu kiji suba= xutare.

23 'Ba 'batsa'en ja'e jo jan kja'e barku xi 'etjuni Tiberias
nga ja'etifia fia kiskine nifiuxtila xuta, kionga Jesus je kitsjare
kjuanda Na'enchana.

24 'Bamani, kionga xutankjiun tsabe nga Jesus bi nde kio
tijiani ninga xutare, 'batsa'en ja'as'en barkubiu nga kikangis-
jai kui naxinanda Capernaum.

25'Ba kionga je kuasjaire xingunda ndachikun, kitsure:

—Maestru, ¢kjia'dfiu ja'e nga'e?

26 'Ba Jesus kitsingojore:

—Kjuakixi= xi xin_nuu. Kji'yafiu kjuakun xi kitsa'aan,
tunga bi kui kjuafiu teminyisjaininuu. Tu Ngat'are= nga nda
kitsitsenu nifiuxtila xi kichinio, kui kjuafiu teminyisjainifiuu.

27Bifla'axa_ru xichine xi mare fe. Tusa ti'axa_ru xichine xi
bife, xi sjanu kjuabenichun xi bi fet'a. Kui xichinebiu xi sjanu
Ki'ndire Xuta xi'iun, ngat'a kui= xi 'exare Na'enchana.

28'Ba nchjabiu kitsu:

—:Mé= xi tjinnere nga si'een jin, tuxi sik'etjusunnii xa xi
mejénre Na'enchana?

29'Ba Jesus kitsingojo nganire:

—Kui xa kibi xi mejénre Na'enchana nga sik'etjusun, nga
tjinnere nga kuakjainnu ngat'are xi kitsikasen.

30'Ba nchjabiu kitsu ngani:

—_iMé= kjuakun xi kuakutsejennii, tuxi xianii 'ba
kuakjainni ngat'a tsiji? ;Mé=xa xi fie'en?

31 Joni xuta chingana, kui xi kiskine tsajmi xi chine xi
mana 'mi kionga tsek'endu nangi t'axiun. Ngat'a 'ba=tsa'en
kua'indut'a enre Na'enchana: “Ngank'aa kika'enire nifiuxtila
xi kiskine.”

32'Ba Jesus kitsu:

—Kjuakixi= xi xin_nuu. Bi Moisés xi kitsjanu nifiuxtila xi
jendibajenni ngank'aa. Tusa Na'enchana tsja_nuu nganda'e
nifiuxtila xi kjuakixi xi ndibajenni ngank'aa.

33 Ngat'a nifiuxtila xi tsja Na'enchana, kui= xi jendibajenni
ngank'aa 'ba mare tsik'endukun xuta ngasun'ndebi.

34'Ba nchjabiu kitsu:

—Na'en, ta'entsjainii nifiuxtilabiu.

35'Ba Jesus kitsure:

—An-= fig nifiuxtila xi tsik'endukun xuta. Xi kjua'e ngat'ana
bi nde kuabojonire, 'ba xi kuakjainre ngat'ana bi nde
kuaxindanire.

36 Tunga je kixin_nuuy, ninga tsa te'yanuu tunga bi tjimak-
jainnu.

37 Ngatsi'i xuta xi Na'enna tsjana kjua'e ngat'ana, 'ba xi
kjua'e ngat'ana bi k'uaxjia ngandetsian.

38 Ngat'a ngank'aa jendibajenfia, tuxi sik'etjusunfia jotsa'en
mejénre Na'en xi kitsikasenna 'ba bi jotsa'en an mejénna.

391Ba xi kitsikasenna mejénre nga nijnguu sichajaa xi je kit-
sjana. Tusa mejénre nga sikja'aya ngani_ra ngajinre mik'en
xutabiu nga kjuet'a nixtjin.

40 Ngat'a Na'enna mejénre nga ngatsi'i xi skue Ki'ndiu 'ba
kuakjainre ngat'a tse'e s'e=re kjuabenichun xi bi fet'a. 'Ba
an sikja'aya ngani_ra ngajinre mik'en xutabiu nga kjuet'a
nixtjin —kitsu Jesus.

41 'Ba 'batsa'en xuta judio ch'otsa'en kinchja cheje ngat'a
tse'e Jesus, ngat'a kitsu nga kui= xi nifiuxtila xi ngank'aa
jendibajenni.

421Ba kitsu:

—¢A bi kui xutabi xi Jesus, ki'ndire Kuse? 'Yafia na'enre ko
nare. ¢J6 tjinnire nga 'ba titsu nga ngank'aa jendibajenni?

43 'Ba Jesus kitsure:

—Bi ch'otsa'en chuko xingiu ngat'are mé=xi kixian.

44 Ngat'a ni'yad kuan kjua'e ngat'ana tsa bi Na'en xi Kkit-
sikasenna kjua'eko, 'ba an sikja'aya ngani_ra ngajinre mik'en
nga kjuet'a nixtjin.

45 'Ba=tsa'en Kkitsi'indu nchja chinga profeta: “Na'enchana
kuakuyare ngatsi'i xuta.” 'Bamani, ngatsi'i xi basen fiojonre
Na'enchana 'ba xi mare ngat'are mé= xi tsu, kui= xi kjua'e
ngat'ana.

46 "Nisa 'yajin be jo kji'i Na'enchana. Tu jngu sani xi
jendibani fia tijfia Na'enchana, kui= xi je tsabe jo= kji'i kui.

47 Kjuakixi= xi xin_nuu. Xi kuakjainre ngat'ana, kui= xi
tjinre kjuabenichun xi bi fet'a.

48 An= fia nifiuxtila xi tsjare kjuabenichun xuta.

49 Xuta chinganu kiskine tsajmi xi chine xi mana 'mi nangi
t'axiun, tunga tojo jesun.

50 Tunga nifiuxtila kibi ngank'aa jendibajenni, tuxi tu'yani
xi skine bi nde kueyani.

51 An= fia nifiuxtila xi tijfiakun xi ngank'aa jendibajenni.
Tsa tjin xi skine nifiuxtilabi, kui= xi s'ere kjuabenichun xi bi
fet'a. 'Ba nifiuxtila xi sja, kui= xi yojona xi sjantjai_ra xuta
ngasun'ndebi tuxi s'enire kjuabenichun —kitsu Jesus.

52'Ba 'batsa'en xuta judio tu josiko xinkjin 'ba kitsu:

—¢Jo tsa'en kuan sjana yojore xutabi nga xinia?

53'Ba Jesus kitsu:

—Kjuakixi= xi xin_nuu. Tsa bi xino yojore Ki'ndire Xuta
xi'iun 'ba bi s'iu jinre, bi s'e kjuabenichun ngajinnu.

54Xi skine yojona 'ba k'ui jinna, kui= xi s'ere kjuabenichun
xi bi fet'a, 'ba an sikja'aya ngani_ra xutabiu nga kjuet'a
nixtjin.

55 Ngat'a yojona kui= xi xichine kjuakixi 'ba jinna kui= xi
nanda kjuakixi.

56 Xi skine yojona 'ba k'ui jinna, kui= xi k'uendujinntsjaina,
'ba an kuatejfiajinntsjai_ra.

57 Jotsa'en Na'enchana xi tsja kjuabenichun kitsikasenna
'ba ngat'are kui tejfiakuan, 'ba=nde tsa'en ngat'are xuta xi
sa'enna xichinere, kui= xi sja_ra kjuabenichun.

58 Kibi= nifiuxtila Xxi ngank'aa jendibajenni 'ba bi joni tsajmi
xi chine xi mana 'mi xi kiskine xuta chinganu 'ba tojo jesun.
Ngat'a xi skine nifiuxtilabi, kui= xi s'ere kjuabenichun xi bi
fet'a.

59 1Ba=tsa'en kinchja Jesus nga yakuya ngaya jngu ni'ya
sinagoga naxinanda Capernaum.

En xi tsja kjuabenichun xi bi fet'a

60 Kionga kjint'e xutare en xi kinchja, 'batsa'en nkjin xi 'ba
kitsu:

—¢'Ya= xi kuakjainre enbi? 'Nu= na'en tjinre.

61 Tunga Jesus tsabe nga ch'otsa'en inyafocheje xutare
ngat'are kibiu 'ba kitsure:

—¢A ch'o manu kibiu?

62 ;'Ba jo kuannu tsa xio Ki'ndire Xuta xi'iun kionga kueni-
jin ngani nga'nde fia jendibani?

63 Isennixtjintsjere= Na'enchana xi tsjare kjuabenichun
xuta, tunga ni'mé xi tse'e ngasun'ndio kuanre sjare
kjuabenichun xuta. 'Ba en xi kixin_nuu, kui= xi tse'e
Isennixtjintsjere Na'enchana 'ba tsjare kjuabenichun xuta.

64 Tunga tjin= ngajinnu yak'a xi bi makjainre kitsu Jesus,
ngat'a 'nda nga tuts'inre ja'ba be='ya xi bi makjainre 'ba 'ya
Xi singantsja.

65 'Ba 'ba nde kitsu:

—Kui=kjua 'ba kixinni_nuu nga tu'ya kuan kjua'e ngat'ana
tsa Na'enchana bi sa'en nga kuan kjua'e ngat'ana.

66 'Nda kui nixtjinbiu nkjin xutare kitsikumare 'ba bi nde
tsak'ajmekoni.

67'Ba 'batsa'en Jesus jako xutare xi tej6 'ba tsiningiyare:

—iA mejénnu kuangiun jun ngayeje?

68 'Ba Simon Pedro kitsingojore:

—Na'en, ¢'ya= ngisa xi kuangitjenngii? Ji= xi nukjua nijmi
en xi tsjare kjuabenichun xi bi fet'a xuta.

69 Je makjainni 'ba 'yva=ni nga ji= xi Cristo, xi Ki'ndire
Na'enchana xi tijfiakun.

70'Ba Jesus kitsure:

—An-= kiskja'ajin_nuu jun xi tejo, tunga ngajinnu tjin jngu
xi chanayi.

71 Nga 'ba kitsu ngat'a tse'e Judas Iscariote kinchja. Xi
kindire Simdn. Ngat'a kui= xi singantsja 'ba jngu xutare xi
tejo.

7

Jesus fijngu s'i naxinanda Jerusalén

1'Ba jaskan Jesus tsu'ba nangi Galilea. Bi kuamejénre nga
tsak'ajme tsejen nangi Judea, ngat'a xuta judio xi tjindu kio
tsangisjai ndiya jotsa'en sik'enni kui.

2Tunga je tjimatifia s'i xi 'baxje xuta judio xi s'ire ni'ya xi tu
beni ngisa.

3'Ba 'batsa'en 'bi kitsu nts'e Jesus:

—Bitunga'e beni. Tusa t'in fia tijiia nangi Judea, tuxi skueni
xutari mé=xij tefie'en.

4 Ngu tsa jngu xuta mejénre xiaxkun bi 'bejfia'mo mé- xi
tsa'en. Kui kjuafiu tsa fie'en kjuakun, tusa takutsejen_ri yojori
xuta ngasun'ndebi

5 —kitsu nts'e, ngat'a ni nts'ejin kuakjainre ngat'are kui.

6'Ba Jesus kitsure:

—Kje fa'ejin chubana. Tunga ngat'anu jun, tume chubafiu
ma fio'on mé= xi mejénnu.

7 Bi ma mastikenu xuta ngasun'ndebi jun, tunga inya-
mastike=na an ngat'a texinyata'enfia nga ch'o tjin mé= xi
inyatsa'en.

8 Tangiun jun s'iu. Tunga an bi kjuia, ngat'a kje fa'ejin
chubana

9 —kitsu Jesus 'ba tsek'ejiia nangi Galilea.

10 Tunga kionga je Kkiji nts'e Jesus, 'batsa'en kui Kkiji s'iu
ngayeje. Tunga bi kiji tsejen, tu kiji 'mo.

11'Ba xuta judio tsangisjai Jesus ngajin s'iu, 'ba kitsu:

—¢Na=fiu tijfia xutabiu nde?

12 Ba ngatsi'i xutankjiun inyafo nijmi ngat'are Jesus. Tjin
yak'a xi tsu: “Kui jngu= xuta xi nda xuta.” 'Ba tjin yak'a xi
kitsu: “Junjun. Kui jngu= xuta xi 'bonachare xuta.”

13 Tunga xutankjiun bi kuan kinchja tsejen ngat'are Jesus,
ngat'a tsankjunke xuta judio.

Jests bakuya ngajin s'ire ni'ya xi tu beni ngisa

14Kionga je masen tjen s'iu, Jesus ja'as'en fia ma ndetsinre
ningu 'ba yakuya.

15 'Ba xuta judio tu 'ba= kudnre 'ba kitsure xinkjin:

—¢JOtsa'en manire xujun xutabi, nga bi kiskut'aya?

16 'Ba Jesus kitsure:

—En xi tebakuyaa bi tsa'an. Tse'e xi kitsikasenna.

17Tsa tjin xi mejénre sa'en jotsa'en mejénre xi kitsikasenna,
kui=xi skue fid ndibani en xi tebakuyaa, tsa tse'e Na'enchana
asa tu kuenda tsa'an tenchjaa.

18 Jngu xuta xi tu kuenda tse'e nchja, kui= xi mejénre nga
xiakun. Tunga xi mejénre nga xiakun xi kitsikasen, kui= xi
nchjakixi 'ba tumé ma chaninejere.

197sA bi Moisés xi kitsjanu kjuatexumo? Tunga nijngujin
jun tenik'etjusun kjuatexumo. ¢Anfiu mejénninu sik'ennuu?
—Kkitsu Jesus.

20'Ba xutankjiun kitsingojore:

—iNgu isennixtjin xi bi nda tijfiajinri! ¢'Ya= xi mejénre
sik'enri?

21'Ba Jesus kitsure:

—Jngu kjuakun xi kitsa'aan, 'ba ngat'are kui tu 'ba= kuan
tsi'inu.

22 Moisés yakuyanu nga sik'etjusun mé= xi circuncision
'mi (ninga tsa bi fa Moisés xi 'etuts'inre kibiu, tusa nchja
chinganu xi 'ejiiatuts'innu kibiu.) 'Ba nik'etjusun kibiu ninga
tsa nixtjin nga nikja'aya.

23'Ba 'ba niko ki'ndi xi'innu ninga tsa nixtjin nga nikja'aya,
tuxi bi kuiyunefiu kjuatexumare Moisés. Nda tjin tsu'ba.
Tunga tsa 'ba fio'on, ¢dnfiu temastichaninuu nga nixtjin nga
nikja'aya kitsindakjian ngayéje yojore jngu xuta?

24 Bi fio'on kjua tu ngat'are jotsa'en matsejen mé=xi tsa'en
xuta. Tusa ko kjuakixi ti'on kjua.

Bi mankjinre xuta nga Jesus xi Cristo

25 'Ba 'batsa'en yak'a xuta xi Jerusalén tse'e 'bi kitsure
xinkjin:

—¢A bi kui xutabi xi nchjabiu mejénre sik'en?

26 Ngu chutsijon. Tsja tsa'en tinchja tsejen 'ba tumé inyat-
sure. ¢A je kuankjinre xutaxo nga kui fa ni xi Cristo?

27 Tunga 'yafia fid ndibani xutabi. Kionga kjua'e xi Cristo,
tu'ya skue fid kjua'eni.

28 'Ba 'batsa'en 'fiu kinchja Jesus nga yakuya fia ma
ndetsinre ningu 'ba kitsu:

—Temixun nga 'yvanuu 'ba nga 'yo fid ndibafia. Tunga bi
kuenda tsa'an ja'aa. Xi kitsikasenna, kui= xi kjuakixi 'ba kui
bi'yo.

29 Tunga an 'be=fia. Ngat'a kio= jendibafia fia tijfia, 'ba kui=
xi kitsikasenna.

30 'Ba 'batsa'en nchjabiu kuamejénre nga kue'fiu, tunga
ni'ya kitsuba, ngat'a kje fa'ejin chubare.

31'Ba nkjin mani xuta xi inya ngajinre xutankjiun xi kuak-
jainre ngat'are kui 'ba kitsure xinkjin:

—Kionga kjua'e xi Cristo, ¢a ngisa= tse kjuakun sa'en ngisa
nga ko mare xi titsa'en xutabi?

32 'Ba 'batsa'en xuta fariseo kjint'e mé= xi inyafo nijmi
xutankjiun ngat'are Jesus. 'Ba meni xi ngakure na'mi ko xuta
fariseo kitsikasen nchja xi tsikuenda ningu, tuxi subani Jesus.

33'Ba Jesus kitsu:

—Tu chuba nixtjin kuatejfiajin ngisa_nuu, 'ba jaskan kjui
ngafia fia tijiia xi kitsikasenna.

34 Kuijnyisjainuu tunga bi nde xianinu. Na kuikatejfiaa bi
kuan kjuechu.

35'Ba 'batsa'en xuta judio kitsure xinkjin:

—¢Na= kuaje xutabi, nga bi nde kuasjainina? ¢A kuekun
tsé xingia xi tjindujinre xuta griego 'ba kio kuakuyare xuta
griego?

36 'Ba: ¢J6 tsunire en xi kinchja nga tsu: “Kuijnyisjainuu
tunga binde xianinu”, 'ba: “Nakuikatejfiaa bi kuan kjuechu”?

37 Nixtjin nga je tifet'ani s'iu, kui xi 'fiu 'baxje xuta, 'ba
'batsa'en tsakasen nduju Jesus nga 'fiu kinchja 'ba kitsu:

—Tsa tjin xi xindare, ngatjendiba ngat'ana 'ba ngat'i.

38 1Ba 'bi kuanre jotsa'en kua'indut'a enre Na'enchana. Xi
kuakjainre ngat'ana, kui= xi stjujin ngajin yojore ndaje xi
tjinre nanda xi tsjare kjuabenichun.

39 1Bi kitsu Jesus nga kinchja ngat'are Isennixtjintsjere
Na'enchana xi jaskan sakure xuta xi kuakjainre ngat'are kui.
Ngat'a kui nixtjinbiu kje fa'ejin Isennixtjintsjere Na'enchana,
ngat'a Jesus Kkje sakujinre kjuajere.

40 'Ba kionga xutankjiun kjint'e enbi, 'batsa'en jonijmi
ngat'are Jesus.

—Kjuakixi=nini nga kui= xi xuta chinga profeta —Kkitsu
yak'a.

41'Ba yak'a kitsu ngani:

—Kui=xi Cristo.

—Junjun —kitsu ngani kja'ere—. Ngat'a bi nangi Galilea
kjua'eni xi Cristo.

42 ;A bi 'batsa'en kua'indut'a enre Na'enchana, nga ntjere
David kjua'eni xi Cristo 'ba nga naxinanda Belén kjua'eni, fia
nangire David?

431Ba 'batsa'en xutankjiun tsakjanya ngat'are Jesus.

44 'Ba tjin xi kuamejénre nga suba'flu, tunga ni'ya 'ba
kitsa'en.

45'Ba 'batsa'en nchja xi tsikuenda ningu ja'e ngani fia tjindu
xi ngakure nchja na'mi ko xuta fariseo.

—¢Anfiu bi ja'ekofiu xutabiu nde? —kitsu xXutaxo nga
tsiningiyare.

46 'Ba nchjabiu kitsure:

—Ni'sa 'yajin 'batsa'en nchja jotsa'en tinchja xutabiu.

47'Ba nchja fariseo kitsure:

—¢A 'ba=nde ko jun je tsak'onachanu xutabiu?

48 ;A tjin tsé ngajinre xutaxo xi makjainre ngat'are kui?
'Ba ¢a tjin tsé ngajinre xuta fariseo xi makjainre ngat'are kui
ngayeje?

49 Tunga ngat'are xutankjiun xi bi mankjinre kjuatexumo,
kui= xi ch'okun ngixkun Na'enchana.

50 'Ba 'batsa'en Nicodemo, jngu xi ngajinre, xuta fariseo xi
ja'ekun Jesus nga jfiu, kinchja 'ba kitsu:

51 —Jo tsu kjuatexumana, titjun tjinnere nga kuasen
flojon_ra xuta, tuxi xiafia mé= xi kitsa'en. 'Ba jaskan si'an_ra
kjua —kitsu.

52'Ba nchjabiu kitsure:

—:iA'ba=nde nangi Galilea ndibani jingayeje? Nda chut'aye
enre Na'enchana 'ba xiani nga nisa jngujin profeta ndibani
nangi Galilea.

53'Ba 'batsa'en nga jngu jngu kiji ndaba.

8
Chjun xi kitsa'ent'are kjuachajngi xi'inre

1'Ba 'batsa'en Jesus kiji Tjengi Ya Olivo.

2'Ba kionga je kis'e isen nixtjin nga kuanyujun, ja'e ngani
ningu. Kio ja'ekun ne nkjin xuta, 'ba kio tsik'ejfia nga yaku-
yare.

3'Ba chjine kjuatexuma ko xuta fariseo ja'ekore jngu chjun
xi kji'yare nga kjuachajngi titsa'ent'are xi'inre 'ba kitsikasen
masen.

41Ba kitsure Jesus:

—Maestru, chjunbi kji'yare nga kjuachajngi titsa'ent'are
xi'inre.

5 'Ba 'batsa'en Kkitsi'indut'a Moisés kjuatexumo nga ko
ndiojo kjuinik'enkoni xi 'ba sa'en. 'Ba ji nde, ¢j0 sji?

6 Tunga tuxi kiskut'ayako=ni Jesus nga 'bi kitsure, ngat'a
mejénre kuaneje. 'Ba 'batsa'en Jesus yejen tsindi nkjain 'ba
ko najma ntsja kitsi'indut'a t'anangiu.

7'Bangat'a tojo inyaminingiyare nchjabiu, yejennk'a ngani
nkjain 'ba kitsure:

—Xi tsajainjinre je, kui xi titjun ngate'ere ndiojo chjunbiu.

8 'Ba 'batsa'en yejen tsindi ngani nkjain 'ba janda
kitsi'indut'a t'anangiu.

9 'Ba kionga kjint'e nchjabiu enbiu, nga jngu jngu Kkiji
tsaka'anire xi ngisa 'fiu chinga. 'Ba 'batsa'en tu Jesus ko
chjunbiu tsik'endujin masenre xutankjiun.

10'Ba 'batsa'en Jesus yejennk'a ngani nkjain 'ba kitsure:

—Na, ¢fid kiji nchjabiu nde? ¢A tu'ya nde tibanejeniri nga
tsu nga tjinnere nga kjuinik'enri?

11'Ba chjunbiu kitsu:

—Junjun, na'en. Nijngujin.

'Ba Jesus kitsure:

—Ninga an bi xian nga kuitjaxti kjuanima ngayeje. T'in
ngani 'ba bi nde mijnyije ngisani.

Jesus bakuya nga kui= xi ndi'ire xuta

12'Ba 'batsa'en Jesus jako ngani xutankjiun 'ba kitsure:

—An= fia ndi'i xi tsitsejenre xuta tse'e ngasun'ndebi. Xi
kuetjenngina bi fia jiiu chun kuetsuma. Tusa s'ere ndi'i xi
sjare kjuabenichun.

13 'Ba xuta fariseo kitsure:

—Tu ngat'a tsiji tenikixiya tajngui. Bi chjire en xi tes;ji.

141Ba Jesus kitsingojore:

—Ninga tsa tu ngat'a tsa'an tetsikixiyaa, tunga chjire en xi
tenchjaa, ngat'a 'be=fia id jendibafia 'ba fid kjui ngafia. Tunga
jun bi 'yo fid jendibafia 'ba bi 'yo fid kjui ngafia.

15 Jun fia'an=fiu kjua jotsa'en tijfla nga'e ngasun'ndebi,
tunga an tu'ya tsa'en_ra kjua.

16 'Ba tsa tsa'aan kjua, kixi tsa'aan, ngat'a bi tejfia tajngua.
Tusa tijfiakona Na'en xi kitsikasenna.

17'Ba ka'nda kjuatexumanu 'bi= tsa'en kua'indut'a: “Tsa j6
xuta ngusun ma nga nchja, kui enbi xi chjire.”

18 Tu ngat'a ta'an= tetsikixiyaa, 'ba 'ba=nde Na'en xi Kkit-
sikasenna titsikixiya ngat'ana ngayeje —kitsu Jesus.

19'Ba nchjabiu kitsure:

—¢Na=fiu tijfia Na'enri?

—Bi 'yvanuu ninga bi 'yo Na'enna. Tsa 'yanuuy, 'ba=nde xio
Na'enna ngayeje —Kitsu Jesus.

20 'Ba kui enbi xi kinchja nga yakuya ndetsinre ningu, fia
tijiia kaxare ton chje. 'Ba tu'ya kitsuba, ngat'a kje fa'ejin
chubare,

21'Ba 'batsa'en Jesus kitsu nganire:

—An= Kkjui=fa 'ba kuijnyisjainuuy, tunga ngajinre jenu
kueyajiun. Na kjuia bi kuan kjuechu.

22'Ba xuta judio kitsu nganire xinkjin:

—¢Anfiu tsuni nga fia kuaje bi kuan kjuecha? ;A tit-
sikja'etsjen nga sik'en tajngu yojore?

23 Tunga Jesus Kitsure:

—Ngindio tsojon, tunga an ngank'aa tsa'an. Ngasun'ndebi=
nanginu jun, tunga an bi ngasun'ndebi nangina.

24 Kui= kjuafiu 'ba texinni_nuu nga kueyajiun jenu. Tsa bi
kuakjainnu nga 'ya=fia an, kueyajinfiu jenu.

25'Ba xuta judio tsiningiya nganire:

—¢'Ya=ni ji?

'Ba Jesus kitsingojore:

—Xi je kixin_nuu 'ndani nga tuts'inre.



SAN JUAN 8:26 229 SAN JUAN 8:41

26 Tse en tjinna xi kuan kuinchjaa ngat'anu 'ba sa'en_nuu
kjua. Tunga xi kitsikasenna, kui= xi tjinre kjuakixi. 'Ba
xi kjint'ia nga kinchja xi kitsikasenna, kui= xi texin_ra nga-
sun'ndebi.

27 Tunga nchjabiu bi kuankjinre tsa ngat'are Na'enchana
jako kui.

28 Kui kjuafiu Jesus kitsu ngisa:

—Kionga xjunitjennk'o Ki'ndire Xuta xi'iun, kio xio nga 'ya=
fia an 'banga tumé tsa'aan xi tu kuendana. Jotsa'en yakuyana
Na'enchana, kui= xi texian.

29 Ngat'a xi kitsikasenna, kui= xi tijfiakona. Bi tsik'ejfia
tajnguna Na'enchana, ngat'a tsik'etjusun ntsjai=fia mé= xi
matsjare.

30'Ba kionga 'bi titsu Jesus, ne nkjin kuakjainre ngat'are kui.

Jesus bakuya ngat'are 'yd xi ki'ndire Abraham

31'Ba 'batsa'en Jesus jako xuta judio xi kuakjainre ngat'are
kui:

—Tsajanda sik'etjusun enna, kjuakixi= nga kuon xutana,

32 'hba xiafiu mé= xi kjuakixi, 'ba kjuakixiu sinndainu —
kitsure.

33'Ba nchjabiu kitsure:

—Jin ntjere Abraham kudin, 'ba nisafiajanni chu'nda mai.
¢Jotsa'en 'bi te'minii nga kuandai?

34'Ba Jesus kitsu ngani:

—Kjuakixi mé=xi texin_nuu. Ngatsi'i Xi inyamajngi je, kui=
xi kudn chu'ndare je.

35 Joni jngu chu'nda, bi s'entsjaire nga'nde ngaya ni'yo.
Tunga ki'ndire xuta xi tse'e ni'yo, kui= xi s'entsjaire nga'nde.

36 'Ba 'batsa'en, tsa Ki'ndire Na'enchana sinndainu,
kuandai kjuakixinu.

37 'Be=fia nga jun xi ntjere Abraham, tunga mejénnu
sik'ennuuy, ngat'a bi mejénnu fa'as'ejinnu enna.

38 An xinfia mé-= xi yakutsejenna Na'enna, 'ba jun fia'an=fiu
mé-=xi bakuyanu na'ennu.

39 Nchjabiu kitsingojo:

—Na'enni, kui= xi Abraham.

'Ba Jesus kitsure:

—Tsa jun xi ki'ndire Abraham, 'baru si'on jo kitsa'en Abra-
ham.

40 Tunga nganda'e mejénnu sik'ennuy, ninga tsa
texinya_nuu en kjuakixi xi yakuyana Na'enchana. Nifiajanni
'bi kitsa'en Abraham.

41 Jun=xi 'ba fio'on jo kitsa'en na'ennu.

'Ba nchjabiu kitsu:

—Jin bi ngajin kjuachajngi kitsin. Jngututu na'en tjinni, kui
xi Na'enchana.

421Ba 'batsa'en Jesus kitsu nganire:

—Tsa Na'enchana xi na'ennu, nimején=ru_nuu jun, ngat'a
an jendiba=fia fia tijfia Na'enchana 'ba nga'e tejfiag. Bi ngat'a
tsa'an nga ja'aa. Kui suba kitsikasenna.

43 Bi mankjinnu en xi tenchjaa, ngat'a bi ba'e'ndio nga
fa'as'enjinnu enna.

44 Chanayiu xi na'ennu 'ba kui tse'e_ru. 'Ba jun mejénnud
si'on jotsa'en mejénre kui. Xi 'ndani nga tuts'inre kitsik'en
xuta. Bi basen kixiko xi kjuakixi, ngat'a tsajain ngajinre mé=
xi kjuakixi. Kionga nchja en ndesu, jo kun kui 'ba=tsa'en
nchja, ngat'a kui= xi ndesu 'ba bakuya en ndesu.

45 Tunga an texin=fia mé= xi kjuakixi, 'ba kui= kjua bi
makjainninu.

46 ;A tjin= ngajinnu xi kuan kuakutsejen nga tjinna je?
Tunga tsa kjuakixi mé=xi texian, ¢anfiu bi makjainninu?

47 Xi Na'enchana tse'e, kui= xi basen fiojon en xi tse'e
Na'enchana. Tunga bi Na'enchana tse'e_ru. Kui= kjuafiu bi
mejénninu basen fiojon enre kui —Kkitsu Jesus.

48 1Ba xuta judio kitsu:

—Kjuakixi= mé=xi mixiin, nga ji= nijngu xuta tse'e Samaria
'ba nga tijiiajinri isennixtjin xi bi nda.

491Ba 'batsa'en Jesus kitsingojore:

—Bi isennixtjin xi bi nda tijfiajinna. Tusa 'bekuan Na'enna,
tunga jun bi 'yakunnuu.

50 Bi kjuaje temangisjaa ngixkun xuta. Tunga tjin= xi
tjiimangisjai kjuajena, 'ba kui= xi tsa'en kjua.

51 Kjuakixi= xi xin_nuu. Tsa tjin xi sik'etjusun enna,
nifiajanni kueya.

52'Ba xuta judio kitsu ngani:

—Nganda'e 'ya=ni nga ji tijfiajinri isennixtjin xi bi nda. Ngu
Abraham ko nchja chinga profeta jesun. Tunga ji sji nga
nifiajanni kueya xuta xi sik'etjusun enri.

53 ;A ngisa= 'fiu je ngisai ji nga ko mare Abraham xi xuta
chingana xik'en? 'Bandejesun nchja chinga profeta ngayeje.
¢'Ya=tema_ri yojori ji?

54'Ba Jesus kitsingojore:

—Tsa tu an tajngu tetsjara kjuaje yojona, tumé chjire kjua-
jena. Tunga xi tibakutsejen kjuajena, kui= xi Na'enna, xi 'ba
nde Na'en 'mi_ru jun ngayeje.

55 Bi 'yaxkun jun kui, tunga an 'bexkun=fiag. Tsa xin_nuu
nga bi 'bexkuan, 'ba=nde xuta ndesu kudn joni jun. Tunga
'bexkun=iia 'ba tetsik'etjusun=fia enre.

56 Tsja kudnre Abraham xi xuta chinganu nga tsabe nga
kjua'aa. Tsabe 'ba tsja kuanre.

57'Ba xuta judio kitsure:

—Ninga kje yachutejin nu tjinri, ¢j6tsa'en tesji nga je kji'ye
Abraham?

58'Ba Jesus kitsingojore:

—Kjuakixi= xi texin_nuu. Kionga kje tsinjin Abraham, ja'ba
je tejfiaa an.

59 'Ba 'batsa'en nchjabiu kiskjebe ndiojo, tuxi kue'enire
ngat'a mejénre sik'en. Tunga Jesus tsik'ejfia'mo 'ba 'etju fiama
ndetsinre ningu.

9

Jesus tsinda jngu xuta ka

1Nga tifa'a Jesus, kio tsabe jngu xuta xi ka 'ndani nga kitsin.

2'Ba 'batsa'en xutare tsiningiyare:

—Maestru —Kkitsure—, ¢'ya xi tjinre je nga 'batsa'en ka
kitsinni xutabi? ;A kui? ¢Asa xichare?

3'Ba Jesus kitsingojore:

—Ninga kui ninga xichare tjinre je. 'Ba=tsa'en Kitsin tuxi
xiani ngajinre mé=xi mare tsa'en Na'enchana.

4 Machjen= nga sik'etjusan xa xi tse'e xi kitsikasenna
kionga tsejen ngisaa. Ngat'a nga je kuajfiu, tu'yd nde kuan
sa'exa ngisani.

5 Yejerafiu nga tejfiaa nga'e ngasun'ndebi, an fia ndi'i xi
tsitsejenre xuta xi tse'e ngasun'ndebi.

6 'Ba kionga je 'ba Kkitsu, 'etia t'anangiu 'ba ko ndatiare
'endachi ndasiji, 'ba kitsikajun tuxkun xuta ko.

7'Ba kitsure:

—Tichunkjain nga'nde fia inya nanda xi Siloé 'mi. (Siloé, en
xi tsunire: xi kjinikasen.)

'Ba xuta ko kikunkjan, 'ba kionga jendiba ngani, je nda
matsejenre ya'a.

8'Ba xuta xi ndai ndaba ko xuta xi tsabe nga mi'a ton kitsure
xXinkjin:

—¢A bi tsa kui xutabi xi 'bejfia'in nga mi'a ton?

9'Ba yak'a kitsu:

—Jun, kui.

'Ba tjin xi kitsu:

—Bi kui, tunga 'ba=tsa'en matsejen joni kui.

'Ba xutabiu kitsure:

—An=fia.

10'Ba 'batsa'en nchjabiu tsiningiyare:

—¢Jotsa'en Kitju'ingini tuxkuin?

11'Ba kui kitsingojore:

—Xuta xi Jests 'mi ka'benda ndasiji 'ba katsikajun
tuxkuaan 'ba 'bi katsuna: “Tichunkjain nga'nde fia inya
nanda xi Siloé 'mi.” Kui kjuafiu kijifia 'ba kionga je
kakunkjaan, kamatsejenna ya'anifiu.

12'Ba 'batsa'en nchjabiu tsiningiyare:

—¢Na tijiia xutabiu nde?

—Bi 'hia —kitsu xutabiu.

13 'Ba 'batsa'en nchjabiu ngixkun xuta fariseo kiko xuta xi
je kuatsejenre.

14'Ba nixtjin nga 'enda ndasijiJesus 'ba nga tsix'angi tuxkun
xXutabiu, nixtjin nga nikja'aya= ngat'a xutu= nixtjinbiu.

15 Kui kjuafiu xuta fariseo tsiningiyanire jétsa'en kuatse-
jenre. 'Ba xutabiu kitsu:

—Ndasiji katsikajun tuxkuaan, 'ba kakunkjaan 'ba kamat-
sejenna.

16 'Ba 'batsa'en yak'a nchja fariseo kitsu:

—Bi Na'enchana kitsikasen xuta xi 'bi katsa'en, ngat'a bi
bekun nixtjin nga nikja'aya.

'Ba tjin xi kitsu:

—¢JOtsa'en jngu xuta xi tjinre je kuan sa'en kjuakun joni
kibi?

'Ba 'batsa'en tsakjanya xuta fariseo ngat'are Jesus.

17 'Ba 'batsa'en tsiningiya nganire xuta xi sa'e fa kuatse-
jenre:

—'Ba ji xi kitju'ingi tuxkuin, ¢j6 sji ngat'are xutabiu? —
kitsure.

'Ba kui kitsingojore:

—Jngu profeta kui.

18 Tunga xuta judio bi kuakjainre tsa kui xutabiu xi ka
kudn'in tsakaifiu, 'ba tsa kui xi je matsejen nganire. Kui
kjuafiu kinchjanire xichare

19'ba tsiningiyare:

—¢A kui ki'ndinu kibi xi 'mi_ru nga ka nga Kkitsin? 'Ba
¢jOtsa'en nga je kuatsejenre nde?

20'Ba xichare kitsingojore:

—'Ya=ni nga kui xi ki'ndini 'ba nga ka nga kitsin.

21 Tunga bi 'yee jétsa'en kuatsejen nganire, 'ba bi 'yee 'ya
xi kakjex'angi tuxkun. Tusa kui chjaningiya_ru. Je chinga.
Kuan kui kue'esubanu nijmi ngat'a tse'e.

22 'Bj kitsu xichare xutabiu ngat'a tsakjunke xuta judio.
Ngat'a xuta judio ja'ba je 'endakokjua xinkjin tsa tjin xi sik-
ixiya nga Jesus=xi Cristo, kui= xi kjui'naxje ni'ya sinagoga.

23 Kui kjuafiu xichare xutabiu kitsuni: “Chjaningiya_ru. Je
chinga.”

24'Ba 'batsa'en xuta judio kinchja nganire xi majoni ndiya
xuta xi je kuatsejenre 'ba kitsure:

—Tikixiye nga Na'enchana xi tjinre kjuaje. Jin 'ya=ni nga
kui xutabiu jngu xuta xi tjinre je.

25 'Ba xutabiu kitsingojo:

—Tsajnguxutaxitjinre je kui, bi'bia. Tukuisanixi 'bia, nga
an xi ka'ian tsakaifiu, tunga nganda'e je matsejen nganina.

26 'Ba nchjabiu kitsu nganire:

—cJ06 katsikori? ¢Jotsa'en kakjex'angi tuxkuin?

27'Ba kui kitsingojore:

—Je ye'e_nuu nijmi, tunga bi tebatesinnuu.  ;Anfiu
mejénninu nga 'ba xin ngani_nuu? ;A mejénnu kuon xutare
xutabiu ngayeje?

28'Ba nchjabiu jatiko 'ba kitsure:

—Jixixutare xutabiu kudin. Tunga jin xutare Moisés kudin.

29 'Ya=ni nga Moisés kinchja en xi Na'enchana kitsuyare,
tunga bi 'yee fid= jendibani xutabiu.

30'Ba xutabiu kitsingojore:

—Ngu, tu 'ba= mana nga bi 'yo fi4 jendibani xutabiu, tunga
kiskje'ingi tuxkuaan an.

31'Yafia nga Na'enchana bi basen fiojonre xuta xi tjinre je.
Tu kui sani xi bekun 'ba tsa'en mé= xi mejénre Na'enchana,
kui= xi basen fiojonre.

32 Nisafiajanni nu'yare tsa tjin xi kjex'angi tuxkun xuta xi ka
'ndani nga kitsin.

33 Tsa bi Na'enchana kitsikasen xutabiu, tumé kuan sa'en.

34'Ba nchjabiu kitsure:

—Ji= xi ngajinre je kitsin. ¢A ji kuakuyanii?

'Ba ts'axje ni'ya sinagoga.

35 'Ba 'batsa'en Jesus kjint'e nga kji'naxje xutabiu, 'ba
kionga kisatejin ngani 'bi kitsure:

—:A makjainri ji ngat'are Ki'ndire Xuta xi'iun?

36 'Ba xutabiu kitsingojore:

—Na'en, ¢'ya= nifiu, tuxi kuakjainnina ngat'are?

37'Ba Jesus kitsure:

—Je=Kkji'ye. Kui= fia an xi techuba nijmikue.

38 'Ba 'batsa'en xutabiu tsakasenkunch'int'are Jesus 'ba
kitsure:

—Makjainna, Na'en.

39'Ba 'batsa'en Jesus kitsu:

—An ja'e=fia ngasun'ndebi tuxi kuanni kjua, 'ba tuxi
kuatsejennire xi ka 'ba nga kuaka xi matsejenre.

40 'Ba yak'a xuta fariseo xi inyako Jesus kjint'e enbi 'ba
tsiningiyare:

—:A ko jin xi kai?

411Ba Jesus kitsingojore:

—Tsa jun xi ko, bi s'enu je. Tunga jun te'minuu nga matse-
jennu. Kui= kjuafiu tjinninu je.

10

Jesus bakuya jngu kjuakusun ngat'a tse'e xi tsikuenda chut-
sanga

1'Ba Jesus kitsure:

—Kjuakixi= xi texin_nuu. Tu'yafiuxi bi xuntjare nch'are chut-
sango kjua'as'en 'ba tusa xin kjua'as'enntjai, kui= xi chacheje
xXi mejénre kueko chutsango.

2Tunga xi fa'as'en fia tijfia xuntjo, kui xi tsikuenda chutsango.
3 Kui xi basen'nda xuntjare nch'o kje'ire kionga be xi
tsikuenda chutsanga. 'Ba chutsangare nt'e jndare, 'ba nga
jngu jngu chutsangare ja'enre nchjanire 'ba 'betjuko ngan-
detsin nch'o.

4 'Ba kionga je 'betjuko ngatsi'i chutsangare, 'ba 'batsa'en
fititjunre, 'ba chutsango fitjenngi ngat'a be= jndare.

5 Tunga bi fitjenngi xuta xi bi bexkun. Tusa mangare, ngat'a
bibe jndare xutabiu

6 —kitsu Jesus nga yakuya kjuakusunbi, tunga bi kuankjinre
xuta jo tsunire.

7'Ba 'batsa'en 'ba kitsu ngani Jesus:

—Kjuakixi= xi texin_nuu. An= fia xuntja fia fa'as'en chut-
sango.

8 Ngatsi'i xi tjun ja'e nga ko mare an, kui= xi chacheje 'ba xi
mejénre kueko chutsango. Tunga chutsango bi kjint'e jndare.

9 An= fia xi xuntjo. Xi ngat'ana kjua'as'en, kui= xi k'uangi.
'Ba xutabiu jo=ni chutsanga xi fa'as'en 'ba 'betju ngaya nch'o
'ba sakure ngijiia xi kjine.

10°Chachojo fa'e tuxi fikoni 'ba tsik'en 'ba tsikje chutsango.
Tunga an ja'e=fa tuxis'eni kjuabenichun 'ba tuxi 'nu tse s'eni.

11 An= fiag xi nda tsikuenda chutsanga. 'Ba xi nda tsikuenda
chutsanga, kui= xi tsja yojore ngat'are chutsangare.

12 Tunga xuta xi tu chu'nda ma, xi bi kui tse'e xo 'ba xi
bi kui tse'e chutsango, kui= xi tsik'endu suba chutsango 'ba
manga kionga be nga ndiba tjiundsejen. 'Ba tjilundsejen kjine
chutsango 'ba tsitsojosun.

13 'Ba 'batsa'en manga xuto ngat'a tu chu'nda ma 'ba bi
kuendare chutsango.

14°An= fia xi nda tsikuenda chutsanga. 'Ba 'be=fia xi tsa'an
'ba 'ba nde kui bena,

15jotsa'en bena Na'enchana an 'ba jotsa'en 'bia an kui. 'Ba
tsjana yojona ngat'are chutsango.

16 'Ba inya ngisana kja'e chutsanga xi bi nch'abi inya.
'Ba=nde tjinnere nga kjua'ekua kui ngayeje, 'ba kjuint'e
jndana, 'ba tu jngu stin sani kuan 'ba jngu sani kuan xi
sikuenda.

17 ’Kui= kjuafiu tsimejénnina Na'enchana an, ngat'a tsjana
yojona nga kueya, tuxi kjua'aya nganina.

18 Tu'ya kuan sik'enna. Tusa tsja tajngua yojona nga kueya.
Tjin=na kjua'fiu nga tsjaa yojona, 'ba=nde tjinna kjua'fiu nga
kjua'aya nganina ngajinre mik'en. 'Ba=tsa'en 'exana Na'enna
—kitsu Jesus.

19'Ba kionga xuta judio kjint'e enbi, nde tsakjanya ngani.

20 Nkjin xuta kitsu:

—Isennixtjin xi bi nda tijfia ngajinre xutabiu 'ba ska=re.
¢Anfiu tebasen fiojonni_ru jun?

21'Ba tjin ngisa xi kitsu:

—Bi 'batsa'en kuinchja xi tijfiajinre isennixtjin xi bi nda. ¢A
kuanre isennixtjin xi bi nda skjex'angi tuxkun xuta ka?

Xuta judio bi kuakjainre ngat'are Jesus

22 Nixtjinre nch'an 'ba naxinanda Jerusalén inya'baxje s'i
Xuta, nga inyatsikja'etsjenya nixtjin kionga Kkjinitsje ningu
ngixkun Na'enchana.

23 'Ba Jesus tsu'ba fila ma ndetsinre ningu ngande xi
Ngini'yare Salomdn 'mi.

24'Ba 'batsa'en xuta judio tsik'etsumandaire 'ba kitsure:

—¢JO tjin nixtjin sisti ngisanii? Tsa kjuakixi nga ji xi Cristo,
'ba t'inkixinii nganda'e.

25'Ba Jesus kitsingojore:

—Je 'ba kixin_nuu, tunga bi kuakjainnu. Mé¢ xi tetsa'aan
ngat'are ja'enre Na'enna, ki=biu xi tibakutsejen ngat'ana.

26 Tunga bi makjainnu, ngat'a bi chutsangana kuon jun.

27Xi chutsangana nt'e= jndana, 'ba 'be=fia, 'ba ndetjenng-
ina.

28 An tsja_ra kjuabenichun xi bi fet'a 'ba nifiajanni chaja. 'Ba
ni'ya kjua'ana ngaya ndsaa.

29 Na'enna-= kitsjana chutsango 'ba ngisa= je ngisa kui nga
ko mare tu'yafiu. 'Ba ni'ya kuan kjua'are chutsanga xi tjindu
ngaya ntsja.

30Na'en ko an jngu ma sani.

31 'Ba 'batsa'en xuta judio kiskjebe ngani ndiojo, nga
mejénre sik'en.

32'Ba Jesus kitsure:

—Ne nkjin xa xi nda je kitsa'aan ngajinnu, xa xi kitsjana
Na'enna. ¢Nare ngajinre kui mejénni k'uenuu ndiojo?

33'Ba xuta judio kitsingojore:

—Bi ngat'are nga Kjifie'en xa xi nda k'ue_ri ndiojo. Tu
ngat'are nga bi te'yakuin Na'enchana. Ngat'a ji tu xuta nga-
sun'ndebi= kudin, tunga te'naxjeni yojori joni Na'enchana.

34'Ba Jesus kitsure:

—Bi= tsa'en kua'indut'a kjuatexumanu fa Kkitsu
Na'enchana: “Kixin_nuu nga na'en kuon.”

35'Yafia nga xi kua'indut'a enre Na'enchana bi ma miyunia,

'ba na'en kitsure Na'enchana xuta xi kika'ere enre.
36 Joni an, Na'enchana 'exana 'ba Kkitsikasenna

ngasun'ndebi. Kui kjuafiu, ¢j6tsa'en te'minuu jun nga bi
te'bekuan Na'enchana kionga texian nga an= fia Ki'ndire
Na'enchana?

37 Tsa bi tetsa'aan xa xi tse'e Na'enna, ngu bi ngatjamak-
jainnu ngat'a tsa'an.

38 Tunga tsa tetsa'aan xare, ninga bi ngatjamakjainnu
ngat'ana, tunga ngatjamakjainnu ngat'are xo, tuxi xiafiu 'ba
kuankjinninu nga Na'enchana tijfiajinna 'ba an tejfiajin_ra kui
—Kkitsu Jesus.

39 Kui kjuafiu nchjabiu kuamején nganire nga suba'fiu,
tunga Jesus 'etju kio.

40 'Ba 'batsa'en echu ngani xingunda ndaje Jordan 'ba
kik'ejfia nga'nde fia Juan yatenda titjun xuta.

41 Nkjin xuta ja'ekun Jesus kio 'ba kitsure xinkjin:

—Nijnguu kjuakun kitsa'en Juan, tunga kjuakixi= ngayéje
mé-= xi kitsu kui ngat'are xutabi.

42'Ba nkjin xuta kuakjainre ngat'are Jesus nga'ndebiu.

11
Jestus tsikja'aya nganire Ldzaro ngajinre mik'en
1'Bajnguxuta xi Lazaro 'mitji'me, xi Betania tse'e fia'ba nde
naxinandare Maria ko Marta xi ndichja mani.

2Kui Maria xi 'estenjunre nanda xi ixi jen ndsaku Na'enna
Jesus 'ba ndekuini ntsja ku kitsixijunkoni. Kui xi nts'e mani
Lazaro xi tji'me.

3'Ba 'batsa'en ngojé yanchjinbiu kitsikasen enre Jesus 'ba
kitsure:

—Na'en, xi 'fiu tjori tji'me.

4'Ba kionga Jesus kjint'e enbiu, kitsu:

—Bi sik'enkjinre chi'in xi kunre. Tusa chi'iun kuakutse-
jen kjuajere Na'enchana, 'ba 'batsa'en s'ejfiatsejen Kjuajere
Ki'ndire Na'enchana.

5'Ba ninga Jesus 'fiu tjore Marta ko ndichja 'ba ko Ldzaro,

6 tunga kionga kjint'e nga Lazaro tji'me, tusa tsik'ejiia ngisa
ngijo nixtjin nga'nde fia tijfia.

7'Ba jaskan jako xutare 'ba kitsure:

—Tjin ngafia nangi Judea.

8 Tunga xutare kitsure:

—Maestru, kje nda'éni nga xuta judio kuamejénre Kit-
sik'enkoniri ndiojo. ; Anfiu mejénniri k'uin ngani ngajaan?

9'Ba Jesus kitsingojore:

—¢A bi tejo hora tjinre nga jngu nixtjin? Xi nga nixtjin
tsu'ba, bi satengi, ngat'a tjibe= ndi'ire ngasun'ndebi.

10 Tunga xi ngajfiu tsu'ba, kui= xi satengi ngat'a tsajainre
ndi'ijin.

11 Nga je 'ba kitsu Jesus, kitsu ngisa:

—Ldzaro xi amiguna fia tikijfiafe=, tunga kuitsikja'a_ra.

12 'Ba xutare kitsure:

—Na'en, tsa tikijfiafe, stju nga'fiu nganire.

13 Nga 'ba kitsu Jesus, ngat'are kjuabeyare Ldazaro= kinch-
jani, tunga xutare kuankjin=re nga tu tikijfiafe sani.

14 Kui kjuafiu Jesus ye'ekixinire nijmi xutare 'ba kitsure:

—Je ka'me Lazaro.

15 'Ba tsja mana nga bi kio tejfiaa, ngat'a ngisa= nda
ngat'anu, tuxi kuakjainninu. Tunga tjichan.

16 'Ba 'batsa'en Tomas xi xuta 'fil 'mi kitsure xuta xi yak'a:

—Tjian ko fia, tuxi kueyakofia ngayeje.

17 'Ba kionga Jesus echu naxinanda Betania, kik'inre nga
Lazaro je fiujun nixtjin tjinre nga Kkjijfiaya tsju.

18 Betania tijfia tifiare naxinanda Jerusalén, janru kildmetro
tjinre.

19 'Ba nkjin xuta judio ja'ba je ja'ekun Marta ko Maria nga
ja'etsjare kjua'fiu kakun ngat'are nts'e xi k'en.

20'Ba kionga Marta kjint'e nga Jesus je ndibatifia, 'batsa'en
'etju nga kikja'aya ndiya, tunga Maria tsik'ejfia ngaya ni'yo.

21'Ba Marta kitsure Jesus:

—Na'en, tsa tojo nga'era teni, biru k'en nts'ia.

22 Tunga 'be=fia ninga tsa nganda'e xja'a_ri tumefiu
Na'enchana, sjaari.

23'Ba Jesus kitsure:

—Kjua'aya= nganire nts'é.

24'Ba Marta kitsure:

—'Be=fa nga kjua'aya nganire kionga kjuet'a nixtjin nga
kjua'aya tsi'i nganire mik'en.

25'Ba meni Jesus kitsure:

—An-=xi tsikja'ayare mik'en 'ba an= xi tsjare kjuabenichun
xuta. Xi kuakjainre ngat'ana, ninga tsa je k'en, s'e= nganire
kjuabenichun.

26 'Ba ngatsi'i xi tjindukun 'ba makjainre ngat'ana, bi
kueyakjin. ¢A mankjainri mé= xi texinra?

27'Ba Marta kitsure:

—Jun, na'en. Makjainna nga ji= xi Cristo, xi Ki'ndire
Na'enchana xi tjinnere nga kjua'e ngasun'ndebi.

28 Nga je 'bi kitsu, kikinchjat'axinre Marfa xi ndichja mani
'ba kitsure:

—Maestru je ja'e 'ba tinchjari.

29'Ba kionga Maria kjint'e enbi, ta'a fani tsisetjen 'ba kikun
fa sejiia Jesus,

30 ngat'a kje fa'as'enjin Jesus ngajin naxinando. Tojo kio=
sejfia fia kisatejin Marta.

31 'Ba kionga xuta judio xi tjinduko ngaya ni'yo nga in-
yatsjare kjua'fiu kakun tsabe nga Maria 'bajndsu 'bajndsu
tsisetjen 'ba'etju ngandetsian, kitjenngi, ngat'a kitsikja'etsjen
nga kikji'nda fia tijfia tsju.

32 'Ba kionga Maria echu fia sejfia Jesus,
tsakasenkunch'int'are 'ba kitsure:

—Na'en, tsa tojo nga'era teni, biru k'en nts'ia.

33 'Ba kionga Jesus tsabe nga tikji'nda Maria 'ba nga in-
yakji'nda xuta judio xi tjenko, on kudnre kakun 'ba kuabare.

34'Ba tsiningiyare:

—¢Na=fiu kikjajfio?

'Ba xuta kitsu:

—Ndechutsejen, na'en.

35'Ba Jesus kiski'nda.

36'Ba xuta judio kitsure xinkjin:

—Chutsijon. jA tsa'en tjo kitsa'enni!

37 Tunga yak'a kitsu:

—Kui xutabi xi kiskjex'angi tuxkun jngu xuta ka, ¢a tumé
kuén kitsa'enchi tuxi bi k'enni Lazaro?

38 Nde 'nu on kuan nganire Jesus nga echu tsju xi jngu ngijo.
'Ba ko jngu ndiojo tjichjakoni xuntjare.

39'Ba Jesus kitsu:

—Chja'axiun ndiojo.

'Ba Marta, ndichja xuta xi k'en, kitsure:

—Na'en, jeru ch'o jen, ngat'a je fiujun nixtjin tjinre nga k'en.

40'Ba Jesus kitsu nganire:

—¢A bl 'ba kixinra: tsa kuakjainri, xiani Kkjuajere
Na'enchana?

41 'Ba 'batsa'en ja'axin ndiojo, 'ba Jesus kiskutsejennk'a
ngank'aa 'ba kitsu:

—Na'en, xik'uechjiri nga tebasen fojonnaa.

42 'Be=fia nga basen fiojonntsjainaa, tunga 'ba= kixian nga
tu kjuanda tse'e xuta xi inya nga'e, tuxi kuakjainnire nga ji
kjinikasennaa.

43'Ba kionga je 'ba kitsu, 'batsa'en 'fiu kinchja 'ba kitsu:

—ijLdzaro, t'etji kio!

44'Ba xi je k'ion 'etju 'ba ko najfiu tji'fiukoni ntsja ko ndsaku,
'ba nkjain ts'atjijunkoni kja'e najfiu. 'Ba Jesus kitsure xuta xi
inya kio:

—Chjundo 'ba ta'e'nde_ru ngatji.

Xutaxa foyare nga sik'en Jesus
Mt. 26:1-5; Mr. 14:1-2; Lc. 22:1-2

45'Ba nkjin xuta judio xi ja'ekun Maria kuakjainre ngat'are
Jesus, ngat'a tsabe mé-=xi kitsa'en kui.

46 Tunga tjin xi kikun xuta fariseo 'ba ye'ere nijmi mé= xi
kitsa'en Jesus.

47'Ba 'batsa'en xi ngakure na'mi ko xuta fariseo kitsikjint'e
nga kuafiajan ngatsi'i xutaxo 'ba Kitsure:

—_iMé= xi si'an nde? Ngat'a je ne tse kjuakun titsa'en
xutabiu.

48 Tsa janda kua'e'nde_ra nga 'ba sa'en, ngatsi'i xuta
kuakjainre ngat'a tse'e 'ba nchja xi tse'e Roma kjua'e= 'ba
sikjekjua= nga'nde chikunna ko naxinandana.

49'Ba jngu xi ngajinre nchjabiu xi Caifas 'mi, xi na'mi titjun
kudn nubiu, kitsure:

—Tumé 'yo jun.

50; Abimankjinnunga ngisa=nda tjin tsa jngu xuta kueyan-
tjaire tu kjuanda tse'e ngatsi'i xuta, tuxi 'batsa'en bi xajani
naxinandana?

51 Tunga bi tu kuenda tse'e kinchja nga 'ba kitsu. Tusa

kinchja enre Na'enchana joni jngu profeta. Ngat'a kui= xi
na'mi titjun kuan nubiu, kionga 'ba kitsu nga Jesus xi kueyan-
tjai tu kjuanda tse'e xuta judio.

52'Ba bi tu kjuanda tse'e xuta judio k'enntjai. Tusa 'ba nde
k'en tukjuanda tse'e ngatsi'i ki'ndire Na'enchana xi semasun,
tuxi 'batsa'en kuafiajanni 'ba jngu stin kuan sa.

53 'Bamani, ka'nda kui nixtjinbiu xutaxo joyare nga sik'en
Jesus.

54 'Ba kui kjuafiu Jesus bi nde nda tsak'ajme masenni nga-
jinre xuta judio. Tusa kiji jngu naxinanda chi xi Efrain 'mi xi
tijfiat'a tifiare nga'nde kixi. 'Ba kio tsek'ejfiako xutare.

55'Ba kionga je tifechu tifia s'i pascua xi 'baxje xuta judio, ne
nkjin xuta inya'betju nangire nga inyafi naxinanda Jerusalén,
tuxi sitsjeni yojore ngixkun Na'enchana kionga kje fechujin
nixtjinre s'iu.

56 '‘Ba kio tsangisjai Jesus 'ba tsiningiyare xinkjin nga
tsikinya ndetsinre ningu 'ba kitsure xinkjin:

—¢Jo mixun? ¢A kjua'e= xutabiu s'iu? ¢Asa bi kjua'e?

57'Ba xi ngakure na'mi ko xuta fariseo 'exa nga tsa tjin xi be
fia tijiia Jesus, ngate'e nijmi, tuxi kuan subani.

12

Nanda xi ixi jen s'estenjunre Jests
Mt. 26:6-13; Mr. 14:3-9
1 Kionga chaja ngisa jon nixtjin nga kjuechu s'i pascua,
Jesus ja'e naxinanda Betania, fia ndaba Lazaro xi kitsikja'aya
nganire ngajinre mik'en.

2 Kio kis'enda xi chine tu ngat'are Jesus, 'ba Marta 'eya,
'ba Lazaro 'ba nde tsek'ejfiajinre Xuta xi tsik'endut'ako yamixa
Jesus.

3'Ba 'batsa'en Mariaja'eko je mején masen litro nanda xi ixi
jen xi nardo 'mi, xi 'fiu nda 'ba xi 'fiu chji, xi 'estenjun ndsaku
Jesus 'ba ndekuini ntsja ku kitsixijunkoni. 'Ba niki ts'ajnda
ngaya ni'yo ko jndare nandabiu.

4'Ba 'batsa'en Judas Iscariote, jngu xi xutare Jesus xi jaskan
singantsja, kitsu:

5 —Tsa tusa jan sientu ton denario Kkisatefiani nanda ixi
jenbi, tuxi 'batsa'en kuan kuisekoni xuta nima tsakaifiu.

6 Tunga nga 'ba kitsu bi kui kjua tsa nga fa'etsjenre xuta
nima. Tu ngat'are tonbiu titsikja'etsjen, ngat'a kui= xi
'bejfiatjo ton 'ba jngu chacheje kui xi kjebe ton xi 'bejfiatjo 'ba
tsitse'e.

7'Ba Jesus kitsure:

—Bijib'echja'nde_ri chjunbiu. Ngat'a ti'bejfiatjo= nanda ixi
jenbi tsakaifiu ka'nda nga s'eyanijian.

8 Ngat'a xuta nima ngantsjai k'uendujinnu, tunga an bi
ngantsjai kuatejfiajin_nuu.

9 'Ba ne nkjin xuta judio kjint'e nga Jesus tijfia naxinanda
Betania 'ba kikun. Tunga bi tu Jesus kikun. 'Ba=nde kijingat'a
mejénre skue Lazaro xi kjinikja'aya nganire ngajinre mik'en.

10 'Ba 'batsa'en xi ngakure na'mi kuafiajan 'ba 'endako
xinkjin nga 'ba nde sik'en Lazaro ngayeje.

11 Ngat'a tu ngat'are Ldzaro= ne nkjin xuta judio in-
yaminyat'axinre 'ba inyamakjainre ngat'are Jesus.

Jesus fa'as'en naxinanda Jerusalén
Mt. 21:1-11; Mr. 11:1-11; Lc. 19:28-40

12 Nga kuanyujun fiu nkjin xuta kjint'e nga 'ba nde Jesus
kjua'e naxinanda Jerusalén, ngat'a nkjin mani xi ja'ek'axje s'i
pascua.

13'Ba 'batsa'en tsate tjiare ya xkajen 'ba 'etju nga kikja'aya
ndiya 'ba kiski'ndaya nga kitsu:

—iNgatjanichjire = Na'enchana! iNgatatsichikunta'en
Na'enchana kui xi ndibani ngat'are ja'enre! jNgatatsichikun-
ta'en Na'enchana xi kuatexumare xuta xi tse'e Israel!

14 'Ba Jesus kisakure jngu chaburru 'ba tsik'ejfiakjare,
jotsa'en kua'indut'a enre Na'enchana:

15 Bj kun xuta xi tse'e naxinanda Sion,
ngat'a je ndiba reynu
nga tijiasunre jngu ki'ndi burru.

16 'Ba nga 'ba kuén, bi kuankjinre xutare kibiu. Tunga

jaskan, kionga Jesus yakutsejen kjuajere, kio= ja'etsjenre

xutare nga enre Na'enchana 'ba=tsa'en kua'indut'a ngat'are
kui 'ba nga 'ba kitsiko xutankjiun.

17'Ba xuta xi inya kionga Jesus kinchjare Lazaro ngaya tsju
nga kitsikja'aya nganire ngajinre mik'en, kui xi ye'e nijmi
mé-= xi tsabe.

18 Kui= kjuafiu 'fiu nkjin xuta 'etjuni nga kikja'aya ndiya
Jesus, ngat'a kjint'e ngat'are kjuakunbiu xi kitsa'en.

19'Ba 'batsa'en xuta fariseo 'bi kitsure xinkjin:

—¢A te'yafiu? Tumé kuan si'an. Chutsijon. Ngatsi'i xuta
inyafitjenngi xutabiu.

Jesus tsuyatitjun nga kueya

20'Ba xutankjiun tjenjinre yak'a xuta griego xi 'ba nde ja'e
naxinanda Jerusalén nga ja'etsichjire Na'enchana ngajinre
s'iu.

21Kui xi ja'ekun Felipe, xuta tse'e Betsaida, nga'nde xi tijfia
ngajinre nangi Galilea, 'ba kitsure:

—Na'en, mejénni nga xie Jesus.

22'Ba 'batsa'en Felipe kike'ere nijmi Andrés, 'ba ngojo kike'e
nganire nijmi Jesus.

23'Ba 'batsa'en Jesus kitsure:

—Jeja'e chuba nga s'ejfiatsejen kjuajere Ki'ndire Xuta xi'iun.

24 Kjuakixi= xi texin_nuu. Tsa xujma trigo bi k'uantjaiya
nga s'eyanijin, janda s'ejfia tajngu. Tunga tsa k'uantjaiya,
kio= nga sja chan xi 'fiu tse.

25 Xi tjore yojore ngasun'ndebi, tusa sichaja. Tunga xi
bi tjore yojore ngasun'ndebi, kui= xi tusa kjua'atjo nga
k'uejfiakunntsjai.

26 Tsa tjin xi mejénre sa'exat'ana, ngatjandetjenngina. 'Ba
fia kuatejfiaa, 'ba=nde kio k'uejfia xi sa'exat'ana. 'Ba tsa tjin xi
sa'exat'ana, Na'enchana xi nk'a k'uaxje xutabiu.

27 'Ne 'fiu tjimafore kakuan nganda'e. ¢'Ba jé xian? ¢A
xinfia: “Na'en, t'ejiiat'axinnaa kjuanimabi nganda'e”? Jun-
jun, ngat'a tu kui xa ja'efia.

28 Tusa takutsejen kjuajeri, Na'en —Kkitsu Jesus.

'Ba kio kjinu'yare jngu jnda ngank'aa xi kitsu:

—Je yakutsijian kjuajena 'ba nde kuakutsejen ngafiaa.

29'Ba nga kjint'ere jndabiu xutankjiun, yak'a xi kio inyajin
kitsu:

—Jngu cho'on janeya.

'Ba yak'a kitsu:

—Jngu ankje jako.

30'Ba Jesus kitsure:

—Bi kjuanda tsa'an nga kjinu'yare jndabiu, tu kjuanda
tsojon.

31 Nganda'e= nga je si'anre kjua ngasun'ndebi, 'ba
nganda'e= kjui'naxje xi tibatexumare ngasun'ndebi.

32'Ba kionga xjunitjennk'ana ngasun t'anangiu, sa'aan nga
kjua'et'a tsi'ina xuta xi tjin ngasun'ndio.

33Nga 'ba kitsu ye'e= nijmi ngat'are jotsa'en kueya.

34'Ba xutankjiun kitsu:

—Tunga 'ya=ni mé= xi kua'indut'a kjuatexumo, nga Cristo
k'uejiiakunntsjai. ¢Jétsa'en 'ba te'minii nga tjinnere nga chju-
nitjennk'a ngasun t'anangiu Ki'ndire Xuta xi'iun? ¢'Ya= xi
Ki'ndire Xuta xi'iun?

35'Ba Jesus kitsure:

—Tu ngichuba nixtjin k'uejfiajin ngisanu ndi'u. Tetsumo
yejerafiu tijfiajinnu ndi'y, tuxi bi kuajfiuta'enninu. Ngat'a xi fia
jfiu tsu'ba bi be 14 fi.

36 Ngatjamakjainnu ngat'are ndi'u yejerafiu tjin ngisanu,
tuxi tse'e ndi'u kuaniiu —Kkitsu Jesus, 'ba 'batsa'en 'etju 'ba
tsik'ejfia'more xutankjiun.

37 'Ba ninga tsa nkjin kjuakun kitsa'en Jesus ngixkun
Xutabiu, tunga bi kuakjainre ngat'are kui.

38'Ba kudn tuxi k'uetjusunni en xi kitsu xuta chinga profeta
Isaias, fia 'bitsa'en kitsi'indu:

Na'en, ;'ya=xi kuakjainre ngat'are en xi kjinukjuai?

¢'Ya= xi kis'ejfiatsejenre kjua'fiure Na'enchana?

39Kui kjuafiu bi kudn kuakjainnire xuta, ngat'a 'ba nde tsa'en
kitsi'indu Isaias enre Na'enchana:

40 Na'enchana 'echja tuxkun xutabiu 'ba kitsitaja inimare,
tuxi bi skueni,

'ba tuxi bi kuankjinnire,

tsa chjen sik'antjaiya inimare, 'ba an sindaa.

41 'Ba kitsu Isaias ngat'a tsabe= kjuajere Jesus 'ba Ngat'are=
kinchja.

421Ba nkjin= xuta kuakjainre ngat'are Jesus ka'nda xutaxa.
Tunga bi kitsikixiya, ngat'a tsakjunke= xuta fariseo 'ba bi
mejénre nga kjui'naxje ngaya ni'ya sinagoga.

43 'Ba kitsa'en ngat'a ngisa= 'fiu kuatsja ngisare nga s'ere
kjuaje ngajinre xuta nga ko mare ngixkun Na'enchana.

44'Ba 'fiu kinchja Jesus nga kitsu:

—Xi makjainre ngat'ana, bi tu ngat'a tsa'an makjainre.
'Ba=nde makjainre ngat'are xi kitsikasenna.

45'Ba xi ko xkun benina, 'ba=nde be xi kitsikasenna.

46 An= fia ndi'i xi ja'etsitsejenre xuta ngasun'ndebi, tuxi
ngatsi'i xi kuakjainre ngat'ana bi k'uenduni fia jfiu.

471Ba tsa tjin xi kjuint'e en xi tenchjaa tunga bi sik'etjusun,
bi an xi skanineje_ra xutabiu. Ngat'a bi ja'ekanineje_ra xuta
ngasun'ndebi. Tusa ja'etsik'angia.

48 Tunga xi k'uejfiat'axinna 'ba bi sik'etjusun en xi tenchjaa,
tjin= xi sa'enre kjua xutabiu. En xi tenchjaa=, kui= xi sa'enre
kjua xutabiu kionga kjuet'a nixtjin.

49 Ngat'a bi tu kuenda tsa'an tenchjaa. Tusa Na'en xi
kitsikasenna, kui= xi 'exana mé= xi tjinnere nga xian 'ba
kuakuyaa.

50'Ba 'be=fia nga kjuatexumare, kui= xi sjare kjuabenichun
xi bi fet'a xuta. 'Bamani, jotsa'en kitsuna Na'enchana,
'ba=tsa'en tenchjaa.

13

Jesus banejun ndsaku xutare

1'Ba je mején nixtjinre s'i pascua 'ba Jesus be=nga je tifechu
chuba nga k'uetjujin ngasun'ndebi nga kuaje ngani fia tijfia
Na'enchana. Kitsimejénntsjai xuta xi kuakjainre ngat'a tse'e
Xi tjindu ngasun'ndebi, 'ba niki 'fiu= kitsimején.

2 'Ba Jesus tsakjen jfiuko xutare, 'ba chanayiu ja'ba je kit-
sjare kjuafa'etsjen Judas Iscariote ki'ndire Sim6n nga kui xi
singantsja Jesus.

3 'Ba Jesus be= nga Na'enchana kitsingantsja ngaya ntsja
ngayéje xi tjin, 'ba be= nga jendibani fia tijfia Na'enchana 'ba
nga kio kuaje ngani.

4 'Bamani, kionga inyakjen, Jesus tsisetjent'a yamixo 'ba
ts'axje najfiu nduju xi yaja 'ba kiskjebe jngu toalla 'ba 'ekja
ndayare.

5 'Ba kio 'eya nanda ngaya jngu nisu 'ba 'etuts'inre nga
yanejun ndsaku xutare 'ba ko toalla xi 'ekja ndayare Kkitsix-
ijjunkoni.

6 'Ba 'batsa'en echu fia tsik'ejfia Sim6n Pedro. 'Ba Pedro
kitsure:

—Na'en, ¢a kuanejun=ni ndsakua?

7'Ba Jesus kitsingojore:

—Nganda'e bi'ye mé=xi tetsa'aan, tunga jaskan kuankjinri.

8'Ba Pedro kitsu nganire:

—Nifajanni sja'ndia nga ji kuanejin ndsakua.

'Ba Jesus kitsingojo nganire:

—Tsa bikuanejaan ndsakui, bi nde s'eniri nga'nde ngajinre
Xuta xi tsa'an.

9'Ba Simon Pedro kitsure: )
—Na'en, bi tu ndsakua banejin, tusa ko ndsaa 'ba ko nin-

dakua ngayeje.

10'Ba Jesus kitsure:

—Xije kamindu tu ndsaku sani machjen nga kjuejun, ngat'a
tsje ngayéje. 'Ba jun je tsjio, tunga bi ngatsi'u.

11 Ngat'a be= 'ya= xi singantsja, kui= kjuafiu 'ba kitsuni: “Bi
tsjio ngatsi'u.”

12'Ba kionga je kuanre nga yanejun ndsaku xutare, tsakaja
ngani najfiu ndujure 'ba tsik'ejfiat'a ngani yamixo 'ba kitsu:

—:A mankjinnu mé-= xi kitsiko_nuu?

13 Jun maestru ko na'en 'minuy. 'Ba kjuakixi= xi mixun,
ngat'a kui= fia.

14 '‘Bamani, tsa an xi je yanejun_nuu ndsaku nga an xi
maestrunu ko na'ennu, kui= kjuafiu tjinnenire nga kuane-
junfiu ndsaku xingiu ngayeje.

157e 'ejfia kusun_nuuy, tuxi 'ba si'anfiu jo kitsiko_nuu.

16 Kjuakixi= xi texin_nuu. Nijnguu chu'nda ngisa je ngisa
nga ko mare naire. 'Ba jngu xuta xi kis'exare bi ngisa je ngisa
nga ko mare xi 'exare.

177e 'yo kibi. Kjuanda tsojon tsa sik'etjusun.

18 "Bi ngat'are ngatsi'u nga 'ba texian. 'Be=fia 'y4 xi
kiskja'ajian. Tunga tuxi k'uetjusunnini enre Na'enchana fia
'batsa'en kua'indut'a: “Xi kjenkona, kui= xi je kudn xuta xi
kuastikena.”

19 Je tjen 'ba texin_nuu yejerafiu nga kje 'ba majin, tuxi
kionga 'ba kuan kuakjainninu nga an Xi tejfiaa.

20 Kjuakixi= xi texin_nuu. Xi skjebetjo xuta xi tsikasian,
kui= xi skjebetjona an. 'Ba xi skjebetjona, kui= xi skjebetjo
xi kitsikasenna.

Jests tsu nga Judas singantsja
Mt. 26:20-25; Mr. 14:17-21; Lc. 22:21-23

21Kionga Jesus je 'ba Kkitsu, 'fiu kuafore kakun 'ba kitsu nga
kitsikixiya:

—Kjuakixi= xi texin_nuu. Jngu fiu jun Xi singantsjana.

22'Ba 'batsa'en nga jngu jngu xutare kiskutsejen'a xinkjin,
ngat'a bi be 'ya=xi titsure Jesus.

23 Ba kio tijfiat'a tifiare Jesus xutare xi 'fiu tjore, nga fiatjen
tikjent'ako yamixo.

24 Kui kjuafiu Simén Pedro 'ekunire nga kui skuiningiyare
Jesus 'ya= xi titsure.

25 'Ba 'batsa'en xutare 'fiu kitsitifiat'a ngisare Jesus 'ba kit-
sure:

—¢'Ya= nifiu, na'en?

26 'Ba Jesus kitsingojore:

—Sika'nyicha nifiuxtila 'ba kui xi sja_ra, kui.

'Ba 'batsa'en kitsika'myi nifiuxtilo 'ba kitsjare Judas Iscari-
ote, ki'ndire Simon.

27 'Ba kionga Judas kika'ere nifiuxtilo, ja'as'enjinre
chanayiu. 'Ba Jesus kitsure Judas:

—Kitsa ti'en mé=xi si'en.

28 Tunga nijnguu xi tjindut'a yamixo kuankjinre anfiu 'ba
kitsunire.

29 Tjin= xi kitsikja'etsjen nga Jesus kitsure Judas nga tjin-
nere kuatse mé= xi machjen s'iu asa sjare ton xuta nima,
ngat'a Judas 'bejiiatjo ton.

30 'Ba kionga kika'ere nifiuxtilo Judas, ta'a fani 'etju ngan-
detsian. 'Ba kui chubabiu je jiiu ya'a.

Jests tsu nga Pedro k'ue'mota'en
Mt. 26:31-35; Mr. 14:27-31; Lc. 22:31-34

31'Ba kionga je kiji Judas, Jesus kitsu:

—Nganda'e xiare kjuajere Ki'ndire Xuta xi'iun, 'ba=nde
xiare kjuajere Na'enchana ngat'are Ki'ndiu.

32 Tsa 'yare kjuajere Na'enchana ngat'are Ki'ndiu, 'ba=nde
tsa'en Na'enchana kuakutsejen kjuajere Ki'ndiu, 'ba je 'ba
sa'en xati.

33Jun ki'ndina, tojo kuatejfiajin ngichi_nuu. kuijnyisjainuu,
tunga fia kjuia bi kuan kjuechu. 'Ba nde texin_nuu nganda'e
jo kixin_ra xuta judio.

34Tngu kjuatexuma xatse sja_nuu: timijén xingiu. Jotsa'en
tsimején_nuu jun, 'ba=nde tsa'en timijon xingiu ngayeje.

35'Ba 'ba=tsa'en skue ngatsi'i xuta nga jun=fiu Xi xutana, tsa
simejénkafio xingiu.

36 'Ba Simon Pedro kitsure:

—¢Na=fiu k'uin, na'en?

'Ba Jesus kitsingojore:

—Bi kuan sjennginaa nganda'e fia kjuia, tunga jaskan sjen-
nginaa.

37'Ba Pedro kitsu ngani:

—Na'en, ¢anfiu bi kuan sjennginira nganda'e nde? Tjijngu
kakuan nga kueyantjaira.

381Ba Jesus kitsingojore:

—¢A tjijngu kakuin nga kueyantjainaa? Kjuakixi= xi tex-
inra. Je jan ndiya kike'mota'ennaa kionga kje kji'ndajin
chaxicho.

14

Jests tsu nga kuekun ngani Na'enchana

1Jesus kitsu:
—Bi on ngatjamare kakun. Ngatjamakjainnu ngat'are
Na'enchana 'ba 'ba nde ngatjamakjainnu ngat'ana.
2 Ndaba Na'enna ne nkjin nga'nde fia ma betsuba tjin. Tsa
bira tjin, biru kixin_nuu nga kjuik'enda_nuu nga'nde.
3 'Ba tsa kjuik'enda_nuu nga'nde, 'ba=tsa'en kjua'ekja'a
ngani_nuuy, tuxi 'ba nde kio kuetsubafiu fia kuatejfiaa.
41Ba 'yafiu ndiya xi fi fia kjuia.

5'Ba Tomds kitsure:

—Na'en, bi 'yee fid= te'mi. ¢J6tsa'en xiani ndiyo?

6'Ba Jesus kitsure:

—An=fandiyo 'ba an= fia kjuakixiu ko kjuabenichun. Ni'ya
ma fechu fia tijia Na'enchana tsa bi ngat'ana.

7 Tsa 'yvaxkunnuuy, 'ba=nde xiaxkun Na'enna. 'Ba 'nda
nganda'e je 'yaxkun, 'ba je kichutsejen'o.

8'Ba Felipe kitsure:

—Na'en, takunii Na'enchana 'ba tu kuannini kibiu.

9'Ba Jesus kitsure:

—Je nda'e tejiiajin_nuu 'ba tojo kje 'yvaxkunjinnaa, Felipe.
Xi tjibena, 'ba=nde tjibe Na'enchana. ¢Anfiu 'ba te'mininaa:
“Takunii Na'enchana”?

10 ;A bi makjainri nga an tejfiajin_ra Na'enchana 'ba
Na'enchana tijfiajinna? En xi texin_nuu bi kuenda tsa'an
tenchjaa. Tusa Na'en xi tijfiajinntsjaina, kui= xi titsa'en xa xi
tse'e.

11 Ngatjamakjainnu nga an tejfiajin_ra Na'enchana 'ba nga
kui tijfiajinna. 'Ba tsa tsajain, nisi tu ngat'are xa xi tetsa'aan
ngatjamakjainnu.

12’Kjuakixi= xi texin_nuu. Xi kuakjainre ngat'ana, ndekui
xa sa'enni joni xi tetsa'aan. 'Ba ngisa= ya'e ngisa xa xi sa'en
xutabiu, ngat'a an tefi=fia fia tijfia Na'enchana.

13 'Ba ngayéje xi xXjo'o ngat'are ja'enna sja_nuu, tuxi
s'ejiiatsejenni kjuajere Na'enchana ngat'are Ki'ndiu.

14 Tsa tjin Xi Xjo'o ngat'are ja'enna, sja_nuu.

Jests tsu nga sikasen Isennixtjintsjere Na'enchana

15'Tsa nimejénnuy an, tik'etjusun kjuatexumana.

16'Ba an skui'a_ra Na'enchana, 'ba kui sjanu ngijngu xi 'ba
nde kuasekonu 'ba xi k'uejfiajinntsjainu ngatsi'u.

17 Kui= xi Isennixtjintsjere Na'enchana xi kuakutsejen mé=
xi kjuakixi. Xuta ngasun'ndebi bi kuan sakure, ngat'a bi be
'ba bi bexkun 'y4= ni kui. Tunga jun, je 'yaxkun 'ya= ni kui,
ngat'a kui= xi tijfiajinnu ngatsi'u 'ba jaskan k'uejiiajinnu nga
jngujngu.

18Bi sik'endu suba_nuu, kjua'ekun ngani_nuu.

19'Ba tu ngingutjun= ngisa tu je bi nde skuenina xuta nga-
sun'ndebi, tunga jun xianuu. Ngat'a tejfiakunfia, kui kjuafiu
'ba nde kuetsubakunfiu.

20 Kui nixtjinbiu xio nga an tejfiajin_ra Na'enna 'ba jun
tetsubajinnuu 'ba an tejfiajin_nuu.

21 Xi kjua'atjo kjuatexumana 'ba sik'etjusun, kui= xi
tsimejénna. 'Ba xi tsimejénna, Na'enna 'ba=nde simején 'ba
'ba=nde simijian an 'ba kuakutsejen_ra yojona.

22'Ba 'batsa'en Judas (xi bi Judas Iscariote) kitsure:

—Na'en, ¢jotsa'en nga tu jin kuakutsejennii yojori 'ba bi xuta
ngasun'ndio?

23 'Ba Jesus kitsingojore:

—Tsa tjin xi tsimejénna, sik'etjusun= enna. 'Ba Na'enna
simején= xutabiu, 'ba Na'enna ko an kjua'echun=ni 'ba kuet-
subako=ni.

24 Tunga xi bi tsimejénna, bi sik'etjusun enna. 'Ba en xi
tenu'yo, bi tsa'an. Tse'e= Na'en xi kitsikasenna.

25’'Texin_nuu kibi yejerafiu tejfiajin ngisa_nuu.

26 Tunga xi kuasekonu, Isennixtjintsjere Na'enchana xi
kui sikasen ngat'are ja'enna, kui xi kuakuya yejenu 'ba
sikja'etsjen yejenu xi texin_nuu.

27 'Te'bejfia_nuu kjuaxiu. Kjuaxiuna tetsja_nuu. Bi
'batsa'en tsjaa an jotsa'en tsja xuta ngasun'ndebi. Bi on
ngatjamare kakun 'ba bi kun.

28Je kjinu'yo nga 'ba kixin_nuu nga kjuia 'ba nga kjua'ekun
ngani_nuu. Tsa kjuakixi nga nimejénnuu an, 'ba=nde tsja
s'enu nga kjuia fia tijia Na'enchana, ngat'a ngisa= 'fiu je ngisa
Na'enchana nga ko mare an.

29'Ba nganda'e je tjen 'ba texin_nuu yejerafiu kje 'ba majin,
tuxi kuakjainninu kionga 'ba kuan.

30°Bi nde tsé kjuakoni_nuuy, ngat'a je ndiba xi batexumare
ngasun'ndebi. Kui bi tjinre kjua'fiu tuxi kuatexumanina,

31 tunga tjinne=re nga 'ba kuan, tuxi skueni xuta nga-
sun'ndebi nga tsimijian Na'enchana 'ba nga tetsik'etjusaan
jotsa'en Kkitsuna. Tisetjion 'ba tjian.

15

Jesus 'bejfia kjuakusun ngat'a tse'e na'fiu uva ko tjiare

1’An= fia tuts'in na'fiu uva xi kjuakixi, 'ba Na'enna= xuta xi
tsikuenda.

2'Ba ngayéje tjia xi tjinna xi bi tsja tu, kui= xi batet'aa. 'Ba
ngayéje tjia xi tsja tu, kui xi tsichunre 'ba tsitsje, tuxi ngisa sja
ngisani tu.

3'Baje tsjio jun ngat'are en xi texin_nuu.

4 Tetsubajinntsjainuu, 'ba an kuatejfiajinntsjai_nuu. Jngu
tjia bi ma tsja tajngu tu tsa tsajainre tuts'in. 'Ba 'ba nde tsa'en
jun bi kuo'o tu tsa bi kuetsubajinntsjainuu.

5 'An= fig tuts'in na'fiu uva, 'ba jun= fiu tjiare. Xi
tijfiajinntsjaina 'ba tejhajinntsjai_ra, kui= xi 'fiu tsja tu. Ngat'a
tsa tsajainnuu an, tumé kuan si'on.

6 Xi bi k'uejiiajinntsjaina, kui= xi xanikja'a 'ba xi joni tjia xi
tit'are na'fiu uva. 'Ba s'enduku 'ba sikja'ajin ngajin ndi'u nga
kueti.

7 "Tunga tsa kuetsubajinntsjainuu 'ba tsa enna
k'uejfiajinntsjainu, chjo'o tume xi mejénnu 'ba kua'e=nu.

8 Ki=bi xi kuakutsejen kjuajere Na'enna, tsa 'fiu kuo'o tu 'ba
'ba=tsa'en kuon xutana.

9 Jotsa'en tsimejénna an Na'enchana, 'ba=nde tsa'en
tsimején_nuu jun. Tetsubajinntsjo kjuanimejenna.

10 Tsa sik'etjusun kjuatexumana, kuetsubajinntsjaifiu
kjuanimejenna, jotsa'en tetsik'etjusaan kjuatexumare
Na'enna 'ba tejiiajinntsjag kjuanimejenre.

11"'Ba texin_nuu, tuxi s'ejfiajinninu kjuatsjana 'ba 'ba=tsa'en
kuajngukjin kjuatsjanu.

12 Kui=bi xi kjuatexumana: Ngatimejénkafio xingiu jotsa'en
tsimején_nuu jun.

13 Tsajain kjuanimejen xi ngisa je ngisa nga ko mare kibi,
tsa tjin xi kueyantjai amigure.

14 'Ba jun= fiu amiguna tsa sik'etjusun kjuatexuma xi tet-
sja_nuu.

15 Bi nde chu'nda xinni_nuuy, ngat'a chu'nda bi be
mé= xi tsa'en naire. Tunga amiguna= texin_nuuy, ngat'a
te'bejfiatsejen_nuu ngayéje xi kitsuna Na'enna.

16 Bi jun kichja'ajinnuu. Tusa an ja'ajin_nuu 'ba Kitsja
xa_nuu nga kuangiun 'ba kuo'o tu, 'ba 'fiu tsé xukjuare tunu.
'Ba 'batsa'en Na'enchana sjanu tumefiu xi Xja'a_ru ngat'are
ja'enna.

17'Bi= tsa'en tebatexuma_nuu: Timejénkafio xingiu.

Jests tsu nga kuasticha xutare

18 'Tsa kuastikenu xuta ngasun'ndebi, tikja'etsjion nga an
tjun kuastikena.

19 Tsa tse'e_ru ngasun'ndebi, simejénnu xuta ngasun'ndebi
jotsa'en tsimején xinkjin. Tunga bi tse'e ngasun'ndio kuon,
ngat'a an ja'ajin_nuu ngajinre xuta ngasun'ndebi. Kui=
kjuafiu mastikeninu.

20 T'ejinkakun en xi kixin_nuy, nga jngu chu'nda bi ngisa
je ngisa nga ko mare naire. Tsa kitsjenngikena xuta nga-
sun'ndebi, 'ba=nde jun sjenngikenu. 'Ba tsa kitsik'etjusun
enna, 'ba=nde sik'etjusun ennu.

21'Ba 'ba= sikonu xuta ngasun'ndebi ngat'a xutana= kuon
'ba ngat'a bi be 'ya- xi kitsikasenna.

22°Tsa bi ja'ekjakua xutabiu, bi s'ere je. Tunga nganda'e bi
nde tjinni jétsa'en kuaseko yojore ngat'are je xi inyatsa'en.

23Xi mastikena, 'ba=nde mastike Na'enna.

24 Kitsa'aan ngajinre xutabiu xa xi kje fia'anjin. Tsa bi 'ba
kitsa'aan, bi s'ere je. Tunga je tsabe 'ba kuastikeni Na'enna
ko an.

25 'Ba kudn tuxi k'uetjusunni mé= xi kua'indut'a kjuatexu-
mare xutabiu, fia 'bi tsu: “Kuastikena ninga nimé kitsa'aan xi
kjen ndiya nga kuastikena.”

26'Tunga kjua'e= xi kuasekonu, xi sikasen_nuu ngat'a tse'e
Na'enchana. Kui xi Isennixtjintsjere Na'enchana xi kuakut-
sejen mé= xi kjuakixi 'ba xi ndibanire Na'enchana. Kui= xi
sikixiya ngat'ana.

27 'Ba 'ba=nde jun sikixiyo ngat'ana, ngat'a tetsubakonuu
'ndani nga tuts'inre.

16
1 "Texinya_nuu kibi, tuxi bi sichajafiu kjuamakjainnu
ngat'ana.
2 Ngat'a kjui'naxjenu ngajinre ni'ya sinagoga. 'Ba
kjua'e= nixtjin kionga tu'yafiu xi sik'ennu sikja'etsjen nga
Na'enchana inyatsa'exat'are kionga 'ba sikonu.

3'Ba 'ba sikonu xuta ngat'a bi beni, ninga Na'enchana ninga
an.

4 Texinya_nuu kibi, tuxi kionga kjua'e nixtjinbiu,
kjua'etsjenu nga 'ba kixin_nuu.

Jesus tsu mé= xi sa'en Isennixtjintsjere Na'enchana

'Bi kixinya_nuu kibi nga tuts'inre, ngat'a an tejfiajin_nuu.

5 Tunga nganda'e tefi=fia fia tijfia Xi kitsikasenna, 'ba jun bi
techjaningiyanuu fia kjuia.

6 Tusa 'fiu kjimabare inimanu ngat'a 'ba= texin_nuu.

7 Tunga kjuakixi= mé= xi texin_nuu. Ngisa= ndani ngat'a
tsojon nga kjuia. Ngat'a tsa bi kjuia, bi kjua'e xi kuasekonu.
Tunga tsa Kkjuia, sikasen_nuu kui.

8 'Ba kionga kui kjua'e, k'uejfiatsejenre xuta ngasun'ndebi
'ya=xi tjinre je 'ba mé=xikjuakixi'banga Na'enchana sa'enre
kjua.

9 S'ejfiatsejen jere xuta, ngat'a bi makjainre ngat'ana.

10 'Ba s'ejflatsejen mé= xi kjuakixi, ngat'a tefi=fia fia tijfia
Na'enna 'ba bi nde xianinuu.

11 'Ba s'ejfiatsejen nga Na'enchana sa'enre kjua, ngat'a je
kitsa'enre kjua xi batexumare ngasun'ndebi.

12°Tjin= ngisana mé= xi xin_nuy, tunga bi kuankjin yejenu
nganda'e.

13 Tunga kionga kjua'e Isennixtjintsje xi 'bejfiatsejen mé= xi
kjuakixi, sja ndiyanu, tuxi xiafiu ngayéje xi kjuakixi. Ngat'a
bi kuenda tse'e kuinchja, tusa kuinchja mé= xi kjuint'e. 'Ba
kuetsuyanu mé- xi jaskan kuan.

14 Kui kuakutsejen kjuajena, ngat'a saku=re mé= xi tsa'an
'ba kuetsuyanu.

15 Ngayéje mé= xi tjinre Na'enchana, 'ba=nde tsa'an. Kui=
kjuafiu 'ba texinni_nuu nga Isennixtjintsjio sakure ngayéje xi
tsa'an 'ba kuetsuyanu.

16 Tu ngichuba ngisa bi nde xianinuy, 'ba ngichubachi
ngani xia nganinuu.

Kjuabare xutare Jestus kjuatsja kuan ngani

17'Ba 'batsa'en yak'a xutare tsiningiyare xinkjin:

—¢J6 tsunire xi titsu: “Tu ngichuba ngisa bi nde xianinuu
'bangichubachinganixia nganinuu”? ;'Bajo tsunire: “Ngat'a
tefi=fia fia tijfia Na'enchana”?

181Ba ¢j6 tsunire en xi tsu: “ngichuba ngisa”? Bi mankjinna
mé-=xi tifakona —Kkitsu.

19 'Ba Jesus tsabe nga xutare mejénre skuiningiyare jé
tsunire kibiu 'ba kitsure:

—¢A ngat'are mé= xi kixian, nga tu ngichuba ngisa bi nde
xianinuu 'ba ngichubachi ngani xia nganinuu, a kui= xi
techuba nijmini_ru?

20 Kjuakixi= xi texin_nuu. Xi'ndafiu 'ba kuabanu, tunga
xuta ngasun'ndebi kjuatsja s'ere. Ninga kuabanu, tunga
kjuabanu kjuatsja kuan ngani.

21Joni jngu chjun xi kue'e ki'ndi. S'ere kjuandusin, ngat'a
je ja'e chubare. Tunga kionga je Kkitsin kindiu, bi nde
fa'etsjennire kjuanima xi kafa'axtiu, ngat'a tsja mare nga
kitsin jngu ki'ndi ngasun'ndebi.

22 'Ba nde tsa'en tjimandusinnu jun nganda'e ngayeje,
tunga skue ngani_nuu 'ba tsja s'e nganire inimanu. 'Ba tu'ya
kuan kjua'anu kjuatsjanu.

231Ba kui nixtjinbiu nimé nde xjaningiyaninuu. Kjuakixi=
xi texin_nuu. Na'enchana sjanu tumefiu xi Xja'a_ru ngat'are
ja'enna.

24 Ka'nda nganda'e nisamé chjo'o ngat'are ja'enna. Tunga
nganda'e chjo'o 'ba sakunu, tuxi kuaajngukjinni kjuatsjanu.

25°Te 'ba kixin_nuu enbi ko kjuakusun, tunga kjua'e= nixtjin
kionga binde k'uejiiangisani_nuu kjuakusun. Tusa xinyakixi
kixi_nuu ngat'are Na'enchana.

26 Kui nixtjinbiu xjo'o mé= xi mejénnti ngat'are ja'enna, 'ba
bimachjen tsa an skui'antjai_nuu ngixkun Na'enchana.

27 Ngu kui 'ba=nde tsimejénnu jun ngayeje, ngat'a
nimejénnuy an 'ba makjainnu nga jendibafia fia tijfia
Na'enchana.

28 Jendiba=fia fia tijfia Na'enchana 'ba ja'aa ngasun'ndebi.
Sik'ejiiangafiaa ngasun'ndebi 'ba kjuikun ngafiaa Na'enchana
—Kkitsu Jesus.

29'Ba xutare kitsu:

—Nganda'e techuko kixi kixinii 'ba bi te'bejfianii kjuakusun.

30 'Ba nganda'e tjimankjin=ni nga 'yani ngayéje xi tjin,
'ba nga bi machjen tsa tjin xi skuiningiyari. Kui= Kkjuafiu
makjainnini nga jendibai fia tijfia Na'enchana.

31'Ba Jesus kitsingojore:

—:iAmakjainnu nganda'e nde?

32 Tunga kjua'e= chuba 'ba je= ja'e chubabiu nganda'e
kionga sitsojosun yojonu nga jngu jngu. 'Ba kuangiun fia
jendibafiu 'ba sik'ejfia tajngunuu. Tunga bi tejfia tajngua,
ngat'a Na'enchana tijfiakona.

33 Je kixin_nuu kibi, tuxi ngat'ana s'eninu kjuaxiu. Nga'e
ngasun'ndebi kjuanima kuitjaxtiu, tunga ti'fiu kakun ngat'a
an je=kitsa'en_ra ngasun'ndebi.

17

Jesus fako Na'enchana ngat'are xutare

1Kionga je 'ba kitsu Jesus, kiskutsejen ngank'aa 'ba kitsure
Na'enchana:

—Na'en, je=ja'e chuba. Takui kjuajere Ki'ndiri, tuxi 'ba nde
Ki'ndiri kuakuni kjuajeri.

2 Ngat'a kika'exa_ri nga kuatexumare ngatsi'i xuta, tuxi
s'enire kjuabenichun xi bi fet'a ngatsi'i xi ji kika'e_ri.

3'Banga xuta s'ere kjuabenichun xi bi fet'a, kui= nga skueri
nga ji= xi Na'en jngututu xi kjuakixi 'ba nga skue Jesucristo xi
jiKkjinikasen.

4’Je= yakutsijaan kjuajeri ngasun'ndebi nga kitsijngua xa
xi kika'ena.

5 'Ba nganda'e Na'en, ta'enaa ndekuini kjuaje ngixkuin,
kjuaje xi ja'ba tjinna kionga kje majin ngasun'ndebi.

6’Xuta xi kika'enaa xi tjin ngasun'ndebi je 'ejfiatsejen_ra 'ya=
ni ji. Tsiji xutabiu 'ba kika'e=naa, 'ba kitsik'etjusun= enri.

7'Banganda'e be= nga ngayéje xi kika'enaa kio= ndibani fia
teni.

8 Ngat'a en xi kika'enaa, kui= xi kixinya_ra xutabiu, 'ba
kiskjebetjo 'ba kuankjinre nga kjuakixi kio jendibafia fia teni.
'Ba makjainre nga ji kjinikasennaa.

9'Te'bets'ara ngat'are kui 'ba bi ngat'are xuta ngasun'ndebi.
Te'bets'ara ngat'are xuta xi kika'enaa, ngat'a tsiji.

10 Ngatsi'i xi tsa'an, 'ba=nde tsiji. 'Ba xi tsiji, 'ba=nde tsa'an.
'Ba kjuajena tjimatsejen ngajinre xutabiu.

11°Bi nde kuatejfia ngisafia ngasun'ndebi, tunga kui janda=
k'uendu ngasun'ndebi, 'ba an kjuia fia teni. 'Baji Na'en xi tsje,
tikuendai xutabiu ko kjua'fiure ja'enri, ja'en xi kika'enaa, tuxi
jngu kuanni joni fia.

12 Kionga tsakatejfiag ngajinre xutabiu ngasun'ndebi, kit-
sikuenda=fia ko kjua'fiure ja'en xi kika'enaa 'ba kiskutse-
jen_ra, 'ba ni'yd kichaja. Tu kui sani xi je 'batjinni nga xaja,
kui= xi kichaja, tuxi k'uetjusunni mé=xi kua'indut'a enri.

13 "Tunga nganda'e tefi=fia fia teni. 'Ba texin=fia kibi
yejerafiu tejia ngisaa ngasun'ndebi, tuxi kjuatsjana
s'ejiiajinkjinni inimare xutabiu.

14 An je= kixinya_ra enri, 'ba xuta ngasun'ndebi kuastike=,
ngat'a bi ngasun'ndebi tse'e jotsa'en bi ngasun'ndebi tsa'an.

15 Bi temi'ara nga Kkjui'naxjejin ngasun'ndebi, tusa
'naxjet'axin_rixi ch'okun.

16 Xutabiu bi ngasun'ndebi tse'e, jotsa'en bi ngasun'ndebi

tsa'an.
17 Tik'endutsje xutabiu, tuxi kuan sa'enni xa xi tsiji. Enri

kjuakixi=.

18Jotsa'en kjinikasennaa ngasun'ndebi, 'ba=nde tsa'en tet-
sikasian xutabiu ngasun'ndebi.

19 'Ba te'bejfiatsjia yojona nga sa'aan xa xi tsiji tu kjuanda
tse'e xutabiu, tuxi ko kui 'ba nde s'endutsjeni ngajinre mé= xi
kjuakixi nga sa'en xa xi tsiji.

20"Ba bi tu ngat'are xutabiu te'bets'ara. 'Ba=nde te'bets'ara
ngat'are xi kuakjainre ngat'ana kionga kjuint'e en xi kuetsu
xutabiu,

21 tuxi jngu kuani ngatsi'i. Jotsa'en tenijinnaa 'ba an
tejfiajinra, Na'en, 'ba nde tsa'en jngu ngatjamajinna xutabiu,
tuxi kuakjainnire xuta ngasun'ndebi nga ji kjinikasennaa.

22 'Ba je= kitsja_ra kjuaje xi kika'enaa, tuxi jngu kuani
jotsa'en jngu mafa.

23 An tejfiajin_ra 'ba ji tenijinnaa, tuxi 'ba tsa'en jngu
kuankjinni, 'ba 'batsa'en xuta ngasun'ndebi skue nga ji
kjinikasennaa 'ba nga nimején xutabiu jotsa'en nimejénnaa
an.

24°Ti Na'en, mejénna nga k'uendukona xuta xi kika'enaa fia
kuatejfag, tuxi skueni kjuajena, kjuaje xi kika'enaa, ngat'a
kjinimején=naa kionga kje majin ngasun'ndebi.

25 Ji Na'en xi tjinri kjuakixi, xuta ngasun'ndebi bi beri.
Tunga an 'bera, 'ba xutabiu be=nga ji kjinikasennaa.

26 'Ba je 'ejilatsejen_ra xutabiu 'yd= ni ji 'ba janda=
k'uejfiatsejen ngisa_ra, tuxi simejénni xi yak'a jotsa'en
nimejénnaa 'ba tuxi an kuatejfiajinni_ra.

18

Jesus ja'enduba
Mt. 26:47-58; Mr. 14:43-50, 53-54; Lc. 22:47-54
1 Kionga Jesus je 'ba kitsure Na'enchana, kiko xutare 'ba
ja'axtiu xingunda xanga Cedrdn, 'ba ja'as'en jngu nga'nde fia
tjintje ya xi ma chine ture.
2'Ba Judas xi singantsja 'ba nde be nga'ndebiu, ngat'a Jesus
nkjin ndiya kuafiajanko xutare kio.

3 Kui kjuafiu Judas ja'eko yak'ani chasoldadu ko nchja
xi tsikuenda ningu xi kitsikasen xi ngakure na'mi ko xuta
fariseo xi ja'e nga ya'a ndi'i xi tsikjen aseti ko ndi'i xi s'ekuya
'ba ko kicha.

4Tunga Jesus je be ngayéje xi kuanre 'ba kint'e nchjabiu 'ba
kitsure:

—¢'Ya= xi temijnyisjo?

5'Ba nchjabiu kitsingojore:

—Jesus xi Nazaret tse'e.

'Ba Jesus kitsure:

—Kui= fia an.

'Ba nde kio sejfiajinre nchjabiu Judas xi titsingantsja.

6 'Ba kionga je 'ba kitsu Jesus: “Kui= fia an”, nchjabiu Kkiji
ngastun 'ba tsixu t'anangiu.

7'Ba 'batsa'en Jesus tsiningiya nganire:

—¢'Ya=xi temijnyisjo?

'Ba nchjabiu kitsu:

—Jesus xi Nazaret tse'e.

8'Ba Jesus kitsu nganire:

—Je'bakixin_nuungakui=faan. Tsa an xi temijnyisjainuu,
ta'e'ndio nga ngatafi nchjabi.

9 'Ba kudn tuxi k'uetjusunni en xi kinchja Jesus nga jako
Na'enchana, kionga 'ba kitsu: “Na'en, xuta xi kika'enaa, ni'ya
kichaja.”

10 'Ba 'batsa'en Simoén Pedro ts'axje kicha xi Kkjit'are 'ba
tsatet'a fiojon kixi xuta xi Malco 'mi, xi chu'ndare na'mi titjun.

11'Ba Jesus kitsure Pedro:

—Tjaya ngani kichari tjiuxinre. Tsa Na'enchana titsjana
kjuanimabi, ¢a bi tjinnere nga kjua'axtia?

12 'Ba 'batsa'en chasoldadu ko xi ngakure 'ba ko nchja xi
tsikuenda ningu kitsuba Jesus 'ba 'et'a'fiu.

13 'Ba ndaba Ands titjun kiko, ngat'a kui xi na'enchi'yare
Caifds xi na'mi titjun kudn nubiu.

14'Ba kui Caifés xi inya'a xuta judio nga ngisa= nda tjin tsa
jngu xuta kueyantjaire tu kjuanda tse'e ngatsi'i xuta.

Pedro b'e'mota'en ngat'are Jesus
Mt. 26:59-66, 69-75; Mr. 14:55-64, 66-72; Lc. 22:55-62, 66-71
15Simo6n Pedro ko ngijngu xutare Jesus kitjenngi. 'Ba ngat'a
xutare Jesus xi ngijngu bexkun na'mi titjun kui ja'as'enko
Jesus ngandetsin ndaba na'mi titjun.

16 Tunga Pedro tsakasen ngandetsian fia tijfia xuntjo. Kui
kjuafiu xutare Jesus xi bexkun na'mi titjun 'etjuni 'ba jako na
xi titsikuenda xuntjo 'ba kitsikja'as'en Pedro.

17'Ba 'batsa'en na xi titsikuenda xuntjo tsiningiyare Pedro:

—¢A biko jixi'bande xutare chingabiu kudin?

'Ba Pedro kitsu:

—Bi an.

18 1Ba nch'an kudn kui nixtjinbiu. Kui kjuafiu chu'nda ko
nchja xi tsikuenda ningu inyatsi'isunire yojore t'a ndi'i xi
'etse, 'ba Pedro 'ba nde s'ejfiajinre nga titsi'isure yojore.

19 'Ba na'mi titjun tsiningiyare Jesus ngat'are xutare 'ba
ngat'are mé- xi bakuya.

20'Ba Jesus kitsingojore:

—Kinchjatsejen=fia ngixkun ngatsi'i xuta ngasun'ndio.
Ngantsjai yakuya ni'ya sinagoga ko ndetsinre ningu, fia
mafiajan ngatsi'i xuta judio. 'Ba nimé kinchja'maa.

21 ; Anfiu an techjaningiyaninaa? Chjaningiya_ri xuta xi
kjint'e mé= xi kinchjaa. Kui xi be= mé-= xi kinchjaa.

22 Kionga je 'ba Kkitsu Jesus jngu xuta xi tsikuenda ningu
tso'ot'are 'ba Kitsure:

—¢Anfiu 'batsa'en teningojoni_ri na'mi titjun?

23'Ba Jesus kitsingojore:

—Tsa ch'o kixian, 'ba t'innaa fidre en ch'otsu xi kinchjaa.
Tunga tsa 'batjin mé=xi kixian, ¢dnfiu michut'aninaa?

24'Ba 'batsa'en Ands tji'fiure Jesus nga kitsikasenre Caifds xi
na'mi titjun.

25 Yejerafiu Simdn Pedro tsakasen ngisa nga titsi'isure yo-
jore t'a ndi'u. 'Ba 'batsa'en kichjaningiya nganire:

—cAbikojixi'bande jngu xutare xutabiu kudin?

'Ba Pedro 'e'mota'en yojore 'ba kitsu:

—Bi an.

26 'Ba jngu chu'ndare na'mi titjun xi xinkjin mani xuta xi
Pedro tsatet'a fiojon 'ba nde tsiningiyare:

—¢A bl ko ji tesenkue xutabiu nga tsa'bera ngajaan, fa
tjiintje ya?

27 Tunga Pedro 'e'mota'’en ngani. 'Ba ndekuini chubabiu
kiski'nda jngu chaxicha.

Jests fia'anre kjua ngixkun Pilato
Mt. 27:1-2, 11-31; Mr. 15:1-20; Lc. 23:1-5, 13-25
28'Ba 'batsa'en nchjabiu 'etjuko Jesus ndaba Caifas nga kiko
ni'ya pretorio, ndaba fia tsa'en kjua xuta titjun Roma. 'Ba je
tjis'e isen. 'Ba nchjabiu bi ja'as'en ni'ya pretorio, ngat'a tsa
kjua'as'en jngu ni'ya xi bi tse'e xuta judio, tsu nga bi nde tsjeni
ngixkun Na'enchana 'ba bi nde ma kjineni xichine s'i pascua.
29 Kui kjuafiu Pilato 'etjuni ngandetsian nga ja'ekjako 'ba
kitsure:
—¢Mé=Kjua tefangifiu xutabi?
30'Ba nchjabiu kitsingojore:
—Tsa bi xuta ch'okun kibi, bi ji singatsjari.
31'Ba kio Pilato kitsure:

—Tusa tangiko 'ba ti'an_ru kjua jotsa'en tijiia kjuatexu-
manu. ) ]
'Ba xuta judio kitsu:

—Bi tixa'ndeni tsa sik'en xuta.

321Ba'batsa'en 'etjusun en xi kinchja Jesus nga kitsuyatitjun
jotsa'en kueya.

33'Ba'batsa'en Pilatoja'as'en nganini'ya pretorio 'bakinch-
jare Jesus 'ba kitsure:

—¢A ji= nireyre xuta judio?

341Ba Jesus kitsingojore:

—¢A kjuafa'etsjenri ndibanire nga techjaningiyanaa? ¢Asa
tu kui= kjua nga tjin xi ye'eri nijmi ngat'ana?

35'Ba Pilato kitsingojore:

—iAxuta judio kudan an? Naxinandari ko xi ngakure na'mi
kitsingantsjari ngat'ana. (Mé=xi kjifie'en?

36 'Ba Jesus kitsingojo nganire:

—Bi nga'e ngasun'ndebi fia batexumaa. Tsa ngasun'ndebi
fla batexumaa, ¢a bi sikjanntjaina xuta xi inyatsa'exat'ana,
tuxi bi kuangantsjafia ngat'are xuta judio? Tunga bi nga'e fia
batexumaa.

37'Ba 'batsa'en Pilato kitsure:

—:iArey=nitsu'ba?

'Ba Jesus kitsingojore:

—Ji xi 'ba tesji nga rey= fia an. Kui= kjua kitsinfia 'ba kui=
kjua ja'efia ngasun'ndebi, tuxi xinyakixifia ngat'are mé= xi
kjuakixi. 'Ba ngatsi'i xi tsimején kjuakixi nt'e=na.

38'Ba Pilato kitsu nganire:

—:iMé=xi kjuakixi?

'Ba kionga je 'ba Kkitsu, 'etju nga kikjako ngani xuta judio 'ba
kitsure:

—Tumé je tisakuna ngat'are xutabiu.

39 Tunga jun je 'batsa'en nganu, nga tsindaa jngu xuta
nduya xi chjo'o nga s'i pascua. ¢A mejénnu nga sindaa reyre
xuta judio?

40'Ba 'batsa'en nchjabiu kiskindaya:

—iBi kui xutabiu! jTusa Barrabas!

'Ba Barrabds, jngu chacheje kui.

19
1'Ba 'batsa'en Pilato 'exa nga s'ere Jesus.
2'Ba chasoldadu kitsinda jngu corona na'ya 'ba 'esun nin-
daku, 'ba kitsikaja jngu najfiu nduju kuan joni xi baja rey.
3'Ba 'batsa'en inyatsitifiat'are 'ba inyatsure:
—iTe'ndari, reyre xuta judio!
'Ba inyamo'ot'a tsare.

4 'Ba 'batsa'en Pilato 'etju ngani ngandetsian 'ba kitsure
nchjabiu:

—Nga'e k'uaxje_nuu xutabiu, tuxi xiafiu nga tumé je ti-
sakuna ngat'are kui.

5'Ba 'batsa'en Jesus 'etju ngandetsian nga tji'sunre corona
xina'ya 'ba yaja najfiu nduju kuon. 'Ba Pilato Kkitsu:

—iNga'e sejiia xutabiu!

61Ba kionga xi ngakure na'mi ko nchja xi tsikuenda ningu
tsabe Jesus, kiski'ndaya:

—iTjat'ai kru xutabiu! iTjat'ai kru kui!

'Ba Pilato kitsure:

—Tusa jun tangiko 'ba tet'o kru, ngat'a an tumé je tisakuna
ngat'are kui.

7'Ba xuta judio kitsu ngani:

—Tjin=ni kjuatexuma, 'ba jotsa'en tijila kjuatexumani
'ba=tsa'en tjinnere nga kueya xutabi, ngat'a Ki'ndire
Na'enchana titsa'en yojore.

8 Kionga Pilato kjint'e kibiu, ngisa 'fiu kitsakjun.

9'Ba'batsa'enja'as'en nganini'ya pretorio 'bakitsure Jesus:

—cNa=fiu tsiji?

Tunga Jesus bi kitsingojore.

10'Ba 'batsa'en Pilato kitsu nganire:

—¢A bi xukonaa? ¢A bi 'ye nga kuanna kuet'ara kru asa
sik'ejfiandaira?

11'Ba Jesus kitsingojore:

—Nime ma fie'en ngat'ana tsa bi Na'enchana Kkitsja'nderi.
Kui kjuafiu, xi kitsingantsjana ngat'ari ngisa= 'fiu tse je tjinre
nga ko mare ji.

12 Tsaka'anire chubabiu Pilato 'etuts'inre nga tsangisjai
ndiya jotsa'en kuan sik'ejfiandai Jests. Tunga xuta judio
kiski'ndaya:

—iTsa sik'ejfiandai xutabiu, bi nda tefie'en ngixkun xuta
titjun César! iXi rey tsa'en tajngu yojore, kui= xi stike xuta
titjun César!

13'Ba kionga Pilato kjint'e enbi, 'batsa'en ts'axje Jesus ngan-
detsian 'ba tsik'ejfia nga'nde fia tsa'en kjua, nga'nde xi “Na
kjiya ndiojo” 'mi, xi Gabata 'mi nga en hebreo.

14 'Ba nixtjinbiu je inya'benda xuta mé= xi machjen s'i
pascua, ngat'a je tifechu tifia s'iu. Jeru mején nyusen ya'a. 'Ba
Pilato kitsure xuta judio:

—iNga'e sejfia reynu!

15'Ba nchjabiu kiski'ndaya:

—iTji'naxje xutabiu! iTji'naxje! {Tjat'ai kru kui!

'Ba Pilato kitsure:

—¢A kuat'a=fig kru reynu?

'Ba xi ngakure na'mi kitsu:

—iTsajain ngisani kja'e rey, tu jngu sani xuta titjun César!

16 'Ba 'batsa'en Pilato kitsingantsja Jesus, tuxi s'et'ani kru,
'ba nchjabiu kiko.

Jestus set'a kru
Mt. 27:32-44; Mr. 15:21-32; Lc. 23:26-43

17 'Ba 'batsa'en Jesus 'etju nga ya'anijin krure nga Kkiji
nga'nde xi nga'ndere nindaku mik'en 'mi (xi Gélgota 'mi nga
en hebreo).

18 Kio kiset'a kru kui ko kja'e ngisa jo nchja. Jngu xi kiset'a
kru ngate kixire 'ba jngu ngate skjunre.

19'Ba'batsa'en Pilato 'exa nga set'a jngu yate ngasunnk'a ku
Jesus. Xi 'bitsa'en kua'indut'a: “Jesus xi Nazaret tse'e, reyre
xuta judio.”

20'Ba nkjin xutajudio 'exkiya kibiu, ngat'a tifiare naxinando
nga'nde fia kiset'a kru Jesus 'ba ngat'a yatebiu kua'indut'a en
hebreo ko en latin 'ba ko en griego.

21'Ba 'batsa'en xi ngakure na'mire xuta judio ja'ekun Pilato
'ba kitsure:

—Bi nda tjin nga: “Reyre xuta judio”, kua'indut'a yatebiu.
Tusa tjat'ai nga: “Kui xi kitsu: An= fia reyre xuta judio.”

22'Ba Pilato kitsingojore:

—En xi je kitsi'indut'aa, je kitsi'indut'aa.

23 'Ba kionga je chasoldadu je yat'a kru Jesus, 'batsa'en
kiskjebe najfiu Xi yaja 'ba fiujun ka'a ts'axje. 'Ba jngu ka'a
ts'akore nga jngu jngu chasoldadu. 'Ba nde kiskjebe najfiu
ndujuxiyajaJesusxibikitjuya, tujnguka'asaningisin ka'nda
ngi'ndere.

24'Ba kitsure xinkjin:

—Bik'uejnda kibi. Tusa siskayafia 'ya xi k'uakore.

'Ba kuan tuxi 'etjusunni enre Na'enchana fia 'batsa'en
kua'indut'a: “Kitsika'bire xinkjin najfiuna 'ba kitsiskaya
najfiu ndujuna.” 'Ba 'ba= kitsa'en chasoldadu.

25 'Ba tsikinyat'a tifia krure Jesus nare ko ndichja nare 'ba
ko Maria xi chjunre Cleofas 'ba ko Maria Magdalena.

26 'Ba kionga Jesus tsabe nare ko xutare xi 'fiu tsimején nga
kio sejfiat'are, kitsure nare:

—Na, ki'ndiri sejfia kio.

27'Ba kitsure xutare:

—Nari s'ejiia kio.

'Bandekuini chubabiu xutare kiskjebetjo nare Jesus ndaba.

Jesus 'me

Mt. 27:45-56; Mr. 15:33-41; Lc. 23:44-49

28 Kionga je kudn kibi, Jesus be nga je kuajngu ngayéje xi

tjinnere nga k'uetjusun 'ba kitsu:

—Xindana

'Ba kitsu, tuxi 'etjusunni jotsa'en kua'indut'a enre
Na'enchana.

29 'Ba kio tijfia jngu nisa xi inya binu san. 'Ba nchjabiu
kitsika'nyi jngu tsanga ko binu son 'ba 'eku jngu yare hisopo
'ba kitsitifiat'are ts'a Jesus.

30'Ba kionga je kits'i binu son kitsu:

—Je="etjusun yeje.

'Ba 'batsa'en yejen tsindi nindaku 'ba k'en.

31 'Ba kui nixtjinbiu tis'enda xichine xi tse'e nixtjin nga
nikja'aya. 'Ba xuta judio bi mejénre nga yojore janda s'etjen
'bangi t'a kru kionga kjua'e nixtjin nga nikja'aya, ngat'a 'fiu
kun kui nixtjinbiu. Kui kjuafiu tsi'anire Pilato nga xut'okja
ngasure nchja xi tjindut'a kru 'ba nga xja'axin yojore.

32 'Ba 'batsa'en ja'e chasoldadu 'ba kiskjet'okja ngasure
ngojo nchja xi kjiyut'ako kru Jesus.

33 Tunga kionga echu fia kjit'a Jesus, tsabe nga je k'en. Kui
kjuafiu bi kiskjet'okjani ngasure.

34Tungajngu chasoldadu jufiare lanza nisinre Jesus, 'bata'a
'etju jin ko nanda.

35'Ba xuta xi tsabe mé= xi kudn, kui= xi be'enijmi 'ba xi tsu
kui kjuakixi=. 'Ba be= nga kjuakixi mé= xi titsu, tuxi 'ba nde
kuakjainninu jun ngayeje.

36 Ngat'a 'ba kudn tuxi 'etjusunni enre Na'enchana fia
'batsa'en kua'indut'a: “Nijngu nindare stjut'o.”

37 Ba nde tsa'en kua'indut'a enre Na'enchana fia 'ba tsu:
“Nchjabiu skutsejen'a xuta xi jufiare.”

Jests s'eyanijin
Mt. 27:57-61; Mr. 15:42-47; Lc. 23:50-56

38 1Ba jaskan kionga je 'ba kuén, Kuse xi Arimatea tse'e,
xi 'ba nde xutare Jesus xi tsak'ajmetjenngi'mo ngat'a
tsankjunke xuta judio, kui xi tsi'are Pilato nga sja'ndere
nga kueko yojore Jesus. 'Ba 'batsa'en Pilato kitsja'ndere, 'ba
xutabiu kikja'a yojore Jesus 'ba kiko.

39 'Ba nde ja'e Nicodemo, xuta xi kikun Jesus nga jfiu,
ja'eko jeru mején kate kilo tsajmi xi nda jen xi mirra ko aloe
ts'atjijinre xinkjin.

40 'Ba ngojo kiskjebe yojore Jesus 'ba kitsik'atjijun najfiu
xi yajunre tsajmi xi nda jen, jotsa'en ngare xuta judio nga
beyanijin xinkjin.

41 'Ba fia kiset'a kru Jesus, tijfiat'a tiflare jngu nga'nde fia
tjintje ya xi ma chine ture. 'Ba nga'ndebiu tijfia jngu tsju x